
Cinizmi si Religjion i Shaqir Fetait

Cinizmi është ëmbëlsirë e shpirtprishurve që e 
kanë trurin të brumosur me maja e prodhuar 
nga esenca e gënjeshtrës, e mendjemadhësisë, e 
shpifjes, e tradhëtisë, e lakmisë dhe prishunisë 

për pushtet. Prandaj, Allahu Fuqiplotë për këtë 
kategori njerëzish fytyrëzinjë, thotë: “Atë vend të 
përjetshëm (xhenetin) ua kemi përcaktuar atyre, 

që nuk duan, as mendjemadhësi e as ngatërresë në 
tokë, e përfundimi i këndshëm u takon atyre që i 

frikësohen Allahut.”  (El-Kasas, 83)

                           Nga Vedat Nuredini

Me gjasë, Shaqir Fetai ka vendosur që ta 
përjetojë edhe goditjen e pushtetit siç e përjetoi 
edhe ngritjen dhe instalimin në pozita të cilat as 
në ëndërr nu guxonte t’i shikonte. Tani, thotë, 
pushteti (VMRO-VLEN) do të ketë punë me 
mua, le t’i masim forcat, thotë avdalli! Do me 
thënë, ai është fare i vetëdishëm se nuk do të 
mund të shtyjë asgjë përpara me këtë pushtet 
për sa i përket avancimit të pozitës së BFI-së në 
shoqërinë tonë, në rrethana krejtësisht të reja, ai 
nuk ka plan se si ta shtyjë mëtej axhendën e vet 
(nëse e ka?!) por, tërë mandatin e vet të vjedhur 
do ta shfrytëzojë për t’u matur me pushtetin 
që po vjen! Ky cinizëm i tij përfundon në dëm 
të BFI-së dhe mbi kurrizin e këtij Institucioni 
i cili asnjëherë nuk ka qenë më fatprerë se 
sa që kur u instalua ky mahluk nga qarqet 
antishqiptare e antiislaame në krye të BFI-
së. Pra, ky e pret momentin e “viktimizimit” 
nga pushteti, ngjashëm si Millosheviqi që e 
priste “viktimizimin” nga NATO në akcion 
për ta çliruar Kosovën. “Unë isha mirë por kjo 
u pengoi VMRO-së”, do të shprehet Shaqir 
Fetai, duke u munduar që vetes t’i shtojë paksa 
“lagështi patriotike” duke e sulmuar “partinë 
nacionaliste maqedonase” e duke mos u fërkuar 
fare me kombëtarizmin e paluhatur të VLEN-it.

Vjedhja e Shaqir Fetait në emër të Medresesë 
Isa Beu
Janë dy-tre aktivitete të këtyre ditëve që flasin 
për një panik të Shaqir Fetait, që flasin për një 
diletantizëm të skajshëm të tij si dhe për një 
synim të sëmurë të tij për t’u “paketuar” në 
opinion si “humanist i paepur” e që, në fakt, 
është një fasadë që ua hedh “virtyteve” të tij prej 
rrencaku, prej të prishuri, prej të pashpirti, e që, 
të gjitha këto “virtyte” ia hapin portat e vjedhjes 
(prandaj flitet se ka krijuar një dinasti të paparë 
brenda avllisë së vet)! “Dhuro kurbanin tënd 
për Medresenë Isa Beu”, është motoja e Shaqir 
Fetai! A ka më cinizëm se kjo? A ka përpjekje 
më konkrete për të vjedhur sesa kjo? A ka tallje 
më plastike me opinionin e gjërë se sa kjo? 
Shaqir Fetait nuk i ha b… se po tallet, apo se 
po gënjen, apo se po vjedh, për të e rëndësishme 
është që ta përfundojë këtë akcion (përfshirë 
edhe haxhin) me sa më shumë vjedhje. E kërkon 
kurbanin për Medresenë Isa Beu ndërsa në këtë 
Medrese nuk “maganizohet” as dhjetë për qind 
e atij kurbani që jepet nga ana e myslimanëve të 
vendit! Pesëdhjetë për qind e pjesës së kurbanëve 
që ngelë jashtë “magazes” së Medresesë, vidhet, 
shitet, falet në formë ryshfeti, njëzet për qind 
e pjesës tjetër falet për të “varfër” (pjesëtarë të 
familjeve të drejtuesve të organeve të BFI-së) dhe, 
njëzet për qind ndahet në mes vetë drejtuesve të 

organeve e të sektoreve të BFI-së! Pradaj askush 
nuk di se sa mish është mbledhur, sa kurbanë 
janë paguar, sa kanë ardhur nga diaspora, sa 
janë therrur, sa janë ndalur për Medrese, sa janë 
shpërndarë nëpër familje të varfëra! Askush nuk 
di asgjë! Mungesa e transparencës kriminalizon 
kurbanin! Kur jemi te shpërndarja e mishit, 
edhe sot e kësaj dite kjo shpërndarje nuk është 
e organizuar, nuk është në standarde që ruan 
shëndetin, nuk bëhet në kushte për ta shprehur 
tërë respektin ndaj të varfërit të dinjitetshëm! 
Mishi, në temperatura të larta, u shpërndahet 
atyre, ngjashëm siç i hidhet kafshëve të egra në 
kopshtin zoologjik! Ky është qejfi më i madh 
i Shaqir Fetait dhe jo transparenca, jo të dihet 
se sa kurbanë janë tubuar e sa janë paguar, të 
publikohet broshura me emrat e të gjithë atyreve 
që kanë dhuruar kurban prej mishit të të cilit 
ushqehen nxënësit e Medresesë si dhe mijëra 
të varfër e të mjerë në vendin tonë. Vetëm prej 
numrit të haxhilerëve që në kuadër të çmimit 
paguajnë edhe kurban, mjafton mishi për 
nevojat e medresantëve të cilët janë gjithnjë e 
më të paktë që po vijojnë mësimin në Medrese. 
Strukturat drejtuese të Medresesë një ditë do të 
përgjigjen edhe penalisht për komoditetin që ia 
krijojnë Shaqir Fetait për ta vjedhur kurbanin 
në emër të nxënësve të Medresesë! Saktësisht 
do të duhet të raportojnë se sa është numri i 

kurbanëve të dhuruar në emër të Medresesë, ku 
shkoi ai kurban dhe sa u ndal për nevojat e kësaj 
shkolle të mesme fetare profesionale.

Aha, po, hurma pas Ramazani!
A ka cinizëm më të madh se të dalësh para 
opinionit dhe t’ju thuash “o populli im, o delet 
e mia, ju kam siguruar 25 ton hurma”! Hurma 
Arabie, pas Ramazanit, kohë kjo kur sipas një 
tradite bashkëkohore myslimanët e vendit e 
konsumojnë hurmen sa për ta çelur iftarin! Pra, 
hurma as nuk është në kulturën e vendit, as nuk 
është në menynë e myslimaëve të vendit dhe as 
nuk është ushqim i përditshëm, i përjavshëm 
apo i përmuajshëm i tyre! Se si guxon Shaqir 
Fetai t’i pranojë 25 ton hurma, qoftë kjo edhe 
dhuratë, për t’ia shpërndarë të varfërve të 
vendit, këtë mund ta dinë vetëm cinikët e sojit 
të Shaqir Fetait! Të varfërit tanë, fukarenjtë 
tanë, nuk e kanë hallin te hurmja, dhe as që u 
zgjidhë ndonjë problem hurmja që po u vika 
dhuratë nga “ekselenca” (kështu Shaqir Fetai 
i thotë Mbretit të Arabisë Saudite dhe, nuk i 
drejtohet me “Lartmadhnia e tij”) mbreti arab! 
Këtë fakt e di edhe Shaqir Fetai, është shumë 
koshient se, vetëm një shpirtcinik skajshmërisht 
i prishur mund ta shpërndajë hurmën në mesin 
e familjeve të varfër, të atyre familjeve që vdesin 
edhe për një medikament më të lirë! Shaqir Fetai 

nuk do të mund ta shpërndajë këtë “dhuratë”, 
sepse secili fukara do t’ia japë për koke, e di fare 
mirë që nuk është “ushqim” jetik për të varfërit 
tanë, ndaj dhe, ose do ta hedhë, ose do t’ia ofrojë 
ndonjë kompanie tregëtare për t’i shitur. Është 
një e vërtetë, sapo të kalojë muaji i Ramazanit, 
të gjitha kutitë me hurma tërhiqen nga marketet 
dhe, ose magazinohen ose hidhen (!), kurse, 
këtë kohë, edhe pas një muaji të Ramazanit, 
akoma i ke stogjet me hurma nëpër markete 
myslimanësh! Mos janë këto nga “kontigjenti 
dhuratë” i Mbretit! Edhe një gjë? Po pse këtë 
kontigjent “ndihmash” e pret Shaqir Fetai dhe 
jo kryetari i OH Hilal? Apo, ai tjetri nuk e ka të 
zhvilluar cinizmin aq sa e ka Shaqir Fetai. Apo 
mbase, nuk di se si ta shesë ashtu siç di Shaqir 
Fetai! Turp! I vrafë buka e skamjes!
A e keni parë se me sa pompozitet e me sa cinizëm 
flet Shaqir Fetai për përgatitjet për në haxhin 
2024! Thotë se Ministri i Haxhit të Arabisë iu 
paska drejtuar myslimanëve të vendit duke ua 
bërë me dije se vetëm BFI-ja mund të organizojë 
haxhin! E në fakt, letra qarkore drejtuar të gjithë 
haxhilerëve të botës ka të bëjë me vërejtjen që u 
tërhiqet organizatorëve të umres të cilët, në prag 
të haxhit, e shfrytëzojnë umren për të dërguar 
numër të hatashëm të umrexhinjëve, pa i paguar 
taksat e haxhit, pa i paguar vizat dhe duke 
shfrytëzuar çmimet e ulta të periudhës së umres. 

Kështu informohen myslimanët e Kosovës, 
kështu informohen ata të Shqipërisë, të Malit 
të Zi, të mbarë botës. Vetëm myslimanët e 
Maqedonisë së Veriut informohen se organizator 
i vetëm i haxhit na qenka BFI-ja! Po kështu ka 
qenë sot e njëmijë vite më parë, edhe atëherë 
kur Shaqir Fetai i palindur, akoma ka qenë në 
kikirika të Afrikës! Dhe, pastaj vazhdon me 
cinizmin tjetër “Filloi vaksinimi i haxhilerëve 
nëpër Myftinitë e vendit”! Më përpara ky 
informacion shpërndahej vetëm si apel deri te 
myftinitë që ftoheshin t’i organizojnë haxhilerët 
dhe t’i dërgojnë nëpër qendra shëndetësore ku 
bëheshin këto vaksina! E Shaqir Fetai thotë 
se këto vaksina sivjet bëhen nëpër Myftinitë e 
vendit! Ky edhe rrenë por edhe nuk di të rrejë 
si duhet! Mundohet i shkreti ta paraqesë si 
aktivitet, por, nuk di se a do të dalë aktivitet i 
BFI-së apo i qendrave shëndetësore! Kujt i plasi 
b… se nisi vaksinimi i haxhilerëve, kur dihet se 
ky veprim është i detyrueshëm, i domosdoshëm 
për të gjithë ata që dëshirojnë të shkojnë në 
haxh dhe se, ky fakt nuk përbën kurrfarë 
informacioni! Thjesht, është diletantizëm dhe 
cinizëm brenda injorancës! Është gati identike 
si të thuash “filloi abdesti për faljen e xhumasë”!

Në kur të vjedhjes te Shaqir Fetai
Një delegacion nga “Myftinia e Barit” paska 
ardhur në “rijaset” për ta takuar Shaqir Fetain 
dhe për ta lavdëruar si shembull unikat në 
rajon për sukseset e njëpasnjëshme që na i 
paska arritur ky farë avdalli! Nëse i thua ma 
rëndit vetëm një sukses, do të t’i radhisë të 
gjitha sukseset e arritura apo të inicuara qysh 
në kohën e Sulejman Rexhepit, të cilin Shaqir 
Fetai e tradhëtoi vetëm pasi e mori bekimin 
dhe sigurimin e shërbimeve intelegjente 
joshqiptare! Pas këtij shkrimi, Shaqir Fetait do 
t’i kujtohet se Barit të Malit të Zi në shqip i 
thonë Tivar dhe se fjalori i gjuhës shqipe nuk 
ka nevojë për fjalë të gjuhëve sllave, që mund 
të jenë gjuhë profesionale e Shaqir Fetait. 
Shaqir Fetai nuk duhet t’i ofendojë mysafirët 
që vijnë nga Bashkësia Islame e Malit të Zi, e 
cila përbehet prej 14 mexhliseve (këshillave), 
ne mesin e të cilëve është edhe Këshill i Tivarit! 
Pra, nuk bëhet fjalë për Myftini, prandaj, nuk 
është mirë të manipulojë e të tallet me cinizëm! 
Këta mysafirë paskan ardhur sidomos për të 
bashkëpunuar në sferën e vakëfit, meqë BFI-ja 
qenka treguar menaxhere e mirë, e suksesshme 
dhe mirëmbajtëse e vakëfit! Kështu thotë 
“informata” e Shaqir Fetait, ndërsa e vërteta 
është se në kohën që kur u instalua Shaqir Fetai, 
vakëfi i BFI-së iku për lesh! Çka u bë me “Ibni 

Pajkon”! Po me godinën te “Varrezat Franceze” 
ku dikur ishte Myftinia e Shkupit? A i mësoi 
Shaqir Fetai mysafirët se si lidhen kontratat 
në katër sy duke u tjetërsuar vakëfi! Ku mbeti 
Arabati Teqa! A i tregoi “myftiut” nga Mali i 
Zi se sa iniciativa ishin gritur nga paraardhësi 
i tij, sa kërkesa e sa lëndë ishin paguar në 
kohën e tij që një ditë të konkretizohen duke 
u denacionalizuar e duke iu kthyer pronarit të 
vërtetë! Kthimi i vakëfit, i inicuar këtu e dhjetë-
njëzetë vite më parë, nuk është meritë e Shaqir 
Fetait, i cili, siç është dëshmuar deri më sot, nuk 
mund ta nxjerrë as macen nga pësheshi! Dhe, 
pastaj, mysafirët i paska nisur për në Tetovë 
duke qenë të shoqëruar nga “myftiu i Tetovës 
dr. Selver Xhemaili”! Me sa cinizëm i drejtohet 
efendi Xhemailit! Njeriun që e ka emërtuar 
në një pozitë përtej çdo norme kushtetuese të 
BFI-së! E ka shpallur u.d. ndërsa tani i thotë 
“myfti”, të cilit nuk është në gjendje t’ia sigurojë 
as selinë, as zyren dhe as kushtet ligjore për ta 
gëzuar epitetin “myfti”!

Shpjegim 
Po pse i gjithë ky cinizëm te Shaqir Fetai? Një 
shpirtzi, një i ligë për mend dhe një sharlatan 

nuk mund të funksionojë pa eliksirin e cinizmit. 
Aq më tepër, nëse cinizmi i bëhet religjion shpirti, 

mu si Shaqir Fetait! 

/1KLIKLARG.COM/28.05.2024/



13

Shaqir Fetai pa vetëlavdërim si pa 
oksigjen

Editorial i Lëvizjes Myslimane për Reforma 
në BFI
Shaqir Fetai e ka qejf lavdërimin, madje vdes 
për pak lavdërim. Është vërejtur se, nëse kalon 
një kohë bukur e gjatë pa e lavdëruar dikush, 
qoftë edhe nga marionetat e tij, atëherë fillon 
e vetëlavdërohet. Me sukses po ia dalim, thotë, 
që t’i menaxhojmë “5 medresetë” për nxënësit 
e të cilave kërkon fitra, zeqat, kurbanë, ndërsa, 
le të na thotë që, në cilën Medrese në botë, 
mbarojnë medresenë vetëm 9 nxënëse, siç ishte 
rastin me paralelen e femrave të “Is Beut”, të 
dispersuar në Gostivar! Vetëm nëntë maturante, 
për të cilat katër vite me radhë janë angazhuar 
me rroga të majme 19 arsimtarë e arsimtare! Për 
katër vite 912 rroga vetëm për mësimdhënës 
për 9 nxënëse! Tani, shtrohet pyetja, pse rrenë 
Shaqir Fetai kur thotë se na duhen fitra, zeqat e 
kurbanë për nxënësit e Medresesë, ndërkohë që 
19 profesorë ligjërojnë për 9 medresante, për të 
cilat, për katër vite janë dhënë mbi 500 mij euro 
rrogë, ndërsa vetë ato nuk kanë shpenzuar as 10 
mij euro nga Medresja? Prandaj, le të pushojë 
me rrena Shaqir Fetai!  

Së fundmi, Shaqir Fetai publikon një vetë 
lavdërim të sajuar nga një keqinterpretim i 
qëllimshëm i një fakti që ka të bëjë me haxhilerët 
e shteteve që janë pajisur më së shpejti me 
vizat hyrëse. Shaqir Fetai për ta “justifikuar” 
vetëlavdërimin thotë: 
“BASHKËSIA FETARE ISLAME NË ELITËN E 
MË TË RREGULLTËVE NË ORGANIZIMIN E 
HAXHIT 2024 – E PESTA NË RANGLISTË”! 
A ka vetëlavdërim më të pështirë e më të poshtër 
se ky! Natyrisht që ia ka dalë të marrë vizat më 
shpejtë sepse bëhet fjalë për dy mijë haxhilerë, të 
cilët madje janë regjistruar qysh vitin e kaluar! 
Shaqir Fetai do me i matë forcat me shtetet e 
mëdha që i ka lënë shumë mbrapa në ranglistë, 
siç është: Turqia me nja 85-100 mij haxhilerë, 
Irani me 100 mij haxhilerë, Pakistani me 220 
mij haxhilerë, India me 200 mij, Egjipti me 
mbi100 mij haxhilerë, Indonezia, me mbi 240 
mij haxhilerë etj. 
“Bashksia fetare” e Shaqir Fetait qenka në 
elitën e organizimit të haxhit! A ka rrenë dhe 
vetëlavdërim më të poshtër se ky, vetëlavdërim 
më i kotë dhe, haptazi përpjekje për të gënjyer 
e për t’u tallur me trurin e myslimanit të 
Maqedonisë së Veriut.
Kurse, në një komunikim të këtoditshëm 
të “emirul haxh” (hajde budalla hajde!) me 
kolegun e vet, pasi ky i fundit ia radhitë një 

sërë anomalishë që po ndodhin me organizimin 
përmbajtësor të haxhit nga ana e marionetave 
të Shaqir Fetait, të cilët synim kanë vjedhjen sa 
më të madhe të haxhit dhe jo përkujdesin për 
haxhilerët, vetë “emirul”-i, ia vërteton, ia pohon 
dhe me numër ia liston të gjitha të metat, siç 
janë:
– hoteli me kilometra larg Qabes, për ç’gjë 
haxhilerët (90 për qind të shtyer në moshë) po 
detyrohen që nga pesë herë për pesë vaktet të 
ecin këmbë nga dy kilometra, ose të zbresin në 
Qabe dhe aty ta kalojnë tërë ditën, të braktisur 
e të uritur (këtë e dëshmojnë edhe video-
incizimet e publikuara nga vetë haxhilerët tanë 
të vitit të kaluar);
– angazhimi në moment të fundit i ndonjë 
autobusi, sepse autobusët caktohen dhe 
kontraktohen hala pa i dërguar haxhilerët në 
Mekë e në Medinë, dhe jo në fund, kur më 
gjithçka është vonë dhe, autobusët nuk mund të 
sigurohen të rregullt e të saktë;
– faji për vuajtjet e haxhilerëve nga Myftinia 
e Tetovës “emirul haxhi” ia lë myftiut dhe jo 
kryesisë së haxhit, sepse “emirul haxhi” po na 
u marrkëka me organizimin e përgjithshëm të 
haxhit dhe jo me problemet e haxhilerëve 
(O Zot, çfarë debilli!)
– sipas “emirul haxhit” Muzdelifeja çdo herë 
qenka e paparashikueshme, prandaj mund të 

shfaqen lloj-lloj problemesh! A nuk është kjo 
një fyerje direkte kundër organeve gjegjëse të 
Arabisë Saudite! Për t’i ikur përgjegjësisë së vet 
“emirul”-i fajin e hedh në paparashikueshmërinë 
e Muzdelifesë. Paftyrësi dhe idiotizëm i skajshëm;
– dhe, sipas “emirulit” të sivjemë nuk paska me 
u përsëritë problemi i vjetmë i shkaktuar nga i 
dyshimti i cili në mesin e haxhilerëve tanë ka 
futur plotë studentë të hutuar. Prandaj, për sivjet 
e paskan degraduar duke e larguar si nga kryesia 
ashtu edhe nga komisionet e haxhit (bëhet fjalë 
për Ismet Ademin, i cili vitin e kaluar haxhilerët 
i ka lënë në duart e studentëve)! 
Dhe, meqë ky farë “emiruli”, qenka aq profesionist, 
aq takvaxhi, aq njohës i gjuhës arabe, aq i 
kujdesshëm e i përgjegjshëm, saqë po dalluaka 
nga të gjithë myftinjtë e tjerë në vend, prandaj 
dhe “Shkupi ka bereqet” e ka përfunduar 
“polemikën” “emirul haxhi” me kolegun e vet 
nga Tetova!
Kur të kihen parasysh të gjitha këto probleme le 
të na thotë Shaqir Fetai se në cilën ranglistë në 
botë zë vendin “haxhi i suksesshëm” i “bashkësia 
fetare” të tij? Sa për lagësht të vetëlavërimit (për 
vllagë) i lejohet që të konstatojë se gjendet në 
vendin e parë në botë! 

/1KLIKLARG/30.05.2024/

Haxhi i fundit i BDI-së 

Shaqir Fetai, për herë të parë që kur u instalua 
nga shërbimet e huaja intelegjente në krye 
të BFI-së, qëndroi në Shtip për vizitë te 
“myftiu”, Nasir Rexhepi, të cilin dikur e kishte 
kundërshtar ndërsa sot, si pjesëtar i komunitetit 
turk-militant i BDI-së (Frontit Evropian), sot 
e ka “mik për kokë”! Shaqir Fetai te Nasiri i 
zbrazi të gjitha lavdëratat e mundshme që i ka 
shprehur dikush ndaj tij. Kurrë askush nuk ia 
ka parë punët e hajrit, kurrë askush nuk e ka 
vlerësuar, kurrë askush nuk ka vërejtur se ai, si 
“myfti” është i interesuar që ta avanacojë jetën 
fetare islame në këtë anë, por, ja që Shaqir Fetai 
më në fund ia vërejti këto “kualitete”! Në fakt, 
Shaqir Fetai paska vendosur që t’i vizitojë të 
gjithë myftinjtë dhe hoxhallarët që u angazhuan 
me mish e me shpirt në fushatën e BDI-së dhe, 
të gjithëve t’ju kumtojë se, ata që ishin më të 
palëkundur pro-BDI-së gjatë kësaj fushate, ata 
do të përfshihen në listën e udhëheqësve të 
haxhinjëve gjatë haxhit 2024. Jo vetëm në shenjë 
falënderimi por, do të jetë edhe një mënyrë për t’i 
paguar (sepse udhëheqësit e haxhilerëve marrin 
paga të majme) për kontributin e tyre që e dhanë 
për BDI-në ndërsa kjo të mos vërehet fare si 

pagesë për aktivitete partiake. Me gjasë, ky Haxh 
do të jetë i fundit i organizuar e i drejtuar nga 
hoxhallarët-militantë të BDI-së, nga e cila, BFI-
ja kurrë nuk përfitoi asgjë në të mirë të interesit 
të përgjithshëm. Për ta kamufluar këtë të vërtetë, 
Shaqir Fetai paska propozuar që nga lista e të 
propozuarve prej hoxhallarëve-militantë të flaktë 
të BDI-së të hiqet hoxha i Debreshtit të Prilepit, 
Ismija Topallovskin, i cili para mediave ia puthi 
dorën Bujar Osmanit, kandidatit të BDI-së për 
president shteti. Po ashtu, deri para dy-tre ditëve, 
në listën e Shaqir Fetait për t’u shpërblyer me 
haxh paska qenë edhe emri i imamit të Çashkës, 
Adem Çorevki, të cilin tashmë e ka fshirë. Pasi 
u vendos që BDI të ngelë në opozitë, Shaqir 
Fetai e ka fshirë emrin e imam Ademit, sepse 
tashmë është bindur që ai jo vetëm që nuk do të 
shpëtohet por as nuk do të mund të “shpërblehet” 
me haxh për militantizmin e shfrenuar që e ka 
shprehur për BDI-në.Për sivjet, Shaqir Fetai ka 
vendosur që edhe veten ta shpërblejë me haxh, jo 
sepse i shkohet, por, thjesht, për të qenë në ballë 
të atyre imamëve që u angazhuan me mish e me 
shpirt për t’i sjellë fitore Ali Ahmetit, si dhe për ta 
paguar veten me ndonjë dorë leku për aktivitetin 
prej urithi që e ka zhvilluar për këtë parti. Pra, me 
Shaqir Fetain në krye të kësaj liste, Haxhi 2024 
do të mbahet në mend si haxhi i fundit i BDI-së.

/KOMBETARE.COM/31.05.2024/

Alarmi i kuq

I mbetet strukturave drejtuese të VLEN-it që 
të jenë vigjilent, të kenë kujdes dhe mos t’u 
japin shansin që me ta të takohen turlifarë 

fallcifikatori, turlifarë hajni e turlifarë pishpiriku 
që deri dje ishin masha të Shaqir Fetait e sot 

shprehin dëshirë patologjike për ta zëvendësuar 
atë në krye të BFI-së

Nga Mr. Eset Shaqiri

Bashkësia Fetare Islame është Institucion që 
përbëhet prej organeve kryesore (13 myftinive) 
që drejtohen nga myftinjtë. Këta myftinjë 
mbajnë barrën kryesore të organit më të lartë 
kolektiv, Rijasetit, i cili ka të drejtë të zgjedhë 
por dhe ta shkarkojë kryetarin e BFI-së, reisul 
ulemanë. Shaqir Fetai tash e dy-tri vjet me 
radhë, nuk ia ka besën këtij Organi kolektiv, 
ndonëse pjesën dërmuse të anëtarëve të këtij 
Organi i ka zgjedhur vetë. Tri herë radhazi u 
angazhuan që ta largojnë përmes puçit, ashtu 
edhe siç e “zgjodhën” atë përmes puçit! Ai, këta 
anëtarë të Rijasetit, do me thënë, myftinjtë, edhe 
sivjet i ka që të gjithë me vete në Haxh! Nuk 
pati guxim që vetë të shkojë e ata t’i lë në “duart 
e VLEN-it”! Shaqir Fetai e pret shkarkimin, 

për këtë është shumë i vetëdishëm, porse po 
përpiqet ta shtyjë deri sa të arrijë deri te ndonjë 
marrëveshje që pas shkarkimit të tij mos të 
nisë kurrfarë kontrolli dhe kurrfarë përndjekje 
ndaj tij! Si u bë që ata “myftinjë”, ata drejtorë 
e dekanë që “e zgjodhën” Shaqir Fetain, sot po 
ata të jenë kërcënimi kryesor për Shaqir Fetain?! 
Kush janë këta, prej nga tërë këtë forcë që po e 
dridhë Shaqir Fetain, kush po qëndron pas tyre? 
Është pikërisht shërbimi intelegjent maqedonas 
i kontrolluar nga LSDM-ja ai që dha urdhër 
që bashkëpunëtorët e ngushtë të Sulejman 
Rexhepit (anëtarët e Rijasetit) të mblidhen 
dhe ta shkarkojnë Sulejman Rexhepin pas atij 
urdhëri të prerë që e dha për t’u falur Bajrami 
nëpër xhamitë e vendit në kohën kur Korona 
virusi akoma po paraqiste rrezik real për mbarë 
botën. Nuk pati institucion shtetëror, madje as 
presidenti i atëhershëm, Stevo Pendarovski, që 
do ta bindnin H. Sulejman ef. Rexhepin që të 
zbrapset nga vendimi i tij, i cili erdhi si rrjedhojë 
e aktiviteteve kolektive të Kishës Ortodokse 
Maqedonase. Pala maqedonase, e irituar nga 
ky qëndrim burrshtetasi i efendi Rexhepit, 
në dakordim të plotë me partnerin qeveritar, 
BDI-në, vendosën që ta autorizojnë shërbimin 
intelegjent maqedonas që ta shkarkojë Sulejman 
Rexhepin dhe të na e sjellë Shaqir Fetain, 
njeriun më besnik të tyre. Për këtë rrotacion të 

dhunshëm politik do të vendosnin anëtarët e 
Rijasetit që kontrolloheshin dhe dirigjoheshin 
nga shërbimi sekret maqedonas. Tani, shtrohet 
pyetja – çka po ndodhë me këta anëtarë të 
“rijasetit” të Shaqir Fetait, me këta myftinjë, 
madje me vetë Shaqir Fetain! A u doli ndorësh 
këtij shërbimi intelegjent dhe tash ia ka frikën 
se mos po ia kthejnë kundër po ata njerëz që e 
votuan jashtligjshëm për ta instaluar në krye të 
BFI-së! A mos u hidhëruan strukturat e LSDM-
së me Shaqir Fetain dhe tani ia tërheqin besimin 
duke i “rebeluar” njerëzit e vet që i ka pjesën 
dërmuse anëtarë të “rijasetit” të Shaqir Fetait? 
Së këndejmi, çdo përpjekje, qofshin ato fiktive 
që sillen nëpër kokën e Shaqir Fetait, qofshin 
ato edhe reale të VLEN-it, për ta shkarkuar 
Shaqir Fetain me po ata njerëz të shërbimit 
intelegjent maqedonas të cilët e votuan Shaqir 
Fetain, apo edhe për më keq, çdo përpjekje që 
pasuesin e Shaqir Fetait ta kërkojnë ne mesin e 
po atyreve që e sollën Shaqir Fetain është baras 
me dhuratën falas që i bëhet LSDM-së e cila 
këmbëngulë edhe më tej që në krye të BFI-së të 
jetë njeriu i tyre. Shaqir Fetai do të dakordohej 
plotësisht që të ndërrohej me një që është nën 
kontrollin e Oliver Spasovskit e sidomos nën 
kontrollin e shërbimit intelegjent maqedonas. 
I mbetet strukturave drejtuese të VLEN-it që 
të jenë vigjilent, të kenë kujdes dhe mos t’u 



22

japin shansin që me ta të takohen turlifarë 
fallcifikatori, turlifarë hajni e turlifarë pishpiriku 
që deri dje ishin masha të Shaqir Fetait e sot 
shprehin dëshirë patologjike që ta zëvendësojnë 
atë kë krye të BFI-së. Kësaj do t’i thonë, pastaj, 
“Largoje Jonuzin, afroje domuzin”! Strukturat 
dhe personat që pranuan publikisht të 
turpërohen e të lakuriqësohen në moral duke e 
përkrahur me lezet instalimin e Shaqir Fetait në 
krye të BFI-së, assesi nuk bën që të imponohen 
si alternativë e Shaqir Fetait, sepse, në fakt janë 
po ata bashkëpunëtorë besnikë të shërbimit 
intelegjent maqedonas. Janë të shumta faktet 
që flasin për ta si për njerëz të degjeneruar 
dhe, koketimi me ta për “shpëtim të BFI-së”, 
në fakt do të jetë njollë shumë e madhe për 
vetë ata struktura që do të angazhohen që për 
pasardhës të Shaqir Fetait të zgjedhin nga radhët 
e atyreve që dje pranuan urdhërin e shërbimeve 
antishqiptare e antiisame që ta përkrahin 
instalimin e Fetait në krye të BFI-së. Asnjë nga 
këta spiunçiçë që po imponohen si “alternativë 
e Fetait” nuk mund të sjellë kurrfarë përfitimi 
për asnjë nga partitë shqiptare, përkundrazi, do 
të jenë njollë e pashlyshme për partinë, pikërisht 
ashtu siç u bë Shaqir Fetai njollë e e rëndë e vetë 
BDI-së.

/1KLIKLARG/05.06.2024/

Dy të vërteta

Derisa faktet nuk demantohen me argumente 
dhe kundërfakte, atëherë ngelin si të vërteta të 
pamohueshme. Në praktikat gjyqësore e vërteta 
rezulton ose me dënim meritor ose me shpallje 
të pafajësisë. Por, a mund të falet spiunimi, 
tradhëtia, degjenerimi, kriminalizimi dhe 

shkatërrimi

Nga Merita Sulimani

Është e vërtetë e pamohueshme se, edhe sot e 
kësaj dite nuk kemi lexuar ndonjë demantim, 
ndonjë sqarim apo ndonjë kërkim faje publike 
nga ana e Shaqir Fetait, personit më kontravers 
në historikun e BFI-së, në raport me letrën e 
publikuar të Dr. Nexhat ef. Ibrahimit, këtij 
teologu ndër më të famshmit në radhët e 
teologëve shqiptar atdhetar. Do me thënë, 
letra publike e Nexhat Ibrahimit, e mbushur 
me shumë fakte e argumente, me shumë 
rrëfime e storie, me shumë detaje e deklarime 
autentike, flet për periudhën kur Shaqir Fetai 
ka qenë spiun i UDB-së me nofkën “ORAO” 
dhe kur ka qenë i angazhuar ekskluzivisht 
për ta përcjellë si student i Sarajevës Nexhat 
Ibrahimin për interesa të oficerit të UDB-së 

serbe, Stanko Dragoviqit! Pra, ky fakt ngeli si e 
vërtetë e pamohueshme, ndonëse disa “patriotë” 
me bateri, të dalë nga po ajo strukturë serbe, e 
mbështetën në puçin e orgaizuar për ta instaluar 
Shaqir Fetain në krye të BFI-së. Një shpërblim 
konkret për “pafajësinë” e Shaqir Fetait nga 
ana e strukturave të UDB-së! Tani e vërtetë 
shumë e madhe është edhe fakti që asnjë nga 
teologët, bukvalisht, asnjë nga hoxhallarët nuk 
u solidarizua me Dr. Nexhat Ibrahimin, jo se 
ka nevojë ky personalitet fetar e kombëtar, me 
integritet të pacënueshëm, porse, thjesht, për 
t’ia bërë me dije Shaqir Fetait se, hoxhallarët 
shqiptarë, asnjëherë nuk kanë bashkëpunuar me 
spiunët shqiptarë! Përkundrazi, edhe pas kësaj 
letre, si dëshmi faktografike e pamohueshme, 
vazhdojnë servilosjet ndaj “ORAO”-s, me 
“haxhi rreis”, madje, shih çudinë, edhe myftiu 
i shkarkuar i Tetovës, (madje edhe mik familjar 
i Nexhat Ibrahimit), edhe më tej Shaqir Fetait 
i dejtohet me “haxhi reis hafëz Shaqir efendi 
Fetahu”! Me këtë qasje të pistë të “miqve” 
të Nexhat Ibrahimit, po del puna që efendi 
Ibrahimi, asnjëherë nuk ka qenë i vëzhguar, nuk 
ka qenë nën syrin vëzhgues të “vëllait të madh”, 
asnjëherë nuk ka qenë “lëndë e UDB”-së, 
asnjëherë nuk ka qenë i burgosur, madje është 
gënjeshtër (!) edhe tërë kjo storie e tij që vjen 
si rezultat i survejimeve udbasheske të Shaqir 

Fetait: “Rrahja, goditjet me shufra gome e 
druri, me karrige metali, grushtimi e shqelmimi 
nga maja e kresë deri në maje të gishtave. Më 
hidhnin nga njëri skaj i zyres në tjetrin. M’i 
shkulnin flokët dhe mjekrën. Sa herë thirrte 
ezani i lartësuar nga minereja e xhamive të 
shumta të Prizrenit, më “përpunonin” special; 
këtë ma thoshin gjatë dhe pas çdo ezani. Nga dy-
tre, katër, pesë prej tyre, … sikurse bisha të egra, 
nuk e di sa, shumë! Pasi lodheshin, vinte ekipi 
tjetër i çlodhur nga KAMP-i (Motel) Prizreni, 
në krye të tyre thuajse gjithnjë ishte Dragan 
Zariq nga Beogradi, specialist ndërkombëtar për 
aferat e armëve, apo siç e quante ai veten “naj.
beniji udbash u Jugoslaviji” (Udbashi më nënë.
imë në Jugosllavi). Për të mund të thuhet: satrap, 
i pashpirt, idiot, skizofren, sadist. Kërkonte 
rrjetin e grupit tim, kush është mbi mua dhe 
nën mua, kërkonte t’i sqarojë të gjitha kontaktet 
e mia si sekretar i Këshillit të Bashkësisë Islame 
në Prizren, si kryetar i Shoqatës së Ulemave 
për Kosovë …., si anëtar Rijaseti të RSFJ-së në 
Sarajevë, si autor e publicist, kërkonte ti sqaroj 
lidhjet që i kisha pasur me LDK-në në Prizren, 
me Alija Izetbegoviqin, kontaktet e mia me dy 
delegacione nga Irani, Turqia, etj. Kush qëndron 
pas meje? Kush, si, çka, kur, nga, pse, prej, 
ç’dëshiron, ç’planifikon; këtu nuk është Arabia, 
Turqia…, këtu është drzhava Srbija, zemra 

dhe shpirti i Serbisë, do të të vrasim sonte, do 
të të zhdukim, do ta arrestojmë tërë familjen, 
madje, këtu i ke, po e dëgjon vajin e fëmijëve 
në skaj të korridorit; do të kalbesh në burg tërë 
jetën, ti je terrorist, ti je fundamentalist, të ka 
mashtruar Rugova, Berisha, Reisi i Bashkësisë 
Islame të Jugosllavisë…” Shaqir Fetai zgjedh për 
t’iu kundërpërgjigjur Dr. Nexhat Ibrahimit, me 
hallin dhe mostabilitetin financiar të hoxhallarëve. 
Zgjedh shpërblimin dhe “bashkëpunimin me 
përulësi” me hoxhallarët e vendit, me të cilët 
dëshiron t’i thotë efendi Ibrahimit “hala unë 
jam i fortë, dhe ndonëse ua kam … nanën, ata 
më duan më shumë se ty”! Ky është mesazhi 
i Shaqir Ftait që dëshiron ta përcjell përmes 
shpërblimit të të gjithë myftinjëve të vendit, të 
cilët, për lojalitet të pakompromis, i shpërblen 
me haxh, i angazhon nëpër kryesi e komisione 
të haxhit, ku edhe nuk mungon shpërblimi 
financiar. Tamam metodë e UDB-së. Sot, për 
“inati” të Nexhat Ibrahimit, këtij teologu të 
martirizuar nga UDB-ja ku kullotë Shaqir Fetai, 
“rijaseti” i tij dhe një numër i konsiderueshëm 
i hoxhallarëve që kanë nevojë për ndonjë 
shpërblim të meritushëm, janë së bashku me 
Shaqir Fetain, në Haxh të 2024-tës, janë me atë 
të cilit Nexhat Ibrahimi i thotë se “kurrë nuk do 
të ta bëj hallall”! Megjithatë, vlenë t’i thuhet në 
sy Dr. Nexhat Ibrahimit: 

Të gjithë hoxhallarët e dinjitetshëm dhe me 
integritet të pacnushëm janë me ty, bashkëjetojnë 
me të gjitha ato vrragë të tmerrshme që i ke 
përjetuar nga njerëzit e UDB-së, kurse, kjo që 
kësaj radhe janë me Shaqir Fetain në haxh, nuk 
do të thotë se janë në anën e spiunit serb, porse, 
thjesht, kanë detyrim t’i shërbejnë myslimanët e 
vendit dhe, kanë nevojë për ndonjë honorar që 
rrjedh nga djersa e myslimanëve të vendit, qoftë 
kjo rrjedhë e kushtëzuar edhe me nënshkrim të 
analfabetit funksional, siç është Shaqir Fetai. 
Janë këto të vërteta që tashmë i di i madh e i 
vogël, të vërteta që janë evidentuar me shkronja 
të përjetshme në faqet e historisë kombëtare. 
Shaqir Fetai nuk do të mund të gjejë gomë 
gjigante me të cilën do t’ia dilte për t’i fshirë 
këto të vërteta historike. Ai e di këtë fakt, 
por, vetëm pret që “bashkëpunëtorët” e tij ta 
amnistojnë nga ndonjë ndëshkim për të bëmat 
e tij me përkrahje dhe shtytje nga UDB-ja serbe.

/KOMBETARE/13.06.2024/

Qari kah bishti

Me Shaqir Fetain në krye të BFI-së, post ky i 
garantuar nga struktura të caktuara (të dyshimta) 

të BDI-së, kjo Parti për herë të parë, që nga 
formimi, pësoi humbje spektakulare. Në njësinë 

zgjedhore 1, humbi dy deputetë, ndërsa në 
Njësinë zgjedhore 6 (prej nga vjen Shaqir Fetai), 
ndonëse si FRONT, mezi ia doli të barazojë me 

opozitën shqiptare

Nga Mahir Rexhepi

Dihet fort mirë se Shaqir Fetai erdhi në krye 
të BFI-së si zgjedhje e imponuar nga ana e 
shërbimeve intelegjente të kontrolluar nga 
LSDM-ja, ndërsa BDI-ja mjaftoi me faktin që 
për herë të parë ky subjekt politik po interesohej 
për një shqiptar në krye të BFI-së Shumë 
shpejt këtë marifet e kuptoi lideri i BDI-së, z. 
Ali Ahmeti! Sidomos e kuptoi në zgjedhjet e 
parafundit kur në vetë katundin e Shaqir Fetait, 
në Çegran, doli puna që BDI humbi shumë 
keq! Jo rastësisht strukturat intelegjente si dhe 
ata të LSDM-së Shaqir Fetain e impononin si 
“zgjedhje” të Ali Ahmetit dhe, jo rastësisht do të 
punohet fort që pikërisht në Çegran të humbë 
Ali Ahmeti! Pra, t’i bëhet me dije se “njerëzit 

e tu” nuk duhen nga popullata shqiptare. Së 
këndejmi, jo një herë Ali Ahmeti kishte thënë 
që në zgjedhjet e fundit lokale nuk dëshiron të 
shkojë me Shaqir Fetain në krye të BFI-së, dhe 
se sa më parë duhet të shporret nga ai pozicion! 
Flitet se këtë shqetësim Ali Ahmeti e ka ndarë 
me shumë njerëz, të cilët edhe më tej ngelin të 
habitur se si u pajtua që edhe në këto zgjedhje 
të fundit të shkojë duke mos kërkuar që Shaqir 
Fetai të largohet një orë e më parë. Ndërsa, 
nga ana tjetër, edhe Shaqir Fetai, jo njëherë 
i bëri karshillëk Ali Ahmetit duke përhapur 
konstatmin e tij ”Ka BFI, ka BDI”! Natyrisht, 
zgjedhjet e fundit e vërtetuan edhe konstatimin 
e Ali Ahmetit por edhe atë të Shaqir Fetait. Ali 
Ahmeti, pa mikun e vet të ngushtë, Sulejman 
Rexhepin, në Njësinë zgjedhore 1, humbi dy 
deputetë dhe, rrezikon që ta humb edhe Sarajin, 
bastionin e BDI-së në Shkup! Natyrisht, të 
përkrahet Shaqir Fetai e të hidhet në pleh 
Sulejman Rexhepi, këtë nuk e falë elektorati i 
kësaj zone. Nga ana tjetër, me Shaqir Fetain në 
krye të BFI-së, i cili vjen nga Njësia zgjedhore 
6, BDI-ja pësoi humbje spektakolare dhe për 
herë të parë u barazua me numër deputetësh me 
opozitën shqiptare dhe, ky barazim, s’do mend se 
duhet të llogaritet si humbje e parikuperueshme, 
si humbje që thellon edhe më shumë humnerën 
e humbjeve të radhës. Pra, si asnjëherë më parë, 

kësaj radhe të gjithë myftinitë e vendit, 13 
myftni sa i ka BFI-ja, ishin shndërruar në shtabe 
zgjedhore të BDI-së, madje edhe infrastruktura 
tjetër e BFI-së (makinat, paratë, objektet, kuadri 
teologjik) ishin në shërbim të BDI-së, ndërsa, 
BDI (si parti, jo si FRONT) pësoi humbjen më 
të madhe që kur u formua si parti politike. Më 
në fund, edhe vetë Ali Ahmeti u bind në atë që 
po e mendonte dhe po e thoshte tinëz – 
Me Shaqir Fetain në krye të BFI-së nuk shkohet 
në zgjedhje, sepse, dështimin e ke të sigurtë. Ky 
është një shembull për të gjithë ata që lejojnë të 
fërkohen me ‘‘faktorë’’ që t’i imponon shërbimi 
intelegjent, aq më tepër nëse paluhatshëm thua 
dhe pretendon se je subjekt kombëtar!

/LAJME7/14.06.2024/

Hoxhallarë e partive

Përkushtimi është pasqyrim i nijetit, për më tepër, 
i shpirtit! Myslimani i devotshëm ka për obligim 
t’i përkushtohet Krijuesit të vetë, fesë së vërtetë, 
t’i bindë faktorët më të rëndësishëm të shtetit e 

të shoqërisë që të jenë në shërbim të fesë po aq sa 
edhe në shërbim të shtetit dhe kombit

Nga Mr. Eset Shaqiri

Fejs dhe religjionet përçmimin dhe mohimin më 
të trishtë e kanë pasur në kohën e komunizmit. 
Për ta devalvuar dhe paraqitur si të rrezikshëm 
fenë, në komunizëm thoshin “feja është opium”, 
ndaj dhe, çdo gjë e rrezikshme duhet të jetë nën 
kontrollin e shtetit! Feja e rrezikshme?! Në fakt, 
e rrezikshme bëhet në momentin kur shteti 
(pushteti) i futë duart në organizim të jetës fetare! 
Meqë “feja qenka opium”, ja se si përmbyset 
situata: edhe opiumi me gjasë u bë “fe”, ndaj 
sot, numri i fetarëve të devotshëm dhe i atyre që 
i zënë besë opiumit (narkotikëve) është po aty, 
gati i barabartë! Feja krijesat e Zotit i mbajnë 
shpirtërisht stabile, ndërsa opiumi (narkotikët) 
i degjenerojnë! Këtu diku duhet të kërkohet 
ai mosbesim i besimtarëve që e shprehnin 
kundër pushteteve, madje ky mosbesim edhe 

më tej hetohet (partive politike, pushteteve, 
nuk i zënë besë më shumë se 30-40 për qind 
e qytetarëve, për shembull, në Maqedoninë e 
Veriut. Dhe u bë shumë mirë që u tërhoq vija 
ndarëse në mes të fesë dhe pushtetit politik, të 
paktën te ne. Natyrisht, asnjëherë nuk mungoi 
bashkëpunimi ndërmjet institucioneve fetare 
dhe atyre politike! Ky bashkëpunim gjithmonë 
konsistonte në realizimin e kërkesave që i 
kishin institucionet fetare te pushteti (sidomos 
në sferën e denacionalizimit të pronave të 
bashkësive fetare), do me thënë, pushteti vihej në 
shërbim të komuniteteve si institucione. Kështu 
ndodhi gati për tri dekada rresht! Të gjithë e 
dimë se si partitë e para politike shqiptare në 
RMV ishin në shërbim të BFI-së dhe kishin 
një respekt të veçantë. Ministrat, deputetët, 
institucionet politike ishin të gatshëm që të 
angazhohen në realizim të kërkesave racionale 
që vinin nga institucionet fetare. Në kohën e 
liderit të PPD-së, të ndjerit Abdurrahman Aliti, 
si dhe të PDP-së së Iljaz Halimit, nisën hapat e 
para drejt denacionalizimit të pronave të BFI-së, 
ndërsa u përfshinë maksimalisht në realizimin 
e një prej ëndërrave të BFI-së – në themelimin 
e Fakultetit të Shkencave Islame në RMV! Në 
kohën e PDSH-së së Arbën Xhaferit, sidomos në 
periudhën e shkurtë sa ishte në pushtet, u punua 
jashtëzakonisht shumë që të ruhet “islami auto 

kton” si dhe të pastrohet BFI-ja nga elementet 
e dyshimtë të cilët në asgjë nuk përputheshin 
me interesat kombëtare. Ky ishte nijeti synimi, 
përkushtimi i ish-strukturave të BFI-së si dhe i 
strukturave politike! Por kur në BFI u instaluan 
struktura të tjera, u ndërrua edhe nijeti! Ai që një 
jetë i ka shërbyer pushtetit dhe jo komunitetit, 
natyrisht që te po i njëjti vazhdon i njëjti nijet: 
kudo që të jeshë t’i shërbeshë pushtetit, do me 
thënë, partive, institucioneve politike! Dhe 
ja ku jemi – sot hoxhallarët po bëjnë gara se 
kush në cilën parti do të përfshihet, sidomos 
në ato parti që do të vijnë në pushtet, sepse 
shërbimi ndaj pushtetit do të bëhet më açik! Jo 
rastësisht sot kemi dukuritë e emërtuar “hoxha 
i Besës”, “hoxha i Alenacnës”, “hoxha i BDI”-
së, “hoxhallarët e VLEN”-it, jo po të “Frontit”, 
madje edhe të “LSDM”-së e të “VMRO”-së! 
Pra, po na shfaqet dukuria e ikjes së hoxhallarëve 
nga BFI-ja nëpër parti politike! Ka shpenzuar 
buxhetin e familjes që një ditë t’i shërbejë 
popullatës myslimane, ndërsa e tradhëton atë 
nijet duke u vënë në shërbim të partive politike, 
gjegjësisht, në shërbim të pushtetit politik. 
Pra, u përbysën vlerat! Derisa dikur liderët 
politik ishin në shërbim të BFI-së, me këtë në 
shërbim të fesë, sot “liderët fetar” janë vënë 
në shërbim të partive me nijet që t’i shërbejnë 
pushtetit, tashmë në mënyrë transparente, nëse 

dikur i kanë shërbyer fshehurazi e me nofka të 
ndryshme! Kësaj radhe, tërë Institucioni i BFI-
së u vë në shërbim të BDI-së dhe, tash, nuk po 
dihet se kujt ia ktheu shpinën populli shqiptar: 
BDI-së apo BFI-së! Kush do të dalë më e 
dëmtuar? Me gjasë BDI-ja e popullit, sepse BFI-
ja e pushtetit politik, do të mundohet të gjejë 
kanale e kanalizime që sërisht të jetë në shërbim 
të pushtetit politik, të paktën me këtë garniturë 
të instaluar politikisht në krye të Institucionit! 
Të heqësh dorë nga imamllëku e të vihesh në 
shërbim të pushtetit apo të strukturave që u 
shërbejnë pushtetit, është baraz me ikjen nga 
identiteti, baraz me tradhëti! Ai që tradhëton 
njëherë, tradhëton përjetë! Në Luftën e Uhudit 
ndodhi tradhëtia e madhe e hipokritëve, ndërsa 
kjo tradhëti u ndihmoi shumë myslimanëve që 
të nisin me pastrimin e radhëve të veta! Do të 
ndodhë gjithmonë Uhudi kur do të ndodhë 
miqësimi e bashkëpunimi me hipokritë!

/TETOVASOT.COM/19.06.2024/

Të gjithë liderët në shërbim të 
agjenturave të huaja

Elementet sektarizues nuk kanë të bëjnë asgjë 
as me shqiptari e as me fe, porse, thjesht, janë 

përrenj që e çojnë ujin në jazin e mullirit të huaj. 
Atëherë, shtrohet edhe një pyetje esenciale – sa 

një partie politike kombëtare i duhet vota e këtij 
elementi destruktiv? Sa është kombëtarisht i 

shëndetshëm bashkëpunimi dhe përfshirja e këtij 
elementi në mesin e elektoratit partiak

Nga Mr. Abaz Islami

Sistemet demokratike-liberale ndërtohen 
dhe funksionojnë mbi baza të programeve 
dhe platformave të hartuara nga subjektet 
e ndryshme politike e civile. Programet 
ngërthejnë interesa partiake, shoqërore por 
dhe shtetërore, të cilat nuk dalin nga kornizat 
e interesit të përgjithshëm të një shoqërie. Liritë 
e ndryshme, si ajo e mendimit, e shprehjes së 
mendimit, e fjalës, liria fetare etj. janë një sërë 
vlerash të kodifikuara në rregulloret e veçanta 
(kushtetutë) dhe të sanskionuara me ligje. 
Cenimi i këtyre lirive është përpjekje e tërthortë 
për të rrëshqitur në diktaturë, në anarki, në 

sektarizim politik e fetar të shoqërisë. Sistemi 
demokratik-liberal nuk nënkupton anarki dhe, 
madje nuk nënkupon as liri dhe e drejtë për të 
abuzuar në emër të vlerave të këtij sistemi. Këto 
vlera të këtyre sistemeve janë të vlefshme vetëm 
në fushat përkatëse dhe, assesi nuk guxon të 
përzihen në mes vete. Sa më shumë që ruhen 
këto liri dhe këto të drejta, sa më shumë që 
jetësohen në përditshmëri, sa më shumë që 
respektohen dhe kultivohen në shoqëri, aq më 
stabël do të jetë shteti dhe populli. Në shoqëritë 
që janë formësuar dhe rritur në diktaturë apo 
në kolonializëm e në robëri, e që sapo kanë 
dalur në sistem demokratik, gjasat për t’i 
keqkuptuar këto vlera janë shumë të mëdha. 
Madje jo vetëm gjasat, por shquhen tendencat 
e qëllimshme për t’i keqpërdorur ato vlera, 
për t’i refuzuar dhe për t’i luftuar. Psikiatria 
këtë fenomen do ta shpjegonte si “Sindroma e 
Stokholmit”! Pa dyshim, kjo “sindromë” nuk 
ka kuptim të diagnostifikohet në situata kur 
luftimi i vlerave demokratike bëhet nga rrymat, 
tendencat, sektet që përfaqësojnë interesa të 
huaja dhe që imponohen si vlera nacionale 
në vend të atyre demokratike. Në të dy rastet 
propabiliteti për dëm të interesave nacionale 
është i jashtëzakonshëm. Në të tilla raste, 
ndihma që ftohet për t’i zbërthyer ato “vlera” 
të dyshimta është e domosdoshme, e qëlluar 

dhe shumë e rëndësishme. Ta konkretizojmë 
problemin! Ndër shqiptarët e Maqedonisë së 
Veriut funksionojnë disa parti politike, të cilat 
luftojnë për sa më shumë liri dhe të drejta për 
popullatën të cilën e përfaqësojnë. Kjo popullatë 
i përket gati qind për qind shkollës juridike 
hanefite të besimit islam! Natyrisht, politikisht 
kjo popullatë është edhe elektorat i partive. 
Partitë janë shumë të interesuar që të sigurojnë 
përkrahje sa më masovike nga elektoratet e 
ndryshme. Ky është interesi jetik dhe parësor i 
çdo partie, sepse, pa këtë përkrahje nuk arrihet 
te sendërtimi i programit partiak. Fatkeqësisht, 
deri më sot, ky interes është treguar mjaft i 
dëmshëm për partitë tona shqiptare, madje tepër 
i rrezikshëm për shoqërinë tonë! Ky interes ia ka 
dalur që “t’i disiplinojë” partitë tona dhe mos 
të jenë vigjilentë në “prurjet” që vijnë si llumi i 
përroit pas vërshimave! Në emër “të lirive dhe të 
të drejtave” të ndryshme në shoqërinë tonë ka 
mbirë turlifarë egjri që po e dëmton trungun e 
unitetit kombëtar dhe që po e lakuriqëson deri 
në palcë “angazhimin kombëtar” të çdo partie 
politike! A është nevojë e kombit apo e fesë 
mbirja dhe përhapja e këtij egjri në shoqërinë 
tonë?! Më saktë, a e dinë liderët tanë politik 
se sot në Maqedoninë e Veriut, në mesin e 
shqiptarëve të këtushëm, funksionon komuniteti 
i tekfiristëve, vehabistëve, dervishistëve, selefistëve, 

i ihvanxhive, i sulejmanxhive, i nurxhive, i shiitëve 
(agjenturë iraniane), i gylenistëve…kemi të 
regjistruara grupe religjioze, forume, fondacione, 
shoqata, dhe, a e dinë liderët tanë politik se të 
gjitha këto komunitete kanë përfaqësues të tyre 
benda Bashkësisë Fetare Islame, e cila është 
shndërruar si në kotec i shërbimeve të huaja 
intelegjene? Interes i kujt është formimi i këtyre 
“komuniteteve”? Është interes i shqiptarëve?! A 
është interes i shqiptarëve, apo i partive politike 
shqiptare legalizimi dhe legjitimimi i këtyre 
agjenturave të huaja! Sa këta struktura i njohin 
liderët dhe subjektet tona politike? Të gjitha 
këto komunitete sektarizuese nuk kanë të bëjnë 
asgjë as me shqiptari e as me fe, porse, thjesht, 
janë përrenj që e çojnë ujin në jazin e mullirit të 
huaj. Atëherë, shtrohet edhe një pyetje esenciale 
– sa një partie politike kombëtare i duhet vota e 
këtij elementi destruktiv? Sa është kombëtarisht 
i shëndetshëm bashkëpunimi dhe përfshirja e 
këtij elementi në mesin e elektoratit partiak? 
Drejtusit e këtyre sketeve i ke gjithandej, futen 
gjithkund, në çdo event, në çdo aktivitet, qoftë 
politik, human apo kulturor, madje përbirohen 
deri te lideri dhe, fap, një foto apo një sellfie? Po 
pse? Për interesin e liderit politik? Për ta shtuar 
votën partiake? Për ta pasuruar elektoratin 
partiak? Jo, thjesht, për ta ilustruar raportimin 
në agjenturat amë mbi aktivitetin e sektit-

komunitetit-agjenturës! Kësisoj, fatkeqësisht, 
të gjithë liderët po na përfshihen në agjentura 
të huaja! Ndërsa, si shtete, jemi në vëzhgim, në 
zbulim e në gjah të agjentëve me identitet rus 
e serb! Po këta të tjerët që janë vegza të këtyre 
agjenturave?

/POPULLI.MK/20.06.2024/

Misioni i përfunduar

Deshqiptarizimi dhe deorganizimi i Bashkësisë 
Fetare Islame, apo, devalvimi i një strategjie 

që një Institucion të bëhet i patejkalueshëm në 
realizimin e projekteve kombëtare, siç ishte BFI-
ja – ky ishte misioni i strukturave më të reja të 

instaluara në krye të BFI-së e që symbyllurazi po 
i shërbenin interesave të huaja antishqiptare e 

antiislame

Nga Mahir Rexhepi

Në një emision televiziv të Kosovës (Kojshia 
show), “komshiu” i Shaqir Fetait paska folur 
pa doreza! Ish-zyrtari i UDB-së, Nafi Çegrani, i 
njohur si i drejtëpërdrejtë në zbulimin e emrave 
shqiptare që i kanë shërbyer UDB-së dhe KOS-
it jugosllav, haptazi tha se “më i madhi i ulemave 
në Maqedoninë e Veriut, deri sa ka qenë student 
në Sarajevë, është përpunuar dhe trajnuar 
nga KOS-i nën nofkën policore “ORAO”! E 
nënvizoi një të vërtetë që tashmë është e njohur 
në opinion, madje edhe e dokumentuar si dhe 
e përfolur prej vetë personave të përndjekur 
(Nexhat Ibrahimi, teolog nga Prizreni, Ramiz 
Alija, teolog nga Tetova), nga ky farë “Orao”! Pas 
këtij emisioni, a ia vlenë që edhe më tej dikush 



41

të qëndrojë pas Shaqir Fetait? A ia vlenë që 
dikush t’i besojë amanete këtij farë mahluku? A 
ia vlenë që dikush të llogaritet si bashkëpunëtor 
i tij? Tash e tutje, çdo bashkëpunëtor i tij, me 
automatizëm do të llogaritet si bashkëpunëtor i 
UDB-së serbe! Të gjithë duhet të lirohen një orë 
e më parë nga ky farë udbashi! Sepse, tashmë 
Shaqir Fetai e ka përfunduar misionin e tij, ndaj 
dhe, jo rastësisht, në prag të ditës së Kurban 
Bajrami, derisa kalon Arafatin dhe bëhet gati 
të gjuajë shejtanin, në prag të daljes nga ihrami 
“i pastër shpirtërisht”, “u sakrifikua” nga vetë 
UDB-ja! Po si ia solli Zoti kështu?! Shaqir Fetai 
nuk u duhet më askujt, ai e plotësoi misionin, 
duke zbatuar sërë detyrash me prioritet siç i 
kishte caktuar shërbimi sekret:

U angazhua për ta larguar njeriun për të cilin 
nuk dihej nëse po e sabotonte UDB-në duke 
ia zhveshur bashkëpunëtorët në radhët e 
hoxhallarëve dhe, me këtë, po ia kompremetonte 
të gjitha planet për akcione antikombëtare e 
antifetare;

U angazhua për ta dekontruktuar tërë një 
Institucion i cili avancimin e jetës fetare islame 
në Maqedoninë e Veriut e kishte gërshetuar me 
avancimin e të drejtave kombëtare të shqiptarëve 
të këtushëm;

U angazhua për të zhvilluar fushatë kundër 
elementit më të shëndoshë të BFI-së dhe duke 
i përkrahur të gjithë ata që me vetëdije do 
të pranonin të bëheshin bashkëpunëtorë të 
devotshëm të Shaqir Fetait e, me këtë, pa 
vetëdije t’i shërbenin strukturave (UDB-së) të 
cilat e kishin instaluar në krye të BFI-së!

T’ia dilte që strehë të kërkojë te subjekti politik 
kombëtarisht i shëndoshë (te BDI-ja) dhe 
me këtë të ndikonte që ky subjekt politik të 
konsiderohet si “strehë e spiunave të UDB-së”;

Të dëmtojë deri në palcë jetën institucionale 
bazuar në aktet normative të BFI-së;

Ta dëmtojë pasurinë dhe pronën e BFI-së 
duke u angazhuar që ta ngrisë në “institucion” 
sekserizmin që ia kamuflon vjelljen e pronës dhe 
pasurisë së këtij Institucioni;

Ta njollosë nivelin intelektual të BFI-së, 
duke larguar e ndëshkuar koka të shëndosha 
të Intitucionit dhe duke afruan pranë vetes 
analfabetë funksionalë!

Ta partizojë dhe ta instrumentalizojë partiakisht 
tërë BFI-në dhe, me këtë, duke i shndërruar 
organet e saj në “nëndega partiake”.

T’ia dalë që për herë të parë në historikun e 
BFI-së, ky Institucion të personalizohet dhe të 
bëhet “pronë” e më të fuqishmit (!) që dirigjohet 
nga strukturat e shërbimeve sekrete (përfshirë 
këtu edhe UDB-në por dhe KGB-në ruse, siç 
nënvizoi patrioti i Shaqir Fetait, ish-zyrtari i 
UDB-së, Nafi Çegrani!

Duke e llogaritur BFI-në si shoqatë private dhe 
pesonale, Shaqir Fetai kësaj radhe, të gjithë 
bashkëpunëtorët e vet (përkrahësit e udbashit) 
i shpërbleu me haxh! Shkoi edhe vetë për ta 
drejtuar fushatën kundër Myftiut të Kumanovës 
si dhe kundër haxhilerëve të Kumanovës sa 
për t’ia ndërsyer kundër strukturave aktuale 
të kësaj Myftinie, sepse këta nuk po i binden 
“Orao”-s! Për t’ju dëshmuar të gjithëve se ai 
është ai që mund të bëjë çfarë të dojë me dhe në 
emër të BFI-së, në haxhin e sivjemë të dërgojë 
tërë familjen e vet, madje, Mbretit të Arabisë 
Saudite t’i thotë që, mysafir i tij i sivjemë nga 
Maqedonia e Veriut do të jetë djali i vet! Pas 
këtij turpi kulmor, secili që do të pajtohet që 
edhe më tej t’i shërbejë këtij farë “pticopjevaçi” 
e ka haram të shitet si mysliman, apo si pjesëtarë 
i islamit! Çdo gjë ka kufirin e vet, e ka çastin e 
reflektimit dhe të teubes, duke u angazhuar me 
devotshmëri në rikthimin në Rrugë të Zotit!

/FAKTE /21.06.2024/

Merimanga helmuese

Merimanga, për shkak të mënyrës së të ushqyerit 
dhe “veprave” të saj, llogaritet si simbol i 

tradhëtisë! Ajo thurrë rrjetin dhe, e shtrirë në një 
cep të rrjetit, në kokërr shpine, e pret viktimën! 
Dikur, këtë rrjet tradhëtie, njerëzimi e përdorte 
edhe për ndaljen e rrjedhjës së gjakut nga ndonjë 

plagë në trup

Nga Mahir Rexhepi

Vibrimi i rrjetit të thurrur përçon sinjalin deri te 
receptorët e merimangës, e cila, pa u munduar 
fare, ia del që të sigurojë ushqimin! Pra rrjeti 
i tradhëtisë dhe spiunimi që i vie përmes 
receptorëve bën që të bëhet model i zhvillimit 
dhe veprimit të spiunazhës! Spiunazha vepron 
dhe është efikas varësisht nga rrjeti i saj e cila 
për detyrë parësore e ka ta zhvillojë tradhëtinë 
(kapjen e viktimës) dhe kjo pastaj spiunimin 
(përcjelljen e vibrimeve deri te receptorët e 
“babës”)! Ky model, me gjasë, i është përcjellë 
këto ditë Shaqir Fetait në vendet e shenjta, në 
Haxh! Ai, edhe në këto vende e thurrë rrjetin 
e tradhëtisë, edhe në këtë vend të shenjtë e 
ngrit strategjinë e spiunimit, të tradhëtisë dhe 
të të bërit jetë si merimanga! I paska mbledhur 

“anëtarët e rijasetit” që i mori që të gjithë me 
vete (me përjashtim të dy cungave, pa krah e pa 
këmbë, që tërësisht varen prej Shaqir Fetait) dhe 
ua paska zbërthyer një frikë shumë të madhe, për 
të cilën duhet një “unitet” i ngjeshur, si rrjeta e 
merimangës! Kënaqësinë e arritur në këto vende 
të shenja, dikush (qeveria VMRO-VLEN) do 
t’ua helmatosë, iu paska thënë Shaqir Fetai. 
Prandaj, sipas këtij “strategu”, “me t’u kthyer 
në Shkup, do të nisë rrënimi i kullës sonë aq të 
fuqishme që e kemi ngritur dhe, nëse lejojmë 
që të na e tërheqin një gurë, do të shembemi si 
kështjella prej letre”, ua paska tërehqur vërejtjen 
Shaqir Fetai! Pra, Shaqir Fetai, i apostrofuar nga 
vetë zyrtarët e UDB-së si një nga spiunët më 
të rrezikshëm shqiptar, e ka të qartë dhe po e 
ndjenë vibrimin e largimit të tij, ndaj, kërkon 
që të gjithë ata që përpiqen ta largojnë, të 
kapen për rrjetin e tradhëtisë që do ta ngrisë 
ai bashkë me bashkëpunëtorët e vet. Por, tani 
shtrohet pyetja: këta bashkëpunëtorë të tij, a 
janë bashkëpunëtorë-spiunë të UDB-së apo, 
janë “ushtarë” të imanit?! Imani dhe spiunimi, 
besimi dhe tradhëtia, sinqeriteti dhe intriga 
janë dy botëra që kurrë nuk do të mund të 
pikëtakoheshin, në asnjë rrethanë, as në kiamet! 
Shaqir Fetai kërkon që “organet” e tij të dalin në 
mbrojtje dhe madje edhe të thurren si pazmorë 
çeliku që do ta mbrojnë Shaqir Fetain nga çdo 

tronditje “të pabesë”! T’i dalësh në mbrojtje 
spiunit, shkatërrimtarit, intrigantit, nuk ka gjë 
më të pabesë se kjo! Pra, Shaqir Fetai ndjenë se 
akoma nuk e ka përfundur misionin e vet prej 
tradhëtari, ndjenë se akoma nuk e ka kryer tërë 
atë detyrë që e ka marrur mbi vete në raport me 
BFI-në, ndjenë se “në botën tjetër” do të qortohet 
nga punëdhënësit e tij antifetar e antikombëtar 
dhe se mund ta degradojnë! Vërtetë, nëse Shaqir 
Fetai do të degradohej edhe nga punëdhënësit 
e vet, ç’detyrë të mëtejme do të mund të 
kryente? Prandaj, që mos të qortohet dhe që ta 
përfundojë misionin e vet të ulët, ai kërkon që 
të thurret “rrjeti” që siguron mbijetesën e Shaqir 
Fetait dhe, me këtë, edhe të bashkëpunëtorëve 
të tij, të cilët mund të mbijetojnë vetëm nëse 
shndërrohen në fije të rrjetit, sepse, sa më gjatë 
që të mbijetojë Shaqir Fetai aq më gjatë do të 
mbijetojnë edhe bashkëpunëtorët e tij! Ai niset 
nga fakti se, UDB-ja ndonëse ishte perandori 
më vete, ndonëse “u shkatërrua” ajo edhe më tej 
po mbijeton pikërisht falë lidhjes rrjetëzuese që 
e ka ngritur dhe që akoma qëndron e fortë duke 
ngatërruar nëpër fijet e veta viktima të mëtejme. 
Pra, Shaqir Fetai ka zgjedhur metodën e 
mbijetesë së UDB-së për ta vazhduar mbijetesën 
e vet në BFI. Se a do të kapen në këtë kurth 
të Shaqir Fetait bashkëpunëtorët e tij, kjo do të 
vërehet së shpejti, ndonëse që tani po flitet për 

një “distancim patriotik” përmes veprimeve prej 
urithi të myftiut nga Shkupi, nga Kumanova 
dhe nga ai nga Gostivari! Që të tre këta janë 
me kiçmë shumë të dobët për ta bartur tërë 
atë peshë prej spiunimi që ua kërkon Shaqir 
Fetai! Pastrimi i BFI-së nga elementet e UDB-
së jo që do ta shpëtonte kët Institucion fetar, 
porse do ta ligështonte tepër shumë vetë UDB-
në! Ligështimi i kësaj organizate terroriste e 
kriminale është detyrë patriotike e çdo shqiptari.

/KOMBETARE/24.06.2024/

“Njohtimi intelegjent”

Njerëz ndaj të cilëve do të ketë lloj-lloj dyshimesh 
– të tillët i duheshin UDB-së dhe, pa dyshim, 
të tillët i duhen edhe Shaqir Fetait. Pandaj ai 

ndjenë nevojë të përshpirtshme për të njohtuar se 
ku ishte dhe me kë ishte

Nga Mahir Rexhepi

Çdo dokument i UDB-së, përfundonte 
me njohtimin se ku është zhvilluar biseda 
informative, se në cilin vend dhe në prezencë 
të kujt është sjellë informata, do me thënë, 
nënvizohej edhe prezenca e personave që e 
kanë shoqëruar oficerin e UDB-së në rastin e 
përcjelljes së informacionit. Për shembull, një 
dokument, faqa 198 nga dosja voluminoze 
e Shaqir Fetait derisa ka shërbyer me nofkën 
“ORAO” si operativc i oficerit serb të UDB-së, 
Stanko Dragoviqit, përfundon me këtë njohtim: 
“është hartuar në shtëpinë e “MIKIT” në praninë 
e punëtorëve operativë, Mile Millutinoviq dhe 
Elmaz Haxhipashiq.” Kjo jo vetëm për të marrur 
notë vërtetësie informacioni por, mbi të gjitha, 
është shprehur kujdesi për rrjetin e zgjëruar të 
operativës së UDB-së, me ç’rast madje, as një 

bisedë e thjeshtë nuk është zhvilluar pa prezencën 
e opertivcëve që e kanë shoqëruar oficerin! Kjo 
ka qenë metodë dhe shkollë e UDB-së! Prandaj, 
të gjithë ata që i përcjellin lajmet e përgatitura 
nga Shaqir Fetai, në facebook-un e vet zyrtar, 
do të vërejnë po të njëjtën metodë që del nga 
po e njëjta shkollë e UDB-së. Shaqir Fetai, ky 
instalacion në krye të BFI-së nga shërbimet e 
huaja antiislame e antikombëtare, gjithnjë në 
lajmet e veta nënvizon se në akcilin aktivitet 
“reisul ulemaja” u shoqërua nga filani e fisteku! 
Madje ua nënvizon edhe titujt mr. apo dr. 
apo hafëz, apo haxhi… Shaqir Fetai dëshiron 
që deri në frymën e fundit të qëndrojë besnik 
ndaj strukturave të UDB-së dhe, edhe sot, 
kur të informojë, ai duhet të theksojë se me 
kë shoqërohej derisa kryhej ai aktivitet. Shaqir 
Fetai ua nënvizon titujt me qëllim devalvues, 
sa për të thënë se, edhe doktora e magjistra, 
edhe profesora e hamama më shoqërojnë mua 
si bashkëpunëtorë i dikurshëm (mbase edhe i 
sotshëm) i UDB-së. Nuk ka doktora e magjistra 
për Shaqir Fetain, për këtë mahluk që të gjithë 
janë bashkëpunëtorë të drejtpërdrejtë apo të 
tërthortë të UDB-së. Ngjashëm si përfundimi 
i dokumentit të UDB-së, Shaqir Fetai i 
përfundon “informatat” e veta. Për shembull, 
kemi informatë e publikar në facebook-un e tij 
që përfundon me: 

“Në pritje të ambasadorit Reisul Ulemanë 
e shoqëroi H. Ismet ef. Ademi, drejtor për 
marrëdhënie me Lindjen e mesme dhe Dr. 
Abdulkerim Iseini, Shef i kabinetit të Reisul 
ulemasë”, “Reisul ulema H. Hfz. Shaqir ef 
Fetai i shoqëruar nga u.d. myftiu i Tetovës 
Dr. Selver Xhemaili dhe i Shtipit H. Nasir ef. 
Rexhepi…”, “Shaqir ef. Fetai, i shoqëruar nga 
Muftiu i Shtipit Mr. Nasir ef. Rexhepi, Sekretari 
Gjeneral H. Irsal ef. Jakupi, shefi i kabinetit 
Dr. Abdulkerim Iseni, drejtori i sektorit fetaro 
arsimor Mr. Hfz. Fejzulla Sadiki, ai për shkencë 
dhe kulturë Musanif Rufati…”, “Reisul ulemanë 
e shoqëron H. Ismet ef. Ademi – Drejtor për 
marrëdhënie me botën arabe”, “ku morri pjesë 
Reisul Ulema i BFI e RMV H. Hfz. Shaqir 
ef Fetai, i shoqëruar nga H. Ismet ef. Ademi, 
drejtor për Lindjen e Mesme”, “Reisul Ulema 
në këtë vizitë qe i përcjellur nga drejtori për 
marrëdhënie me Lindjen e Mesme, H. Ismet ef. 
Ademi!”, “Shaqir ef. Fetai, i shoqëruar nga Shefi 
i Kabinetit, Dr. Abdulkerim Iseni”, “Në pritjen 
e mysafirit të nderuar më shoqëruan Z. Nizam 
Reshit, Z. Mysanif Rufati dhe Mr. Fejzullah 
Sadiki.” etj. Ja pra, Shaqir Fetai gjithkund 
shoqërohet nga bashkëpunëtorët e vet dr. e 
mr.! Ky mund të jetë edhe sinjal për udbashët 
që të kuptojnë se ai vetë nuk është, se ai po 
mundohet ta zgjerojë rrjetin e vet me dr. e mr. 

Metodë e UDB-së ka qenë edhe kompremetimi 
i njerëzve! Nëse nuk ia kanë dalur që ta bindin 
një person për të bashkëpunuar, atëherë, në 
ndonjë lokal, apo në makinën e vet, apo në 
zyren e vet, i është futur oficeri i UDB-së, i 
njohur për rrethin e gjërë dhe, me automatizëm 
personi është kompremetuar dhe, ishte apo jo 
bashkëpunëtorë i UDB-së, pirja e kafesë, apo 
shëtitja, apo biseda formale e tij me një oficer 
të dhunshëm të UDB-së e ka larguar dhe e 
ka izoluar atë nga shoqëria. Këtë metode po e 
përdor edhe Shaqir Fetai! Në akivitete gjithnjë 
shoqërohet, madje edhe nëse nuk shoqërohet, 
ata kompremetohen dhe, pa dashje perceptohen 
si bashkëpunëtorë të Shaqir Fetait, gjegjësisht, 
të UDB-së. Njerëz ndaj të cilëve do të ketë lloj-
lloj dyshimesh – të tillët i duheshin UDB-së 
dhe, pa dyshim, të tillët i duhen edhe Shaqir 
Fetait. Pandaj ai ndjenë nevojë të përshpirtshme 
për të njohtuar se ku ishte dhe me kë ishte! 
Madje, ka pasur raste kur i ka përmendur si 
shoqërues edhe emrat e personave që merren 
me sigurimin e tij. Shoqërimi, përcjellja, grupi 
teknik i bashkëpunëtorëve, gjithnjë janë rreth 
një personaliteti të lartë, porse, asnjëherë nuk 
theksohen emrat e tyre, sepse janë tepër të 
parëndësishëm në një event ku merr pjesë i pari!

/POLITESA/25.06.2024/

Ikje nga e vërteta

Erik Fromi ka konstatuar se njeriu ik nga liria, 
ose kur nuk e kupton, kur është mësuar dhe 

është bërë qenie adaptabile e robërisë, ose, ik nga 
liria kur e ka atë me bollëk, kur i tepron liria, 

kur i derdhet si nga tenxhereja që vlon dhe nis e 
nëpërkëmbë, nuk ia di vlerën, nuk e çmon, nuk i 
duket gjë e shenjtë! E njëjta gjë vlenë edhe për të 

vërtetën

Nga Faik Shahinbejlliu

Kur tepron e vërteta, kur e vërteta është mjet 
gjigant që nuk mund ta lëvizë asgjë nga vendi 
i vet, kur e vërteta bëhet oskigjen pa të cilën 
nuk mund të frymojë asgjë, atëherë, ja që në 
mesin e qenieve njerëzore ka edhe të atillë që 
dëshirojnë paksa ta provojnë të kundërtën e të 
vërtetës, të ikin nga e vërteta, ta shijojnë pak 
gënjeshtrën dhe, nëse ju lezeton, të ushqehen 
deri në frymën e fundit me gënjeshtrën. Është 
në natyrën e njeriut që t’i provojë të dyja 
antipodet, të dyja skajet e një fenomeni, të 
dyja anët e jetës. Prandaj Zoti ia krijoi edhe 
terrin edhe ditën. Prandaj sot kemi njerëz që 
nuk e dëshirojnë ditën, që u pëlqen terri, që 
dëshirojnë që veç terri të mbretërojë. Tipat 

e këtillë janë soj i urithit! I këtij soji duhet të 
jetë edhe Shaqir Fetai, instalacioni më i shpifur 
i një shërbimi intelegjent që mund ta instalojë 
në krye të një institucioni fetar! Ai instalohet 
duke e turbulluar të vërtetën, po aq e shtreson 
gënjeshtrën dhe, sa më i lartë të jetë ky shtresim 
aq më lart do të ngjitet Shaqir Fetai, si gjeli në 
maje të plehut! A e ka vendin gjeli në maje të 
plehut? Natyrisht që jo porse, ja që i pëlqen të 
qëndrojë aty! Cili është sot i vetmi hall i Shaqir 
Fetait? Kush e mundon deri në çmendi atë? 
Cili fakt e besdisë, e frikëson, e tmerron? Është 
vetë “babai shpirtëror” i tij, ish-reisul ulema H. 
Sulejman ef. Rexhepi! Është e vërtetë se e rriti 
ai, se e avancoi në karrierë. Është e vërtetë se 
Shaqir Fetai është shprralluar shpesh dhe shumë 
fort para H. Sulejman ef. Rexhepit, është rrëfyer 
si mëkatari para priftit! Është e vërtetë se atë 
që e di Sulejman Rexhepi për Shaqir Fetain 
nuk e dinë as fëmijët e vet! Është e vërtetë që 
Shaqir Fetai ia ka shprehur respektin Sulejman 
Rexhepit më shumë se babait të vet biologjik! 
Është e vërtetë se, më në fund, kur e mori sinjalin 
prej shërbimeve intelegjente, ia futi thikën pas 
shpine pa kurrfarë sikleti! Ia thurri intrigën dhe 
e spostoi nga kolltuku i reisul ulemasë, duke 
ia zënë vendin si hijena e uritur kërmin pa 
kurrfarë vlere ushqimore. Dhe, sot, e vetmja gjë 
që e shqetëson Shaqir Fetain është kontaktimi 

i Sulejman Rexhepit! Çdo kontakt i nëpunësve 
të BFI-së me ish-reisin e tyre e shqetëson Shaqir 
Fetain më tmerrshëm se nata e varrit! Si asnjë 
reis i mëparshëm i BFI-së, si asnjë funksionar 
më i lartë më parë i këtij Institucioni, Shaqir 
Fetai, qoftë me intriga qoftë me nënshkrim të 
vetin, ka larguar nëpunës nga BFI-ja, edhe atë, 
të gjithë ata duke qenë miq të afërt me Sulejman 
Rexhepin. Jo se kanë bashkëpunuar me të, sepse 
ai tashmë nuk ushtron kurrfarë funksioni dhe 
nuk paraqet kurrfarë rreziku për Shaqir Fetain, 
porse, nga respekti që e ushqejnë akoma ndaj tij, 
ndaj atij që është arkë e çeliktë e të vërtetave mbi 
Shaqir Fetain! Kësaj i frikësohet ky farë mahluku! 
Të vërtetës së dytë që i frikësohet është drejtuesi 
i Lëvizjes Myslimane për Reforma në BFI, hafëz 
H. Afrim ef. Tahirit! Vërtet, a ka turk në këtë 
dynja për ta shpjeguar se pse kaq frikë dhe, 
njëkohësisht, kaq urrejtje manifeston Shaqir 
Fetai kundër hafëz Afrim ef. Tahirit? Çka i ka 
bërë efendi Tahiri Shaqir Fetait? Le ta numërojë 
vetëm një të keqe që mund t’i ketë ardhur nga 
Afrim Tahiri? Le ta numërojë vetëm një dëm që 
Afrim Tahiri ia ka bërë BFI-së gjatë kohës sa ka 
drejtuar me këtë Institucion! Shaqir Fetai, sot, e 
merr si lajm senzacional çdo informatë që mund 
t’ia sjellë dikush mbi takimin e ndonjë nëpunësi 
të BFI-së me Afrim Tahirin? Pse kjo frikë nga ky 
personalitet islam i pastër si biluri? Afrim Tahiri 

është vetë e vërteta! Pse kjo ikje e Shaqir Fetait 
për t’u përballur me këtë të vërtetë? Shaqir Fetai 
ka një “program” (po supozojmë që “ka”) ndërsa 
dhe Afrim Tahiri e ka një Platformë por dhe 
një strategji se si të dilet nga kjo katandi ku ka 
rrëshqitur BFI dhe si t’i kthehet pesha dhe roli i 
dikurshëm që e kishte në shoqëri dhe, pse Shaqir 
Fetai nuk pranon që të përballet e “vërteta” e tij 
me të vërtetën e Afrim Tahirit, të paktën për hirë 
të Institucionit të BFI-së? Prej çka frikësohet 
Shaqir Fetai? Afrim Tahiri e ka ftuar disa herë 
në debat publik; Afrim Tahiri e ka ftuar disa 
herë në formim të komisioneve të përbashkëta 
me qëllim të gjetjes së një formule ideale e 
për të dalur nga kjo humnerë që po e gëlltit 
padhimbshëm BFI-në? Shaqir Feti i ik përballjes 
me këtë të vërtetë, sepse e ka të qartë se me dorën 
e vet do ta nënshkruajë ikjen nga BFI-ja, sepse ai 
nuk është institucion që ka vend për intrigantë, 
për tradhëtarë e për mahlukë siç është Shaqir 
Fetai! Është e vërtetë e madhe se shumë shpejt 
do të ngjallet një trupë që do të shprehë interesin 
maksimal për ta shpëtuar, jo Shaqir Fetain por, 
Bashkësinë Fetare Islame si Instituion para se t’i 
dorëzohet tërësisht shkatërrimit fatal! Përfshirja 
e strukturave të dikurshme drejtuese, pra edhe 
i Sulejman Rexhepit, i Afrim Tahirit, i Alifirki 
Esati, Isa Ismaili, Arif Emini, Ramazan Hasa e 
hoxhallarëve të vjetër, të atyre që kanë derdhur 

mund e djersë për këtë Institucion (jo të atyre 
që e kanë luftuar natë e ditë, me në krye Shaqir 
Fetain!!!) etj., me qëllim të arritjes së një ujdie të 
madhe për të mirën e Institucionit, do t’i nxirrte 
faqebardhë të gjithë inicuesit e një takimi të tillë. 
Kjo është më së e vërtetë. Fatkeqësisht, deri te 
kjo e vërtetë nuk do të arrihet me Shaqir Fetain, 
sepse, ja që edhe kjo e vërtetë e frikëson Shaqir 
Fetain, e frikëson më shumë se nata e varrit! 
Shaqir Fetai me tajfën e vet, me “dishepujt” e vet 
aktual, nuk e ka hallin te regullimi i raporteve 
dhe tek shpëtimi i Institucionit, por, që të 
gjithë, si ai ashtu edhe “dishepujt” e vet, e kanë 
hallin te kolltuku i reisllëkut, kush të rrijë sa më 
gjatë në atë kolltuk me kunja apo kush ta zë sa 
më i pari. Kaq të etur për kolltuk me kunja?!

/1KLIKLARG/26.06.2024/

Sa kushton pozita

Në Maqedoninë e Veriut, nën kushte të reja 
politike, dikush po thurrë strategji për eskalim 

të marëdhënieve ndëretnike, ndërsa kjo është më 
e realizueshmja duke hedhur benzin mbi vatrat 
e heshtura ndërreligjioze! Gjithnjë kur situata 

ka qenë më e rëndë për BDI-në, sakaq në skenë 
politike ka dalur “Xhamia e Prilepit”,

 si dhe Burmali Xhamia!
Nga Mahir Rexhepi

Shaqir Fetai, duke qenë i brengosur se tanimë 
është lokalizuar si masë tumurale e cila i 
nënshtrohet ekzaminimeve të domosdoshme 
për largimin e atij paraziti vrasës, me t’u kthyer 
nga haxhi ka hapur siparin e turit të “vizitave” 
të kota. Ndjehet i vetmuar dhe i rrezikuar, ndaj 
lutet për pak përkrahje shpirtërore.

Mos e merrni për mahi: vlojnë shpërblimet te 
Shaqir Fetahi
Në haxh ishte sa për t’i kontrolluar “organet” e 
veta që i shmangu në “ekzil” duke ua penguar 
organizimin eventual për dëbimin e Shaqir 
Fetait, i cili, me këtë “projekt” të paktën e shtyu 
për pak kohë shkarkimin e tij. Shkoi, i vizitoi 

ata, ua mati pulsin dhe, i la haxhilerët, vetë u 
kthye në Çegran, te vendlindja e Nafi Çegranit! 
Me t’u kthyer, nisi t’i thërrasë njerëzit prej të 
cilëve po kërkon që t’ia urojnë haxhin! Këtë 
pisllëk e nisi me dy “myftinjtë” që i kishte lënë 
dhe nuk i kishte shpërblyer me haxh. Myftinjtë 
e Shaqir Fetait që të gjithë e kanë të kryer 
haxhin, madje kush një herë, kush dy, tri, katër 
pesë herë! Myftinjtë e Shaqir Fetait pranojnë që 
të përfshihen nën organizimin e Shaqir Fetait 
sepse ato organizime sjellin përfitime të majme 
materiale. Marrin nga nja 3-4 mij euro, para jo 
nga pasuria e paligjshme e Shaqir Fetait por nga 
fitri dhe zeqati i myslimanëve të vendit. Pra, me 
paratë e fitrit, Shaqir Fetai blenë kolltukun e 
reisul ulemasë. Pra, jo se ka dituri, jo se ka aftësi, 
jo se ka afinitete, jo se ka intelegjencë, thjesht, 
ka para fitri e zeqati me të cilën e blenë karrierën 
e vet të pamerituar. Pse i ftoi këta dy myftinjë 
që t’ia bëjnë për hajër haxhin?! Sepse, këta të dy, 
sakaq, për një grusht parashë mund t’ia fusin 
qepën Shaqir Fetait, prandaj ky i ftoi që t’ua japë 
“shpërblimin” që ua dha edhe myftinjëve të tjerë 
që i dërgoi në haxh. Këta (myftiu i Resnjës dhe 
i Velesit) nuk kishin pranuar të iknin në haxh 
sepse ishte kulmi i punëve nëpër fusha e ara!

Selam nga krahu i djathtë i Shaqir Fetait
Në fakt, nuk është se Shaqir Fetait i plasi fort 
b… për haxhin e “myftinjëve” të vet, madje as 
se i pagoi se këta e dhanë provimin duke qenë 
besnik në shërbim të BDI-së gjatë zgjedhjeve të 
fundit parlamentare. Shaqir Fetai po i shpaguan 
për “lojalitetin” e tyre ndaj Shaqir Fetait. Me 
këtë gjest po i mëson shumë keq, sepse, të 
tillët, tashmë e kanë dhënë provën që, sapo t’i 
mbarojnë financat e përbashkëta Shaqir Fetait, 
ata nisin dhe futen nëpër skemat e puçit. Lehtë 
ia doli sa e pati përkrahjen shtetërore përmes 
BDI-së. Po tash? (Nga burgu po rrjedhin bisedat 
e “hoxhës” së Velesit i cili u burgos sepse haptazi 
po blente vota në të mirë të BDI-së. Po thotë se 
paratë kanë qenë nga fitri e zeqati, të cilat nuk 
ia ka kërkuar Shaqir Fetai por e ka urdhëruar që 
të shpenzohen përgjatë fushatës zgjedhore me 
qëllim që t’i sigurohet një pozicion sa më i lartë 
politik BDI-së! Sipas Adem Çoreskit, krahut 
të djathtë të Shaqir Fetait, hoxhës që u burgos 
duke korruptuar votë, Shaqir Fetai këtë qëndrim 
të moskërkimit të parave të grumbulluara nga 
fitri e zeqati, e ka pasur ndaj të gjithë myftinjëve 
të vendit: të kalojnë zgjedhjet, përdorni edhe 
fondet tona për BDI-në, e çfarë të ngelin, të 
dorëzohen në BFI!)

Hedhja e kurbanëve është vjedhje e 
myslimanëve. Hajnat, herët a vonë, 
përfundojnë në burg
I largoi nga Maqdonia të gjithë drejtuesit e 
organeve të BFI-së të cilët as që dinë se çfarë 
ndodhi me kurbanët! Asnjë aktivitet humanitar, 
asnjë shpërndarje e mishit të kurbanit nëpër 
myftini, asnjë fotografi e asnjë incizim që mund 
të flasë për këtë aktivitet humanitar që duhej 
të përfshinte gjithë vendin dhe të ishte sa më 
transparent. Dihet vetëm për “1000 pako” me 
mish që iu ndanë “Myftinisë” së krahut të u.d. 
Selver Xhemailit, të emëruar nga Shaqir Fetai e 
jo i propozuar nga baza e Myftinisë së Tetovës. 
Se ku shkoi nga kjo “myftini”, as kjo nuk dihet! 
Ku ngeli mishi i kurbanëve? Është vetëm një 
deklaratë publike e njërit prej “drjtorëve” të 
Shaqir Fetait që thotë se nga kurbanët e sivjemë 
u ndanë për nevojat e Medresesë Isa Beu 50 ton 
mish dhe sasia tjetër u nda? Cila sasi? Sa ishte 
ajo sasi? Po si u ndanë 50 ton për Medresenë! I 
bie që medresantët për një vit mësimor të hanë 
nga pesë ton mish në muaj?!? Kjo deklaratë e 
vetme publike, si dhe heshtja totale e pjesës 
tjetër të mishit, flet se kësaj radhe kurbani u 
vodh si asnjëherë tjetër. Nuk u prenë të gjithë 
kurbanët. Myslimanët e vendit paguan kurbane 
ndërsa Shaqir Fetai me ato para e plotësoi 
buxhtin e mungur që u shpenzua për BDI-në 

gjatë fushatës zgjedhore. Një pjesë e kurbanëve 
të prerë u hodhën në plehëra, sepse, nuk pati 
kush të organizojë shpërndarjen dhe pranimin 
e tyre në terren, sepse, munguan drejtusit e 
organeve kolektive të ciltlët dhe organizohen në 
kohën e kurbanëve që të jenë sa më të shpejtë 
në shpërndarje të mishit, i cili kësaj radhe ishte 
në temperaturë mbi 40 gradë. Thjesht, u prish 
e u krimb! U hodh vetëm ajo pjesë e mishit të 
kurbanëve të therrur sa për të “dokumentuar” se 
u therr kurbani dhe se u shpërnda! Por, askush 
nuk e pa!

Hapni sytë: loja sapo ka filluar
Në Maqdoninë e Veriut, nën kushte të reja 
politike, dikush po thurrë strategji për eskalim 
të marëdhënieve ndëretnike, ndërsa kjo është 
më e realizueshmja duke hedhur benzin mbi 
vatrat e heshtura ndërreligjioze! Gjithnjë kur 
situata ka qenë më e rëndë për BDI-në, sakaq 
në skenën politike ka dalur “Xhamia e Prilepit”, 
si dhe Burmali Xhamia! Misionar i zbatimit 
eventual të këtij skenari të pistë me gjasë do të 
na dalë Mustafa Topaloski, ish-myfti i Prilepit 
si dhe djali i hoxhës që u bë viral me puthjen 
e dorës së Bujar Osmanit! Topaloski po shëtit 
nëpër Shkup duke agjitu që, në rast të largimit 
të Shaqir Fetait, që të gjithë të angazhohen që 
për reis ta sjellin Qenan Ismailin, myftiun aktual 

të Shkupit, njërin prej militantëve më praktik 
të BDI-së. Pra, Mustafa Topaloski i “Xhamisë 
së Prilepit”, angazhohet për Qenan Ismailin 
e Burmali Xhamisë! Pra, për zbatimin e këtij 
skenari të BDI-së duhet që të dalin në sipërfaqe 
puthadorët më të shpifur të BDI-së. Se sa do 
t’ia dalin që ta destabilizojnë politikisht vendin 
duke atakuar në elementet fetar të vendit, 
përmes aktualizimit të “Xhamisë së Prilepit” 
dhe “Burmali Xhaminë”, kjo do të shihet shumë 
shpejt. Ose destabilizim e përforcim të pozitave 
ose, i mori lumi që të gjithë.

/TETOVA/29.06.2024/

Akademizimi i udbashit

UT-ja është vepër më e lartë kombëtare, në 
altarin e të cilit është derdhur gjak shqiptari, 

është derdhur djersë e shëndet nga personalitetet 
më të shëndosha kombëtare. Së këndejmi, është i 

habitshëm neglizhimi total i këtij Institucioni për 
ta lartësuar veten në sfera të akademizmit dhe 

të patriotizmit shqiptar, sepse, në esencë ky është 
misioni i tij! Këtë neglizhencë e zbërthen sidomos 

gatishmëria e Universitetit për t’i përfshirë në 
evente akademike edhe “militantët e BDI-së”, si 

puna e Shaqir Fetait, i cili mision e ka t’i shërbejë 
UDB-së dhe jo BDI-së

Nga Burim Çegrani

Ka disa vite që në opinion qarkullon një 
dokument i rrjedhur nga shërbimi intelegjent 
serb UDB-a, që flet për Shaqir Fetain si 
bashkëpunëtor i UDB-së, që kur ishte student 
në Fakultetin e Shkencave Islame në Sarajevë. 
Këtë person, ky shërbim dhe shërbimet 
intelegjente sivëlla të UDB-së, na e instaluan 
në krye të BFI-së! “ORAO” (emri spiunesk 
i Shaqir Fetait) kurrë nuk reagoi dhe as që e 
demantoi këtë dokument, madje nuk i reagoi 
as Prof. Nexhat Ibrahimit, i cili, në reagimin 

kundër Shaqir Fetait, shokut të vet të studimeve, 
e pyeti, si nuk i vjen turp prej familjes së vet, 
si nuk iu dhimbs kurrë familja e Nexhat 
Ibrahimit, i cili, përjetoi disa vite burg serb si 
pasojë e këtij spiunimi! Nuk ka disa ditë që 
faktin se Shaqir Fetai ka qenë udbash me nofëkn 
“ORAO” na e vërtetoi edhe ish-zyrtari i UDB-
së, Nafi Çegrani, njeriu i cili haptazi e pranon 
se ka qenë nëpunës i kësaj strukture intelegjente 
antishqiptare si dhe person që posedon shumë 
dokumente e emra shqiptarësh bashkëpunëtorë 
të pakontestueshëm të UDB-së. Dokumenti në 
fjalë i UDB-së rrodhi në opinion në momentin 
kur Shaqir Fetai vendosi që të bëhet “patriot” e 
të heq dorë nga shërbimi i mëtejmë. Pra, mund 
të flitet për një shantazh, për një vërejtje të vogël 
ndaj Shaqir Fetait se, do t’i rrjedhë e vërteta 
nëse vendos t’ia kthejë shpinën shërbimit i 
cili e shtyu në karrierë atë, kusherinjtë e tij si 
dhe baballëkun e tij! Shaqir Fetai deshti që ta 
minimizojë meritën e UDB-së për avancimin e 
tij në karrierë duke ia mveshur këtë meritë partisë 
së kombit, BDI-së! BDI-së nuk i interesonte se 
kush është Shaqir Fetai, BDI-së i interesonte një 
person me ndikim (qoftë kjo edhe nga frikësimi 
i bashkëpunëtorëve të vet duke ua tundur dosjet 
para hundës), i cili do të sillte vota për Partinë. 
Shaqir Fetai gjithnjë ishte dëm kolateral i BDI-
së, sepse asnjëherë nuk ia doli të sjellë vota, 

madje as nga fshati i vet! Ose, edhe kjo ishte 
një strategji e UDB-së që gjithkund nëpër viset 
etnike shqipare të dëmtohen partitë kombëtare 
shqiptare, BDI-ja! Shaqir Fetai e luan më së miri 
këtë lojë, këtë mision! Njeriu normal, sapo të 
deshifrohej, siç u deshifrua Shaqir Fetai, do t’i 
vinte turp që të dalë edhe në oborr të shtëpisë. 
Ndërsa, ata që janë me mision, si puna e Shaqir 
Fetait, ata ballëhapur marrin pjesë në çdo event 
kombëtar, jo se e gjenë veten aty, por sepse e 
ka mision kompromitimin e çdo aktiviteti 
kombëtar! Pikërisht këtë kohë, kur u vërtetua 
misioni spiunesk i Shaqir Fetait edhe nga ish-
zyrtari shqiptar i UDB-së, Nafi Çegrani, Shaqir 
Fetai merr pjesë në një event akademik, në UT, 
me rastin e përcjelljes së absolventëve të këtij 
Univesiteti. Universiteti i Tetovës është një 
prej veprave më të larta kombëtare, në altarin 
e të cilit është derdhur gjak shqiptari, është 
derdhur djersë e shëndet nga personalitetet më 
të shëndosha kombëtare e patriotike. Nuk është 
i habitshëm fakti që BDI të këmbëngulë që këtë 
Institucion me namë kombëtare ta përfshijë nën 
sqetulla të vet, sepse, i duhet namë nacionaliste 
por dhe vota partiake! Nuk është e çuditshme 
as mbështetja e këtij Institucioni në krah të 
BDI-së, partisë së deridjeshme në pushtet, sepse 
i duhej përkrahja e gjithanshme e pushtetit! 
Por, është i habitshëm neglizhimi total i këtij 

Institucioni për ta lartësuar veten në sfera të 
akademizmit dhe të patriotizmit shqiptar, sepse, 
në esencë ky është misioni i tij! Këtë neglizhencë 
e zbërthen sidomos gatishmëria e Univesitetit 
për t’i përfshirë në evente akademike edhe 
“militantë të BDI-së”, si puna e Shaqir Fetait, 
i cili mision e ka t’i shërbejë UDB-së dhe jo 
BDI-së! UDB-së i shërbehet edhe në mënyrë të 
tërthortë, për shembull, si me rastin e Myftinisë 
së Tetovës! Shaqir Fetai, me këtë rast e fuqizon 
përpjekjen dhe misionin e vet për ta dëmtuar 
BFI-në, për ta degraduar atë duke fallcifikuar 
organe dhe drejtues! Shaqir Fetai sot i ka dy 
“myftini” të Tetovës, i ka dy “myfti” të Tetovës: 
e ka një myftini të krijuar nga baza, nga xhemati 
tetovar, si dhe e ka një “myftini” të krijur nga 
vetë ai e të kontestuar nga gjykata shtetëore, 
por që përkrahet nga një numër xhematlinjësh 
tetovarë! Shaqir Fetai nuk e llogaritë se kjo 
gjendje faktike mund të thellohet edhe më keq, 
të marrë përmasa edhe më të rënda të përçarjes, 
madje të na prodhohen edhe momente tragjike! 
Këtë situatë e synon Shaqir Fetai, sepse, vetëm 
pas një situate tragjike, pas një përleshje apo 
vrasje ndërvëllazërore, do të mund ta çojë 
situatën aty ku dëshiron Shaqir Fetai! Të 
ndërhyjnë organet e shtetit dhe në fuqi të ngelë 
“vendimi i Institucionit”! 

Shaqir Fetai merr pjesë në një dua hatme, të 
një xhamie që shtrihet në zonën e Myftinisë 
së Tetovës, të drejtuar nga “myftiu” i cili u 
emërtua nga Shaqir Fetai si u.d., jashtë çdo akti 
normativ të BFI-së! Shaqir Fetai e synon dhe e 
pret një moment tragjik, pas së cilës do të vie 
një dhimbje e trishtë, një heshtje e turpshme, 
e cila do t’ia zgjasë edhe për disa muaj apo vite 
qëndrimin në krye të BFI-së! Në sipërfaqe do 
të na dalin “ekstremistët dhe fundamentalistët 
islamik shqiptar” si dhe “i urti dhe vizionari” 
Shaqir Fetai, i cili angzhohet për “jetë dhe 
veprimtari institucionale”! A nuk është kjo 
strategji vuçiçijane e gatuar guzhinave të UDB-
së? Shaqir Fetai në vend se të ulet dhe të nisë 
zgjedhjen e problemit të Myftinisë së Tetovës 
ashtu siç dëshrojnë shumica e tetovarëve, 
ai shkon dhe e sponsorizon përçarjen, e 
kriminalizon myftininë dhe e institucionalizon 
fallcifikimin! Kjo metodë e UDB-së gjithnjë ka 
pasur sukses deri në ndërgjegjësim të popullit. 
Suksesi i këtij shërbimi intelegjent është vërejtur 
edhe në vazhdën e përpjekjeve të tij për ta 
sabotuar sa më shumë iniciativën kombëtare 
për ta thyer e zvetënuar këtë metodë të UDB-
së. Një ditë, do të thyhet edhe Shaqir Fetai. 
Ishalla me sa më pak dëm, jo me aq dëm sa e 
parashikon Shaqir Fetai!

/POLITESA/01.07.2024/



68

Shënohet 4 Korriku për nder të 
Shaqir Fetait?!

Ambasada Amerikane në Shkup, ka organizuar 
një pritje të faktorëve relevant në vend me rastin 
e festës shtetërore amerikane, 4 Korrikut. Nëse 
lexohet paçavura e Shaqir Fetait në facebook-un 
e vet zyrtar, sakaq mund të krijohet përshtypja 
se ky event është organizuar për hirë të Shaqir 
Fetait! Nëse navigoni nëpër faqet zyrtare të 
pjesëmarrësve në këtë festë amerikane, do të 
shikoni që të gjithë e regjistrojnë pjesëmarrjen 
duke i shprehur konsideratat e veta më të larta 
për Ambasadoren, për Amerikën, për popullin 
amerikan. Vetëm Shaqir Fetai na tregon se me 
këtë rast e paska takuar kryetaren e shtetit, 
kryeparlamentarin e vendit, “premierin” (emrin 
e të cilit e shkruan gabim, pastaj e përmirëson), 
Ali Ahmetin dhe shumë deputetë të tjerë! Po del 
puna që ambasada amerikane e paska orgnizuar 
këtë festë vetëm që Shaqir Fetain të ketë rastin 
për t’i takuar të gjithë faktorët relevant të vendit! 
Epo, kështu ju ngjanë ju faktorë relevantë që kur 
e bojkotoni Shaqir Fetain! Diçka do të ndodhë 
ku “i devotshmi”do t’ju takojë të gjithëve! Tani, 
mbi kë bie turpi?! 
               /KOMBETARE/03.07.2024/

Nexhat Ibrahimi: Shaqë, mos harro, ti 
ke qenë spiun i UDB-së në Jugosllavi

Në një status të vetin, të fundit, prej atyre 
“filozofemave” që gjasojnë në leckë paçavurë, 
Shaqir Fetai shprehet kundër Nafi Çegranit, 
ish-zyrtarit të UDB-së. Tërë mllefin e ka sepse 
ky ish-udbash pranoi publikisht në një televizor 
kosovar se, Shaqir Fetai ka qenë bashkëpunëtorë 
i UDB-së nën pseudonimin “ORAO”! Mu 
për këtë deklaratë prej “zyrtari”, Shaqir Fetai e 
quan Çegranin “destruktiv”, “njeri të prishir”’! 
“Asnjiherë mos u pikëllo kur të shantazhon 
në mënyra të ulta ai që tërë jetën ka qenë 
destruktiv dhe i prishur ndaj njerëzve”, thotë 
Shaqir Fetai! Do me thënë, Shaqir Fetai po u 
shantazhuaka nga Naifi Çegrani! A thua pse? Pse 
shantazhohet Shaqir Fetai? Për përpjekjet e tij 
që të ik nga UDB-ja?! Sepse, nuk dëshiron ta 
përundojë misionin e UDB-së? Apo, sepse nuk 
po e kryen detyrën e UDB-së? Pra, Nafi Çegrani 
nuk po shpifkëka kundër Shaqir Fetait, por po e 
shantazhuaka? Epo, kështu është kur fërkohesh 
me shërbimet intelegjente – gjithnjë do të 
shantazohesh! Po pse na qenka “destruktiv” dhe 
i “prishur” Nafi Çegrani? Sepse e dekonspiron 
Shaqir Fetain, ë? Nafi Çegrani i prishur se paska 

punuar në UDB, ndërsa Shaqir Fetai i cili ka 
bashkëpunur me UDB-në nuk qenka i prishur, 
nuk qenka destruktiv?! Nafi Çegrani, ndonëse 
nuk është as hoxhë e as hafëz, po del të jetë më 
i devotshëm se Shaqir Fetai, sepse, ai publikisht 
e pranon se ka punuar për UDB-në, si dhe 
publikisht tregon se akoma bashkëpunohet 
me këtë armik të përbetuar të shqiptarisë dhe 
kush punon me këtë armik! Po a e thotë këtë 
të vërtetë vetëm ky “i prishur”, Nafi Çegrani? 
A mund të jenë të prishur të gjithë ata që flasin 
kundër prishunisë së Shaqir Fetait? A mund të 
jenë të prishur edhe ata që kanë vuajtur pasoja 
të tmerrshme nga prishunia e Shaqir Fetait? 
A mund të jetë i “prishur”, Profesor Nexhat 
Ibrahimi, i cili haptaz flet për pasojat nga 
prishunia prej spiuni të Shaqir Fetait: “Rrahja, 
goditjet me shufra gome e druri, me karrige 
metali, grushtimi e shqelmimi nga maja e kresë 
deri në maje të gishtave. Më hidhnin nga njëri 
skaj i zyres në tjetrin. M’i shkulnin flokët dhe 
mjekrën. Sa herë thirrte ezani i lartësuar nga 
minereja e xhamive të shumta të Prizrenit, më 
“përpunonin” special; këtë ma thoshin gjatë 
dhe pas çdo ezani. Nga dy-tre, katër, pesë 
prej tyre, … sikurse bisha të egra, nuk e di 
sa, shumë! Pasi lodheshin, vinte ekipi tjetër i 
çlodhur nga KAMP-i (Motel) Prizreni, në krye 
të tyre thuajse gjithnjë ishte Dragan Zariq nga 

Beogradi, specialist ndërkombëtar për aferat 
e armëve, apo siç e quante ai veten “naj.beniji 
udbash u Jugoslaviji” (Udbashi më nënë.imë 
në Jugosllavi). Për të mund të thuhet: satrap, 
i pashpirt, idiot, skizofren, sadist. Kërkonte 
rrjetin e grupit tim, kush është mbi mua dhe 
nën mua, kërkonte t’i sqarojë të gjitha kontaktet 
e mia si sekretar i Këshillit të Bashkësisë Islame 
në Prizren, si kryetar i Shoqatës së Ulemave 
për Kosovë …., si anëtar Rijaseti të RSFJ-së në 
Sarajevë, si autor e publicist, kërkonte t’i sqaroj 
lidhjet që i kisha pasur me LDK-në në Prizren, 
me Alija Izetbegoviqin, kontaktet e mia me dy 
delegacione nga Irani, Turqia, etj. Kush qëndron 
pas meje? Kush, si, çka, kur, nga, pse, prej, 
ç’dëshiron, ç’planifikon; këtu nuk është Arabia, 
Turqia…, [këtu është drzhava Srbija, zemra dhe 
shpirti i Serbisë, do të të vrasim sonte, do të të 
zhdukim, do ta arrestojmë tërë familjen, madje, 
këtu i ke, po e dëgjon vajin e fëmijëve në skaj të 
korridorit; do të kalbesh në burg tërë jetën, ti je 
terrorist, ti je fundamentalist, të ka mashtruar 
Rugova, Berisha…” (Tetova Sot, 13. 11. 2020) 
Pra, udbashët angazhoheshin për Jugosllavi, në 
fakt, për Serbinë e Madhe, ndërsa armiqtë e 
UDB-së torturoheshin barbarisht e çnjerëzisht! 
Për këtë angazhim pro Serbisë së Madhe, aq më 
tepër kur je hafëz e hoxhë, kur je myfti e “reis”, 
je i mirë dhe takvaxhi, ndërsa ai që e shantazhon 

këtë “takvaxhi” ai është i prishur! Një vjet më 
përpara se të flasë Nafi Çegrani, ky motivues 
i Shaqir Fetait për ta shprehur “mirësinë dhe 
takfallëkun”e vet, ka folur edhe më qartë 
Profesor Nexhat Ibrahimi, përmes një letre 
publike që e botoi pothuajse në të gjitha mediat 
e shkruara dhe sociale shqiptare. Në vazhdim po 
e sjllim në mënyrë integrale këtë letër publike 

(Tetova Sot, 9 Nëntor, 2023):

“I dashur Efendi Shaqa! Vitetet e fundit më ke 
befasuar, madje më ke shtangur me akrobacionet 
politike, me nëpërskëmbëzat tinzare ndaj miqve e 
shokëve, me marifetllëqe të mbitokës e nëntokës, 
edhe pse unë prisja të befasohem me punë 
konstruktive e sistematike brenda Bashkësisë Islame 
të Maqedonisë. Nuk të përshëndeta me selam, sepse 
mu dukë hipokrizi nga ana ime. Nuk të pyeta si je, 
sepse më duket e tepërt, sepse jehona e disponimit 
tënd dëgjohet edhe jashtë Maqedonisë, që jep të 
kuptoj që ke kondicion për shumë lojëra futbolli. 
Nuk të quajta as Reis, sepse nuk e kam kuptuar 
që në atë vend ke ardhur me rrugë të mirëfillta, 
as nuk je duke ia bërë hizmetin “islamçe” punës, 
por hizmetin e bënë sipas direktivave që të vijnë 
nga “kufjet” në vesh, që mos ta dëgjojë veshi i 
majtë ç’dëgjon veshi i djathtë. Shaqë i dashur! 

Kemi ngrënë e pirë në një sofër për shumë vite, 
kemi kaluar vitet më të mira të rinisë së bashku, 
kemi lozur futboll dhjetëra herë, por nuk e dija 
se gjatë kësaj kohe t’i përveç shkollës ke kryer edhe 
një mision tjetër, atë të puthadorit të regjimit, 
të zëdhënësit tonë pa autorizim për dobi të tyre. 
Çuditem, sa i fortë paske qenë e nuk e kam ditur. 
Por më dhe pak kurajo, që edhe unë paskam vlejtur 
dikur që “madhëria jote” të merret. Ti ke pasur 
të gjitha autorizimet, si i gjithëpushtetshëm që je, 
atëherë e sot, ndaj edhe i ke dhënë të drejtë vetes të 
flasësh në emrin tim për mua para autoriteteve të 
UBDA-s, përkatësisht të flasësh për idetë, veprimet 
dhe jetën time para organeve të spiunazhit. Ç’të 
ndodhi? Përse më spiunove? Të duhej pozita! Të 
duhej pasuri! Përse më solle aq telashe mua dhe 
familjes time?! Edhe pse ndonjëherë kam dyshuar, 
megjithatë i kam thënë vetes, nuk ke të drejtë, hafëz 
Shaqa nuk e bënë këtë. Një hafiz, një teolog, një 
cimer, një bashkëshort, një baba, nuk e bën, ose së 
paku më jep ndonjë shenjë se ç’po ndodh rreth meje, 
që jam i ndjekur. Ke pasur kohë, ke pasur mundësi, 
ke pasur rast! Përse nuk e bëre këtë më vonë, pasi 
jemi rritur e martuar, kemi krijuar familje e kemi 
bërë karrierë? Përse nuk the: o njeri, kam qenë i ri 
dhe kam gabuar!, ose kam qenë i shtrënguar nga 
policia dhe kam gabuar!, ose kam pasur oferta por 
e shoh që kam gabuar! Nuk të dhembesha unë? 
Nuk të dhimbsej familja ime (por edhe e jotja)? 

Nuk të dhimbsej titulli i hoxhës e hafizit? Apo, ke 
kryer detyrën tënde patriotike prej jugosllavi dhe ke 
spiunuar fëlliqtë mbi shokët e dhomës! Aman, sa e 
rëndë që edhe sot i them këto fjalë, hera e parë që 
flas publikisht për këtë temë, edhe pse e di tashmë 
shumë vite më herët, qysh kur shteti yt Jugosllavia 
të ka shpallur për spiun. I dashur Shaqë, ia hodhe 
paçe Molla Sylës. I dhe pleksus dhe nokaut. U bëre 
më i fortë se ai. Por, më kujtohen edhe servilizmat 
tua ndaj tij. Por, ke duruar me durim ‘bilalian’ 
deri në çastin e duhur për ta goditur. Në vend 
që ta përmirësosh gjendjen juridike, financiare, 
kulturore, fetare, njerëzore në organizatë, ti po e 
gjunjëzon organizatën, po përjashton kuadrot, po 
ofendon kolegët. Shumë e rëndë. Kush të dha këtë 
të drejtë?! UDBA?! O Shaqë, nëse gabove si i ri, si 
pranon të gabosh si i vjetër! A nuk e sheh varrin 
disa hapa më tej! Apo reisët si ti nuk japin llogari, 
si të ishe njeri ‘Komiteti’! Para disa muajve bëre 
allishverishe jo të matura, duke shkarkuar njerëz 
nga puna, sepse nuk i ke pëlqyer fjalët dhe veprat e 
tyre! Po, por nëse ti ke të drejtë të flasësh e veprosh 
përse edhe ata nuk e kanë këtë të drejtë? Vallë, të 
erdhi shpallje ty për saktësinë e fjalëve dhe veprime 
tua. Në vend të përjashtimit, përse nuk i ke ftuar të 
bisedosh konstruktivisht, me sinqeritet, të shohësh 
gabimet tua dhe natyrisht të tyret. Sërish këto ditë 
me allishverishe! Më ngjan në lugatin, të cilit kur 
i konsumohet forca, pinë gjakun e ndonjë njeriu, 

për të vazhduar jetën prej lugati. Ty, të kënaq kjo 
që përjashton njerëz! Mos je bërë, vallë, më i madh 
tanimë kur ke shkarkuar kolegë tuajit nga detyra 
pa gjykim! Mbaje mend, as Nemrudi, as Faraonët, 
as Hitleri, as Tito, as Stalini në fillim nuk kanë 
pirë gjakun e shokëve. Kjo filloi kur filluan të 
mbesin pa prova, pa argumente, kur kishin frikë 
nga vetja dhe hija e tyre! A nuk ishte më me vend 
të jepje dorëheqje, e të shkoje në shtëpi si njeri, që 
të të përshëndesin njerëzit njerëzisht. Kështu, ca 
kalamaj rreth teje të duartrokasin dhe ti merr forcë 
nga tifozllëku i tyre. Abuzon me Bashkësinë Islame, 
abuzon me ligjin, abuzon me të drejtat e njeriut 
për nevojën e të mbeturit spiun deri në frymën e 
fundit. Habitem me ty. Kështu nuk të kanë mësuar 
mësuesit tuaj, as në medrese, as në fakultet. Mbase 
kjo është ndonjë vijë gjenetike që ti dhe familja do 
t’i turpëroheni me vite e vite. Edhe Çegrani do të 
turpërohet nga vesvesja e të qenit spiun. Habitem 
se si gjen guxim të dalësh para njerëzve e t’u flasësh 
për të mirën e kundër të keqes, për hallallin e 
haramin, për miqësinë e dashamirësinë, kur ti 
ke thyer të gjitha parimet e njerëzores. Sa ajete e 
hadithe ke shkel duke vepruar në mënyrën tënde. 
I dashur Shaqë! Edhe ne të tjerët gabojmë. Bëjmë 
gabime, por për dallim prej teje, përmirësohemi. 
Bëjmë edhe mirë, sepse e dimë se do të gabojmë 
edhe në të ardhmen. Lutemi dhe pendohemi, sepse 
kjo është rruga jonë. Nuk do ta zgjas më shumë. 

Të sugjeroj: shkel në tokë, merre shtruar, shko në 
shtëpi. Kjo është më mirë se të vazhdosh të gabosh. 
Vazhdimi në gabime të çon më tej, në ambis, nga 
ku nuk ka kthim! Shprehi keqardhje për këto 
fjalë që u detyrova t’i them pas shumë vitesh. Më 
dhimbsesh si e bënë gjumin. Më dhimbsesh si do 
të përgjigjesh në Berzah. Mos e harro, ti ke qenë 
spiuni im. Më ke bërë dëme fizike dhe psikike. Më 
ke prishur jetën. Shkaku i ambicieve tua të liga, 
unë jam rrahur, jam uritur, kam pritur disa vite 
për punë, sepse isha i padëshiruar për ata si ti, që 
udhëhiqnin Bashkësinë Islame. Hallall nuk e ke 
sepse as nuk e ke kërkuar hallallëkun. Dhe nuk do 
ta kesh hallall, nëse kjo gjë për ty vlen diçka. 

/KOMBETARE/03.07.2024/

Produktiviteti i sajuar

Nasradin Hoxha i ka porositur të gjithë ata të 
sojit të Shaqir Fetait që, nëse nuk kanë se çfarë të 

bëjnë, atëherë le ta luajnë derën e shtëpisë. 
Priten mizat më mirë

Nga Mahir Rexhepi

Më 21 prill të vitit 2016, do të publikohet 
lajmi që flet mbi aktivitetet e Bashkësisë Fetare 
Islame, me rastin e shënimit të ditëlindjes së 
pejgamberit, Muhamedit s.a.v.s. Në këtë lajm 
do të nënvizohet edhe promovimi i librit “Islami 
porosi universale”, i autorit Shaqir Fetahu, që 
atëbotë ishte Mufti i Muftinisë së Gostivarit. 
“Në këtë event prezantoi edhe Reisul Ulema 
H. Sulejman ef. Rexhepi me bashkëpuntorët e 
vet, kryetari i Komunës së Gostivarit, Nevzat 
Bejta, kryetari Komunës së Vrapçishtit Bajram 
Kadria, ministri i Drejtësisë Valdet Xhaferi si 
dhe shumë personalitete të tjerë të jetës fetare 
dhe shoqëroro-politike“, sqarohet në këtë lajm. 
Tani shtatë vite e ca muaj më vonë, Shaqir Fetai, 
në f.b. e vet publikon një lajm qesharak, në të 
cilin, përmes gënjeshtrës mundohet ta shpreh 
“produktivitetin kreativ” të vetin, të cilin, jo 
që nuk e ka, por edhe atë pak “kreativitet” që 

e manifeston e ka përplotë me djallëzi e me 
intriga. Shaqir Fetai thotë: 
“DOLI NGA SHTYPI BOTIMI I RI ME 
TITULL “ISLAMI POROSI UNIVERSALE” 
(me autor Shaqir Fetahu! Po pse i ikë mbiemrit 
origjinal siç e ka me Fetai, dhe e bën me Fetahu! 
Sepse në dokumentin e UDB-së na del me 
varianin Fetai! Do ta kamuflojë identitetin e 
vet prej spiuni, ë?!) Më tej, në lajmin e Fetait 
thuhet: “Bashkësia fetare islame e RMV 
vazhdon sipas planifikimit në sferën botimit 
te veprave nga auror të vendit duke plotësuar 
numrin e planifikuar për çdo vit nga 10 botime. 
Është botimi i shtatë i autorit në fjalë ku 
përfshihen tema të ndryshme që kanë tē bëjnë 
me aktualitetin e rrjedhave islame në kohën në 
të cilën jetojmë” Dhe, e pëfundon: “Le të jetë 
kjo vepër si një dhuratë dhe urim për të gjithë 
besimtarët me rastin e Vitit të ri hixhri 1446”! 
Tani, Shaqir Fetai nuk e tregon të vërtetën e 
ribotimit të një libri i cili është botuar këtu e 
shtatë vite më parë, porse e prezanton si botim 
të ri! E dyta, na e thotë një të vërtetë të trishtë: 
10 libra në vit BFI-ja? Nuk ka shtëpi botuese 
private, me buxhet zero, në vendin tonë, që nuk 
boton 10 libra në vit, madje libra të kërkueshëm 
në treg! Mjerisht, Shaqir Fetai boton libra të 
padenja për të pasur kopertinë! Ia paska (ri)
botuar BFI-ja? Me çfarë vendimi, cili komision 

e lejoi këtë botim, në cilën mbledhje të organit 
gjegjës të BFI-së u soll vendimi që të (ri)botohet 
një libër i cili as botimin e parë nuk e ka 
arsyetuar? Bashkësia Fetare Islame në RMV ka 
përplotë akademikë e autorë cilësorë, sidomos 
akademikët e Fakultetit të Shkencave Isame, të 
cilët jo se nuk botohen nga BFI-ja por, edhe nëse 
kërkojnë për ta pasur firmën e BFI-së si botues 
(pra, jo si finansues), këtë nuk ua jep Shaqir 
Fetai! Në BFI jo njëherë kanë kërkuar që të 
botojnë tituj të tyre, bie fjala, një prej filozofëve 
të kalibrit botëror, Hasan Xhillo, pastaj Dr. 
Fahredin Ebibi, dr. Taxhudin Bislimi, dr. Naser 
Ramadani, pastaj dr. Muaz Agushi, pastaj dr. 
Abdulxhemil Nesimi, dr. Shaban Sulejmani, dr. 
Shenasi Memedi etj. Të gjithë këta emra, dhe të 
tjerët, botojnë tituj aq të nevojshëm për studentët 
e Fakultetit dhe, përgjithësisht, për myslimanët 
e vendit. I botojnë privatisht e me vetëfinancim, 
sepse, këta nuk pajtohen me kërkesat idiotike të 
Shaqir Fetait për ta sabotuar, bojkotuar e dëbuar 
nga Fakulteti i Shkencave Islame dekanin Dr. 
Shaban Sulejmani, i cili, në një moment, me 
gjasë, u ndërgjegjësua dhe vërejti që kishte 
gabuar me përkrahjen e Shaqir Fetait për “reis” 
ndaj dhe ia tërhoqi publikisht atë përkrahje! 
Profesorët akademikë nuk pranojnë që të 
manipulohen prej Shaqir Fetait dhe ta dëmtojnë 
interesin e përgjithshëm të Institucionit duke 

instaluar praktikën e “dëbimit të dekanit” nëse 
ky do ta kundërshtonte “reisin”. Këta profesorë 
janë shumë të vetëdishëm se dukuria “Shaqir 
Fetai” është dukuri që duhet sa më parë të 
çrrënjoset dhe mos të bëhet traditë në FSHI 
me ç’rast do merrte fund kjo vatër arsimore e 
cila rri pezull mbi çdo interes meskin, të kujdo 
qoftë. Ka disa vite që luten këta profesorë dhe 
shumë të tjerë që të përkrahen nga BFI-ja dhe, 
studentët tanë të pajisen me literaturë origjinale 
e burimore, detyrë kjo parësore e FSHI-së, 
porse, me (ri)botimin e librit të vet Shaqir Fetai 
u përcjell porosinë që, derisa nuk më dëgjoni 
mua, nuk mund të botoni në BFI. Në BFI do 
të botoj vetë. Dhe, sa për njoftim akademik që i 
duhet këtij farë avdalli, Shaqir Fetai, Islami nuk 
është “porosi universale”, porse, mbi çdo gjë 
është Fe universale e cila përcjell miliona porosi 
universale!

/KOMBETARE/08.07.2024/



81

Urimet me spec

Shaqir Fetai pothuajse në çdo sezonë, sa herë që 
merr vesh se po bëhet kallaballëk në kufi, poston 

mirëseardhje për bashkëkombasit tanë. Asnjëherë, 
askush, nuk i tha faleminderit, sepse, që të 

gjithë, madje edhe fëmijët në djep e kuptojnë se, 
në të tilla “urime” të tij ka plotë demagogji, ka 

cinizëm, ka pederasti

Nga Nafi Baftjari

“Bashkatdhetarët tanë po vijnë me mall në 
vendlindjen e tyre. Të lumtur e të gëzuar. 
Dashuria ndaj atdheut është e pashtershme, 
sepse të tillë e bëri Zoti.”, shkruan në frymën 
e bashkim-vëllazërimit jugosllav Shaqir Fetai, 
ky farë analfabeti funksional. Mërgimtarët tanë 
janë BASHKËKOMBASIT tanë! Shqir Fetai 
në këtë pasus flet për shtetin e Maqedonisë së 
Veriut për të cilin paska aq mall diaspora jonë, 
sepse, kaq të bukur e të mrekulluar këtë vend 
na e paska bërë Zoti! Kështu nuk do të fliste 
as Dedo Stefani! Familjarët tanë që i kemi në 
diasporë, sa herë që vijnë në viset e tyre vijnë me 
mall për anëtarët e familjes, vijnë që të çmallen 
me familjarët e tyre dhe jo se e paska marrur 
malli dikë për Çegranin e tij! Po ata shqiptarë 

që janë të moshës dy-pesë-dhjetë-njëzetë vite e 
tëhu, të cilët nuk kanë lindur në Maqedoninë 
e Veriut, në asnjë qytet të këtij shteti, të cilët 
për vendlinje të tyre kanë qytetet e fshatrat e 
Evropës, këta, pra, me çfarë malli vijnë? Malli për 
vendlindjen e të parëve të tyre? Ia futë kot Shaqir 
Fetai, sepse, gurbetçarët vijnë për t’u çmallur me 
familjen e gjërë që e kanë nëpër viset shqiptare 
të Maqedonisë së Veriut. Më tej vazhdon Shaqir 
Fetai: “Ata e meritojnë këtë nderë. Sepse për 
herë kanë qenë tē gatshëm të jenë në shërbim 
të vendlindjes, sa herë që ka kërkuar situata 
dhe koha.”! Mëgimtarët tanë që kanë ikur nga 
ky vend dëbues, gjithnjë, në çdo situatë e kohë, 
kanë qenë në shërbim të kauzës kombëtare dhe, 
gjithnjë i ka thirrur ky shërbim. Asnjëherë nuk 
i janë përgjigjur asnjë pëllëmbe të Maqedonisë 
së Veriut, e cila, kurrë nuk i ka përfillur, kurrë 
nuk i ka respektuar dhe kurrë nuk ka llogaritur 
në ndihmën e tyre, madje i ka pëndjekur edhe 
përmes sojit të Shaqir Fetait. Ndaj, nuk është 
mirë që të rrejë Shaqir Fetai! Tutje, në paçavurën 
e vet, Shaqir Fetai, me pamje prej filozofi të 
nxjerrë në foto si një analfabet funksional, 
thotë: “E jona është të jemi në shërbim të tyre.”! 
Kush të jetë në shërbim të tyre: baba, nëna, 
vëllezërit, kushërinjtë, farefisi apo shteti? Çka ka 
bërë shteti për gurbetçarët tanë? Në fakt, çka ka 
bërë Shaqir Fetai që të jetë në shërbim të tyre. 

Cili është projekti i hartuar nga Shaqir Fetai me 
të cilin do të shprehet gatishmëria institucionale 
për të qenë në shërbim të gurbetçarëve? Sa 
mund të jetë Shaqir Fetai zbutës i problemeve 
të ndryshme që i kanë mërgimtarët tanë? Sa ka 
zhvilluar ndonjë fushatë sensibilizuese që do 
ta ngriste masën e respektit të qytetarëve ndaj 
mërgimtarëve? Ata kanë nevojë për një tokë 
për të ngritur shtëpi, kanë nevojë për çmime 
solide, kanë nevojë për avansimin kulturor e 
arsimor si të tyre ashtu edhe të pasardhësve të 
tyre, kanë shumë nevoja, ndërsa Shaqir Fetai 
fton që të jemi në shërbim të tyre! A nuk është 
kjo demagogji e kulluar! Cilat janë masat që i 
ka ndërmarrë Shaqir Fetai, si “institucion” që 
do ta detyronte shtetin të jetë më mikpritës dhe 
më dashamirës ndaj këtyre bashkëkombasëve 
tanë! Ata, mbi të gjitha, do të kenë nevojë për 
letërnjohtime urgjente, për pasaporta urgjente, 
për dokumentacione të ndryshme! Sa Shaqir 
Fetai do të jetë në gjendje për të ndikar që 
shërbimi i përgjithshëm të jetë në të mirë të tyre 
dhe të shprehet sa më urgjentisht! Dikush do t’ia 
dalë që shërbimet e vendit t’i marrë duke paguar 
trash, ndërsa Shaqir Fetai do të presë që të dalë 
dikush e të thotë se, ja, ishte apeli i Shaqir Fetait 
që të gjithë u vunë në shërbimin tim! “Zhimi 
dudumka” o Shaqir Fetai! A po ndjenë se të 
rrëshqiti koha pa e pasur asnjë projekt pozitiv 

në të mirë të kombit. Të këqia ke plotë! Ndaj, 
askush nuk ka nevojë për urimet e tua, sepse, i 
ke me spec! Pastaj, dije mirë, diaspora shqiptare 
ka aversion nga “fjalët e bukura” të një udbashi, 
ndaj kurrë nuk mund të amnistohet, madje me 
kurrfarë urimi e lutje!

/MILENIUMI3/09.07.2024/

Gjenocidi ka emër

Krejt bota e di që gjenocidi në Srebrenicë ka emër 
– u shkaktua nga forcat militare dhe paramilitare 

serbe dhe që, si akt barbar, relativizohet nga 
mbarë populli serb. Por dhe nga Shaqir Fetai

Nga Mahir Rexhepi

Para 29 vitev, bota u rreqeth nga një akt gjenocidal 
që e ndërmorën barbarët serbë mbi popullatën 
myslimane në Srebrenicë. Ushtria dhe policia e 
rregullt, si dhe paramilitarët dhe çetnikët serbë 
vranë mbi 8000 gra, burra, pleq, plaka e fëmijë 
myslimanë. Bota e përkujtoi për çdo vit, sepse 
kishte ndërmend që atë akt ta shpallte gjenocid 
të popullit serb mbi myslimanët e Srebrenicës. 
Dhe, me rezolutë të veçantë OKB e njohu si 
gjenocid serb mbi myslimanët e Bosnjës i cili 
duhet të përkujtohet për çdo vit, të mësohet 
nëpër shkolla anekënd botës, të përkujtohet 
sa të jetë njerëzimi me qëllim që akte të tilla 
barbare kurrë të mos përsëriten. Pra, bota e njeh 
dhe e dënon si gjenocid serb mbi myslimanët 
e Srebrenicës! Po Shaqir Fetai, ky instalacion i 
shpifur në krye të BFI-së nga qarqet antiislame e 
antikombëtare, si e kujton këtë akt barbar serb? 
Shaqir Fetai e përkujton vetëm ndodhinë mbi 

popullin mysliman dhe, kaq! Nuk përmend 
se kush e shkaktoi atë ndodhi barbare, nuk e 
thekson emrin e popullit i cili e kreu atë gjenocid 
të panjohur më parë në historinë e njerëzimit? 
Shaqir Fetai edhe më herët e ka përkujtuar 
rastin, por gjithnjë e ka amnistuar ushtrinë dhe 
policinë, hordhitë serbe! Kurrë aktin nuk e zë 
ngoje si akt barbar serb, si gjenocid i serbëve 
mbi myslimanët. Mostheksimi i emrit të këtij 
gjenocidi do me thënë amnesti të popullit që 
e ka kryer gjenocidin, do me thënë pajtim me 
politikat gjenocidale të Vuçiqit, do me thënë 
qëndrim në një vijë me deklaratën e Vuçiqit i 
cili mohon se ka qenë gjenocid serb por se ka 
qenë “akt i tmerrshëm kundër njerëzimit”! 
Kush e bëri atë akt të tmerrshëm kundër 
njerëzimit? Këtë nuk e di as Vuçiqi dhe as 
Shaqir Fetai. Pse Shaqir Fetai frikësohet që t’ia 
japë emrin e vërtetë këtij gjenocidi? Ky gjenocid 
i përket popullit serb dhe, përderisa kjo nuk 
nënvizohet, atëherë, je mohues i këtij gjenocidi! 
Ke informacion se çka ka ndodhur, se ku ka 
ndodhur por se kush e ka shkaktuar atë ndodhi, 
për këtë nuk ke informacion, ë? Shaqir Fetai, 
me gjasë po shantazhohet nga strukturat serbe 
me të cilat ka bashkëpunuar më herët. I rrinë 
mbi qafë si me shpatë Demokleu me dosjen që e 
kanë për të dhe, mbase e kanë shantazhuar, nëse 
kruhesh nga ne do ta publikojmë edhe ndonjë 

faqe edhe më të rëndë nga dosja “ORAO”! 
Ndryshe, si mund të shpjegohet qëndrimi i 
Shqir Fetait se ka pasur gjenocid në Srbrenicë 
por pa e përmendur shkaktarin e fëlliqtë të 
këtij gjenocidi. Përkujtimin e vet Shaqir Fetai 
e përfndon: “Lutemi që ngjarje të tilla mos të 
ndodhin më asnjëherë.” Pra, ai mendon se kjo 
ngjarje ka ndodhur vetëvetiu, nuk ka shkaktar, 
natyrshëm paska ardhur ky gjenocid! Shaqir 
Fetai është i njohur si “alim” me qëndrimet e 
veta “as mish e as peshk”! Por, ta përdorë këtë 
metodë prej demagogu edhe në rastin konkret, 
ky qëndrim hedh turp mbi mbarë popullin 
mysliman i cili “përfaqësohet” prej tij! Shyqyr 
që popullata e gjërë e ka kuptuar, e mohon jo 
vetëm si “drejtues” por edhe si pjesëtarë të vetin 
duke e konsideruar si masë tumurale në trup të 
shëndoshë e cila duhet të hiqet sa më parë dhe 
të hidhet në pleh.

/OPINIONE/12.07.2024/

Pse Shaqir Fetai nuk e përkujtoi 
Qani Hasë Simnicën?!

Nëse shfletoni fb-un paçavurë të Shaqir 
Fetait, do të gjeni shum telegram-ngushllimi, 
shumë vizita-ngushllimi, shum pjesmarrje 
nëpër ceremoni-varrimesh të myslimanëve të 
rëndomtë, të cilëve madje as emrat nuk ua di, 
porse, ja që kur i duhet për marketing, e bën 
edhe këtë veprim Shaqua. Pastaj do ta lexoni 
fjalimin e tij kushtuar Hixhretit! Ndërsa një 
ditë më vonë, më 9 korrik (27 vite më vonë – 
9 korrik 1997, kur ndodhën ngjarjet tragjike të 
Gostivarit, ngjarje që as këtë nuk e përkujtoi!!!), 
do të ndërrojë jetë edhe atdhetari, patrioti, 
neo-ballisti, djali i të madhit Xhemë Gostivari 
– Qani Hasa. Ky patriot vdiq në moshën 
82 vjeçare në Shkup, ndërsa varrimi u bë në 
Simnicë të Gostivarit. Qani Hasa ishte një prej 
personazheve tipike kombtare që “përsëriti” 
hixhretin, duke migruar në Australi dhe duke 
vazhduar luftën shekullore kombëtare për liri, 
barazi e pavarësi.
A e pa dikush në ceremoninë e varrimit te tij 
Shaqir Fetain?
Ndoshta edhe ka marrur pjes diku në ndonj 
cep, porse askush nuk e ka vërejtur, askush nuk 

e ka përfolur pjesmarrjen e tij, madje as që e ka 
shënuar një “aktivitet” të tillë të tij!
Pse Shaqir Fetai nuk e shprehu një telegram 
ngushëllimi?

Pse Shhaqir Fetai nuk e vizitoi asnjë pjestar 
të familjes së tij, asnjë mik e bashkëluftëtar të 
tij për ta përkujtuar këtë veprimtar-bir të një 
patrioti të padiskutueshëm siç ishte Xhemë 
Gostivari?

Pse nuk e përkujtoi në FB-un e tij, apo sepse ishte 
i zënë duke vizituar ambasadorin e Kuvajtit në 
Sofje (mbase për ta justifikuar keqpërdorimin e 
donacionit kuvajtian për stipendi për studentët 
e FSHI-së), apo duke realizuar vizitë të kotë te 
Kryemyftiu i Bullgarisë!

Pse ka frikë Shaqir Fetai të përkujtojë këtë trim 
gostivaras? Nga kush frikësohet, kush nuk e lë 
ta përkujtojë: familja trime e Xhemë Gostivarit 
apo nuk e lënë punëdhënësit e tij në shërbimet 
e spiunimit në llogari të UDB-së?

Apo ndoshta Shaqir Fetai nuk prezanton në 
atë “ambient” që mbanë erë nacionalizmi dhe 
kombëtarie, të cilat i mohon duke i etiketuar sipas 
stilit të udbashëve të rrezikshëm. Simnica është 
në Gostivar, fare pran fshatit të Shaqir Fetait! 

Aty më 9 korrik u varros njëri prej patriotëve 
rilindasë të fundit që ka shqiptaria e këtyre 
trevave. Post-hume është dashur që Shaqir Fetai 
ta dekorojë me “Hoxhë Vehbi Dibra” dhe jo ta 
keqpërdorë këtë dekoratë të BFI-së të themeluar 
nga ish-reisi h. Sulejman f. Rexhepi dhe 
sekretari historik h. Afrim ef. Tahiri, duke ua 
dhënë turlifarë mahluku! Shaqir Fetai gjithçka 
mund të gëlltisë por jo edhe famën patriotike 
dhe nacionaliste të ndonjë shqiptari, sepse me 
këtë gjest do ta hidhëronte “mbikëqyrësin” e 
tij në karrierë. Për karrierë ky ta mohon edhe 
fenë! Sidoqoftë, Qani Hasa u mëshiroftë nga 
i Madhi Zot dhe e shpërbleftë me të gjitha të 
mirat e Tij, për kontrbutin e pakontestueshëm 
patriotik e fetar që e konceptoi si vazhdimësi të 
veprimtarisë së babait të vet, Xhemë Gostivarit.

/S.I./LAJME/16.07.2024/ 

“Lideri” i fermentuar

Ushqimi është baza e jetës së njeriut! Por kur 
ushqimi fermentohet atëherë njeriu heq dorë 

edhe nga kjo bazë e jetës, sepse, nëse e konsumon 
vetëmsa do ta përshpejtojë vdekjen e tij! Pra, 

njeriu heq dorë nga çdo gjë e fermentuar! Zoti e 
ka dalluar njeriun pikërisht me atë receptor për ta 
gjuajtur të fermentuarën. Madje njeriu e kupton 
edhe kur i fermentohet “prijësi” (lideri), prandaj 
edhe heq dorë prej tij, për dallim prej kafshëve

Nga Mahir Rexhepi

Këto ditë në BFI paskan qëndruar përfaqësues 
të Projektit të Binjakëzimit të BE-së, të cilët 
qenkan pritur nga instalacioni i shpifur i 
qarqeve antiislame në krye të BFI-së, Shaqir 
Fetai. Nga ajo që informon ky farë mjerani, as 
që ka pasur haberë se kë ka pritur, kush janë 
“Projekti i Binjakëzimit”, cili është misioni i 
tyre, për çka angazhohen ata dhe çka kërkojnë 
ata nga BFI-ja! Prandaj, Shaqir Fetai ndaj tyre 
ka pasur qasje tërësisht politike, si një person i 
zhgënjyer dhe i padrejtësuar nga institucionet 
shtetërore dhe që, nuk ia dinë vlerën siç ia 
ditkëka BE-ja e cila madje i dejtohet edhe me 
“lider i myslimanëve”! Shaqir Fetai, në fb-un e 

vet paçavurë publikoi një informacion aq shumë 
të tollovitur sa, kushdo që do ta lexojë, nuk do 
të kuptojë asgjë. Madje, informata përmbanë 
fjalë e shprehje që aspak nuk përkojnë as me 
projektin evropian, të cilin po na e drejtuaka 
një shqiptar, por as me përmbajtjen esenciale 
të takimit! Karabinerët italian paskan shprehur 
lumturinë e tyre që paskan pasur “privilegj që 
për së afërmi ta takojnë liderin e myslimanëve 
të RMV-së”! Aq është karizmatik ky farë “lideri” 
sa e ka për nder e privilegj secili që dëshiron ta 
takojë! Ky edhe ndaj ndërkombëtarëve është 
po aq cinik e mburravec sa ndaj “aletave” të 
tij. Edhe sikur të ishin shprehur në këtë formë 
karabinerët italian, këtë nuk është dashur ta 
marrë kallëp Shaqir Fetai, sepse është dashur të 
tkurret dhe t’i cingërrojë vetes se, megjithatë, 
është një prej personëve më të padëshiruar në 
RMV! Dashuria ndaj tij nuk matet me aletat që 
i ka në dorë Shaqua, por, matet me imazhin e tij 
copë-copë në opinion! Shaqir Fetait i pëlqen që 
dikush ta quaj “lider të myslimanëve”, diçka si 
ata “liderët e Lindjes”, demeke “i myslimanëve”! 
Shaqir Fetai me plotë pompozitet e publikon 
talljen e ndërkombëtarëve kur ata i drejtohen 
me “lider”, sepse ky me të vërtetë mendon se 
është i tillë, se është “lider”! Po çka mendon 
opinioni i brendshëm për Shaqir Fetain? 
Opinioni i brendshëm është po ai komunitet 

nacionalist i cili, me UDB-në dhe veglat e tij 
ka kohë që i kanë ndarë rrugët dhe ka kohë që 
e luftojnë njëri tjetrin, madje edhe me luftë! 
Hoxhallarët e vendit tonë janë me dinjitet, 
janë me terbije dhe edukatë, nuk parapëlqejnë 
që të shkaktojnë tensione, nuk parapëlqejnë 
që të organizojnë trazira, as përmbysje me 
revolucion, nuk parapëlqejnë grupime e as 
përcaktime klanore. Hoxhallarët tanë gjithnjë 
kanë qenë në shërbim të xhematit dhe të 
popullit, kurrë nuk i ka interesuar se cilën 
lopë apo dele ia kanë vënë në ballë si “prijës”, 
as nuk i janë nënshtruar, thjesht, kanë shikuar 
punën e tyre për ta ngritur sa më lart si cilësisht 
ashtu dhe sa më shumë shërbimin fetar ndaj 
xhematit përkatës. Kjo “amulli” e hoxhallarëve 
tanë është edhe aktualisht në raport me Shaqir 
Fetain. Ndonëse të gjithë e dinë se në ballë ua 
kanë vënë një “lopë të përhitur”, ata i kryejnë 
si obligimet ashtu edhe detyrimet që i kanë në 
avancimin institucional të jetës fetare islame në 
vend. Këtë dinjitet të hoxhallarëve Shaqir Fetai 
e përkthen si “lojalitet” ndaj tij dhe si bindje 
para këmbëve të “liderit” të tyre! A mund të jetë 
“lider i myslimanëve” një udbash i rekrutuar 
nga oficri i UDB-së, Stanko Dragoviqi, nën 
pseudonimin “ORAO” (Shqiponja)? A mund 
të jetë “lider i myslimanëve” një narcis i cili 
nuk kupton asgjë se çfarë po ndodhë përreth 

tij, si po i ik Tetova, Shkupi, Kumanova, Prilepi, 
Manastiri, Ohri, Kërçova, Dibra etj! A mund 
të kuptojë se “myftinjtë” e tij nuk paraqesin 
territor myftinishë që i kontrollon Shaqir Fetai, 
porse paraqesin vetëm veglën zinxhirore nëpër 
të cilën po i ngatërrohen këmbët Shaqir Fetait 
dhe sa nuk ka rënë hundë e buzë e të çallamitet 
si i ndërkryeri? Sado që ndërkombëtarët (qoftë 
edhe ata karabinierë që vijnë për të hulumtuar se 
kush nga brenda BFI-së merrej me organizimin 
e transportit ilegal të emigrantëve!!!) do t’i 
drejtohen me “lider”, shtrohet pyetja: a mund 
të jetë i tillë një person si Shaqir Fetai, me mbi 
1280 shkrime, komente, analiza, opinione 
e qëndrime të shprehura kundër tij në mbi 
3200 faqe vord, tashmë të përfshira në 5 libra 
publicistike, të cilat shkrime janë përcjellë me 
378.432 komente negative, të cilat në atë formë 
nuk i hasë as në shkrime kundër kriminlëve 
dhe armiqve të shqiptarëve e të myslimanëve 
të vendit e më gjërë! Këto të dhëna flasin se 
Shaqir Fetai është, pa dyshim, më i urryeri i 
më të urryerve, sepse është më i keqi i më të 
këqinjëve, më i prishuri i më të prishurve dhe 
më i pabesi nga tradhëtarët. Këtë fakt e di edhe 
vetë Shaqir Fetai por, ja që, i ka ardhur në dorë 
që ta “rehabilitoijë” sado pak veten. Shaqir 
Fetai nuk mund të paraqesë veten as si hoxhë 
madje as në katundin e vet, në Çegran, sepse 

edhe aty është me zero ndikim. Ja pra, për inat 
të katundit, Shaqir Fetai e keqpërdorë një fjalë 
që del nga modestia dhe “çivia” e karabinierëve 
italianë! Ata paskan pasur nder që qenkan 
takuar me “liderin e myslimanëve të RMV-së”, 
ndërkohë që e kanë të skenuar Shaqir Fetain me 
minj e me pula dhe që ia dinë edhe sa rruza të 
bardha të gjakut i ka (rruza të kuqe vështirë se 
mund të ketë!) Shaqir Fetai është i bindur se ua 
ka hedhur paqtë karabinierëve, të cilët paskan 
ardhur për ta motivuar Shaqir Fetain që të 
shprehë sa më shumë interes për “reliktet islame 
në RMV”! Po a e di Shaqir Fetai kuptimin e 
fjalës “relikt”? Kujt në RMV Shaqir Fetai i thotë 
“relikt islam”? Sa “relikte islame” nga thesari i 
trashëgimisë kulturore i di me emra Shaqir 
Fetai? Nëse Shaqir Feti mendon se me emrin 
“relikt” do të mund t’i identifikojë xhamitë, ai 
duhet ta dijë se xhamitë janë objkete-faltore dhe 
jo relikte! 
Edhe diçka! Kohë më parë kisha lexuar një shkrim 
se si, tashmë me BDI-në në opozitë, sërish do të 
aktualizohen problemet që tensionojnë situata 
ndërkonfesionale! A e keni dëgjuar Shaqir Fetain 
për këto kohë të përmend problemin e Xhamisë 
së Prilepit, Jeni Xhaminë e Manastirit, Xhaminë 
e shndërruar në kishë në Shtip, xhaminë në 
Strumicë etj.? Jo, sepse, ky problem nuk i është 
dashur atyreve që e instaluan dhunshëm në krye 

të BFI-së! Në Maqedoni më së lehti është që 
“projektet politike” të realizohen përmes ngritjes 
së tensioneve ndërfetare! Kësaj i ka fryrë Shaqir 
Fetai në takimin me karabinierët italianë. Shaqir 
Fetai, pas katër vite gjumë të thellë, zgjohet 
dhe përgjumshëm u ankohet karabinierëve: 
“Reisul Ulema i njoftoi ata me problemet me 
të cilat ballafaqohet ky institucion, raportet 
e institucionit me shtetin dhe me bashkësitë 
e tjera fetare në vend si dhe vuri në spikamë 
moszgjidhjen e disa prej problemeve kyçe që kanë 
të bëjnë drejtpërsëdrejti me objektet e kulturës 
fetare Islame në vend, siç janë Xhamia e djegur 
e Prilepit, Xhamia e Strumicës, Xhamia Jeni e 
Manastirit si dhe objekte tjera të trashëgimisë 
kulturore Islame në vend.” Shaqir Fetai tashmë 
është lëshuar në fushatë për përgatitjen e terrenit 
i cili duhet të vlojë sidomos nga problemet 
ndërfetare për të ardhur në pushtet sa më parë 
ato forca politike antishqiptare e antiislame që 
e instaluan dhunshëm në krye të BFI-së. Po ai 
që vjen dhunshëm në pushtet, a e meriton të 
ikë paqtë?

/BOTA/17.07.2024/

Kurbani u vodh! Estagfirullah

Vjedhjes së Haxhit 2024 iu shtua edhe një 
vjedhje mirë e planifikuar e kurbanëve. Ata që e 
planifikuan këtë vjedhje dhe që i caktuan edhe 
metodologjinë dhe personat që do ta kryenin këtë 
vjedhje, ikën, po thuaj se, që të gjithë, në Haxh, 
vetëm e vetëm që nesër të mos japin përgjegjësi 
para askujt! “Nuk dimë çka ka ndodhur, nuk 
ishim kur u zhvillua aksioni i kurbanëve”, po 
thonë! Zyrtarisht është pranuar se vetëm 1000 
kutia me nga, le të themi, 15 kg mish, iu nda 
“Myftinisë së Tetovës” nën udhëheqjen fiktive të 
dr. Selver Xhemailit, të përzgjedhurit të Shaqir 
Fetait. Por, nga ky aksion, asgjë më tej nuk 
dihet gjë: nuk dihet si u shpërndanë ata kutia, 
ku shkuan, kush me sa kuti u ngarkua për të 
shpërndarë, ku u shpërndanë etj. Zyrtarisht nuk 
ka asnjë të dhënë se sa kurbanë u paguan, nga 
secila myftini nga sa kurbanë të paguar erdhën 
në BFI, nuk dihet sa u therrën, a u therrën fare, 
ku shkoi ai mish, sa mish u shpërnda… Nuk 
dihet asgjë. Kuluareve të BFI-së po flitet se 
mungojnë mbi 350 000 euro, do me thënë se, 
nuk u blenë kurbanë në këtë shumë parashë të 
paguara për therrje të kurbanëve. Do me thënë, 
myslimanët bëjnë nijet për të therrur kurban, 



98

e bëjnë pagesën në BFI e cila i del për zot se 
do ta organizojë therrjen e kurbanëve, ndërsa 
kjo nuk kryhet e paret futen në ndonjë nga 
xhepat e grisur të ekipit të Shaqir Fetait. Turp 
e mëkat. Nuk mund të thuhet se edhe herave 
të tjera nuk ka pasur vjedhje të kurbanëve. 
Ka pasur, madje shumë! Mesatarisht në vit 
paguhen diku rreth 4500-5000 kurbanë ndërsa 
nuk therren as 2000. Një drejtor i Shaqir Fetait 
kishte thënë se sivjet i ndamë 50 ton mish për 
Medresenë “Isa Beu”, dhe, pa dyshim, vetëm 
në këtë sasi të deklaruar, janë humbur gjurmët 
e vjedhjes së, më së paku të, 20-30 ton mish! 
Vjedhja e sivjeme e kurbanëve është vjedhje 
rekorde, e paparë dhe e padëgjuar ndonjë herë. 
Do me thënë, kurbanët sivjet pësuan një fiasko 
të turpshme. Dhe për këtë asnjë fjalë! Mediat 
tona nuk merren me të tilla vjedhje skandaloze, 
sepse, që të gjitha paguhen nga Shaqir Fetai për 
ta heshtur skandalin! Fundja, kjo vjedhje nuk i 
dëmton mediat shqiptare, i dëmton popullatën 
shqipare për të cilën funksionojnë ato media! 
Herave të tjera zhvillohej aksion disa ditësh 
duke shpërndarë mish kurbani në tërë territorin 
e RMV-së dhe, përafërsisht dihej se nga sa kuti e 
nga sa mish po shpërndahen për të varfërit dhe 
skamnorët nëpër territoret e myftinive të BFI-
së. Kësaj radhe heshtje totale. Nuk reagojnë as 
hoxhallarët, as myftinitë dhe as “rijaseti”, 

do me thenë, sipas kësaj heshtje, që të gjithë 
janë të përfshirë në vjedhje të kurbanit, apo, 
thënë më butë, në mbulim të gjurmëve të 
vjedhjes skandaloze të kurbanëve. Po si do ta 
fshehin para Zotit këtë vjedhje? Ekipi i Shaqir 
Fetait janë aq të bindur sa, mundohen që ta 
dëshmojnë edhe praktikisht se do të mund “ta 
manipulojnë” edhe Zotin! Estagfirullah!

/M.A./LAJME7/19.07.2024/

Memorandumi djallëzor i Shaqir 
Fetait

Editorial i Lëvizjes Myslimane për Reforma 
në BFI

Në vendin tonë po qëndron Dr. Auad bin Sebti 
el-Anezij, zv. ministër i Ministrisë së Çështjeve 
Fetare, Thirrjes dhe Udhëzimit në Mbretërinë 
e Arabisë Saudite, me ftesë të instalacionit të 
shpifur nga shërbimet sekrete në krye të BFI-së, 
Shaqir Fetahit.
Kjo vizitë realizohet pas disa takimeve “bilaterale” 
dhe e protokoluar qysh më herët. Qysh në 
fillim të hartimit të protokolit është paraparë 
që zv.ministri arab t’i vizitojë disa institucione 
shtetërore (!!!), kryesisht ato që dejtohen nga 
funksionarë të BDI-së si dhe institucionet 
shoqërore që janë nën kontrollin e kësaj partie. 
Pra, ishte paraparë që zv. Ministri të takojë edhe 
ish-kryetarin e Parlamentit, Talat Xhaferin dhe, 
ky takim ishte i regjistruar edhe në protokolin 
e Parlamentit. Natyrisht, nuk ishte i paraparë 
takimi me “kryeministrin teknik”, sepse në atë 
kohë as që dihej se do të ketë një kryeministër të 
tillë. Tani, meqë është i regjistruar në defteret e 
Parlamentit, natyrisht që i takon Afrim Gashit, 

që ta presë mysafirin arab të Shaqir Fetait. Afrim 
Gashi duhet të ketë kujdes nëse nuk dëshiron 
që t’i hajë llokumet që i hëngër nga Shaqir 
Fetai edhe Talat Xhaferi me rastin e pritjes së 
delegacionit rus të Putinit para se të shpërthejë 
lufta në Ukrainë. Edhe ata mysafirë rus ishin te 
Shaqir Fetai për “nënshkrim të memorandumit 
për bashkëpunim ndërinstitucional”!    
Pas këtij takimi me kryetarin e Parlamentit, 
Afrim Gashi, zv.ministri arab do të vizitojë edhe 
Universitetin e Tetovës! Po pse jo UEJL-in? Pse 
jo Universitetin “Nëna Terezë”! Heeej – mysafiri 
i lartë për çështje islame nuk do ta vizitojë 
Fakultetin e Shkencave Islame dhe nuk do t’u 
drejtohet studentëve të këtij Fakultetit, thirrësve 
të ardhshëm në islam?!
Po pse Shaqir Fetai nuk e parashikoi një vizitë 
edhe në këtë Fakultet por vetëm në UT?!
Shaqir Fetai shfrytëzon mysafirin e lartë arab për 
të gënjyer se BFI-ja po nënshkruan për herë të 
parë një memorandum bashkëpunimi! Rrenë 
kësisoj, sepse ai është i bindur se BFI-ja fillon 
vetëm që nga momenti i isntalimit të dhunshëm 
të tij në krye të këtij Institucioni.
Shaqir Fetai në paçavurat e veta në fb veç të tjerash 
e thotë edhe këtë ndyrësirë: “Memorandumi do 
përfshijë fusha të ndryshme duke filluar me 
prezantimin dinjitoz të Islamit, përfaqësimin e 
virtyteve të tija në shoqëri dhe angazhimin në 

gjetjen e zgjidhjeve për çështjet bashkëkohore 
që preokupojnë shoqërinë muslimane në veçanti 
dhe shoqërinë tonë në përgjithësi.”

1. 
A mund të na thotë Shaqir Fetai se si ka qenë në 
të kaluarën prezantimi i islamit në këtë nënqiell 
nga teologët tanë të ndritshëm? Nuk ishte 
dinjitoz? Na u dashka ky memorandum i turpit 
që islami të prezantohet në mënyrë dinjitoze?

2.
 Të bëhet përfaqësimi i virtyteve të islamit në 
shoqërinë tonë! Po çka është bërë deri më sot 
nga hoxhallarët tanë që jetën e dhanë e nuk 
pranuan të jenë në shërbim të agjenturave të 
huaja e të UDB-së? Dmth shoqëria jonë deri 
më sot (deri në momentin e nënshkrimit të 
këtij memorandumi të kotë) nuk ka përfaqësuar 
kurrfarë virtyti të islamit?

3. 
Shaqir Fetai duhet ta dijë se, aktualisht, për 
momentin, shoqërinë tonë e preokupon e 
vetmja nevojë për shporrje të sa më shpejtë të 
Shaqir Fetait nga BFI-ja të cilën e ka shndërruar 
në “pushimore të agjenturave” e cila i lodhë 
skajshmërisht çështjet tona kombëtare.
Më herët ishte traditë që myafirët e lartë 



103

shtetërorë nga vendet turko-arabe vizitat t’i 
shfrytëzonin për nënshkrimin e granteve për 
projektet me të cilat konkurronte BFI-ja, ndërsa 
sot Shaqir Fetai i nënshkruan memorandumet 
për bashkëpunim. Dhe, pa dyshim, në të tilla 
memorandume precizohen edhe koncesionet në 
mes vete për sendërtimin e bashkëpunimit në 
sfera të caktuara. Çfarë koncesione ofroi Shaqir 
Fetai? Fakulteti i Shkencave Islame në RMV 
është produkt i nënshkrimit të sërë granteve të 
fituara pas projekteve të shtruara gjithandej në 
botën arabe nga BFI!

 /1KLIKLARG/22.07.2024/

Komunikimi humoristik apo i 
budallallosur

A mund të vlerësohen si humoristike komunikatat 
për opinion të stërmbushura me budallallëqe! 

Humori, humoristikja është art. Budallallëku i 
një “të mençuri” që pasqyrohet në një komunikim, 
në një komunikatë, në një informim për opinion, 

shpreh papjekuri, lakmi dhe, përpjekje për t’i 
kamufluar mangësitë serioze të “humoristit” prej 
idioti. Një komunikim i këtillë nonshalant është 
ai që e përdor Shaqir Fetai, instalacioni i shpifur 
i shërbimeve antiislame e antishqiptare në krye të 

BFI-së

Nga Bejtullah Shiroka

“Një delegacion nga Kuvajti vizitoi Reisul 
Ulemanë”, apo, “Reisul ulema u vizitua nga 
një delegacion i Kuvajtit”! Është ky një titull i 
një komunikimi me oponion i Shaqir Fetait, 
i publikuar në fb-un e tij që tashmë është 
shndërruar në një pasqyrë të injorancës së tij, në 
një pusull të analfabetizmit të tij funksional! Kjo 
informatë jo që ngërthen vetëm budallallëqe 
por pasqyron edhe brenga si dhe shqetësime 
naive të Shaqir Fetait. Shaqir Fetai tashmë është 

lakuriqësuar deri në njollat e personalitetit të tij 
të përbaltur deri në gjen. Të vetmin shqetësim 
që e ka aktualisht është pse pranoi me aq lehtësi 
që të dalë në skenë publike, sepse (si udbash) 
në prapaskenë funksiononte më mirë dhe më 
qetë. Tani natë e ditë i duhet që të kërkoj lecka 
për ta mbuluar personalitetin e tij të përbaltur, 
sidomos përmes stilit “rreisi u vizitua”, “rreisin e 
vizituan”, “rreisi u shoqërua”, “nën kordinimin 
e rreisit”, “me autorizim të rreisit”… Një 
delegacion mund ta vizitojë intitucionin, mund 
të qëndojë në institucion për një vizitë, mund 
të jetë mysafir i institucionit, delegacion ky 
që pritet nga drejtuesi i institucionit! Nëse një 
delegacion viziton drejtuesin e institucionit, 
atëherë kjo mund të ndodhë në shtëpinë e 
drejtuesit dhe llogaritet ekskluzivisht vizitë 
private. Për t’i dhënë peshë vetëvetes, për t’i 
shpëlarë të paktën këmbët nga ajo baltosje e 
personalitetit, Shaqir Fetai “na informon” se 
qenka vizituar nga një “delegacion i Kuvajtit”, 
pa specifikuar qëllimisht se kush është ky 
delegacion, çfarë është ky delegacion, çka doli 
nga ky takim, a rezultoi kjo vizitë me miratim 
të ndonjë projekti kapital me të cilën i priti 
mysafirët Shaqir Fetai! Gafe të këtilla, naivizma 
si dhe përpjekje për t’i dhënë vetes rëndësi, nga 
njëra anë dhe, nga ana tjetër, djallëzitë e Shaqir 
Fetait për të devalvuar e ngatërruar personlitete 

të tjerë, gjithnjë përmes metodave policore e 
spiuneske, këtë javë ka pasur plotë. Për fatin e 
tij të keq (do ta kuptojë më vonë!) ai ndodhi 
që të jetë nikoqir i një delegacioni nga Arabia 
Saudite i prirur nga zv. Ministri për çështje 
islame, thirrje dhe udhëzim. Komunikimet me 
opinion lidhur me këtë vizitë të delegacionit 
arab jo që ishin përplot me budallallëqe, me 
plot humor të hendikepuar, por brenda kishte 
edhe elemente të djallëzores, kishte elemente 
që flasin për labilitetin e Shaqir Fetait si dhe 
për prishuninë e tij. Madje as gazetarët e 
akredituar arabë nuk ia kanë dalur ta përcjellin 
hap pas hapi dhe të informojnë aq dendur mbi 
aktivitetin e zv. Ministrit arab siç e bëri këtë 
Shaqir Fetai. Mediat arabe tërë këtë vizitë të 
tyre e regjistruan me dy lajme, ndërsa Shaqir 
Fetai ishtë “përcjellësi besnik” i tyre, këto dy-
tre ditë na informoi edhe mbi pjerdhjet e tyre! 
Sido qoftë, ia vlenë që të bëjmë një digresion 
këtu: Shaqir Fetai në fb-un e vet publikon 23 
lajme mbi këtë vizitë dyditore të delegacionit 
arab, në të cilat ka marrur gjithsej rreth 540 
pëlqime dhe vetëm 4 komente! Në këtë kohë, 
ish-reisul ulema, H. Sulejman ef. Rexhepi, 
publikoi një urim për të birin e vet dhe, ky urim 
mori 460 pëlqime ndërsa u komentua 74 herë! 
Ja kush është atraktiv e i pëlqyeshëm në mesin e 
myslimanëve të RMV-së! 

Nuk ka mysliman i vendit që nuk e kupton 
fallcitetin e Shaqir Fetait, prandaj dhe lajmet e 
tij pëlqehen nga 20-30-40 persona! Të gjithë ia 
dinë hallin, të gjithë ia kuptojnë shejtanllëqet. 
Të gjithë e dinë që ai vdes për pak publicitet, 
që ai vdes për një vizitë, që ai vdes për një lajm 
pozitiv! A ka më shejtanllëk se sa të informoshë 
se “reisul ulema i shoqëruar nga zv.ministri arab 
u prit nga z. Afrim Gashi, kryetari i Kuvendit të 
Maqedonisë”, apo “Mysafiri i Bashkësisë Fetare 
Islame të RMV, zv. Ministri i Ministrisë së 
Çështjeve Fetare, Thirrjes dhe Udhëzimit, E.T. 
Dr. Aëad bin Sebti el-Anezij, me koordinim 
nga Reisul Ulema i BFI të RMV, H Hfz. 
Shaqir ef. Fetai, u prit nga Zv. Kryeministri i 
Parë i Republikës së Maqedonisë së Veriut dhe 
Ministër i Ambientit Jetësor dhe Planifikimit 
Hapësinor z. Izet Mexhiti.” Kush harton një 
frazë të tillë përveçse i hendikepuari në shpirt, 
si puna e Shaqir Fetait i cili na paska pasur edhe 
rolin e koordinatorit në këtë takim (se po mbetet 
pa rol injoranti!) Paramendoni, zv. Ministri i një 
mbretërie shoqëron Shaqir Fetain në një vizitë 
të kërkuar nga vetë funksionari arab! Kjo vizitë 
ka mundur të kryhet edhe hiç pa shoqërimin 
e Shaqir Fetait, i cili, gjithësesi që ka insistuar 
sepse ka nuhatur se mund të shkaktojë ndonjë 
skandal! Dhe, sipas informatës së publikuar 
nga Shaqir Fetai, në një bisedë të ngrohtë 

mysafiri arab ka shprehur kënqësinë e vet që 
gjendet në mesin e myslimanëve që përhapin 
fjalën e Allahut xh.sh. Natyrisht, kjo kënaqësi 
e arabit ka qenë interne, e shprehur vetëm para 
të pranishmëve, para Kryetarit të Parlamentit 
si dhe deputetëve të përkatësisë fetare islame 
dhe kjo assesi nuk është “lajm” që duhet të 
publikohet! Shaqir Fetai e bën qëllimisht, për 
të shkaktuar skandal, për të inicuar ndonjë 
interpelancë kundër Afrim Gashit, sidomos 
nëse kuptohet ngq Levica, e bën qëllimisht sepse 
ai është përfaqësues i axhendave të huaja. Shaqir 
Fetai shkruan: “ndjehet i nderuar në mesin 
e vëllezërve të tij me të cilët e bashkon ideali 
i përhapjes së fjalës së All-llahut Fuqiplotë”! 
Ndonëse është thënë në kontekstin e të qenurit 
në mesin e myslimanëve, megjithatë, dikush, 
armiqtë e VLEN-it, mund t’i japin konotacion 
se mysafiri arab e ka konceptuar Kuvendin si 
mjedis prej nga përhapet fjala e Allahut! Pra, kjo 
“kënaqësi” e mysafirit, e shprehur në këtë formë 
siç e paraqet Shaqir Fetai, është problem dhe 
jo kënaqësi. Shaqir Fetai në zgjedhjet e fundit 
parlamentare u pozicionua haptazi në anën 
e Frontit Evropian, madje zyret e organeve të 
BFI-së (të gjitha myftinitë) i shndërroi në shtabe 
partiake të BDI-së, madje shpenzoi aq shumë 
mjete financiare sa sot, për herë të parë që kur 
ekziston FSHI, nuk ka para për t’u paguar 

profesorëve K15! Njerëzit e tij, të cilët i kishte 
urdhëruar të punojnë në shërbim të BDI-së, u 
burgosën gjatë zgjedhjeve sepse u kapën duke 
ndikuar e duke blerë vota. Po ky njeri, tani 
gjenë fytyrë dhe i viziton funksionarët kundër 
të cilëvë ishte (dhe akoma është) dhe i informon 
me “aktivitetet e BFI-së”! A i kujtohet Shaqir 
Fetait kur Rijasti, anëtarë i së cilës ishte dhe ai 
vetë, i ndërpreu marëdhëniet me Agjencinë për 
bashkësitë fetare, sepse kjo nuk shprehej kundër 
puçeve që po i bëheshin BFI-së! Shaqir Fetai, 
që kur e realizoi puçin fatal, asnjëherë nuk e 
mblodhi Rijasetin për t’i tërhequr ato vendime 
për prishje të raporteve dhe për vënie të 
sërishme të raporteve me këtë Agjenci, tek e cila 
i dërgon mysafirët e lartë arabë. Meqë shkuan, 
a e qortuan drejtorin aktual në mandatin e të 
cilit u regjistruan turlifarë “bashkësie islame”, e 
turlifarë “grupi religjioz”, sa për ta detronizuar 
BFI-në dhe trungun e unitetit mysliman të 
vendit! Apo e vizituan drejtorin sepse i kanë 
borxh moral e material!!! Lëvizjet e Shaqir Fetait 
duhet mirë të analizohen, ndryshe, ai tashmë 
është i njohur si manajk për t’i ngulur të gjithë. 
Pak me budallallëqe, pak me humor cinik, me 
rëndësi të ngulen të gjithë, mundësisht aty ku 
është i ngulur edhe vete!

/1KLIKLARG/25.07.2024/

Mbledhjet që i heshtin skandalet 
dhe dështimet

Meqë paska mundësi që kurbani në Meke të 
blihet dukshëm më lirë, pse nuk i zbritet çmimi 
myslimanëve të vendit që paguajnë në BFI dhe 
me ato para të therren kurbanë në Meke? Apo, 

vjedhja në sa më shumë vende që të shpërndahet 
aq më pa gjurmë do të ngelë

Nga Vesel Jakupi

I ndodhur nën presionin e opinionit lidhur 
me vjedhjen skanaloze të kurbanëve të sivjemë 
nga ana e njerëzve të Shaqir Fetait, si dhe 
nën kritikat gjithnjë e më të shpeshta rreth 
pakënaqësive të mëdha të haxhilerëve të sivjemë 
me “drejtuesit” e Haxhit 2024, organizuar nga 
“Shaqir baba dhe katër (4) hajdutët e tij”, sot 
Shaqir Fetai paska thirrur mbledhjen e “rijaseti” 
ilegjitim për të debatuar, veç të tjerash edhe për 
këto dy aktivitete. Nga mbledhja janë dëgjuar 
vetëm vetëlavdërimet dhe lavdëratat e ndërsjella 
të adresuara nga Shaqir Fetai. Veç këtyre pikëve, 
“rijaseti” ilegjitim i Shaqir Fetait paska miratuar 
në mënyrë unanime edhe vendimin e FSHI 
për zgjedhjen e dekanit të ri! Do me thënë, 

Këshilli Mësimor i Fakultetit të akredituar 
nuk qenka asgjë dhe se pa miratimin nga ana e 
analfabetëve të Shaqir Fetait asnjë vendim i këtij 
Këshilli nuk na qenka valid e i plotëfuqishëm!!! 
Rijaseti vetëmse informohet me vendimet e 
Këshillit Mësimor të Fakultetit pa pasur nevojë 
për kurrfarë verifikimi nga ana e dibiduzëve të 
Shaqir Fetait. Asnjë fjalë për vjedhjen nga Haxhi 
dhe për vjedhjen e haxhilerëve benda Haxhit 
2024. Asnjë fjalë për vjedhjen e myslimanëve 
me rastin e Kurbanit 2024! Asnjë fjalë për 
qindra pakënaqësitë ditore të haxhilerëve për 
sa i përket pseudoorganizimit të haxhilerëve 
nga ana e dështakëve të Shaqir Fetait. Nëse 
nuk është vjedhur, ku është transparenca e 
Shaqir Fetait, i cili, iku në haxh vetëm sa për ta 
organizuar vjedhjen e haxhilerëve në Meke! Sa 
kurbanë u paguan, sa u therrën, ku shkoi mishi, 
si u nda, kush sa mori, kush sa vodhi, sa mish 
kurbani u hodh për shkak se u prish nga vapa e 
madhe? Asnjë fjalë për këtë dështim skandaloz! 
Muslimanët e Maqedoisë së Veriut kurbanin e 
sivjemë (2024) e paguan në BFI nga 190 euro! 
Ajo që dihet tashmë është fakti që në kuadër të 
çmimit të haxhit, 2040 haxhilerë kanë paguar 
edhe kurbanët dhe ky çmim edhe për këta ka qenë 
190 euro. Mirëpo hajdutët e Fetait më në krye 
“Shaqir babën”, ia kanë dalur që të manipulojnë 
me emocionet e haxhilerëve derisa kanë qenë në 

Meke dhe, i kanë nxitur që të paguajnë edhe 
kurban tjetër i cili në Meke paska kushtuar nga 
150 euro! Pse këtyre haxhilerëve nuk iu kthyen 
nga 40 euro, meqe kurbani në Meke paska 
kushtuar 150 euro! Pra, dukshëm më lirë se në 
vend, ndaj dhe një numur bukur i madh e ka 
shfrytëzuar këtë mundësi dhe kanë paguar plus 
kurbanë! A u therrën ato kurbanë, ku u therrën, 
sa u paguan? Pse fshihet ky fakt? Pse nuk u 
diskutua në mbledhjen e “rijasetit” ilegjitim dhe 
pse pati kërcënime me largim nga puna për ata 
që do ta diskutojnë këtë vjedhje të turpshme? 
Meqë paska mundësi që kurbani në Meke të 
blihet dukshëm më lirë, pse nuk i zbritet çmimi 
myslimanëve të vendit që paguajnë në BFI dhe 
me ato para të therren kurbanë në Meke? Apo, 
vjedhja në sa më shumë vende që të shpërndahet 
aq më pa gjurmë do të ngelë? Kështu mendon 
Shaqir Fetai! Paskan miratuar edhe vendimin e 
Këshillit mësimor për zgjedhjen dekanit të ri 
të FSHI-së? Po pse nuk u kërkua asnjë raport 
mbi mandatin trevjeçar të ish-dekanit? A ishte 
mandat i sukseshëm apo i dështuar? Çka bëri 
BFI-ja për këtë mandat për mirëvajtjen e punëve 
në këtë Institucion arsimor? Cili ishte raporti i 
fundit në mes të themeluesit të Fakultetit dhe 
Institucinit në fjalë? Pse Shaqir Fetai e bojkotoi 
më shumë se një vit këtë vatër akademike? Aty 
ku ka dështime dhe skandale, Shaqir Fetai nuk 

preferon të flitet, sepse ngelin procesverbalet, 
aty ku nuk ka skandale e dështime, edhe nëse 
nuk ka kurrfarë suksesi e përparimi, ato do t’i 
shpikë Shaqir Fetai, sepse nën “drejtimin e tij” 
gjithçka rrjedh qumësht e mjalt, paçka që ai 
bereqet përbaltet nga analfabetët funksionalë 
që prihen nga kryeanalfabeti i pështirë. Dhe, 
në fund, si gjithnjë – fotografia e përbashkët 
e Shaqir Fetait me bashkëpunëtorët e vet para 
shkallëve të BFI-së për të dëshmuar një ditë mbi 
ekipin me analfabetë funksionalë me të cilin 
Shaqir Fetai ka shënuar në rrasë akulli “suksese 
të njëpasnjëshme”!

/KOMBETARE/25.07.2024/

A e ka “falur” Nexhat Ibrahimi 
Shaqir Fetain

Rreth disa akrobacive të ndyra të Shaqir Fetait, i 
cili, ka ndërmarrur një “fushatë” nëpër xhemate 
me qëllim që ta rehabilitojë tinëzisht veten dhe, 

për këtë qëllim, “në ndihmë” ta thërrasë edhe 
viktimën e tij, teologun e mirënjohur shqiptar, 

Prof. Nexhat Ibrahimin

Nga Mahir Rexhepi

“E ka demantuar vetë Nexhat Ibrahimi”, “Kurrë 
nuk kam qenë spiun, këtë e dëshmon edhe 
Nexhat Ibrahimi”, këto janë fjalitë që kohëve të 
fundit me të madhe po mundohet t’i bluajë ndër 
pak ndeja që i organizon Shaqir Fetai sa për ta 
thyer monotoninë e vetmisë që po e ngulfat ditë 
e më shumë. Pak ditë pasi doli në opinion një 
dokument origjinal nga shërbimet sekrete serbe 
(17.10.2020), që kishte të bëjë me vërtetimin se 
Shaqir Fetai ka qenë bashkëpunëtorë i UDB-së, 
nxënës i oficerit serb Stanko Dragoviqit, te i cili 
tërë kohës kishte spiunuar Nexhat Ibrahimin si 
dhe teologun tjetër nga Tetova, Ramiz Alinë, 
do të publikohet edhe një letër zhgënjyese dhe 
dëshpëruese e Nexhat Ibrahimit, i cili, i shokuar 

nga ai dokument, me keqardhjen më të thellë, 
thjesht, shprehet se nuk është ai që e ka lëshuar 
atë dokument. Dhe, këtë fjali ia keqpërdor 
Shaqir Fetai duke thënë se, ja, dokumenti është 
fallc, “nuk e ka lëshuar Nexhat Ibrahimi”! Po 
çka paska menduar Shaqir Fetai se, dokumente 
të tilla lëshon Nexhat Ibrahimi? A mos paska 
mendur Shaqir Fetai se, Nexhat Ibrahimi kurrë 
nuk do të dyshojë te Shaqir Fetai? Meqë nuk e 
paska lëshuar Nexhat Ibrahimi dokumenti nuk 
qenka valid? Këtë e mendon Shaqir Fetai? Mbase 
Shaqir Fetai ka menduar se Nexhat Ibrahimi ka 
bashkëpunuar me UDB-në dhe, këta, vetë, për 
inat të Shaqir Fetait, kanë mundur t’ia japin 
dokumentin Nexhat Ibahimit i cili pastaj e ka 
publikuar atë. Po kur u publikua ky dokument? 
Shaqir Fetai, duke e pasur mizën nën kapuç, si 
dhe gjelin nën çallmë, nisë e flirton me njerëz kyç 
të BDI-së, sepse, e ndjenë që vetëm duke qenë 
nën sqetullën e kësaj “partie patriotike” do të 
mund të sigurojë paprekshmëri të personalitetit 
të vet të njollosur e të dyshimtë. Natyrisht, 
partitë asnjëherë nuk lidhen me persona pa 
pasur të garantuar edhe shërbimin prej robi të 
personit i cili e kërkon strehën partiake! Një 
lidhje e arritur mbi baza të interesit personal! 
Në këtë moment, shërbimi sekret UDB, duke 
ndjerë se po i rrëshqet nga duart bashkëpunëtori 
i hershëm, atëherë, ja që e publikon dokumentin 

i cili do ta kompromitojë Shaqir Fetain deri 
në vetëdijësimin e tij se, sigurinë personale e 
shpirtërore, megjithatë, e ka vetëm te UDB-ja! 
Pra, nuk qenka Nexhat Ibrahimi ai që publikon 
dokumenta, as ai që fal, që amniston apo që 
demanton! Viktima nuk mund të ketë mëshirë 
për kriminelin i cili ka ushtruar veprime më 
çnjerëzore ndaj tij. Nexhat Ibrahimi, mu për 
spiunime të këtilla, ka derxhur burgjeve serbe, 
është torturuar e rrahur, është fyer e poshtëruar, 
me muaj e vite ka ndjerë thellë në shpirt 
dhembjen dhe mërzinë e familjarëve të vet dhe, 
kur ka dalur nga burgu, pas një kohë, nuk ka 
dashur të merret me atë periudhë të trishtimit, 
me atë kohë të cilën më tepër e ka jetuar me 
vdekjen se sa me jetën! Nexhat Ibrahimi në 
letrën e parë publike për Shaqir Fetahin thotë: 
“I nderuar, ka disa vite që për arsye shendetesore 
jam terheq krejtesisht nga jeta publike, e ka rreth 
nje vit qe nuk kam asnje qasje ne rrjete sociale. 
Madje, skam as telefon, vetem e vetem qe te 
jam i qete e te merrem me vetveten dhe hallet e 
mia. Ka nje kohe te gjate qe kam reduktuar ne 
rreth te ngushte edhe pritjen e miqve, kolegeve, 
farefisit etj. E gjithe kjo qe ta mbroj veten nga 
shqetesimet. Pra, pranoni pershendetjet e mia 
dhe vazhdoni te jetoni rehat.” Koha jo vetëm që 
shëron gjithçka por edhe ta kthjellë mendjen! 
Pas një kohe, pas reflektimit të thellë, pas 

rregullimit të mozaikut, duke i sjellë nëpër kohë 
ngjarjet, ndodhitë, bisedat, rrëfimet, Nexhat 
Ibrahimit i kthjellet kujtesa dhe, në letrën e dytë, 
ia thotë troç Shaqir Fetait: “Shaqo, mos harro, 
megjithatë ti ke qenë spiun i UDB-së”! Nexhati 
niset në këtë konstatim nga bisedat që mund 
t’i ketë zhvilluar vetëm me Shaqir Fetain e të 
cilat ia kanë përmendur gjatë torturimit nëpër 
birucet e burgjeve serbe, niset nga ndonjë detal 
të cilën mund ta ketë ditur vetëm Shaqir Fetai. E 
kthen filmin e torturave dhe, Nexhat Ibrahimit 
i kujtohet gjithçka. Madje ai është i bindur se 
ky spiunim është produkt i ndonjë rrjedhje 
gjenetike në familjen e Shaqir Fetait dhe, shton 
se, një ditë, nga ky veprim prej spiuni do të 
turpërohet edhe vetë Çegrani. Krej në fund, tërë 
këtë storie të jetës prej spiuni të Shaqir Fetait, e 
vërtetoi edhe njëri prej udbashëve më të njohur 
shqiptar, Nafi Çegrani, i cili, publikisht, në një 
televizor kosvar, e theksoi edhe pseudonimin 
e Shaqir Fetait si spiun i UDB-së të cilën e 
paskësh pasur “ORAO” (Shqiponja)! Shaqir 
Fetai tani është në ofensivë për ta “demantuar” 
nëpër ndeja ekzistimin e një dokumenti të tillë 
që flet për periudhën e tij si spiun i UDB-së. 
Po pse tani? Sepse tani nuk është në pushtet 
Partia (BDI) e cila e solli në krye të BFI-së dhe 
e cila ia priste mizat e mickonjat! Tani, nuk e 
ka këtë mburojë por e ka dëshirën e flaktë për 

të qëndruar edhe më tej në krye të BFI-së, jo 
si njeri i UDB-së por i BDI-së? Mbase tashmë 
edhe e ka aktivizuar “motorikën” e vet prej 
udbashi prandaj edhe mundohet ta fshehë këtë 
fakt. Mbase edhe e ka riaktivizuar të qenurit e 
vet në shërbim të UDB-së me garanca se nuk do 
ta zbresin nga BFI! Qëndrimi i më tejmë i Shaqir 
Fetait në krye të BFI-së është dëm i shumëfishtë, 
si për BDI-në, si për BFI-në, si për pushtetin 
aktual! Shaqir Fetai me këtë bagazh nga historia 
e tij prej spiuni nuk e ka vendin as në xhami 
e jo më në krye të BFI-së. Ai edhe më tej po 
insiston që të ngelë traditë që “në krye të BFI-
së të vijë njeriu për të cilin do të përcaktohet 
UDB-a e jo ULEMAJA”! E rëndë kjo, sidomos 
për hoxhallarët e RMV-së, nëse janë diku!

/1KLIKLARG/31.07.2024/

“Ligjin” e kontrabanduar e kap ligji

Jo një herë është konstatuar se Shaqir Fetai e 
ka të lindur afinitetin për të gënjyer, edhe pse 
gënjeshtrat nuk po i zënë vend. Së fundmi i 

doli sheshit gënjeshtra më e rëndë! Si një nuse 
petullaqe gënjeu se u “akreditua Medreseja”, 
ndërsa këto ditë Ministresha e arsimit, Vesna 
Janevska, sikur e luti që mos t’i gënjejë më 

medresantët, sepse është mëkat

Nga Mahir Rexhepi

Dy-tri javë para zgjedhjeve të fundit 
parlamentare si dhe ato presidenciale, Shaqir 
Fetai u hodh në topogan-in më të rrezikëhëm 
në karrierën e tij: duke ndjerë nevojë të madhe 
për ta gënjyer vetëveten, tha, hajt se po e gënjej 
edhe opinionin! Tha – u akreditua Medreseja 
“Isa Beu”! Këtë vendim e kishte pas sjellë 
Kryeministri teknik shqiptar, Talat Xhaferi, i cili 
me kryeneqësinë e egër po i jepte zor që ta bindë 
opinionin se, brenda atyre tre muajve qeverisje 
teknike ka tagër për të sjellë vendime! U tha se 
ky akt u soll nga Qeveria e RMV-së! E kush ishte 
qeveri? Vetëm Talat Xhaferi me 4-5 ministrat 
e vet shqiptar? Po ata dhjetë-pesëmbëdhjetë 
ministra maqedonasë, a edhe ata e miratuan 

vendimin për akreditim të Medresesë? Natyrisht 
që ky vendim ishte vendim privat i Talat 
Xhaferit, ishte i kontrabanduar kuluareve të 
qeverisë, dhe ishte gjest i vullnetit dypalësh në 
prag të zgjedhjeve pas marrëveshjes së ndërsjellë 
se do ta ndihmojnë njëri-tjetrin: BDI-ja Shaqir 
Fetain (për t’ia rindrequr imazhin totalisht të 
shkarravitur) dhe Shaqir Fetai BDI-në duke i 
shndërruar organet e veta (myftinitë) në shtabe 
të Partisë dhe duke derdhur mjete financiare për 
blerje të votave për BDI-në! Kjo u dëshmua, u 
bë publike dhe pati edhe sanksionime ligjore 
të strukturave të BFI-së, ndërsa, Ligji i kapi, 
po i kap dhe do t’i kap të gjitha “ligjet”, aktet 
dhe veprimet e kontrabanduara, si kjo për 
“akreditim të Medresesë”! Shaqir Fetai e pranoi 
këtë kontrabandim të një “ligji” nult, u pajtua 
që me pompoziitet ta gënjejë edhe opinionin 
e gjërë, sepse, ishte i bindur në fitoren e BDI-
së, në vazhdimin e përfshirjes së BDI-së në 
qeveri si dhe në “kontrabandimin” kontinuitiv 
edhe për një katër vite me radhë të “vendimit” 
me të cilin medresantët do të regjistroheshin 
nëpër fakultete, si në kohën e H. Sulejman ef. 
Rexhepit! Shaqir Fetai, gjithashtu, ishte më 
se i bindur se ky vendim ishte si copë akulli i 
nxjerrë në diell dhe se një ditë, sërisht, do të 
problematizohej çështja e akreditimit, porse 
atëherë Shaqir Fetai do të ishte në pension me 

kapitalin më të shtrenjtë në karrierën e vet: me 
“Medresenë e akredituar”! Jo se nuk pati zëra 
që nuk e kritikuan këtë mashtrim të përmasave 
shekullore të Shaqir Fetait, porse ja që ky 
paguante njerëz për të reaguar e për të thënë se 
“këtyre zërave po u penguakan sukseset e Shaqir 
Fetait”! Shaqir Fetai nuk është i destinuar për 
suksese, sepse qëllimi i tij, përfshirja e tij në 
projekte të huaja, është për të shkatërruar, për 
të degraduar e për të prishur gjithçka që me 
aq mundim ishte krijuar në BFI! Dhe ja ku 
jemi, Shaqir Fetai paskësh pranuar që ta mbyllë 
Medresenë tradicionale, atë shkollë profesionale 
e destinuar për të nxjerrë hoxhallarë për nevoja të 
BFI-së. Shaqir Fetai paskësh pranuar zgjedhjen 
e “Skopskos”: të mbyllet Medreseja tradicionale 
dhe të regjistrohet një shkollë e mesme private 
me lëndët e parapara nga Byroja për zhvillim 
arsimor plus disa lëndë fetare! Pra, me paratë 
e popullit, BFI-ja të angazhohej të prodhojë 
kuadro për shtet, jo hoxhallarë për BFI!!! Dhe, 
Ministria për arsim, duke u thirrur në ligjet 
ekzistuese, duke u thirrur në Kushtetutë si dhe 
në karakterin laik të Shtetit, nuk pranon që 
Institucionet fetare të hapin shkolla të mesme 
private, sepse nuk i duhen askujt, as shtetit dhe 
as komunitetit! Tani, pas tërë këtij skandali, 
Shaqir Fetai në vend se të dalë dhe publikisht 
të kërkojë falje për mashtrimin që iu imponua 

nga strukturat e caktuara të BDI-së, në vend se 
t’ju kërkojë falje medresantëve duke i informuar 
drejt se paskan qenë të manipuluar dhe se kush 
të dëshirojë mund të çregjistrohet nga Medreseja 
dhe të regjistrohet nëpër shkollat e mesme 
me qëllim që t’ia dalin që pas katër viteve të 
regjistrohen e të vijojnë nëpër fakultete ku të 
dëshirojnë dhe, si rrjedhojë e këtij zhgënjimi, 
të japë dorëheqje të parevokueshme, ai na 
informon se të hënën paska thirrur mbledhje 
me organin e vet privat, të ashtuquajturin 
“rijaset”! Çka pritet nga kjo mbledhje formale, 
për mos t’i thënë mbledhje absolutisht e kotë?! 
A do t’ju tregojë se u gënjyen nga struktura të 
caktuara të BDI-së, apo do t’i informojë për 
qëndrimin zyrtar të Ministrisë për arsim? A do 
t’i mbledhë për t’ju ofruar dorëheqje dhe për 
t’ju kërkuar dorëheqje kolektive si akt moral 
për gënjeshtrën që ua servirën myslimanëve të 
vendit? A do të sjellin vendim për ndërprerje të 
tërësishme të raporteve me të gjitha instancat 
dhe strukturat shtetërore derisa nuk do të 
legjitimohet ky “vendim i kontrabanduar”, apo, 
do të dilet me një reagim-pakënaqësi në emër 
të Rijasetit (sepse në emër të vet as që guxon 
të dalë Shaqir Fetai, sepse, do të fluturojnë 
nëpër portale fletë nga dosja e tij voluminoze 
si udbash)! Apo, do të dalë me qëndrim të 
Rijasetit (pra, jo të “reisit”) kundër ministrave 

të VLEN-it të cilët nuk po e fshehin lojën e 
ndyrë të Shaqir Fetait dhe nuk po e legjitimojnë 
vendimin e kontrabanduar të kryeministrit 
teknik shqiptar nga radhët e BDI-së! Sa ka fytyrë 
Shaqir Fetai, në emër të “rijasetit” të vet do t’i 
drejtohet me ”shqetësim” edhe organizmave 
ndërkombëtar në vend, të cilët, tashmë e kanë 
shumë të qartë se, një njeri i kontrabanduar 
si Shaqir Fetai në krye të BFI-së, gjithnjë do 
të parapëlqejë gjëra të kontrabanduara, me të 
cilën gjë në asnjë mënyrë nuk do të pajtoheshin 
ndërkombëtarët, as me të kontrabanduarin 
dhe as me kontrabandimin, sepse është akt i 
kundërligjshëm, kundërkushtetues. Nëse Shaqir 
Fetai e ndjenë nevojë shpirtërore për të vepruar 
në kundërshtim me Kushtetutën e Institucionit, 
të tjerët veprimin kushtetutar e llogarisin si vlerë 
më të lartë si demokratike ashtu edhe fetare. Me 
antifetarin nuk mund të jetë askush!

/1KLIKLARG/04.08.2024/

Haxhi rrencit i dështoi mbledhja

Lidhur me gënjeshtrën skandaloze të Shaqir 
Fetait mbi, kinse, “akreditimin e Medresesë 
nga Qeveria e RMV”-së, është prononcuar 
edhe ministresha e arsimit, Vesna Janevska, 
sipas së cilës një akt i tillë nuk mund të ndëdhë 
përderisa sistemi juridik i Republikës së MV-
së diktohet nga dispozitat kushtetuese aktuale, 
të cilat e ndajnë mirë e qartë shtetin nga feja. 
Pas zbardhjes së kësaj gënjeshtre skandaloze 
dhe shumë të kushtueshme për medresantët 
tanë të manipuluar, Shaqir Fetai publikisht ka 
paralajmëruar se, për ditën e hënë, 05.08.2024, 
do ta mbledh Rijasetin për të marrur vendim mbi 
situatën e re te krijuar së fundmi. Megjithatë, kjo 
mbledhje i dështoi Shaqir Fetait, edhe njëherë, 
vetë bashkëpunëtorët e vetë, e nxorën gënjeshtar 
dhe bllofaxhi. Sipas zërave nga brenda BFI-së, 
pas kësaj situate të re ka pakënaqësi të madhe 
në mesin e organeve të BFI. Myftiu i Shtipit, 
i Kumanovës dhe ai i Strugës janë përgjigjur 
duke mbajtur qëndrim refuzues ndaj nismave të 
dobta të Shaqir Fetait. Që të tre i janë përgjigjur, 
“meqë akreditimin e nise krye më vete, pa 
na pyetur, atëherë përfundoje këtë skandal 
vetë”! Myftiu i Resnjës ka kërkuar që në këtë 

mbledhje urgjente të Rijasetit, nuk duhet të 
merret pjese pa prezencën e Talat Xhaferrit, për 
të dhënë sqarime rreth talljes që e ka bërë me 
medresantët dhe myslimanët e vendit. Ndërkaq 
pjesëmarrjen e vet në mbledhje të Rijasetit e ka 
kushtëzuar edhe Myftiu i Prilepit, ai i Velesit 
si dhe i Manastirit, të cilët kanë kërkuar që 
në mbledhje të prezantojë edhe ish-ministri i 
arsimit, Jeton Shaqiri. Kurse myftiu Shkupit 
dhe ai i Tetovës insistojnë që në mbledhje të 
Rijasetit të prezantojë edhe Artan Grubi, si 
dorëzues i “akreditimit” në zyre të rrenave të 
Shaqir Fetait. Sipas këtyre qëndrimeve shihet se 
anëtarët e rijasetit të Shaqir Fetait insistojnë në 
një mbledhje të përbashkët me drejtuesit e BDI-
së. Hallin e kanë: si ta shesin sapunin për djathë!

/1KLIKLARG/06.08.2024/

A lahet mëkati me turp

Cila hile fshihet pas marrëveshjes së Shaqir Fetait 
me Ministrinë e Punëve të Brendshme të RMV-
së, për të intervenuar sa më parë në Myftininë e 
Tetovës me qëllim që të jetësohet dëshira e Fetait 

që në krye të kësaj Myftinie të vijë njeriu 
(Selver Xhemaili) të cilin nuk e duan më shumë 

se gjysma e Tetovës

Nga Jasir Jashari

Bashkësinë Fetare Islame brenda një jave 
e tronditën dy skandale sa të turpshme aq 
edhe të dëmshme për perspektivën e BFI në 
RMV! Skandali i parë ka të bëjë me zbulimin 
si gënjeshtër të “vendimit qeveritar” për 
akreditimin e Medresesë “Isa Beu”! Kur gënjyen, 
si i ashtuquajturi “reis” Shaqir Fetai po ashtu 
edhe “drejtori” i Medresesë i emëruar ilegalisht, 
Islam Islami, me furi reaguan duke shprehur 
lavdërata e urata për “qeverine” e Talat Xhaferit, 
për këtë “akreditim”! Kur u zbulua se ky gjest 
paskësh qenë rrenë e madhe dhe e pakrip, si 
Fetahat ashtu edhe Islamat i lëshoi toka! Asnjë 
reagim institucional, asnje kërcënim kundër 
elementëve qeveritare që jetojnë për t’u tallur me 
shqiptarët dhe, përgjithësisht, me myslimanët 

e vendit. Shaqir Fetahi tha se do ta mbledhë 
“rijasetin” e tij por, meqe nga mbledhjet e 
natyrave të tilla dilet me konkluza dhe porosi 
të qarta, duke e ditur që mbledhjet e tilla mund 
të jenë “fatale” për shoqërinë, atëherë dikush 
mbase edhe i ka porositur që të hiqet dorë nga 
një mbledhje e tillë dhe, më e përballueshme 
është të pësojnë medresantët sesa “themelet e 
shoqërisë”! Si rrjedhojë e këtij kompromisi në 
mes të Shaqir Fetait dhe strukturave të caktuara 
të shërbimeve të sigurimit, sipas të gjitha gjasave, 
vjen premtimi policor pas kërkesës së Shaqir 
Fetahit: MPB-ja do të asistojë në stabilizimin 
e Myftinisë së Tetovës! I emëruari u.d. i kësaj 
Myftinie, nga ana e Shaqir Fetait, ndonëse një 
post të tillë nuk e parasheh asnjë akt juridik i 
BFI-së, dr. Selver Xhemaili do të bëhet myfti 
Tetove me asistim të policisë maqedonase! Pra, 
BFI tash e tutje do ta ketë edhe një myfti të 
asocuar nga policia maqedonase! Pra, rrëfimi i 
turpshëm për Myftininë e Tetovës është vetëm 
një dakortësim në mes të Shaqir Fetahit dhe 
policisë maqedonase me qëllim që të dislokohet 
vëmendja e myslimanëve, nga gënjeshtra e 
turpshme e Shaqir Fetahit te turpërimi i dy 
teologave “doktor shkence” që mëtojnë të kapin 
primatin e Myftiut! Tepër e turpshme për të qenë 
myslimane! Shumë e mëkatshme për të qenë 
“skenar” i BFI-së!  /TETOVASOT/13.08.2024/

Narcisi i ndërkryer

Shaqir Fetai u shtroi drekë disa aktivistëve të 
xhamive e hoxhallarë të diasporës sonë, të cilët, 
aty ku shërbejnë, nëpër ato vise, e kanë detyrë 
dhe obligim parësor që të jenë në shërbim të 

komunitetit mysliman dhe, aspak mos të çajnë 
kokë për hallet e narcisit Shaqir Fetai, i cili, që 
të gjithë do t’i urdhërojë pastaj, që një nga një të 
vijnë në BFI e ta vizitojnë “reisin” e ndërkryer

Nga Mahir Rexhepi

“Komuniteti i udbashëve”
Është thënë disa herë që Shaqir Fetai e ka 
sëmundje të rëndë dëshirën për ta vizituar! E 
ka kompleks, sepse, e di fare mirë që në krye të 
BFI-së erdhi i instaluar nga qarqet e dyshimta 
antikombëtare e antifetare (le ta dëshmojë të 
kundërtën!) dhe, tërësisht i pa dëshiruar nga 
strukturat e mirëfillta teologjike të vendit. Dhe 
tash, për t’u bërë karshillëk këtyre strukturave, 
ai thërret njerëz me telefon që të vijnë në zyrë 
e ta pijnë ndonjë çaj, vetëm sa për të shkrepur 
aparatin dhe për të bërë pastaj ndonjë lajm si 
për “aktivitete të bujshme”! “Biseduam për 
çështje organizative, për çështje madhore fetare 



129

e kulturore…”, kjo është fjalia kryesore që 
nënvizohet nëpër lajmet bajate të Shaqir Fetait! 
Kur t’i shikohet struktura dhe kapaciteti mental i 
vizituesve, si dhe analfabetizmin funkcional dhe 
injorancën e skajshëm të Shaqir Fetait, sakaq 
shtrohet pyetja: si ka mundësi që të rrejnë kaq 
flliqtë, ndonëse me pretendime për ta quajtur 
veten hoxhallarë! Me Shaqir Fetain të flitet për 
kulturë e për fe, për organizim e për aktivitete?! 
Po ku di ky se çka është kultura e çka aktiviteti!
E dyta, Shaqir Fetai si asnjëherë më shumë tani 
ka nevojë për vizita, tani kur katërcipërisht u 
vërtetua se na paska qenë informator UDB-e 
dhe, për mos ta brejtur vetmia absolute, ai 
inicon vizita sa për t’ia bërë vetes qejfin që, ja, e 
duan që të gjithë! Një UDB-ash mund ta duan 
vetëm ata që janë lloji i tij, që ose kanë qenë 
informatorë UDB-e, ose janë hala udbashë 
dhe detyrohen nga punëdhënësit e tyre, ose, 
janë gjenerata me plotë devotshmëri të cilët 
ne emër të “islamit” janë në gjendje t’ia falin 
edhe udbashit! Po pasojat që i vuajtën ata që 
spiunoheshin nga udbashët? Në emisionin e 
Ermal Pandurës, për çdo emision po flasin 
viktimat e udbashëve shqiptarë. E qartë, autori 
i emisionit po përpiqet që t’i zbardhë të gjithë 
ata shqiptarë që ishin të punësuar në UDB 
dhe që i keqtrajtonin deri në vdekje idealistët 
shqiptarë, ata që po bëheshin therorë të Lirisë 

dhe Pavarësisë së Kosovës. Natyrisht, këta 
udbashë ishin të indoktrinuar, të helmuar me 
ideologjinë toksike të komunizmit, të bashkim-
vëllazërimit dhe, për këta, të gjithë tradhëtarët 
e këtij “ideali” ishin armiq të Jugosllavisë. 
Po kur të nisë tani të zbardhen edhe emrat e 
bashkëpunëtorëve të UDB-së, pra jo të atyrve 
që i keqtrajtonin shqiptarët, por të atyreve që 
vullnetarisht spiunonin për serbët, për interesa 
të tyre meskine, si puna e Shaqir Fetait? Do të 
dalin edhe viktimat e këtyre spiunëve vullnetarë!

Cili mund të jetë kulminacioni i një eventi
Shaqir Fetai na paska marrur pjesë në një event 
në të cilin del në pah shpirtprishunia e Qenan 
Ismailit, i cili jeton për të vjedhur mund e 
kontribut të huaj! Në një aktivitet disa mujor 
të një hoxhe të ndritshëm, i cili me vullnet të 
plotë angazhohet që nga fëmijët tanë të nxjerrë 
një hafëz-e të ri/re, dhe një i/e ri/re që me aq 
vullnet e mund i qaset mësimit përmendësh të 
Kuranit Madhështor – pra, në këtë veprim të 
shenjtë, cili është kontributi i otllogipërbirësit 
Qenan Ismaili dhe i hafiz rrumbullakit, Shaqir 
Fetait, të cilët me aq afsh mundohen që ta 
përvetësojnë tërë këtë angazhim të huaj! Dalin 
duke u pispilluar para xhematit dhe, për më keq, 
pastaj bëjnë lajme se çka thanë, si iu drejtuan 
xhematit, si u pritën nga të panishmit, me kë 

ishin të shoqëruar në atë event dhe, cili na qe 
kulminacioni i atij eventi! Për Shaqir Fetain dhe 
për Qenan Ismailin kulminacioni i eventit nuk 
është prezenca e një hafize të re, nuk është fjala 
e hoxhës që e përgatiti një të re për hafize, nuk 
është kulmi kur asaj iu kumtua se me vendim 
të komisionit përkatës dhe me dëshmim të vetë 
hoxhës, ajo nga sot e tutje është hafize e Kuranit. 
Për Shaqir Fetain dhe për lipiskën e tij (Qenan 
Ismailin, që nuk i reagon Shaqir udbashit duke 
ia tërhequr vërejtjen që xhematit të tij të mos 
t’ia vjedhë më asnjë gram mund e kontribut) 
kulminacioni i eventit është momenti kur 
“fjalën e rastit” e merr Shaqir Fetai! Në lajmin 
idiotik të publikuar në fb-un e Shaqir Fetait, 
në pasusin e tetë, lexohet: “Kulmi i ceremonisë 
ishte fjalimi i Kryetarit të Bashkësisë Fetare 
Islame, Reisul Ulema H.Hfz. Shaqir ef. Fetahu”! 
Gjakovari thotë: “Hajt bac, t’u rrit’ mendja”!

Marionetave prej druri pushimet verore ua 
paguan BFI-ja e Shaqir Fetait
Në viset etnike organizohen panaire të 
ndryshme të librit. Si panaire më të mëdha, 
pa dyshim, llogariten ai i Tiranës, i Prishtinës 
që u mbajt kohë më parë, ai i Shkupit si dhe 
ai i Ferizajit që u organizua nga 8-12 gusht, e 
për të cilën Shaqir Fetai as që ka dëgjuar! Por 
ama na paska dëgjuar për panairin e librit në 

Ulqin, i cili më tepër ka karakterin e organizimi 
të kryerjes së pllazhit vjetor se sa të përkushimit 
ndaj librit. Panairi mbahet i hapur vetëm natën, 
në shëtitore, pasi të jetë kryer pllazhi! Do me 
thënë, të gjithë pjesëmarresit në këtë panair, 
mundohen të shesin ndonjë libër sa për ta 
mbëluar ndonjë përqindje të shpenzimit ditor 
në pllazh. Po nja dy dylberë të vet që i paska 
çuar Shaqir Fetai, si shpërblim për lojalitet prej 
marionete, me çka po i mblojnë shpenzimet e 
pllazhit të sivjemë? Për herë të parë ata edhe do 
të bëjnë pllazh edhe do të marrin mëditje nga 
një “aktivitet ndërkombëtar”! Pllazh me paratë 
e fitrit e të zeqatit, me ato para që keqpërdoren 
me aq padhimbje nga Shaqir Fetai. “Rijaseti”, 
në mbledhjen e vet të radhës, me patjetër që 
duhet të kërkojë raport mbi përfitimin që ka 
rrjedhur nga ky panair (për të gjithë i dështuar 
financarisht!) si dhe sa janë shpenzimet e kryera 
për këtë panair dhe, pa dyshim, për huqje 
skandaloze gjithësesi që duhet të kërkohet 
përgjegjësi si nga Shaqir Fetai ashtu edhe nga 
marionetat e tij që pranojnë t’i tarashkasin topat 
me paratë-djersë të myslimanëve të varfër të 
vendit tonë.

Tash e tre muaj Institucioni pa FB
Myslimanët e Maqedonisë të vetmën “dritare” 
për të parë se çfarë po ndodhë në BFI e kanë fb-
un personal të Shaqir Fetait, i cili, me këtë na e 
përcjell mesazhin se këtu BFI është vetë Shaqir 
Fetai! Tash e tre muaj BFI-ja është pa FB-un e 
vet dhe një Zot e di se sa do të zgjasë kështu? 
Nuk ka kurrfarë sqarime se çka ka ndodhur: 
a ua ka hakuar dikush a jo, a kanë kërkuar 
ndihmë nga institucionet përkatëse shetërore 
për këtë hakim të bf-ut, apo, a mos janë dënuar 
nga FB-ku dhe pse janë dënuar, cilët janë 
hapat e ndërmarra nga BFI si Institucion për të 
tejkaluar çdo keqkuptim dhe për ta debllokuar 
sa më parë FB-un zyrtar. Nuk mund të jetë 
FB-u personal i Shaqir Fetait dritare që do t’i 
informojë myslimanët e vendit mbi aktivitetet e 
BFI-së. Sepse, një akt i till i Shaqir Fetait është 
keqpërdorim, është idiotizëm, është përpjekje e 
ulët e tij për të shtuar numrin e ndjekësve të 
fb-ut të tij personal! Nuk ndezin truqet e ulta 
të Shaqir Fetait, sepse, sa për informim të tij, 
për këto tri muaj sa e ka bllokuar FB-un e BFI-
së, fb-u i tij nuk ka pasur klikime më shumë 
se 4000! “Aktivitetet” e tij kanë pasur arritje 
te rreth 4000 persona, ndërsa FB-u i Lëvizjes 
Mysllimane për Reforma në BFI, për këto 
tre muaj, i ka tejkaluar të gjitha pritshmëritë: 
shtrirje ka pasur te mbi 200 000 ndjekës 

të fb-ut! Shaqir Fetait keq po i shkojnë punët! 
Nuk do të mund ta shpëtojë as “Marrëveshja 
e Ohrit” dhe as përshëndetja formale me 
presidentet e me ambasadore që me të dy duar 
ua ngjet për dore. Si manjak!

/KOMBETARE/16.08.2024/

“Hyqymeti” thyen parimet e 
Shaqir Fetahut? Deri dje i afërt 

me BDI, sot i “fyfyron” VLEN-it!

Për afërsinë e kryetarit të Bashkësisë Fetare 
Islame (BFI), Shaqir Fetahu, me ish pushtetin 
është folur dhe është shkruar gjerë e gjatë. Aq 
shumë është folur dhe shkruar, saqë gazetarët e 
rinj shpeshherë filluan të ngatërrojnë shkurtesën 
BFI me shkurtesën e një ish partie politike në 
pushtet, konkretisht BDI-së. Shumë Iftare e 
Syfire të përbashkëta para syve të opinionit, 
ndoshta edhe më shumë larg syve të opinionit, 
flitej se forconin marrëdhëniet BFI-politikë, me 
çka dëmtohej imazhi i këtij institucioni fetar.
Pushteti u ndërrua, por Shaqir Fetahut si duket 
nuk i shkohet në “opozitë”. Dikur akuzohej se 
më shumë po lutet për të mbledhur vota për 
BDI-në, se sa për diçka tjetër.
Konkretisht, në nëntor të vitit 2021, pak pasi u 
mbajtën zgjedhjet lokale, kryetari i Gostivarit, 
Arben Taravari qartë e patë përmendur përzierjen 
e Fetahut në politikë, diçka e palejueshme për 
bashkësitë fetare.
Pasi paraprakisht pat akuzuar për përfshirje 
dhe ndikim mbi votuesit kundër tij, Taravari 
poashtu pat deklaruar se reisi në emër të Zotit 

ka bërë thirrje që të votohet BDI, Ali Ahmeti.
“Ka telefonata ku ka bërë thirrje që ju, për hir 
të Zotit, për hir të Allahut ju duhet të përkrahni 
BDI, Ali Ahmetin”, deklaroi në atë kohë 
Taravari.
Tash kohët kanë ndryshuar, bashkë me 
pushtetin. Kemi koalicionin VLEN në pushtet, 
kurse partia për të cilën Reisi përbehej në “Zot 
e Allah” që t’i jepet vota, tani është në opozitë. 
është ndërruar pushteti, është ndërruar edhe 
opozita, por problemi si duket është se Shaqir 
Fetahut nuk i shkohet në “opozitë”. Ai me 
grupin e tij të njerëzve të afërt sipas gjitha 
gjasave vazhdojnë të shpresojnë se edhe më tej 
do të jenë në “pushtet”.
Njerëz nga BFI thonë se kjo dëshirë për të 
mbetur “hyqymet”, ia ka thyer parimet Shaqir 
Fetahut. Jo vetëm parimet, por edhe afërsinë e 
përqafimet tani mundohet t’i ndajë me pushtetin 
e ri, respektivisht me VLEN-in. Athua qenka 
dashur të ndryshojë pushteti që Reisi ynë i 
nderuar të shohë se se shumë po vlej-ka VLEN-i 
dhe partitë që e përbëjnë këtë koalicion? Si nuk 
e vërejti vlerën e opozitës deri dje, por punonte 
për ish pushtetin. Mos ndoshta kryetari i BFI-
së po kapet për fijen e kashtës, vetëm e vetëm 
të mbetet në kreun e këtij institucioni? Kush 
ka shpëtuar deri sot duke u kapur për fijen 
e kashtës? Nëse ka udhëhequr me dinjitet 

institucionin, nuk a nevojë t’i vardiset pushtetit 
të ri që të mbetet në kreun e BFI-së.
Le të dalë dhe t’i shpalosë rezultatet që ka 
arritur dhe puna zgjidhet shumë lehtë. Çështja 
është se ndoshta mungojnë rezultate? Zhurnal, 
duke u bazuar në rrëfimet e të punësuarave në 
BFI, në vazhdimësi ka shkruar për mungesë 
rezultatesh në punën e Shaqir Fetahut, e madje 
edhe për raste që kufizohen me skandal në këtë 
institucion, gjatë drejtimit të tij. Prandaj do të 
ishte tejet qesharake, jo vetëm nga kryetari i 
BFI-së, por edhe nga çdokush tjetër, të besohet 
se duke i bë lajka pushtetit të ri, do t’i falen 
“gjynahet” që mund t’i ketë bë nga e kaluara. 
Përgjegjësia do të vijë, me siguri nuk do të zgjasë 
shumë. Koha po troket, kurse fjala popullore 
thotë: 

“Tik-tak, tik-tak, nuk zgjat shumë, veç edhe 
pak…”. 

/ZHURNAL/20.08.2024/

Teologu në rrënojat e integritetit: 
Kur besimi bëhet mjet i manipu-

limit

Ky editorial synon të shtjellojë ndjenjat 
dhe qëndrimet e paluhatshme që duhet të 
mbisundojnë karshi dukurive përtej fesë si 

besim, duke inkurajuar reflektim të thellë mbi 
rolin e teologjisë dhe rëndësinë e integritetit në 

udhëheqësinë shpirtërore
Nga Afrim Tahiri

Në botën moderne, ku kufijtë mes së mirës 
dhe së keqes shpesh duken të paqarta, roli i një 
teologu mbetet kritik për ruajtjen e parimeve 
morale dhe etike të shoqërisë. Një teolog është 
një figurë që duhet të jetë sinonim i së vërtetës, 
integritetit dhe drejtësisë. Megjithatë, çfarë 
ndodhë kur ky person ka dalur nga këto parime 
dhe, përkundrazi, shfaqet si një tradhëtar, 
spiun (kryesisht, udbash) dhe gënjeshtar? 
Gjithkund, teologu ka një përgjegjësi të madhe. 
Ai nuk është thjesht një udhëzues shpirtëror, 
por edhe një model për të tjerët, një zë që 
kërkohet të flasë të vërtetën dhe të qëndrojë në 
anën e drejtësisë. Por, kur kjo figurë devijon nga 
ky rol dhe përfshihet në aktivitete që dëmtojnë 

besimin e komunitetit, pasojat janë të mëdha 
dhe vështirë të rikuperueshme. Një teolog që 
tradhton besimin e atyre që e ndjekin, duke 
vepruar si spiun (udbash) apo duke manipuluar 
të vërtetën, është një person që rrënon themelet 
e besimit fetar dhe moral. Në një shoqëri ku 
besimi në institucione dhe figura autoritare 
është në rënie, veprime të tilla vetëm sa shtojnë 
pesimizmin dhe cinizmin e përgjithshëm. 
Ndërkohë që udbashi do të kërkojë të 
gjejë shpëtim në mesin e pseudovlerave 
dhe antivlerave si dukuri dhe, në mesin e 
marionetave si bashkëshoqërues në udhëtimin 
e vetizolimit. Të qenit spiun (udbash), për të 
cilin akuzohet një teolog, është një veprim që 
shkon përtej tradhëtisë personale. Kjo është një 
shkelje e thellë e besimit të komunitetit dhe një 
abuzim i pushtetit që ky person mund të ketë. 
Në vend që të mbrojë dhe udhëzojë, ai tradhton 
dhe manipulon, duke vendosur interesat e veta 
përpara mirëqenies së të tjerëve. Spiunazhi 
nga ana e një teologu është një tjetër aspekt 
tronditës i llojit të tradhtisë. Duke përdorur 
besimin që njerëzit i japin, një teolog që bëhet 
spiun shkatërron marrëdhënien e shenjtë të 
besimit dhe besnikërisë që duhet të ekzistojë 
midis tij dhe ndjekësve të tij. Më tej, spiunimi 
detyrimisht prodhon gënjeshtrën në bërthamën 
e së cilës përpiqet të fshihet tradhëtari!

Të qenit gënjeshtar, një tjetër akuzë e rëndë 
për një teolog, është një shkelje e dyfishtë. Në 
teologji, e vërteta është një nga vlerat më të larta. 
Të gënjesh, veçanërisht në këtë kontekst, është 
të shkelësh vetë thelbin e asaj që përfaqëson 
teologjia – të kërkosh të vërtetën dhe të jetosh 
sipas saj. Kur një teolog gënjen, ai përmbys 
vetë themelin mbi të cilin ndërtohet besimi i 
ndjekësve. Prej udbashit gjithkush që kërkon 
apo që pret sinqeritet ai është pa besim! Por 
çfarë mund të nxjerrim nga ky rast? Si mund 
të shpëtojmë besimin dhe integritetin në një 
situatë kaq dëshpëruese siç e kemi aktualisht 
mes nesh dhe, sidomos në BFI? E para, 
duhet të përqendrohemi në transparencë dhe 
llogaridhënie. Askush nuk është mbi ligjin, as mbi 
parimet morale që duhet t’i udhëheqin të gjithë, 
përfshirë teologët. E dyta, duhet të rikthejmë 
fokusin në vlerat thelbësore që predikon feja 
– të vërtetën, drejtësinë dhe dashurinë për 
tjetrin, duke luftuar gënjeshtrën-tradhëtinë, 
manipulimin-mos transparencën dhe intrigën. 
Për të mbajtur një shoqëri të shëndetshme 
dhe një komunitet të fortë besimtarësh, është 
e rëndësishme që ata që udhëheqin të jenë të 
përkushtuar ndaj parimeve që përfaqësojnë dhe 
jo ndaj tradhëtisë dhe shkatërrimit. Një teolog 
që bie ndesh me këto parime duhet të përballet 
me pasojat e veprimeve të tij dhe, në fund, të 

shërbejë si një mësim për të tjerët. Sepse, në 
fund të fundit, besimi dhe integriteti janë 
themelet mbi të cilat ndërtohet çdo komunitet 
– dhe këto themele nuk duhet të shkatërrohen 
nga tradhtia, gënjeshtrat apo spiunazhi. 
Një teolog që bëhet tradhëtar, spiun dhe 
gënjeshtar nuk është thjesht një person që ka 
bërë disa gabime; ai përfaqëson një rrënim të 
thellë të integritetit që duhet të jetë themeli i 
çdo udhëheqësi shpirtëror. Për ta rimëkëmbur 
besimin, një komunitet i tillë duhet të rifillojë 
procesin e ndërtimit të një udhëheqësie që është 
e përkushtuar ndaj së vërtetës, ndershmërisë 
dhe integritetit – cilësi që janë thelbësore për 
çdo formë të vërtetë të besimit. Teologjia është 
një fushë që kërkon jo vetëm njohuri, por 
edhe një angazhim të thellë ndaj ndershmërisë 
dhe të vërtetës. Pa këto, çdo fjalë e thënë dhe 
çdo mësim i dhënë bëhet bosh, dhe vetë roli i 
teologut kthehet në një farsë të rrezikshme.

/KOSOVAPRESS/21.08.2024/

Fitrat që harxhohen duke paguar 
pushime verore për marioneta prej 

“druri”

Së shpejti, panairi i librit ku prezantojnë 
edhe botuesit nga RMV organizohen edhe në 

Frankfurt, Stamboll, Lajpcig, në Beograd etj. A 
do të dërgojë Shaqir Fetai edhe nëpër këto qendra 
“misionarë të vetë” të pseudovlerave, apo mjafton 

me qendrën ku kryhen pushimet verore

Nga Vedat Toçi

Në viset etnike organizohen panaire të 
ndryshme të librit. Si panaire më të mëdha, 
pa dyshim, llogariten ai i Tiranës, i Prishtinës 
që u mbajt kohë më parë, ai i Shkupit si dhe 
ai i Ferizajit që u organizua nga 8-12 gusht, e 
për të cilën Shaqir Fetai as që ka dëgjuar! Por 
ama na paska dëgjuar për panairin e librit në 
Ulqin, i cili më tepër ka karakterin e organizimi 
të kryerjes së pllazhit vjetor se sa të përkushtimit 
ndaj librit. Panairi mbahet i hapur vetëm natën, 
në shëtitore, pasi të jetë kryer pllazhi! Do me 
thënë, të gjithë pjesëmarresit në këtë panair, 
mundohen të shesin ndonjë libër sa për ta 
mbuluar ndonjë përqindje të shpenzimit ditor 

në pllazh. Po nja dy dylberë të vet që i paska 
çuar Shaqir Fetai, si shpërblim për lojalitet prej 
marionete, me çka po i mblojnë shpenzimet e 
pllazhit të sivjemë? Për herë të parë ata edhe do 
të bëjnë pllazh edhe do të marrin mëditje nga 
një “aktivitet ndërkombëtar”! Pllazh me paratë 
e fitrit e të zeqatit, me ato para që keqpërdoren 
me aq padhimbje nga Shaqir Fetai. “Rijaseti”, 
në mbledhjen e vet të radhës, me patjetër që 
duhet të kërkojë raport mbi përfitimin që ka 
rrjedhur nga ky panair (për të gjithë i dështuar 
financarisht!) si dhe sa janë shpenzimet e kryera 
për këtë panair dhe, pa dyshim, për huqje 
skandaloze gjithësesi që duhet të kërkohet 
përgjegjësi si nga Shaqir Fetai ashtu edhe nga 
marionetat e tij që pranojnë t’i tarashkasin 
topat me paratë-djersë të myslimanëve të varfër 
të vendit tonë. Sektori i botimeve pranë BFI 
duhet me patjetër që sa më shpejt ta demantojë 
Shaqir Fetain i cili vdes për të gënjyer çdo ditë të 
lume. Në një paçavurë të botuar në fb-un e vet, 
Shaqir Fetai thotë: “Në këtë ngjarje kulturore 
u promovuan edhe mbi 40 titujt e botuar nga 
Bashkësia Fetare Islame e RMV-së”!!! A e di 
Shaqir Fetai se çka do të thotë “u promovuan”? 
Që kur është inicuar ky panair tradicional e deri 
më sot, vështirë të jenë promovuar gjysma e kësaj 
shifre të librave sa pretendon avdalli! Edhe vete 
Shaqir Fetai e di se çka do të thotë promovim e 

çka prezantim por, ja që ia do b… që të rrejë pak 
(qyqy, pak?! Shumë!), sepse rrena e sotshme në 
të ardhmen, si e pademantuar, mund të merret 
e vërtetë dhe si lavdëratë! Prandaj Shaqir Fetai 
rrenën e ka “din”! Apo, kjo deklaratë-rrenë e 
tij është e qëllimshme, sepse, promovimi i një 
libri është ngjarje kulturore që do shpenzime 
minimum 1000 euro! Ja, si mund të futen në 
xhepin e Shaqir Fetait nja 40.000 euro, sepse 
erifi “i ka promovuar 40 tituj”! Çka ka ngelur e 
keqe pa e bërë Shaqir Fetai që mos ta bëjë edhe 
këtë veprim të pistë!

/LAJME7/22.08.2024/

Nebulozë e frikshme në BFI

Tash e një kohë të gjatë po vlon brenda BFI-së. 
Heshtja e problemeve, mostransparenca dhe masat 

e dhunshme brenda një institucioni fetar, siç 
është rasti me Bashkësinë Fetare Islame (BFI) në 
Maqedoninë e Veriut, paraqesin një sërë rreziqesh 

të konsiderueshme për shoqërinë

Nga Mr.Eset Shaqiri

Që nga viti 2020, brenda Institucionit të 
Bashkësisë Fetare Islame, që kur në krye u 
instalua nga qarqet e dyshimta Shaqir Fetai, aty 
vazhdimisht po instalohen masa të dhunshme. 
Fatkeqësia edhe më e madhe është se nga 
kjo dukuri e rrezikshme nuk po shqetësohet 
askush! Të gjithë ata që kanë ftuar në ruajtjen 
e kushtetutshmërisë së BFI-së janë dëbuar nga 
puna dhe atyre nuk u lejohet as vizitat e rëndomta 
në këtë Institucion; të gjithë ata që nuk përkrahin 
masat e dhunshme dhe antikushtetuese të Shaqir 
Fetait, ose janë linçuar, ose janë kërcënuar, ose 
janë shantazhuar. Kësisoj, Shaqir Fetai dëshiron 
që ta përforcojë një diktaturë përmes së cilës do 
ta imponojë personalitetin e vet të dyshimtë e 
të depersonalizuar. Sot në BFI situata po vlon, 
sot në komunitetin mysliman mbisundon një 

përçarje e tmerrshme, një ftohje e akullt karshi 
besueshmërisë ndaj Institucionit, një anarki 
totale brenda hartës së deridjeshme të Mez’hebit 
Hanefi në RMV, degëzime të ideologjive fetare 
dhe sektarizim të frikshëm të shoqërisë sonë. 
Filozofia e Shaqir Fetait po dëshmohet se 
mbështetet në parimin “sa më keq në komunitet 
aq më mirë për Fetain”! Pa dyshim, kjo situatë 
sjell shumë pasoja. Një prej më të frikshmëve 
është humbja e respektit si pasojë e erozionit 
të besimit publik. Kur një institucion fetar, që 
zakonisht gëzon një respekt të lartë në shoqëri, 
fsheh problemet e brendshme apo përdor masa 
të dhunshme në emër të “reformave”, apo 
shuarjes së “rrebelimit të brendshëm”, besimi 
i publikut në atë institucion dobësohet. I 
instaluari i dhunshëm, si puna e Shaqir Fetait, 
gjithmonë e mohon këtë dukuri fatale duke e 
paraqitur situatën e brendshme si “harmonike 
dhe të lumtur e të kurorëzuar me plotë suksese”. 
Tërë këtë veprim e bën jo nga injoranca apo 
hipokrizia por nga frika se me humbjen e 
besimit po e humb edhe kolltukun e uzurpuar në 
aleancë me elementët destruktivë në raport me 
interesat fetare e kombëtare të shqiptarëve dhe, 
përgjithësisht, të myslimanëve të vendit. Nxitja 
e konflikteve sociale është një problem tjetër që 
mund të pasojë nga kjo heshtje e problemeve 
të shumta që kanë shpërthyer brenda BFI-së. 

Mostransparenca dhe heshtja për problemet 
e brendshme kanë krijuar tensione brenda 
komunitetit fetar dhe rrezikojnë të shpërthejnë 
në dhunë e në vëllavrasje. Problemin që Shaqir 
Fetai e ka shkaktuar me Myftininë e Tetovës 
është duke e trashur gjithnjë e më shumë. 
Pasojat që do të rrjedhin nga kjo çështje, 
qofshin ato edhe në favor të Fetait, nuk i japin 
zgjidhje e as fund dhe as nuk do të mund t’i 
fshehin stogjet e problemeve të rrezikshme që 
po gëlojnë ditë e më shumë brenda Institucionit 
të kapur nga injorantët dhe hipokritët. Pra, 
moszgjidhja e hapur e problemeve dhe trajtimi i 
tyre me dhunë, duke e involvuar edhe policinë e 
shtetit, mund të çojë në përçarje dhe polarizim 
edhe më të madh brenda komunitetit, duke 
thelluar ndasitë dhe duke rritur rrezikun e 
konflikteve sociale. Pa dyshim, tërë kjo situatë 
do të ushqente nxitjen e radikalizmit dhe 
ekstremizmit. Kur institucionet fetare veprojnë 
në mënyrë jodemokratike dhe të dhunshme, 
duke fshehur probleme e duke gënjyer mbi 
“unitetin e brendshëm” (a e keni parë se si Shaqir 
Fetai pas çdo mbledhje farsë të rijasetit të tij, 
parapëlqen që ta shkrepë një fotografi te shkallët 
e BFI me të gjithë anëtarët e rijasetit) ato mund 
të trasojnë terren për rritjen e radikalizmit dhe 
ekstremizmit. Individët e pakënaqur mund 
të tërhiqen drejt ideologjive më ekstreme si 



148

një formë proteste kundër padrejtësive të 
përceptuara brenda institucionit fetar. Si kurrë 
më parë sot në RMV kemi territore të tëra, pra, 
jo vetëm objekte fetare, që nuk kontrollohen 
nga BFI, madje as që në to mund të ndikojnë 
vendimet e “reisit”! Fatkeqësisht, sot kemi edhe 
xhami private, kemi “objekte fetare” me të cilat 
Shaqir Fetai koketon heshturazi, duke mos 
llogaritur fare se kjo mund të sjellë deri te një 
pasojë tjetër, siç është dëmtimi i integritetit të 
Institucionit të BFI-së. Mungesa e transparencës 
pandyshim që po e dëmton shumë rëndë 
reputacionin dhe integritetin e BFI-së dhe këtë 
assesi nuk po e kupton (apo, nuk dëshiron ta 
kuptojë) Shaqir Fetai. Ky fakt pa dyshim që e ka 
dobësuar skajshmërisht rolin e tij si “udhëheqës 
moral dhe shpirtëror” në shoqëri, duke bërë 
që shumë besimtarë të largohen ose të mos 
e marrin më seriozisht udhëzimin e tij. Këto 
polarizime të shoqërisë si pasojë e veprimeve 
të fshehta dhe masave të dhunshme, kanë 
shkaktuar, mjerisht, edhe krizën e vlerave etike. 
Mjafton vetëm një vështrim mbi komentet e 
shoqërisë në çdo paraqitje të Shaqir Fetait, apo 
mbi çdo informatë rreth BFI-së. Komentet 
janë të shumtë, ofenduese, me gjuhën e sharjes 
dhe të urrejtjes, jo të denjë për myslimanë të 
devotshëm e të disiplinuar. Veprimet jo etike 
të Shaqir Fetait po gjenerojnë përgjigje jo 

etike edhe te komuniteti i gjërë. Aktualisht, 
“etikën” po ia ruajnë vetëm do marioneta të 
instaluara nga masat e dhunshme të cilat Shaqir 
Fetai i ndërmerr sa herë që ndjenë nevojë për 
ta përforcuar pozitën e vet në kolltukun e 
pamerituar. Pra, përderisa BFI-ja e Shaqir Fetait 
vepron në mënyrë konfliktuoze dhe joetike, 
gjithësesi që do të kontribuojë në një krizë të 
vlerave, duke dëmtuar kodin moral që në esencë 
duhet ta mbështesë dhe promovojë. Thënë 
shkurt, heshtja e problemeve, përpjekja që ato 
të zgjidhen me gjyqe e polici dhe jo me dialog 
e debate publike, si dhe jotransparenca e BFI-
së, së bashku me masat e dhunshme dhe me 
injorimin e realitetit, paraqesin rreziqe të mëdha 
për kohezionin social, përparimin demokratik 
dhe mirëqenien e përgjithshme të shoqërisë. 
Problemet e BFI-së kërkojnë trajtim të hapur, 
të ndershëm dhe paqësor për të ruajtur besimin 
e publikut dhe për të promovuar një shoqëri të 
shëndetshme dhe të drejtë, jo të sektarizuar e të 
polarizuar.

/TETOVA/02.09.2024/

Prijësi fetar

Kush mund të jetë prijës fetar? Të shumta janë 
shpjegimet fetare islame, por edhe të feve të tjera, 
që flasin për profilin e duhur të një prijësi fetar. 

Një prijës fetar sado i moralshëm, ai mund të jetë 
pa integritet moral, sepse, ai karakterizohet nga 

një mori veprimesh imorale. Profili i prijësit fetar 
pa integritet moral është profili më i shëmtuar dhe 
më i dëmshëm, madje për t’iu prirur edhe dy-tri 

copave dhenësh

Nga H. Afrim Tahiri

Është kryekërkesë për një prijës fetar që duhet të 
jetë me integritet moral. Veç kësaj, prijësi fetar 
duhet të jetë i matur dhe me aftësinë për të marrë 
vendime të menduara, duke marrë parasysh 
pasojat dhe interesat e komunitetit. Maturia 
është një tipar thelbësor që e lejon liderin fetar 
të përballojë situata komplekse dhe të marrë 
vendime të menduara. Një lider i matur e di që 
vendimet e tij mund të kenë pasoja të mëdha për 
komunitetin, prandaj ai merr kohën e nevojshme 
për të peshuar opsionet, për të dëgjuar këshillat 
dhe për të marrë vendime që janë në të mirë të 
përgjithshme. Prijësi i matur nuk merr vendime 
përçarëse, as vendime që gjenerojnë konflikte 

e derdhje gjaku. Në situatë krize ose konflikti, 
një lider i matur mbetet i qetë dhe gjakftohtë. 
Kjo qetësi i ndihmon jo vetëm të menaxhojë 
situatën me efektivitet, por edhe të qetësojë 
dhe udhëheqë të tjerët drejt zgjidhjeve të drejta 
dhe të qëndrueshme. A mund të jetë interes i 
Institucionit dhe i komunitetit vendimi për t’i 
larguar nga puna si dhe për t’i margjinalizuar 
të gjithë ata që nuk pajtohen me politikat e 
liderit, me paaftësitë e skajshme të tij për të 
drejtuar Institucionin si dhe me frikërat e tij 
nga bashkëpunëtorët profesionistë! Prijësi fetar 
duhet të kuptojë se maturia përfshin mençurinë 
për të përballuar situata të ndërlikuara me qetësi 
dhe gjakftohtësi, dhe nuk nënkupton aftësi për 
të krijuar marioneta e për të nënshtruar persona 
pa kurrfarë aftësishë menaxheriale. Një prijës 
fetar duhet të jetë i përkushtuar ndaj shërbimit të 
komunitetit, duke i vendosur nevojat e të tjerëve 
mbi ato personale. Kjo përfshin ndihmën ndaj 
të varfërve, mbështetjen për ata në vështirësi 
dhe promovimin e drejtësisë. Duhet të ketë 
aftësinë për të kuptuar dhe ndjerë dhimbjet 
dhe nevojat e të tjerëve. Kjo e bën një prijës të 
jetë më i lidhur me komunitetin dhe më i aftë 
për të ofruar mbështetje të vërtetë. Prijës fetar i 
vërtetë nuk duhet të kërkojë lavdi për veten, por 
të punojë për të ndihmuar të tjerët dhe për të 

çuar përpara vlerat e fesë së tij.

Duhet të jetë i drejtë dhe i paanshëm në 
vendimet dhe veprimet e tij. Prijësi fetar 
duhet të jetë tolerant dhe të ketë respekt ndaj 
diversitetit brenda dhe jasht komunitetit të tij. 
Ky prijës, a mund të jetë i plotë nëse angazhohet 
për mirëqenie, harmoni dhe bashkëjetesë me 
komunitetet e tjera, ndërsa brenda komunitetit 
të vet është përçarës, i padrejtë dhe imponues?! 
Drejtuesi aktual i BFI-së i instaluar në krye të 
saj përmes puçit klasik, tolerancë dhe dialog 
ndërfetar e llogarit pajtesën për t’u regjistruar 
sa më shumë “bashkësi fetare islame” dhe 
grupe religjioze si frakcione të akcilës fe në 
institucionin përkatës shtetëror! Ky qëndrim 
është jashtëzakonisht i rrezikshëm, sepse lejon 
dhe institucionalizon interpretime të ndryshme 
mbi një çështje islame, lejon qëndrime dhe 
kultivime të bindjeve që nuk çojnë askund 
por në përçarje, në ndasi e në konflikte brenda 
komunitetit. Sot, mjerisht, si në asnjë vend në 
botë, në Maqedoninë e Veriut kemi xhami të 
pavarura, objekte fetare jasht mbikëqyrjes së 
BFI-së, xhemate që nuk kanë të bëjnë asgjë 
me islamin burimor që tradicionalisht është 
kultivuar në mesin e myslimanëve të këtij 
nënqielli. Prandaj, situata aktuale e BFI-së 
imponon një prijës fetar që duhet të inkurajojë 
edukimin e anëtarëve të komunitetit për 
mësimet e fesë dhe për vlerat etike që ato 

mësime sjellin; të punojë për të ndërtuar ura 
bashkëpunimi dhe mirëkuptimi midis besimeve 
të ndryshme, bazuar në Librat qiellor si dhe në 
rregullat e kodifikuara religjioze. Pra, politikat 
e prijësit duhet të përqëndrohen në përhapjen 
e mesazheve që nxisin paqen, dashurinë dhe 
unitetin dhe jo servilizëm e lojalitet prej 
marionete. Ai duhet të refuzojë çdo formë të 
urrejtjes, dhunës ose ekstremizmit. Ky tip i 
prijësit fetar patjetër që duhet të jetë modest, i 
cili nuk kërkon lavdi apo pushtet, por e sheh 
rolin e tij si një shërbim për komunitetin dhe 
Zotin. Ai i njeh kufijtë e tij dhe pranon se 
gjithçka që bën është falë përkrahjes së Zotit 
dhe bashkëpunimit të komunitetit. Një prijës 
me këtë tipar shmang arrogancën dhe krenarinë 
e tepërt. Ai respekton dhe vlerëson kontributet 
e të tjerëve, qofshin ata edhe rivalë të tij, duke 
krijuar një atmosferë bashkëpunimi dhe respekti 
reciprok. Ky duhet të jetë ai prijësi fetar të cilin, 
sot, shqiptarët e Maqedonisë së Veriut, mjerisht, 

NUK E KANË!

/KOMBETARE/03.09.2024/

Non Paper

Deri te: Kryetarja e RMV, Kryetari i Kuvendit 
të RMV Kryeministri i RMV Zv/Kryeministri 
i Parë i Qeverisë Ministri i Drejtësisë Drejori i 
Agjencisë për Marëdhënie ndërfetare dhe grupet 

religjioze Kori Diplomatik në vend
 Ambasadori i OSBE-së Partitë politike 

(VLEN dhe Frontit Evropian) Institucionet 
akademike dhe Mediat

Viti 2015 për Bashkësinë Fetare Islame (BFI) në 
Republikën e Maqedonisë së Veriut shënon një 
kthesë të dyfishtë: a) me largimin e ish-sekretarit 
gjeneral të BFI-së, H. Afrim Tahiri, fillon 
zbardhja e të gjitha angazhimeve për vjedhje, 
korrupsion, deinstitucionalizim të jetës fetare 
islame si dhe çorganizim total të institucionit 
dhe, b) angazhimet transparente të një grupi 
relativisht të madh të teologëve të vendit nën 
grupimin e mirënjohur LMR në BFI për 
reforma gjithëpërfshirëse të Institucionit të BFI-
së. Në vend të kësaj, me ndihmë të faktorëve 
jashtë BFI-së u arrit deri te detronizimi total 
i BFI-së dhe u realizua një puç klasik nga 
elementë shumë të dyshimtë për Institucionin 
dhe, përgjithësisht, për fenë islame.

Koha për reforma gjithëpërfshirëse në BFI
Pra, mund të konstatojmë se Bashkësia Fetare 
Islame në Maqedoninë e Veriut ka kaluar 
nëpër një periudhë të vështirë që nga puçi 
klasik që ndodhi në vitin 2020. Ky zhvillim 
ka pasur ndikim të thellë në funksionimin dhe 
stabilitetin e këtij institucioni të rëndësishëm 
fetar. Pa dyshim, puçi u organizua përmes 
ndërhyrjes politike me ç’rast erdhi deri te një 
krizë e thellë e legjitimitetit të organeve të 
saj. Pas ngjarjeve të vitit 2020, legjitimiteti i 
udhëheqjes së BFI-së është vënë në pikëpyetje. 
Ndërhyrjet politike kanë thelluar mosbesimin 
brenda dhe jashtë komunitetit, duke krijuar 
një ambient të polarizuar. Kjo situatë do të 
prodhojë konflikt permanent të brendshëm, 
me ç’rast do të eliminohen të gjithë ata 
nëpunës të cilët nuk do të pajtohen me këtë 
krizë. Kemi një numër largimesh të nëpunësve 
nga puna, kemi një sërë procesesh gjyqësore-
civile, kemi tendenca të organeve të BFI-së për 
shkëputje dhe veprim të pavarur. Të gjithë këta 
nëpunës dhe organe zgjidhjen dhe rikthimin e 
legjitimitetit të organeve të BFI-së e shihnin në 
zgjidhjen e konflikteve të brendshme përmes 
dialogut dhe mekanizmave demokratikë. Pa 
dyshim, organizimi i zgjedhjeve të lira dhe të 
ndershme për udhëheqësinë e BFI-së mund 
të ndihmojë në rikthimin e legjitimitetit. 

Artikuluese e kërkesave për reforma në BFI për 
këto vite ishte Lëvizja Myslimane për Reforma 
në BFI të RMV-së. Kërkesa permanente ka qenë 
kthimi në kushtetutshmërinë e Institucionit 
si dhe, së fundmi, edhe reduktimi deri në 
eliminim të ndërhyrjeve politike të subjekteve 
të ndryshme jofetare. Ishin të shumta thirrjet te 
faktorë të ndryshëm për të siguruar që BFI të 
mbetet e pavarur nga ndikimet politike, duke 
respektuar autonominë dhe integritetin e saj si 
Institucion fetar. Pra, fatkeqësist, puçi i 2020-
ës shkaktoi ndarje të thella brenda komunitetit 
mysliman në Maqedoninë e Veriut. Këto ndarje 
kanë dëmtuar unitetin dhe bashkëpunimin 
midis anëtarëve të komunitetit dhe udhëheqjes 
së tij. Tri herë radhazi janë bërë përpjekjet për 
ta larguar kryetarin aktual të dhunshëm përmes 
puçit. Për pasojë, sot Myftinia e Tetovës është 
jasht kontrollit institucional të BFI-së. Myftinia 
e Kumanovës, ajo e Kërçovës, ajo e Strugës, e 
Shtipit, mund të veprojnë si të duan, me rëndësi 
është që mos t’ia turbullojnë ujin drejtuesve 
ilegjitim të BFI-së! Lëvizja Myslimane për 
Reforma në BFI (LMR në BFI) vlerëson 
se është koha e fundit për marrjen e hapav 
konkretë për të riparuar marrëdhëniet dhe për 
të ndërtuar unitetin brenda komunitetit. Kjo, 
natyrisht, përfshin inkurajimin e dialogut të 
domosdoshëm dhe pajtimit të patjetërsueshëm 

midis grupeve të ndryshme. Gjithësesi, Lëvizja 
e sheh si të domosdoshme edhe përfshirjen 
e zërit të anëtarëve të komunitetit me qëllim 
të kapërcimit të përçarjes dhe degradimit të 
Institucionit deri në shkatërrim fatal. Pra, në 
proceset vendimmarrëse është e nevojshme që 
të dëgjohet dhe të respektohet zëri i të gjithë 
anëtarëve të komunitetit. Pse u organizua puçi? 
Pati forca destruktive në vend që një kohë të 
gjatë i kishin sytë në burimet financiare si dhe 
në vakëfin e BFI-së, burime këto që nuk do 
të shterroheshin pa zhdukjen e traditës për të 
punuar me transparencë. Kësisoj, u shkaktuan 
sfida në menaxhimin e burimeve financiare 
të BFI-së, duke përfshirë edhe akuzat për 
keqpërdorim të fondeve. Është jetike që BFI të 
vendosë mekanizma të qartë për transparencën 
financiare dhe llogaridhënien. LMR vlerëson 
se raportimi i rregullt dhe auditimi i pavarur 
mund të ndihmojnë në rindërtimin e besimit 
te anëtarët e komunitetit. Kur bëhet fjalë për 
këta burime, LMR insiston në përmirësimin 
e situatës financiare, për ç’gjë BFI duhet të 
zhvillojë plane strategjike për menaxhimin e 
burimeve të saj, duke siguruar që ato të përdoren 
për të përmbushur nevojat e komunitetit dhe 
për të mbështetur projektet fetare dhe sociale. 
Ngjarjet e fundit, të pasuara edhe me largime të 
shumta të nëpunësve si dhe me margjinalizime 

të organeve të BFI-së, kanë pasur ndikim 
negativ në edukimin fetar dhe në institucionet 
arsimore të lidhura me BFI-në. Fakulteti i 
Shkencave Islame ngeli jasht kontrollit të 
Rijasetit, Medreseja u bë poligon i ushtrimit 
të shkeljeve kushtetuese të Institucionit si dhe 
qendër e stërvitjes së gënjeshtrës “për akreditim 
të Medresesë” me qëllim të rritjes së simpatisë 
popullore për partinë në pushtet (BDI). Në 
këtë drejtim, LMR e sheh si nevojë imediate 
rritjen e cilësisë së edukimit fetar, duke siguruar 
që mësuesit dhe teologët të kenë trajnimin dhe 
mbështetjen e nevojshme për të kryer rolin 
e tyre në mënyrë efektive. Zgjedhjet e fundit 
presidenciale dhe parlamentare (të vitit 2024) 
kanë dëmtuar rëndë marrëdhëniet e BFI-së me 
institucione të tjera fetare dhe qeveritare. BFI-ja 
dhe strukturat e saj u angazhuan si me potencial 
njerëzor ashtu edhe me burime financiare për ta 
ndihmuar një subjekt politik dhe ish-strukturat 
qeveritare. Prandaj, sot, BFI i duhet urgjentisht 
të punojë për të rindërtuar marrëdhëniet e saj 
me institucionet e tjera fetare dhe qeveritare 
në Maqedoninë e Veriut, duke promovuar 
bashkëpunimin dhe koordinimin për çështjet 
e përbashkëta, por gjithnjë duke e ruajtur 
integritetin e vet. Jo vetëm puçi por, pa dyshim, 
edhe angazhimi i fundit në fushata partiake, 
ka dëmtuar rëndë imazhin publik të BFI-së si 

në vend ashtu edhe në rajon. Së këndejmi, BFI 
patjetër që i duhet të zhvillojë dhe zbatojë një 
strategji efektive të komunikimit publik për 
të rifituar besimin e komunitetit dhe për të 
përmirësuar imazhin e saj. Duhet të angazhohet 
në mënyrë proaktive me mediat dhe shoqërinë 
civile për të promovuar transparencën, për 
të adresuar keqkuptimet dhe për të përçuar 
mesazhe të vërteta dhe pozitive.

Eliminimi i problemeve aktuale në Bashkësinë 
Fetare Islame në RMV kërkon një qasje të 
planifikuar dhe të shumanshme
Zgjidhjet prioritare duhet të përqendrohen në 
ndërtimin e unitetit, rikthimin e legjitimitetit 
dhe forcimin e strukturave të brendshme të 
institucionit. Lëvizja Myslimane për Reforma 
në BFI në programin e vet ka paraparë disa nga 
zgjidhjet prioritare që mund të ndihmojnë në 
tejkalimin e krizës, siç janë:
Organizimi i zgjedhjeve të lira dhe të drejta! 
Një nga hapat më të rëndësishëm për rikthimin 
e legjitimitetit në BFI është organizimi i 
zgjedhjeve të lira, të drejta dhe transparente për 
udhëheqësinë e institucionit dhe të organeve të 
saj.
Zgjedhje të mbikëqyrura nga vëzhgues të pavarur 
(kryesisht nga një trup i përbërë prej teologëve 
më të vjetër të vendit që kanë dhënë kontribut 

konstruktiv në BFI )! Për të siguruar që 
procesi zgjedhor të jetë i besueshëm, duhet të 
përfshihet mbikëqyrja nga vëzhgues të pavarur, 
përfshirë organizata joqeveritare dhe, pse jo, edhe 
përfaqësues të komunitetit ndërkombëtar.
pjesëmarrja e gjerë e komunitetit! Duhet të 
inkurajohet një pjesëmarrje e gjerë e anëtarëve 
të komunitetit në zgjedhje, për të siguruar që 
udhëheqësit e rinj të kenë një mandat të fortë 
dhe legjitim.
Pa dyshim, edhe riparimi i marrëdhënieve të 
brendshme dhe ndërtimi i unitetit, si nëpër 
organet e BFI-së ashtu edhe në xhematin tonë 
është nevojë emergjente. Kjo do të thotë se, 
përçarja brenda BFI dhe komunitetit mysliman 
është një nga sfidat kryesore që duhet të 
tejkalohet sa më parë, e që po zhvillohet nga 
drejtuesit aktualë që erdhën përmes puçit 
fatal në krye të BFI-së. Së këndejmi, dialogu 
dhe pajtimi i brendshëm është ndër detyrat 
prioritare e drejtuesve të rinj që do të vinin pas 
gjedhjeve të lira e të drejta. Proces i pajtimit të 
brendshëm, që përfshin të gjitha palët e përfshira 
në konflikt, duhet të jetë i udhëhequr nga figura 
të respektuara brenda komunitetit dhe mund të 
përfshijë ndërmjetës intelektualë të profileve të 
ndryshëm, nëse është e nevojshme. Natyrisht, 
kjo do të ndikonte në krijimin e patjetërsueshëm 
të një Platforme për diskutim të hapur, ku 

anëtarët e komunitetit do të mund të shprehnin 
shqetësimet dhe propozimet e tyre. E tërë kjo 
do të rriste transparencën dhe përgjegjësinë 
në menaxhimin e burimeve. Transparenca 
dhe llogaridhënia janë të domosdoshme për 
të rindërtuar besimin në institucion. Në BFI 
duhet të ketë një pajtim të përgjithshëm edhe 
për një auditim të pavarur financiar, me qëllim 
që anëtarësisë së gjërë t’u garantohet që fondet 
janë menaxhuar me përgjegjësi dhe për të 
adresuar çdo keqpërdorim të mundshëm. Kjo 
nuk do të mund të arrihet pa vendosjen e një 
mekanizmi të llogaridhënies. Pra, duhet të 
krijohen struktura të reja për llogaridhënie, që 
përfshijnë raportimin e rregullt të shpenzimeve 
dhe projekteve, si dhe vendosjen e komisioneve 
mbikëqyrëse të përbëra nga anëtarë të 
komunitetit. Veç kësaj, BFI-së i duhet edhe 
promovimi i pavarësisë nga ndikimet politike, 
ndikim ky që aktualisht po e brenë së brendshmi 
këtë Institucion, deri në shkatërrim total. Pra, 
është një prioritet i paevitueshëm sigurimi i 
pavarësisë së BFI-së nga ndërhyrjet politike, 
të cilat, që nga puçi e këndej, kanë ndikuar 
negativisht në funksionimin e saj. Të gjitha 
organet, institucionet, komisionet e BFI-së duhet 
të angazhohen për adoptimin dhe publikimin 
e një Deklarate për Pavarësinë Institucionale, 
sepse përmes kësaj Deklarate BFI qartë do të 

pozicionohej për pavarësinë institucionale, 
duke refuzuar çdo lloj ndërhyrjeje politike në 
çështjet e saj të brendshme. Pavarësisht ruajtjes 
së pavarësisë, BFI duhet të angazhohet në një 
dialog konstruktiv me autoritetet shtetërore 
për të siguruar mbështetje në çështjet që 
prekin komunitetin mysliman, duke ruajtur 
gjithmonë autonominë e saj. Në Programin 
e vet Lëvizja Myslimane për Reforma në BFI 
ka nënvizuar edhe nevojën e domosdoshme 
për përmirësimin e edukimit fetar dhe rritjen 
e kapaciteteve të personelit, ndërsa kjo do të 
ndikonte në formimin e prijësve fetarë të aftë 
dhe të përkushtuar.

Tiparet, politikat dhe përkushtimi i një lideri 
fetar për të cilin ka nevojë aktualisht dhe 
përjetësisht BFI-ja
Zgjidhja e këtyre problemeve të akumuluara 
në BFI me tendenc për t’u shtuar edhe më 
shumë, do lidership të vërtetë e të guximshëm. 
Pa dyshim që një lider fetar i matur dhe i 
devotshëm duhet të ketë disa tipare dhe të 
ndjekë disa politika që reflektojnë moralin, 
përgjegjësinë dhe përkushtimin ndaj besimit 
dhe komunitetit. Një lider fetar duhet të jetë me 
integritet moral, duhet të jetë i drejtë, i sinqertë 
dhe i besueshëm. Integriteti moral është themeli 
mbi të cilin ndërtohet besimi i komunitetit ndaj 

një lideri fetar. Një lider me integritet moral 
jeton sipas mësimeve që predikon. Ai nuk bie 
në hipokrizi, por përpiqet që fjalët dhe veprat e 
tij të jenë në harmoni të plotë me normat dhe 
vlerat etike të fesë që përfaqëson. Një lider me 
integritet moral është një model për t’u ndjekur. 
Anëtarët e komunitetit mund të shohin tek ai 
një shembull të ndershmërisë, përgjegjësisë 
dhe sjelljes etike. Lideri fetar me një biografi të 
dyshimtë e të pistë, me afinitete për t’u bazuar 
në gënjeshtra e në trillime për ngritjen e “figurës 
së liderit”, është i rrezikshëm jo vetëm për 
Komunitetin por edhe për mbarë shoqërinë.

Propozime nga Platforma e LMR në BFI për 
tejkalimin e problemeve aktuale
Me qëllim për t’i tejkalar të gjitha problemet, 
mangësitë, përçarjet, politikat shkatërrimtare 
që aktualisht mbisundojnë brenda BFI-së si 
dhe, për t’i bindur faktorët relevant në vend 
për mbështetje dhe zgjidhje të qëndrueshme, 
Lëvizja Myslimane për Reforma në BFI ka 
Plaformën si dhe qasjen e mirëstrukturuar dhe 
gjithëpërfshirëse, e cila jo vetëm që adreson 
sfidat kyçe por dhe ofron një vizion të qartë 
për reformën dhe stabilizimin e institucionit. 
LMR propozon krijimin e një komisioni 
të pavarur për të mbikëqyrur procesin e 
reformës dhe për të garantuar që çdo hap të 



164

jetë transparent dhe i drejtë. Ky komision 
mund të përfshijë përfaqësues të komunitetit 
mysliman, ekspertë ligjorë, figura të respektuara 
fetare dhe përfaqësues të shoqërisë civile. Për 
të siguruar mbështetje dhe legjitimitet, është 
e rëndësishme të përfshihen edhe figura me 
relevancë nga bota akademike dhe nga shoqëria 
civile. Komisioni duhet të ketë mandat për të 
mbikëqyrur organizimin e zgjedhjeve të reja për 
udhëheqësinë e BFI-së, auditimin e brendshëm 
financiar dhe rishikimin e Kushtetutës së 
BFI-së për të garantuar qëndrueshmërinë 
dhe transparencën e institucionit. Qëllimi i 
organizimit të zgjedhjeve të lira dhe të drejta 
të mbikëqyrura nga komisionet adekuate 
është që të sigrohet legjitimiteti i udhëheqësisë 
së re të BFI-së përmes një procesi zgjedhor 
të hapur dhe të drejtë. Gjithësesi që duhet të 
krijohet një Strategjie e re për transparencë dhe 
llogaridhënie me qëllim të rritjes së besimit të 
komunitetit, të institucioneve shtetërore si dhe 
faktorëve ndërkombëtarë përmes përmirësimit 
të transparencës dhe llogaridhënies në BFI. 
Transparenca dhe llogaridhënia nënkupton 
edhe auditimin e pavarur financiar i cili do 
të mbështetej nga firmat ndërkombëtare të 
auditimit për të siguruar objektivitetin. Pas 
kësaj, pa dyshim që do të duhej edhe publikimi 
i raporteve periodike. Institucionalizimi 

i publikimit të raporteve periodike mbi 
aktivitetet dhe shpenzimet e BFI-së, të cilat do 
të jenë të aksesueshme për të gjithë anëtarët e 
komunitetit dhe faktorët ndërkombëtarë, do të 
duhej të ishte një ndër prioritetet e BFI-së. Në 
Platformën e LMR-së vend të veçantë zë edhe 
Plani strategjik për reformën në edukimin fetar, 
i cili, mbi të gjitha, ka për qëllim përmirësimin 
e cilësisë së edukimit fetar në mënyrë që të 
formohen liderë fetarë të përkushtuar dhe të 
aftë. Bashkëpunimi me institucionet arsimore 
dhe akademike ndërkombëtare islame është 
i domosdoshëm, sidomos për të përmirësuar 
cilësinë e mësimdhënies dhe kurrikulës. Pa 
dyshim, diaologu ndërfetar duhet të jetë aktivitet 
permanent i BFI-së, me qëllim të forcimit të 
pozitës së BFI-së përmes lidhjeve të fuqishme 
me organizata të tjera fetare dhe ndërkombëtare. 
Dialogu ndërfetar i rregullt me përfaqësues 
të feve të tjera dhe organizatave ndërfetare në 
rajon, duhet të promovojë tolerancën dhe 
bashkëjetesën. Nuk është bashkëpunim rajonal 
pritja dhe përcjellja e “faktorëve” të ndryshëm në 
kabinetin e reisit, apo pjesëmarrja e reisit nëpër 
konferenca të ndryshme, por ky bashkëpunim 
duhet të nënkuptojë angazhimin për zhvillim të 
marrëdhënieve me organizata simotra në rajon 
dhe më gjerë për të ndarë përvojat dhe për të 
krijuar projekte të përbashkëta që mbështesin 

stabilitetin dhe zhvillimin e komuniteteve fetare. 
LMR tash e një kohë relativisht të gjatë është 
duke lobuar dhe kërkuar te faktorë të ndryshëm 
mbështetje për zbatim të këtyre reformave të 
domosdoshme në BFI. LMR zotohet se në të 
ardhshmen në BFI do të jetë prakikë standarde 
dërgimi i raporteve të rregullta për progresin 
në zbatimin e reformave tek partnerët vendor 
e ndërkombëtarë për të ruajtur transparencën 
dhe për të siguruar mbështetje të vazhdueshme. 
Duke e pasur parasysh situatën aktuale 
brenda BFI-së, shumë polarizuese, ndërhyrja 
ndërmjetësuese e një Trupi nga faktorët relevant 
të vendit me qëllim të zgjidhjes së problemeve 
dhe konflikteve të brendshme do të ishte akt 
më se i domosdoshëm. Kërkimi i ndihmës nga 
institucionet përkatse shtetërore, nga faktorët 
ndërkombëtarë me relevancë, si nga kori 
diplomatik, OSBE etj. është gjest i mirëpritur 
nga LMR ngase këto organizata mund të ofrojnë 
shërbime ndërmjetësimi dhe të ndihmojnë në 
zgjidhjen e konflikteve të brendshme brenda 
BFI-së, duke siguruar që proceset të jenë të 
drejta dhe të balancuara.

Çka nëse Rijasti aktual i BFI-së refuzon 
unifikim dhe stabilitet institucional
Nëse Rijaseti aktual i Bashkësisë Fetare Islame 
(BFI) të Maqedonisë së Veriut nuk pranon të 

bashkëpunojë për të zgjidhur problemet dhe 
nuk tregon vullnet për reforma, atëherë do të 
jenë të nevojshme disa veprime të mëtejshme 
për të mbrojtur interesat e komunitetit dhe 
për të garantuar funksionimin e shëndoshë të 
institucionit. Këtu LMR sjell disa veprime të 
mundshme të parapara në Planin e vet akcional 
për normalizimin dhe stabilizimin e BFI-së:
Mobilizimi i anëtarëve të komunitetit, të cilët 
mund të organizojnë peticione dhe thirrje 
publike për ndryshim në udhëheqje. Kjo 
mund të përfshijë nënshkrimin e peticioneve 
për organizimin e zgjedhjeve të reja dhe për 
dorëheqjen e anëtarëve të Rijasetit që nuk 
përmbushin përgjegjësitë e tyre.
Organizimi i tubimeve dhe diskutimeve publike 
nëpër xhami dhe komunitete për të rritur 
ndërgjegjësimin dhe për të ushtruar presion mbi 
udhëheqjen aktuale që të ndërmarrë hapa për 
zgjidhjen e krizës.
Krijimi i një Trupi të përkohshëm përfaqësues 
që të udhëheqë përpjekjet për reformë.
Formimi i një Këshilli të përkohshëm nga figura 
të respektuara brenda komunitetit, si dhe nga 
imamë të njohur që do të merrte natyrën e një 
Lëvizje Imamësh, të cilët do të kishin një mandat 
të qartë për të organizuar zgjedhje të reja dhe 
për të implementuar reformat e nevojshme.
Ky trup i përkohshëm mund të kontaktojë 

me autoritetet shtetërore dhe organizatat 
ndërkombëtare për të siguruar mbështetje dhe 
për të legjitimuar përpjekjet e tij. Veprimet 
ligjore do të ishin një hap tjetër i LMR-së, që do 
të ndërmerreshin për të sfiduar legjitimitetin e 
Rijasetit aktual ose për të kërkuar llogaridhënie 
për veprime të dëmshme.
Anëtarët e komunitetit, të mbështetur nga juristë 
të pavarur që veprojnë në kuadër të LMR-së, 
mund të ngrenë padi kundër udhëheqjes së BFI-
së për të sfiduar ligjshmërinë e vendimeve të tyre 
ose për keqpërdorim të mundshëm të burimeve 
financiare si dhe të rregullativës së BFI-së.
Do të bëhen ankesa formale tek institucionet 
shtetërore të drejtësisë dhe të qeverisjes, si 
Komisioni Shtetëror për Parandalimin e 
Korrupsionit, për të hetuar çdo shkelje të 
mundshme të ligjit nga Rijaseti aktual.
Do të fillohet me një fushatë publike për të 
promovuar nevojën për reforma në BFI dhe për 
të informuar publikun për problemet ekzistuese.
Do të nisin takimet dhe dialogjet me figura të 
respektuara dhe me ndikim në komunitet. Nëse 
edhe më tej nuk do të sensibilizohen drejtuesit 
aktual të BFI-së, atëherë LMR në BFI do të ftojë 
në bojkotimin e aktiviteteve të udhëhequra nga 
Rijaseti aktual dhe përdorimin e mjeteve të 
mosbindjes civile.
Do të ftojë në bojkotimin e shërbimeve të 

udhëhequra nga rijaseti aktual, siç janë 
anëtarësia dhe taksat e ndryshme fetare.
Me mosbindja civile LMR nënkupton përfshirjen 
e veprime të organizuara nga anëtarët e 
komunitetit për të sfiduar autoritetin e Rijasetit, 
për shembull, duke organizuar shërbime 
alternative fetare të udhëhequra nga imamë 
që janë të respektuar dhe të pranueshëm për 
komunitetin.

Lëvizja Myslimane për Reforma në BFI

/1KLIKLARG/10.09.2024/

Tradhëtia

Nuk ka subjekt e faktor, nuk ka institucion e 
komunitet i brendshëm e i jashtëm që nuk e di 
se, Shaqir Fetai ia doli të instalohet në krye të 

BFI-së falë tradhëtisë. Pasojat për një institucion 
fetar, kur udhëheqësi i tij vjen në pushtet 

përmes tradhëtisë, mund të jenë të shumta dhe 
të thella, duke prekur si strukturën e brendshme 

të institucionit ashtu edhe marrëdhëniet me 
besimtarët dhe shoqërinë më gjerë

Nga Mr. Eset Shaqiri

Ngjarjet historike gjithnjë janë shikuar si 
mësim i së kaluarës për të ardhme më të 
sigurtë. Nëse një udhëheqës (në rastin konkret, 
fetar) merr postin përmes tradhëtisë, shumë 
besimtarë mund të ndjejnë se morali dhe etika 
e institucionit është komprometuar. Kjo mund 
të çojë në një rënie të besimit te udhëheqësia 
dhe te mesazhi i institucionit. Dhe ja ku na vie 
pastaj edhe përçarje brenda vetë institucionit 
ndërmjet atyre që e mbështesin udhëheqësin 
dhe atyre që e kundërshtojnë mënyrën si ai ka 
ardhur në pushtet.

Pasojat e humbjes së besnikërisë
“Suksesi” i tradhëtisë kompletohet kur ajo kryhet 
mbi idealin dhe mbi shokët bashkëveprimtarë 
në ngritjen e atij ideali. Pra, fill pas tradhëtisë së 
idealit vjen tradhëtia ndaj shokëve. Shaqir Fetai 
ishte fëmija më i llastuar i ish-reisul ulemasë 
H. Sulejman ef. Rexhepi, ishte personi për të 
cilin efendi Rexhepi kishte dhënë gjithçka, e 
kishte zhvilluar në karrierë, e kishte përkrahur, 
e kishte ndihmuar, mburrur, e kishte ngritur 
lart e më lart, madje mbi kokën e vet. Tërë ky 
lazdrim sepse Shaqir Fetai kishte qenë njeriu 
“më besnik” i efendi Rexhpit, kurrë nuk ia 
kishte prishur, kurrë nuk e kishte kritikuar, 
kurrë nuk e kishte sugjeruar në kuptimin e 
eliminimit të ndonjë anomalie tek ai apo në 
BFI. Shaqir Fetai nuk i përtonte që të thurrë 
elozhe për Sulejman Rexhepin nëpër paraqitje 
publike; ishte i gatshëm madje ta ngris edhe në 
nivele të “pejgamberllëkut”! Dhe, kur ia doli 
që t’ia marrë tërë atë besim, pikërisht në këtë 
çast ndodhi tradhëtia e madhe e Shaqir Fetait. 
Brenda natës atë dhe sojin e tij i paska mbledhur 
“dora misterioze” dhe paska dhënë urdhër që të 
ndodhë TRADHËTIA. Shaqir Fetai e shkarkoi 
“pejgamberin” e vet, Sulejman Rexhepin, sepse 
ky gjatë tërë kohës na e paska shkelur nenin 58 
të Kushtetutës së BFI-së! Tani, vetë një pyetje: 
kur tradhëtoi më shumë Shqir Fetai, atëherë 

kur e gënjente opinionin për vlerat e larta 
morale të Sulejman Rexhepit, i cili tërë kohës 
paska shkelur Kushtetutën e BFI-së, apo tani, 
kur “pejgamberit” të vet ia nguli thikën pas 
shpine? Shaqir Fetai, për të lënë përshtypjen te 
shokët e vet se nuk është tradhëtarë, përçarës e 
njeri i prishur, kishte pranuar që në Çegran, në 
shtëpinë e mikut të vet, në ora 22.30 minuta, 
të takohen me ish-sekretarin gjeneral të BFI-
së, drejtusin e opozitës dhe të grupit reformues 
të BFI-së, me Afrim Tahirin, dhe të merren 
vesh për stabilizimin dhe reformimin e këtij 
Institucioni fetar. Në odë ishin mbledhur 
burrat, ndërsa në moment të fundit lajmërohet 
Shaqir Fetai dhe thotë se nuk guxon të takohet 
me Afrim Tahirin sepse nuk e lejon ajo “dorë 
misterioze” që e shtyu atë në tradhëti fatale, 
me demek këta të BDI-së! I tradhëtoi shokët, 
e tradhëtoi konakun, e tradhëtoi vizionin për 
stabilizimin dhe reformimin e Bashkësisë Fetare 
Islame në RMV. Kjo është pasojë e tradhëtisë, 
sepse tradhëtia nxit klimë mosbesimi dhe frike 
si në kokën e prijësit në tradhëti ashtu edhe 
brenda institucioneve fetare, duke nxitur më 
tej konflikte dhe ndasi midis udhëheqësve të 
ndryshëm. Kjo mund të shtojë përpjekje të 
mëtejshme për të marrë pushtet në mënyrë jo 
legjitime. Pa dyshim, udhëheqësi që ka ardhur 
në pushtet përmes tradhtisë mund ta ketë të 

vështirë të ruajë autoritetin e tij në mënyrë të 
qëndrueshme, pasi do të sfidohet nga figura 
të tjera që do ta shohin si të padrejtë apo të 
pandershëm. Si rrjedhojë do të pasojë humbja 
e besnikëisë!

Mësimet e strategut “misterioz”
Ata që iu përgjigjen kërkesës së “dorës misterioze” 
që të tubohen brenda natës në Gostivar, ta 
shkarkojnë ish-reisul ulemanë dhe, ta përkrahin 
përfaqësusin e tradhëtisë me pasoja destabilizimi 
deri në shkatërrim të BFI-së, po të njëjtin do 
të ndërgjegjësohen dhe, sakaq, do të kërkojnë 
që Shaqir Fetai, ky tradhëtar jashtëzakonisht i 
rrezikshëm i idealit dhe i shokëve, të shkarkohet! 
Pra, u zhduk besnikëria. Tani, trdhëtari do të 
akuzojë për tradhëti! Shaqir Fetai do të marrë 
masa me largim nga puna kundër të gjithë 
atyreve që ia përqafuan tradhëtinë dhe pabesisht 
e sollën në krye të BFI-së! Ky ishte edhe synimi i 
“strategut misterioz”, sepse ai fare mirë e dinte se 
pas lojës së tradhëtisë që rrjedh si qelb i çibanit 
të krimbur, do të pasojë humbja e reputacionit 
dhe legjitimitetit të BFI-së dhe të hoxhallarëve 
në sytë e publikut dhe të besimtarëve të tjerë, 
si brenda ashtu edhe jashtë tij. Sepse “strategu” 
e di fare mirë se, kur bie përdhe misioni 
shpirtëror atëherë mdhërohet ambicia personale 
për pushtet dhe, si rrjedhojë, pason shmangia e 

institucionit nga vlerat e veta. Çka i solli Shaqir 
Fetait tradhëtia e idealit dhe e shokëve? Braktisi 
idealin që për tri dekada ishte ndërtuar në BFI, 
duke e ngritur këtë Institucion në një faktor me 
relevancë në vend dhe jasht. Përkushtimi ndaj 
një kauze, ndaj një platforme me frymë ideale, 
sakaq u braktis për një të mirë meskine, për 
përfitime personale. Shaqir Fetai hoqi dorë nga 
të gjitha ato vlera që ishin ndërtuar më herët 
ku kontribut të respektueshëm kishte dhënë 
edhe vetë ai në cilsinë e myftiut të Gostivarit 
dhe të bashkëpunëtorit më të ngushtë të ish-
reisul ulemasë së BFI-së. Kjo tradhëti erdhi si 
rezultat i dëshirës patologjike të Shaqir Fetait 
për t’u bërë “reis”, për përfitime materiale, për 
status, për pushtet, në kurriz të idealit që dikur 
ishte i shenjtë. Natyrisht, kjo dëshirë e sëmurë 
e Shaqir Fetait do të sjellë edhe në përçarje, në 
dualizëm, në opozitarizëm, deri në frakcionim 
e fragmentarizim të shoqërisë. Ky është synim 
i çdo armiku të idealit, sepse këtu funksionon 
ajo maksimë: “përçaj e sundo”! Të gjithë ata që 
besonin në idealin e ndërtuar madje edhe me 
kontribut të vetë Shaqir Fetait, nga kjo tradhëti 
e tij do të ndjehen të tradhëtuar dhe, thellësisht 
të zhgënjyer, të cilët pastaj do të angazhohen për 
një zgjidhje fatlume dhe të besueshme.

Pas tradhëtisë ndaj kryekomandantit e pësojnë 
edhe ushtarët
Vijmë te tradhëtia ndaj “bashkëluftëtarëve”! Ai 
që do të tradhëtojë kryekomandantin, pa dyshim 
që do t’i tradhëtojë edhe të gjithë ushtarët 
bashkëluftëtarë! Një individ shkel besimin 
që bashkëluftëtarët e tij kanë ndërtuar, duke 
zbuluar informacion, duke iu dorëzuar armikut 
ose duke u larguar nga përpjekja e përbashkët. 
Kjo tradhëti ka pasoja të drejtpërdrejta për 
bashkëluftëtarët, të cilët mund të përballen 
me rrezik, burgim, apo me vdekje si rezultat i 
kompromitimit të tyre. Pasoja e kësaj tradhëtie 
të Shaqir Fetait mund të vërehet sidomos në 
Myftininë e Tetovës, ku Shaqir Fetai po paguan, 
po derdh financa të BFI-së vetëm e vetëm të vie 
deri te gjakëderdhja dhe vëllavrasja. Ndryshe 
si të kuptohet funksionimi i organeve paralele 
brenda BFI-së?! Ky është gjakimi kulmor 
i çdo tradhëtari. Individët që tradhëtojnë 
bashkëluftëtarët e tyre e dinë fare mirë se kjo 
sjell përfitime personale, si shpëtimi nga rreziku 
ose marrja e shpërblimeve nga armiku. Pa 
dyshim, tradhëtia e idealit lidhet me konceptet 
e përgjithshme, me parimet dhe vlerat, ndërsa 
tradhëtia ndaj bashkëluftëtarëve lidhet me 
marrëdhëniet personale brenda një grupi të 
caktuar. Tradhëtia e idealit prek një komunitet, 
një grup më të gjerë njerëzish që mund të jenë 

të përkushtuar ndaj të njëjtës kauzë, ndërsa 
tradhëtia ndaj bashkëluftëtarëve është më e 
drejtpërdrejtë dhe ndikon menjëherë te njerëzit 
që janë në afërsi të individit që tradhëton. Të 
dyja këto forma të tradhëtisë sjellin pasoja 
të rënda, si humbjen e besimit, ndarjen dhe 
destabilizimin e kauzave apo grupeve që janë të 
lidhura me besimin dhe besnikërinë. Aktualisht, 
nisur nga ngjarjet dhe skandalet që për çdo ditë 
po shpërthenë në BFI, krijohet përshtypja se 
tërë kjo është i vetmi “program” i Shaqir Fetait 
të cilin po ia del ta zbatojë me përpikmëri 

– për fatin tonë të keq!

/1KLIKLARG/11.09.2024/

Cinizmi i injorantit

Tërë aktiviteti i vakët, amator dhe i dëmshëm i 
Shaqir Fetait zhvillohet nën moton “Plaka 

krihet, katundi digjet”! Me rëndësi të krihet e të 
pispilloset Shaqir Fetai! Flaka i daltë 

gjithëkujt

Nga Mahir Rexhepi

Ditën që kryetarit të Vrapçishtit dioqeza 
Gostivar-Tetovë do t’i kërkojë që në kuadër 
të ligjit (!) të zgjidhet problemi i Kishës së 
Gallatës, Shaqir Fetai, instalacioni i shpifur i 
shërbimeve të huaja në krye të BFI-së, paska 
organizuar mbledhje të “rijasetit” të vet! 
Opinionit mysliman të vendit do t’i interesonte 
një pronocim i Shaqir Fetait lidhur me këtë 
provokim të disa qytetarëve të manipuluar që 
provokojnë rrënimin e bashkëjetesës ndërfetare 
të ngritur me decenie në këtë vend; opinionit 
mysliman të vendit do t’i interesonte prononcimi 
i Shaqir Fetait, si kërkesë e Rijasetit të BFI-së që, 
urgjentisht, sa më shpejt, të zgjidhet në kuadër 
të ligjit edhe problemi i Xhamisë së Prilepit të 
djegur nga huliganët e këtij qyteti gjatë vitit 
2001. Kur aleti llogarit veten “faktor”

1. 
Këto probleme Shaqir Fetai i anashkalon, i 
injoron tërësisht dhe, na rrëfen përralla horor mbi 
rregullimin e raporteve në mes të BFI dhe botës 
islame. Natyrisht, ky raport kurrë nuk ka qenë 
më katastrofal se aktualisht, sepse, Bota fetare 
Islame qysh gjatë shpalljes së Kuranit Famëlartë 
ka dëshmuar se me tradhëtarë, me spiunë, me 
munafikë e me intrigantë (si soji i Shaqir Fetait) 
nuk ka bashkëpunim! Këto raporte na qenkan 
rregulluar meqë kohëve të fundit, Shaqi Fetain e 
paskan thirrur në dy-tri konferenca islamike në dy-
tri vende myslimane! Pjesëmarrësi në konferencë 
gjithnjë është alet i konferencës, dhe asnjëherë 
konferenca nuk bëhet alet i pjesëmarrësit, ndaj, 
për çfarë ndreqje raportesh flet çilimiu Fetai? 
Organizatori fton sa më shumë pjesëmarrës për ta 
bërë eventin të duket “madhështor” dhe, asnjëherë 
organizatori nuk organizon konferenca që 
pjesëmarrësit të duken “madhështor” me bindjen 
se po rregullohen raportet! Raportet bilaterale 
e multilaterare rregullohen ndryshe, përtej 
pjesëmarrjes nëpër konferenca ku u nënshtrohesh 
axhendave të huaja! Ky nënshtrim i Shaqir Fetait na 
e paska bërë BFI-në faktor kryesor në rajon! Çfare 
faktori? Faktor shpiunazhi? Faktor përçarjeje? 
Faktor njollosjeje të fesë? Faktor degradimi të 
organizimit institucional? Aty ku ka prekur Shaqir 
Fetai aty shkatërrimi ka qenë i garantuar, sepse, 

shkatërrimi, devalvimi dhe manipulimi është 
çështje gjenetike e Shaqiir Fetait.

2. 
Një muaj pasi ministria e arsimit ia bërë të 
qartë Shaqir Fetait se Medresja si shkollë 
profesionale nuk mund të akreditohet, Shaqir 
Fetai e hap këtë “debat” duke na e bërë të qartë 
se tashmë është dërguar edhe programi mësimor 
i cili asgjë nuk ka të përbashkët me shkollën e 
mesme profesionale “Medresja Isa Beu”, por me 
gjimnazin privat “Medresja Isa Beu” (i cili mund 
të akreditohet por jo si medrese), në të cilin 
as që bëhet fjalë se do të mund të prodhohen 
kuadro profesionalë për nevojat e BFI-së. Shaqir 
Fetai mbase do t’ju thotë “hoxhollarë”, por 
në fakt do të jenë, thjesht, gjimnazistë të një 
gjimnazi privat që mbanë emrin e një medreseje 
të dikurshme!

3.
Budallakia e avdallit nuk ka skaj! Shaqir Fetai na 
informon se paska zgjedhur “përgjegjës të jetës 
fetare në diasporë”! Ky edhe nuk di, edhe rrenë 
edhe gjithnjë insiston në trashjen e gënjeshtrës! 
Diaspora jetën fetare e rregllon sipas ligjeve të 
vendit ku jeton dhe ku vepron dhe, për veprimin 
në kuadër të këtyre ligjeve janë të angazhuar 
hoxhallarët të cilët u nënshtrohen ligjeve të 

vendit dhe jo edhe “përgjegjësit për jetë fetare” 
nga Maqedonia e Veriut të zgjedhur prej Shaqir 
Fetait! Por, ja që ky, pëmes fjalive të këtilla prej 
mynafiku dëshiron ta gënjejë opinionin se ky 
është përgjegjës i jetës fetare edhe në Angli, në 
Zvicër, në Gjermani, në Austri, Itali, Francë, 
Belgjikë, Danimarkë, Suedi…

Shqipja nën trysninë e logjikës serbe 
Drejtori i Agjencisë për Zbatimin e Gjuhës 
Shqipe duhet të nisë e të zbaojë ligjin duke 
iatërhequr vërejtjen publike Shaqir Fetai që të 
mos tallet edhe më tej me gjuhën shqipe. Vetëm 
një duduk, një injorant, apo edhe një albanofob, 
mund t’i lejojë vetes të tallet me gjuhën shqipe, 
duke përdorur një sintaksë të denjë vetëm për 
cinikët! Paraqitjet publike të Shaqir Fetait janë 
të një “fytyre publike”, prandaj, sidomos kjo 
“fytyrë” duhet të ketë kujdes se çfarë shkruan, 
si e përdorë logjikën serbe gjatë komunikimit në 
shqip dhe si e bastardon gjuhën shqipe, duke 
mos mbajtur llogari se edhe mund ta poshtrojë, 
ta fyejë, ta shajë, apo ta tallë dikë! Shaqir 
Fetai na informon: “Reisul Ulema inauguroi 
hafizen…”! E inauguroi hafizen? Kjo hafize a 
na ishte ndonjë objekt, të cilës ia preu shiritin 
dhe ky pastaj u fut brenda! Inaugurohet objekti 
Shaqir ciniku dhe jo edhe hafizja, e cila ka 
qëlluar e familjes së ndershme dhe të devotshme, 

sepse, ndryshe, të ishte ndonjë familje tjetër, 
për këtë sharje të poshtër do të të thyeshin 
brinjtë e barkut! Personi që merr titullin hafëz, 
hafëze, nuk inagurohet por PËRGËZOHET! 
Komisioni përkatës e shpalli hafëz/e, kurse 
Reisul Ulema e përgëzoi për arritjen e këtij 
titulli të lart fetar. Mori pjesë në ceremoninë 
e shpalljes hafëz, duke e përgëzuar Mbase nuk 
ia kap truri Shaqir Fetait, sepse kjo sinaksë nuk 
përputhet me logjikën serbçe në të menduarit 
e tij para se të flasë apo të shkruaj! Mbase edhe 
e ka “EMANET” nga ndonjë Stojkoviq (ai 
kurrë nuk thotë AMANET, në shqip, sepse kjo 
tingëllon më bukur, ndërsa e bukura e trishton 
Shaqir Fetain)!

Një “ndejë e këndshme” e fotografuar trishtueshëm 
Shaqir Fetai duke e institucionalizuar tashmë 
korrupsionin si dhe konfliktin e interesit në 
BFI, nuk e ka për dert nëse del edhe me një 
titull të këtillë
“NJĒ NDEJË E KËNDSHME TE FAMILJA 
E HOXHË AZIZ IDRIZI ME RASTIN E 
REGJISTRIMIT TË NIPIT SUFJANIT NË 

MEDRESENË ISA BEU 
– E TRETA GJENERATË E FAMIJES”,

të cilin titull e ilustron me pesë fotografi të cilat, 
në asnjë moment nuk flasin për një “ndejë të 
këndshme” por për pozim para aparatit me 
qëllim që ta diskreditojë të riun i cili me plotë 
dinjitet dhe me meritë ia ka dalur të regjistrohet 
në gjimnazin privat “Medresja Isa Beu”! 
Fatkeqësisht, është në dorën e Shaqir Fetait, si 
“reis” i dhunshëm, kush mund të regjistrohet 
e kush mund të refuzohet! Pjesëmarrja e 
“drejtuesit” në një familje të cilës ia ka regjistruar 
një femijë në shkollë flet, ose për korrupsion, 
ose për konflikt interesi. Një mysafirllëk i tillë e 
dëmton, e lëndon përjetësisht një të ri, për më

tepër që ky i ri nuk e kupton akoma se kush 
qenka bërë sebep që ai të pranohet në gjimnazin 
privat “Medresja Isa Beu”! Shaqir Fetai mund 
të shkojë në secilën familje shqiptare që ia hap 
derën e shtëpisë dhe, motivi i këtyre qëndrimve 
nëpër shtëpi myslimanësh nuk guxon të 
devalvohet duke nxjerrë në pah “mirësitë”, 
apo “ndihmat” e “reisul ulemasë”, si në rastin 
konkret! Dhe, nëse një prind ngazëllehet nga 
fakti që ia ka dalur që fëmijën ta regjistrojë në 
“Isa Beu” dhe, për këtë arsye, fton hoxhallarë, 
profesorë, drejtora e “hamama të hyrës” në një 
ndejë miqësore, kjo në asnjë mënyrë nuk guxon 
të publikohet, sepse, i bën dëm “prijetarëve”! Po 
cila është nvoja e Shqir Fetait për ta publikuar 
një ndejë të tillë nëse jo “nijeti i djallëzuar” i 

tij për ta dëmtuar dhe lënduar të riun që me 
meritë ia ka dalur të regjistrohet në gjimnazin 
privat “Medresj Isa Beu”! Djallëzia e Shaqir 
Fetait assesi të sofistikohet, ajo gjithnjë na del 
transparente. Ky është edhe qëllimi i çdo ciniku, 
si puna e Shaqir Fetait.

/POLITESA/13.09.2024/

Na ishte dikur një bibliotekë, më e 
madhja në Ballakan!

Në Shkup, katër-pesë shekuj më parë, ushtronte 
pushtetin e vet një prej personaliteteve më të 
shquar të Perandorisë Osmane, Isa Beu! Sot, 
nga ajo kohë edhe më tej funksionon Xhamia 
e Isa Beut, monument fetar me vlera të larta 
historike! Isa Beu në kohën e vet themeloi edhe 
Medresenë që mban emrin e tij, e cila për shkaqe 
të ndryshme disa herë përgjatë këtyre shekujve u 
detyrua të ndërpres funksionimin! E kësaj kohe 
është edhe Biblioteka “Isa Beu”, e cila, në kohën 
kur u themelua ishte biblioteka më e madhe në 
Ballkan! 
Bibliotekat dhe fondi i librit flet për një civilizim, 
flet për një kulturë, flet për identitetin kulturor 
që e ka populli me biblioteka grandioze! Njëri 
nga shkrimtarët më të mëdhenj të të gjitha 
kohërave, hispanoamerikani Jorge Luis Borges, 
që një çerek jete kaloi tërësisht i verbër, thoshte: 
“Unë gjithmonë kam imagjinuar që parajsa është 
një lloj biblioteke”! Ndërsa Marie de Sevigne 
thoshte: “Kur hyj në bibliotekë, nuk mund të 
kuptojë se përse dal nga aty”! 
Edhe Isa Beu kur kishte dhënë urdhrin për ta 
ndërtuar Bibliotekën, kishte kërkuar që të jetë 

aq e madhe sa “hyrja të jetë e lehtë, por dalja të 
jetë e vështirë”. Isa Beu e kishte të qartë se vetëm 
përmes bibliotekave mund të dëshmohet për një 
shoqëri dhe sistem inteligjent, për një popullatë 
që e kishte të rrënjosur bindjen se vetëm përmes 
librit çelen portat e perspektivës.
Në vitin 1689, Shkupi do të zaptohet nga 
ushtarët austriakë dhe, të njëjtën ditë, gjenerali 
Silvio Piccolomini i vuri zjarr qytetit për t’i 
dhënë fund epidemisë. Nga zjarri shkatërrimtar 
nuk u kursye as Biblioteka “Isa Beu”, e cila në 
vitin 1990 do të “ringjallet” për të funksionuar 
nën ombrellën e Komunitetit Mysliman të 
RMV-së, me seli në Çarshinë e Vjetër të 
Shkupit! Përmes aksioneve fillestare u arrit që të 
tubohet një fond i mirë i librave dhe, në mesin 
e tyre, të ketë edhe libra e dorëshkrime të vjetër 
400-500 vjeçar!
Po sot ku është Biblioteka “Isa Beu”, në ç’pozitë 
gjendet?! Askush nuk e di ku është (përjashto 
këtu parinë fetare të Komunitetit), ndërsa është 
në pozita të mjerueshme! Paria fetare, këta 
që gjithë ditën na trumpetojnë se e kanë për 
obligim që ta zbatojnë urdhrin e parë kuranor 
“Lexo”, Bibliotekën “Isa Beu” e kanë futur dhe 
akoma e mbajnë në do “biruca” të Fakultetit të 
Shkencave Islame në periferi të Shkupit. Ajo, 
aty, vetëm në bibliotekë që nuk ngjanë!

Thjesht, është një magaze librash ku nga 
lagështia mund të brehet druri e hekuri, e jo 
më libri. Aty vlojnë insektet, mikrobet! Aty 
nuk punon asnjë bibliotekar profesionist, aty të 
punësuarit e shkretë nuk kanë të kryer kurrfarë 
kursi biblioteke. Aty ka njerëz që kurrë në jetë 
nuk kanë lexuar ndonjë libër, njerëz pa asnjë 
sekondë pune të kryer nëpër biblioteka. 
A nuk është ky një krim ndaj librit! A nuk 
është kjo sjellje prej krimineli, një injorim dhe 
shkatërrim i qëllimshëm i qindra librave të vjetër 
nga 300-400 vjet e më shumë, me alfabet arabo-
osman! Libra të panjohur, të pa studiuar, libra 
të ekspozuar lagështisë, temperaturave ekstreme 
të dimrit dhe verës, dritës jo të mjaftueshme! 
Thjesht, në Komunitet sikur askujt nuk i 
intereson libri, aq më pak libri që fakton dhe 
dëshmon lashtësinë, autoktoninë tonë si dhe 
nivelin intelektual të dikurshëm të qytetarëve të 
kësaj ane!
Një inspektim i përciptë nga ana e institucioneve 
përkatëse shtetërore do të ishte shumë i qëlluar, 
jo për ta ndëshkuar e goditur Institucionin 
fetar si shkatërrues të librit, por, thjesht, për 
t’i shpëtuar librat e vjetër me shekuj, të cilët 
duhet të trajtohen profesionalisht dhe nga 
institucionet nacionale të librit. Sepse, këta libra 
janë trashëgimi kulturore materiale, e shkruar, 
nga më të vjetrat në shtet e më gjerë!

Nga kjo Bibliotekë thonë se nuk mbahet 
mend të jetë ndarë ndonjë fond financiar për 
ta pasuruar Bibliotekën qoftë me dy-tre tituj në 
vit! 

/HEJZA.COM/18.09.2004/

Çfarë lideri fetar na duhet

A i duhet myslimanëve të Maqedonisë së Veriut 
një lider fetar injorant, që kultivon raporte 

injoruese ndaj atyreve që nuk mendojnë si ai, 
që e ruan pushtetin me frikësime, që kult e ka 

intrigën, që edukatë shpirtërore e ka servilizmin 
dhe që natë e ditë është i shantazhueshëm

Nga Ilir Topi

Çka e shtynë një person të paditur, frikacak 
dhe të pandershëm që të arrijë të drejtojë një 
komunitet fetar, të jetë lider fetar, për shembull, 
i myslimanëve të Maqedonisë së Veriut. Cilat do 
të ishin pasojat mbi institucionin fetar dhe mbi 
besimtarët në përgjithësi nëse do të drejtoheshin 
nga një lider i tillë! Kush mund të jetë një person 
me të tilla pretendime përveçse ai që është me 
arsimim të cunguar, përveçse ai që nuk e ka 
pasur prioritet ngritjen arsimore e intelektuale 
porse ngritjen në detyrë e në karrierë duke 
shpresuar në ndihmën e shërbimeve 
(të pushtetit) te të cilët është dorëzuar që në 
ndërtim të personalitetit të vet. Këta synime 
mund t’i ketë vetëm ai person që fërkohet me 
pushtetin dhe me shërbimet e sigurimit të 
pushtetit, i cili ia kamuflon paditurinë duke e 

ngritur dhe shtyer në detyra të caktuara. Një 
lider fetar që nuk është i arsimuar mirë nuk 
mund ta ketë të zhvilluar aftësinë për të kuptuar 
thelbin e besimit që përfaqëson. Kjo mungesë 
njohurie e bën atë të ndjehet i pasigurt dhe i 
frikësuar. Lideri fetar që është i frikësuar dhe 
i pasigurtë ngulfatet nga ideja e sfidave ndaj 
autoritetit të tij. Kjo e shtyn atë të manipulojë 
besimtarët për të ruajtur kontrollin dhe për të 
parandaluar çdo lloj opozite. Kjo, në rrafshin e 
jashtëm, ndërsa në rrafshin e brendshëm, në atë 
organizativ, lideri që e ka gogol të kaluarën e vet, 
gjithnjë mundohet ta ngrisë në kult kontrollin 
dhe manipulimin. Kontrollin e ushtron duke e 
ndaluar dhe dëmtuar diskutimet e hapura, duke 
e parë çdo kritikë si një kërcënim ndaj autoritetit 
të vet. Manipulimin e ushtron duke ofruar 
vetëm informacion që e mbështet autoritetin 
e tij, duke i shpërfillur ose shtrembëruar 
mësimet që mund ta sfidojnë. Në opinion hedh 
“informacione” dhe fotografi për ta bindur 
opinionin se sa shumë e duan besimtarët e 
vendit. Ky fakt nuk flet për asgjë tjetër përveçse 
për frikën e tij nga konstatimet e paluhatshme 
se atë nuk e do asnjë mysliman i vendit! Këto 
strategji e mbajnë liderin e pandershëm të 
fortë në pozitat e tij, por gjithashtu krijojnë një 
klimë frike dhe mosbesimi që mund të dëmtojë 
thelbësisht komunitetin fetar.

Kjo tregon se frika nga humbja e pushtetit, 
përveçse është një ndjenjë personale e liderit, 
ka pasoja të mëdha për ata që e ndjekin. Një 
lider i tillë i pandershëm merret eksluzivisht 
me zhvillimin e “strategjisë së frikës”. Jo vetëm 
që frikësohet për kolltukun e uzurpuar pa 
meritë por, për ta ruajtur pozicionin e vet nis 
e i frikëson edhe të tjerët. Kundërshtarët e 
vet i përjashton nga puna, ata që mendojnë 
ndryshe nga ai anatemohen, në ndihmë i thërret 
mekanizmat e ndryshëm të pushtetit (me të 
cilët ndanë interesa të përbashkëta ndonëse 
shumë të dyshimta). Pra, me këtë stil prej 
diktatori në fakt ai e shtreson frikën mbi trurin 
e bashkëpunëtorëve të vetë të cilëve ua bën të 
qartë se kjo do t’i gjejë të gjithë ata që do ta 
kundërshtojnë. Pra, lideri fetar i pandershëm e 
ka ves demonizimin e kundërshtarëve. Të gjithë 
ata që e sfidojnë mund të shpallen si kërcënim 
ose si figura negative, duke i bërë ata të duken 
si të rrezikshëm për besimin. Lideri i pistë fetar 
institucionin e korruptuar që e drejton e njëson 
me besimin dhe, të gjithë ata që dëshirojnë 
tjetër institucion nga ajo që e servirë ai, shpallen 
jobesimtarë, demonizohen. Në të tilla raste në 
institucionin fetar nisë e kultivohet varësia! Një 
lider frikacak mund të krijojë një ambient ku 
besimtarët ndihen të varur prej tij për udhëzim 
dhe shpëtim, duke e bërë të vështirë për ta të 

mendojnë për vete ose të kërkojnë udhëheqës 
të tjerë. Së këndejmi, një lider fetar injorant, i 
paditur, intrigant e servil gjithmonë i injoron 
ose i sulmon ata që e kritikojnë, në vend që të 
përballojë argumentet dhe të reflektojë mbi çdo 
kritikë të arsyeshme. Gjithësesi, këtë injorim të 
kritikës ai e fuqizon duke e kërkuar ndihmën 
e pakursyeshme nga bashkëpunëtorët e vet. Në 
këtë rast, ai gjithnjë thotë se, askush nuk mund 
t’i bëjë asgjë, sepse, thotë ai “i kam numrat”, 
duke qenë i sigurtë në përkrahjen e verbër të 
bashkëpunëtorëve të vetë që janë fatkeqësisht 
edhe më katastrofë se vetë ai. Me këtë ai e siguron 
disfatën e çdo kritike! Ky është një prej synimeve 
të tij! Lideri i pandershëm pandershmërinë e 
vet e shpreh edhe mbi buxhetin e përbashkët. 
Ai e do imazhin e vet sa më të mirë. Ai punon 
për një imazh të tillë, porse, pagesën e bën nga 
buxheti i përbashkët e jo nga xhepi i vet. Pra, 
ai edhe i dëmton besimtarët edhe i shfrytëzon 
ata që në sy të tyre të duket sa më i bukur. 
Në këtë aktivitet nuk i zë besë askujt, porse 
përpjekjen për imazh të mirë e ka vetanake. 
Pra, ai vuan që të duket si lider i përkryer në 
sytë e besimtarëve. Në këtë drejtim, kuazi-
lideri fetar vazhdimisht i nënvizon dështimet 
si arritje personale dhe suksese për të mbajtur 
besimin e bashkëpunëtorëve në autoritetin e tij. 
Fare në fund, lideri i pandershëm, gjithmonë 

e ka frikë humbjen e pushtetit, prandaj ai 
shmangë çdo lloj transparence, duke mos 
lejuar që vendimet e tij të shqyrtohen nga të 
tjerët. Myslimanët e vendit tonë, nuk mbajnë 
mend se kur kanë lexuar konkluza e vendime 
të miratuara nëpër mbledhje të Rijasetit që kur 
këtë organ dhunshëm e drejton Shaqir Fetai, që 
kur u instalua në krye të BFI-së nga struktura 
të dyshimta antifetare e antikombëtare. Kujt 
i duhet ky profil “lideri” përveçse atyreve që e 
instaluan për interesa të veta meskine?!

/KOSOVA-SOT//26.09.2024/

Një institucion nën hijen e heshtjes

Pasiviteti dhe heshtja karshi synimeve të Shaqir 
Ftait për ta rrënuar në themel BFI-në nuk janë 
opsione – ato janë bashkëfajësi. Vetëm përmes 
zgjimit kolektiv dhe veprimit të vendosur, ky 
institucion mund të shpëtohet nga turpi dhe 
degradimi që aktualisht e mbajnë të bllokuar

Nga Halid Sadiku

Kur një lider, si Shaqir Fetai, ngjitet në majat 
e një institucioni të shenjtë si Bashkësia Fetare 
Islame (BFI) përmes tradhtisë, spiunazhit dhe 
shkatërrimit të një tradite të lavdishme, ai nuk 
cenon vetëm integritetin e tij, por edhe vlerat 
dhe shpresat e një komuniteti të tërë. Kjo situatë 
krijon një përzierje të rrezikshme të pasivitetit, 
heshtjes dhe përfitimeve të vogla që, së bashku, 
ushqejnë një status quo të turpshme dhe të 
dëmshme për të gjithë.

Turpi i një lideri që mishëron gjithçka përveç 
vlerave fetare
Shaqir Fetai është simbol i një fenomeni të 
shëmtuar: një lider që mbështetet jo në meritat, 
integritetin apo vizionin e tij, por në tradhti 
dhe në shkatërrimin e besimit të atyre që dikur 

i kishin dhënë përgjegjësinë e udhëheqjes. 
Përdorimi i spiunazhit dhe tradhtive si mjete për 
ngjitjen në pushtet e vendos këtë individ në një 
pozitë të papajtueshme me çdo standard moral 
apo fetar. Një lider i tillë nuk përfaqëson vlerat 
e institucionit që ai drejton, por degradimin 
e tij. Kjo situatë bëhet edhe më e trishtë kur 
kuptojmë se të gjithë, nga bashkëpunëtorët e tij 
më të afërt deri te besimtarët e zakonshëm, janë 
të vetëdijshëm për këtë realitet. Çdo ditë që ata 
heshtin, e ndjejnë peshën e këtij turpi, por nuk 
gjejnë forcë për t’u ngritur kundër tij.

Rreth vicioz i degradimit moral
Një nga arsyet kryesore për pasivitetin është 
përfitimi i vogël, por i mjaftueshëm, që u ofrohet 
bashkëpunëtorëve të afërt të Shaqir Fetait. Këta 
individë, edhe pse shpesh janë të paaftë dhe 
të pavlerë në një sistem meritokratik, gëzojnë 
karrierë të sigurt nën këtë udhëheqje, duke qenë 
të vetëdijshëm se në kushte normale nuk do të 
ishin të denjë as për rolin më të thjeshtë. Nga 
ana tjetër, opinioni i gjerë hesht, duke u pajtuar 
me këtë situatë për shkak të një komoditeti të 
heshtur: sa më larg qëndrojnë nga institucionet 
e korruptuara, aq më pak detyrohen të 
përmbushin përgjegjësitë e tyre fetare dhe etike. 
Në këtë mënyrë, heshtja bëhet një mekanizëm 
që u shërben interesave të përkohshme të të 

gjithëve, por që shkatërron strukturat morale 
dhe shpirtërore të një komuniteti. Nuk heshtin 
vetëm disa krijesa butaforikë që janë si të njëjtit 
brum prej nga ka dalur Shaqir Fetai. Nëpër 
publikime paçavurë të Shaqir Fetait do të hasni 
në përkrahje prej dofarë shpiunçiçave të cilët 
i njëjti shërbim i detyron t’i thurrin elozhe 
Shaqir Fetait duke e vlerësuar si “lider i madh 
kombëtar”, ndonëse edhe vetë ata e dinë se edhe 
“lider” edhe pseudonimin policor “ORAO” 
nuk shkon!

Dështim i përgjegjësisë fetare dhe morale
Heshtja dhe mungesa e kundërshtimit janë 
tregues të një dështimi të gjerë kolektiv. 
Besimtarët, të cilët duhet të jenë mbështetësit 
kryesorë të vlerave të moralit dhe drejtësisë, 
kanë braktisur përgjegjësinë e tyre për të ruajtur 
pastërtinë dhe integritetin e institucionit të tyre 
fetar. Ky pasivitet jo vetëm që lejon një lider 
si Shaqir Fetai të mbetet në pushtet, por edhe 
forcon strukturat e tij të korruptuara dhe të 
dyshimta. Në një institucion si BFI, ku morali 
dhe drejtësia duhet të jenë parime themelore, 
heshtja nuk është vetëm një akt i papërgjegjshëm, 
por edhe një mëkat ndaj komunitetit dhe 
vetë fesë. Kjo heshtje legjitimon turpin dhe 
manipulimin, duke i lejuar një individi të 
diskredituar të përdorë pushtetin për përfitime 

personale dhe për të vazhduar degradimin e 
traditës historike të këtij institucioni.

Rreziqet e heshtjes dhe komoditetit të 
përkohshëm
Një situatë e tillë nuk është vetëm e trishtë, 
por edhe e rrezikshme. Pasiviteti kolektiv i 
besimtarëve dhe bashkëpunëtorëve krijon një 
sistem të qëndrueshëm korrupsioni, ku askush 
nuk ka interes ta sfidojë liderin e korruptuar, 
sepse të gjithë, në një mënyrë apo tjetër, 
përfitojnë nga status quo-ja. Ky sistem dëmton 
besimin e besimtarëve në institucionet fetare 
dhe minon legjitimitetin e këtyre institucioneve 
në sytë e publikut të gjerë. Kur një lider si Shaqir 
Fetai mbetet në pushtet për shkak të heshtjes 
dhe përfitimeve të vogla të të gjithëve rreth tij, ai 
bëhet simbol i një sistemi të prishur, ku parimet 
fetare dhe morale janë sakrifikuar për interesa 
personale dhe për komoditetin e përkohshëm të 
masave.

Koha për një zgjim kolektiv
Është koha që bashkëpunëtorët dhe besimtarët 
të ndalojnë këtë heshtje që po u kushton 
shtrenjtë integritetit të tyre personal dhe 
kolektiv. Komoditeti i përkohshëm nuk mund të 
justifikojë turpin e përhershëm që sjell një lider si 
Shaqir Fetai në krye të një institucioni të shenjtë. 

Besimtarët dhe bashkëpunëtorët duhet të marrin 
përgjegjësinë për të kundërshtuar këtë situatë 
dhe për të kërkuar një udhëheqje që mishëron 
vlerat e vërteta të fesë dhe drejtësisë. Një 
institucion si Bashkësia Fetare Islame meriton 
një lider që përfaqëson moralin, ndershmërinë 
dhe përkushtimin – jo një figurë që ka ndërtuar 
karrierën e tij mbi tradhtinë, manipulimin 
dhe shkatërrimin e një tradite të lavdishme. 
Pasiviteti dhe heshtja karshi synimeve të Shaqir 
Ftait për ta rrënuar në themel BFI-në nuk janë 
opsione – ato janë bashkëfajësi. Vetëm përmes 
zgjimit kolektiv dhe veprimit të vendosur, ky 
institucion mund të shpëtohet nga turpi dhe 
degradimi që aktualisht e mbajnë të bllokuar.

/OPINIONE/03.10.2024/

Sikleti i intrigantit

Sikleti i intrigantit është një fenomen i njohur, 
i cili vjen nga përzierja e ambicieve personale, 

intrigave politike dhe moralit të dyshimtë. Cilat 
janë pasojat e këtij sikleti, si për individin që e 

krijon, ashtu edhe për shoqërinë në tërësi

Nga Mahir Rexhepi

Intrigantët gjithnjë mendojnë se janë 
individë të mençur. Në fakt, ata kanë aftësi të 
jashtëzakonshme për të manipuluar situatat dhe 
njerëzit. Por kjo mençuri, në vend të një arme 
për të bërë mirë, shndërrohet në një mekanizëm 
shkatërrues. Ata përballen me dilema të 
përhershme: a do të vazhdojnë të përdorin 
taktikën e intrigës për të arritur qëllimet e tyre? 
A do t’i kushtojnë më shumë rëndësi moralit 
dhe etikës, duke rrezikuar kështu ambiciet e 
tyre? Sikleti i intrigantit vjen nga frika e zbulimit 
të personalitetit të tij dhe pasojat që mund të 
sjellë ky zbulim. Nëse intrigat e tyre zbulohen, 
ata rrezikojnë jo vetëm reputacionin, por edhe 
pozitat që kanë arritur me kaq mundim. Ndaj, 
ndihen të ndarë mes dëshirës për pushtet dhe 
nevojës për të ruajtur një imazh të pranueshëm. 

Si të kuptohet se si duket intriganti? Mjafton të 
shikohet Shaqir Fetai, ky instalacion i dhunshëm 
i qarqeve antiislame e antishqiptare në krye të 
BFI-së, dhe sakaq do të krijohet percepcioni 
i qartë mbi intrigantin. Sikleti i intriganit 
nuk prek vetëm individin. Kur intrigat bëhen 
pjesë e strukturave shoqërore, ato krijojnë një 
atmosferë të pasigurisë dhe mosbesimit. Një 
shoqëri ku intrigat mbizotërojnë, nuk është 
e shëndetshme; ajo kthehet në një terren të 
favorshëm për manipulime dhe shkelje të 
etikës. Mjerisht, Shaqir Fetai intrigant dhe 
sikletet e tij tashmë na janë bërë pasqyrë që po 
e pasqyrojnë shoqërisë tonë. Nëse ne si individë 
dhe si shoqëri vazhdojmë të tolerojmë intrigat, 
do të jemi të destinuar të mbetemi në një cikël 
të vazhdueshëm pasigurie dhe manipulimi. 
Vetëm kur ne të vendosim ndershmërinë mbi 
intrigat, mund të shpresojmë për një të ardhme 
më të ndritshme dhe më të drejtë. Tashmë është 
shumë e qartë se Shaqir Fetai po na ngel i vetmi 
“teolog” i cili tmerrohet nga liderët pararendës 
fetarë, i cili nuk është i trashëguar dhe i cili nuk 
pranon as praktika e as histori, porse, thjesht, ai 
mendon se ky është zanafilla e lidershipit dhe e 
institucionalizimit të fesë në këtë nënqiell. Këtë 
e ka siklet të tmerrshëm Shaqir Fetai dhe, për ta 
zbutur sado pak, dikush e këshillon që ta kthejë 
pak kokën kah liderët e mëparshëm, të shpreh 

respekt dhe dashuri ndaj tyre, nëse dëshiron 
që të ngelë i respektuar dhe i dashur nga ata që 
po vijnë. Pra, ky është sikleti i vërtetë i Shaqir 
Fetait – si të sigurojë pak dashuri e respekt pasi 
të shporret nga BFI-ja! Prandaj, Shaqir Fetai 
shkon tek ish-kryetari i BFI-së, Arif ef. Emini 
dhe, me këtë dëshiron të dëshmojë se ai mburret 
me të parët e vet. Shaqir Fetai ngelë i vetmi 
uzurpator i frontit të kryetarit të BFI-së, sepse ai 
aty nuk erdhi si trashëgimtarë, por si i instaluar, 
ndaj dhe nuk ka se kujt t’i falënderohet?
Shaqir Fetai, në vend që gjithë respektin t’i 
shpreh h.Sulejman Rexhepit, i cili e rriti, e 
zhvilloi, e shtyu përpara, ky ia nguli thikën deri 
në palcë! Shaqir Fetai jo që nuk e viziton ish-
babain e vet shpirtëror, jo që nuk i shpreh respekt 
e falënderime për rrugën që ia trasoi deri në 
shndërrimin e tij prej bajge në lule për t’i marrur 
erë, por, ia shtojnë sikletin edhe më shumë të 
gjithë ata që e vizitojnë ish-reisin historik, madje i 
pengojnë edhe vizitat e katundarëve që i shkojnë 
në Konak. Formë e zbutjes së sikletit është edhe 
blerja e meritave, blerja e falënderimeve dhe 
respektit. Shaqir Fetai të gjitha këto i blenë, 
sepse i duhen për lajme. Madje, i blenë me 
paratë e buxhetit të BFI-së dhe jo me paratë 
e xhepit të vet. Kësisoj, këto ditë ai bleu një 
dekoratë nga një korporatë shoqatash fantazmë, 
të cilat, kurrë në jetën e tyre nuk kanë dëgjuar 

për emrin e Shaqir Fetait. Ose, janë të krijuara 
nga shërbimet e ndryshme policore me qëllim 
që t’ua përmirësojnë imazhin e rënë për toke të 
gjithë bashkëpunëtorëve të vet që i lënë si ujqër 
të vetmuar nëpër shkretëtirë. Paramendoni, një 
institut fantazmë me emrin Instituti për Studime 
të Avancuara dhe Bashkëpunim me president 
nderi prof. Dr. Gabriele Andreoli, së bashku me 
Qendrën Ndërkulturore të Londrës, Qendrën 
ndërkulturore Al Saihati, dhe me Dr. Liu Liu, 
Anëtar i Bordit të Qendrës Ndërkulturore në 
Londër, paskan vendosur që ta dekorojnë Shaqir 
Fetain me motivacion për punën e palodhshme 
në vend dhe në nivel ndërkombëtarë, për 
kontributin e dhënë në sferën e prezantimit të 
Islamit në rrjedhat e kohës”. Sipas dekoruesve, 
“BFI i paska kushtuar rëndësi të veçantë dialogut 
ndërkulturor dhe fetar”. Shaqir Fetai qenka 
lodhur duke na e prezantuar islamin në rrjedhat 
e kohës!!! Se si bëhet ky prezantim, kur e bëri 
këtë prezantim dhe sa e bëri – këtë nuk e di as 
vetë Shaqir Fetai. Është ky një refren më bajat që 
mund të dëgjohet vetëm nga sikletxhiu Shaqir 
Fetai! Cili është ai aktivitet i dialogut kulturor 
dhe nderfetar që e paskësh zhvilluar Shaqir Fetai 
këtë nuk e dinë as Shaqir Fetai, këtë nuk e di 
asnjë mysliman i vendit dhe, tërë ky është një 
“aktivitet” imagjinar i cili jo që nuk ka ndodhur 
por as që di Shaqir Fetai se si të ndodhë? Shaqir 

Fetai është, thjesht, një intrigant, një demagog, 
një i pagdhendur që sikletet e veta i ka ngritur 
në mjet manipulimi. Dekoruesit paskan 
vlerësuar se Shaqir Fetai ia paska dalur që të 
futet në kryesi e në borde të lloj-lloj shoqatave 
dhe institucioneve arabe!!! Po ata anëtarë të tjerë 
të bordeve e të shoqatave, po ata akademikë e 
intelektualë të paarritshëm që drejtojnë shoqata 
e institucione ku na qenka futur Shaqir Fetai, 
ata nuk meritojnë dekorata a? Vetëm Shaqir 
Fetai? Pash Zotin ftohen publikisht që të na 
tregojnë se kur morën vesh për këtë mahluk, 
kah morën vesh dhe pse vendosën që nga të 
gjithë ata përfaqësus e drejtues të shoqatave 
e institucioneve arabe ta përzgjedhin vetëm 
Shaqir Fetain? Apo, sepse ky, i zënë ngusht në 
zgripcin e deshifrimit të personaltetit të tij, ka 
nevojë për ta kamufluar pak veten dhe, për këtë 
kamuflim, është i gatshëm edhe të paguaj trash, 
natyrisht, nga arka e BFI-së! Me matrapazllëqet 
e shoqatave fantazmë, të atyre subjekteve që 
dekoratën e kanë ngritur në mjet pazarllëku, 
nuk mund të shpëlahen të gjitha njollat që në 
çdo sekond ia hedh syve “ORAO” me praktikën 
e vet! Ndoshta edhe është filozofi e të dështuarve 
që të ikin e të përfundojnë karrierë duke u futur 
brenda kështjellës së ngritur nga dekoratat që 
nuk vlejnë as për arrna e për pondla! 

//1KLIKLARG/15.10.2024/

Skandalet që ia trashin qafën 
Shaqir Fetait

Është thënë dhe gjithnjë e më shumë po vërtetohet 
se Shaqir Fetai ka mision devalvimin e jetës fetare 

islame si dhe shkatërrimin e BFI-së. 
Ai vetëm për kët “sukses” do të mbahet mend 
në jetë si dhe do të kujtohet si një matrapaz i 

verbuar për karrierë të pamerituar

Nga Leonita Maremi

Këto ditë lexova një informatë të turpshme 
në të clën vetëlavdërohej Shaqir Fetai sa më 
s’ka! Qenka vlerësuar si organizator i përkryer 
i haxhit dhe se BFI-ja në listën botërore” po u 
rradhitkëka diku në krye të organizimit të haxhit! 
Shaqir Fetai, me pasë mundësi e eliminon edhe 
Mbretin dhe Princin e Arabisë Saudite, të cilët, 
në fakt, janë organizatorë të haxhit, gjithçka 
bëhet sipas protokolit, sipas rregulloreve, sipas 
dispozitave dhe Kushtetutës së Arabisë Saudit, 
BFI-të si dhe tipat si Shaqir Fetai janë në rolin 
e agjencive turistike dhe vetëm kaq, hiç më 
shumë! Shaqir Fetai mund të dalë si 
“më i miri në katund” sepse nuk ka tjetër! 
Sikur t’i lejohej ndonjë organizate tjetër të 

organizonte shkuarjen në haxh, këtë do ta bënte 
edhe më mirë edhe më lirë. Që tani janë plotë 
organizata që, po të kishin leje nga shteti arab, 
shkuarjen në haxh do ta organizonin për jo më 
shumë se 4000 euro. Pra, nga çmimi i Shaqir 
Fetait një shumë e konsiderueshme futet në 
xhepin e tij për ta trashur qafën dhe barkun që 
e ka bërë si vozë vere! Shaqir Fetai vetëm se e 
ka inat Shaban Sulejmanin, dekanin e FSHI-
së, ka hequr dorë nga ky Institucion i BFI-së, 
duke shkelur Kushtetutën e saj, e cila është 
decide për sa i përket mbledhjeve të këshillit të 
profesorëve të këtij Fakulteti që nuk mund të 
mbahen pa qenë prezent reisi apo përfaqësuesi 
i tij! Prandaj, Shaqir Fetai “nuk di” se sa para 
u vodhën nga bursat studentore të siguruara 
nga Kuvajti, prandaj ai nuk di se pse u ndërpre 
kjo bursë, prandaj ai nuk di se si shiu i fundit 
ka bërë dëme të konsideruara në këtë Fakultet, 
prandaj ai tallet me profsorët e FSHI-së duke 
i nënçmuar me mosrritje të rrogave, prandaj 
ai nuk sheh se si lopët e katundit kullosin në 
oborr të Fakultetit duke bërë që aty të vërehen 
më shumë lopë e qenë se sa studentë. Shaqir 
Fetai nuk di se në FSHI ekziston rregullore 
për zgjedhjen e dekanit, ai nuk di se në FSHI 
nuk ka sekretar profesionist porse punën e tij 
e kryen kush të mundet, prandaj Shaqir Fetai 
nuk di se si zgjidhet dekani dhe, për pasojë, vjen 

inspektorati shtetëror i arsimit dhe ua hedh në 
baltë tërë procesin e kontrabanduar në zgjedhje 
të dekanit. Pandaj Shaqir Fetai, me mosdijen 
e vet lejon që të turpërohen e të devalvohen 
akademikë të konsiderueshëm të këtij Fakulteti, 
sepse inspektorati me të drejtë konstaton se ka 
shkelje flagrante të procedurave. Shaqir Fetai, 
ky shkelës dhe mohues i dispozitave pozitive të 
BFI-së, e ndërpreu funksionimin tradicional të 
Medresesë Isa Beu, duke e regjistruar atë privatisht 
në shkollë të mesme Gjimnazi “Medreseja Isa 
Beu”. Pra themeloi një gjimnaz privat që quhet 
“Medreseja Isa Beu”! Ky gjimnaz nuk është më 
tej në funksion të prodhimit të kuadrove të 
duhur për nevojat e BFI-së – nuk prodhon më 
hoxhallarë, porse, prodhon gjimnazistë që kanë 
njohuri të përcipta mbi fenë islame, siç do të 
kenë njohuri tash e tutje dhe mbi vallëzimin, 
mbi llojet e vallëzimit, mbi këndimin e këngëve 
“Partizani n’mal po shkonte”… 
Duke e vuajtur shkeljen e dispozitave 
kushtetuese të BFI-së, duke e vuajtur shkeljen 
e rregulloreve të BFI-së, Shaqir Fetai në këtë 
Gjimnaz ka futur lëndën e Të Drejtës!!! Këtë 
lëndë nuk e gjenë në asnjë shkollë të mesme 
në botë, madje si të tillë as nëpër Fakuletet e 
Drejtësisë! Për cilën të drejtë do të mësojnë 
gjimnazistët e shkretë? Penale, civile, familjare, 
pronësore, administrative, islame, romake…? 



206

Në këtë Gjimnas, ish-Medreseja Isa Beu, përveç 
lëndëve të shkollave të mesme, të paraparë sipas 
institucioneve përkatëse shtetërore që hartojnë 
programe mësimore, Shaqir Fetai ka urdhëruar 
frikshëm që të mësohen edhe lëndët fetare. 
Prandaj sot nxënësit e Gjimnazit “Medreseja Isa 
Beu” po mësojnë nga nëntë (9) lëndë – orë në 
ditë!!! Në asnjë shkollë të botës nuk mësohen 
nga nëntë lëndë, vetëm në “shkollën” e Shaqir 
Fetait. Nuk është e largët dita kur edhe këtu do 
të ndërhyjë inspektorati shtetëror i arsimit dhe 
dikush duhet të çohet në përgjegjësi. Në emër 
të fesë askujt nuk i lejohet të ushtrojë dhunë. 
Kjo që po bën Shaqir Fetai dhe pulenët e tij në 
Gjimnazin “Medrsja Isa Beu”, është dhunë dhe 
përtej kësaj, është abuzim dhe përpjekje për të 
mbuluar skandalet. Por qafa po i jet jasht, hala 
nuk i është futur brenda!

/KOMBETARE/17.10.2024/

Shaqir Fetai shembulli më i 
shëmtuar

Shaqir Fetai, instalacioni i shërbimeve 
antikombëtare e antifetare në krye të BFI-së, 

është një figurë e cila ka tërhequr vazhdimisht 
vëmendje dhe kritikë për mënyrën se si e ruan 

pushtetin e vet në të cilën e sollën ata që u kishte 
shërbyer me vite. Në një shoqëri të shëndoshë 
ku çdo veprim publik reflektohet gjerësisht në 
opinionin e komunitetit, lidershipi fetar është 

një pozicion me përgjegjësi të madhe morale dhe 
shoqërore

Nga Mahir Rexhepi

Në shumë shkrime, analiza, komente e qasje 
nga kënvështrime të ndryshme, i mshohet faktit 
se Shaqir Fetai përdor një sërë manovrash të 
ndërlikuara, intriga, dhe aleanca të diskutueshme 
për të forcuar kontrollin e tij dhe për të siguruar 
mbështetje politike që garanton vazhdimësinë e 
tij në krye. Fundi i tij po afron, këtë po e ndjenë 
edhe vetë ai, por ja që ka vendosur që me të të 
ik e shkatërruar edhe një pjesë bukur e madhe 
nga historia dhe tradita e këtij Institucioni. Ky 

është misioni i Shaqir Fetait që e mori nga ata 
të cilët e instaluan në krye të BFI-së. Një nga 
ankesat kryesore ndaj tij është pikërisht fakti se 
i shfrytëzon lidhjet me struktura të ndryshme 
politike dhe inteligjencën vendore e rajonale dhe 
më gjërë (Serbi e Rusi, dhe shtete nga Lindja e 
Mesme!) për të ruajtur pozitën e tij. Mbështetja 
politike që ai merr nga disa qarqe fort të 
dyshimta e ka kthyer BFI-në nga një institucion 
fetar i pavarur në një instrument që ndonjëherë 
shfrytëzohet për qëllime politike. Për shumë 
nga ndjekësit e besimit, Me Shaqir Fetain është 
prishur integriteti dhe qëllimi i Institucionit. 
Ajo që duhet të jetë një udhëheqësi shpirtërore 
e pavarur dhe morale, shndërrohet kështu në 
një qendër pushteti që lë hapësira për dyshime e 
kritikë të vazhdueshme.

Shaqir Fetai si intrigant i devotshëm
Shaqir Fetai akuzohet gjithashtu për përdorimin 
e intrigave dhe marrëveshjeve të fshehta për të 
shtypur e ngulfatur rivalët dhe për të kontrolluar 
rrjedhat e brendshme të BFI-së. Kritikat për 
manipulime dhe dallavere nuk mungojnë, me 
pretendime që ai shpeshherë ndërhyn për të 
ruajtur kontrollin e tij dhe për të përjashtuar 
nga pozitat udhëheqëse individë që janë të 
pavarur ose që nuk i mbështesin manovrat e tij. 
Këto lëvizje i kanë sjellë atij një sërë kritikash, 

që përforcojnë mendimin se pushteti i tij nuk 
bazohet në profesionalizëm, as në respektin 
dhe devotshmërinë ndaj parimeve fetare, por 
në frikën dhe kontrollin që ai ka vendosur. 
Duket qartë se ky lloj udhëheqësie ka polarizuar 
besimtarët dhe ka krijuar një ndarje të madhe 
në komunitet. Për shumë prej myslimanëve 
të Maqedonisë së Veriut, kjo mënyrë drejtimi 
shpreh vetëm një interes për pushtet dhe jo 
një dedikim të vërtetë ndaj besimit islam dhe 
shërbimit të përulët për komunitetin. Në një 
kontekst ku feja ka rëndësi të madhe për jetën 
sociale dhe shpirtërore të individëve, një lidership 
i tillë prish marrëdhënien e ndjeshme të besimit 
ndërmjet udhëheqësit fetar dhe ndjekësve të 
tij. Për t’u përballur me këtë situatë, është e 
nevojshme që besimtarët dhe intelektualët 
brenda komunitetit të kërkojnë transparencë 
dhe përgjegjshmëri nga udhëheqësit e tyre 
fetarë. Përsa kohë që udhëheqësit fetarë janë të 
lidhur ngushtë me strukturat e pushtetit politik, 
është e vështirë për ta që të jenë përfaqësues të 
besimit dhe të mbështesin një vizion të pastër 
shpirtëror. Një udhëheqës fetar i përkushtuar 
dhe i ndershëm është ai që nuk ndjek interesa 
personale apo ambicie politike, por që u shërben 
njerëzve në përputhje me mësimet e besimit dhe 
me një përkushtim të sinqertë ndaj Zotit dhe 
komunitetit.

Nuk do të ketë fuqi që do ta amnestojnë Shaqir 
Fetain në të ardhshmen për tërë atë vakëf qe e 
tjetërsoi si dhe për miliona letra në vlerë dedikuar 
vakëfit e që ky i shpenzoi duke u munduar që ta 
sigurojë ngrysjen e jetës në kolltukun e të parit 
të BFI-së. Pra, situata në BFI të Maqedonisë së 
Veriut është një reflektim i sfidave më të gjera 
me të cilat përballen institucionet fetare në 
rajon. Ky fenomen ilustron se si pushteti mund të 
shndërrojë liderët fetarë nga figura shpirtërore në 
figura me interesa të pastra politike dhe se si këto 
lidhje dëmtojnë integritetin e institucioneve fetare 
dhe besimtarët. Tani po kërkohet se cila parti ta 
instalojë njeriun e vet në vend të Shaqir Fetait të 
instaluar nga qarqet që tashmë janë opozitë. Në 
BFI po instalohet një praktikë e frikshme.

Si të dilet nga kjo krizë
Për të shpëtuar institucionin fetar nga kriza 
e thellë e besueshmërisë dhe integritetit ku 
ndodhet, kërkohet një qasje e guximshme, e 
ndershme dhe gjithëpërfshirëse që synon të 
rigjallërojë vlerat morale dhe shpirtërore që 
duhet të përfaqësojë. Janë disa hapa që mund të 
ndërmerren për të arritur këtë qëllim:

1. 
Rivendosja e pavarësisë nga politika
Shkëputja nga ndikimet politike është hapi më 
i rëndësishëm dhe urgjent. Kjo mund të arrihet 
përmes një strukture të re, ku anëtarët e rijastit 
të mos jenë të lidhur me struktura politike. 
Krijimi i një kodi të rreptë etik për udhëheqësit 
fetarë, që ndalon përfshirjen në politika partiake 
apo ndërhyrjet nga shërbimet sekrete, do të ishte 
një hap i madh drejt rritjes së besueshmërisë.

2. 
Transparencë dhe llogaridhënie e Institucionit Për 
të ringjallur besimin e besimtarëve, institucioni 
duhet të vendosë mekanizma transparence, 
duke publikuar rregullisht raportet financiare, 
vendimet kryesore dhe proceset e emërimeve në 
pozitat udhëheqëse. Kjo do t’i japë komunitetit 
të drejtën të dijë si përdoren fondet dhe cilat 
janë vendimet që merren në emër të tij. 
Llogaridhënia duhet të jetë bazë, duke përfshirë 
audite të pavarura dhe ndëshkime për ata që 
abuzojnë me autoritetin.

3. 
Riorganizimi i strukturës drejtuese Riorganizimi 
është i domosdoshëm për të ndërtuar një 
model më përfaqësues dhe të balancuar të 
udhëheqësisë fetare. Duhet të përfshihen 

përfaqësues të ndryshëm nga të gjitha myftinitë 
dhe grupet e besimtarëve për të siguruar që zëri 
i tyre të dëgjohet. Një proces zgjedhor i hapur 
dhe transparent për emërimin e udhëheqësve 
mund të rigjallërojë besimin në integritetin e 
udhëheqësisë.

4.
Angazhim aktiv i intelektualëve dhe mendimtarëve 
të pavarur Në këtë proces, është esenciale që të 
përfshihen intelektualë të pavarur, imamë të 
respektuar dhe figura morale të cilët janë të 
përkushtuar ndaj ndershmërisë dhe vlerave 
fetare, duke u larguar nga manipulimi politik. 
Një këshill përfaqësues nga imamët dhe 
përfaqësuesit e komunitetit do të kontribuonte 
në krijimin e një lidershipi me baza morale dhe 
profesionale më të shëndosha.

5.
Inkurajimi i debatit të hapur dhe dialogut me 
komunitetin Institucioni duhet të jetë i hapur 
për kritika dhe të inkurajojë debatin e hapur 
me komunitetin. Kjo mund të arrihet përmes 
organizimit të forumeve dhe takimeve të hapura, 
ku besimtarët të mund të ndajnë shqetësimet e 
tyre dhe të propozojnë zgjidhje. Një proces i tillë 
i përfshirjes e bën komunitetin më të angazhuar 
dhe përgjegjës për të ardhmen e institucionit.

6. 
Kthimi në vlerat themelore të besimit islam 
Institucioni fetar duhet të rikthehet tek 
vlerat themelore të besimit, duke promovuar 
edukimin fetar dhe përhapjen e mesazhit 
të sinqertë e të pastër islam, larg ambicieve 
politike dhe përfitimeve personale. Imamët dhe 
udhëheqësit duhet të jenë figura morale të cilat 
japin shembull me përulësi dhe përkushtim 
ndaj Zotit dhe njerëzve. 

Këto hapa do të ndihmonin në transformimin 
e institucionit fetar, duke e kthyer atë në një 
entitet të ndershëm dhe të përkushtuar që i 
shërben vërtet komunitetit të tij, pa influencat 
e panevojshme politike si të subjekteve partiake 
ashtu edhe të grupeve kriminale apo të personave 
të kriminalizuar. dhe pa komprometuar parimet 
morale e shpirtërore që duhet të udhëheqin çdo 
institucion të tillë. Vetëm përmes një procesi të 
tillë ndryshimi të ndershëm dhe rrënjësor mund 
të sigurohet që komuniteti të ketë udhëheqës 
të cilët janë të vërtetë, të përkushtuar dhe të 
besueshëm.

/KOMBETARE/29.10.2024/

Naivizëm apo djallëzi

Vazhdon Shaqir Fetai me dofarë “filozofema” 
bajate e të denja për të rinjtë në fazën e hershme 
të doleshencës. Fetai thërret në kultivimin e të 

mirës, sepse vetëm kështu “ju do Zoti”! Po ata që 
veprojnë dhe që kanë vepruar punë të fëlliqta, si 

Shaqir Fetai, a i do Zoti?!

Nga Sermijet Bajrami

Sa herë që i djeg fort Shaqir Fetait, ky ngutet 
të dalë me do filozofema aq bajate, aq të pakrip 
dhe të thata, ndërsa ky i pretendon si këshilla 
prej një më të vjetri dhe “alimi”! Shaqir Fetai 
“etiketën propagandistike” alla-Shaqirçe e 
përfundon: 

“Mundohu të kultivosh të mirën, sepse ajo zen 
vend tek të gjjthë dhe jepu hapsirë dhe kohë që 

ata ta kuptojnë të mirën dhe mos humb kohë me 
ata që flasin për të të penguar drejt të së mirës, 
vazhdo rrugëtimin tënd dhe mos u mer me çdo 
fjalë që të vjen me qëllim që t’i të merresh me te, 

dhe jo misionin dhe detyrar që janë para teje. 
Kështu të do Zoti.” 

Cilën të mirë e kultivoi Shaqir Fetai? E 
përçau dhe e degradoiBFI-në, e amatorizoi 
institucionin deri në përmasa të analfabetizmit, 

i përndoqi, si inkuzicioni kishtar “shtrigat”, të 
gjithë ata që nuk e honepsin, që nuk pajtohen 
me veprimtarinë e tij kriminale, spiuneske dhe 
banditeske, e tuhajësoi vakëfin, i shpenzoi të 
gjitha bonot në vlerë të destinuar për blerje 
dhe shtim të vakëfit, regjistroi dhjetra “bashkësi 
fetare islame” e grupe religjioze, vetëm e vetëm 
që të gëzojë respekt te disa lëvizje frakcioniste 
ndërkombëtare, e mbylli Medresen tradicionale, 
la qindra të rinjë e të reja pa vazhduar 
shkollimin sipëror, la FSHI-në pa përkujdesje 
institucionale, ngriti “institucione” paralele – të 
gjitha këto vetëm për inat të atyre që deshtën t’i 
bëjnë puç! Dhe tash këta na qenkan të këqinj, 
ndaj nuk duhet të dëgjohen, sepse këta do të 
ndëshkohen nga Zoti! Po Shaqir Fetai çka 
bëri? Pse Shaqir Fetai nuk i la kohë babait të 
vet shpirtëror, ish-reisit që të përmirësohet, pse 
nuk i la kohë që ta kuptojë të mirën, porse, u 
bë vegël e shërbimeve antikombëtare e antifetare 
(siç e ka në traditë e në gjak, mbse edhe në 
gjen) dhe kreu puçn më të poshtër të kryer 
ndonjëherë në një komunitet fetar? Shaqir Fetai 
është hipokrit i llojit të vet, i pashembullt, është 
marionetë që mbështetet ekskluzivisht në fuqinë 
shtytëse të pushtetit, prej të cilit kërkon ndihmë 
për t’ia pastruar oborrin e uzurar pa më të voglën 
meritë. Të gjithë ata që e ndihmuan, të gjithë 
ata nëpunës që ia zgjatën dorën dhe që e shtynë 

të vie deri te kolltuku i pamerituar, i largoi nga 
puna, i çoi nëpër gjyqe, pagoi e shenzoi shumë 
para fitri e zeati duke paguar avokatë e seanca 
gjyqësore. Me myftininë e Tetovës la namë! 
Myftiu që ia siguroi legjitimitetin që të shkojë 
në zgjedhje të falcifikuara, myftiu i Tetovës që 
i erdhi për përhajr me mbi 100 imamlerë e 
teologë nga Tetova, myftiu më akademiku në 
radhët e BFI-së, akuzohet për vepra penale, 
thjesht, sepse me kohë e hetoi misionin e Shaqir 
Fetait dhe u vu në ballë të të shqetësuarve që 
kërkonin largimin e Fetait një orë e më parë. Kur 
në këtë situatë të shkaktuar nga Shqir Fetai u 
gjend ish-reisi, H. Sulejman ef. Rexhpi, ai lirisht 
e kishte të drejtën kushtetuese që t’i shkarkojë të 
gjithë rrebeluesit dhe të vazhdonte edhe më tej 
me drejtimin e BFI-së! Ai nuk këmbënguli në të 
drejtën e vet kushtetuese, por, kur pa se anëtarët 
e Rijasetit, miqtë dhe bashkëpunëtorët e tij 
ishin ngritur kundër, ai thjesht dha dorëheqje të 
parevokueshme, sepse gjykoi se kjo lëvizje do t’i 
qetësojë gjakrat! Kur gjatë viteve ’90 të shekullit 
të kaluar efendi Rexhepi u përball me të njëjtin 
problem nga Myftinia e Tetovës, ai nuk ngriti 
procese gjyqësore, nuk kërkoi ndihmën e partive, 
as të shërbimeve intelegjente, ai nuk kërkoi 
as shërbimin e regjimeve të shteteve arabe, ai, 
thjesht, u tregua i arsyeshëm, burrshtetas, ua 
dëgjoi hallin dhe, pas një periudhe përplasje, të 

gjithë i inkorporoi në sistem, i futi brenda BFI-
së, duke ua lënë në dorë Myftininë atyreve me 
të cilët hoqi të zinjtë e ullirit! Nuk përjashtoi 
asnjë nga puna! Pastaj kjo Myftini do të bëhet 
më koperuesja brenda BFI-së. Dhe Shqir Fetai 
edhe më tej mendon se me një takim me ndonjë 
personalitet nga bota arabe, sakaq Zoti do t’ia 
falë të gjitha mëkatet dhe do ta dojë si të gjithë 
xhenetlinjtë! Ky aq është i poshtër sa mendon se 
ka kapacitet t’ia hedhë edhe Zotit. Ndryshe nuk 
ka shpjegim insistimi i tij që të vishet me lëkurë 
qengji dhe me të ta kamuflojë brendinë e vet 
prej ujku, prej dhelpre, prej shejtani…

/KOMBETARE/31.10.2024/

Konferencat shkencore si mjete 
për avancimin e dijes, jo si evente 

sociale

Konferencat shkencore janë krijuar për të ndarë 
njohuri, për të diskutuar hulumtime dhe për të 
kontribuar në zhvillimin e fushave të ndryshme 

akademike dhe nuk duhet të konceptohen si 
mundësi për t’i shpërblyer bashkëpunëtorët-

marioneta me një vizitë turistike, e aq më pak me 
paret e fitrit e të zeqatit të bëhet qejf

Nga Zenun Emini, student në Edrene

Në një botë ku avancimi shkencor është 
thelbësor për zhvillimin e shoqërive, dukuritë 
amatore që shfaqen në skenën akademike 
meritojnë një vëmendje të veçantë. Një prej 
këtyre dukurive është sjellja intrigante e Shaqir 
Fetit, instalacionit të dhunshëm në krye të 
BFI-së, i cili ka bërë traditë që të paraqitet në 
konferenca shkencore me një grup të madh 
bashkëpunëtorësh. Kjo praktikë, e cila e deformon 
qëllimin e këtyre ngjarjeve, sjell në vëmendje një 
fenomen më të gjerë që kërkon një reflektim të 
thellë. Natyrisht, kuluareve të këtyre takimeve 
shkencore vazhdimisht Shaqr Fetai është 

kritikuar, është qortuar por, ja që kemi të bëjmë 
me njeri që ka fytyrën dy hektar! Jo një herë, ai 
nëpër evente të tilla shekncore niset me dhjetra 
shoqërues, madje ka pasur momente kur tërë 
rijasetin e vet (prej 13 myftishë) e ka marrur me 
vete, duke i sistemuar nëpër dhoma si kopenë e 
dhenve. Nëpër konferenca shkencore dërgohen 
njerëz adekuatë, me thirrje e tituj akademikë, 
dërgohen profesorë e njerëz kompetentë në 
lëmin përkatës. Shaqir Fetai shkencëtar? Ai edhe 
hartimit shkollor, me të cilën u prezantua në këtë 
Konferencë, i thotë punim shkencor! Ndaj dhe 
u kritikua e u përqesh si një analfabet funksional 
në konferencën shkencore organizuar në Edrene 
të Turqisë! Madje u kritikua (por që përkthyesit 
zyrtar të BFI-së i erdhi rëndë për ta përkthyer 
ashtu siç u tha) edhe për rrenën që e kishte 
publikuar e që kishte të bëjë kinse me vlerëisimin 
“mirënjohje për punën e BFI në suaza të vendit 
dhe në nivel ndërkombëtarë.” Sepse, sipas 
organizatorit, një vlerësim të tillë nuk ka pasur, 
sepse nuk është ngritur kurrfarë komisioni 
për ta vlerësuar dhe hulumtuar këtë “fakt alla-
Shaqirçe”! Gjithësesi, konferencat shkencore janë 
krijuar për të ndarë njohuri, për të diskutuar 
hulumtime dhe për të kontribuar në zhvillimin e 
fushave të ndryshme akademike. Ato janë vende 
ku shkencëtarët, studiuesit dhe profesionistët e 
fushave përkatëse mblidhen për të shkëmbyer 

ide, për të nxitur bashkëpunime dhe për të 
përmirësuar praktikat e tyre. Duke sjellë një 
grup të madh bashkëpunëtorësh, Shaqir Fetai jo 
vetëm që e sfidon këtë koncept, por gjithashtu 
e keqinterpreton rolin e tij si përfaqësues i një 
komuniteti që pretendon të mbështesë dhe 
promovojë dijen. Ai konferencat shkencore 
i koncepton si mundësi për t’i shpërblyer 
bashkëpunëtorët-marioneta që i ka. Me këtë 
ai i ofendon dhe shpreh urrejtje edhe kundër 
kuadrit akademik të cilët tashmë tërësisht i ka 
margjinalizuar dhe ata i zëvendëson me turlifarë 
bilmeza të dëshmuar dëshpërimisht nëpër 
turizëm, peshkatari e mbledhje kërpudhash! 
Pra, konferencat shkencore janë platforma për 
ndarjen e dijes, diskutimin e hulumtimeve dhe 
përparimeve në fushat përkatëse dhe, nuk janë 
ngjarje sociale, apo vedne turistike ku mund t’i 
dërgoshë marionetat në shenjë shprblimi për 
dëgjueshmëri e lojalitet prej vazali. Udhëtimi i 
Shaqir Fetait nëpër konferenca të tilla shkencore 
duke marrur me vete numër të madh individësh, 
tërësisht të panjohur për temën e diskutuar dhe 
joprofesionistë për të diskutuar mbi temën e 
caktuar, të krijon përshtypjen se konferencat 
shndërrohen në mundësi për shperblim të 
lojalitetit. Në vend që të përfaqësojnë një 
përkushtim ndaj kërkimit dhe avancimit të 
dijes, ato bëhen arenë për klientelizëm dhe 

privilegje, ku individualiteti i marionetave të 
Shaqir Fetait humbet në mes të grupi të madh 
të shkencëtarëve dhe akademikëve pjesëmarrës. 
Kjo është një traditë e Shaqir Fetait, një stil i tij 
prej intriganti, për ta nënvlerësuar rëndësinë e 
këtyre ngjarjeve dhe për ta dëmtuar reputacionin 
e përfaqësuesve të saj. Kjo qasje kritike ndaj kësaj 
dukurie nuk bëhet sa për të nënvlerësuar ekpin 
marionetë të kryemarionetës, Shaqir Fetait. 
Kritikat ndaj kësaj dukurie janë të nevojshme 
dhe të merituara. Ato duhet të nxisin një debat 
më të gjerë mbi mënyrën se si përfaqësojmë 
komunitetet tona në skenën akademike. Kjo 
praktikë jo vetëm që dëmton integritetin e 
konferencave, por gjithashtu nënvlerëson punën 
e atyre që e kanë merituar vendin e tyre përmes 
hulumtimeve dhe kontributit të tyre në fushat 
përkatëse. Profesorët dhe dijetarët tanë teologë 
duhet ta ftojnë Shaqir Fetain që ta rishikojë 
qasjen e vet ndaj konferencave shkencore. 
Ato duhet të konceptohen si vende të dijes, 
diskutimeve serioze dhe bashkëpunimeve 
produktive. Duhet të inkurajohet pjesëmarrja e 
atyre që kanë diçka të vlefshme për të kontribuar, 
duke e bërë kështu procesin më transparent dhe 
të ndershëm.

/KOMBETARE/04.11.2024/

Filipi II i BFI-së

Faktet historike flasin se strategjia 
(divide et impera) “përçaj dhe sundo” për 

secilin regjim dinak ka qenë strategji e qëllur, e 
suksesshme, pa çka që ka shkaktuar tragjedira 
të tmerrshme. Ndër të parët që e përdori këtë 

strategji ishte Fillipi II, sepse pushteti më së lehti 
ruhet përmes përçarjes

Nga Mahir Rexhepi

Nëse kthehemi para katër viteve dhe rishohim 
e rilexojmë deklaratat e Shaqir Fetait kur u 
instalua në krye të BFI-së në mënyrë dinake nga 
qarqet antiislame e antikombëtare, sakaq do të 
shohim se ai shumë premtoi për reforma, për 
rikthim të autoritetit të BFI-së dhe për unitet, 
për avancim të jetës fetare dhe për transparencë. 
Sot, katër vite më vonë, kemi një situatë të 
mjerushme, të turpshme, antiislame, me plotë 
intriga e intrigantë, me plotë mashtrime e me 
amatorizëm, të përçarë dhe buzë deorganizimit 
total të jetës fetare islame. Kurrë nuk ka qenë 
kaq shumë e përçarë BFI-ja, kurrë institucionet 
dhe organet e saj nuk kanë qenë kaq të gatshme 
për shkarje nga organizimi i centralizuar; sot nuk 
kemi Medresenë tradicionale, sot në Fakultetin 

e Shkencave Islame nuk kemi solidaritet e 
bashkëpunim akademik por angazhim në 
mbajtjen e zhagut të pistë të Shaqir Fetait; si 
asnjë herë më parë kemi myftini që e sabotojnë 
dhe që e shantazhojnë Shaqir Fetain. Nga erdh e 
gjithë kjo e keqe? Nga jashtë? Faktorët e jashtëm 
vetëmsa e ndihmuan strategjinë masonerike të 
Shaqir Fetait! Ai, ndonëse thellësisht në shpirt 
e di që nuk është i aftë për këtë detyrë që e ka 
uzurpuar, megjithatë shprehu lakminë djallëzore 
dhe të huajt e ndihmuan! Ata që do të mund t’i 
bënin problem, i shpërbleu me heshtje, pasi “të 
huajt” i thanë që të heshtë dhe mos të bëzajë 
me rastin e regjistrimit të “bashkësive islame” 
e të religjioneve të tjera “islame” në gjykatat e 
vendit. Këtë heshtje, pastaj ia shpërblyen edhe 
me lejimin, madje me frymëzim dhe përkrahje 
institucionale shtetërore, që t’i shpenzojë të 
gjitha letrat me vlerë (me miliona euro) të cilat 
ishin nga vakëfi e të dedikuara për ta sjellë në 
vend vakëfin e nacionalizuar! Natyrisht, e gjithë 
kjo lojë e pistë të cilës i doli për zot Shaqir Fetai, 
do ta iritojë një masë të madhe të strukturave të 
BFI-së. Do të ndërgjegjësohen të gjithë ata që 
e instaluan dhe që e ndihmuan të vie në krye 
të BFI-së dhe, në shenjë pendese u organizuan 
që ta shporrin nga pozicioni i uzurpuar. Shaqir 
Fetai, i ndihmuar nga qarqet intelegjente 
instaluese, i largoi nga puna dhe triumfalisht i 

përforëcoi pozitat duke sjellë marioneta në krye 
të organeve të cilat ia përbëjnë organin kolektiv 
me të cilën bashkëmbahen nëpër pozita për të 
cilat nuk janë të denjë as në ëndërr. Janë këto 
hapa dhe “reforma” të Shaqir Fetait tërësisht 
antiislame e antikombëtare. Antiislame sepse 
feja nuk mbahet dhe nuk shtyhet me analfabetë 
funksionalë dhe, antikombëtare, sepse që të 
gjithë pranojnë që të jenë bashkëpunëtorë të 
bashkëpunëtorit të UDB-së të verifikuar edhe 
me tapi! Sot Shaqir Fetai e ndjenë fuqishëm 
largimin e tij, po ndjenë se dikush do t’ia marrë 
“rijasetin” dhe do ta ngrisë kundër tij, ashtu siç 
ia mori dhe e ngriti ai kundër H. Sulejman ef. 
Rexhepit. Në teorinë politike të revolucioneve 
thuhet: “ai që vjen në pushtet me pushkë, me 
pushkë edhe do të ikë”, që do me thënë se, siç 
vjen ashtu edhe ikë! Shaqir Fetai po tregohet 
njohës shumë i mirë dhe ekspert në zbatimin e 
motos “përçaj dhe sundo”! Elementin kryesor që 
e përfshinë brenda vetes kjo teknikë e sundimit 
është: krijimi ose inkurajimi i ndarjeve midis 
subjekteve për të parandaluar aleancat që 
mund ta sfidonin regjimin! Pra, Shaqir Fetai, 
aktualisht, të vetmën “strategji” që po e ndjek 
është ajo “përçaj e sundo”! Ka nisur të njihet si 
mjeshtër për të krijuar organe paralele, gatise 
në çdo myftini! Ai këtë e di dhe, realitetin 
mundohet ta fshehë duke publikuar fotografi 



225

me të gjithë anëtarët e “rijasetit” të vet të 
realizuar para shkallëve të BFI-së! Me këtë, në 
fakt intriganti përçon mesazhin se, të gjithë këta 
në foto para shkallëve, nuk janë të denjë as për 
t’i kaluar shkallët e BFI dhe jo më që të jenë 
pjesë e organit kolektiv të BFI-së! Secilit myfti 
po ia krijon nga një organ paralel, po i përçanë 
anëtarët e myftinive, po i përçanë hoxhallarët, 
profesorët! Në mbledhjen e fundit në FSHI u 
pa se profesorët nuk ishin më ata si më parë, 
bashkëpunues e unikë! Në mbledhjen e fundit 
desh u copëtun në mes vete! Brenda FSHI-së 
është i fuqishëm klani i ish-dekanit, Shaban 
Sulejmanit, të cilët sfidohen nga klani i Muaz 
Agushët, ndërsa tani, pas disa takimeve të ulëta 
e intriguese, ka nisur të etablohet edhe klani i 
Shaqir Fetait! Shaqir Fetai nuk është strateg i 
zgjidhjeve të problemeve, ai shkakton probleme, 
ai përçanë, sepse vetëm kështu e eliminon 
konkurrencën unike kundër tij. Shaqir Fetai 
në vend se ta zgjidhë problemin e Myftinisë së 
Tetovës, ai takon imamë nga Tetova me qëllim 
që të krijojë alternativë, gjegjësisht, t’i përçajë, 
madje mundësisht të vinë deri te turpërimi që 
do të kulmonte me rrahje e, mos dhashtë Zoti, 
me ndonjë plagosje e vrasje. Këtë përfundim e 
kërkon Shaqir Fetai dhe, nuk do t’i ndahet kësaj, 
sepse vetëm kështu mund ta “ndërgjegjësojë” 
pushtetin i cili pastaj do të involvohet për t’i 

ulur gjaqrat dhe për t’ia zgjatur “reisllëkun” 
instalacionit të tyre, Shaqir Fetait! Më turp se ç’i 
ka rënë BFI-së këtë kohë nuk ka se ku të shkojë! 
Në krye të BFI-së i instaluari dhe intriganti më i 
pështirë që është i gatshëm ta kryejë misionin e 
vet, qoftë kjo të jetë fund e krye zi e terr për BFI-
në?! Ai këtë e kërkon – pas meje u shkatërroftë 
gjithçka! Ai nuk pranon (mbase edhe nuk 
guxon!) që të ulet me faktorët relevantë, me ata 
që kanë autoritet, që dinë dhe kanë përvojë që 
të zgjidhen të gjitha problemet e BFI-së; ai nuk 
pranon (mbase edhe nuk guxon) që të ngrisë 
komisione autoritative e të nderit, që të arrihet 
deri te uniteti islam (dhe për ta flakur taktikën 
“përçaj e sundo”); ai nuk guxon (sepse kështu e 
kanë urdhëruar) që ta tejkalojë veten si intrigant 
dhe të zbresë me këmbë në tokë e të ndërmendet 
duke pranuar faktin se BFI-ja nuk bëhet me 
analfabetë funksionalë, BFI-ja bëhet me ata 
që kurrë nuk kanë vjedhur institucionin, që e 
kanë udhëhequr me dinjitet dhe që kanë dhënë 
mjaft fakte që dinë ta drejtojnë dhe ta forcojnë 
Institucionin e vetëm fetar tashmë të parcializuar, 
të fragmenarizuar e të sektarizuar deri në besdi. 
Shumë keq!

/MILENIUMI3/07.11.2024/

Kur nëpërkëmbësit e fesë islame 
flasin për hallallin dhe haramin

Bashkëpunimi me armiqtë e fesë dhe kombit 
është një shkelje e rëndë, dhe një individ që është 
i përfshirë në një aktivitet të tillë nuk mund të 

mbajë asnjë moral fetar për të komentuar ligjet e 
Islamit

Nga Mahir Rexhepi

Këto ditë, personifikuesi i gjallë i haramit, 
instalacioni i haramosur në krye të BFI-së, 
Shaqir Fetai, paska dhënë urdhër që nën 
patronazhin e tij të organizohet “Seminari 
trajnues “Jeta hallall në kohën moderne””! Po a 
i ka hije Shaqir Fetait të angazhohet për hallallin 
ndërkohë që, vetë, edhe sot e kësaj dite nuk 
distancohet nga harami në të cilën është zhytur 
kokë e këmbë! Ky haramllëk që e ka bërë që kur 
ka shitur hafizllëkun në duart e udbashëve dhe 
të qarqeve antikombëtare e antifetare, ia bën 
cinike çdo angazhim të tij në sferën e hallallit. 
Sepse, përderisa nuk pendohet publikisht para 
Zotit se është kontrabanduar në krye të BFI-së, 
ai në çdo veprim të vet të hallalltë duket cinik 
dhe ironizues. Në një periudhë kur diskursi fetar 

ka një peshë të madhe dhe shoqëria është në 
kërkim të drejtësisë morale dhe shpirtërore, 
është thelbësore që ata që flasin për çështje të 
rëndësishme si hallalli dhe harami, të kenë 
kredibilitet dhe moral të pastër. Më shumë se 
kurrë, është e domosdoshme që individët që 
pretendojnë të udhëzojnë dhe të flasin për fenë, 
të jenë ata që e jetojnë atë përmes sjelljes dhe 
veprimeve të tyre, dhe jo ata që kanë shkelur 
thelbin e saj. Në këtë kuadër, figura e Shaqir 
Fetait, e cila është tashmë e njohur si një person 
i certifikuar si udbash, ngre pyetje të rëndësishme 
mbi atë që do të thotë të jesh një autoritet fetar. 
Si mund një individ, i cili ka tradhtuar besimin 
dhe ka bashkëpunuar me armiqtë e kombit dhe 
besimit, të flasë për hallallin dhe haramin si 
kategori të shenjta të fesë islame? A ka vend për 
hipokritë të flasin për parimet e shenjta të 
Islamit, kur ata vetë janë të përfshirë në veprime 
që i kundërshtojnë ato? Hipokrizia është një nga 
mëkatet më të mëdha në Islam, dhe Allahu e 
dënon ashpër atë në Kur’an: “Në të vërtetë, 
hipokritët janë në pjesën më të ulët të Zjarrit.” 
(Kur’an, Surah An-Nisa, 4:145). Për të kuptuar 
thelbin e këtij dënimi, është e rëndësishme të 
kujtojmë që hipokrizia është një ndarje e thellë 
nga sinqeriteti dhe e vërteta. Ata që i japin vetes 
një imazh të pastër dhe të devotshëm, por në 
fakt janë të përfshirë në veprime të dëmshme 

dhe tradhtie, nuk mund të jenë autoritete për të 
folur mbi ligjet e Zotit. Bashkëpunimi me 
armiqtë e fesë dhe kombit është një shkelje e 
rëndë, dhe një individ që është i përfshirë në një 
aktivitet të tillë nuk mund të mbajë asnjë moral 
fetar për të komentuar ligjet e Islamit. 
Pejgamberi (paqja qoftë mbi të) e ka theksuar 
qartë se të tradhtosh besimin dhe të shkelësh 
interesat e komunitetit musliman është një 
mëkat i madh. Në këtë kontekst, çdo përpjekje 
për të dhënë leksione mbi hallallin dhe haramin 
nga një individ i tillë është e papranueshme dhe 
jo vetëm e paautorizuar, por gjithashtu e 
dëmshme për besimtarët dhe për shoqërinë në 
tërësi. Një nga pasojat më të dëmshme të lejimit 
të personave të tillë të flasin për çështjet fetare 
është manipulimi me besimtarët e pafajshëm. 
Ata që janë të përfshirë në tradhti dhe spekulime 
mund të përdorin fjalët e tyre për të krijuar 
konfuzion dhe për të dezinformuar besimtarët. 
Hallalli dhe harami janë dy kategori të 
rëndësishme të fesë, që përcaktojnë atë që është 
e lejuar dhe e ndaluar në Islam, dhe këto 
kategori janë të shenjta dhe të pastra. Ata që 
përdorin këto kategori për përfitime personale 
dhe për të krijuar një imazh të rremë të fesë, 
janë të dëmshëm dhe rrezikojnë të dëmtojnë 
thelbin e besimit islam. Shaqir Fetai dhe 
individë të ngjashëm që kanë treguar veprime të 

dyfishta, mund të përdorin ligjet e Islamit për të 
krijuar një fasadë të devotshmërisë, por kjo 
është thjesht një përpjekje për të fshehur 
veprimet e tyre të dëmshme. Duke përdorur 
ligjet fetare për të arritur qëllime të ulëta dhe për 
të mbuluar të kaluarën e tyre të errët, ata mund 
të manipulojnë perceptimin e besimtarëve dhe 
të krijojnë një ndarje të rrezikshme nga e vërteta 
dhe e drejta. Ky lloj spekulimi është një formë e 
shkatërrimit të besimit të pastër dhe të shenjtë 
të Islamit. Në Islam, të folurit për hallallin dhe 
haramin është një përgjegjësi e madhe. Ata që 
udhëzojnë komunitetin musliman duhet të jenë 
individë të sinqertë dhe të pastër, që janë të 
angazhuar në jetën e tyre të përditshme sipas 
normave të fesë. Ata që kanë shkelur besimin 
dhe janë përfshirë në veprime të padrejta, si 
puna e Shaqir Fetait, nuk mund të kenë autoritet 
moral për të dhënë këshilla ose mësime mbi 
këto kategori të shenjta. Nëse individë të tillë si 
Shaqir Fetai vazhdojnë të flasin për hallallin dhe 
haramin, kjo është një tradhti e dytë ndaj 
besimit dhe një shpërdorim i autoritetit fetar. 
Shaqir Fetai dhe individët e ngjashëm që kanë 
veprur tradhtueshëm dhe manipuluar përfitime 
të paqarta, nuk mund të jenë burim i udhëzimit 
për shoqërinë. Besimtarët duhet të jenë të 
kujdesshëm dhe të shqyrtojnë mirë cilët individë 
i udhëzojnë ata në çështjet fetare, dhe të mbeten 

të lidhur ngushtë me të vërtetën dhe moralin e 
pastër të Islamit. Në këtë seminar, “dora e 
djathtë” e Shaqir Fetait në prezencë të këtij, 
paska thënë: “kompetenca për të bërë diçka 
hallall apo haram është e Zotit”! Ky mëkat i 
madh nënvizohet në prezencë të “reisit” dhe ky 
e përcjell me admirim ligjeratën e tij! Fjala “për 
të bërë” nënkupton veprim! Pra, kompetenca 
për të bërë, për të kryer, për të vepruar haram, 
qenka e Zotit? A ka trishim më të madh se kjo 
fjali! Këtu është dashur të përfundojë ky seminar 
dhe, “krahu i djathtë” i tij të pritet dhe të hidhet 
në pleh! Një Zot mund ta dijë: mbase edhe ky 
ka qenë qëllimi i kësaj dysheje të mëkatshme që 
ta “profilizojnë” Zotin si “kryrës të haramit”! 
Kjo dyshe e bën edhe këtë mëkat, sepse, janë po 
këta të cilët i kanë hyrë punës së paralelizmit të 
organizimit të jetës fetare, pavarësisht se ky 
munafikllëk mund të kushtojë me gjak! Ata që 
bëhen sebep për t’u derdhur gjaku, ata janë të 
përcaktuar për haram dhe rreptësisht duhet t’u 
ndalohet të flasin për hallallin! Në Islam, çdo 
veprim ka një kornizë të qartë: ose është i lejuar 
(hallall), ose është i ndaluar (haram). Kjo 
kornizë përcaktohet nga Allahu, i cili është i 
Plotfuqishëm dhe i Dijshem, dhe kjo shpallje 
është realizuar përmes Kur’anit dhe Hadithit. Të 
gjithë muslimanët janë të detyruar të ndjekin 
këto urdhra që kanë burim të pakontestueshëm 

nga një autoritet i lartë, që është Allahu. Kjo 
është baza e besimit dhe e praktikës islame, dhe 
për këtë arsye, ligjet që përcaktojnë hallall dhe 
haram janë të shenjta dhe nuk janë subjekt i 
interpretimit të lirë të individëve, aq më pak të 
individëve që i shërbejnë haramit. Deklarata që 
vetëm “Zoti ka kompetencë të bëjë diçka hallall 
apo haram” është një frazë që, pa dyshim, ka 
kuptimin e saj të thellë në kontekstin e fesë, por 
përdorimi i saj pa një kuptim të plotë mund të 
sjellë shumë pasiguri. Islam ka një sistem të 
qartë ligjor, të cilin ne jemi të obliguar ta 
zbatojmë dhe respektojmë, dhe ky sistem është i 
përcaktuar nga shpallja e Allahut, jo nga 
interpretimi i rastësishëm i individëve. Teologët 
dhe dijetarët duhet të kenë kujdes që të ruajnë 
pastërtinë e fesë dhe të ndihmojnë besimtarët të 
mbeten të lidhur ngushtësisht me atë që është e 
vërtetë dhe e përcaktuar nga Allahu. Nëse, 
“krahu i djathtë” i Shaqir Fetait ka pasur 
ndërmend të thotë se është kompetencë e Zotit 
“për ta bërë” haram apo hallall, atëherë, kësaj 
dyshe po ia ofrojmë një interpretim profesional 
mbi atë se ku dallojnë këto dy kategori 
gramatikore. Në gjuhën shqipe, përdorimi i 
shprehjeve “për të bërë” dhe “për ta bërë” mund 
të krijojë konfuzion, por ka një dallim të qartë 
në kuptim dhe strukturë gramatikore. Ky dallim 
është i lidhur me funksionin e foljes dhe 

mënyrën se si ato përdoren në varësi të kontekstit 
dhe sintaksës. Shprehja “për të bërë” është një 
strukturë që përdoret për të shprehur një qëllim, 
një synim ose një veprim që do të bëhet në të 
ardhmen. Ajo është një pjesë e një fraze të pastër 
dhe zakonisht përmban një folje infinitivi 
(“bërë” në këtë rast). Për – parëlidhëse që shpreh 
qëllimin, synimin ose nevojën për të realizuar 
diçka. Të – pjesë e foljes modale që ndihmon 
formimin e infinitivit. Bërë – folja në formën e 
infinitivit, që tregon veprimin që do të kryhet. 
“Ai ka ardhur për të bërë një punë”, “Ne shkojmë 
në shkollë për të bërë detyrat” etj. Kjo strukturë 
tregon një qëllim ose një veprim që është i 
mundshëm ose i parashikuar për t’u realizuar. 
Shprehja “për ta bërë” është një variant i 
shprehjes “për të bërë”, por me një ndryshim 
gramatikor. Këtu përdoret përemri “ta”, i cili 
është forma e përdorur për të treguar objektin e 
veprimit. “Ta” është një përemër, që ndërlidhet 
me objektin e drejtpërdrejtë të veprimit të foljes 
“bërë”. Për – po ashtu parëlidhëse që tregon 
qëllimin. Ta – është përemri i thjeshtë objekt i 
drejtpërdrejtë, që tregon se veprimi ka një objekt 
konkret (kjo është ajo që veprohet). Bërë – 
përsëri folja në infinitiv, që shpreh veprimin që 
kryhet. “Ai erdhi për ta bërë një punë”, “Ju 
shkoni në sallën e sporteve për ta bërë 
ushtrimin.” Në këtë rast, “ta” është i lidhur me 

një objekt të veprimit, dhe struktura ka 
kuptimin e një veprimi që ka një destinacion të 
qartë për t’u realizuar. “Për të bërë” përdoret kur 
flasim për qëllimin e kryerjes së një veprimi pa 
treguar një objekt të drejtpërdrejtë. “Për ta bërë” 
është më specifike dhe përdoret kur duam të 
tregojmë se veprimi ka një objekt që do të 
kryhet (domethënë diçka që bëhet ose realizohet 
për një qëllim të caktuar). Nuk kanë thënë kot, 
“Kur të mund harami, gjithnjë zë në thua dhe 
bie hundë e buzë”!

/POLITESA/19.11.2024/

Nekrologu pa nekrologji

Nekrologjia është përkujtim i shkurtër që botohet 
në shtyp e në rrjetet sociale për njeri që sapo 
ka vdekur! Kur nekrologjia shkruhet nga një 

kokë që mund të jetë burrshtetas, intelektual i 
latë, akademik, person me taban të moralit e 
të dinjitetit, kjo flet se i ndjeri ka qenë shumë 
i respektuar në shoqëri, por kur ajo shkruhet 

prej munafikëve, prej frikacakëve, prej të 
pandershmëve, si puna e Shaqir Fetait 

– çka fletë kjo?

Nga Mahir Rexhepi

Shaqir Fetai e ka në gjak nekrologjinë. Mbase e 
sheh si shansin e fundit kur do t’i “shëndritet” 
sado pak fytyra e përlyeme! Shaqir Fetai shkruan 
vetëm për ata që i ka qejf ai, pavarësisht personit 
për kë shkruan, si dhe për ata të cilët kurrë nuk 
kanë dëgjuar dhe nuk dinë gjë për Shaqir Fetain!
 
Pse e bën këtë?
E para, sa për ta bindur “botën” se ky paska 
pasur shumë miq të cilët i përkujton edhe në 
çastin e vdekjes së tyre dhe, e dyta, si arsye 
kryesore, mundohet që të krijojë “kulturë” në 
opinion se, kështu siç shkruan ai për të tjerët, 

kështu duhet të shkruhet edhe për Shaqir Fetain, 
pra, nekrologji vetëm me fjalë sa më të mira e 
më të ëmbla. Nekrologjinë e fundit që e shkroi 
ky farë nekrologu diletant ishte ajo për Hafiz 
Ismet Spahiqin, dijetar i respektuar nga Bosnjë-
Hercegovina. Për këtë personalitet të ndritshëm 
nekrologu Feti shkrun: “Jetoi si simbol i 
pastërtisë shpirtërore dhe morale, vepronte në 
jetë me urtësi dhe maturi, mbillte afêrsi dhe 
dashuri në mes njerëzve”, dhe e përfundon me 
“Kështu jetojnë dhe vdesin besimtarë që janë 
burra që kanë realizuar ate që ia kanë premtuar 
Zotit.” Shumë bukur, fjalë shumë të ndjera të 
nekrologut, përkujtim me pietet. Por, në tërë 
këtë bukuri ka një gjë të shëmtuar që duhet ta 
trishtojë Shaqir Fetain? Po supozojmë se vdiq 
Shaqir Fetai, sepse, të gjithë do të vdesim, pa 
dyshim, dikush më herët e dikush më vonë! 
Ata të mëvonshmit do të jenë autorë të 
nekrologjive tona?
Po kush do t’i rrekej të shkruante një nekrologji 
për Shaqir Fetain? 
Në fakt, çfarë do të shkruhej për të? 
Lakejt, që i pati krah të djathtë në këtë jetë, 
mbase do t’i shkruajnë “sot pushoi së rrahuri 
zemra e kryetarit të Bashkësisë Fetare Islame 
të Republikës së Maqedonisë së Veriut, reis-ul-
uleme, hafiz Shqir efendi Fetai”, do me thënë, 
këtu përfundon nekrologjia, sepse, mbushet me 

një kilometër titull për të cilin Shaqir Fetai në jetë 
të vet vdiste çdo ditë ngapak!
Çka të vazhohet më tej në nekrologjinë kushtuar 
Shaqir Fetait? Të thuhet se ishte i ndershëm, 
mik i shtrenjtë, alim i madh, dijetar i fortë, 
udheheqës i dashur për të gjithë që erdhi në 
krye të Institucionit si zgjedhje unanime e 
myslimanëve të vendit, patriot që i urrente rustë, 
serbët, UDB-në, që kurrë nuk vodhi ndihma 
dedikuar hallexhinjëve, i devotshëm që kurrë nuk 
pranoi ta dëmtojë vakëfin, që kurrë nuk gënjeriu, 
që kurrë nuk mori njeri më qafë, që kurrë nuk 
pati kundërshtarë dhe që e donin të gjithë… Si 
të përligjen ato mijëra shkrime që tashmë ia kanë 
çelikosur profilin prej munafiku Shaqir Fetait! 
Natyrisht, askush nuk do të pranonte që t’ia lulonte 
një nekrologji me rrena të këtilla, sepse, as vetë 
Shaqir Fetai nuk është i bindur se do ta përkujtojë 
dikush, sepse, askush nuk do të pranonte të 
konfrontohen me tërë atë masë kritike që ia njohin 
edhe zorrët në bark Shaqir Fetat.A e trishton ky fakt 
Shaqir Fetain? Jo, sepse ai është i bindur se kur ia ka 
dalur “t’ia hedhë” Zotit, Krijuesit të Gjithësisë, do 
t’ia dalë që t’i manipulojë edhe njerëzit. Këtë bindje 
e ka i shkreti dhe, për më tepër, ai ka vendosur që 
ta jetojë jetën dhe, kur të vdesë, edhe në varr po t’i 
dh… nuk i bën përshtyje! Me rëndësi është që ai 
veten ta llogarisë si shumë të mirë, pa të tjerët le të 
mendojnë çfarë të duan!  //LAJME7/21.11.2024/

Çka nënkupton “Letër me qëllim 
të mirë”

Jeni Xhamia e Manastirit, një prej Xhamive më 
të vjetra në rajon, nga dita e 22 nëntorit të vitit 

2024, ditë kjo kur shënohet Kongresi i themelimit 
të Alfabetit shqip, do të jetë Muze e kristianizmit 
dhe islamit, dhe kjo me bekimin e Shaqir Fetait, 
instalacionit të qarqeve antishqiptare e antifetare 
në krye të BFI-së me ndihmën e BDI-së! Prandaj, 

reagimet e BDI-së lidhur me këtë ngjarje 
antiislame janë fund e krye hipokrizi

Nga Mehmet G. Veseli

Dje, me rastin e festës kushtuar Kongresit të 
Manastirit, në këtë qytet qëndroi edhe Shaqir 
Fetai. Ky avdalll, në bashkëpunim me Myftininë 
e Manastirit paska organizuar “panel shkencor” 
kushtuar kësaj ngjarje të shenjtë kombëtare. Pra, 
nga informimi i “shërbimeve” të Shaqir Fetait, 
madje publikuar edhe në fb-un e vet personal, 
shihet qartë se si Shaqir Fetai po e daverit 
organizimin institucional, po e legjitimon 
fragmentarizimin deri në shkatërrim të unitetit 
të BFI-së! Në bashkëpunim me Myftininë e 
Manastirit?! Po pse kjo farë Myftinie a na qenka 

institucion më vete apo është organ i BFI-së e 
cila vepron brenda dhe për BFI-në? Shaqir Fetai 
po “i shet” e po i kontrabandon një nga një 
organet dhe institucionet e BFI-së! Nëse dikur 
(2015-2020) BFI-ja nuk i kontrollonte vetëm 4 
xhami në tërë territorin e Maqedonisë së Veriut, 
sot BFI-ja e Shaqir Fetait nuk ka nën e kontroll 
Myftininë e Tetovës, as atë të Kumanovës, as atë 
të Strugës, nuk di se çfarë ndodhë në Myftininë 
e Dibrës, as në atë të Kërçovës, aq më pak 
në atë të Shtipit e të Resnjes; BFI-ja e Shaqir 
Fetait nuk është më e vetmja bashkësi islame, 
sepse Shaqir Fetai, i etur deri në çmendi për 
“dekorime”, ”paqësor e tolerant fetar”, u ka 
dhënë pëlqimin “institucioneve” antiislame që 
të regjistrojnë sa më shumë “bashkësi islame”! 
Sot, BFI-ja e Shaqir Fetait, nuk ka autoritet 
mbi dhjetra xhami, të cilat janë private, të 
imamëve e të lëvizjeve që nuk e llogaisin BFI-
në si Instiitucion; BFI-ja e Shaqir Fetai nuk 
ka më autoritet mbi Medresenë e re, sepse atë 
tradicionalen e shuajti; BFI-ja e Shaqir Fetait 
nuk shton vakëfin si ajo e Kosovës, e cila, këto 
ditë përuroi objektin për ndihma humanitare të 
ndërtuar nga Katari, nuk e shton sepse i gënjen 
arabët duke ua ofruar “cigllanën” si vakëf! 
Shaqir Fetait po i ndodhë që në karrierën e vet 
t’i humbë disa xhami, disa sahat-kullla, xhamitë 
t’i shëndërrohen në kisha e në muze…

A keni dëgjuar ndonjë reagim publik nga Shaqir 
Fetai si organ i BFI-së – Myfti i Gostivarit, kur 
Xhamia e Hysamedinit në Shtipit, më e vjetra 
në Ballkan, në vitin 2018 u shndërrua në kishë 
“Shën Ilija”; a keni dëgjjuar ndonjë reagim 
apo shqetësim të Shaqir Fetait për përdhosjen 
e sahat-kullave në Manastir e Prilep duke u 
“stolisur” me kryqe dymetërsh, ndërsa Shaqir 
Fetai atëbotë ishte drejtor i sektorit për çështje 
fetare pranë BFI-së; a keni dëgjuar ndonjë 
reagim të Shaqir Fetait në cilësinë e myftiut të 
Gostivaiit, për përdhosjen e Kalasë së Shkupit 
duke ngritur në frontin ballor objekt për kishë 
ortodokse! Futuni në FB-un e Shaqir Fetait 
dhe shikoni nëse ka ndodnjë reagim kundër 
uzurpimit dhe shkatërrimit të Jeni Xhamisë në 
Manastir! Shaqir Fetai në “panel shkencor” në 
Manastir, ndërsa Pasko Kuzmani me alkool në 
dorë brenda objektit fetar islam përuron Jeni 
Xhaminë në Muze të kristianizmit? Dhe, mbi 
këtë dukuri të shëmtuar dhe antiislame Shaqir 
Fetai reagon me një “Letër me qëllim të mirë”! 
Për herë të parë në historinë e reagimeve si 
qëndrime institucionale del një reagim i cili, 
që në krye kërkon të mos ketë keqkuptime 
e shqetësime, të mos ketë hidhërime, të mos 
ketë hatërmbetje, sepse letra si reagim është 
“me qëllim të mirë”! Në vend se të jetë letër 
ultimative, në vend se të jetë paralajmërim 

për protesta gjithëpopullore, në vend se të 
jetë kërcënim për padëgjueshmëri qytetare, në 
vend se të jetë paralajmërim për ndërprerje të 
të gjitha raporteve BFI-Shtet, Shaqir Fetai u 
reagon me qëllime më të mira! Po edhe qarqet 
e caktuara shtetërore veprojnë me qëllime të 
mira! Nuk kanë kurrfarë qëllmi të keq përveçse 
ta shndërrojnë në Muze Jeni Xhaminë! Ata në 
Prilep e kanë shëndërruar në nevojtore publike 
xhaminë e djegur kurse Shaqir Fetai nuk ka 
shprehur asnjë “reagim me qëllim të mirë”! 
Problemi i Jeni Xhamisë është shumë më i 
hershëm! Aktivitetet rreth kësaj xhamie gjithnjë 
kanë qenë transparente dhe institucionale, asgjë 
aty nuk është bërë as ilegale e as me fanfare që 
të kuptojnë BFI-ja dhe BDI-ja! Qysh më vitin 
2014, kur nisën punimet arkeologjjike rreth 
dhe brenda kësaj Xhamie ka pasur deklerat 
publike të personave kompetent. Kurrë nuk u 
dëgjua as zëri i Shaqir Fetait dhe as ndonjë zë 
nga “të brengosurit” e BDI-së opozitare! Për 
shembull, konservuesi i lartë i Muzeut, Zoan 
Alltiparmakovski, pat deklaruar: “Projekti 
jonë konservues i mbështetur nga Ministria 
e kulturës, vazhdon me punë pasi qëllimi ynë 
është që “Jeni Xhamia” të prezantohet si lokalitet 
arkeologjik dhe si galeri, funksion të cilin e ka 
pasur edhe më parë. Në fazën e ardhshme do 
ta hapim pjesën e altarit të xhamisë, kurse në 

fazën e ardhshme do të bëjmë konservimin dhe 
restaurimin e të gjithë xhamisë”. Pra, puna e 
Jeni Xhamisë është kryer në disa faza dhe nuk 
është e vërtetë se “krejt rastësisht” na u bë Muze 
i kristianizmit dhe islamizmit dhe se tani duhet 
të reagojmë me “letër me qëllim të mirë”! Ky stil 
i reagimit nënkupton, “o vëllezër maqedonasë, 
bëni çfarë të doni vetëm ma mbani epitetin 
e personit që kultivoj paqe, toleranncë dhe 
harmoni ndërfetare”! Prandaj reagon “rijaseti” 
dhe jo Shaqir Fetai, i cili, në reagimet e veta 
formale gjithnjë ka qenë anemik, i turpëruar dhe 
shimë i frikësuar. Së këndejmi, nuk kuptohet 
as “agresiviteti frontal” i BDI-së kundër këtij 
akti të shëmtuar i cili përfundoi, gjithësesi, me 
bekimin e dështakut më të madh të tyre, Shaqir 
Fetait, i cili ndikimin e vet si autoritet nuk ia 
doli ta shtrijë, madje as në Çegranin e tij.

/1KLIKLARG/22.11.2024/

Shaqir Fetai po braktis kulturën 
dhe trashëgiminë islame

Manastiri dhe qendrat e tjera të rëndësishme 
myslimane nuk duhet të braktisen. Ato janë pjesë 

e trashëgimisë sonë kolektive dhe një simbol i 
identitetit tonë historik e kulturor. Nëse Shaqir 
Fetai nuk është i gatshëm të marrë përgjegjësinë 

për këtë trashëgimi, atëherë komuniteti ka 
të drejtë të kërkojë një lider që e bën këtë me 

përkushtim dhe dinjitet

Nga Makfire Hasani

Shaqir Fetai, kreu kontravers i Bashkësisë Fetare 
Islame (BFI) në Maqedoninë e Veriut, ka ngritur 
valë kritikash me qëndrimet dhe veprimet e tij 
të fundit në Manastir. Me një qasje që duket 
të jetë më shumë formale dhe simbolike sesa e 
angazhuar, Fetai ka lënë përshtypjen e një lideri 
që po heq dorë gradualisht nga përgjegjësia 
për të mbrojtur dhe promovuar trashëgiminë 
kulturore dhe fetare të myslimanëve shqiptarë në 
disa qendra historike të rëndësishme, përfshirë 
Manastirin, Prilepin dhe shumë vende të tjera.
Dy aktivitetet e fundit të Fetait në Manastir janë 
dëshmuar si shembuj të qartë të qasjes së tij të 

pavendosur dhe të pamjaftueshme. Shaqir Fetai 
organizon një “aktivitet propagandistik” shumë 
të vakët! Me tri-katër hoxhallarë e teologë 
shqiptarë organizon “Kontributi i ulemasë 
në themelimin e alfabetit shqip”! Në vend se 
të mbajë ndonjë konferencë shkencore në të 
cilën do të ftonte të marrin pjesë me qindra 
hoxhallarë e teologë akademikë të vendit dhe 
me këtë të dëshmonte edhe unitetin e ulemasë, 
ai në fakt ik në Manastir me dy-tre “shoqërues” 
sa për ta dëshmuar angazhimin e tij formal e 
për të poentuar eventualisht ndonjë “mesazh 
patriotk”!
Vizita në Muzeun e Alfabetit Shqiptar, ku ai 
ishte i shoqëruar vetëm nga dy-tre persona 
aspakt të rëndësishëm në botën akademike 
shqiptare, dhe organizimi i një “paneli shkencor” 
me përmbajtje të vakët e me publik prej nja 
10-15 qytetarëve të rastit, ishte më shumë një 
lëvizje për të plotësuar një axhendë formale sesa 
një përpjekje serioze për të nderuar historinë e 
qytetit dhe kontributin e dijetarëve myslimanë 
shqiptarë në themelimin e alfabetit.
Në të njëjtën ditë, vizita e tij në “Koxha Xhaminë” 
për të përcjellë punimet restauruese të këtij 
monumenti u bë pa praninë e gjerë të anëtarëve të 
Rijasetit dhe të komunitetit lokal. Ky veprim krijon 
një përshtypje të fortë mosangazhimi për një çështje 
që duhet të ishte prioritet për kreun e BFI-së. 

Ndërkohë, një tjetër monument i rëndësishëm, 
Jeni Xhamia, u përurus si “Muze i Kulturës 
Kristiane,” një zhvillim që duket të jetë pranuar 
në heshtje nga BFI, pa asnjë kundërshtim të 
dukshëm e paraprak nga Shaqir Fetai.
Veprimet dhe mosveprimet e Fetait në Manastir 
janë pjesë e një trendi më të gjerë të braktisjes 
së qendrave të rëndësishme myslimane në 
Maqedoninë e Veriut. Prilepi, një qytet me 
trashëgimi të pasur islame, është një tjetër 
shembull ku xhamitë dhe monumentet fetare 
janë lënë në harresë, pa ndonjë iniciativë për 
restaurim apo promovim nga BFI. Situata 
është e ngjashme në shumë qytete dhe fshatra 
të tjera ku objektet fetare, shpesh të lidhura me 
identitetin shqiptar dhe mysliman, janë lënë të 
degradojnë ose janë transformuar për përdorime 
të tjera.
Kjo qasje e BFI-së nën drejtimin e Fetait është 
shqetësuese jo vetëm për faktin që dëmton 
trashëgiminë kulturore dhe fetare, por edhe 
për ndikimin që ka në moralin dhe unitetin e 
myslimanëve në Maqedoninë e Veriut. Një lider 
që nuk përkushtohet për të mbrojtur trashëgiminë 
dhe interesat e komunitetit që përfaqëson, lë 
hapësirë për fragmentarizim dhe margjinalizim 
të mëtejshëm, ndërsa hap dyshime të forta mbi 
identitetin e tij fetar e kombëtar, e aq më fort, mbi 
aftësinë e tij për të qenë çoban e jo më “prijës”!

Qasja e Fetait për të qëndruar pasiv dhe 
indiferent ndaj shkatërrimit ose keqpërdorimit 
të monumenteve islame është një paradoks 
në vetvete. Ndërkohë që BFI duhet të jetë 
një gardian i trashëgimisë fetare dhe një zë i 
fuqishëm për promovimin e saj, udhëheqësia 
aktuale duket e zënë me interesa të tjera, që 
shpesh perceptohen si të lidhura me kalkulime 
personale ose politike, me vjedhje e përvetësme. 
Manastiri është një qytet me rëndësi historike 
dhe kulturore për shqiptarët dhe myslimanët 
në Maqedoninë e Veriut. Përveç rëndësisë së tij 
si vendlindja e Kongresit të Alfabetit, qyteti ka 
një trashëgimi të pasur fetare, me xhami dhe 
institucione që datojnë shekuj më parë. Çdo 
akt braktisjeje, si në rastin e Jeni Xhamisë, apo 
indiferencë ndaj punimeve restauruese, si në 
rastin e Koxha Xhamisë, është një humbje e 
madhe jo vetëm për myslimanët, por për gjithë 
pasurinë kulturore të vendit.
Mbrojtja dhe promovimi i trashëgimisë fetare 
dhe kulturore në qytete si Manastiri është 
një përgjegjësi që Fetai dhe BFI nuk mund ta 
injorojnë. Një lider që heq dorë nga këto vlera 
thelbësore, në thelb, heq dorë nga komuniteti 
që përfaqëson.
Po të ishte i përkushtuar në zhvillimin e jetës 
fetare institucionale dhe në demonstrimin e 
prezencës së fuqishme të komunitetit mysliman 

në vend, Shaqir Fetai do të duhej të ndërmerrte 
iniciativa të qarta dhe të qëndrueshme për 
restaurimin dhe ruajtjen e monumenteve islame 
në Manastir dhe qendra të tjera. Ai do të duhej 
të angazhohej për ta bërë trashëgiminë islame 
një pjesë të dukshme të kulturës kombëtare në 
Maqedoninë e Veriut, përmes aktiviteteve të 
rregullta dhe përfshirjes së komunitetit lokal 
si dhe të mbarë vendit. Rritja e përfshirjes 
së anëtarëve të Rijasetit dhe komunitetit në 
vendimmarrjet që lidhen me monumentet 
fetare dhe aktivitetet e BFI-së. Përdorimi 
i platformave publike për të ngritur zërin 
kundër transformimit ose margjinalizimit 
të monumenteve islame, si në rastin e Jeni 
Xhamisë, nuk do të duhej të ishte formale e të 
shuhej me një reagim sa për sy e faqe përmes një 
“letre me qëllim të mirë”, e cila në fakt pasqyron 
potpuri qëllimesh të këqia të Shaqir Fetait.
Pa dyshim, Shaqir Fetai dhe Bashkësia Fetare 
Islame ndodhen në një moment kritik. Veprimet 
e fundit, tregojnë për një qasje indiferente dhe 
larg përkushtimit që kërkon roli i një të pari. 
Për një komunitet që ka nevojë për mbrojtje dhe 
përfaqësim të fortë, kjo sjellje është një zhgënjim 
i madh dhe nje indiferenë antikombëtare e 
antifetare.
Manastiri dhe qendrat e tjera të rëndësishme 
myslimane nuk duhet të braktisen. Ato janë 

pjesë e trashëgimisë sonë kolektive dhe një 
simbol i identitetit tonë historik e kulturor. 
Nëse Shaqir Fetai nuk është i gatshëm të marrë 
përgjegjësinë për këtë trashëgimi, atëherë 
komuniteti ka të drejtë të kërkojë një lider, të 
pakapur nga korrupsioni e tradhëtia dhe që e 
bën këtë me përkushtim dhe dinjitet.

/KOSOVA-SOT/25.11.2024/

Marioneta antikombëtare në 
pritje të Çmimit Nobel për         

“Bashkëjetesë”

Shaqir Fetai e ka bindur veten se është një 
kampion i bashkëjetesës dhe tolerancës fetare, 

duke u bazuar në disa dekorata të marra 
kotnasikoti. Sjellja dhe veprimet e tij flasin për 
të kundërtën: një lider i dobët, i cili në vend 
që të mbrojë interesat fetare dhe kombëtare të 

komunitetit të tij, zgjedh të jetë një marionetë e 
“forcave” që kërkojnë të nëpërkëmbin shqiptarët 

dhe myslimanët

Nga Ilir Topi

Nëntori, muaji i krenarisë kombëtare për 
shqiptarët e Maqedonisë së Veriut, këtë vit 
u shoqërua me provokime dhe përdhosje të 
hapura ndaj vlerave kombëtare dhe fetare të 
shqiptarëve dhe myslimanëve të këtij shteti. Më 
22 Nëntor, Ditën e Alfabetit, Jeni Xhamia 
   – një simbol i shenjtë i trashëgimisë islame – 
u shndërrua në muze të kulturës krishtere me 
ndihmën e institucioneve shtetërore. Më 28 
Nëntor, një tjetër akt i turpshëm ndodhi me 
përdhosjen e Flamurit Kombëtar Shqiptar. 

Në këtë kontekst, shqiptarët dhe myslimanët 
prisnin një reagim të fuqishëm nga liderët 
fetarë dhe kombëtarë për të denoncuar këto 
provokime. Por, Shaqir Fetai zgjodhi të heshtë, 
duke treguar edhe një herë natyrën e tij prej 
marionete në duart e forcave që synojnë 
nënshtrimin dhe poshtërimin e shqiptarëve dhe 
myslimanëve. Heshtja dhe mungesa e veprimit 
nga ana e Shaqir Fetait ndaj këtyre akteve 
dëshmon një dobësi të theksuar në lidership. Në 
vend që të ngrejë zërin për të mbrojtur dinjitetin 
e komunitetit që përfaqëson, Fetai ka zgjedhur 
një qasje nënshtruese. 
Pyetjet kryesore që ngrihen në këtë situatë janë: 

Pse nuk kërkoi Shaqir Fetai kthimin e Jeni 
Xhamisë në duart e myslimanëve? Ky ishte një 
akt i qartë i dhunimit të një objekti të shenjtë, 
por Fetai nuk bëri asnjë hap për ta adresuar atë. 

Pse nuk denoncoi përdhosjen e Flamurit 
Kombëtar Shqiptar? Si mundet një lider që 
pretendon të mbrojë harmoninë fetare të 
injorojë një akt kaq të rëndë ndaj identitetit 
kombëtar të shqiptarëve? 

Pse nuk kërkoi sanksionimin e aktorëve që 
po përpiqen të destabilizojnë bashkëjetesën 
ndërfetare dhe ndëretnike? Në vend të kësaj, 

Fetai zgjodhi të bashkëpunojë në nënshkrimin 
e dokumenteve që promovojnë “bashkëjetesë” 
pa marrë parasysh dhimbjen dhe padrejtësitë 
që iu bënë shqiptarëve dhe myslimanëve. 
Veprimet dhe mosveprimet e Shaqir Fetait nuk 
janë asgjë më pak se tradhti ndaj interesave të 
komunitetit të tij, duke e bërë atë njӓfarë Fikret 
Abdiqi shqiptar! Duke pranuar të luajë rolin e 
një lideri të dekoruar për “bashkëjetesë,” ai ka 
pranuar njëkohësisht të jetë një vegël në duart e 
atyre që përfitojnë nga heshtja dhe dobësia e tij. 
Në vend që të mbrojë dinjitetin e myslimanëve 
dhe shqiptarëve, ai po lehtëson procesin e 
nënshtrimit të tyre, duke shitur çdo vlerë 
fetare dhe kombëtare për një dekoratë apo një 
lavdërim të pavlerë. Myslimanët e vendit luten 
që sa më shpejt ta marrë “nënën e dekoratave”, 
Çmimin Nobël, dhe të marrin fund tradhëtitë e 
tij si dhe tradhëtitë e subjektit politik shqiptar 
që kaq ëmbël po e miklojnë në këtë rrugëtim 
të tradhëtisë! Natyrisht, çmimin do ta paguajë 
vetëm populli shqiptar! Në një kohë kur 
institucionet shtetërore dhe forcat nacionaliste 
maqedonase ndjekin një agjendë që synon 
destabilizimin e Ballkanit dhe margjinalizimin e 
shqiptarëve, roli i liderëve fetarë është vendimtar. 
Por Shaqir Fetai nuk është treguar i denjë për 
këtë rol. Vija ortodokse Rusi-Serbi-(pjesërisht, 
Maqedoni e Veriut) ashiqare po punojnë në 

destabilizim të Ballkanit duke u munduar që ta 
fusin në kurth faktorin shqiptar të këtij rajoni! 
Madje haptazi po angazhohen institucione e 
subjekte politike që ta përjetojnë përkrahjen 
ruse në nënshtrim të shqiptarëve siç po i 
nënshtron rusi ukrainasit! Fatkaqësisht, në vend 
të sanskionimit të të gjithë këtyre elementëve 
destabilizues, dikujt i shkon në mend që të 
kërkojë prej shqiptarëve që ta arsyetojnë këtë 
ngacmim si dhe ta falin tërë këtë poshtërim 
që u bëhet atyre! E gjejnë njëfarë marionete 
rusofile, Shaqir Fetain dhe, prej tij kërkojnë që 
të nënshkruaj dokument përmes të cilit do të 
harrohet, do të falet tërë ajo që iu bë dhe po 
i bëhet shqiptarëve dhe myslimanëve si dhe të 
kërkohet që tash e tutje të angazhohemi për 
bashkëjetesë dhe harmoni fetare Një lider fetar 
duhet të jetë i pari që ngrihet për të mbrojtur të 
drejtat e komunitetit të tij, duke qenë një model 
kuraje, integriteti dhe drejtësie. Por Shaqir 
Fetai ka treguar të kundërtën. Ai ka dështuar 
të artikulojë qartë vuajtjet dhe shqetësimet e 
myslimanëve dhe shqiptarëve. Në vend të luftojë 
për drejtësi, ai ka pranuar të jetë një vegël në 
duart e strukturave që synojnë destabilizimin e 
Ballkanit dhe nënshtrimin e shqiptarëve. Në një 
situatë të tillë, Shaqir Fetai nuk përfaqëson më 
interesat e komunitetit mysliman dhe shqiptar. 
Ai është shndërruar në një simbol të dështimit 



253

dhe të një lideri të dobët, që ka braktisur detyrën 
e tij për hir të përfitimeve personale dhe të 
iluzioneve të lavdisë së rremë. Shaqir Fetai nuk 
është një kampion i bashkëjetesës dhe tolerancës, 
por një shembull i qartë i një lideri të dobët, të 
manipulueshëm dhe të paaftë për të mbrojtur 
interesat e komunitetit të tij. Myslimanët dhe 
shqiptarët e Maqedonisë së Veriut meritojnë 
një lider të guximshëm dhe të vendosur, i cili 
nuk do të pranojë kurrë të tradhtojë vlerat dhe 
identitetin e tyre për përfitime të përkohshme. 
Shaqir Fetai është mallkimi më i tmerrshëm 
që u ka ndodhur shqiptarëve të Maqedonisë së 
Veriut dhe kjo do të faktohet shumë shpejt!

/KOSOVA-SOT/04.12.2024/

Injorim dhe nënshtrim

Kur do të ndërgjegjësohet Shaqir Fetai dhe të 
mos veprojë si një instrument pasiv në dorën e 

atyreve që nuk kanë aspak interes për të drejtat e 
myslimanëve dhe shqiptarëve në Maqedoninë e 

Veriut

Nga Mahir Rexhepi

Më 8 dhjetor 2024, në Shkup u mbajt akademia 
solemne “Dita e Kliment të Ohrit”, një ceremoni 
nën patronazhin e presidentes së shtetit 
Gordana Siljanovska-Davkova. Ngjarja mblodhi 
personalitete të shquara nga politika, shkenca dhe 
feja. Pa fije turpi, ftesës për pjesëmarrje në këtë 
event i përgjigjet edhe instalacioni i dhunshëm në 
krye të BFI-së, Shaqir ef. Fetain

A përfaqëson Shaqir Fetai interesat e 
komunitetit mysliman shqiptar
Shaqir Fetai, i cili duhej të ishte një zë i fuqishëm 
për mbrojtjen e të drejtave të myslimanëve dhe 
shqiptarëve në vend, sërish tregoi indiferencën 
e tij të zakonshme ndaj çështjeve thelbësore 
që shqetësojnë komunitetin. Ndërsa flamuri 
shqiptar digjet, gjuha shqipe mohohet dhe 
objektet e shenjta islame vidhen e tëhuajësohen, 

Fetai vazhdon të shfaqet në aktivitete që vetëm 
sa maskojnë padrejtësitë e shumta me fasadën 
e “dialogut ndërfetar”. Pjesëmarrja e tij në këtë 
ceremoni, në vend që të reflektojë një mbështetje 
të sinqertë për dialogun ndërfetar, thekson 
dështimin e tij për t’u përballur me provokimet 
antikombëtare dhe antifetare që i vijnë 
komunitetit shqiptar mysliman. Në këtë rast, 
kujtojmë rastin e dhimbshëm të Jeni Xhamisë 
në Manastir, e cila u shndërrua në një muze 
të kulturës krishtere, një akt që kaloi pa asnjë 
reagim serioz nga Shaqir Fetai dhe institucioni 
që ai drejton. Në vend që të përdorë pozitën 
e tij për të mbrojtur interesat e komunitetit 
që përfaqëson, Fetai duket se është kthyer në 
një figurë dekorative që mbështet agjenda të 
huaja. Ky qëndrim është një ofendim për ata 
që shpresojnë në një udhëheqje të vendosur, 
të aftë për të ngritur zërin kundër padrejtësive. 
Kur do të ndërgjegjësohet Shaqir Fetai dhe të 
mos veprojë si një instrument pasiv në dorën e 
atyreve që nuk kanë aspak interes për të drejtat 
e myslimanëve dhe shqiptarëve në Maqedoninë 
e Veriut? Përgjigjja mbetet ende një mister, por 
një gjë është e qartë: komuniteti meriton më 
shumë, ndërsa Shaqir Fetai i kapur nga “dora 
misterioze” mund të ofrojë vetëm dështim, 
dëshpërim dhe devalviim të çdo vlere. Mbase ky 
është misioni i tij jetësor!

Dialog ndërfetar apo dorëzim para padrejtësive
Pjesëmarrja e Shaqir Fetait në akademinë 
solemne “Dita e Kliment të Ohrit” është 
vlerësuar nga ai në FB-un e vet si “një shembull 
i rëndësishëm i mbështetjes së dialogut 
ndërfetar”. Megjithatë, ky interpretim bie 
ndesh me realitetin e hidhur me të cilin 
përballen myslimanët dhe shqiptarë aktualisht 
në Maqedoninë e Veriut. Ndërsa Shaqir Fetai 
e quan këtë ngjarje “një platformë për forcimin 
e lidhjeve midis liderëve fetarë dhe për një të 
ardhme të bashkuar,” institucionet shtetërore 
dhe fetare vazhdojnë të shpërfillin të drejtat dhe 
interesat e myslimanëve. Shembulli më i qartë 
është grabitja dhe tjetërsimi i xhamive historike, 
siç ndodhi me Jeni Xhaminë në Manastir, pa 
asnjë reagim serioz nga BFI apo nga vetë Shaqir 
Fetai. Ironikisht, ndërsa ai përpiqet të shfaqet 
si një “avokat i dialogut ndërfetar”, Fetai nuk 
ka arritur të mbrojë as interesat themelore të 
komunitetit mysliman të vendit. Ai përmend 
“forcimin e lidhjeve” me liderët e tjerë fetarë, 
ndërkohë që ai vetë nuk gëzon mbështetjen e as 
nga komunitetit mysliman, as nga institucioneve 
shtetërore dhe as nga ndërkombëtarët. Një 
udhëheqës i cili nuk është i pranuar nga vetë 
komuniteti që supozohet të përfaqësojë, nuk 
mund të jetë një aktor i besueshëm në asnjë 
dialog. Një të tillë mund ta shtyjnë përpara 

vetëm shërbimet e errëta të cilëe u shërben e 
të cilët e llogarisin si projeksion të veten! Kjo 
situatë ngre një pyetje të rëndësishme: A është 
Shaqir Fetai një lider i lajthitur që nuk e kupton 
realitetin, apo një figurë e shitur që ka zgjedhur 
të injorojë padrejtësitë për përfitime personale? 
Çfarëdo qoftë përgjigjja, sjellja e tij është e 
pafalshme për një njeri në pozitën e tij dhe një 
zhgënjim i madh për ata që kanë nevojë për një 
zë të fuqishëm në mbrojtje të të drejtave të tyre.

Mosmirënjohje apo strategji e llogaritur
Në lajmin e Shaqir Fetait të publikuar në FB-
un e vet, ai përmend pezencën e figurës së 
Kryetarit të Kuvendit, Afrim Gashi dhe kaq! 
Sjellja e Shaqir Fetait për të përmendur vetëm 
emrat e funksionarëve aktualë shtetërorë, ndërsa 
anashkalon totalisht ata nga opozita shqiptare që 
dikur luajtën një rol të turpshëm në instalimin 
e tij në krye të Bashkësisë Fetare Islame (BFI), 
është një akt i dukshëm mosmirënjohjeje, por 
njëkohësisht edhe një strategji e llogaritur për 
mbijetesë politike. Kjo qasje ngre disa pikëpyetje 
serioze mbi karakterin dhe parimet e tij:
Shaqir Fetai duket se e ka “harruar” me qëllim 
rolin e opozitës shqiptare që kontribuoi në 
vendosjen e tij në këtë pozicion, një vendim 
që shkaktoi tronditje dhe pakënaqësi të thella 
brenda komunitetit mysliman shqiptar. 

Një harresë e tillë është një shenjë e qartë e 
mosmirënjohjes dhe tradhtisë ndaj atyre që 
dikur, edhe për arsye të dyshimta, e mbështetën.
Përmendja (disa herë!) vetëm e emrave të 
funksionarëve aktualë tregon se Fetai është i 
gatshëm të përshtatet me çdo rrethanë që i 
garanton mbijetesën në pushtet. Duke lënë pas 
dore opozitën, ai tregon se është më i interesuar 
të sigurojë mbështetjen e pushtetit aktual sesa të 
tregojë një qëndrim koherent dhe të ndershëm.
Sjellja e tij dëshmon një varësi të plotë ndaj 
interesave të institucioneve shtetërore dhe 
atyre shërbimeve që e mbajnë në fuqi. Fetai 
nuk guxon të sfidojë status quo-në, madje as 
të falënderojë ata që kontribuuan në ngritjen 
e tij, sepse kjo mund të prishë “marrëdhëniet e 
imagjinuara” me pushtetin aktual.
Kjo sjellje mosmirënjohëse dhe oportuniste 
është një tregues i qartë i mungesës së integritetit 
të Shaqir Fetait. Ai vazhdon të shfaqet si 
një lider i shkëputur nga vlerat themelore të 
mirënjohjes dhe drejtësisë, duke humbur edhe 
atë pak kredibilitet që mund të ketë pasur në 
sytë e komunitetit. Sjellja e tij është një pasqyrë 
e dështimit të tij si lider shpirtëror dhe si një 
përfaqësues i interesave të myslimanëve shqiptarë 
në Maqedoninë e Veriut. Në vend që të jetë 
një shembull i ndershmërisë dhe falënderimit, 
Shaqir Fetai zgjedh të thellojë më tej hendekun e 

mosbesimit dhe zhgënjimit brenda komunitetit 
të tij.

Shaqir Fetai një “lider” që gjithnjë injorohet
Në akademinë solemne “Dita e Kliment të 
Ohrit”, e cila u mbajt në Shkup, vëmendja u 
përqendrua te fjalimet e Presidentes së shtetit dhe 
Kryetarit të Komunitetit Ortodoks, z. Stefani, 
ndërsa Shaqir Fetai, i ashtuquajturi “kryetari 
i Bashkësisë Fetare Islame (BFI)”, u injorua 
tërësisht. Kjo mosprani e një fjale përfaqësuese 
nga ana e Fetait, është një shembull i qartë i 
mospërfilljes institucionale ndaj tij. Fakti që 
Fetai nuk u lejua të mbajë një fjalim apo të 
përfaqësojë zyrtarisht komunitetin mysliman 
në këtë ngjarje tregon mungesën e respektit që 
institucionet shtetërore dhe fetare kanë për të. 
Kjo sjellje vë në pah një hendek të madh në 
trajtimin e barabartë të komuniteteve fetare 
në Maqedoninë e Veriut dhe një nënvlerësim 
të rolit të BFI-së në jetën fetare dhe shoqërore 
të vendit. Shaqir Fetai ka dështuar të krijojë 
një autoritet moral dhe institucional që do ta 
bënte një figurë të respektuar dhe të barabartë 
me liderët e tjerë fetarë. Pjesëmarrja e tij pa zë 
në këtë ceremoni tregon se Shaqir Fetai është 
i pranishëm vetëm për të legjitimuar ngjarje të 
tilla, pa pasur ndonjë rol real apo ndikim. Ai 
është kthyer thjesht në një figurë dekorative. Ky 

injorim institucional është një mesazh i qartë, 
jo vetëm për Fetain, por edhe për komunitetin 
mysliman që ai përfaqëson. Në një ceremoni 
ku sipas Shaqir Fetait bashkëjetesa dhe dialogu 
ndërfetar ishin në qendër, mosdhënia e hapësirës 
për Shaqir Fetain për të folur është një shembull 
i qartë i dështimit për të promovuar barazi 
dhe respekt midis komuniteteve fetare. Por 
ky incident gjithashtu vë në dukje paaftësinë 
e tij për të kërkuar një trajtim të barabartë, 
duke e vendosur atë në një pozitë edhe më 
të pafavorshme në sytë e komunitetit që ai 
përfaqëson. Apo ndoshta nuk guxon ta kërkojë 
këtë trajtim pasi që dkush mund të hidhërohet 
dhe ta shqelmojë b… nga ai kolltuk që e ka 
uzurpuar dhe nga i cli, siç thotë ai, “mund të më 
largojnë vetëm në arkivol”!

/POLITESA/09.12.2024/

Shaqir Fetai dhe kriza në BFI:   
Kur përçarjet dhe keqmenaxhimi 

prekin punonjësit

Shaqir Fetai duhet të japë llogari për krizën e 
rëndë që e ka shkaktuar në BFI, dhe institucionet 
shtetërore duhet të marrin masa për të siguruar 

që e drejta e punonjësve për mbrojtje shëndetësore 
dhe financiare të mos shkilet më

Nga Milazim Braho

Shaqir Fetai, i cili supozohet të jetë “lideri” dhe 
kryeadministrator i Bashkësisë Fetare Islame 
(BFI) në Maqedoninë e Veriut, ka shndërruar 
këtë institucion në një vatër përçarjesh dhe 
keqmenaxhimi të paprecedentë. Për herë 
të parë në historinë e BFI-së, janë bllokuar 
llogaritë financiare të institucionit, duke lënë 
të punësuarit pa siguracione dhe pa mbrojtje 
shëndetësore, një situatë absurde dhe e 
rrezikshme që kërkon ndërhyrjen urgjente të 
organeve kompetente të shtetit.

Kush paguan për dështimet e Shaqir Fetait
Në kushtet aktuale, punonjësit e BFI-së, që 
marrin një rrogë nga ky institucion, janë lënë në 

mëshirën e fatit. Pa sigurime shëndetësore, ata 
nuk mund të përballojnë trajtimet mjekësore në 
rast sëmundjeje, duke u detyruar t’i paguajnë 
ato nga xhepi i tyre. Ndërkohë, përçarjet 
dhe konfliktet e brendshme të shkaktuara 
nga politikat kaotike të Shaqir Fetait janë 
shkaku kryesor i kësaj krize. Ky është një akt 
i papranueshëm që jo vetëm cenon të drejtat 
bazë të punonjësve, por gjithashtu hedh dritë 
mbi dështimin total të këtij udhëheqësi për të 
menaxhuar një institucion kaq të rëndësishëm.

Paditë gjyqësore mbi interesat e punonjësve
Në vend që të sigurojë stabilitet financiar për 
institucionin dhe mbrojtje për punonjësit e 
tij, Shaqir Fetai dhe “rijaseti” i tij duket se 
kanë vendosur si prioritet ngritjen e dhjetëra 
padive në gjykatat e Maqedonisë së Veriut. Këto 
procese gjyqësore, të cilat janë shpesh produkt 
i përçarjeve të brendshme dhe interesave 
personale të Shaqir Fetait, po i kushtojnë BFI-së 
mijëra euro çdo vit. Vetëm për një lëndë, një 
shkresë mund të kushtojë 200-300 euro, ndërsa 
avokatët që përfaqësojnë BFI-në marrin shuma 
të majme për çdo paraqitje në seancat gjyqësore, 
përveç pagesave mujore të tyre. Flitet se nga këto 
pagesa ndahen përqindje për Shaqiir Fetain si 
dhe edhe për nja dy bashkëpunëtorë të tij të cilët 
nuk bëjnë absolutisht asnjë punë në BFI e që 

tashmë janë të njohur si sekserë besnik të Fetait. 
Ky shpenzim i panevojshëm i fondeve të 
institucionit është një tregues i qartë i mungesës 
së përgjegjësisë dhe i prioriteteve të çoroditura 
të këtij lideri. Si mund të justifikohet fakti 
që mijëra euro harxhohen për konflikte 
gjyqësore të kota, ndërsa punonjësit lihen pa 
sigurime? Ky është një akt që kalon kufijtë e 
papërgjegjshmërisë dhe shkon drejt kategorisë 
së krimit institucional.

Ku janë institucionet gjegjëse të shtetit
Situata aktuale në BFI kërkon reagim të 
menjëhershëm nga institucionet e drejtësisë 
dhe organet e tjera kompetente. Mos pagesa e 
kontributeve të sigurimeve është një shkelje e 
rëndë që duhet të hetohet dhe të ndëshkohet 
sipas ligjit. Për më tepër, keqpërdorimi i 
fondeve të institucionit për çështje gjyqësore të 
panevojshme është një akt që cenon integritetin 
financiar dhe funksionimin e BFI-së. Shaqir 
Fetai, në vend që të punojë për të bashkuar 
komunitetin dhe për të forcuar institucionin 
që ai drejton, ka zgjedhur të ndjekë politika 
përçarëse që kanë krijuar kaos dhe bllokime 
në çdo nivel të BFI-së. Ky keqmenaxhim ka 
dëmtuar rëndë jo vetëm punonjësit, por edhe 
imazhin e këtij institucioni në sytë e komunitetit. 
Shaqir Fetai duhet të japë llogari për këtë krizë, 

dhe institucionet shtetërore duhet të marrin 
masa për të siguruar që e drejta e punonjësve 
për mbrojtje shëndetësore dhe financiare të mos 
shkilet më. Ky dështim i paprecedentë kërkon jo 
vetëm një hetim të plotë, por edhe një reformë 
të thellë në menaxhimin e BFI-së, për të 
siguruar që ky institucion të rifitojë integritetin 
dhe besimin e humbur. Kjo situatë nuk është 
thjesht një problem administrativ; është një 
akt i pastër i neglizhencës dhe abuzimit që nuk 
duhet të tolerohet më gjatë, por dhe dikush të 
merret në përgjegjësi para organeve gjegjëse të 
hetuesisë.

/FJALA/10.12.2024/

Palaço e kullandrisur

Shaqir Fetait, sa herë që t’i mbyllet goja dhe të 
mos gjejë rrugdalje nga kritikat objektive publike, 

ai gjithnjë mundohet të zhytet në guackën e 
islamit, porse, i gjori, assesi ta kuptojë se ajo 

guackë e tij është prej xhami, e tejdukshme dhe, të 
palarat e tij duken açik, si në pëllëmbë

Nga Venera Musliu

Në një nga ato “filozofemat” e veta që nuk e 
tejkalojnë nivelin e hartimit shkollor, e që i 
publikon në FB-un e vet zyrtar, Shaqir Fetai 
mundohet ta identifikojë veten me njeriun 
e devotshëm. Kësisoj ai mendon se do të 
fshihet nga shigjetat e kritikës publike që po e 
lakuriqëson ditë e më shumë. Veprat e tij të pista 
e lakuriqësojnë atë deri në palcë! Ai tashmë e ka 
përligjur titullin “hafiz” si dhe titullin “hoxhë”, 
sado që mundohet të paraqitet “takvaxhi”! Një 
të devotshmi nuk i ka hije të rrejë, të vjedhë, të 
falë xhami e t’i bëjë kisha e muze, ta devalvojë 
jetën fetare, ta dekonstruktojë një trashëgimi të 
tërë fetar e kombëtar, ta nëpërkëmbë titullin dhe 
vlerën e hoxhallarëve, të akademikëve, të tallet 
me vakëfin, t’i zhvasë letrat me vlerë të dhëna 

për ta shtuar vakëfin, ta shpenzojë buxhetin e 
Institucionit duke bredhur poshtë e lartë saqë 
sot t’i lë pa sigurime shëndetësore të gjithë 
varësit e tij të cilëve iu është mbështjellë rreth 
qafe si gjarpëri i trembur.
Shaqir Fetai thotë se “Islami është besim, koncept 
jete që ngrit personalitete të devotshëm”, për të 
shtuar “Mbi të gjitha ai edukon personalitete që 
dijnë të respektojnë dhe të komunikojnë duke 
ngritur vetveten dhe të tjerët. Sa bukur tingllon 
fjala e Zotit “e kur të flasin injorantët, të 
paditurit, egoistëtë me sjellje radikale përgjigjja 
është paqja dhe mirësia qoftë mbi te”! Pra, 
në islam, në mesin e komunitetit mysliman, 
paska edhe injorantë, analfabetë, spiunë, 
dallaverxhinjë, snobë, demagogë, të paditur e 
egoistë, si puna e Shaqir Fetait, ndaj të cilit, deri 
më sot, muslimanët po urojnë “paqa dhe mëshira 
qoftë mbi te”! Natyrisht, shoqëria, pra edhe 
shoqëria islame, nuk mund të jetë imun ndaj 
kësaj kategorie të cilët kanë tiparet e “ushtarit 
të shejtanit”! Madje, as gruri, të cilën Zoti e 
fali si jetë për krijesat e veta, nuk është imunë 
ndaj egjrit! Egjri shkon dhe rritet mu në grurë, 
dhe në asnjë kulturë tjetër. Po e hëngre egjrin, 
mbarove! A ka gjë më të pastër, më të lartë, më 
të fisme se islami? Fe e Zotit! Besim i urdhëruar 
për Ummetin e Muhamedit a.s. Por, ja që, edhe 
në këtë Ummet ka egjër, si puna e Shaqir Fetait! 

Edhe egjri mundohet të përzihet me kokrrat e grurit, 
mundohet të kamuflohet, mundohet të përfundojë 
në barkun dhe në gjakun e atij që do ta hajë! Por ama, 
krijesat e logjikshme, e largojnë atë nga çdo kokërr 
e grurt. Pra, e kotë është përpjekja e Shaqir Fetait të 
na paraqitet si i “devotshëm” si “këshillues që paska 
mision për të këshilluar e për të falur”! Askush nuk 
do t’i donte këshillat e “ushtarit të shejtanit”, askush 
nuk do të donte “faljen” e Shaqir Fetait, sepse falja 
e tij është jashtëzakonisht e xhindosur, e djallëzuar. 
Tipik munafik! Zoti në Kuranin famëlartë si dhe 
Pejgamberi në sunnetin e tij në mënyrë të qartë i kanë 
tipizuar munafikët:

–Munafikët janë gënjeshtarët më të mëdhenj,

–Kërkojnë pretekst për mospjesëmarrje në projekte 
dhe aksione të cilat kanë për qellim t’i shërbejnë 
Islamit dhe muslimanëve,

–Përhapin konfuzion në radhët e muslimanëve me 
qëllim që të shkaktojnë armiqësi mes tyre,

–Janë të lumtur kur muslimanët përballen me 
probleme dhe sprova,

–Përçarjen e shoqërisë e kanë ushqim shpirtëror, sepse 
vetëm në përçarje mund të gjejnë paqe shpirtërore,



268

–Ata nuk japin lëmoshë, janë koprrac në dhënien 
për Islamin dhe janë shpenzues të mëdhenj në 
luks, argëtim dhe bredhje të kota,

–Ata përherë tallen dhe i përqeshin muslimanët 
e sinqertë,

–Munafikët pa asnjë fije turpi flasin për 
Muhamedin s.a.v.s., ndërsa në asgjë nuk 
veprojnë siç ka porositur ai,

–Ata janë mosmirënjohës, i urrejnë dhe i 
ofendojnë shokët,

–Munafiket rrejnë dhe përhapin thashetheme të 
turpshme për besimtarët dhe besimtaret,

–Nuk e përmbushin premtimin dhe shkelin 
marrëveshjen.

–Janë te pafytyrë, të paturpshëm dhe të 
zhurmshëm në diskutime,

–Rregullisht e thyejnë amanetin e besuar,

–Bëjnë aleanca dhe bashkohen me “djallin”,

–Mbajnë fjalime “të zjarrta” rreth vlerave morale, 
për amanetin, krenarinë, rilindjen, lirinë, unitetin,



269

–Munafikët ikin nga fushëbeteja dhe tek ata 
shfaqet frikë e papërshkrueshme në situata të 
vështira, sepse ata janë frikacakë të mëdhenj, 
sepse janë me iman të dobët,

–Ikin nga përgjegjësia dhe fajin gjithmonë ua 
lëne të tjerëve,

–Ndihmojnë sundimtarët, e nëse sunduesit 
përkatës humbin pushtetin, atëherë kthehen 
kundër tyre,

–Në fjalime janë kontradiktorë, sepse gënjejnë 
shumë, kështu që harrojnë se çfarë kanë folur 
dhe premtuar më parë,

–Me lehtësi betohen edhe për atë që është 
gënjeshtër e kulluar dhe shumë betohen në 
Allahun, sepse ata e dinë se njerëzit nuk u besojnë.

Në të gjitha këto tipizime të munafikut mund 
të gjendet edhe Shaqir Feta, ndërsa vetë ai nuk 
mund ta përjashtojë veten nga asnjë prej këtyre 
tipizimeve, sepse edhe vetë e di fort mirë që është 
kokrra e munafikut! Kurse, ajeti kuranor (138) i 
sures En-Nisa, thotë: “Paralajmëroji munafikët 
(hipokritët), (o Muhammed), për dënimin e 
mjerueshëm që i pret ata”!

/1KLIKLARG/11.12.2024/

Proceset gjyqësore si përpjekje për 
të fshehur dështimet

Në vend që të zgjidhë problemet përmes 
promovimit të meritokracisë dhe përmes 

përfshirjes së gjerë të komunitetit në 
vendimmarrje, Shaqir Fetai zgjedh rrugën e 
konflikteve ligjore për të mbuluar mungesën e 

transparencës në veprimet e tij

Nga Mr. Eset Shaqiri

Sjellja e Shaqir Fetait, që ka ngritur dhjetëra 
procese gjyqësore në vend që të zgjidhë krizat 
institucionale përmes dialogut, ruajtjes së 
unitetit dhe meritokracisë, është një tregues 
i qartë i një strategjie të qëllimshme për të 
devijuar vëmendjen nga dështimet e tij dhe për 
të forcuar kontrollin e tij brenda Bashkësisë 
Fetare Islame (BFI). Kjo qasje nuk është vetëm 
joproduktive, por edhe thellësisht e dëmshme 
për një institucion që supozohet të jetë një 
shtyllë e stabilitetit shpirtëror dhe administrativ 
për komunitetin mysliman.

Pse proceset gjyqësore
Ngritja e dhjetra padive ndaj kundërshtarëve të 

brendshëm është një strategji për të krijuar një 
klimë frike dhe pasigurie brenda BFI-së. Shaqir 
Fetai duket se synon të heshtë çdo kritikë dhe të 
forcojë pozitat e tij duke përdorur mjetet ligjore 
si një armë për të eliminuar zërat kundërshtarë. 
Kjo është një qasje autoritare që shkel çdo normë 
të dialogut dhe unitetit që duhet të karakterizojë 
një udhëheqës fetar. Proceset gjyqësore janë 
gjithashtu një mënyrë për të zhvendosur 
vëmendjen nga dështimet e tij në menaxhimin e 
institucionit. Duke e zhytur BFI-në në konflikte 
të pafundme ligjore, Fetai përpiqet të shmangë 
përgjegjësinë për krizat e brendshme, si bllokimi 
i xhirollogarive, mospagesa e sigurimeve për 
të punësuarit dhe keqmenaxhimi financiar. 
Proceset gjyqësore, të cilat kushtojnë mijëra 
euro në vit, janë gjithashtu një mënyrë për të 
mbajtur kontrollin mbi fondet e institucionit. 
Shpenzimet për avokatët dhe paditë krijojnë një 
mekanizëm që mund të përdoret për interesa 
personale ose për të mbështetur aleatët e tij në 
këto konflikte, duke e kthyer BFI-në në një 
mjet përfitimi individual. Në vend që të zgjidhë 
problemet përmes promovimit të meritokracisë 
dhe përmes përfshirjes së gjerë të komunitetit 
në vendimmarrje, Fetai zgjedh rrugën e 
konflikteve ligjore për të mbuluar mungesën e 
transparencës në veprimet e tij. Kjo i lejon atij 
të shmangë pyetjet e pakëndshme mbi mënyrën 

si po menaxhohet BFI dhe mbi mënyrën si 
shpërndahen burimet e tij.

Çfarë mundohet të fshehë Shaqir Fetai
Pozita e tij në krye të BFI-së është e 
diskutueshme, duke pasur parasysh mënyrën si 
ai u instalua në këtë post përmes ndërhyrjeve 
të jashtme dhe me mungesë të konsensusit të 
brendshëm. Proceset gjyqësore shërbejnë për të 
mënjanuar çdo sfidë ndaj legjitimitetit të tij dhe 
për të mbajtur pushtetin përmes metodave të 
represionit ligjor. Në vend që të ndërtojë dialog 
dhe të punojë për unitetin, Fetai i përkeqëson 
ndarjet brenda BFI-së. Proceset gjyqësore janë 
një mënyrë për të fshehur mungesën e aftësive të 
tij menaxheriale dhe për të shmangur zgjidhjet 
reale të problemeve që prekin komunitetin 
mysliman. Shpenzimet e mëdha për paditë 
dhe mbrojtjen ligjore janë një barrë e rëndë për 
institucionin, i cili duhet të përdorë këto fonde 
për mbështetjen e të punësuarve, mirëmbajtjen 
e xhamive dhe përmbushjen e misionit të tij 
shpirtëror. Proceset gjyqësore mund të jenë një 
mjet për të fshehur mënyrën si këto burime po 
keqpërdoren. Shaqir Fetai ka zgjedhur një qasje 
konfliktuale që jo vetëm minon funksionimin 
e BFI-së, por edhe e dëmton rëndë besimin 
e komunitetit mysliman tek ky institucion. 
Politikat e tij përçarëse dhe dështimi për të 

promovuar dialogun dhe meritokracinë krijojnë 
një ambient toksik që pengon çdo përpjekje për 
përparim dhe stabilitet.

Thirrje për ndryshim
Zgjidhja e krizave brenda BFI-së kërkon 
një qasje krejtësisht të re. Nevojitet një lider 
që të promovojë dialogun, unitetin dhe 
meritokracinë, duke e kthyer BFI-në në një 
institucion që punon për interesat e komunitetit 
dhe jo si një arenë për konfliktet personale 
dhe përçarjet e brendshme. Shaqir Fetai ka 
dështuar në këtë mision dhe është koha që 
institucionet përkatëse dhe vetë komuniteti të 
kërkojnë përgjegjësi dhe ndryshim të vërtetë. 
Tanimë ekziston një bindje konsensuale e të 
gjithë teologëve të vendit se këtë krizë mund ta 
zgjidhë dhe ta shpëtojë BFI-në nga degradimi 
fatal, i vetmi teologu i respektuar dhe aq shume 
i kërkuar, Afrim ef. Tahiri.

/FAKTE/11.12.2024/

Gënjeshtra si mjet për të maskuar 
dështimin

 Gënjeshtrat mbi fitoret gjyqësore i shërbejnë 
për të krijuar një narrativë mbrojtëse ndaj çdo 

kritike të jashtme. Shaqir Fetai shpreson që 
përmes manipulimit të bashkëpunëtorëve, të 

mashtrojë komunitetin mysliman dhe të shmangë 
përgjegjësinë për dështimet dhe politikat përçarëse 

që kanë dëmtuar rëndë institucionin

Nga Enver Kodra

Shaqir Fetai, i njohur për strategjinë e tij të 
bazuar në përçarje dhe kontroll përmes frikës, 
duket se ka hyrë në një spirale të rrezikshme 
gënjeshtrash dhe manipulimesh. Së fundmi, 
humbjet e tij në disa procese gjyqësore, të cilat ai 
vetë i ka iniciuar për të frikësuar kundërshtarët 
dhe për të ruajtur pozitën e tij të diskutueshme, 
janë shndërruar në një teatër të gënjeshtrave. 
Përmes propagandës së brendshme, këto humbje 
janë paraqitur rrejshëm si fitore. Kjo sjellje jo 
vetëm që është e padenjë për një lider fetar, por 
edhe thellësisht e dëmshme për institucionin që 
ai supozohet të udhëheqë.

Pse gënjen Shaqir Fetai
I duhet ruajtja e imazhit përmes iluzionit të 
fuqisë! Duke qenë i vetëdijshëm për mungesën e 
legjitimitetit dhe mbështetjes brenda komunitetit 
dhe institucioneve shtetërore, Shaqir Fetai 
përpiqet të krijojë një fasadë të fuqisë. Gënjeshtra 
mbi “fitoren” e proceseve gjyqësore është një 
përpjekje e dëshpëruar për të mbajtur një imazh të 
rremë të suksesit dhe kontrollit. Në këtë mënyrë, 
ai synon të ruajë besnikërinë e bashkëpunëtorëve 
të tij dhe të parandalojë çdo sfidë të re ndaj 
pozitës së tij

Ai ka zgjedhur të manipulojë bashkëpunëtorët 
përmes një propagande të cekët dhe të 
shëmtuar!
Shaqir Fetai e kupton se një pjesë e 
bashkëpunëtorëve të tij mbështeten tek ai më 
shumë nga frika sesa nga respekti. Veç kësaj, 
ai dëshiron që t’i bindë ata se askujt nuk i 
frikësohet për faktin që i ka korruptuar, duke 
i emëruar nëpër poste, ndonëse të gjithëve 
ua ka bërë me dije paraprakisht se nuk janë 
të denjë as t’i kullosin dy copa dele! Për ta, 
“suksesi” i tij është një justifikim për të vazhduar 
bashkëpunimin, pavarësisht nga padrejtësitë 
dhe keqmenaxhimi që karakterizojnë drejtimin 
e tij. Përmes manipulimeve dhe gënjeshtrave 
mbi rezultatet e proceseve gjyqësore, ai përpiqet 

të forcojë këtë dinamikë të bazuar në servilizëm 
dhe varësi.

Frika nga ekspozimi i dështimeve
Humbjet në gjykata janë një goditje e rëndë 
për një udhëheqës që ka ngritur një narrativë të 
rreme mbi mbështetjen e supozuar nga një “lobi 
gjyqtarësh” nga Gostivari. Ky është i gatshëm 
që të shpifë dhe t’i dëmtojë të gjithë gjykatësit 
nga Gostivari, vetëm e vetëm që ta arrijë efektin 
e frikës mbi bashkëpunëtorët e vet. Pranimi 
i këtyre dështimeve do të nënkuptonte një 
prishje të mitit që ai ka ndërtuar rreth “fuqisë” 
dhe “ndikimit” të tij. Për këtë arsye, gënjeshtrat 
janë mjeti i tij i vetëm për të shmangur shfaqjen 
e dobësive dhe paaftësisë së tij për të mbajtur 
kontrollin pa mjete represive.
Nevoja për të gënjyer kaq shumë i buron nga 
mungesa e legjitimitetit dhe këtë e di fort 
mirë Shaqir Fetai. Ai e di fort mirë se pozita e 
tij si “kryetar” i Bashkësisë Fetare Islame nuk 
është rezultat i një konsensusi të brendshëm 
apo i mbështetjes së sinqertë nga komuniteti 
mysliman, porse si rezultat i instalimit të tij 
nga struktura të diskutueshme dhe aspak 
miqësor me interesat kombëtare dhe fetare. Në 
mungesë të kësaj baze të fortë, ai mbështetet te 
manipulimi dhe gënjeshtra për të krijuar një 
iluzion legjitimiteti.

Frika nga kundërshtimi i brendshëm
Përçarjet brenda BFI-së dhe mungesa e një 
strukture të mirëfilltë meritokratike e kanë bërë 
pozicionin e tij të brishtë. Nëse bashkëpunëtorët 
e tij kuptojnë se pozita e tij nuk është aq e fortë 
sa ai pretendon, ata mund të distancohen ose, 
në rastin më të keq për të, të organizojnë një 
sfidë të hapur ndaj lidershipit të tij, siç edhe 
u organizua tri herë radhazi dhe po kaq herë e 
shpëtuan policia maqedonase.
Gënjeshtrat mbi fitoret gjyqësore i shërbejnë 
gjithashtu për të krijuar një narrativë mbrojtëse 
ndaj çdo kritike të jashtme. Ai shpreson që 
përmes manipulimit të opinionit publik, të 
mashtrojë komunitetin mysliman dhe të shmangë 
përgjegjësinë për dështimet dhe politikat 
përçarëse që kanë dëmtuar rëndë institucionin.
Sjellja e Shaqir Fetait është një shkelje 
flagrante e etikës dhe përgjegjësisë që duhet të 
karakterizojnë një lider fetar. Një drejtues fetar 
që përdor gënjeshtrën si mjet të qëllimshëm nuk 
mund të shërbejë si burim frymëzimi shpirtëror 
apo udhëheqës i një komuniteti që kërkon 
drejtësi, unitet dhe transparencë.
Gënjeshtrat e tij nuk mund të fshehin për një kohë 
të gjatë realitetin e dështimeve dhe përçarjeve 
brenda BFI-së. Komuniteti mysliman ka nevojë 
për një udhëheqës që vepron me integritet, që 
promovon dialogun dhe transparencën dhe që 

mbështet meritokracinë si parim themelor.
Shaqir Fetai ka treguar se nuk është në gjendje të 
përmbushë këto standarde. Për këtë arsye, është 
koha që bashkësia dhe institucionet përkatëse 
të kërkojnë përgjegjësi dhe të ndërmarrin hapa 
për të sjellë një ndryshim të vërtetë. Vetëm 
përmes një reforme të thellë, Bashkësia Fetare 
Islame mund të rikthejë besimin dhe të rifitojë 
rolin e saj si një shtyllë e fortë shpirtërore dhe 
morale për myslimanët e Maqedonisë së Veriut. 
Dhe besimi nuk rikthehet duke gënjyer për 
kinse fitoret e tij në procese gjyqësore duke 
shpresuar se këto gënjeshtra do të efektuojnë 
mbi bashkëpunëtorët të cilët do t’i rrinë sus 
derisa ky e degradon Institucionin deri në një 
cirk palaçosh!

/POLITESA/12.12.2024/

Përdorimi i fesë për korrupsion 
dhe manipulim të drejtësisë

Në Maqedoninë e Veriut, Shaqir Fetahu, i 
ashtuquajturi kreu i BFI-së, ka arritur të 

pozicionohet si një “figurë e pushtetshme”, jo 
vetëm në fushën fetare, por edhe në atë politike 
dhe juridike. Nisma e tij e “mysafirëve special të 
Reis Ulemas” për Haxh është një tjetër dëshmi 

e përdorimit të pushtetit të tij për përfitime 
personale dhe për forcimin e ndikimit mbi 

drejtësinë dhe strukturat e shtetit

Nga Mahir Rexhepi

Kush ia dha të drejtën Shaqir Fetait për të 
krijuar një “fond” të tillë? Në cilën mbledhje 
të Rijasetit u vendos një gjë e tillë? Cila është 
e drejta e tij diskrecionale për të shpenzuar 
personalisht nga buxheti i BFI-së? Deri në 
çfarë shume ka të drejtë ky farë mahluku për 
të zhvatur nga buxheti i përbërë prej fitrit dhe 
zeqatit të myslimanëve të vendit? Haxhi kushon 
rreth 7000 euro, aranzhman më i shtrenjtë në 
rajon! Mysafirët e “mbretit” Fetahhh, me gjasë 
janë figura që e pëlqejnë qelepirin dhe që kanë 
qejf të vardisen rreth njeriut të korruptuar dhe 

që korrupton, si puna e Shaqir Fetait. Nëse 
numri i mysafirëve special të Shaqir Fetait për në 
Haxh është 40-50, atëherë, ja ku rreth 300 mij 
euro nga korrupsioni i Shaqir Fetait dëmtojnë 
buxhetin e BFI-së dhe, sot, të mos keshë para 
për të paguar as siguracionin dhe shërbimin 
mjekësor! Shaqir Fetai këta “mysafirë specialë” 
nuk i paguan nga ndonjë ekstra fondacion por, 
thjesht, nga buxheti i BFI-së! Turp dhe për këtë 
tupr duhet të japë përgjegjësi edhe në këtë dynja!

Shaqir Fetai korrupton të korruptuarin
Pra, jo nismë, që promovon financimin e 
udhëtimit të individëve të afërt me Fetahun për 
të kryer haxhin, nuk është thjesht një shprehje 
e devotshmërisë fetare, por një manipulim i 
pasurisë dhe burimeve të besimtarëve muslimanë 
për të forcuar lidhjet me figura të dyshimta dhe 
të lidhura me korrupsionin. Enver Bexheti 
dhe jo vetëm, i cili përfshihet në këtë program 
si “mysafirë special” i Shaqir Fetait, është tani 
i përfshirë në një skandal ndërkombëtar pas 
përfshirjes së tij në Listën e Zezë të SHBA-së, 
për akuzat e korrupsionit dhe ryshfetit. Ky fakt 
e bën edhe më të rëndë përdorimin e parave 
të besimtarëve muslimanë për ta dërguar këtë 
individ në Haxh. A është kjo një shenjë e moralit 
dhe drejtësisë që një udhëheqës fetar duhet të 
promovojë? Të mendosh që një individ që është 

pjesë e një strukture të përfshirë në korrupsion 
dhe në manipulimin e sistemeve të drejtësisë 
të ketë mundësinë të udhëheqë një grup 
besimtarësh për në Haxh është një turp i madh 
për Bashkësinë Fetare Islame dhe për besimin 
musliman në Maqedoninë e Veriut. Shaqir 
Fetahu, duke i dhënë mundësinë Enver Bexhetit 
dhe figurave të tjera të dyshimta të udhëtojnë 
për në Haxh, e ka bërë këtë akt të shenjtnisë 
një mjet të manipulimit dhe të promovimit të 
interesave të tij personale dhe politike. Ky është 
një mesazh i gabuar, që tregon se udhëheqësit 
fetarë, të cilët janë përgjegjës për shpirtërat dhe 
moralin e besimtarëve, nuk janë të paaftë vetëm 
për të udhëhequr besimin, por gjithashtu mund 
të shfrytëzojnë këtë pozitë për të mbështetur 
individë të korruptuar, duke e përdorur besimin 
si mjet për qëllime të tjera. Në një vend si 
Maqedonia e Veriut, ku korrupsioni është një 
problem i thellë dhe i zakonshëm, përdorimi 
i besimit dhe i institucioneve fetare për të 
avancuar agjendat personale është një formë 
tjetër e shtypjes dhe manipulimit të masave. 
Ajo që duhet të shqetësojë çdo qytetar dhe 
çdo besimtar musliman është se Shaqir Fetahu 
dhe njerëzit e tij janë të lidhur ngushtësisht 
me një sistem që ka dështuar të sjellë drejtësi 
për të gjithë, dhe tani janë përdorur edhe si 
mekanizëm për të siguruar fitoren e individëve 

të dyshimtë nëpër gjyqe. Ky është një abuzim i 
thellë dhe një akt i papranueshëm për çdo njeri 
që beson se drejtësia dhe morali janë parime 
që duhet të respektohen, veçanërisht nga ata 
që udhëhojnë besimtarët në rrugën e shenjtë 
të Haxhit. Në këtë kontekst, është e qartë që 
Shaqir Fetahu nuk është një udhëheqës fetar 
i sinqertë, por një individ që ka arritur të 
manipulojë dhe të shfrytëzojë pushtetin fetar 
për qëllime politike dhe private. Në vend që 
të udhëheqë me integritet dhe përkushtim për 
të shërbyer besimtarëve, ai ka shfrytëzuar këtë 
mundësi për të ngritur një rreth të ngushtë, 
të mbështetur nga politikanë dhe individë të 
korruptuar, për të forcuar fuqinë e tij dhe për të 
krijuar një rrjet ndikimi të dëmshëm. Drejtësia 
dhe morali, që janë themelet e çdo feje, duhet të 
mbeten të paprekura. Shaqir Fetahu ka dështuar 
të jetë një udhëheqës i denjë dhe i besueshëm, 
duke abuzuar me besimin dhe institucionet që 
i janë besuar, dhe për këtë ai duhet të mbajë 
përgjegjësi.

Pse i duhen “Enver Bexhetat” Shaqir Fetait
Në analizën e lidhjeve të Shaqir Fetahut 
me individë të dyshimtë dhe të lidhur me 
korrupsionin, si Enver Bexheti, mund të shihet 
një skemë e qartë manipulimi të pushtetit dhe 
përdorimi i besimit fetar për qëllime personale 

dhe politike. Pyesni se përse Shaqir Fetahu ka 
zgjedhur të shpërblejë me Haxh një individ 
të tillë, i cili ka qenë pjesë e një sistemi që 
ka shkelur të drejtat e shqiptarëve dhe ka 
ndihmuar në mbrojtjen e njerëzve të përfshirë 
në korrupsion të madh, është një pyetje e 
drejtë dhe ka përgjigje që lidhen ngushtësisht 
me përfitimet dhe aleancat që krijohen përmes 
këtyre lidhjeve. Nevoja e Shaqir Fetait për Enver 
Bexhetin dhe individë të tjerë të korruptuar 
mund të shpjegohet me disa faktorë:

– Lidhjet politike dhe sigurimi i imunitetit: 

Enver Bexheti, si një figurë e lidhur ngushtësisht 
me sistemin e drejtësisë, ka pasur mundësinë 
të ndihmojë në mbrojtjen e individëve të 
korruptuar, si Sasho Mijallkovi, dhe për të 
siguruar që ata të mbeten të lirë ose të shfajësohen 
nga akuzat. Për Shaqir Fetahin, mbështetja dhe 
shpërblimi i Bexhetit me mundësinë e udhëtimit 
gratis për në Haxh mund të ketë qenë një 
mënyrë për të forcuar lidhjet dhe për të siguruar 
mbrojtje nëpërmjet sistemit të drejtësisë, nëse ai 
ndodhet nën kërcënim për akte të paligjshme ose 
për korrupsion. Me një individ të tillë në “grupin 
e tij”, Fetai mund të sigurojë një mbrojtje të 
mundshme nga hetimet ose procedurat ligjore që 
mund t’i vihen atij dhe aleatëve të tij.

– Korruptimi i institucioneve të drejtësisë:

 Përdorimi i drejtësisë për të përfituar në mënyrë 
të paligjshme është një fenomen i zakonshëm në 
shumë shtete ku korrupsioni është i përhapur. 
Shaqir Fetai, duke ia dhënë “haxhin” Enver 
Bexhetit dhe individëve të tjerë të lidhur me 
pushtetin, mund të jetë përpjekur të ndikojë 
në vendimet gjyqësore të ardhshme. Ky është 
një mjet për të krijuar një rreth të mbyllur, 
ku individët që janë të detyruar nga njëri-
tjetri për favore dhe ndihmë reciproke mund 
të ndihmojnë për të mbrojtur njëri-tjetrin nga 
ndjekja e drejtësisë.

–Përfitimet e ngritjes së një rrethi të besnikëve:

Përdorimi i Haxhit si një “shpërblim” për 
individë të dyshimtë është një mënyrë për 
të krijuar një grup besnikësh, të cilët janë të 
angazhuar në ruajtjen dhe mbështetjen e tij, 
veçanërisht kur janë të përfshirë në aktivitete 
që nuk mund të mbijetojnë nën vëmendjen 
publike. Ky grup mund të shërbejë si mbrojtje 
e shpejtë ndaj çdo presioni që mund të vijë nga 
jashtë, si dhe mund të sigurojë një mbështetje 
për të ruajtur pozitat e tij të pushtetit brenda 
Bashkësisë Fetare Islame dhe në nivelin politik. 
Shaqir Fetai jo një herë para bashkëpunëtorëve 

të vet është mburrur se në shërbim të vetin ka 
të ashtuquajturin “grupin e gjykatësve” nga 
Gostivari, dhe kjo mburrje mund të kenë një 
kuptim të dyfishtë. Nga njëra anë, ai mund 
të nënkuptojë mbështetje të fuqishme për 
institucionet që kontrollon, duke sugjeruar 
se ai ka mundësinë të ndihmojë ata që janë të 
angazhuar në sisteme të korrupsionit ose që janë 
të gatshëm të mbyllin sytë përpara shkeljeve. 
Nga ana tjetër, mund të jetë një përpjekje për të 
krijuar një rreth më të madh mbështetës që do të 
mund të përdoret për të influencuar vendimet e 
gjyqësore dhe për të siguruar që askush që është 
i lidhur me të, përfshirë ata që janë të përfshirë 
në korrupsion, të mos ballafaqohet me pasojat 
ligjore. Prandaj, Shaqir Fetai jo një herë është 
mburrur me fitim të lëndëve gjyqësore akoma 
pa filluar procedurat! Ky lloj manipulimi tregon 
se Shaqir Fetahu është i gatshëm të përdorë 
të gjitha mjetet që ka në dorë, duke përfshirë 
besimin fetar dhe sistemin e drejtësisë, për të 
forcuar pushtetin dhe për të ruajtur aleancat 
me individë që mund t’i sigurojnë mbrojtje dhe 
ndikim. Ky është një abuzim i rëndë i besimit dhe 
i pozicionit që ai ka në shoqëri, dhe përdorimi i 
parave të besimtarëve për të financuar udhëtimin 
e individëve të korruptuar është një dhunim i 
rëndë i besimit dhe një tradhëti ndaj interesave 
të besimtarëve. Përfundimisht, përzgjedhja 

e Enver Bexhetit dhe të tjerëve me të kaluar 
të dyshimtë për të marrë pjesë në Haxh është 
një akt i papranueshëm dhe i pandershëm. Ky 
është një shembull i qartë se si Shaqir Fetahu ka 
përdorur pushtetin e tij për të avancuar interesat 
e tij dhe të aleatëve të tij të korruptuar, duke 
përdorur Haxhin si një mjet për të mbajtur 
dhe forcuar lidhjet politike dhe personale që 
përfshijnë korrupsionin dhe manipulimin. Edhe 
përzgjedhja e “teologut” Idriz Idrizi (krejt bota 
e di se kush është ky person!) për ta dekoruar 
nga Komisioni për bashkësitë fetare dhe grupet 
religjioze është përpjekje për t’i përforcuar dhe 
avancuar interesat personale të Shaqir Fetait. 

Bashkë me Enver Bexhetin penalisht duhet të 
ndiqet edhe Shaqir Fetai 
Përfundimisht, edhe Shaqir Fetai duhet të 
hetohet për korrupsion për shkak të përdorimit 
të pushtetit dhe pozitës së tij si udhëheqës 
fetar për të përfituar nga lidhjet e dyshimta 
dhe për të mundësuar mbështetje për individë 
të korruptuar. Kur një udhëheqës fetar, i cili 
duhet të jetë një model i moralit dhe drejtësisë, 
shperblen individë të korruptuar si Enver 
Bexheti, që ka pasur lidhje me korrupsionin dhe 
manipulimin e drejtësisë, që ka mbrojtur dhe 
shpëtuar nga burgu “penicilinin” e shqiptarëve, 
kjo flet qartë për një keqpërdorim të fuqisë dhe 

për përpjekjen për të krijuar një rreth mbështetës 
të ndikuar nga korrupsioni. Manipulimi i 
besimit fetar për qëllime personale, siç ka 
vepruar dhe po vepron Shaqir Fetai, krijon  
mundësinë për të ndikuar te besimtarët dhe t’i 
përdorë ata për qëllime që nuk kanë asnjë lidhje 
me mësimet dhe vlerat fetare. Kur ai shperblen 
individë që janë të lidhur me korrupsionin, kjo 
tregon një shpërdorim të besimit të besimtarëve 
dhe përdorimin e pushtetit fetar për përfitime 
personale dhe politike. Forcimi i një rrethi të 
ngushtë të individëve të korruptuar arrihet 
përmes shpërblimit të atyre individëve me 
mundësinë e udhëtimit në Haxh apo edhe 
me dhurimin e gjysëm lope nga kurbani dhe, 
krejt kjo, ka për qëllim krijimin e një rrethi 
mbështetës të individëve që mund të ndihmojnë 
për mbrojtjen e tij nga hetimet dhe pasojat 
ligjore. Ky grup besnikësh mund të shërbejë 
për të mbajtur kontrollin mbi institucionet dhe 
për të influencuar vendimet që lidhen me të 
dhe me aleatët e tij, duke shfrytëzuar drejtësinë 
si mjet për të avancuar interesat e tij. Paratë e 
besimtarëve muslimanë janë përdorur për të 
financuar udhëtimet e individëve të dyshimtë, 
që janë të lidhur me skandale të korrupsionit. 
Kjo është një shkelje e besnikërisë dhe e 
parimeve që udhëhojnë përdorimin e fondeve 
të tilla, duke abuzuar me besimin e popullit 

për të siguruar favore dhe mbështetje për 
individë që nuk kanë asnjë lidhje me moralin 
dhe drejtësinë Përfshirja e Shaqir Fetait në një 
rrjet të dyshimtë me politikanë dhe gjykatës që 
janë të përfshirë në korrupsion sugjerojnë një 
abuzim të pushtetit dhe ndikimin që ai mund të 
ketë për të manipuluar drejtësinë për qëllime të 
paligjshme. Pjesëmarrësit në këtë rrjet mund të 
shfrytëzojnë pushtetin për të mbrojtur individët 
që janë të përfshirë në skandale të korrupsionit 
dhe për të mbajtur statusin dhe pozitat e tyre, pa 
pasur frikë nga hetimet ose ndëshkimet. Kur një 
njeri shpërblen me korrupsion të korruptuarit, 
kjo flet për një fenomen të thellë dhe të 
rrezikshëm që ka pasoja të rënda për shoqërinë 
dhe institucionet e shtetit. Kjo është një shenjë 
e qartë e abuzimit të pushtetit, pasi individi që e 
bën këtë veprim, duke shperblyer të korruptuarit, 
po përdor pozitat e tij për të krijuar një rrjet 
mbështetës të bazuar në interesat e përbashkëta 
dhe të paligjshme. Kur udhëheqësit fetarë 
shfrytëzojnë besimin e popullit për të përfituar 
nga korrupsioni, ata e dëmtojnë imazhin dhe 
autoritetin e institucioneve fetare, duke e nxjerrë 
besimin dhe drejtësinë nga rruga e duhur. Kur 
individë që janë të lidhur me korrupsionin 
përdorin pushtetin për të shpërblyer individë 
të tjerë të korruptuar, ky proces krijon një rrjet 
të mbyllur që e bën të pamundur zbatimin e 

drejtësisë dhe shkatërron besimin në sistemin 
gjyqësor. Në përfundim, kjo nuk është thjesht 
një çështje e moralit fetar, por një çështje serioze 
që ndikon në shoqërinë e gjerë dhe të drejtat 
e individëve. Shaqir Fetahu, duke shpërblyer 
individë të korruptuar, ka krijuar një rreth 
të ngushtë të ndikimit që mund të përfshihet 
në manipulimin e drejtësisë dhe përdorimin e 
besimit për qëllime politike dhe personale, dhe 
për këtë arsye, 

– SHAQIR FETAI DUHET TË HETOHET 
DHE TË MBAJË PËRGJEGJËSI PENALE 
PËR ABUZIMET E MUNDSHME TË 
PUSHTETIT TË TIJ TË KORRUPTUAR.

/1KLIKLARG/ 13.12.2024/

Gjykatësit, avokatët dhe përfi-
timet e Shaqir Fetait

Shkrimet që kanë të bëjnë rreth bashkëpunit 
intensiv të Shaqir Fetait dhe të ish-gjykatësit 
Enver Bexhetit të nxirë në Listën Amerikane, 

kanë shpalosur një skandal të turpshëm për vetë 
atë si dhe për të gjithë ne, myslimanët e RMV-së. 
Shaqir Fetai tashmë është barrë morale edhe për 

ata që e instaluan në krye të BFI-së

Nga Valmir Miftari, Jurist, PhD

Ndjej nevojë për një analizë nga këndi më 
profesional mbi skandalin që ka plasur këto ditë 
e që ka të bëjë me gjakimin e zjarrtë të Shaqir 
Fetait për të korruptuar gjykatës si dhe për të 
krijuar një “rreth miqësh të ngushtë” me gjykatës 
e avokatë. Pa dyshim, nëpër nivele të ndryshme 
të gjykatave tona janë të hapura me dhjetra 
procese gjyqësore, lëndë e padi të ngritura nga 
Shaqir Fetai e nga BFI-ja e tij. Në këto lëndë, 
pa dyshim, janë të përfshirë disa gjykatës e 
avokatë (me sa kam hulumtuar, për momentin i 
ka vetëm dy avokatë dhe kjo e mundëson që të 
përfitojë më shumë para prej tyre!). Kur flasim 
për gjykatësit dhe avokatët që janë të përfshirë 

në proceset e shumta gjyqësore të ngritura nga 
Shaqir Fetai, është e rëndësishme të analizojmë 
se çfarë përfitimesh mund të kenë këta individë, 
dhe si ndihmojnë këto përfitime për të avancuar 
agjendën e Fetait dhe interesat e tij personale 
dhe politike. Kjo analizë mund të ndihmojë në 
zbërthimin e mekanizmave të korrupsionit dhe 
manipulimit të sistemit të drejtësisë për qëllime 
të paligjshme.

Përfitimet e gjykatësve dhe avokatëve nga 
lëndët e gjyqësore të Shaqir Fetait
Përfitimet financiare: Proceset e shumta gjyqësore 
që Shaqir Fetai ngrit ka shumë mundësi që të 
kenë një dimension financiar të drejtpërdrejtë 
për gjykatësit dhe avokatët që merren me to. 
Avokatët që mbrojnë interesat e Fetait dhe të 
marionetave të tij mund të përfitojnë pagesa 
të majme për përfaqësimin në këto procese, 
duke i dhënë atyre një burim të qëndrueshëm 
të ardhurash. Gjykatësit, nga ana tjetër, mund 
të përfitojnë indirekt, përmes favorizimeve për 
klientët e Shaqir Fetahut (qerasja me Haxh, 
si Enver Bexhetin), ose ndoshta edhe direkt, 
përmes ryshfetit për të vendosur në favor 
të tij. Pagesat e majme për avokatët, të cilët 
përfaqësojnë individë të lidhur me Fetain, janë 
një burim i madh të ardhurash. Duke pasur shumë 
lëndë (akt ky shumë i dyshimtë!) dhe duke ditur 

që proceset janë të gjatë dhe të mundshme për 
të tërhequr sasi të mëdha të parave, këta avokatë 
mund të shohin një mundësi të pashtershme për 
të pasuruar veten.

Ryshfeti dhe ndihma për të manipuluar vendimet 
gjyqësore:  Nëse Fetai ka ndikim të fortë mbi 
gjykatësit dhe mund t’i shpërblejë ata me favore 
ose mundësi financiare, ky sistem mund të 
krijojë një lidhje reciproke të interesit që i jep 
mundësinë atij për të manipuluar vendimet 
gjyqësore në favor të tij dhe të aleatëve të tij, 
duke siguruar që ata të mbrohen nga ndjekja 
e drejtësisë. Jo rastësisht, Shaqir Fetai i humb 
lëndët në Shkup, kurse të njëjtat i fiton në 
Tetovë!!!

Shfrytëzimi i sistemit të drejtësisë për qëllime 
të tij personale dhe politike:  Kur Fetai ngrit 
shumë procese gjyqësore, ai ka mundësinë që 
të krijojë një klimë të pasigurisë dhe tensioni, 
që mund ta ndihmojë atë për të forcuar pozitat 
e tij në shoqëri dhe politikë. Në këtë mënyrë, 
ai i jep mundësinë avokatëve dhe gjykatësve 
të përfitojnë, ndërkohë që ata i shërbejnë 
interesave të tij.

Avokatët si pjesë e skemës: Për avokatët, angazhimi 
në këto procese mund të sjellë përfitime politike 

dhe mundësi për të rritur ndikimin e tyre 
brenda institucioneve gjyqësore. Ata mund të 
krijojnë lidhje të forta me individë të fuqishëm 
dhe të shfrytëzojnë mundësinë për të mbledhur 
informacion dhe për të fituar favore që mund t’i 
ndihmojnë në karrierat e tyre.

Ndikimi në institucione: Përdorimi i gjykatësve 
dhe avokatëve të paguar mund të krijojë një rrjet 
të fuqishëm mbështetjeje për Shaqir Fetain. Ky 
rrjet mund të ndikojë në vendimet gjyqësore, 
duke krijuar një mjedis ku drejtësia vihet në 
shërbim të interesave të tij dhe të aleatëve të tij, 
duke pasur mundësinë të manipuloni me lehtësi 
proceset gjyqësore dhe të krijoni përfitime 
përmes lidhjeve të tij të forta. Jo rastësisht 
besueshmëria në gjykatat tona ka rënë në dy për 
qind!

Shfrytëzimi i besimit të publikut dhe mundësia 
e pasurimit jo të ligjshëm:  Shaqir Fetai përdor 
mundësinë që ka për të manipuluar sistemin 
e drejtësisë dhe për të krijuar mundësi për 
pasurimin e tij dhe të aleatëve të tij. Kur 
individët që janë të lidhur me të, si gjykatësit 
dhe avokatët, përfitojnë nga këto procese, ai ka 
mundësinë të krijojë një sistem të mbyllur të 
kontrollit mbi drejtësinë dhe të mbajë një status 
të fuqishëm.

Lidhjet me politikanë dhe të tjerë të fuqishëm: 
Këta gjykatës dhe avokatë mund të kenë lidhje 
të ngushta me politikanë të caktuar, dhe ndihma 
që ata ofrojnë për Shaqir Fetain mund të jetë një 
mundësi për të avancuar karrierat e tyre dhe për 
të marrë favore politike. Lidhjet e ngushta të 
Shaqir Fetait me strukturat e larta të partisë që e 
solli në krye të BFI-së (me Artan Grubin, Talat 
Xhaferin, Ali Ahmetin etj.), janë shfrytëzuar 
pikërisht për mundësi avancimesh të tilla!

Përfitimi konkret i Shaqir Fetahut nga ky 
proces
Për Shaqir Fetahun, përfitimi nga ky sistem 
është i qartë dhe shumëdimensional. Ai përdor 
gjykatësit dhe avokatët për të krijuar një rrjet 
mbështetës të fuqishëm që mund të manipulojë 
sistemin e drejtësisë në favor të tij, duke e siguruar 
atë nga ndjekjet ligjore, duke përforcuar pozitën 
e tij në shoqëri dhe duke krijuar mundësi të reja 
pasurimi për veten dhe aleatët e tij. Përdorimi 
i lëndëve të shumta gjyqësore i lejon atij të 
kontrollojë një pjesë të madhe të procesit 
gjyqësor dhe të sigurojë mbrojtje për veprimet e 
tij të dyshimta. Prandaj, akoma deri më sot nuk 
ka kurrfarë lëvizjesh institucionale në drejtim 
të hetimit të Shaqir Fetait i cili tashmë e ka 
mbushur kupën aq sa s’mbanë më! Ky proces 
është një shembull i qartë se si pushteti dhe 

pasuria mund të përdoren për të minuar besimin 
dhe funksionimin e sistemit të drejtësisë, duke 
krijuar një klimë imuniteti për individët që 
janë të lidhur me korrupsionin dhe abuzimin 
e pushtetit. Përfitimi i Fetait, përmes ryshfetit, 
lidhjeve politike dhe ndikimit në gjykatës, është 
një mënyrë për të ruajtur kontrollin dhe për të 
manipuluar sistemin në favor të interesave të 
tij personale dhe të aleatëve të tij, ndërkohë që 
shfrytëzon fondet dhe mundësitë që ka për të 
pasuruar veten dhe ata që janë të lidhur me të, 
dhe, tërë kjo, në dëm të sigurimeve shëndetësore 
për qindra të punësuar në BFI! A nuk mjafton 
kjo që Shaqir Fetai sa më urgjentisht të futet nën 
llupën e drejtësisë dhe të marrin fund njëherë e 
mirë manipulimet e tij aq të ulëta!

/KOMBETARE/14.12.2024/

Krizë morale në BFI: Nga skandali 
në skandal

Skandalet e njëpasnjëshme që po godasin BFI-në 
e Shaqir Fetait tashmë nuk mund të konsiderohen 

thjesht si incidente të izoluara, por si simptoma 
të një sistemi të kalbur. Keqpërdorimi i eurove të 
mbledhura për aksione humanitare dhe mungesa 
e transparencës mbi destinacionin e tyre tregon 
qartë për një krizë morale dhe institucionale që 

ka kapluar BFI-në.

Nga Sadik Munishi

Rastet e keqpërdorimeve financiare në 
Bashkësinë Fetare Islame (BFI) të Maqedonisë 
së Veriut dhe, së fundmi, nga Myftinia e Strugës, 
po përforcojnë krizën e thellë të besimit që 
qytetarët muslimanë ndjejnë ndaj institucionit 
fetar të cilin Shaqir Fetai po e katandis deri në 
institucion të turpit. Këto akuza të rënda mbi 
abuzimin e mbi 10,000 eurove të mbledhura 
për ndihmë humanitare dhe zhdukjen e fondeve 
pa gjurmë janë një shuplakë e dhimbshme mbi 
moralin dhe transparencën e institucioneve 
fetare që duhet të jenë shembull për integritet. 
Sipas dokumenteve të siguruara nga Agjencia e 

lajmeve Zhurnal, Myftinia e Strugës ka pranuar 
fonde që tejkalojnë shumën e deklaruar prej 
5,725 eurove dhe nuk ka dokumentuar asgjë 
mbi pjesën e mbetur të parave. Kjo shpërputhje 
e qartë financiare, e cila vjen me prova të 
arkëtimeve dhe deklaratave të vetë Myftinisë, 
duhet të ishte alarmi kryesor për institucionet 
qendrore të BFI-së, veçanërisht për kreun e 
saj, të ashtuquajturin “reis” Shaqir Fetahu. Por, 
heshtja e tij e turpshme po amplifikon jo vetëm 
krizën, por edhe dyshimet mbi një sistem të 
kalbur deri në themel.

Pse Shaqir Fetai po hesht
Pyetja që ngritët me të drejtë nga xhemati dhe 
qytetarët është e thjeshtë: 
Pse Shaqir Fetai nuk merr masa? A ka frikë 
Reisul Ulema që pasojat do të zbulojnë skema 
më të thella abuzimesh financiare që mund ta 
implikojnë edhe vetë atë? Apo është pjesë e 
një loje të mëdha për ta mjegulluar situatën, 
duke u mbështetur në drejtësi të blerë dhe në 
një opinion publik të lodhur nga skandalet e 
përditshme? 
Pse nuk ka iniciuar ai hetime të brendshme ose 
marrjen e masave ndaj Myftinisë së Strugës?
Pse, në vend të marrë rolin e udhëheqësit 
shpirtërëror dhe institucional, ai zgjedh të 
heshtë? Kjo heshtje flet për dy skenarë të 



298

mundshëm: ose ai është bashkëfajtor në këtë 
rrjet korrupsioni, ose është krejtësisht i paaftë 
të përmbushë detyrën e tij. Shaqir Fetai duhet 
të kuptojë se heshtja e tij nuk do ta shpëtojë nga 
kritikat dhe nuk do ta mbrojë nga përgjegjësia 
ligjore apo morale. Përkundrazi, ajo po dëmton 
më tej legjitimitetin e BFI-së dhe po thellon 
bindjen se ky institucion nuk është më në 
shërbim të besimtarëve, por në shërbim të 
interesave të ngushta të individëve të korruptuar. 
Fakti që nuk ka pasur asnjë deklaratë të qartë 
nga BFI, as nga Reisul Ulema, është tregues i 
qartë i një taktike për ta “pushuar” çështjen deri 
sa opinioni publik të harrojë. Por qytetarët nuk 
janë më të gatshëm ta harrojnë këtë poshtërim. 
Kërkesat e tyre për transparencë dhe drejtësi 
janë në rritje, dhe heshtja e vazhdueshme e 
“reisit” veçse i ushqen dyshimet se edhe ai është 
pjesë e problemit.

Kriza morale dhe institucioni i kalbur
Kjo situatë shtron një problem më të thellë: 
nëse institucioni që duhet të udhëheqë me 
moralin e komunitetit është vetë i zhytur në 
abuzime, si mund të pretendojë të jetë busulla 
shpirtërore për qytetarët? Këto akte të turpshme 
në emër të fesë, në të cilën xhemati ka mbështetur 
gjithmonë shpresat e tij, janë në thelb një tradhti 
ndaj parimeve të shenjta të Islamit. Heshtja e 

kreut të BFI në raport me Myftininë e Strugës 
(dhe jo vetëm!) dëshmon qartë një mungesë të 
theksuar të vullnetit për të mbrojtur parimet 
dhe moralin, duke preferuar fshehjen dhe 
amnistimin e zyrtarëve të korruptuar. Një 
udhëheqës që refuzon të mbajë përgjegjësi dhe të 
veprojë kundër korrupsionit brenda organizatës 
së tij, humb të drejtën morale për të drejtuar.

Ku është drejtësia?
Në këtë rast, heshtja nuk është vetëm e 
turpshme; është kriminale. Organe të posaçme 
të inspektoratit shtetëror dhe sistemit të 
drejtësisë duhet të angazhohen për të hetuar 
thellë e me transparencë këtë skandal. Fshehja 
e fondeve të mbledhura për arsye humanitare 
nuk është thjesht çështje abuzimi financiar, 
por është tradhti ndaj parimeve fetare dhe 
morale që në themel promovojnë ndihmën 
ndaj të dobëtëve dhe nevojtarëve. Inspektoratet 
duhet të shqyrtojnë të gjitha dokumentet dhe 
deklaratat financiare të myftinive ku ka patur 
dyshime mbi keqpërdorimin e fondeve. Ky rast, 
përveçse në nivel lokal, ngre pikëpyetje serioze 
për integritetin e menaxhimit financiar brenda 
BFI-së si institucion. Fakti që Shaqir Fetai 
vazhdon të mos veprojë sugjeron se heshtja e tij 
është një formë mbrojtjeje ndaj një rrjeti të gjerë 
korrupsioni.

Ndërhyrja e organeve shtetërore një 
domosdoshmëri urgjente
Përtej nivelit institucional fetar, është koha 
që edhe organet shtetërore të drejtësisë dhe 
inspektoratet financiare të marrin masa 
konkrete. Ky nuk është vetëm një rast abuzimi 
brenda BFI-së; është një krim që prek interesat 
e qytetarëve dhe shkel parimet themelore të 
drejtësisë dhe humanizmit.Inspektoratet duhet 
të fillojnë një auditim të përgjithshëm mbi të 
gjitha transaksionet financiare të BFI-së dhe 
degëve të saj. Ndërkohë, Prokuroria Publike 
duhet të nisë hetime penale për të zbuluar 
përmasat e plota të abuzimit dhe për të mbajtur 
përgjegjës të gjithë ata që janë përfshirë, 
pavarësisht pozitës së tyre.

Xhemati meriton drejtësi dhe transparencë
Besimtarët nuk kërkojnë asgjë më shumë sesa 
transparencë, drejtësi dhe mbrojtje të vlerave 
fetare që ata i mbajnë të shenjta. Heshtja dhe 
mungesa e veprimit nga ana e “reisit” po e 
cenon edhe më shumë besimin e xhematit 
ndaj BFI-së. Koha për veprim ka kaluar. Shaqir 
Fetai duhet të kuptojë se heshtja e tij nuk 
do ta shpëtojë nga përgjegjësia morale dhe 
institucionale. Përkundrazi, ajo do ta dënojë 
atë dhe të gjithë sistemin e BFI-së në sytë e 
qytetarëve si një institucion që nuk ka më as 



301

moralin dhe as legjitimitetin për të udhëhequr. 
Transparenca dhe llogaridhënia janë shtyllat 
që mund të shpëtojnë BFI-në nga rrënimi i 
plotë. Pa to, e ardhmja e kësaj organizate është 
në rrezik të madh. Besimtarët muslimanë 
meritojnë një institucion fetar që i përfaqëson 
me ndershmëri dhe moral. Nuk ka më kohë 
për tolerim të korrupsionit dhe abuzimeve në 
emër të fesë. Shaqir Fetai dhe të gjithë ata që 
kanë dështuar në përmbushjen e detyrave të tyre 
duhet të japin llogari. Vetëm me transparencë, 
hetime të paanshme dhe veprime konkrete 
mund të rikthehet besimi në Bashkësinë Fetare 
Islame dhe në vetë parimet e shenjta të Islamit. 
Ndryshe, kjo krizë nuk do të jetë më thjesht një 
skandal, por një vulë e zezë në historinë e një 
institucioni që dikur simbolizonte shpresë dhe 
udhëzim shpirtërëor.

/1KLIKLARG/15.12.2024/



302

Nëpërkëmbja e dinjitetit kombëtar 
shton lumturinë e Shaqir Fetait

Në analet e historisë shqiptare emri i Sasho 
Mijallkovit ka zënë vend krah emrit të 

Rankoviqit, Andriqit, Çubrilloviqit e shumë 
viqav të tjerë që bënë karrierën e tyre mbi 
kurrizin e përgjakur të qenies shqiptare

Nga Mejreme Idrizi, Jurist

Sasho Mijallkovi, si asnjë antishqiptar tjetër, 
përveç që i kishte dhënë detyrë vetes për t’ua 
pirë gjakun shqiptarëve e për t’u tallur me 
dinjitetin e tyre, ai u përpoq që të luajë edhe 
rolin e Gebelsit për ta nxirë fytyrën e shqiptarëve 
në llogari të politikave antishqiptare të Vuçiqit. 
Sasho Mijallkovi me veglat e veta ia doli që të 
inskenojë raste të rënda kundër shqiptarëve, 
siç ishte ai i Liqenit të Smillkovës si dhe ai i 
Lagjes së Trimave në Kumanovë. Shqiptarët u 
dënuan me burg të përjetshëm me qëllim që te 
ndërkombëtarët të përforëcohet po ai përceptim 
mbi shqiptarët ashtu siç mundohet ta krijojë 
Vuçiqi! Shqiptarët në burg, të përçmuar e të 
fyer, ndërsa Sasho Mijallkov, ndonëse kaloi 
shumë procese gjyqësore, megjithatë jeton në 



303

liri, duke e shijuar nektarin nga kapitali i krijuar 
prej veprimeve korruptive dhe kriminale. Nuk 
e amnistoi politika amerikane dhe e futi në 
“Listën e Zezë”!

1. 
Shaqir Fetai përbaltë Tokën e Shenjtë Islame
Megjithatë, Sasho Mijallkovin e shpëtuan disa 
shqiptarë të diskutueshëm, siç ishte gjykatësi 
Enver Bexheti, i cili veproi me urdhër të Artan 
Grubit, e ky, jo njëherë ka deklaruar se asgjë 
në jetë nuk vepron pa urdhër të Ali Ahmetit. 
Fjala e tij tek Artan Grubi është amin! Kështu 
duhet të jetë edhe fjala e Grubit te Enver 
Bexheti! Asnjëri dhe as tjetri nuk e shpërblen 
gjykatësin Enver Bexhetii për përkrahjen e tij 
pro skenareve antishqiptare, kurse këtë e bën 
vetëm Shaqir Fetai, instalacioni i shërbimeve 
sekrete në krye të BFI-së –  shpërblen Enver 
Bexhetin me Haxh në kuotën e “mysafirët e 
Reis ulemasë”, të cilët shpërblehen nga Shaqir 
Fetai me paratë e myslimanëve për çdo vepër 
antiimyslimane? Mos i duket Shqir Fetait 
shpëtimi i Mijallkovit si “vepër myslimane”?! 
Dhe, Shaqir Fetai, duke qenë jashtëzakonisht 
i lumtur me veprimin antishqiptar të Enver 
Bexhetit, e shpërblen gjykatësin me të drejtën 
për të shkelur Tokat e Shenjta Islame! A nuk 
është ky një akt i përdhosjes së tokave të shenjta 

nga ana e Shaqir Ftait. Vetëm një Zot e di se 
kë ka shpërblyer deri më sot ky farë avdalli 
për veprat antishqiptare e atiislame që i kanë 
bërë (ka plotë!)! Rasti i përshkruar ilustron një 
skenar të dhimbshëm dhe tepër shqetësues për 
shoqërinë shqiptare, duke treguar një simbiozë 
të rrezikshme midis drejtësisë së korruptuar dhe 
përfaqësuesve të institucioneve fetare, të cilat, 
në vend që të mbrojnë moralin, drejtësinë dhe 
interesin e përbashkët të komunitetit, përdoren 
për agjenda individuale dhe politike.

2. 
Shkatërrimi i drejtësisë dhe manipulimi me 
shqiptarët
Enver Bexheti, gjykatësi i përmendur, që ka 
shpëtuar Sasho Mijallkovin nga akuzat për vepra 
të shumta korruptive e kriminale, përfaqëson 
një pikë kritike të dobësisë institucionale të 
drejtësisë në Maqedoninë e Veriut. Ky akt 
nuk është thjesht një rast individual, por një 
shembull i qartë i asaj se si drejtësia shpesh 
shndërrohet në një vegël të interesave politike 
dhe klanore. Ndaj dhe, amerikanët edhe këtë 
gjykatës të diskutueshëm e futën në “Listën e 
Zezë Amerikane”! Në rastin e Mijallkovit, kemi 
një shembull klasik të përmbysjes së drejtësisë 
përmes ndërhyrjeve politike, ku gjykatësi 
shqiptar vepron si një marionetë e urdhrave 

nga liderët politikë shqiptarë. Nëse deklaratat 
për Enver Bexhetin dhe varësinë e tij absolute 
nga urdhrat e Ali Ahmetit dhe Artan Grubit 
janë të sakta, atëherë kemi të bëjmë me një akt 
të thellë tradhtie ndaj drejtësisë dhe interesave 
të shqiptarëve. Mijallkov ishte i lidhur me disa 
nga rastet më të rënda që kanë ndodhur në 
dëm të shqiptarëve, përfshirë “Alfa”, “Liqeni i 
Smillkovës”, dhe “Lagjen e Trimave”. Të gjitha 
këto raste përfunduan me viktimizimin e 
shqiptarëve, me burgime të padrejta, linçime 
dhe dënime të rënda pa prova të qëndrueshme. 
Ndihma për shpëtimin e një personi që është 
identifikuar me këto raste është një akt i hapur 
në kundërshtim me drejtësinë dhe interesat 
kombëtare.

3. 
Përfshirja e Shaqir Fetait dhe degradimi i fesë
Shaqir Fetai, si kreu i Bashkësisë Fetare Islame 
(BFI), luan një rol që supozohet të jetë moral 
dhe shpirtëror, duke promovuar drejtësinë 
dhe etikën në shoqëri. Por vendimi i tij për 
të shpërblyer një figurë si Enver Bexheti 
me një udhëtim në Haxh, përbën një akt të 
papranueshëm për disa arsye:
– Përgjegjësia e një lideri fetar është që të 
mbështesë të vërtetën, drejtësinë dhe mbrojtjen 
e viktimave. Duke shpërblyer një individ që 

ka kontribuar në mbrojtjen e një krimineli 
dhe në pasivizimin e drejtësisë, Shaqir Fetai ka 
tradhtuar parime themelore islame. Haxhi, si 
një akt i madh adhurimi dhe sakrifice, duhet të 
përfaqësojë pastërtinë shpirtërore dhe respektin 
për drejtësinë hyjnore. Shndërrimi i Haxhit në 
një dhuratë për një gjykatës të tillë është një 
ofendim i hapur ndaj parimeve fetare dhe një akt 
që njollos rolin e një institucioni të rëndësishëm 
si BFI. Myslimanët shqiptarë, që janë viktima 
të padrejtësive të sistemit, janë të fundit që 
duhet të shohin kursimet dhe donacionet e tyre 
fetare të përdoren për të shpërblyer një individ 
që ka shkatërruar drejtësinë. Ky akt tregon 
për një mungesë totale ndjeshmërie nga ana e 
Shaqir Fetait ndaj dhimbjeve dhe vuajtjeve të 
komunitetit të tij. Veprimi i Fetait duket si një 
përpjekje e hapur për të konsoliduar lidhjet me 
klane politike dhe juridike, të cilat mbështesin 
status quo-në e padrejtësisë ndaj shqiptarëve. 
Në këtë rast, feja përdoret jo si një shtyllë 
morale, por si një mjet për interesa personale 
dhe të grupeve politike.

4.
Konteksti politik dhe lidhjet e dyshimta
Fakti që ky akt është ndikuar nga urdhrat e Ali 
Ahmetit dhe Artan Grubit shton një shtresë 
tjetër shqetësimi. Liderët politikë shqiptarë, që 

duhet të përfaqësojnë interesat e shqiptarëve 
dhe të punojnë për drejtësi, duket se janë kthyer 
në mekanizma për të mbrojtur aktorët që kanë 
dëmtuar shqiptarët më shumë se kushdo tjetër. 
Shqiptarët në Maqedoninë e Veriut kanë vuajtur 
gjatë nga raste të fabrikuara dhe nga një sistem 
drejtësie i njëanshëm. Kur liderët shqiptarë 
mbështesin individë si Bexheti për të shpëtuar 
figura si Mijallkov, kjo tregon një tradhti 
të hapur ndaj interesave kombëtare dhe një 
shërbim ndaj interesave personale dhe klanore. 
Akte të tilla minojnë çdo besim të shqiptarëve 
ndaj liderëve të tyre fetarë dhe politikë. Çdo 
lidhje me një person si Mijallkov, i identifikuar 
me raste të fabrikuara kundër shqiptarëve, është 
një goditje direkte ndaj interesave të tyre.

5. 
Si duhet të veprohet? 
Komuniteti shqiptar dhe mysliman duhet të 
kërkojë transparencë të plotë për këtë vendim. 
Pse janë përdorur fondet e BFI-së për të 
shpërblyer një gjykatës të tillë? Kush ka marrë 
këtë vendim dhe në bazë të cilës logjikë? Shaqir 
Fetai dhe BFI duhet të mbajnë përgjegjësi 
për këtë akt. Komuniteti ka të drejtë të dijë 
pse fondet e tij janë përdorur për qëllime që 
bien ndesh me interesat e tij. Pa dyshim, kjo 
sjellje e Shaqir Fetait si një dyzinë sjelljesh të 

tjera, janë një shembull i qartë i degradimit të 
institucioneve fetare, politike dhe juridike në një 
mekanizëm shërbimi për interesat individuale 
dhe klanore. Shqiptarët, të cilët historikisht kanë 
vuajtur padrejtësi të shumta, meritojnë liderë 
fetarë dhe politikë që të përfaqësojnë interesat 
e tyre me integritet dhe drejtësi. Akti i Shaqir 
Fetait, i kombinuar me manipulimet politike 
dhe juridike, është një tradhti ndaj parimeve 
themelore të fesë, kombit dhe njerëzimit.

6. 
Megjithatë – pse e bëri këtë gjest Shaqir Fetai? 
Nëse akuzat se Shaqir Fetai ka qenë 
bashkëpunëtor i UDB-së me pseudonimin 
“ORAO” janë të sakta dhe të pademantuara, 
atëherë veprimi i tij për të shpërblyer një figurë 
si Enver Bexheti merr një dimension edhe më 
shqetësues dhe kompleks. Kjo shtron një seri 
pyetjesh dhe hipotezash që lidhen me motivet 
e tij dhe rolin që ai luan në skemat më të gjera 
politike dhe sociale. Nëse Shaqir Fetai ka 
pasur një të kaluar si bashkëpunëtor i UDB-së 
(shërbimit sekret jugosllav), atëherë veprimi i tij 
i fundit mund të interpretohet si vazhdimësi e 
një loje të vjetër: mbajtja e një sistemi të lidhur 
me ish-strukturat e shtypjes. 

Kjo përfshin:

– Ruajtjen e lidhjeve të vjetra: Një bashkëpunëtor 
i tillë mund të ndjekë interesa që lidhen me 
fuqitë dhe strukturat që kanë mbetur nga e 
kaluara. Kjo mund të shpjegojë se pse Fetai 
zgjedh të shpërblejë figura që mbrojnë interesa 
antishqiptare ose që veprojnë në dëm të 
shqiptarëve.

– Shërbimi ndaj agjendave të caktuara: UDB-
ja dhe pasardhësit e saj kanë qenë historikisht 
të interesuar në përçarjen dhe dobësimin e 
shqiptarëve, veçanërisht përmes individëve që 
zënë pozita kyçe brenda institucioneve fetare 
dhe politike.

– Kontrolli dhe manipulimi i shqiptarëve: Shaqir 
Fetai mund të jetë duke vepruar si një vegël për 
të manipuluar dhe kontrolluar komunitetin 
mysliman shqiptar. Në këtë kontekst, veprimet 
e tij nuk i shërbejnë fesë apo komunitetit, por 
agjendave të jashtme që synojnë:
a) Dobësimin e unitetit shqiptar! Duke 
shpërblyer një individ që është përfshirë në 
mbrojtjen e një krimineli si Sasho Mijallkov, 
Fetai dërgon një mesazh demoralizues dhe 
përçarës te shqiptarët (siç po i përçanë aktualisht).
b) Shkatërrimin e besimit në institucionet 
fetare! Aktet e tilla mund të jenë të dizajnuara 
për të ulur besimin e shqiptarëve në institucionet 

fetare dhe për t’i bërë ata më të manipulueshëm 
nga faktorët e jashtëm.

– Përfitime personale dhe mbrojtje nga sistemi: 
Është shumë e mundur që Shaqir Fetai të veprojë 
edhe për përfitime personale. Në një sistem 
të korruptuar, liderët fetarë mund të përdorin 
pushtetin e tyre, veç tjerash, edhe për të siguruar 
mbrojtje personale. Duke shpërblyer njerëz si 
Enver Bexheti, Fetai mund të ketë synuar të 
sigurojë mbështetje politike ose juridike për 
veten, në rast se ai vetë përballet me akuza për 
veprimtaritë e tij të kaluara.

7.
Antagonizmi ndaj interesave shqiptare
Duke shpërblyer një gjykatës që ka mbrojtur 
një figurë të tillë si Sasho Mijallkov, Shaqir Fetai 
vepron në mënyrë të hapur kundër interesave 
kombëtare të shqiptarëve. Shaqir Fetai mund të 
jetë duke luajtur rolin e një bashkëpunëtori të 
forcave politike dhe juridike maqedonase që kanë 
synuar historikisht të margjinalizojnë shqiptarët. 
Aleanca me këta faktorë mund të shërbejë për: 
a)Ruajtjen e një status quo-je shtypëse: Duke 
shpërblyer individë që mbështesin padrejtësitë 
kundër shqiptarëve, Fetai ndihmon në forcimin 
e këtij sistemi shtypës; 
b)Parandalimin e çdo forme të drejtësisë: 

Shpërblimi i Enver Bexhetit dërgon një 
mesazh të qartë se padrejtësia mund të mbetet 
e pandëshkuar, gjë që ndikon në dobësimin e 
moralit dhe rezistencës së shqiptarëve; 
c)Promovimi i klaneve politike shqiptare të 
korruptuara: Një pjesë e konsiderueshme e 
veprimit të Shaqir Fetait mund të lidhet me 
përpjekjen për të mbështetur politikanë shqiptar, 
si Artan Grubi, të cilët shpesh akuzohen për 
bashkëpunim me faktorët maqedonas për të 
ruajtur pushtetin e tyre. Në këtë kuptim Fetai 
shërben si një vegël e tyre! Duke shpërblyer 
individë që kanë vepruar në interes të këtij 
lloji politikani, ai përforcon mbështetjen për 
agjendat e tyre politike dhe të korruptuara; 
d)Margjinalizimi i myslimanëve shqiptarë: 
Përdorimi i fondeve të BFI-së për shpërblime 
të tilla tregon për mungesën e përfaqësimit të 
vërtetë të interesave të komunitetit mysliman 
shqiptar.

8.
Dimenzioni moral dhe fetar 
Veprimet e Shaqir Fetait janë në kundërshtim 
të hapur me parimet themelore të fesë islame, 
e cila promovon drejtësinë, ndershmërinë dhe 
mbrojtjen e të dobëtëve. Dhënia e Haxhit si 
shpërblim për një gjykatës që ka favorizuar 
padrejtësinë tregon për korrupsionin moral 

i cili dëshmon se Fetai ka përmbysur vlerat 
fetare për përfitime personale ose politike. Nga 
ana tjetër kemi edhe keqpërdorimin e fesë për 
interesa të ulëta! Feja përdoret si një mjet për 
të shpërblyer individë që nuk përfaqësojnë as 
drejtësinë dhe as moralin. Shndërrimi i Haxhit 
në një dhuratë për një individ të tillë është një 
akt i papranueshëm. Ky veprim jo vetëm që 
ofendon ndjenjat e besimtarëve të vërtetë, por 
edhe përçmon sakrificën dhe përkushtimin 
që Haxhi përfaqëson. Shaqir Fetai, me këtë 
veprim, tregon se nuk është një përfaqësues i 
interesave të shqiptarëve dhe të fesë islame, por 
një individ që shërben interesave personale, 
klanore dhe ndoshta antishqiptare. Nëse të 
kaluarat e tij si bashkëpunëtor i UDB-së dhe 
lidhjet e tij me qarqe politike të korruptuara 
janë të pademantuara, atëherë kemi të bëjmë me 
një shembull të qartë të një personi që përdor 
pushtetin fetar për të mbështetur struktura dhe 
interesa që janë të dëmshme për komunitetin 
që ai supozohet të shërbejë. Shqiptarët dhe 
myslimanët duhet të kërkojnë përgjegjësi nga 
liderët e tillë dhe të angazhohen për reforma 
që mbrojnë interesat e tyre morale, fetare dhe 
kombëtare.

/1KLIKLARG/16.12.2024/

Skandalet e Shaqir Fetait dhe 
keqpërdorimi i vakëfeve të BFI-së

Sikur brenda BFI-së të funksiononte një Komision 
i Pavarur për Integritet, deri më sot Shaqir Fetai 

do të ishte ndëshkuar si moralisht, ashtu edhe 
penalisht për dhjetëra raste të rënda korruptive. 
Fetai ka vepruar në mënyrë sistematike për të 

rrënuar BFI-në. Në disa raste, këtë e ka bërë për 
të siguruar rehatinë e tij personale në postin që e 
ka marrë përmes intrigave; në raste të tjera, për 

shkak të vesit të tij prej hajni të pangopur

Nga Venera Bytyqi

Shaqir Fetai ka dëshmuar se është i vendosur 
që të heshtë për çështjet e vakëfeve, nga frika 
se skandalet do t’i dalin në shesh. Për shembull, 
nuk ka thënë asnjë fjalë për rastin “Ibni Pajko”, 
ku hoqi dorë nga një pronë për vetëm 300 
mijë euro – një pronë e pacenueshme për nga 
vlera dhe rëndësia e saj. Po ashtu, ka heshtur 
për humbjen e një objekti miliona dollarësh në 
Myftininë e Gostivarit, një investim i mbështetur 
nga Banka Islame për Zhvillim, që u anulua si 
pasojë e korrupsionit të tij. Nuk ka marrë asnjë 
qëndrim për çështjen e “Arabati Baba Teqes” 

në Tetovë, dhe akoma nuk është shpjeguar 
pse kjo pronë u bë objekt gjyqësor në Apelin 
e Gostivarit. Më parë, BFI-ja kishte arritur 
marrëveshje me një firmë turke për investime 
milionëshe për restaurimin e Teqes, por sot 
nuk ka asnjë gjurmë të kësaj iniciative. Shaqir 
Fetai e ka shkatërruar Fondin për Stipendimin 
e Studentëve, një iniciativë e krijuar nga Banka 
Islame për Zhvillim, që mbështeste mbi 50 
studentë dhe rritej vazhdimisht me kontributet 
e ish-studentëve bursistë tashmë të punësuar. 
Ai gjithashtu ndërpreu bursat arabe prej 300 
eurosh për studentët e Fakultetit të Shkencave 
Islame, pa asnjë justifikim të qartë. Në vend që 
të mbrojë xhamitë dhe pronat e BFI-së, Shaqir 
Fetai ka lejuar që disa prej tyre të shndërrohen në 
kisha, muze, apo xhami private jashtë kontrollit 
të institucionit. Po ashtu, ai ka orientuar 
të gjithë strukturën e BFI-së në shërbim të 
“myftinisë paralele” të Tetovës dhe të Myftinisë 
së Gostivarit, duke neglizhuar myftinitë e 
tjera, që tashmë e kanë izoluar krejtësisht. Ka 
prekur buxhetin e Haxhit duke ngritur sistemin 
korruptiv “Mysafirët e Reisul Ulemasë” duke 
dërguar dhjetra persona në haxh me paratë e 
BFI-së, siç i doli skandali me Enver Bexhetin, 
gjykatësin e futur ne Listën e Zezë Amerikane 
për shkak se ka mbrojtur satrapin e shqiptarëve, 
Sasho Mijallkovin.

Skandali me pronën e vakëfit në Seravë: Kush 
e shkriu pasurinë e myslimanëve?
Dikur, në lagjen e Seravës, në Çair të Shkupit, 
gjendej një prej depove më të ndotura të 
Ndërmarrjes Komunale të Higjienës. Ishte 
një zonë e degraduar dhe e kontaminuar, që 
shërbente si parking i kamionëve të plehrave 
dhe që shtrihej mbi tokën e uzurpuar të 
vakëfit, dikur pronë e Myftinisë së Shkupit. 
Pas denacionalizimit, kësaj prone iu kthye 
statusi i saj fillestar si vakëf. Por sot, kujt i takon 
kjo pronë? Dhe, më e rëndësishmja, çfarë ka 
ndodhur me të?

Një rikthim vakëfi apo fillimi i shitjes së tij?
Pas ligjit për denacionalizim, Bashkësia Fetare 
Islame punoi për rikthimin e kësaj prone. 
Përmes kontributit të jashtëzakonshëm të ish-
drejtorit të Higjienës Komunale, z. Rakip 
Doçi, dhe insistimit këmbëngulës të drejtuesve 
të atëhershëm të BFI-së, kjo pronë iu kthye 
Myftinisë së Shkupit si vakëf. Premtimet dhe 
entuziazmi ishin të shumta. U planifikua 
ndërtimi i një hoteli me pesë yje, “Isra”, që do 
të ishte pronë e vakëfit dhe do të gjeneronte të 
ardhura të mëdha për Medresenë “Isa Beu”. Ky 
ishte dakordimi i palëve që ishin marrur vesh: 
pasi të liheshin çelësat e hotelit në “dorën” e BFI-
së, tek atëherë, investitori GEMAK në partneritet 

me RAJANA INXHINIERING, do të mund 
të fillonin ndërtimin e kompleksit prej pesë 
ndërtesave për banim si dhe të objekteve të tjera 
sipas projektit që do të shtrihej në tërë tashmë 
ish-pronën e Vakëfit të Myftinisë së Shkupit.
Më 2 tetor 2019, me shumë bujë, në prezencë 
të medieve dhe myftinjve si dhe të faktorit 
politik të atëhershëm, u hodhe guri themeltar 
i këtij hoteli. Ishte dakorduar që, pasi të 
përfundohej ky hotel shtatëkatësh, me sipërfaqe 
prej 5.350 m², investitorët do të kishin të 
drejtë të ndërtonin një kompleks banesash dhe 
qendra tregtare. Ky ishte një plan ambicioz, 
që supozohej të sillte përfitime të mëdha për 
vakëfin. Por sot, pesë vite e gjysmë më vonë, ky 
projekt ka përfunduar si një prej skandaleve më 
të turpshme në historinë e BFI-së. Hoteli “Isra” 
nuk ekziston! Në vend të tij, në ish-pronën e 
vakëfit, është ndërtuar një kompleks rezidencial 
i quajtur “Premium Residence”, që shitet si 
një “oaz europian” me 450 banesa dhe qendra 
tregtare. Nga hoteli i vakëfit që do të gjeneronte 
të ardhura për Myftininë e Shkupit, nuk ka 
mbetur asnjë gjurmë.

/1KLIKLARG/17.12.2024/

Çka feston Shaqir Fetai

Mbyllja e Medresesë Isa Beu dhe, regjistrimi i një 
gjimnazi që ka për qëllim të ofrojë një arsim të 

përgjithshëm dhe jo specifik fetar, nuk është vetëm 
një humbje për individët që kanë kaluar atje, por 

një thyerje e rëndë e një linku të rëndësishëm 
mes brezave

Nga Mahir Rexhepi

Në një periudhë kur arsimi fetar dhe trashëgimia 
kulturore e komunitetit mysliman janë më të 
nevojshme se kurrë për ruajtjen e identitetit 
dhe vlerave të tij, veprimet e Shaqir Fetait kanë 
shënuar një moment të trishtë në historinë e 
arsimit fetar në Maqedoninë e Veriut. Mbyllja 
e Medresesë Isa Beu dhe regjistrimi i saj si një 
“Gjimnaz Medreseja Isa Beu” ka shkaktuar 
një krizë të thellë, duke thyer një traditë të 
pasur të formimit të kuadrove fetarë që kanë 
kontribuar për breza të tërë në ruajtjen e 
besimit dhe mësimit të thellë islam. Ky akt, 
përtej asaj që mund të duket si një përpjekje 
për modernizim, është një hap i dëmshëm që 
ka shkaktuar dhimbje të madhe tek ata që kanë 
sakrifikuar për ndihmën e këtij institucioni. 
Ndërsa në të ardhmen e afërt pasojat nga ky akt 

kriminal do të ndjehen shumë fortë. Mbyllja 
e Medresesë Isa Beu është një akt që ngre 
shumë pyetje mbi motivet e Shaqir Fetait. Ai 
ka vendosur të regjistrojë një gjimnaz publik-
privat, i quajtur “Gjimnazi Medreseja Isa Beu”, 
duke u përpjekur të akreditojë një institucion 
që, për vite me radhë, ka shërbyer si një vatër 
arsimore për hoxhallarë për nevojat fetare të 
myslimanëve në Maqedoninë e Veriut. A është 
kjo një përpjekje për të modernizuar dhe për të 
përmirësuar sistemin arsimor, apo ka diçka më 
shumë pas saj? E vërteta duket të jetë se ky akt i 
Fetait është një hap i mëtejshëm në përpjekjen 
e tij për të shkatërruar një traditë të pasur që ka 
ndihmuar në zhvillimin e shoqërisë myslimane 
për dekada të tëra. Në të vërtetë, Shaqir Fetai 
ka ndërmarrë një veprim mbi një ofertë që 
është ofruar edhe më herët por që drejtuesit e 
më parshëm të BFI-së nuk e kanë pranuar dhe 
e kanë hudhur kategorikisht duke mos dashur 
të ndryshojnë karakterin e saj si një shkollë 
fetare. Oferta ishte që Medreseja të akreditohej 
si një shkollë e mesme publiko-privat, që do 
t’i nënshtrohej programeve të Ministrisë së 
Arsimit, me të drejtë për t’i integruar edhe dy-
tri lëndë fetare si lëndë zgjedhore. Por, natyrisht, 
drejtuesit e BFI-së të asaj kohe, të cilët kishin 
një angazhim të thellë për ruajtjen e integritetit 
të arsimit fetar, refuzuan këtë ofertë, sepse ata 

nuk donin që Medreseja të humbte thelbin e 
saj si institucion i formimit të kuadrove fetarë 
të specializuar. Kurse Shaqir Fetai, në prag 
të zgjedhjeve parlamentare të vitit 2024, ka 
pranuar ofertën që asnjëherë nuk ishte pranuar 
më parë. Kjo ka ndodhur në një periudhë kur 
figura politike si Artan Grubi dhe Talat Xhaferi 
kërkonin mbështetje nga votuesit myslimanë 
të vendit. Sidoqoftë, ky akt i Fetait nuk ka 
pasur si qëllim vetëm “modernizimin” e arsimit 
fetar, por ka pasur një ndikim të drejtpërdrejtë 
në përpjekjen për të manipuluar mbështetje 
politike, duke i ofruar një mundësi për të 
përfituar nga votat e komunitetit mysliman në 
këmbim të një “lëshimi” të mësimit fetar dhe 
një reforme që e dëmton atë. Për të kuptuar 
më mirë pasojat e këtij vendimi, duhet të 
analizojmë historinë dhe rolin e Medresesë Isa 
Beu. Kjo medrese, e themeluar me mundin 
dhe përkushtimin e shumë individëve, ka 
kontribuar për formimin e hoxhallarëve dhe 
profesionistëve të tjerë të arsimit fetar, të cilët 
kanë luajtur një rol të rëndësishëm në ruajtjen e 
traditës islame dhe në zhvillimin e komunitetit 
mysliman. Mbyllja e saj, dhe regjistrimi i një 
gjimnazi që ka për qëllim të ofrojë një arsimi 
të përgjithshëm dhe jo specifik fetar, nuk është 
vetëm një humbje për individët që kanë kaluar 
atje, por një thyerje e rëndë e një linku të 

rëndësishëm mes brezave. Një nga akuzat më të 
rënda ndaj Shaqir Fetait është se ai ka ndërmarrë 
këtë veprim për të mundësuar akreditimin e një 
institucioni që, në thelb, është i ndryshëm nga 
ajo që ishte Medreseja Isa Beu. Ky akt ka për 
qëllim që të fshehë faktin se Medreseja Isa Beu 
ka qenë një shkollë e mesme profesionale për 
formimin e hoxhallarëve, ndërsa ky gjimnaz i 
ri që ai ka krijuar nuk do të ofrojë një edukim 
të specializuar në fushën e fesë, por thjesht një 
edukim të përgjithshëm, pa lidhje me mësimin 
e thelluar të doktrinës islame. Ky është një hap 
që i dëmton të rinjtë dhe traditën e tyre fetare, 
duke i larguar ata nga një formim më i thellë 
dhe më i strukturuar. Kësaj radhe, ky “event” 
i Shaqir Fetait do të bojkotohet nga profesorët 
dhe nëpunësit më të vjetër të Medresesë Isa 
Beu, sepse ai ka shmangur të ftojë ata individë 
që janë të lidhur ngushtë me themelimin dhe 
zhvillimin e Medresesë Isa Beu, duke përfshirë 
emra të shquar si Sabahudin ef. Mahmuti, 
Sulejman ef. Rexhepi dhe Bahri Aliu. Ky akt i 
tij është i papranueshëm për shumë arsye, por 
më e rëndësishmja është se ai po injoron dhe 
po mohon kontributin e këtyre individëve që 
kanë sakrifikuar për arsimin dhe kulturën fetare, 
duke formuar breza të tërë hoxhallarësh dhe 
intelektualësh myslimanë. Shaqir Fetai dëshiron 
të krijojë bindjen e fortë se në Maqedoninë e 

Veriut islami fillon prej kur ai me intriga dhe 
me ndihmën e shërbimeve të dyshimta, uzurpoi 
vendin e të parit të Institucionit. Mbyllja e 
Medresesë Isa Beu është një shenjë e qartë se 
Shaqir Fetai është angazhuar në një projekt 
të gjerë për të shkatërruar strukturat e BFI-
së, që ka qenë një shtyllë e rëndësishme për 
myslimanët e Maqedonisë së Veriut. Me këtë 
veprim, ai po tenton të ndryshojë karakterin 
dhe objektivat e arsimit fetar në vend, duke i 
dhënë një hapësirë më të madhe për lëndët 
që, sipas shumë kritikëve, janë “ilegale” dhe 
pa lidhje me edukimin e drejtë fetar. Në 
fund, ajo që po feston Shaqir Fetai është një 
arritje e përkohshme, një akt që i ka shkaktuar 
dëm të madh traditës, arsimit dhe besimit të 
myslimanëve të Maqedonisë së Veriut. Ky akt 
i tij është një shenjë e qartë se, në vend që të 
respektojë trashëgiminë dhe përpjekjet e atyre që 
kanë ndihmuar në zhvillimin e arsimit fetar, ai 
po synon të ndërmarrë një drejtim të rrezikshëm 
që mund të ketë pasoja të pakthyeshme për 
brezat që vijnë.

/POLITESA/18.12.2024/

Manifestim për adhurim të 
vetëvetes

Manifestimi i Shaqir Fetait ishte i mbushur me 
skena të vakëta dhe të pabazueshme, të cilat i 

shërbyen vetëm një nxitjeje të tij personale për të 
arritur një status të rrejshëm. Ai shpenzoi para të 
konsiderueshme nga një buxhet që ka qenë subjekt 

i kriticizmit të vazhdueshëm për shpërdorime
 dhe keqpërdorime

Nga Kaltrina Mehmeti, ish-medresante

Një fenomen i zakonshëm i diktatorëve dhe 
satrapëve, siç ndodhte dikur dhe ndodh edhe sot, 
është manipulimi i masave për të krijuar imazhe 
të rreme të madhështisë personale. Diktatorët, 
duke pasur nevojë për lavdërime dhe duartokitje, 
mbushin oborrin e tyre me shërbëtorë, syresh 
dhe akrobatë që i joshin dhe i përkëdhelin deri 
sa të krijojnë iluzionin se ata janë shpëtimtarët e 
popullit. Ky lloj manipulimi nuk ka ndryshuar 
shumë me kalimin e kohës, dhe këtë mund ta 
shohim qartë edhe në veprimet e Shaqir Fetait, 
i cili, në rastin e shënimit të 40-vjetorit të 
Medresesë “Isa Beu”, zhvilloi një manifestim të 
mbushur me dy gënjeshtra të mëdha. 

E para prej këtyre gënjeshtrave është se Shaqir 
Fetai, në mënyrë të rreme, paraqitet si medresant 
i Medresesë “Isa Beu”. Kjo është një falsifikim i 
hapur i të vërtetës. Ai nuk ka qenë kurrë nxënës 
i asaj medreseje, përkundrazi, ai është vetëm 
një individ që tenton të shfrytëzojë emrin e 
këtij institucioni për të arritur qëllimet e tij 
personale. Ky akt është i njëjtë me një person që 
pretendon të ketë qenë student i Universitetit të 
Tetovës, kur ai nuk ka qenë fare atje, por thjesht 
përdor emrin e tij për të mbrojtur një narrativë 
të rreme. E dyta, Fetai përpiqet të manipulojë 
publikun me idenë se po feston 40-vjetorin e 
Medresesë “Isa Beu”, kur në fakt ai ka shënuar 
vetëm 4 mujorin e Gjimnazit “Medresja 
Isa Beu”. Ky manifestim është një shfaqje e 
dështuar për të krijuar një lidhje të falsifikuar 
me historinë dhe identitetin e këtij institucioni. 
Përgjatë kohës, ai ka shitur këtë medrese për një 
akreditim dhe ka tentuar të eklipsojë rëndësinë 
e saj si pjesë e një sistemi arsimor të dobët që 
mbështetet në lëvizje politike dhe të jashtme. 
Manifestimi i Fetait ishte gjithashtu i mbushur 
me skena të vakëta dhe të pabazueshme, të cilat 
i shërbyen vetëm një nxitjeje të tij personale për 
të arritur një status të rrejshëm. Ai shpenzoi 
para të konsiderueshme nga një buxhet që ka 
qenë subjekt i kriticizmit të vazhdueshëm për 
shpërdorime dhe keqpërdorime, për të organizuar 

një ngjarje në një sallë luksoze, ndërkohë që 
ata që punojnë për të, janë lënë pa sigurim 
shëndetësor dhe pa mbështetje të mjaftueshme. 
Shënimi i 40-vjetorit të funksionimit të 
Medresesë “Isa Beu” do të kishte mundësinë 
të ishte një ngjarje e rëndësishme, një moment 
për të nderuar historinë e këtij institucioni 
edukativ dhe për të reflektuar mbi arritjet dhe 
sfidat e tij. Megjithatë, ajo që ndodhi ishte diçka 
shumë larg këtij ideali. Manifestimi i organizuar 
për këtë përvjetor nuk kishte asnjë shenjë 
të një përpjekje të vërtetë për të organizuar 
një ngjarje dinjitoze, por ishte më shumë një 
shfaqje e papërgatitur dhe e mangët që shërbeu 
si një mundësi për përfitime personale dhe 
keqpërdorime të burimeve publike. Një nga më 
të dukshmet në këtë manifestim ishte mungesa 
e një strukture organizative të mirëfilltë. Asnjë 
këshill organizativ, asnjë komision që do të 
merrej me detaje të rëndësishme si protokolli, 
mikpritja e mysafirëve, ose logjistika e ngjarjes 
nuk u krijua. Asnjë komision përkatës që do 
të vlersonte se kujt t’i jepej ndonjë mirënjohje 
apo edhe ndonjë shpërblim për kontributin 
e palodhshëm në punën e gjatë në këtë vatër 
mësimore, porse u dhanë mirënjohje sikur ato 
të ishin sheqerka të një plake shtrigë sa për 
të dëshmuar mirësinë e saj ndonëse shpirtin 
e ka katran! Ky është një tregues i qartë se 

manifestimi nuk ishte një ngjarje e menduar 
dhe planifikuar siç duhej, por një mundësi për 
të dhënë një imazh të rremë të suksesshëm për 
individë që, në vend të vlerësimit të institucionit 
dhe arritjeve të tij, i përdorën ato për të fuqizuar 
pozitat e tyre personale. Po ashtu, kur flasim 
për nivelin e organizimit teknik të ngjarjes, 
gjërat bëhen edhe më shqetësuese. Nuk pati 
asnjë përpjekje për të siguruar që infrastruktura 
dhe aspektet teknike të manifestimit të ishin 
në nivelin e duhur: ndriçimi, zëri, materialet 
promovuese si fletëpalosjet dhe emblemat 
(përfshirë edhe bexhat) – asgjë prej tyre nuk 
ishin menduar dhe realizuar në mënyrën që një 
ngjarje e tillë kërkon. Mungesa e një katalogu 
të përditësuar dhe të plotë me të dhënat mbi 
Medresenë “Isa Beu” gjithashtu është një shenjë 
tjetër e dështimit të organizatorëve për të 
respektuar rëndësinë e këtij institucioni dhe për 
të përçuar informacionin e duhur te publiku dhe 
mysafirët. Të gjitha këto elemente sugjerojnë 
se ky “manifestim” ishte një farsë e pastër, një 
mundësi për të manipuluar dhe shfrytëzuar 
buxhetin e BFI-së për qëllime personale dhe për 
të mbajtur një imazh të rremë të një ngjarjeje 
të suksesshme. Ky nuk ishte një ngjarje që 
nderoi historinë dhe kontributin e Medresesë 
“Isa Beu”, por një mundësi për individë të 
caktuar që të shfrytëzonin resurse publike për 

përfitime personale, duke e përdorur këtë 
ngjarje për të ngritur statusin e tyre, pa pasur 
asnjë lidhje reale me vlerat dhe identitetin e këtij 
institucioni edukativ. Mungesa e transparencës, 
shpenzimet e dyshimta dhe përdorimi i buxhetit 
për një ngjarje të tillë, që më shumë i ngjante 
një shfaqjeje për t’u mbushur xhepin, janë një 
shembull i keqpërdorimit të pozitave publike 
dhe të burimeve të besuara për arsimimin dhe 
zhvillimin e shoqërisë. Ky manifestim duhet të 
shërbejë si një paralajmërim i qartë për nevojën 
për më shumë përgjegjësi dhe transparencë 
në menaxhimin e burimeve publike dhe në 
organizimin e ngjarjeve të tilla. Ata që janë të 
ngarkuar me përgjegjësi për zhvillimin dhe 
nderimin e institucioneve edukative duhet të 
kuptojnë se çdo veprim i tyre reflekton mbi 
vlerat e shoqërisë dhe mbi atë që ne duam të 
shohim si një të ardhme të denjë dhe të drejtë. 
Ky organizim nonshalant është një sjellje që jo 
vetëm që tregon mungesën e përgjegjësisë dhe 
respektit ndaj ndihmës së dhënë nga besimtarët, 
por gjithashtu shfaq një përpjekje të dëshpëruar 
për të krijuar një imazh të rremë të fuqisë dhe 
prestigjit. Në fakt, kjo sjellje i jep mesazhin se 
ai është i gatshëm të shfrytëzojë çdo mundësi 
për të forcuar pozitat e tij personale, pa marrë 
parasysh pasojat që kjo ka për ata që janë 
rreth tij. Shaqir Fetai ka dështuar të krijojë 

një hapësirë të respektuar dhe të denjë për 
organizimin e ngjarjeve të tilla. Një manifestim 
i tillë mund të ishte realizuar në hapësirat e 
Medresesë “Isa Beu” ose në xhami, ku kishte 
mundësi të qeraste të ftuarit me një darkë 
simbolike. Përkundrazi, ai ka zgjedhur një 
opsion që ka pasur si qëllim vetëm përforcimin 
e statusit të tij dhe mbushjen e xhepit të tij me 
para të dyshimta. Në përfundim, ky manifestim 
ka shërbyer vetëm si një shembull tjetër i 
keqpërdorimit të institucioneve dhe resurseve 
për qëllime personale dhe përpjekjes për të 
manipuluar një histori që nuk ka lidhje me 
realitetin e vërtetë. Shaqir Fetai nuk ka arritur të 
krijojë një ndihmë të vërtetë për arsimimin dhe 
zhvillimin e shoqërisë, por vetëm ka shfrytëzuar 
mundësitë për të rritur veten në kurriz të vlerave 
dhe institucioneve që pretendon se i respekton.

/BOTA/20.12.2024/

Eunukët dhe “eunukët modernë” 
të Shaqir Fetait

Në një shoqëri normale, mospagimi i kontributit 
shëndetësor i çdo organizate do të pasonte me 

mbylljen urgjente të organizatës si dhe me 
marrjen në përgjegjësi të keqpërdoruesve të 

fondeve. Në Bashkësinë Fetare Islame mund 
të ndodhë çdo gjë dhe askush të mos përgjigjet. 
Askush të mos protestojë dhe të alarmojë për 
situatën e nderë? Kjo është e pakuptueshme

Nga Burhan Nedimi

Në historinë e perandorive, eunukët kanë 
qenë një figurë intriguese dhe kontradiktore. 
Si persona të kastruar që shërbenin pranë 
sulltanëve, ata luanin një rol të rëndësishëm 
në oborret mbretërore, shpesh duke mbajtur 
poste kyçe administrative ose duke ndikuar në 
vendimet e mëdha politike. Megjithatë, për 
shkak të natyrës së tyre biologjike, eunukët 
nuk kishin asnjë mundësi për të trashëguar 
pushtet apo për të ngritur një dinasti, duke u 
bërë kështu shërbëtorë absolutë të sistemit që i 
kishte krijuar dhe nga i cili ishin plotësisht të 
varur. Por sot, koncepti i eunukëve mund të 

shihet edhe në një formë moderne, sidomos 
kur flasim për bashkëpunëtorët e Shaqir Fetait, 
një figurë shpesh e kritikuar për veprime që 
bien ndesh me interesat kombëtare, fetare dhe 
morale të shqiptarëve. Bashkëpunëtorët e tij 
sillen si eunukët e dikurshëm – pa identitet të 
pavarur, pa vizion të vërtetë dhe pa aftësi për 
të ndërtuar një trashëgimi të qëndrueshme për 
komunitetin e tyre. Në vend që të shërbejnë 
interesat e popullit dhe fesë, ata veprojnë si vegla 
të urdhëruesit të tyre, duke tradhtuar misionin 
dhe moralin e pozitave që mbajnë. Janë mbi 
njëzet të tillë që vegjetojnë në zyren e uzurpuar 
të Shaqir Fetait. Asnëri nuk e thotë një fjalë për 
degradimin e BFI-së, për shkatërrimin e vakëfit, 
për zhdukjen e letrave me vlerë, asnjëri nuk e 
tha një fjalë për mbylljen e Medresesë Isa Beu, 
asnjëri nuk shprehu indinjatë për shpërblimin 
me haxh të gjykatësit Enver Bexheti që u fut 
në Listën e Zezë Amerikane, veç tjerash, edhe 
për shpëtimin e satrapit antishqiptar, Sasho 
Mijallkovit, asnjë reagim publik deri më sot për 
shpenzimet e pajustifikuar të buxhetit të BFI-
së e cila sot nuk ia del t’i paguajë kontributet 
shëndetësore për nëpunësit e këtij Institucioni…
  
Eunukët dikur: Mjeshtrat e varësisë dhe shtypjes
Eunukët e Perandorisë Osmane ishin shërbëtorë 
pa asnjë potencial për trashëgimi ose liri personale. 

Ata ishte të dobishëm, por jo të pavarur: Mungesa 
e trashëgimisë biologjike i bënte ata shërbëtorë 
të bindur ndaj sulltanit, pasi nuk kishin interesa 
familjare që të rivalizonin pushtetin qendror. 
Manipulonin për të mbijetuar: Duke mos pasur 
një pozitë të qëndrueshme, eunukët shpesh 
përdornin intriga dhe manipulime për të ruajtur 
vendin e tyre në sistem. Ata ishin instrumente të 
një pushteti më të madh: Vepronin si zgjatime 
të vullnetit të sulltanit, duke qenë të paaftë të 
formonin një agjendë të pavarur. Këto cilësi, 
për ironi, duket se janë mishëruar në mënyrën 
se si bashkëpunëtorët e Shaqir Fetait veprojnë 
në skenën bashkëkohore.

Eunukët modernë: bashkëpunëtorët e Shaqir 
Fetait
Bashkëpunëtorët e Shaqir Fetait, në kontekstin 
e sotëm, përfaqësojnë një version modern të 
eunukëve – individë pa integritet të brendshëm, 
pa ambicie për të ndërtuar një të ardhme më të 
mirë dhe pa lidhje të sinqerta me komunitetin 
të cilit supozohet se i shërbejnë. Ata veprojnë jo 
si liderë, por si vegla të shurdhëta dhe të verbra, 
të cilat përsërisin urdhrat e një autoriteti më të 
madh, pa guxuar kurrë ta sfidojnë atë. Ashtu si 
eunukët e sulltanëve, bashkëpunëtorët e Fetait 
nuk kanë lidhje të vërteta me ata që supozohet 
t’i përfaqësojnë. Ata përdorin pozitën e tyre për 

të ruajtur interesat personale dhe për të shërbyer 
një autoritet të jashtëm – në këtë rast Shaqir 
Fetain dhe ndoshta qarqe më të errëta prapa tij. 
Ky fenomen është i dukshëm në disa aspekte:
– Paaftësia për të vepruar në interes të 
popullit: Në vend që të punojnë për zgjidhjen 
e problemeve të komunitetit mysliman 
shqiptar, këta bashkëpunëtorë përqendrohen 
në mbrojtjen e interesave të ngushta të shefit të 
tyre, sepse, ata e dinë fort mirë që nuk janë të 
denjë as për dy copa dhen e megjithatë, Shaqir 
Fetai i emëroi “myftinj” e drejtora!!! Ashtu si 
eunukët që nuk mund të trashëgonin pushtet, 
edhe këta bashkëpunëtorë nuk kanë vizion për 
të ndërtuar një trashëgimi të qëndrueshme për 
komunitetin mysliman. Ata mbeten të lidhur 
ngushtë me sistemin që i ka prodhuar. 

Korrupsioni moral dhe intelektual 
Eunukët modernë nuk janë domosdoshmërisht 
të kastruar fizikisht, por janë “kastruar” 
moralisht dhe intelektualisht. Kjo i bën ata të 
paaftë për të sfiduar padrejtësitë! Si shërbëtorë 
të bindur, ata nuk kanë guximin të kritikojnë 
apo të sfidojnë urdhrat, edhe kur këta urdhra 
janë në kundërshtim të hapur me interesat 
fetare dhe kombëtare të shqiptarëve. Janë të 
korruptuar dhe të pavlerë, pa dyshim! Në 
vend që të ndërtojnë institucione të forta dhe 

të besueshme, këta individë kontribuojnë në 
përhapjen e korrupsionit dhe nepotizmit, duke 
i kthyer institucionet fetare në një platformë 
për manipulim dhe përfitime personale. 
Si eunukët e dikurshëm që manipulonin për të 
mbijetuar, edhe këta bashkëpunëtorë përdorin 
institucionet fetare si mjete për të mbështetur 
axhendat e Shaqir Fetait dhe qarqeve politike 
që e mbështesin. Kjo ndodh duke shpërdoruar 
fondet dhe resurset fetare! Në vend që të 
përdoren për të ndihmuar komunitetin, 
këto burime shpërdorohen për të shpërblyer 
individë që i shërbejnë agjendës së ngushtë të 
lidershipit. Fjalët dhe aktet e këtyre “eunukëve 
bashkëkohorë” të Shaqir Fetait nuk udhëhiqen 
nga parimet islame, por nga nevojat politike të 
momentit. 

Pse nuk mund të trashëgojnë pushtet 
Ashtu si eunukët e dikurshëm, bashkëpunëtorët 
e Shaqir Fetait nuk mund të trashëgojnë pushtet 
për një arsye të thjeshtë: ata nuk përfaqësojnë 
interesat e popullit dhe nuk gëzojnë mbështetjen 
e tij. Populli i sheh këta individë si figura të 
korruptuara dhe të pabesa, të cilët nuk kanë 
aftësinë për të udhëhequr.
Nëse një lider nuk ndërton një marrëdhënie 
të sinqertë dhe afatgjatë me komunitetin 
që përfaqëson, ai nuk mund të lërë pas një 

trashëgimi të qëndrueshme. Çdo pushtet që 
mbështetet te frika dhe manipulimi është 
i destinuar të dështojë sapo rrethanat të 
ndryshojnë. Fundi i pashmangshëm i eunukëve 
Bashkëpunëtorët e Shaqir Fetait, si eunukët e 
dikurshëm, janë të destinuar të mbeten një pjesë 
kalimtare dhe e papërfillshme e historisë. Ndërsa 
ata mund të shijojnë pushtetin e tyre të kufizuar 
dhe përfitimet personale në momentin, ata nuk 
do të lënë pas asgjë me vlerë për komunitetin 
që kanë tradhtuar. Komuniteti shqiptar dhe 
mysliman duhet të ndërgjegjësohet për këtë 
fenomen dhe të punojë për të zëvendësuar këta 
“eunukë modernë” me liderë të vërtetë 
– individë të aftë, të ndershëm dhe të 
përkushtuar ndaj interesave të fesë, kombit dhe 
njerëzve të tyre. Historia ka treguar se eunukët 
mund të mbijetojnë përkohësisht, por është 
vetëm një çështje kohe para se të zhduken nga 
skena, të harruar nga të gjithë.

/KOMBETARE/20.12.2024/

Dilema që po poshtëron moralin 
institucional

Në ngjarje të ndryshme kombëtare dhe shtetërore, 
pjesëmarrja e figurave të ndryshme institucionale 
është një akt që zakonisht simbolizon respektin 

për institucionet që ata përfaqësojnë. Megjithatë, 
kur bëhet fjalë për Shaqir Fetain, kjo pjesëmarrje 
shndërrohet në një kontradiktë të thellë dhe një 

fyerje për vlerat e përbashkëta të moralit 
dhe besimit

Nga Saxhide Myrtezi

A po ftohet Shaqir Fetai nëpër evente kombëtare 
e shtetërore (si rasti i fundit në përvjetorin 
e UT-së) për hir të institucionit të Bashkësisë 
Fetare Islame (BFI), një strukturë shekullore 
me një histori të ndritur, apo ftesa është një 
shprehje e heshtur miratimi për karakterin e 
tij të diskutueshëm? Kjo është një pyetje që, 
fatkeqësisht, nuk gjen përgjigje të lehtë, por fton 
reflektime të thella mbi normat dhe standardet 
që duhen ndjekur në ruajtjen e integritetit të 
institucioneve tona fetare dhe kombëtare.

Respekti ndaj institucionit si maskë për 
mohimin e së vërtetës
Shaqir Fetai, me një histori të njollosur 
tradhtish dhe manipulimesh, është një figurë 
që përfaqëson gjithçka përveç vlerave që një 
lider fetar duhet të mishërojë. E megjithatë, disa 
institucione vazhdojnë ta ftojnë atë në evente 
zyrtare, duke pretenduar se kjo është një shenjë 
respekti për institucionin që ai përfaqëson. Kjo 
sjellje është, në thelb, një dështim për të ndarë 
institucionin nga individi që e ka kapur dhe 
degraduar atë për përfitime personale. Respekti 
ndaj Bashkësisë Fetare Islame është i merituar dhe i 
domosdoshëm, sepse ky institucion mbart peshën 
e një historie shekullore dhe është një nga shtyllat 
kryesore të udhëheqjes shpirtërore dhe morale të 
komunitetit. Por kur një individ si Shaqir Fetai, i 
cili ka ardhur në krye të këtij institucioni përmes 
tradhtive dhe marrëveshjeve të dyshimta, përdor 
këtë respekt për të legjitimuar veprimet e tij, 
atëherë kemi të bëjmë me një abuzim të hapur të 
simbolikës dhe vlerave të institucionit. E kështu 
do të ndodhë përderisa strukturat shtetërore dhe 
ato politike nuk do ta bëjnë tradiitë futjen e këtyre 
njerëzve të pakarakterë nëpër “lista të zeza” të 
cilat do t’ua bënin me dije se bashkëpunimi shtet-
krim-korrupsion është i pamundshëm siç është i 
pamundshëm edhe përpjekja për të gjetur strehë 
shpëtiimi nëpër prehër të ndryshëm partiak!

Ftesat zyrtare si mjet manipulimi
Shaqir Fetai nuk i sheh këto ftesa thjesht si 
formalitet institucional. Përkundrazi, ai i përdor 
ato si një armë propagande për të manipuluar 
bashkëpunëtorët e vet si dhe opinionin publik 
dhe për të krijuar iluzionin se gëzon mbështetje 
të gjerë nga institucionet shtetërore dhe 
kombëtare. Çdo shtrëngim duarsh apo pozim 
për një fotografi në këto evente shitet si një 
miratim i heshtur i veprimeve të tij të dyshimta 
dhe tradhtuese. Ky manipulim nga ana e Shaqir 
Fetait është një goditje për besimtarët dhe për të 
gjithë ata që e konsiderojnë Bashkësinë Fetare 
Islame si një simbol të shenjtë të drejtësisë, 
moralit dhe ndershmërisë. Ftesat e tilla 
legjitimojnë jo vetëm Shaqir Fetain si individ, 
por edhe metodat e tij të errëta dhe anti-morale 
që e kanë sjellë në pushtet.

Përgjegjësia e institucioneve që ftojnë Shaqir 
Fetain
Institucionet kombëtare dhe shtetërore që e 
ftojnë Shaqir Fetain për të marrë pjesë qoftë 
edhe si statist nëpër evente të ndryshme duhet 
të reflektojnë mbi pasojat e këtij veprimi. 
A e kuptojnë këto institucione se, duke e 
legjitimuar atë, ato po fyejnë një komunitet të 
tërë besimtarësh? A e kuptojnë se, duke e bërë 
këtë, ato po shkelin mbi vlerat e ndershmërisë 

dhe transparencës që duhet të mbrojnë? 
Nëse këto ftesa janë bërë për respekt të institucionit 
që ai përfaqëson, atëherë duhet të ketë një 
ndarje të qartë midis institucionit dhe individit. 
Institucionet mund të nderojnë Bashkësinë Fetare 
Islame pa u bërë pjesë e farsës që Shaqir Fetai 
mundohet të paraqesë si mbështetje për veten e 
tij. Duke e mbajtur nëpër “listë të zezë” në fakt 
e çarmatosin Shaqir Fetain para bashkëpunëtorëve 
të vet, të cilët nuk do t’ia dalë më t’i manipulojë 
dhe, të cilët, do ta kenë më lehtë për të kërkuar 
prej tij llogari dhe për t’ia kërkuar tërheqjen nga 
posti kryesor drejtues. Kështu i shërbehet dhe 
kështu respektohet Institucioni shekullor.

Një fyerje ndaj komunitetit të besimtarëve
Çdo ftesë zyrtare për Shaqir Fetain është një 
fyerje për besimtarët që ndjehen të zhgënjyer nga 
degradimi i institucionit të tyre fetar. Këto ftesa 
minojnë përpjekjet e atyre që duan të shohin një 
Bashkësi Fetare Islame të pastër, të drejtë dhe të 
përkushtuar ndaj misionit të saj shpirtëror. Fyerja 
bëhet edhe më e rëndë kur konsiderojmë se Shaqir 
Fetai nuk përfaqëson vetëm tradhti, por edhe 
mungesë të plotë të vizionit dhe përkushtimit për të 
mirën e komunitetit. Në vend që të shërbejë si një 
udhëheqës shpirtëror, ai vepron si një oportunist 
që kërkon të përfitojë nga çdo situatë për përfitime 
personale.

Apel për integritet
Institucionet kombëtare dhe shtetërore duhet 
të ndërpresin këtë praktikë që i jep legjitimitet 
një individi të tillë si Shaqir Fetai. Respekti për 
institucionin është i shenjtë, por nuk duhet 
të shërbejë si një maskë për të toleruar apo 
inkurajuar figura të dyshimta dhe destruktive. 
Është koha që Bashkësia Fetare Islame të 
çlirohet nga hijet e manipulimeve dhe tradhtive. 
Kjo do të ndodhë vetëm nëse komuniteti dhe 
institucionet e tjera fillojnë të veprojnë me kurajë 
dhe integritet, duke refuzuar të mbështesin ata 
që e kanë degraduar këtë institucion të shenjtë.
Respekti për Bashkësinë Fetare Islame nuk 
mund të vazhdojë të jetë një justifikim për 
të mbajtur në skenë një lider që përfaqëson 
gjithçka që ky institucion nuk është dhe nuk 
duhet të jetë. Komuniteti meriton më shumë 
– meriton liderë të ndershëm, të përkushtuar 
dhe me integritet, jo figura që përdorin 
institucionin për përfitime personale dhe për të 
legjitimuar aktet e tyre të turpshme.

/KOMBETARE/22.12.2024/

Doracak për dekodifikim të 
gënjeshtrave të Shaqir Fetait

Në një botë që kërkon transparencë dhe integritet, 
shfaqja e figurave publike që thurin gënjeshtra 
të qëllimshme është një problem i rëndë moral 

dhe etik. Shaqir Fetai, një emër që gjithnjë e më 
shumë lidhet me retorikën e rreme dhe përpjekjet 
për manipulim, është një shembull klasik i kësaj 

dukurie shqetësuese

Nga Vehbi Iljazi

Deklaratat e pompuara të Shaqir Fetait, të cilat 
synojnë të krijojnë një imazh të rremë të suksesit 
dhe arritjeve, jo vetëm që minojnë besimin 
e komunitetit, por gjithashtu dëshmojnë për 
mungesën e respektit ndaj një kodi të shenjtë të 
vërtetës dhe ndershmërisë.

Gënjeshtra si mjet manipulimi
Gënjeshtra, veçanërisht kur përdoret nga individë 
që mbajnë poste të rëndësishme, bëhet një akt me 
pasoja të rënda. Nuk është thjesht një devijim nga e 
vërteta, por një përpjekje për të formuar perceptime 
të rreme dhe për të shpërqendruar vëmendjen nga 
paaftësia ose veprimet e dëmshme. Në rastin 

e Shaqir Fetait, përdorimi i shifrave të fryra, 
përmendja e arritjeve imagjinare dhe vetëlëvdimet 
e paqena tregojnë një strategji të mirëmenduar 
për të krijuar një fasadë të lavdishme. Por kjo 
fasadë rrëzohet me të parën erë të së vërtetës.Kur 
një lider fetar ose publik përqafon gënjeshtrën, ai 
nuk dëmton vetëm reputacionin e tij personal. 
Ai komprometon parimet e institucionit që 
përfaqëson dhe cenon të gjithë ata që janë të lidhur 
me atë institucion. Në këtë rast, Bashkësia Fetare 
Islame e Maqedonisë së Veriut është bërë një 
viktimë e drejtpërdrejtë e këtyre manipulimeve.

Tradhtia ndaj besimtarëve dhe Zotit
Në thelbin e saj, feja është një udhërrëfyes për të 
jetuar sipas së vërtetës, drejtësisë dhe moralit. Nëse 
një lider fetar bie në grackën e mashtrimit dhe 
hipokrizisë, ai tradhton jo vetëm besimtarët e tij, 
por edhe parimet hyjnore të fesë që përfaqëson. 
Shaqir Fetai, me deklaratat e tij të rreme dhe 
mungesën e reflektimit të sinqertë, dëshmon një 
harresë të plotë të këtij parimi bazë: frikën dhe 
respektin ndaj Zotit, Gjithëdijshmit.Për më tepër, 
është një akt çnjerëzor të luash me besimin e 
besimtarëve. Ata i drejtohen institucioneve fetare 
për udhëzim, ndihmë dhe lidhje me Krijuesin. 
Kur ky besim shpërdorohet për interesa personale 
ose për ndërtimin e një imazhi të rremë, dëmi 
është i paimagjinueshëm.

Shkaktari i një krize morale
Rastet e tilla tregojnë një krizë të thellë morale 
në shoqëri. Kjo krizë nuk ndalet vetëm tek 
individët që thurin gënjeshtra, por shtrihet 
edhe tek ata që i tolerojnë ose i mbështesin ata. 
Përse nuk ka një reagim të fuqishëm? Pse heshtja 
mbulon të vërtetën? Këto pyetje na çojnë drejt 
një reflektimi më të thellë për vlerat që ne, si 
shoqëri, kemi vendosur të mbrojmë.Mungesa 
e mbajtjes përgjegjëse e figurave si Shaqir Fetai 
e bën më të lehtë për njerëz të tjerë të ndjekin 
të njëjtën rrugë. Ajo normalizon hipokrizinë 
dhe manipulimin, duke e kthyer atë në një 
standard të pranuar. Përballë kësaj, zgjidhja nuk 
është thjesht ekspozimi i gënjeshtrave, por edhe 
kërkimi i një ndjeshmërie më të madhe ndaj së 
vërtetës dhe ndershmërisë.

Konstrukti mental i djallëzuar
Shaqir Fetai – kjo qenie amorfe e cila nuk njeh 
as turpin, as haramin, as të vërtetën, as moralin, 
e aq më pak thellësitë e fesë islame
– vazhdon të mashtrojë publikun pa pikë 
ndrojtjeje. Po të kishte njohuri të thella mbi 
Islamin, kjo do ta ndalonte nga gënjeshtrat, 
vetëlëvdimet dhe përpjekjet për t’i ikur së 
vërtetës. Mirëpo, konstruktimi i tij mental duket 
se është djallëzor, i gatshëm t’i shërbejë haramit 
dhe të keqes.Së fundmi, në një postim të tij 

publik në Facebook, Shaqir Fetai ka deklaruar: 
“Të hapur, transparent, me aktivitete të 
nduarndurta, sot me sukses menaxhon mbi 700 
xhami, mbi 1400 nëpunës fetar, pesë medrese, 
fakultet të shkencave islame, ente, institucione, 
shoqata e organizata të të gjitha fushave, me 
kuadro deri të nivelit akademik të inkuadruar 
në të gjitha poret e shoqërisë. Nuk është e rastit 
që sot BFI është anëtare e shumë konferencave 
ndërkombëtare, e hapur me të gjitha bashkësitë e 
Ballkanit, me qindra qendra islame në botë dhe 
të gjitha këto i mirëmban me komoditet moral e 
material pa ndonjë problem.” 
Por kjo frazë e shkurtër është e mbushur me 
plotë gënjeshtra dhe të pavërteta, të cilat duhen 
analizuar dhe zbardhur.

1. 
Numri i xhamive
Shaqir Fetai pretendon se menaxhon mbi 700 
xhami. E vërteta është se ai nuk e di numrin 
e saktë të xhamive që janë pronë e BFI-së dhe 
sa janë xhami private, të ndërtuara enkas nga 
imamë që nuk dëshirojnë të kenë lidhje me BFI-
në e drejtuar prej tij. Ai manipulon shifrën për 
të krijuar një imazh të rremë të suksesit.

2. 
Numri i nëpunësve fetarë
Pretendimi se menaxhon mbi 1400 nëpunës 
fetarë është një tjetër gënjeshtër e hapur. Shaqir 
Fetai nuk ka të dhëna të sakta mbi numrin e 
nëpunësve në sistemin e centralizuar, mbi ata që 
marrin rroga nga BFI-ja apo që janë të siguruar 
shëndetërisht dhe pensionalisht. Përveç kësaj, 
shumë nga nëpunësit fetarë janë të pakënaqur 
dhe refuzojnë të binden ndaj autoritetit të tij.

3.
Medresetë dhe arsimi fetar
Ai deklaron se menaxhon pesë medrese, por 
realiteti është i ndryshëm. Deri para katër 
muajve, BFI kishte vetëm një Medrese, “Isa 
Beu”, me pesë paralele të dispersuara në Tetovë, 
Shkup, Gostivar dhe Shtip. Pas përuljes ndaj 
programit arsimor të shtetit dhe presioneve 
për akreditim, ai e shndërroi Medresenë 
tradicionale në një gjimnaz publiko-privat, 
duke e shitur identitetin fetar për disa qindra 
euro nga buxheti shtetëror. Kjo tregon se ai ka 
braktisur formimin tradicional të hoxhallarëve 
që ishte një nga shtyllat kryesore të BFI-së.

4.
Entet, institucionet dhe shoqatat
Pretendimi se menaxhon “ente, institucione, 
shoqata dhe organizata të të gjitha fushave” 
është një tallje ndaj inteligjencës së besimtarëve. 
Shaqir Fetai nuk ka ofruar asnjë listë konkrete 
të këtyre enteve apo shoqatave. Ai vazhdon të 
tallet me publikun dhe të shpresojë se do ta 
mashtrojë edhe Zotin, duke harruar që Ai është 
i Gjithëditur.

5.
Qendrat islame dhe lidhjet ndërkombëtare
Shaqir Fetai pretendon se BFI ka qindra 
qendra islame në botë, të cilat i mirëmban me 
komoditet moral e material. Realiteti është se 
ekzistojnë disa dhjetëra qendra të krijuara qysh 
në vitet 2000, të cilat nuk kanë lidhje me punën 
e tij, por me përpjekjet e parardhësve të tij. Ai, 
në fakt, përpiqet të shfrytëzojë këto qendra për 
përfitime financiare personale.

6.
Anëtarsitë dhe aktivitetet ndërkombëtare
Pretendimi se BFI është anëtare e shumë 
konferencave ndërkombëtare nuk do të 
thotë asgjë përveç një titulli formal. Në fakt, 
kontributi i BFI-së së Shaqir Fetait është zero, 
dhe për këtë arsye ajo vazhdon të jetë e izoluar. Si 

shembull, edhe pas katër vitesh, nuk ka mundur 
të realizohet financimi i botimit të Fjalorit 
arabisht-shqip të Prof. Mahir Asanit. Dikur, 
BFI-ja ishte “seli alternative” për ambasadat, 
ndërsa sot është e neglizhuar dhe vizitohet 
vetëm për qortime.

Kontributi historik i BFI-së para Shaqir Fetait
Për të treguar kontrastin, ja disa nga arritjet e 
BFI-së para instalimit të Shaqir Fetait, para se ta 
ushtronte tradhtinë e madhe Shaqir Fetai, BFI-
ja ishte:
1993 –Anëtare e rregullt e Kuvendit të lartë për 
çështje islame me seli në Kajro;
1995 –Anëtare e rregullt e Kongresit Botëror 
Islam me seli në Tripoli;
1997 –Anëtare e rregullt e Unionit Islamik për 
Evropën;
1998 –Anëtare me të drejtë për ta ushtruar 
postin zëvendës sekretar gjeneral në Kuvendin 
e Këshillit për Evropën Lindore me seli në 
Stamboll;
1999 –Anëtare e Forumit të Shkencëtarëve 
Islam me seli në Rabat;
1997 –Themelues dhe anëtare e Shurës Euro 
Aziatike me seli në Ankara.
2019  –Pjesëmarrëse në Konferenca 
ndërkombëtare organizuar nga Liga Islame, me 
temën “Islami mesazh i paqes dhe i mëshirës”.

2018    –Pjesëmarrëse  në   Konferencën 
ndërkombëtare në Mekke, organizuar nga Liga 
Botërore Islame me temë 
“Uniteti i muslimanëve – rreziku i fraksioneve dhe 
ndarësive”.
2017  –Pjesëmarrëse në Konferencën 
ndërkombëtare në New York, organizuar nga 
Rabita Alemu Islamije me temën 
“Vijëmësia e lidhjeve midis SHBA-ve dhe Botës 
Islame”.
2017   –Pjesëmarrëse në Konferencën 
ndërkombëtare mbi diversitetin në Egjipt, 
organizuar nga Ez’heri Sherifi me temën 
“Liria, atdhetaria, diversiteti dhe integrimet”.
2016 –Pjesëmarrëse në Konferencën e Shurës 
Islamike të Shteteve Euro-Aziatike, Stamboll.
2015 –Pjesëmarrëse në Samitin Rajonal për 
luftën kundër ekstremizmit të dhunshëm, 
Tiranë.
2014 –Pjesëmarrëse në Kongresin e Shuras 
Euro-Aziatike, Bruksel-Belgjikë.
2014 –Pjesëmarrëse në Konferencën 
ndërkombëtare   në   Kajro.
2011 –Pjesëmarrëse në Konferencën Muslimane 
në Sofje.
2011 –Pjesëmarrëse në Takimin e Liderëve 
Myslimanë të Ballkanit, Shkup.
2010  –Pjesëmarrëse në Konferencën e Këshillit 
të Lartë për Çështje Islame, Kajro.

2010 –Pjesëmarrëse në Konferencën Botërore 
për Dialog Ndërfetar dhe Ndër-Civilizues, 
Ohër.
2009 –Pjesëmarrëse në Kongresin Botëror 
Islam, Medine.
2009 –Pjesëmarrëse në Takimet e Shurës Islame 
të Shteteve Euro-Aziatike, Stamboll.
2008  –Pjesëmarrëse në Kongresin për Çështje 
Islame, Kajro.
2008  –Pjesëmarrëse në Konferencën Botërore 
Islame për Dialog, Mekë.
1998   –Pjesëmarrëse në Kongresin 
Ndërkombëtar të Intelektualëve Myslimanë, 
organizuar nga Universiteti 
“Al el Bejt”, Jordani.
1995   –Pjesëmarrëse   në   Kongresin 
e  Muslimanëve  të  Evropës,  Basel.
1994   –Pjesëmarrëse  në  Konferencën 
Ndërkombëtare  për  Ballkanin,  Stamboll.
1994 –Pjesëmarrëse në Konferencën e 
Kuvendit të Përgjithshëm për Çështje Islamike, 
Aleksandri, Egjipt.
Në këto konferenca dhe kongrese ndërkombëtare, 
përfaqësuesi i Bashkësisë Fetare Islame të 
RMV-së ka prezantuar me këto kumtesa:
“Ardhmëria e Islamit në Euro-Azi dhe lëvizjet që 
keqpërdorin fenë,” (Tetor 2016).
“Mënyra se si të parandalohet keqpërdorimi i fesë dhe 
propozime për zgjidhjen e tyre,” (Tetor 2016).

“Islami në beteja permanente kundër të pavërtetës 
(batilit),” (Kajro, Shkurt 2010).
“Thirr për në rrugën e Zotit dhe polemizo me 
kundërshtarët,” (Ohër, 2010).
“Civilizimit i duhet dashuria njerëzore,” 
(Shkup, 2010).
“Burimet prej nga myslimanët e Maqedonisë mësojnë 
Islamin,” (Stamboll, Maj 2009).
“Ripërtrirja e mendimit islam,” (Kajro, 2009).
“Zbrazëtia shpirtërore vjen nga humbja e besimit,” 
(Kajro, Mars 2008).
“Dialogu në mes muslimanëve dhe jomuslimanëve,” 
(Mekë, 2008).
“Islami është fe e paqes dhe tolerancës,” 
(Mekë, 2008).
“Domosdoshmëria e dialogut mes qytetërimeve 
dhe feve në këndvështrimin kur’anor dhe profetik,” 
(Tiranë, Qershor 2007).
“Mbamendja si shtyllë e identitetit kombëtar,” 
(Jordani, 1998).
“Multinacionaliteti në këta troje është dhuratë Zoti,” 
(Stamboll, Prill 1994).
“Bota dhe kultura islame,”(Aleksandri, Gusht 1994).
“Mbi pozitën diskriminuese të myslimanëve në 
hapësirat e ish-Jugosllavisë,” (Medine, 1992).

***
E listuam këtë sukses të BFI-së sa për t’ia mbyllur 
gojën Shaqir Fetait dhe për të mos marrë më 
mundimin për të gënjyer dhe për ta paraqitur 
BFI-në si institucion që fillon me epokën e tij 
e cila është përplot me tradhti, me gënjeshtra, 
me hajni, me negativitet e me gatishmëri për të 
rrënuar një histori të papërsëritshme të BFI-së 
1991-2020! E megjithatë Zoti sheh dhe vetëm 
Ai gjykon. Gykimi i Tij mbi hipokritët si puna e 
Shaqir Fetait është shumë i trishtë!

/LAJME7/22.12.2024/

Tradhtia si karrierë:            
Rasti i Shaqir Fetait

Në historinë e lidershipit, ka shembuj që na 
frymëzojnë dhe të tjerë që na kujtojnë se si 

pushteti mund të keqpërdoret në mënyrën më të 
ulët dhe më të turpshme. Rasti i Shaqir Fetait, i 
cili u vendos në krye të Bashkësisë Fetare Islame 

(BFI) pas një tradhtie të madhe, është një ilustrim 
tragjik i asaj se si ambicia personale mund të 

minojë parimet fetare, morale dhe institucionale.

Nga Nafie Suliman

Një lider që ndërton karrierën mbi tradhti 
të njëpasnjëshme nuk është vetëm simbol i 
mungesës së moralit, por edhe i paaftësisë për të 
ndërtuar një vizion autentik dhe të qëndrueshëm. 
Rasti i Shaqir Fetait është një shembull i qartë i 
degradimit moral dhe institucional, ku karriera 
e tij ka një fillim dhe zhvillim të mbështetur 
mbi tradhëti, manipulime dhe marrëveshje 
të dyshimta. Një analizë më e thellë mbi këtë 
situatë nxjerr në pah disa dimensione kyçe. 
Një lider që ndërton karrierën mbi tradhti të 
njëpasnjëshme nuk është një lider i vërtetë. Ky 
është një individ që sheh institucionet jo si një 

përgjegjësi për t’i shërbyer komunitetit, por si 
një mundësi për të ushtruar dominim dhe për të 
kënaqur ambiciet e veta personale. Një karakter 
i tillë tregon: Paaftësi morale: Një person që 
tradhton bashkëpunëtorët dhe aleatët e tij nuk 
ka asnjë ndjenjë besnikërie apo ndershmërie. 
Mungesë vizioni: Një lider i vërtetë ndërton 
përmes bashkëpunimit dhe krijimit të një ekipi 
të fortë, me profesionistë e jo me marioneta. 
Shaqir Fetai, duke eliminuar të gjithë ata që e 
ndihmuan, tregon se nuk është i aftë për një 
vizion afatgjatë. Fiksim për pushtet: Për të, 
pushteti nuk është një mjet për të shërbyer, 
por një qëllim në vetvete. Shaqir Fetai, siç 
dëshmojnë faktet historike, i nguli thikën 
pas shpine ish-kryetarit të vet. Ai nuk e arriti 
këtë vetëm përmes manipulimeve të veta, por 
edhe me ndihmën e strukturave të dyshimta, 
të cilat, siç është e njohur, ishin të motivuara 
nga interesa anti-fetare dhe anti-kombëtare. Ky 
akt tradhtie është një njollë jo vetëm për të, por 
për të gjithë ata që e ndihmuan në këtë lojë të 
pistë. Tradhtia është një akt që shpesh flet më 
shumë për tradhtarin sesa për viktimën. Në 
këtë rast, ajo zbulon një karakter të prirur drejt 
manipulimit, gënjeshtrës dhe shfrytëzimit të 
çdo situate për përfitime personale. Shaqir Fetai 
nuk ndaloi me largimin e ish-kryetarit nga posti. 
Pas ardhjes në krye të BFI-së, ai vazhdoi rrugën 

e tradhtisë duke u kthyer kundër të gjithë atyre 
që e ndihmuan të arrinte aty ku është sot.

Tradhtia e parë: 
Ngjitja në pushtet përmes pabesisë
Është botërisht e njohur se Shaqir Fetai erdhi 
në krye të Bashkësisë Fetare Islame (BFI) 
përmes një akti tradhtie ndaj ish-kryetarit të 
këtij institucioni. Ky veprim nuk është vetëm 
një shkelje personale ndaj një bashkëpunëtori 
apo lideri, por një tradhti ndaj vetë parimeve 
dhe vlerave që një institucion fetar duhet të 
përfaqësojë. Udhëheqësit e një institucioni 
të tillë pritet të jenë shembull i moralit dhe 
ndershmërisë, jo protagonistë të intrigave dhe 
prapaskenave. Një akt i tillë tradhtie tregon 
shumë për karakterin e një personi. Të ngjitesh 
në pushtet përmes një akti pabesie do të thotë 
të mos ndërtosh një karrierë mbi aftësitë 
dhe vizionin tënd, por mbi dobësinë dhe 
shfrytëzimin e situatave. Një lidership i bazuar 
në pabesi është, që në themel, i dobët dhe i 
paqëndrueshëm.

Largimi i aleatëve: 
Tradhtia e dytë ndaj bashkëpunëtorëve
Pasi Shaqir Fetai mori “pushtetin” e garantuar 
nga shërbimet e dyshima antikombëtare dhe 
antifetare, ai u kthye kundër atyre që e ndihmuan 

në këtë tradhti fillestare. Kjo është një tjetër 
dëshmi e mungesës së moralit dhe parimeve. 
Një lider që nuk respekton marrëveshjet dhe që 
tradhton bashkëpunëtorët e tij tregon jo vetëm 
mungesë integriteti, por edhe një mungesë të 
theksuar strategjie afatgjatë. Largimi i atyre që e 
ndihmuan është tregues i një qasjeje oportuniste 
dhe të përqendruar vetëm te interesat personale. 
Një veprim i tillë shkatërron çdo mundësi për të 
ndërtuar një ekip të besueshëm dhe e lë liderin 
të izoluar, të rrethuar nga individë që nuk 
kanë motiv tjetër veçse frikën apo përfitimin 
momental.

Strukturat e dyshimta dhe marrëveshjet e 
heshtura
Ajo që e bën këtë situatë edhe më të zymtë është 
përfshirja e strukturave të dyshimta, të cilat 
luajtën një rol kyç në përkrahjen e Shaqir Fetait. 
Këto struktura, me sa duket, vepruan jo për hir 
të vlerave apo qëllimeve të përbashkëta, por për 
interesa të errëta që biejnë në kundërshtim me 
parimet fetare dhe kombëtare. Më pas, siç është 
raportuar, edhe këtyre strukturave Shaqir Fetai 
u ktheu shpinën. Kjo nxit pyetjen: a kemi të 
bëjmë këtu me një tradhti të tretë apo me një 
marrëveshje të heshtur për “pavarësi në veprim”? 
Cilado qoftë përgjigjja, një gjë është e qartë: ky 
model i bazuar mbi manipulime dhe tradhti e 

ka degraduar Bashkësinë Fetare Islame në një 
arenë lojërash të fëlliqura pushteti.

Karakteri i një lideri që bazon suksesin mbi 
tradhti
Një person që ndërton karrierën e tij mbi tradhti 
të njëpasnjëshme nuk mund të përkufizohet 
ndryshe veçse si një lider i paaftë për të krijuar 
vlera reale. Karakteristika kryesore e këtyre 
individëve është mungesa e ndershmërisë, 
besimit dhe vizionit. Në vend që të jenë burim 
frymëzimi dhe udhëheqjeje, ata shndërrohen në 
burim pasigurie dhe frike. Shaqir Fetai duket se 
mishëron pikërisht këtë model lideri: një person 
që përparon duke eliminuar ata që e ndihmojnë 
dhe duke u distancuar nga ata që mund ta 
sfidojnë. Ky është një model i rrezikshëm dhe i 
paqëndrueshëm, që më herët apo më vonë shpie 
drejt kolapsit personal dhe institucional.

Fundi i pashmangshëm i këtij modeli
Historikisht, liderët që bazojnë karrierën mbi 
tradhti dhe manipulime përballen me një fund 
të pashmangshëm. Paaftësia për të krijuar një 
ekip të qëndrueshëm dhe mungesa e një vizioni 
të qartë shpijnë drejt izolimit dhe kolapsit. 
Në një moment, ata që janë tradhtuar apo të 
tjerët që kanë vuajtur nga taktikat e liderit do të 
bashkohen për të sfiduar pushtetin e tij. 

Në rastin e Shaqir Fetait, duket se një valë e 
tillë e kundërshtimit mund të jetë çështje kohe. 
Tradhtia mund të jetë një mjet i fuqishëm për të 
arritur pushtetin, por ajo nuk mund të garantojë 
qëndrueshmërinë dhe legjitimitetin e tij.

Si përfundojnë liderët si Shaqir Fetai
Shaqir Fetai dhe të ngjashmit me të nuk 
janë liderë të vërtetë, por oportunistë që 
shfrytëzojnë dobësitë e sistemit dhe të njerëzve 
për të përparuar. Fati i tyre është shpesh i 
parashikueshëm: izolim, humbje e mbështetjes 
dhe, më në fund, rrëzim nga pushteti. 
Por çështja kryesore nuk është vetëm se si 
përfundojnë këta liderë, por çfarë dëmi lënë 
pas. Institucione si BFI-ja janë themeluar për t’i 
shërbyer komunitetit dhe për të mbrojtur vlerat 
e tij, jo për t’u shndërruar në arenë për ambiciet 
e individëve të pandershëm. Komuniteti dhe 
strukturat e institucionit duhet të ngrihen 
kundër kësaj qasjeje dhe të punojnë për të 
rikthyer integritetin dhe moralin në lidershipin 
e tyre. Vetëm kështu mund të shpresohet për një 
të ardhme më të mirë.

Kush do të mbrojë institucionet
Rasti i Shaqir Fetait nuk është vetëm një histori 
personale. Ai është një shembull i degradimit 
të një institucioni që duhet të jetë shembull i 

drejtësisë dhe ndershmërisë. Komuniteti dhe 
udhëheqësit e tjerë fetarë kanë një përgjegjësi 
të madhe: të mos lejojnë që tradhtia dhe 
manipulimi të bëhen standardi i lidershipit. 
Institucionet fetare nuk mund të mbijetojnë 
mbi themelet e pabesisë. Është koha që ata që 
e kuptojnë seriozitetin e situatës të ngrenë zërin 
dhe të punojnë për të rikthyer moralin dhe 
integritetin në udhëheqjen fetare. Vetëm atëherë 
do të mund të shpresohet për një të ardhme më 
të mirë dhe më të drejtë për komunitetin që 
meritojnë një lidership të vërtetë, jo një teatër 
tradhtish dhe manipulimesh

/1KLIKLARG./23.12.2024/

Në BFI vidhen ndihmat humanitare?!

Letra e hapur e imameve të Strugës drejtuar të 
ashtuquajturit kryetari i BFI-së, Shaqir Fetait, 

hedh dritë mbi një skandal që ka të bëjë me 
përdorimin e fondeve të grumbulluara për një 

aksion humanitar. Hetimet tregojnë se këto fonde 
janë vjedhur nga drejtuesit aktual të BFI-se

Në një kohë kur solidariteti dhe mbështetja 
për ata që vuajnë janë më të nevojshme se 
kurrë, çdo ngjarje që përfshin keqpërdorimin 
e donacioneve për shkak të një administrimi 
të pasinqertë është një thyerje e besimit të 
komunitetit dhe një njollë në integritetin e 
institucioneve që i mbledhin ato. Rasti që ka 
shpërthyer në Strugë, ku donacionet për të 
ndihmuar Jabllanicën në Bosnje e Hercegovinë 
janë keqpërdorur, është një shembull flagrant i 
mënyrës se si mund të dëmtohen vlerat më të 
thella të besimit dhe solidaritetit.
Një skandal i tillë është shqetësues për shumë 
arsye. Para së gjithash, ai e shkatërron besimin 
e donatorëve dhe të xhematit në mundësinë që 
paratë e mbledhura do të shkojnë për nevojat 
e atyre që vërtet kanë nevojë. Kur qytetarët 
dhurojnë para për të ndihmuar ata që janë në 

nevojë, ata besojnë se çdo lekë do të përdoret me 
nder dhe transparencë. Në këtë rast, të dhënat 
e paraqitura nga sekretari i përgjithshëm i BFI-
së, Irsal   Jakupi, që justifikojnë përdorimin e 
një pjese të donacioneve për nevoja të BFI-së, 
vetëm sa e keqësojnë situatën. Argumenti që 
“30% e shumës së grumbullur për humanitet 
mund të përdoret për nevojat e BFI-së” nuk 
mund të justifikojë aspak fshehjen e fondeve 
dhe përdorimin e tyre për qëllime të paqarta. 
Nën një këndvështrim etik dhe ligjor, kjo është 
një shkelje e qartë e besimit dhe e përgjegjësisë 
që mbartin këto institucione, si dhe një vjedhje 
klasike e qytetarëve.
Në këtë kontekst, roli i Irsal Jakupit, Sekretarit 
të Përgjithshëm të BFI-së, është i veçantë për 
shkak të historikut të tij të njohur për praktika të 
tilla të dyshimta. Jakupi, i njohur si “kryehajni” 
i BFI-së për shkak të përfshirjes së tij në raste 
të mëparshme të abuzimit me fondet, ka arritur 
që të përdorë pozitën e tij për të justifikuar një 
vjedhje të dukshme të donacioneve. Justifikimi 
i tij është jo vetëm absurd, por edhe i dëmshëm 
për besimin dhe transparencën që duhet të 
ekzistojë në çdo institucioni fetar që menaxhon 
fonde të tilla.
Një pyetje e thjeshtë që ngrihet këtu është: 
si është lejuar që një individ me një histori të 
tillë abuzimi, si Irsal Jakupi, të qëndrojë në një 

pozicion kaq të fuqishëm brenda BFI-së dhe 
të ketë mundësinë të manipulojë me fonde të 
grumbulluara për qëllime humanitare? Përgjigja 
është e thjeshtë: sepse nuk ka pasur mbikëqyrje, 
dhe nuk ka pasur vullnet politik dhe institucional 
për të ndërmarrë hapa konkretë për të ndaluar 
këtë keqpërdorim. Si pasojë, liderët e BFI-së, 
duke përfshirë të ashtuquajturin kryetar Shaqir 
Fetain, vazhdojnë të lejojnë këtë lloj korrupsioni 
dhe keqpërdorimi, duke mos ndërmarrë asnjë 
masë efektive për të siguruar llogaridhënie dhe 
transparencë.
Këtu, roli i Shaqir Fetai është po ashtu kritik. 
Në vend që të ndërmarrë masa të menjëhershme 
dhe të ashpra ndaj Irsal Jakupit dhe të tjerëve të 
përfshirë në këtë skandal, ai zgjedh të mbajë një 
qëndrim të heshtur dhe pasiv. Ky qëndrim jo 
vetëm që minon autoritetin e tij si lider i 
BFI-së, por edhe e bën të dyshimtë integritetin e 
tij si udhëheqës. Në vend që të mbrojë interesat 
e xhematit dhe të sigurojë që donacionet të 
përdoren për ato që janë mbledhur – ndihmën 
ndaj Jabllanicës – Fetai zgjedh të injorojë 
kërkesat për transparencë dhe të mbajë një 
qëndrim të mbyllur. Kjo është një shpërfillje e 
thellë e kërkesave të komunitetit dhe një shenjë 
e paaftësisë për të udhëhequr me përgjegjshmëri.
Kjo sjellje është e papranueshme në çdo kuptim, 
jo vetëm moral, por edhe ligjor. Abuzimi i 

fondeve humanitare është një vepër e rëndë, 
dhe nëse BFI nuk merr masat përkatëse për 
të siguruar transparencë dhe llogaridhënie, 
ky skandal mund të përfundojë me pasoja 
ligjore për ata që janë të përfshirë. Ndaj, 
është e nevojshme që autoritetet kompetente, 
përfshirë prokurorinë, të ndërmarrin hetime të 
plota për këtë çështje dhe të garantojnë që çdo 
keqpërdorim i fondeve humanitare do të ketë 
pasoja të rënda për ata që e kanë abuzuar me to.
Në përfundim, ky është një moment kritik 
për BFI-në dhe për të gjithë ata që udhëheqin 
këtë institucion. Shaqir Fetai dhe Irsal Jakupi, 
si figura kryesore të BFI-së, duhet të përballen 
me pasojat e veprimeve të tyre dhe të sigurojnë 
që çdo donacion i ardhshëm do të menaxhohet 
me transparencë dhe përgjegjësi. Pa këtë 
lloj përgjegjshmërie, BFI do të mbetet një 
institucion që abuzon me besimin e njerëzve dhe 
shfrytëzon pozitat e tij për të pasuruar individë 
të pakta, ndërkohë që dëmton thellësisht vlerat 
e solidaritetit dhe humanizmit.
Çfarë është akoma më shqetësuese është se ky 
rast, sipas dëshmive nga imamë të Strugës, është 
vetëm një pjesë e një praktikë më të gjerë që 
mund të jetë zhvilluar për vite me radhë. Kjo 
është një përpjekje për të justifikuar veprime 
të dyshimta, duke përdorur pozitat e pushtetit 
për të mbuluar veprimet e gabuara. Kjo formë e 

menaxhimit të donacioneve është një abuzim i 
pushtetit dhe një fyerje ndaj atyre që dhurojnë 
me shpresën se paratë do të përdoren për qëllime 
të mira.
Për më tepër, këto keqpërdorime dhe mungesa 
e transparencës nuk janë vetëm një problem 
moral, por edhe ligjor. Kjo ngre pyetje të 
rëndësishme rreth mënyrës se si këto fonde janë 
mbledhur, administruar dhe shpërndarë. Nëse 
ka dokumente që justifikojnë përdorimin e një 
pjese të donacioneve për BFI-në, këto duhet të 
publikohen menjëherë dhe të bëhen të qarta për 
të gjithë ata që kanë dhuruar. Nëse jo, atëherë 
është e nevojshme që autoritetet kompetente 
të ndërhyjnë dhe të hetojnë këtë çështje për të 
garantuar që do të mbahen përgjegjës ata që 
abuzojnë me këto fonde.
Sekretari i përgjithshëm i BFI-së, Irsal Jakupi, 
që ka marrë pjesë në justifikimin e përdorimit 
të donacioneve për qëllime të paqarta, duhet 
të marrë përgjegjësinë për rolin e tij në këtë 
keqpërdorim. Përdorimi i pushtetit për të 
fshehur dhe justifikuar shfrytëzimin e fondeve 
për nevoja të brendshme të BFI-së është një 
veprim i papranueshëm dhe një shkelje e 
etikës. Ky rast, gjithashtu, ngre dyshime për 
një praktikë të mundshme të menaxhimit të 
fondeve të ngjashme edhe në myftinitë e tjera 
të vendit.

Në këtë kontekst, kërkesa për transparencë dhe 
hetime të mëtejshme është e domosdoshme. 
Komuniteti i Strugës, së bashku me imamat 
dhe këshillat e xhamive, kërkojnë llogaridhënie 
dhe transparencë të plotë për çdo fond të 
mbledhur, duke përfshirë detaje për secilën 
xhami dhe secilin individ që ka kontribuar. Pa 
këtë lloj transparence, e gjithë ngjarja do të 
vazhdojë të mbetet e dyshimtë dhe e paqartë, 
duke e dëmtuar rëndë besimin që ka publiku 
në institucionet fetare dhe në mundësinë e 
ndihmës humanitare.
Në përfundim, ky është një moment kritik për 
BFI-në dhe për udhëheqësit e saj. Ata duhet të 
tregojnë përgjegjshmëri dhe transparencë, dhe 
të sigurojnë që çdo donacion do të përdoret 
vetëm për qëllimet e tij legjitime. Puna e 
shenjtë e humanizmit nuk mund të bëhet pre 
e manipulimeve dhe abuzimeve të pushtetit. 
Kjo është një mundësi për të rikthyer besimin 
dhe për të vërtetuar se solidariteti dhe ndihma 
e sinqertë janë parimet që duhet të udhëhiqen 
në çdo moment, veçanërisht në kohë të krizave.

/FAKTE/23.12.2024/

Eunukët e heshtjes dhe perandoria 
e frikës së Shaqir Fetait

Editorial i Lëvizjes Myslimane për Reforma 
në BFI

Në një mjedis që pretendon të mbrojë parimet e 
besimit, të drejtësisë dhe moralit, realiteti shpesh 
mund të jetë një pasqyrë e zymtë e përkundërt. 

Shkrimi i fundit në Kombetare.com mbi “eunukët 
bashkëkohorë” të Shaqir Fetait ka ngritur një 
perde të rëndë mbi një të vërtetë që shumica 

preferojnë ta anashkalojnë

Reagimet e ardhura nga myftinjtë dhe imamët 
që pretendojnë se janë viktima të një regjimi 
izolues dhe manipulativ zbulojnë një krizë të 
thellë në Bashkësinë Fetare Islame (BFI).
Ata që kanë ngritur zërin në imbox për të sqaruar 
situatën, ndihen të fyer që janë përfshirë në 
epitetin “eunukë”. Shumica prej tyre deklarojnë 
se nuk janë “eunukë” për nga vullneti, por nga 
realiteti i hidhur që i rrethon. Nën një klimë 
frike dhe indiference të imponuar nga Shaqir 
Fetai, ata shprehen se nuk dinë çfarë të bëjnë për 
të ndryshuar gjendjen. Ky është një përshkrim 

tragjik i një institucioni që duhet të jetë simbol i 
drejtësisë dhe dialogut, por që tani perceptohet 
si një perandori personale e ngritur mbi heshtjen 
dhe frikën.

Perandoria e një “avdalli”
Nga këto dëshmi del qartë se Shaqir Fetai ka 
krijuar një sistem ku mbijetesa në institucion 
është e kushtëzuar nga pajtimi i plotë me çdo 
vendim të tij, sado i padrejtë apo arbitrar të 
jetë. Çdo myfti apo imam që guxon të ngrejë 
kokën për t’i kundërshtuar, ballafaqohet me 
kërcënime, izolim apo edhe largim nga puna, 
siç e bëri duke larguar më shumë se gjysmën e 
“rijasetit” që dikur e kishin pranuar instalimin e 
tij të dhunshëm në krye të BFI-së. 
Një udhëheqës fetar që mbështetet në këto 
taktika nuk është më një prijës shpirtëror, por një 
individ që ka humbur kontaktin me misionin 
e tij bazik. Fetai ka kthyer një institucion të 
rëndësishëm fetar në një skenë ku heshtja dhe 
nënshtrimi shpërblehen, ndërsa ndershmëria 
dhe përkushtimi ndëshkohen.

Një marrëveshje e heshtur për komoditet të 
ndërsjellë
Sipas reagimeve të ardhura, duket se një pakt i 
heshtur është krijuar mes Shaqir Fetait dhe disa 
myftinjve apo imamëve: sa më pak të shprehin 



365

shqetësime dhe mospajtime, aq më shumë liri 
u jepet për të vepruar në mënyrë autonome në 
xhamitë e tyre. Kjo “paqja e heshtur” u shërben 
interesave personale të të dyja palëve, por është 
një goditje fatale për BFI-në si institucion. 
Në vend që të ndjekë Kushtetutën e saj dhe 
dispozitat juridike për mirëvajtjen e punëve, 
BFI-ja ka përfunduar në një spirale stanjacioni.
Shaqir Fetai nuk duket i interesuar për 
mirëfunksionimin e institucionit. Për të, është 
e mjaftueshme që “punët të mos trazohen”. 
Por kjo mungesë veprimi nuk është neutralitet; 
është një strategji e qëllimshme për të ruajtur 
status quo-në dhe për të garantuar që asgjë dhe 
askush të mos kërcënojë pushtetin e tij.
Shaqir Fetai, siç u tha më sipër, ka ndërtuar 
një “perandori” personale në BFI, por çdo 
perandori e tillë ka një fund të pashmangshëm. 
Udhëheqësit fetarë dhe komuniteti duhet të 
zgjedhin: do të vazhdojnë të jenë spektatorë të 
heshtur të kësaj rrëmuje, apo do të kërkojnë të 
rikthejnë institucionin në bazat e tij të vërteta? 
Sepse një organizatë që pretendon të udhëheqë 
shpirtërisht një popull nuk mund të lejojë 
që frika dhe korrupsioni të jenë flamuri i saj 
kryesor.

Menaxhimi autoritar dhe mungesa e 
përfshirjes kolektive
Pra, Shaqir Fetai ka ndërtuar një model 
udhëheqjeje të centralizuar dhe autoritar. Kjo 
lloj qasjeje reflekton një mungesë të respektimit 
të parimeve bazë të menaxhimit organizativ, 
veçanërisht në institucione me natyrë kolektive 
siç është Bashkësia Fetare Islame (BFI). Në 
vend të ndërtimit të një mjedisi të hapur dhe 
gjithëpërfshirës për myftinjtë dhe imamët, duket 
se ekziston një “perandori e vogël personale” ku 
vendimet merren në mënyrë të njëanshme dhe 
pa konsultime.
Një lider i suksesshëm fetar duhet të krijojë 
hapësira për dialog, të dëgjojë shqetësimet e 
bashkëpunëtorëve dhe të veprojë mbi bazën 
e konsensusit, duke shmangur sjelljet që 
rrezikojnë të perceptohen si arrogante ose 
autokratike. Ignorimi i myftinjve dhe imamëve, 
i kombinuar me kërcënime të mundshme për 
izolim ose largim nga puna, krijon një mjedis të 
frikës dhe pasivitetit, i cili është në kundërshtim 
të plotë me frymën e një organizate fetare.

“Paqe për paqe” 
– një marrëveshje e dëmshme për mirëvajtjen 
institucionale
Raportimet për një “pakt të heshtur” mes Shaqir 
Fetait dhe myftinjve/imamëve, ku këta të fundit 

zgjedhin të mos shprehin shqetësime në këmbim 
të një lirie relative në organizim, është tregues i 
një sistemi të paqëndrueshëm. Një marrëveshje 
e tillë joformale, ndonëse mund të ofrojë qetësi 
të përkohshme, është kundërproduktive për 
institucionin. Kjo sepse nuk trajton problemet 
strukturore, por vetëm i shtyn ato.
Një institucion fetar si BFI duhet të mbështetet 
mbi respektimin e Kushtetutës së saj dhe 
dispozitave juridike që garantojnë transparencë, 
llogaridhënie dhe drejtësi. Kjo qasje “paqësore” 
që po i shkon për shtat Shaqir Fetait e minon 
këtë parim dhe e dëmton besimin ndërmjet 
pjesëmarrësve institucionalë.

Përqendrimi i pushtetit dhe manipulimi 
përmes “lobeve”
Përdorimi i miqësive personale me gjyqtarë për 
të kërcënuar apo manipuluar myftinjtë dhe 
imamët janë jashtëzakonisht shqetësuese. Nëse 
këto pohime janë të vërteta, ato reflektojnë një 
shpërdorim të hapur të pozitës për përfitime 
personale dhe për ruajtjen e pushtetit. Dhe, 
tashmë u dëshmua se janë të vërteta, sepse këtë 
e vërteton lidhshmëria e tiij me gjyqtarin e futur 
në Listën e Zezë Amerikane, Enver Bexheti, te 
ciilin Shaqir Fetai e shperblen me haxh në respekt 
tëë vepriimeve ytë tij antikombëtare e antifetare. 
Një lider që mbështetet në “lobe gjyqtarësh” për 



368

të mbajtur autoritetin e tij nuk po drejton një 
institucion fetar me ndershmëri dhe përgjegjësi, 
por po ndërton një sistem të kapur dhe të 
manipulueshëm.
Institucionet fetare duhet të jenë shembull i 
etikës dhe integritetit. Përdorimi i presionit 
apo kërcënimeve për të heshtur ata që mund 
të ngrenë zërin është një strategji që vetëm 
dëmton imazhin publik dhe shkatërron unitetin 
e brendshëm.

Pasiviteti i qëllimshëm dhe mosveprimi si 
strategji
Ajo që del në pah si një pikë kyçe është pasiviteti 
i qëllimshëm i Shaqir Fetait. Një qasje ku 
“mjafton që punët të mos trazohen” nuk është 
udhëheqje, por thjesht ruajtje e status quo-së. 
Në një organizatë si BFI, që ka një mision të 
rëndësishëm për t’u kujdesur për komunitetin 
dhe për të udhëhequr besimtarët me drejtësi 
dhe përkushtim, një lider duhet të jetë aktiv 
dhe strategjik. Kjo përfshin adresimin e sfidave, 
përmirësimin e procesit të vendimmarrjes dhe 
ndërtimin e një klime bashkëpunuese. Ky 
pasivitet, i kombinuar me një lloj “komoditeti” 
personal, e bën organizatën të bjerë në një 
spirale stanjacioni, ku nuk ka përparim të 
mirëfilltë. Për më tepër, kjo i jep mundësi 
elementeve të papërgjegjshëm brenda strukturës 

të përfitojnë nga situata, duke e degraduar edhe 
më tej institucionin. Pra, situata aktuale në 
BFI kërkon një rishikim të thellë të mënyrës 
së udhëheqjes dhe një angazhim të përbashkët 
për të rikthyer integritetin dhe efektivitetin në 
punët e saj. Udhëheqësit fetarë duhet të jenë 
shembull për komunitetin, dhe kjo fillon me 
transparencë, drejtësi dhe përkushtim ndaj së 
mirës së përbashkët.

/1KLIKLARG/24.12.2024/

Mospagimi i sigurimeve shëndetësore – 
një skandal i papranueshëm i BFI-së

Mospagimi i sigurimeve shëndetësore është një 
padrejtësi që nuk mund të tolerohet në asnjë 
shoqëri normale. Është koha për të kërkuar 
llogari, për të ndalur abuzimin dhe për të 

garantuar që askush të mos mbetet pa të drejtat
 e tij themelore

Nga Mr. Eset Shaqiri

Mospagimi i sigurimeve shëndetësore për mbi 
1400 punonjës të Bashkësisë Fetare Islame (BFI) 
është një problem që ngre një sërë pyetjesh të 
thella mbi keqmenaxhimin financiar, mungesën 
e transparencës dhe papërgjegjshmërinë e 
drejtuesit aktual, Shaqir Fetai. Ky skandal 
nuk është vetëm një akt i papranueshëm ndaj 
punonjësve, por edhe një tregues i një sistemi 
të kalbur që mbart era korrupsion nga çdo anë.

Ku janë paratë për sigurimet shëndetësore?
Sigurimet shëndetësore janë një e drejtë bazë 
për çdo punonjës. Nëse Kuvendi i BFI-së ka 
miratuar një buxhet vjetor që përfshin zërin 
për kontributet shëndetësore dhe pensionale, 

atëherë është më se e drejtë të pyesim: Ku janë 
paratë? Nëse këto fonde janë miratuar, atëherë 
ekziston një përgjegjësi financiare dhe morale 
për t’i përdorur për qëllimin e tyre të caktuar. 
Fakti që sigurimet nuk po paguhen, ndërsa 
punonjësit vuajnë pa ndihmë shëndetësore, 
është një tregues i keqmenaxhimit total ose, 
më keq, një akt i qëllimshëm i përvetësimit 
të fondeve. A është ky një rast i zhvatjes së 
fondeve nga drejtuesit e BFI-së? Nëse po, 
atëherë këto akte duhet të hetohen urgjentisht 
nga institucionet përgjegjëse, përfshirë Policinë 
Financiare dhe organet anti-korrupsion.

Pasojat për punonjësit e BFI-së
Mospagimi i sigurimeve shëndetësore ka pasoja 
të rënda për mbi 1400 punonjës, disa prej të 
cilëve vuajnë nga sëmundje të rënda që kërkojnë 
trajtim të shtrenjtë dhe të vazhdueshëm. Pa 
sigurime shëndetësore, ata nuk kanë akses në 
shërbimet bazë shëndetësore, nuk mund të 
marrin udhëzime nga mjekët amë dhe janë të 
privuar nga rimbursimet për ilaçe jetike. Ky është 
një akt çnjerëzor, që tregon përbuzje të plotë për 
mirëqenien e punonjësve dhe familjeve të tyre.
Si është e mundur që në një institucion fetar, që 
supozohet të promovojë drejtësi dhe përkujdesje 
për njerëzit, punonjësit të mbeten të braktisur 
dhe të zhytur në borxhe për t’u kujdesur për 

shëndetin e tyre? Kjo është një ironi e hidhur 
dhe një turp për të gjithë strukturën e BFI-së.

Heshtja e institucioneve përgjegjëse
Skandali bëhet edhe më i rëndë për shkak të 
heshtjes së institucioneve shtetërore. Fondi 
i Sigurimeve Shëndetësore, Ministria e 
Shëndetësisë dhe Policia Financiare nuk mund 
të qëndrojnë duarkryq përballë një shkeljeje kaq 
flagrante. Mosveprimi i tyre ngre dyshime të forta 
mbi një kulturë të mundshme të bashkëpunimit 
të heshtur ose mbi një neglizhencë sistematike 
në trajtimin e këtij rasti. Nëse organet shtetërore 
që duhet të mbrojnë të drejtat e qytetarëve 
zgjedhin të heshtin, atëherë kemi një dështim 
të plotë institucional dhe moral. Nuk është 
thjesht një çështje e punonjësve të BFI-së, por 
një kërcënim ndaj të gjithë sistemit të drejtësisë 
dhe ndershmërisë në vend.

Ku është reagimi i punonjësve të BFI-së
Një tjetër aspekt i çuditshëm është heshtja e vetë 
punonjësve të prekur. Çdo njeri ka të drejtën 
dhe detyrën të reagojë kur të drejtat e tij shkelen 
në mënyrë kaq flagrante. Pse punonjësit e BFI-
së nuk reagojnë, nuk organizojnë protesta, nuk 
kërkojnë me forcë pagesën e sigurimeve dhe 
rimbursimin për shpenzimet shëndetësore? 
Nëse janë të sëmurë ose përballen me vështirësi 

ekonomike, duhet të bëjnë presion për të kërkuar 
llogari nga drejtuesit e institucionit. Kjo heshtje 
mund të jetë rezultat i frikës, manipulimit ose 
presionit nga hierarkia e BFI-së. Por frika nuk 
duhet të jetë një justifikim për të lejuar abuzimet 
e njëpasnjëshme nga një sistem që nuk kujdeset 
për ata që e mbajnë në këmbë.

Kush mban përgjegjësi?
Përgjegjësia e parë bie mbi Shaqir Fetain dhe 
strukturat e tij menaxhuese. Nëse ai nuk është 
i aftë të menaxhojë fondet për të përmbushur 
nevojat bazë të punonjësve, atëherë ai duhet 
të japë dorëheqje menjëherë. Drejtuesi i një 
institucioni fetar nuk mund të justifikohet me 
“mungesë fondesh” kur bëhet fjalë për të drejtat 
bazë të punonjësve. Është detyra e tij të sigurojë 
që çdo punonjës të ketë qasje në kujdesin 
shëndetësor dhe pensionet e tyre. Në të njëjtën 
kohë, edhe institucionet shtetërore duhet të 
marrin masa konkrete. Heshtja nuk është 
një opsion kur qindra qytetarë janë të prekur 
nga abuzimi dhe papërgjegjshmëria. Fondi i 
Shëndetësisë, Policia Financiare dhe Prokuroria 
duhet të fillojnë hetime të thelluara për të 
zbuluar ku kanë përfunduar fondet e destinuara 
për sigurimet e punonjësve të BFI-së.

Një padrejtësi që nuk mund të pranohet
Mospagimi i sigurimeve shëndetësore është një 
padrejtësi që nuk mund të tolerohet në asnjë 
shoqëri normale. Është koha për të kërkuar 
llogari, për të ndalur abuzimin dhe për të 
garantuar që askush të mos mbetet pa të drejtat e 
tij themelore. Shaqir Fetai dhe bashkëpunëtorët 
e tij duhet të përgjigjen para ligjit dhe para 
punonjësve të dëmtuar nga kjo neglizhencë. 
Nëse nuk veprohet tani, kjo do të shërbejë si një 
precedent i rrezikshëm për të lejuar abuzime të 
ngjashme në të ardhmen. Ndaj, është koha për 
të ngritur zërin dhe për të kërkuar drejtësi për 
ata që sot vuajnë në heshtje.

/TETOVASOT/25.12.2024/

Rekapitulim: Një vit i dështuar e 
me plotë skandale të rënda

BFI ka nevojë për një udhëheqje vizionare që 
i shërben komunitetit, jo interesave personale 
dhe atyre klanore-politiko-partiake. Nëse kjo 

nuk ndodh, ky institucion do të vijojë të jetë një 
pasqyrë e keqmenaxhimit dhe korrupsionit, duke 

dëmtuar gjithnjë e më shumë komunitetin që 
supozohet të përfaqësojë

Nga Mr Abaz Islami

Në prag të përfundimit të vitit 2024, është koha 
e duhur për të bërë një analizë të thuktë dhe 
objektive mbi aktivitetin dhe performancën e 
Bashkësisë Fetare Islame (BFI) nën drejtimin 
e Shaqir Fetait. Institucionet fetare, për nga 
natyra e tyre, pritet të jenë shtylla të stabilitetit 
moral dhe shpirtëror, si dhe faktorë kontribues 
në zhvillimin shoqëror, ekonomik dhe kulturor. 
Por kur viti 2024 analizohet përmes lenteve 
të aktiviteteve të BFI-së, rezultati është tejet 
zhgënjyes dhe i mjerë.

Aktivitetet – Forma mbi përmbajtjen
Në vend që të prezantojë një listë të gjatë 
arritjesh të prekshme dhe strategjike, “raporti” 
i aktiviteteve të Shaqir Fetait kufizohet në vizita 
ceremoniale dhe takime që nuk kontribuojnë 
asgjë në përmirësimin e jetës së besimtarëve 
apo në forcimin e vetë institucionit. Midis 
aktiviteteve më të përmendura në paçavurën 
zyrtare të BFI-së janë:
Pritjet dhe përcjelljet: Takime me “haxhi 
baballarë” dhe figura të ngjashme për çaj e 
foto-pozime. Këto aktivitete janë më shumë të 
kota sesa substanciale dhe nuk prodhojnë asnjë 
rezultat konkret për komunitetin.
Vizitat ngushëlluese dhe pjesëmarrjet në 
ceremoni private: Pjesëmarrja në dua hatme, 
syneti dhe ceremoni të tjera familjare, kryesisht 
për miqtë dhe të njohurit e tij personalë.
Vizita private dhe konferenca ndërkombëtare 
pa ndikim: Prezenca në konferenca ku flitet 
arabisht, një gjuhë të cilën Shaqir Fetai nuk 
e kupton, duke u reduktuar në rolin e një 
vëzhguesi pasiv që nuk ka asnjë kontribut real.
Nëse këto llogariten si “aktivitetet kryesore” të 
një institucioni si BFI, atëherë kjo flet shumë 
për mungesën e vizionit dhe lidershipit në këtë 
institucion. Një aktivitet i suksesshëm në këtë 
kontekst duhet të lidhet me projekte madhore 
për edukimin fetar, zhvillimin e komunitetit 

dhe fuqizimin e rolit të BFI-së në shoqëri. Këto 
aspekte mungojnë krejtësisht.

Dështimet e theksuara dhe skandalet e vitit
Kur viti 2024 analizohet me kujdes, lista e 
dështimeve dhe skandaleve të Shaqir Fetait 
dhe BFI-së është mjerisht e gjatë:  Mbyllja e 
Medresesë Isa Beu për hirë të akreditimit të 
një Gjimnazi publiko-privat duke shkaktuar 
“mashtrim optik” përmes regjistrimit të 
këtij Gjimnazi me emrin “Medresja Isa Beu” 
por që i nënshtrohet programit mësimor të 
shkollave tipike ateiste! Skandal tjetër ishte edhe 
organizimi i “organeve” paralele dhe alternative, 
siç është rasti në Myftininë e Tetovës. Shaqir 
Fetai nuk ia doli që ta zbusë situatën me këtë 
Myftini, sikundër as edhe me Myftininë e 
Kumanovës, Strugës, me Fakultetin e Shkencave 
Islame. Skandal më vete ishte publikimi i fakteve 
që fliste për korruptimin e Shaqir Fetait duke 
shpërblyer me haxh gjykatës që ka shpëtuar 
Sasho Mijallkovin dhe që ka përfunduar në listën 
e zezë amerikane! Vazhdon moskontrollimi i 
qindra xhamive si dhe i tjetërsimit të xhamive 
në kisha e në muze të kulturës krishtere. Janë 
publikuar edhe mbylljet e bursave dhe stipendive 
për studentët e vendit por edhe për ata të FSHI-
së! Një nga skandalet më të mëdha të këtij viti 
ishte mospagimi i sigurimeve shëndetësore 

dhe pensionale për punonjësit e BFI-së. Kjo 
neglizhencë ka lënë qindra familje pa akses në 
kujdesin bazë shëndetësor, duke i dënuar me 
vuajtje dhe pasiguri. Ky është një dështim i 
papranueshëm i një institucioni që pretendon të 
mbështesë mirëqenien dhe drejtësinë.

Mungesa e transparencës financiare
Shaqir Fetai vazhdon të udhëheqë një 
institucion ku raportimi financiar është 
pothuajse inekzistent. Nuk ka një transparencë 
të qartë mbi përdorimin e fondeve të BFI-së, 
ndërsa dyshimet për keqpërdorim dhe zhvatje 
fondesh rriten çdo ditë. Ku shkojnë paratë nga 
buxheti i miratuar për projekte dhe sigurime? 
Askush nuk di të thotë me siguri. Pat ankesa se 
u vodh mishi i kurbanëve, kurrë nuk u shpjegua 
ngritja enorme e çmimit të haxhit, pat akuza se 
u keqpërdor shoqata humanitare, pat ankesa se 
u vodhën paratë e ndihmave për në Bosnjë.

Skandale të përhershme morale dhe etike
Shaqir Fetai është përfshirë në një seri skandalesh 
morale dhe etike që minojnë kredibilitetin e tij si 
lider fetar. Nga kompromiset me figura politike 
që shpërfillin parimet islame, deri te paraqitjet 
publike në ambiente që nuk përputhen me 
vlerat e fesë, udhëheqja e tij ka qenë gjithçka 
tjetër përveçse shembull për besimtarët.

Mungesa e projekteve strategjike
Përgjatë gjithë vitit, nuk është evidentuar asnjë 
projekt madhor për të përmirësuar edukimin fetar, 
për të ndihmuar shtresat e margjinalizuara, apo për 
të forcuar pozicionin e BFI-së si një institucion i 
respektuar. Nisma të tilla, që duhet të jenë shtyllat 
e çdo institucioni fetar, janë të papranishme në 
punën e BFI-së.

Izolimi ndërkombëtar
Pavarësisht pjesëmarrjes në disa konferenca 
ndërkombëtare, BFI nën Shaqir Fetain vazhdon 
të mbetet një institucion i izoluar. Mungesa e 
njohurive gjuhësore dhe e aftësive diplomatike ka 
bërë që përfaqësimi i BFI-së në botën islame të jetë i 
zbehtë dhe pa ndikim. Ishte një vit me vizita shumë 
të vakëta nga kori diplomatik gjë që flet se Shaqir 
Fetai këtë vit ka qene i izoluar deri në bezdi. Madje 
as Kryetari i Kuvendit të Turqisë nuk deshti që ta 
takojë në BFI por e takoi në xhaminë e Mustafa 
Pashës! 
(Dikur BFI vizitohej nga burrshtetas, nga figura 
kombëtare e ndërkombëtare).

Çfarë e karakterizon një vit të suksesshëm?
Një vit i suksesshëm për një institucion si BFI duhet të 
matet nga ndikimi pozitiv që ka në jetën e komunitetit 
dhe nga aftësia për të kontribuar në zhvillimin moral, 
arsimor dhe ekonomik të besimtarëve.

Për shembull:
Projekte për ndihmë humanitare dhe sociale: 
Mbështetje për familjet në nevojë, jetimët dhe 
të moshuarit. Reforma arsimore: Përmirësimi i 
mësimdhënies fetare në medrese dhe ngritja e 
cilësisë së arsimit islam në vend. Transparenca 
financiare: Raportimi i detajuar i buxhetit dhe 
shpenzimeve. Ndërtimi i urave ndërkombëtare: 
Rritja e reputacionit dhe ndikimit të BFI-së 
në botën islame dhe asaj Perëndimore përmes 
bashkëpunimeve konkrete. Qysh para katër 
viteve është nënvizuar se është siguruar donacion 
arab për financimin e botimit të Fjalorit të prof. 
Mahir Hasait dhe, sikur të mos shpresonte në 
këtë lehtësim financiar, deri më tani Fjalorin do 
ta financonte vetë profesori, madje edhe do të 
ishte shitur deri më sot.

Konkluzioni: Një vit i humbur për BFI-në
Viti 2024 nën udhëheqjen e Shaqir Fetait do të 
mbahet mend si një vit stagnimi dhe dështimesh 
për Bashkësinë Fetare Islame. Në vend që 
të forcojë pozicionin e saj dhe të punojë për 
interesat e besimtarëve, BFI ka humbur kohën 
dhe burimet në “ceremoni” pa kurrfarë rëndësie 
dhe në keqmenaxhimin e fondeve. Është koha 
për një reflektim të thellë dhe për ndryshime 
rrënjësore. BFI ka nevojë për një udhëheqje 
vizionare që i shërben komunitetit, jo interesave 

personale dhe atyre klanore-politiko-partiake. 
Nëse kjo nuk ndodh, ky institucion do të 
vijojë të jetë një pasqyrë e keqmenaxhimit dhe 
korrupsionit, duke dëmtuar gjithnjë e më shumë 
komunitetin që supozohet të përfaqësojë.

/TETOVASOT/30.12.2024/

Allo, hej! Nuk ka mirënjohje që të 
amniston nga zhvatja e vakëfit,   

o Shaqir Fetai

Vakefi nuk është pronë private e Shaqir Fetait – 
është pasuri e përbashkët, dhe askush nuk ka të 

drejtë ta shkatërrojë

Nga Sebahate Dinarica

Fatkeqësisht, institucioni fetar në Maqedoninë 
e Veriut – BFI-ja, e cila duhet të jenë shembulli 
i drejtësisë, moralit dhe ruajtjes së trashëgimisë, 
gjithnjë e më shumë po përfshihet në një valë 
kritikash për abuzime dhe keqpërdorime të 
rënda. Në qendër të këtyre akuzave qëndron 
Shaqir Fetai, i ashtuquajturi “reis” i Bashkësisë 
Fetare Islame (BFI). Në vend që të jetë kujdestar 
i pasurisë së vakefit – trashëgimisë së shenjtë 
dhe të përkushtuar për të mirën e komunitetit – 
emri i tij lidhet me një sërë skandalesh që flasin 
për degradim, humbje dhe shfrytëzim të kësaj 
prone të shenjtë.

Një farsë e quajtur “vakefname”
Për të larguar vëmendjen nga akuzat e 
zhvatjes dhe keqpërdorimit të vakëfit, Shaqir 

Fetai vendosi të organizojë një aktivitet 
propagandistik, duke shpërndarë “vakefname” 
për qytetarët që kanë dhuruar vakefe përgjatë 
viteve 2021-2024. Një akt që, në pamje të parë, 
duket fisnik, por në thelb përfaqëson një tallje 
me pasurinë e komunitetit. Si mund të mburret 
ai me “ruajtjen” e vakefit, kur emri i tij lidhet 
me skandale që kanë shkatërruar thelbin e kësaj 
prone?

Humbjet dhe dështimet e mëdha
Shaqir Fetai është akuzuar drejtpërdrejt për 
humbjen e pasurisë së vakefit në vlera që kapin 
miliona euro. E humbi për para lëmoshe “Ibni 
Pajkon”. Kurrë nuk na tregoi se si e humbi 
investimin kapital nga Banka Islamike, e cila 
vendosi të ngrisë një vakëf, qendër tregtare në 
qendër të Gostivarit, e cila do të ngelte pasuri 
e paluajtshme e Myftinisë së Gostivarit. Ishte 
kjo një mundësi unike për të forcuar financat 
e BFI-së dhe për të ndihmuar komunitetin, 
por e stopoi vetë Shaqir Fetai. Pala arabe ka 
deklaruar se tërhiqet nga projekti për shkak të 
insistimeve korruptive të Shaqir Fetait. Po ky 
njeri nuk shpjegoi se pse lejoi që kater vite rresht 
të prolongohet ndërtimi i hotelit te Komunaleci 
duke shkaktuar humbje mujore prej mbi 60 
mijë euro edhe ky një dëm kolosal mbi vakëfin 
për financat e BFI-së. Derisa në kohën e ish-

reisul ulemasë ishin arritur disa marrëveshje me 
institucionet shtetërore turke për të investuar në 
meremetimin e Arabati Baba Teqes, me Instlimin 
e Shaqir Fetait u humb konteksti gjyqesor mbi 
këtë pronë. A mos ishte ky kompromisi për 
përkrahjen e instalimit të Shaqir Fetait në krye 
të BFI-së? Nga ana tjetër, shkatërrimi sistematik 
i vakefit përfshin edhe humbjen e kontrollit mbi 
pronat e myftinive dhe transformimin e xhamive 
në muze apo kisha – një precedent i papranueshëm 
dhe një turp historik për institucionin. Të gjitha 
këto dëshmi tregojnë për një menaxhim jo vetëm 
të paaftë, por edhe të qëllimshëm për përfitime 
personale apo të grupeve të ngushta të interesit.

Absurditeti i vetëdeklarimit të suksesit
Në një akt që sfidon logjikën, sektori i varur 
nga Shaqir Fetai vendosi ta dekorojë atë me një 
mirënjohje për “meritat” e tij. Ky është një akt i 
paprecedent, një farsë që fyen inteligjencën e 
komunitetit. Në vend që të përgjigjet për humbjet 
dhe dështimet e tij, Fetai inskenon një “vlerësim” 
të rremë për të justifikuar shkeljet, vjedhjet dhe 
zhvatjet e tij. Kjo është e barabartë me një drejtues 
të paaftë që shpërblen vetveten për dështimin e 
tij. Në historinë e njerëzimit nuk ka ndodhur që 
sektori i një institucioni ta dekorojë menaxhuesin 
e institucionit? Kjo i ndodhë vetëm Shaqirit të 
ngratë!

Vakefi nuk është pronë private
Vakefi është trashëgimi e përbashkët, një pasuri 
e komunitetit që nuk mund të trajtohet si 
pronë private nga askush, përfshirë edhe Shaqir 
Fetain. Përgjegjësia për menaxhimin e tij është 
një obligim i shenjtë dhe kushtetues. Çdo 
keqpërdorim i kësaj pasurie është një tradhti 
ndaj besimtarëve, ndaj traditës dhe ndaj vetë 
parimeve fetare. Manipulimi me vakefe dhe me 
dhuruesit është një mëkat i madh. Asnjëri nuk 
lë vakëfe në emër te “vakëfnameve” të Shaqir 
Fetait por në emër të Krijuesit Mëshirëplotë 
dhe, sa për merak të Shaqir Fetait, diten kur 
lihet vakefi, dhuruesit i jepet një dokument, 
kështu që nuk ka nevojë për trika të ulta të 
Shaqir Fetait.

Drejtësia duhet të veprojë
Është e domosdoshme që organet kompetente 
të zbardhin çdo skandal të lidhur me vakefin 
dhe të mbajnë përgjegjës ata që kanë abuzuar 
me të. Për më tepër, komuniteti duhet të 
ngrihet kundër kësaj dukurie dhe të kërkojë 
llogaridhënie. Nuk ka mirënjohje, dekoratë 
apo propagandë që mund të amnistojë Shaqir 
Fetain dhe argatët e tij nga përgjegjësia për 
humbjet dhe dëmet që kanë shkaktuar. 
Shaqir Fetai nuk mund të fshihet pas aktiviteteve 
të stisura apo mirënjohjeve të fabrikuara. 

Faktet janë të qarta: nën drejtimin e tij, vakefi 
është shkatërruar, zhdukur dhe varfëruar. Janë 
zhdukur apo keqpërdorur miliona e miliona 
euro që u dorëzuan si letra me vlerë gjatë 
procesit të decentralizimit. Qindra e mijëra 
euro të vakëfit Shaqir Fetai po i shpenzon duke 
paguar avoketër e gjykatës prej të cilëve kërkon 
që t’ia rregullojnë pak imazhin e analfabetit 
funksional. Ka shpenzuar vakëf duke shpërblyer 
gjykatës të.cilët tashmë kanë përfunduar apo 
do të përfundojnë në Listat e Zeza Amerikane. 
Përgjegjësia e tij është historike dhe nuk mund 
të fshihet. Komuniteti duhet të mbrojë atë që 
është e shenjtë dhe t’i thotë jo abuzimeve që 
cenojnë trashëgiminë fetare dhe kulturore. 
Vakefi nuk është pronë private e Shaqir Fetait
 – është pasuri e përbashkët, dhe askush nuk ka të 
drejtë ta shkatërrojë.

/FAKTE/31.12.2024/ 

Pakujdesia e Shaqir Fetait ndaj 
Parimeve Islame në eventet 

shtetërore dhe politike

Editorial i Lëvizjes Myslimane për Reforma 
në BFI

Shaqir Fetai duhet të kujtojë se pozita që ai mban 
nuk është një privilegj për të ndjekur ambicie 
personale, por një përgjegjësi për të udhëhequr 
me shembull dhe për të ruajtur dinjitetin e fesë
Shaqir Fetai, si një figurë publike dhe fetare, 
mban një pozitë që kërkon kujdes të veçantë në 
ruajtjen e parimeve islame dhe në përfaqësimin 
e tyre në çdo aspekt të jetës. Megjithatë, sjellja 
e tij në disa evente shtetërore dhe politike ka 
ngritur pyetje të rëndësishme në lidhje me 
përkushtimin e tij ndaj këtyre parimeve dhe 
rolin që ai luan si lider fetar. Një nga aspektet 
më shqetësuese është gatishmëria e Shaqir 
Fetait për të marrë pjesë në evente ku normat 
dhe parimet islame shpeshherë shkelen. Është e 
njohur që feja islame ndalon alkoolin, dhe për 
rrjedhojë, liderët fetarë duhet të distancohen nga 
çdo lloj aktiviteti ose mjedisi ku alkooli është i 
pranishëm. Megjithatë, jo vetëm që Shaqir Fetai 

merr pjesë në këto aktivitete, por edhe shfaqet 
publikisht në fotografi krah figurave politike 
që mbajnë gota me alkool ose ku tavolinat janë 
të mbushura me pije alkoolike. Kjo nuk është 
vetëm një pakujdesi, por një kompromis i qartë 
me parimet themelore islame. Një lider fetar 
duhet të jetë një shembull për besimtarët dhe 
të demonstrojë një përkushtim të palëkundur 
ndaj parimeve fetare. Në këtë kontekst, Shaqir 
Fetai duhet të kushtëzojë pjesëmarrjen e tij 
në këto evente duke respektuar protokollet 
fetare. Një nga mënyrat më të thjeshta për të 
demonstruar përkushtimin e tij do të ishte 
refuzimi i pjesëmarrjes në evente ku alkooli 
është i pranishëm ose, në rast se nuk mund të 
shmanget, të distancohet nga situatat që bien 
në kundërshtim të hapur me normat islame. 
Pakujdesia e tij shfaqet edhe në mënyrën 
si ai e përdor platformën e tij për të fituar 
pranueshmëri politike dhe sociale, shpesh në 
kurriz të standardeve fetare. Kjo dëshirë e tij 
për t’u shfaqur krah politikanëve, pavarësisht 
nga fakti që ata nuk respektojnë normat 
islame, tregon një prirje drejt përfitimeve 
personale dhe një shpërfillje të përgjegjësive 
të tij si lider fetar. Këto veprime jo vetëm që 
komprometojnë integritetin e tij ashtu edhe 
të dyshimtë si udhëheqës fetar, por gjithashtu 
mund të ndikojnë negativisht në komunitetin 

që ai përfaqëson, duke krijuar konfuzion dhe 
pakënaqësi midis besimtarëve. Shaqir Fetai 
duhet të kujtojë se pozita që ai mban nuk është 
një privilegj për të ndjekur ambicie personale, 
por një përgjegjësi për të udhëhequr me shembull 
dhe për të ruajtur dinjitetin e fesë. Kërkesa 
për të respektuar normat islame nuk është një 
çështje sekondare; është një detyrë themelore 
që buron nga pozicioni i tij. Mospërfillja e kësaj 
detyre jo vetëm që e dëmton atë personalisht, 
por edhe zvogëlon besueshmërinë e institucionit 
që ai përfaqëson. Në përfundim, është jetike që 
Shaqir Fetai të reflektojë mbi rolin e tij dhe 
të marrë hapa konkretë për të garantuar që 
veprimet e tij të përputhen me parimet islame. 
Refuzimi i pjesëmarrjes në aktivitete që shkelin 
normat fetare dhe shmangia e fotografimit në 
situata që dëmtojnë imazhin e tij si lider fetar 
janë hapa të nevojshëm dhe të domosdoshm për 
ta bartur epitenin udhëheqës i besimit islam. 
Dëshira për të qenë i pranishëm në skenën 
politike nuk duhet të vijë kurrë në kurriz të 
integritetit fetar dhe moral.

/OPINIONE/03.01.2025/

Shejtani nën lëkurën e melaqes

Shaqir Fetai na paska dale edhe me një nga ato 
filozofemat e tij prej avdalli dhe na paska folur 
mbi xhelozinë dhe egoizmin, mbi këto dy vese 

dominante në konstruktin entij mental
 e shpirtëror

Nga Hisnishahe Behluli

Në botën e udhëheqjes fetare dhe institucionale, 
ndershmëria, transparenca dhe shërbimi i 
përkushtuar ndaj komunitetit janë vlera të 
panegociueshme. Kur një individ, në këtë 
rast Shaqir Fetai, perceptohet si përfaqësues 
i interesave të huaja përveç atyre që lidhen 
me misionin e tij fetar, është e natyrshme që 
veprimet e tij të ngjallin shqetësim dhe të 
analizohen me një sy kritik.
Përmes veprimeve dhe retorikës së tij të 
djallëzuar, Shaqir Fetai është shfaqur shpesh si 
një figurë kontraverse, duke u konsideruar nga 
shumëkush si një instalacion që përfaqëson 
interesa të huaja dhe që minoi themelet mbi 
të cilat qëndronte institucioni që ai tani e ka 
degraduar deri në kotec. Këto perceptime kanë 
bazë në një seri veprimesh që e kanë shoqëruar 
karrierën e tij, të cilat kanë ndikuar jo vetëm në 

dëmtimin e imazhit të tij personal, por edhe në 
atë të institucionit të Bashkësisë Fetare Islame 
(BFI).
Egoizmi dhe xhelozia janë dy nga pasionet 
që mund të çojnë çdo individ drejt një 
shtegu destruktiv, veçanërisht nëse këto cilësi 
mbizotërojnë te një udhëheqës. Në rastin e 
Shaqir Fetait, pretendimet për eliminimin 
e figurave kyçe të institucionit, përfshirë 
përndjekjen prej udbashi të Nexhat Ibrahimit 
dhe organizimin e një puçi kundër ish-reisit, 
përforcojnë pikëpyetjet rreth etikës dhe 
moralit të tij. Një udhëheqës i devotshëm 
dhe i ndershëm nuk do të lejonte që ambiciet 
personale të cenonin mirëqenien e institucionit 
nga i cili ushqen familjen.
Kur një individ përdor metoda që përfshijnë 
eliminimin e figurave me reputacion dhe 
kontribut të spikatur për të konsoliduar 
pushtetin, ai tregon se interesi i tij kryesor nuk 
është shërbimi ndaj komunitetit, por ruajtja e 
një pozite personale. Kjo është një formë e qartë 
e tradhtisë ndaj besimit që i është dhënë nga 
bashkësia fetare si dhe ndaj bashkëpunëtorëve 
nën hijen e të cilëve Shaqir Fetai po kalbej si 
myshku. Shaqir Fetai shpesh ka bërë thirrje për 
të shmangur xhelozinë dhe egoizmin, duke i 
paraqitur ato si “sëmundje të rënda”, dy vese këto 
që në fakt janë konstrukti mental e shpirtëror i 

tij. Ndaj, ky diskurs del të jetë më shumë një 
pasqyrim i vetes së tij sesa një këshillë e sinqertë. 
Të flasësh për vlera që nuk i përfaqëson dhe 
të përdorësh këtë retorikë si një maskë për të 
mbuluar veprimet e dëmshme, është hipokrizi 
e pastër.
Një “djall i mbështjellë me lëkurë engjëlli”, siç e 
kanë përshkruar shumëkush, nuk është i aftë 
të frymëzojë apo të drejtojë. Veprimet e tilla jo 
vetëm që çorientojnë komunitetin, por edhe i 
japin argumente armiqve të besimit dhe kombit 
për të sulmuar integritetin e institucioneve tona.
Bashkësia Fetare Islame nuk është dhe nuk 
duhet të jetë kurrë prona personale e askujt. Ajo 
përfaqëson një shtyllë themelore të besimit dhe 
jetës shpirtërore të myslimanëve. Çdo tentativë 
për ta përdorur këtë institucion si një mjet për 
përfitime personale apo si një arenë për luftëra të 
brendshme është një akt tradhtie ndaj të gjithë 
atyre që i besojnë këtij institucioni për udhëzim 
shpirtëror dhe moral.
Një udhëheqës i vërtetë duhet të shfaqë:
a) transparencë, b) vetë-reflektim, c) përkushtim 
nda komunitetit, d) etikë dhe moral.
Rasti i Shaqir Fetait është një thirrje për reflektim 
të thellë mbi rëndësinë e ndershmërisë, moralit 
dhe transparencës në drejtimin e institucioneve 
fetare dhe jo me na shitë kopalla bajate. Nëse ai 
apo kushdo tjetër shfaq prirje për të vendosur 

interesat personale mbi ato të komunitetit, 
atëherë është detyrë e besimtarëve dhe e 
strukturave përkatëse që të reagojnë dhe të 
ndërmarrin masa për të rikthyer integritetin e 
institucionit. Bashkësia Fetare Islame meriton 
një udhëheqës që i përkushtohet me gjithë 
qenien shërbimit ndaj komunitetit, duke 
frymëzuar respekt dhe besim te të gjithë 
anëtarët e saj. Vetëm përmes një lidershipi të 
tillë mund të ruhet uniteti dhe misioni i shenjtë 
i këtij institucioni, dhe jo përmes portretizimit 
të personalitetit të vet pre xhelozi dhe egoisti të 
sëmurë!

/1KLIKLARG/07.01.2025/

Mbi dekadencën intelektuale në BFI

Deklaratat e Deharit, ku Shaqir Fetai 
dhe familja e tij krahasohen me sahabët e 

Pejgamberit, përbëjnë jo vetëm një ofendim të 
rëndë ndaj figurave të shenjta islame, por edhe 

një shfaqje të paprecedentë të devijimit dhe 
instrumentalizimit të fesë për qëllime politike dhe 

personale.

Nga Ilir Berisha

Në shoqëritë e polarizuara dhe të manipuluara 
nga struktura qëndrore të pushtetit, mungesa 
e një elite intelektuale aktive dhe të angazhuar 
është gjithmonë një goditje fatale për zhvillimin 
dhe dinjitetin kombëtar. Fatkeqësisht, dukuria 
e tillë po shfaqet gjithnjë e më hapur në jetën 
fetare dhe institucionale të shqiptarëve në 
Maqedoninë e Veriut, ku influenca e rrjeteve të 
vjetra jugosllave, të ngjizura përmes UDB-së, 
po vazhdon të ushtrohet përmes individëve që e 
kanë kthyer jetën fetare dhe institucionet në një 
platformë për interesa personale dhe mbijetesë 
politike.
Zëvendësimi i përfaqësimit të denjë intelektual 
dhe shpirtëror me një rreth njerëzish të 
kodifikuar gjenetikisht nga UDB-a serbe është 

një akt që jo vetëm tregon degradim moral 
e institucional, por edhe mungesë totale të 
vizionit dhe integritetit. Në rastin e fundit, 
lidhur me përurimin e botimeve të BFI-së, ku 
në vend të kritikëve letrarë e shkencorë u ftua 
një figurë e përfolur si Sherif Dehari për të 
lavdëruar Shaqir Fetain, u bë e qartë se kemi të 
bëjmë me një degradim të plotë të konceptit të 
përfaqësimit dhe udhëheqjes. Duke i munguar 
përkrahja intelektuale, duke i munguar ajo 
shoqëri elitare e intelektualëve të kombit që e 
kishte ish-reisul ulema H. Sulejman ef. Rexhepi, 
duke i munguar ato vizita konsultative dhe 
miqësore të intelektualëve të ndryshëm që i 
kishte pararendësi i tij, Shaqir Fetai zgjedh 
që të përkrahet e të përfolet, të miklohet e të 
lavdërohet nga pseudo-profilet e nga soji i vet 
të kodifikuar gjenetikisht nga UDB-a serbe. 
Këto dite, Shaqir Fetai e kishte obliguar Sherif 
Deharin, udbashin më të rrezikshëm në mesin e 
teologëve të vendit që të fliste për veprat e “reisit” 
(lexoni për të Memoaret e Sulejman Rexhepit)! 
Po pra, udbashi për udbashin! Madje Sherif 
Dehari, në prani të hoxhallarëve, teologëve dhe 
“akademikëve” tha se, askush nga të pranishmit 
nuk e njihte Shaqir Fetait siç e njihte ai! Ai 
para “ulemasë” tha se familja e Shaqir Fetait me 
deformim gjenetik të dhënur pas të “ëmblës” 
së UDB-së, na qenka si komuniteti i as’habëve 

të Pejgamberit s.a.v.s. Të gjithë të pranishmit e 
përcillnin si majmunë derisa Dehari po shprehej 
ashtu siç e kishin stërvitur celulat e UDB të 
njohur si “ujqër shkretinorë”! Kështu mbahen 
minjtë e gjerizit dhe kështu mbijetojnë, sepse 
kanë të ndërtuar sistem kanalizimi nëntokësor 
ku vetëm ata mund të frymojnë. I ke sa në njërën 
sa në skajin tjetër, e ushqejnë dhe e shtyjnë njëri 
tjetrin. Spektatorët analfabetë funksional vetëm 
mrekullohen nga aftësia e tyre për të mbijetuar 
në çfaredo kushtesh. Dhe nuk reagojnë edhe 
atëhere kur minjtë e gjirizit vlerësohen si as’habë 
të pejgamberit. A ka quferllëk më të madh se kjo! 
Pse heshturazi pranojnë nofkën “përfaqësues të 
qufrit”, vetëm e vetëm që të admirohen nga 
një udbash! Deklaratat e Deharit, ku Shaqir 
Fetai dhe familja e tij krahasohen me sahabët 
e Pejgamberit, përbëjnë jo vetëm një ofendim 
të rëndë ndaj figurave të shenjta islame, por 
edhe një shfaqje të paprecedentë të devijimit 
dhe instrumentalizimit të fesë për qëllime 
politike dhe personale. Kjo është një strategji 
tipike e atyre që për dekada të tëra kanë punuar 
për shërbime të huaja dhe janë stërvitur për 
të manipuluar masat duke përdorur simbolet 
fetare dhe ndjenjat shpirtërore të njerëzve. Një 
situatë e tillë na rikujton se, nëse institucionet 
fetare nuk mbrohen nga njerëz me integritet, 
ato do të vazhdojnë të bien në duart e atyre që 

nuk kanë asnjë lidhje me misionin e shenjtë që 
ato duhet të kryejnë. Ndërsa elita intelektuale 
dhe njerëzit me vlera të larta morale heshtin 
ose mbahen jashtë skenës, vendin e tyre e zënë 
njerëz që nuk kanë kurrfarë lidhjeje me parimet 
e drejtësisë, dijes dhe ndershmërisë. Pyetja që 
duhet të shtrojmë sot si shoqëri është: 
Ku janë intelektualët, dijetarët dhe udhëheqësit 
shpirtërorë të mirëfilltë? 
A do të vazhdojmë të lejojmë që rrjetet e vjetra të 
kontrollit dhe manipulimit të mbajnë peng fatin 
e institucioneve tona? 
Apo do të kërkojmë që këto struktura të 
pastrohen njëherë e përgjithmonë nga individë 
që e përdorin fenë për përfitime personale 
dhe që punojnë në dëm të shqiptarëve dhe 
myslimanëve të këtyre hapësirave? 
Në fund, mallkimi i Zotit nuk do të bjerë 
mbi ata që e ndjekin të vërtetën dhe punojnë 
për të mirën e përgjithshme, por mbi ata që 
deformojnë të vërtetën dhe e kthejnë fenë në një 
vegël shkatërrimi. Lutemi që shoqëria jonë të 
zgjohet nga gjumi dhe të mos lejojë që mendja 
e saj të vazhdojë të mbahet peng nga relikte të 
errëta të një të kaluare të hidhur. Vetëm atëherë 
mund të ndërtojmë një të ardhme të ndritur 
dhe të denjë për brezat që vijnë.

/MILENIUMI3/10.01.2025/

Shaqir Fetai dhe maskarada e 
pushtetit fiktiv

Figura e Shaqir Fetait duket të jetë një enigmë 
ku përzierja e gënjeshtrave dhe manipulimeve 

arrin kulmin. Nuk është vetëm një individ që e 
kanë ngarkuar shërbimet sekrete me “detyrën e 
drejtësisë”, por një shembull i qartë i abuzimit 
të pushtetit dhe keqinterpretimit të funksioneve 

në institucionet që pretendojnë të jenë bastione të 
dijes dhe etikës

Nga Mahir Rexhepi

I. 
“Mirë se erdhe reis” – epo, ky është çmimi!
Në mbledhjen e parë të dështuar të Këshillit 
Arsimor të Fakultetit të Shkencave Islame në 
Shkup, Shaqir Fetai u shfaq në një atmosferë ku 
mbizotëronin jo vetëm ngërçet e një sistemi të 
dështuar, por edhe përpjekjet për të “legjitimuar” 
pushtetin me çdo mjet të mundshëm. Pas tre 
vjetësh të mundimshëm për të kaluar pengesat 
e vendosura nga ish-dekani Prof. Dr. Shaban 
Sulejmani, i cili nuk e lejonte të merrte pjesë 
në këshillin akademik, Fetai më në fund e gjeti 

mundësinë për të shijuar “oskarin” e tij: një 
tapet të kuq shkallëve jasht dhe një tortë me 
mbishkrim “Mirë se erdhe”. Po, në të vërtetë, 
kush mund të kërkojë më shumë? Dhe, përse 
nuk lejohej pjesëmarrja e Fetait më herët? 
Sepse, siç e tha dikur ish-dekani Sulejmani, 
“analfabetët funksionalë si Shaqir Fetai nuk 
mund të prezantojnë në forume akademike, 
sepse nuk kuptojnë”!

II. 
“Medresja Isa Beu” – ky është mashtrimi, 
jo  akreditimi!
Nga kjo skenë akademike, Fetai lëviz drejt një 
tjetër arene të rëndësishme, atë të Shkollës së 
Mesme “Medresja Isa Beu”. Mirëpo, mbledhja 
e tij atje nuk ka qenë për të diskutuar rreth 
ngritjes së cilësisë edukative, por për të mbrojtur 
një sistem të dështuar që, për fat të keq, po 
merr ngjyrat e një mashtrimi institucional. Kur 
diskuton për “sukseset” e kësaj medreseje e cila, 
për ironi, është transformuar në një, thjesht, 
gjimnaz të mesëm, ai harron të përmendë 
se ky transformim është bërë në emër të një 
“akreditimi” të dyshimtë. Ja, kjo është arsyeja 
pse sistemi i Fetait është një ndërthurje e fjalëve 
pa kuptim, pasi akreditimi që ai flet është asgjë 
tjetër përveç një justifikim për shuarjen e një 
institucioni që ka qenë dikur një kështjellë e 



400

dijes islame, duke e zëvendësuar me një ndërtesë 
që nuk ka tjetër qëllim veçse të mbushë ndonjë 
vakum për të mbajtur pozita që janë larg çdo 
kuptimi të thellë. Asnjë fjalë për të ardhmen e 
Medresesë Isa Beu, vetëm një grusht premtimesh 
bosh dhe një gënjeshtër për “akreditimin” që 
e vërtetojnë vetëm ata që kanë interesa për të 
mbushur xhepat. Natyrisht, për akreditime të 
shkollave kompotente është Ministria e Arsimit 
dhe, kur kjo Ministri thotë se nuk ka kurrfarë 
akreditimi të shkollës së mesme teologjike 
që prodhon hoxhallarë, por bëhet fjalë për 
regjistrim të gjimnazit të mesëm publiko-privat 
që mbanë emrin “Medresja Isa Beu”, kjo është 
mëse e besueshme, sepse është deklaratë e 
institucionit shtetëror! Tani, në rastin konkret, 
më e besueshmja dhe më kompetentja është 
Ministresha e kësaj Ministrie se sa belbëzimet 
prej rrenci të Shaqir Fetait.

III. 
Arabia Saudite – rrena profesionale, finalja e 
futbollit spanjol dhe ‘diplomacia’ e Fetait
Por, as kjo nuk është mjaft. Fetai, ndoshta 
për të qenë më tërheqës për syzet e atyre që 
e mbështesin, vendosi të shkojë në Arabinë 
Saudite për të nënshkruar kontratën për Haxh 
2025. Sigurisht, udhëtimi i tij përfundoi me 
ndjekjen e një ndeshjeje finale Real Madrid – 

Barcelona, dhe kjo nuk është vetëm ironike, 
por gjithashtu e papërshtatshme për dikë që e 
paraqet veten si përfaqësues të një institucioni 
fetar. Ashtu siç ndodh shpesh, shpenzimet për 
këtë “udhëtim të shenjtë” janë mbuluar nga 
Ministria e Haxhit, ndoshta për t’i dhënë një 
dorë për të mbajtur fasadën. Por, për të qenë 
plotësisht në rolin e “liderit” që ai pretendon të 
jetë, Fetai shpërndan gënjeshtra të tjera. Ai flet 
për shoqërues të tij si “Drejtori për marrëdhënie 
me botën islame”, figurë kjo që nuk është në 
Kushtetutën e BFI-së dhe “Myftiu i Tetovës”, 
Selver Xhemaili. Kjo është një strategji e 
thjeshtë: të krijosh një imazh të rremë për të 
mbajtur vëmendjen e atyre që ndoshta besojnë 
çdo fjalë që del nga goja e tij. Po, “Drejtori për 
marrëdhënie me botën islame” është një titull 
që mund të ekzistojë vetëm në imagjinatën e 
Fetait, një titull që do ta kishte bërë çdo ekspert 
të qeshë me të madhe në zemrën e Arabisë 
Saudite. BFI ka sektore dhe, me Kushtetutë, njëri 
prej tyre është “Sektori (individ) për marëdhënie 
me botën arabe”! Po ashtu, “Myftiu i Tetovës” 
efendi Selveri është një tjetër pozicion që Fetai 
e shpiku, pasi askush nga Myftinia e Tetovës 
nuk e ka propozuar këtë person për myfti, që 
ky pastaj, në mesin e tri emrave të përzgjidhet 
dhe të dekretohet nga “reisi”. Ai me gjase do të 
ngelë i përhershëm ashtu siç u emërua në mënyrë 

ilegjitime “u.d. myfti”, sepse një post i tillë nuk 
është në asnjë rresht të Kushtetutës. Ky është 
një tjetër shembull i ndërtimit të një iluzioni 
që ka vetëm një qëllim: të mbajë pushtetin dhe 
të përdorë çdo mundësi për të zbukuruar një 
realitet të hidhur. Në fund, ky është modeli që 
Shaqir Fetai ofron për brezin e ri. Një shembull 
i çoroditur i përdorimit të pushtetit për të 
krijuar fasada, për të ndjekur interesat e ngushta 
dhe për të mashtruar me fjalë të bukura që 
kanë shumë pak lidhje me realitetin. Nëse ky 
është shembulli i udhëheqësisë që pretendojmë 
të ndjekim, atëherë duhet të kërkojmë një 
mundësi tjetër, një mundësi ku integriteti dhe 
vizioni janë më të rëndësishme se manipulimi 
dhe keqpërdorimi i pozitës.

/KOMBETARE/17.01.2025/

Klouni në tapet të kuq

Kohë më parë u publikua një shkrim ku, bazuar 
në deklaratat e ish-dekanit të FSHI-së, 
Prof. dr. Shaban Sulejmanit, jepej arsyeja se 
pse Shaqir Fetai, instalacioni më i shpifur më 
historikun e drejtuesve të BFI-së, për tre vite 
rresht nuk kishte pasur guxim të vinte në këtë 
vatër të lartë arsimore, Institucion ky i themeluar 
nga vetë BFI. Sipas efendi Sulejmanit, paska 
qenë jasht çdo nderi e respekti që të lejohet 
që në fakultet të futet një analfabet funksional 
si puna e Shaqir Fetait i cili nuk ka lidhje me 
botën akademike. Brenda dy jave, në faqen 
zyrtare të FSHI-së qenkan botuar dy lajme mbi 
dy vizita të Shaqir Fetait në FSHI. Dje paska 
ardhur me tërë stafin e tij për t’i dhënë përkrahje 
publike dekanit të sapozgjedhur. Ndërsa ky 
dekan as që ka nevojë për formalitete të tilla, as 
qeë ka nevojë për “triumfalitete” të tilla, as që i 
duhen përkrahjet e kota! Fakulteti po degradon 
ditë e më shumë! Fakulteti është bërë pushimore 
e qindra qenve, sepse oborri është “sallamadi”! 
Fakulteti me tualete nga më të pistat që mund 
t’i ketë madje një tavernë fshati. Fakulteti me 
dritare të shtrembëruara, me zyre në dyshemetë 
e të cilave çdo ditë personat e caktuar për 

higjienë pastrojnë duke mbledhur me miliona 
miza të ngordhura! Fakulteti me klimatizim 
“primitiv”, me një tavan që pikë sapo të bie një 
grush shi, duke dëmtuar klasa, elektronikë e 
libra. Pra, dekani i sapozgjedhur ka nevojë për 
projekte konkrete nga themeluesi, të cilat do të 
mundësonin ndërhyrje kapitale. Nuk ka nevojë 
dekani aktual për njerëz që do të ecin zyre më 
zyre për të dëshmuar të gjithëve se, ja ja, ne jemi 
këtu për përkrahje dekanit! Dekani ka nevojë 
për kumtim të lajmeve mbi projektet e fituara 
që do ta shpëtojnë godinën e Fakultetit të 
Shkencave Islame! Dhe, edhe kjo vizitë e fundit, 
sikundër edhe e para, përcillet me anomalitete 
të cilat e kënaqin Shaqir Fetain. Ky i gjorë 
vdes për t’ia shtruar tapetin e kuq! Niset për t’i 
vizituar organet e veta dhe, duke ia ditur që të 
gjithë dëshirën patologjike, ia shtrojnë tapetin e 
kuq. Shaqir Fetai nuk e kupton që, me shtrimin 
e tapetit të kuq, nëpër të cilën duhet të defilojë 
ai, në fakt po tallen me të, po e trajtojnë si një të 
huaj, si një zyrtar të lartë të huaj, si një artist, si 
një personalitet botëror që sapo do të dekorohet 
me “Oskar”, me “Nobel” apo me “Topin e artë”! 
Shaqir Fetai duhet të shërohet nga ky kompleks 
dhe të mos lejojë më tallje në llogari të tij. Ky 
kompleks shërohet vetëm pasi të kuptojë se kur, 
pse dhe kujt i shtrohet tapeti i kuq! Tapeti i kuq 
është një simbol i ceremonive të rëndësishme 

dhe përdoret në raste të veçanta për të nderuar 
individë të shquar. Tradita e shtrimit të tapetit të 
kuq ka origjinën nga kultura të ndryshme, por më 
së shumti është përdorur në ngjarje solemne si: 
Ngjarje të rëndësishme ceremoniale: 
Për shembull, në evenimente si ndarjen e 
çmimeve, si:

Çmimet Oscar, ku shtrimi i tapetit të kuq 
përdoret për të nderuar dhe për të krijuar një 
atmosferë solemne për të ftuarit dhe fituesit.

Vizita të larta shtetërore: kur liderë të huaj ose 
figura politike të rëndësishme vizitojnë një vend, 
tapeti i kuq shpesh përdoret si simbol nderimi 
dhe respekti.

Evente të shquara publike: P.sh., hapja e 
ekspozitave, premierat e filmave, aktivitete të 
tjera që kërkojnë një trajtim të veçantë dhe 
shumë prestigjioz. 
Në të gjitha këto raste, shtrimi i tapetit të kuq ka 
për qëllim të krijojë një ndjenjë të madhështisë 
dhe të veçantisë për ata që kalojnë mbi të. 
I ka hije Shaqir Fetait, me tërë atë peshë të 
“ORAO”-s të kalojë mbi tapet të kuq? Duhet të 
jetë ky edhe një shenjë prej shenjave të kijametit.

/LMR ne BFI/FAKTE/21.01.2025

Shaqir Fetai paguan – veç sigurojani 
rehatinë e amshueshme

Shaqir Fetai duhet ta dijë që tashmë të keqes ia 
ka hapur shumë fort derën duke ia humbur edhe 
çelësin për ta mbyllur atë derë. Tani, nëpër atë 

derë do të ketë shumë lëvizje, hyrje-dalje, të cilat 
do ta çorientojnë Shaqir Fetain deri në çmendi 

totale

Nga Valbona Rrustemi

Kuluareve të Bashkësisë Fetare Islame në RMV 
po flitet se tashmë ka filluar edhe përfolja e arsyes 
se pse Shaqir Fetai, instalacioni më i shpifur i 
shërbimeve të dyshimta në krye të BFI-së, po 
krrekoset si një gjeldet që nuk po e sheh tek po i 
përgatitet kulaçi! Po flitet se Shaqir Fetai tashmë 
i paska paraqitur në polici nja 4-5 persona të 
cilët, pasi të neutralizohen nga “inspektorët 
e krimit” do të jenë problemi i fundit i tij për 
ta zgjatur “liderizmin” e vet deri në amshim! 
Nëse kjo është e vërtetë, atëherë shtrohet 
një pyetje shumë logjike: sa është shuma e 
korrupcionit? Sepse, është jashtë çdo logjike që 
policia dhe inspektorët e shtetit të angazhohen 
që ta ngulfasin fjalën e lirë, mendimin e lirë, 

iniciativat e lira qofshin këto edhe me përmbajtje 
për ta larguar Shaqir Fetain nga ai post që e ka 
uzurpuar po me ndihmën policore. Shaqir Fetai 
ka larguar nga puna dhjetra ish-funksionarë të 
BFI-së, ka krijuar me dhjetra armiq potencial 
që si opozitë të angazhohen për ta larguar atë 
gjeldet! Tani, me polici do ta mbrojmë Shaqir 
Fetain? Kujt i duhet ky farë bereqeti? Policisë së 
shtetit, apo myslimanëve të devotshëm?! Mund 
të jetë edhe projekt i Shaqir Fetait që BFI-ja të 
trajtohet përjetë si “filiale besnike” e policisë dhe 
Ministrisë së Punëve të Brendshme, sepse, vetëm 
kësisoj, ai, tashmë me nofkë udbashi, mund të 
jetë i sigurtë e i mbrojtur për ta përfunduar 
“misionin” e tij të djallëzuar! Megjithatë, 
policia e shtetit nuk guxon të bie kaq poshtë! 
Urgjentisht duhet ta hulumtojë keqpërdorimin 
e pozitës zyrtare, vjedhjen dhe korrupcionin 
që po ndodhë aty kundrejt disa institucioneve 
shtetërore. Janë ngritur me dhjetra e dhjetra 
procese gjyqësore, të cilat po shtyhen me financa 
të krijuara nga fitri dhe zeqati i myslimanëve 
të vendit! Po shpenzohen qindra mijëra euro 
nëpër dyer të gjykatave e të zyreve të avokatëve 
të ndryshëm! Pse kjo gatishmëri kaq “xhentile” 
për të keqpërdorur paratë e popullit mysliman 
të vendit dhe të mos shprehet asnjë përpjekje 
më e vogël për t’i tejkaluar mosmarrëveshjet e 
brendshme përmes marrëveshjeve xhentile?! 

Këtu, në emër të “drejtësisë” po vidhet para e 
majme! Sulejman Rexhepi dikur nuk pati asnjë 
armik të brendshëm. Të gjithë i pati miq për 
kokë të kresë! Bashkëpunëtorë e shërbëtorë 
të devotshëm! Më në fund, erdhi një ditë dhe 
pikërisht prej tyre e hëngër thikën pas shpine! 
Shaqir Fetai i priu këtij projekti fund e krye 
tradhëtie dhe, ja, si shpërblim për atë puç klasik, 
u shpërblye me instalimin e tij në krye të BFI-
së. Pastaj i largoi të gjithë ata, sepse i vështronte 
si “kriminelë potencialë” që mund t’ia ngulin 
thikën pas shpine edhe Shaqir Fetait. Dhe ky 
sot ka me dhjetra armiq, persona që angazhohen 
në mënyrë opozitare për ta larguar këtë lojalistë 
të shërbimeve të dyshimta antikombëtare e 
antifetare. Shaqir Fetai duhet ta dijë që tashmë 
të keqes ia ka hapur shumë fort derën duke ia 
humbur edhe çelësin për ta mbyllur atë derë. 
Tani, nëpër atë derë do të ketë shumë lëvizje, 
hyrje-dalje, të cilat do ta çorientojnë Shaqir 
Fetain deri në çmendi totale! Duhet të jetë 
shumë i gatshëm që ta pranojë faktin: ashtu siç 
erdhi ashtu do të ikë! Policia e solli policia duhet 
ta përcjell atje ku e ka vendin, dhe jo t’i përndjek 
ata që interesohen për ta larguar këtë gllabërues 
të fitrit e të zeqatit! Përderisa angazhimi është 
shumë demokratik, publik dhe pa mjete dhune, 
asnjë institucion shtetëror nuk ka të drejtë të 
përzihet në organizimin e BFI-së nëse ai do 

të jetë sipas huqeve të Shaqir Fetait apo sipas 
platformës dhe programit reformues e stabilizues 
të Hafëz Afrim ef. Tahirit! Shaqir Fetai duhet të 
kuptojë (nëse i ka thënë vetes sadopak hoxhë) 
se deri më sot është dëshmuar si intelektualisht 
shumë i paaftë, shpirtërisht shumë i dyshimtë 
dhe organizues katastrofal në drejtimin e BFI-
së, prandaj, largimin e vet duhet ta kuptojë si 
proces normal dhe jo si frikë paranojake sa të 
kërkojë ndihmë edhe nga recidivistët e pushtetit 
të kaluar që mund ta gëlltisin edhe ndonjë dorë 
korrupcioni që padhimbshëm e zhvillon 
Shaqir Fetai.

/1KLIKLARG/22.01.2025/

Një diktator i fjalës së lirë dhe 
pushteti i tij hegjemonist mbi 

opinione

Editorial i Lëvizjes Myslimane për Reforma 
në BFI

Në një shoqëri ku liria e fjalës duhet të jetë një 
shtyllë e fortë, çdo tentativë për ta shtypur atë 
është një kërcënim për themelin e demokracisë. 
Shaqir Fetai, sipas denoncimeve të shumta 
(si dhe kërcënimeve verbale), ka krijuar një 
atmosferë të tillë të frikës dhe intimidimit ku 
askush nuk guxon të shprehë një mendim kritik 
ndaj tij. Kjo nuk është thjesht një mbrojtje 
e interesave personale, por një shprehje e 
shovinizmit dhe arrogancës që e lidh lirinë e 
shprehjes me një ndikim të pakontrolluar dhe 
të pamatur.
Ndërsa ne dëgjojmë shpesh për mundësinë 
e ngadalësimit të zhvillimit të një shoqërie 
të drejtë dhe transparente, kjo është një ftesë 
për të reflektuar në lidhje me figura të tilla 
që synojnë të krijojnë një sistem ku të gjithë 
janë të detyruar të heshtin përballë sjelljeve 
të tyre. Shaqir Fetai, përmes kërcënimeve dhe 
presionit ndaj atyre që guxojnë të kritikojnë, 
e ka shndërruar vetveten në një entitet të 



411

padiskutueshëm dhe të pacensuruar. Mbi të 
gjitha, ai tenton të na paraqitet si një autoritet 
absolut, ndonëse nuk mund të sigurojë as një 
justifikim të logjikshëm për qëndrimet e tij. Në 
vend të transparencës, ai përpiqet të imponojë 
heshtjen, duke e shfrytëzuar pushtetin e tij për 
të sqaruar një situatë, jo përmes argumenteve, 
por përmes frikës dhe manipulimit.
Një tjetër aspekt i shqetësueshëm i sjelljes 
së Fetait është mënyra se si ai ka krijuar një 
imazh të pandashëm nga perceptimi i vetvetes 
si një personazh “i devotshëm”, për të cilin 
çdo kritikë e thjeshtë është një fyerje dhe një 
akt i pandershëm. Ky lloj mendësie na kthen 
pas, drejt ideologjive të diktaturës, ku figura 
autoritare nuk duron asnjë kundërshtim dhe 
përdor çdo mundësi për të minuar çdo zë të 
pavarur që mund të rrezikojë statusin e tij.
Çfarë mund të na mësojë kjo? E para dhe më e 
rëndësishmja, është se fjalën e lirë nuk mund ta 
shohim si një dhuratë që mund të jepet vetëm 
nga figura autoritare si Fetai, por si një të drejtë 
e çdo individi të shoqërisë. Për të mbajtur 
në këmbë këtë të drejtë, ne duhet të jemi të 
gatshëm të luftojmë çdo tentativë për të shuar 
çdo mundësi shprehjeje dhe për të larguar ato 
individë që e shohin vetveten si mbrojtës të 
“pashqetësueshëm” të rendit të tyre personal.
Kjo mund të shndërrohet në një luftë të 

vazhdueshme për transparencë dhe ndershmëri. 
Shoqëria që duam të krijojmë është ajo ku 
individët kanë të drejtën të shprehin mendimin 
e tyre pa pasur frikë nga ndëshkimet, dhe 
aty ku të gjithë janë të mbrojtur nga ligji, pa 
privilegje të veçanta. Vetëm kështu mund të 
ndërtojmë një kulturë të shëndetshme, ku çdo 
individ mund të kontribuojë në diskutimet dhe 
vendimet që ndihmojnë zhvillimin e shoqërisë, 
që shoqëria të jetë dëshmitare e transparencës, 
llogaridhënies dhe debatit publik! Vetëm përmes 
transparencës, llogaridhënies dhe debatit publik 
mund të sheshohen dhe të hidhen poshtë të 
gjitha shpifjet apo manipulimet eventuale me 
opinionin. Kërcënimet, shantazhet, proceset 
gjyqësore, ndërrimi i vendit të punës, i qytetit ku 
duhet të punohet, apo edhe largimi nga vendi i 
punës, janë metoda hyrëse në përforcimin sa 
më të madh të fjalës së lirë dhe të publikimit 
të shkrimeve që mund të jenë të disfavorshme, 
qoftë kjo edhe për Shaqir Fetain, i cili tashmë 
është shndërruar në prototip ideal që shkakton 
skandale të cilat është haram të heshten! 
Shaqir Fetai duhet të kuptojë se pushteti nuk 
është një mjet për të shtypur mendimin publik, 
por për të siguruar një mjedis ku të gjithë mund 
të kontribuojnë, të kritikojnë, dhe të zhvillojnë 
mendime të pavarura. Njeriu i lirë, ai që e do 
të vërtetën mbi çdo Shaqir Fetah, nuk duhet të 

hesht nga frika e frikësimet, por gjithnjë duhet 
të jetë në ballë të luftës kundër censorëve dhe 
kundër atyreve që mundohen ta ngulfasin fjalën 
e lirë, qofshin ata edhe Shaqir Fetah!
Ky editorial synon të shprehë shqetësimin për 
mënyrën se si figura si Shaqir Fetai mund të 
imponojnë një atmosferë ku liria e shprehjes 
është e kërcënuar, duke përdorur presionin 
dhe kërcënimet për të penguar mendimet dhe 
kritikën.

/KOMBETARE/23.01.2025/

Ringjallësit e marksizëm-leninizmit 
“fetar”

Bashkësia Fetare Islame në RMV ka marrur 
karakterin e qendrës së fitneve, të intrigave, ka 

marrë karakterin e entit ndëshkues dhe, së fundmi 
do ta marrë edhe karakterin e entit komunist që e 
vriste fjalën e lirë, që e ngulfaste lirinë e shprehjes, 
që dëshironte të sitë çdo informatë para se të dalë 

në opinion e që duhej të ishte ekskluzivisht në 
shërbim të ideologjisë marksiste-leniniste

Nga Ilir Berisha

Në “Çairsa 52” qenkan mbledhur “llutkat” 
marionetë të “rijasetit” të Shaqir Fetait 
dhe paskan vendosur që edhe një herë të 
manipulohen deri në gushë nga “reisi” i tyre. 
Nga raportimi i parë (jo ai i redaktuari!) merret 
vesh se, brenda një mbledhje që ka zgjatur 2 orë 
e 18 minuta, në të cilën na paskan marrur pjesë 
të gjithë myftinjtë (!!!), qenkan miratuar një sërë 
raportesh financiare, si llogaria përfundimtare e 
myftinive, plan-programi financiar i myftinive, 
llogaria përfundimtare e “Rijasetit”, plan-
programi financiar i “Rijasetit” dhe kopalla të 
ngjashme! Si përfundim, unanimisht qenkan 

dakorduar se këtë vit salldoja financiare paska 
qenë shumë pozitive! Pozitive pa Myftininë e 
Tetovës? Pozitive pa Myftininë e Kumanovës? 
Pozitive me paratë që vidhen në Myftininë e 
Strugës për ç’gjë kanë reaguar disa herë vetë 
imamlerët e kësaj Myftinie? Do me thënë, 
fijaskon financiare, dështimin katastrofal, Shaqir 
Fetai mundohet që ta përmbyllë vetëm me dy 
orë e tëtëmbëdhjetë minuta! Miratimi i këtyre 
raporteve, fillimisht raportimi dhe debati mbi 
to, kërkon seanca më vete, kërkon mbledhje më 
vete dhe jo “të gjithë pro”! Sepse, një ditë, që 
të gjithë do të përgjigjen, për çdo cent, sepse, 
ky shtet do të bëhet, do të jetë “nënë” për të 
gjithë, do të vlejë sa për kriminelët profesionistë 
aq edhe për ata kriminelë që zgjedhin të fshihen 
nën petkun e “fesë”! Paskan vendosur që të gjitha 
këto raporte, si dhe biltenin mbi aktivitetet 
e BFI-së të botohen në format libri dhe, tek 
pastaj, të ftohet Kuvendi i BFI-së! Mbase për 
t’i promovuar këta botime? Në Kuvend nuk 
ka se çfarë të diskutohet, nuk ka se çfarë të 
hiqet e çfarë të shtohet, sepse të gjithë do të 
jenë para aktit të kryer: të votohet ajo që është 
publikuar! Kritikës, apo propozimit intelegjent, 
t’i mbyllet goja! Kur jemi te “mbyllja e gojës”, 
në këtë mbledhje qenka debatuar edhe nevoja 
për themelimin e “komisionit disiplinor” për 
t’ia mbyllur gojën kritikës, fjalës së lirë, llopatës 

e cila fëlliqësirat nëntokësore në BFI po i nxjerr 
mbi sipërfaqen e tokës së Institucionit! Me gjasë, 
Shaqir Fetai nuk e di se komisionet ndihmojnë 
për të strukturuar më mirë aktivitetin e një 
institucioni fetar dhe për të siguruar që ky 
institucion të operojë në përputhje me parimet 
e drejtësisë, transparencës dhe zhvillimit të 
qëndrueshëm. Komisionet bëhen për t’u krijuar 
mundësitë për kontroll të brendshëm dhe për 
zgjidhjen e çështjeve që mund të shfaqen, duke 
i dhënë mundësi institucionit të rritet dhe të 
përshtatet me nevojat dhe kërkesat e besimtarëve 
dhe shoqërisë. Formimi i komisioneve të 
ndryshme brenda një institucioni fetar, siç është 
BFI-ja në këtë rast, ka rëndësi për disa arsye 
të rëndësishme që lidhen me administratën, 
transparencën dhe funksionimin efikas të këtij 
institucioni. Komisionet mund të krijohen 
për të monitoruar dhe vlerësuar veprimtarinë 
financiare dhe menaxhimin e burimeve të 
institucionit. Kjo siguron që proceset financiare 
të jenë të qarta dhe të mbështetura nga 
llogaridhënia. Komisionet mund të krijohen 
për të trajtuar çështje të veçanta që kërkojnë 
ekspertizë ose fokus të veçantë, siç janë zgjidhja 
e problemeve të brendshme të një myftinie, 
shqyrtimi i mundësive për akreditim të shkollave 
islame, ose mbikëqyrja e aktiviteteve sociale dhe 
kulturore të institucionit.

Kur komisionet janë të formuara dhe funksionojnë 
në mënyrë të rregullt dhe të drejtpërdrejtë, ato 
mund të ndihmojnë në krijimin e një organizimi 
më efikas dhe në përmirësimin e marrëdhënieve 
brenda strukturave të BFI-së. Komisionet mund 
të ofrojnë një mundësi për të deleguar përgjegjësi 
dhe për të siguruar se çdo aspekt i aktivitetit të 
institucionit është i mbikëqyrur dhe analizuar me 
kujdes. Atëherë, marrë parasysh për më sipër, pse 
Shaqir Fetai nuk formon komisione, si:

1. 
Për analizimin e shpenzimevet kuturu të letrave 
në vlerë të dedikuar për vakëf nga vakëfi i 
denacionalizuar;

2. 
Për zgjidhjen islamike (jo me policë e me 
gjykatës që po e shterrin kacën e BFI-së) të 
problemit me Myftininë e Tetovës;

3.
Për zgjidhjen islamike të problemit me 
Myftininë e Kumanovës;

4. 
Për hulumtimin e parave të vjedhura në 
Myftininë e Strugës;

5. 
Për ndërprerjen e bursave studentore si në 
Rijaset ashtu edhe në FSHI;

6. 
Për detyrim të Ministrit të arsimit për ta pranuar 
akreditimin e Medresesë si fakt i kryer;

7. 
Për marrjen në shqyrtim të tërë procesit 
“të akreditimit” dhe për marrje në pyetje të 
atyreve që lejuan mbylljen e Shkollës së Mesme 
Profesionale të Medresesë Isa Beu si dhe për 
regjistrimin e shkollës së mesme që mbanë 
emrin “Medreseja Isa Beu”;

8.
Komision për sheshimin e të gjitha zhvatjeve, 
grabitjeve dhe përvetësimeve të vakëfit;

9. 
Për rastin e “Hotelit” të BFI-së te “Komunaleci”

10. 
Komision për shtëpinë te kalaja, ish-objekti i 
Myftinisë së Shkupit;

11. 
Komision për humbjen e miliona eurove 
mbështetje për ta ndërtuar selinë e BFI-së në 
Kala të Shkupit;

12. 
Komision për zbardhjen e tërë procesit dhe 
metodologjisë që sollën deri te puçi klasik me 
dëbimin e ish-reisul ulemasë dhe me grabitjen 
e postit të tij;

13. 
Komision për të analizuar iniciativat e dyshimta 
dhe involvimin e policisë për ta shpëtuar Shaqir 
Fetain nga puçet e ngjashme;

14. 
Komision për hartimin e politikave kadrovike;

15. 
Komision për hapjen e sektorit për Gruan 
Myslimane, për Rininë Myslimane, për Haxhin, 
për Kurbanët;

16. Komision për fetfa;

17. 
Komision për zgjidhjen e problemeve dhe 
konteksteve të brendshme;

18. 
Për verifikimin dhe demantimin e informatës 
apo të shpifjes.

19. 
Komision për arsyeshmërinë e regjistrimit 
dhe zyrtarizimit të turlifarë “Bashkësia fetare 
islame”.

20. 
Komision për analizim dhe distancim nga disa 
të ashtuquajtur hoxhallarë nga Maqedonia e 
Veriut që po propagandojnë “fe” etj.etj.
Pra, BFI-ja ka nevojë për një numër të madh 
komisionesh, të cilët do ta përditësonin 
Institucionin në opinion si dhe të cilët do ta 
mbanin natë e ditë në punë këtë Institucion 
që tashmë, mjerisht, që kur është instaluar 
Shaqir Fetai, ka marrur karakterin e qendrës 
së fitneve, të intrigave, ka marrë karakterin e 
entit ndëshkues dhe, së fundmi do ta marrë 
edhe karakterin e entit komunist që e vriste 
fjalën e lirë, që e ngulfaste lirinë e shprehjes, 
që dëshironte të sitë çdo informatë para se të 
dalë në opinion e që duhej të ishte ekskluzivisht 
në shërbim të ideologjisë marksiste-leniniste. 
Paramendoni të na mbillet në BFI një 
“ideologji shaqiriste”! Ky film ka marrur fund 
me përfundimin e komunizmit që mbahej 

nga tri shtyllat: nga UDB, nga KOS dhe nga 
Internimi (sot, largimi nga puna deri në pranim 
për t’u shndërruar në lake, në “llutkë” apo në 
marionetë)! Kjo është logjika marksiste-leniniste 
të cilës po i bën hyzmet Shaqir Fetai, mjerisht!  
Le të shërbejë ky shkrim si thirrje për 
transparencë dhe përgjegjshmëri brenda BFI-së, 
si dhe për kthimin e vëmendjes tek standardet 
dhe praktikat e duhura që do të mundësonin 
zhvillimin dhe përparimin e këtij institucioni 
në shërbim të besimtarëve dhe shoqërisë. Le të 
shërbejë si një apel ndaj ndaljes së manipulimeve 
dhe krijimit të një atmosfere të hapur dhe të lirë 
për diskutim dhe shqyrtim kritik mbi parimet e 
fesë islame dhe jo mbi gënjeshtrat dhe interesat e 
Shaqir Fetait tashmë të stërngulfatur në intrigat 
e veta bajate.

/KOMBETARE/28.01.2025/

Alarmi 

Shumë shpejt, brenda disa javësh apo muajsh, 
tashmë do të shpërthejnë mediat e vendit dhe 

ato botërore për rrezikun që po i kanoset rajonit 
nga “terrorizmi islamik i shqiptarëve” të cilët po 

përkrahen nga “transfersalja” politike 
VLEN-VV-PAD i Sarajevës ku kohë më parë 

qëndroi edhe Albin Kurti, kryeministri i Kosovës. 
Pra, është po ajo politikë për të cilën UDB-a serbe 
bashkë me Aleksandar Vuçiqin vite me radhë po 
mundohen ta etiketojnë Kosovën dhe shqiptarët

 e rajonit

Nga Ali Ramadani

Një dekadë më herët, kur nga Bashkësia Fetare 
Islame në RMV shpërthente shqetësimi se jasht 
Institucionit po funksionojnë katër xhami në 
tërë territorin e Maqedonisë së Veriut, situata 
përceptohej si tepër alarmante dhe, brengën e 
sinqertë e kuptonin të gjithë, me përjashtim 
të elementeve të UDB-së që, si recidivë që 
edhe më tej po ndjehej nëpër strukturat e 
caktuara shtetërore. Atëbotë, e tërë bota 
demokratike e përfaqësuar nga kori diplomatik 
në vend, e frekuentonte Institucionin e BFI-
së duke përcjellë mesazhe shqetësimi por edhe 

solidarizimi me kërkesën e kreut më të lartë të 
atëhershëm të BFI-së për ta vënë situatën nën 
kontroll. Kështu ishte dikur jo shumë vite nga 
sot! Ndërsa sot, që kur u instalua në krye të 
BFI-së Shaqir Fetai, ky element destabilizues, 
devalvues, shkatërrues dhe shumë i rrezikshëm 
për perspektivën e shoqërisë myslimane në 
vend e më gjërë, sot situata ka marrur përmasat 
e alarmantes që shpërndanë kumtin se një 
lojë shumë e zezë po përgatitet mbi kurrizin e 
kombit shqiptar! Pra, loja është që të plagoset, 
përgjaket e dërmohet kurrizi i identitetit 
kombëtar dhe jo se dikush do të mund ta 
dëmtojë fenë islame e cila është e garantuar nga 
Allahu Mëshirëplotë. Loja nisi me regjistrimin e 
dhjetra “bashkësive fetare islame”, u zhvillua me 
lejimin e ngritjes së faltoreve private, të xhamive 
të personalizuar si pronë private dhe, ja tash, po 
përhapet dukuria duke grabitur copa gjigante 
të terrenit të Institucionit të BFI-së! Shoqëria 
jo që po del jasht kontrollit por tashmë po na 
radikalizohet duke hasur në përkrahje të heshtur 
nga BFI-ja e Shaqir Fetait! Për këto katër-pesë 
vite në RMV janë kapur celula të ISIS-it, sipas 
raporteve të MPB-së, dhe janë burgosur dhjetra 
“radikalistë” me strategji e të përgatitur për të 
sulmuar qendra të frekuentuara nga qytetarë të 
shumtë (Siti Malli, Ramstori etj.) Kështu ngrit 
shqetësimin këto ditë edhe gazeta maqedonase 

“VEÇER”! Natyrisht, gazeta thurrë elozhe për 
policinë maqedonase e cila po ia del që t’i kap 
këto “celula trroriste” të gatshme për akcion. 
Por ama nuk tregon se si po themelohen këto 
celula, kush po qëndron pas tyre, kush po i 
frymëzon, pse asnjëherë nuk kapet baza por 
“celulat” dhe, asnjë kritikë për ata që po lejojnë 
që ky “element radikal” të radikalziohet deri 
në përmasa të dëbimit të hoxhallarëve nga 
xhamitë dhe të kapjes së objekteve të tyre fetare! 
Natyrisht, ky shqetësim në mediat kombëtare 
është ngritur tash e pesë vite, pa ia ndarë! Është 
shkruar e stërshkruar për strategjitë alarmante 
që po përkrahen, fatkeqësisht, edhe nga Shaqir 
Fetai i cili asnjëherë nuk u pranua si element 
përbashkues i myslimanëve të vendit, por si 
“mish i egër” i shkaktuar nga elementet e huaj 
që nuk i duron organizmi i shëndoshë i trupit 
mysliman të vendit. Gazeta në fjalë alarmon për 
një dukuri shumë të rrezikshme të cilën subjekti 
ynë politik kombëtar assesi ta kapë e ta qëmtojë 
deri në detaje për ta kuptuar se sa e rrezikshme 
është kjo lojë që po e referon Shaqir Fetai 
dhe “Rijaseti” i tij. Gazeta, duke u bazuar në 
burimet e saj brenda BFI-së, thotë se, ekziston 
një marrëveshje “interne” në mes të Shaqir 
Fetait dhe grupeve radikale që, ata të shtohen, 
të shtrihen në tërë territorin, të veprojnë 
shlirshëm, madje edhe nëpër xhamitë që janë 

pronë e BFI-së, të manipulojnë e të drejtojnë 
si të duan me xhematin, por, vetëm mos ta 
prekin dhe asnjë fjalë mos ta thuan për qendrën 
e BFI-së, gjegjësisht, për Kryesinë e Institucionit 
me në krye Shaqir Fetain! Pra, Shaqir Fetai 
ofron terren për rehati! Shaqir Fetai hesht 
para akcioneve të këtyre celulave që e heshtin 
strategjinë ogurzeze të Shaqir Fetait! Shaqir Fetai 
tërë këtë strategji po na e shet si “bashkëjetesë 
dhe harmoni ndërfetare” duke i përfshirë këtu 
edhe ato “bashkësi” e grupe religjioze, ato celula 
“fetare” e sekte që po na e shtuakan “diversitetin 
fetar” si dhe menaxhimin e Shaqir Fetait në 
drejtim të trashjes së bashkëjetesës! Pasojat, jo 
që nuk i di Shaqir Fetai, porse, mundohet t’i 
minimizojë dhe t’i neglizhojë deri në tradhëti! 
Natyrisht, shumë shpejt, brenda disa javësh 
apo muajsh, tashmë do të shpërthejnë mediat 
e vendit dhe ato botërore për rrezikun që vjen 
nga “terrorizmi fetar i shqiptarëve” të cilët po 
përkrahen nga “transfersalja” VLEN-VV-PAD i 
Sarajevës ku kohë më parë qëndroi edhe Albin 
Kurti, kryeministri i Kosovës. Pra, është po ajo 
politikë për të cilën UDB-a serbe bashkë me 
Aleksandar Vuçiqin po mundohen ta etiketojnë 
Kosovën dhe shqiptarët e rajonit vite me radhë. 
Për ta sendërtuar këtë strategji vuçiqiane ja që 
duhet edhe bashkëpunëtorë të brendshëm si 
puna e Shaqir Fetait me bashkëpunëtorët e vet 

të cilëve u falë terren për paqe në karrierë. Është 
koha që të veprohet, është koha që subjekti 
politik shqiptar të vetëdijësohet dhe sa më 
shpejtë ta kapë fillin e kësaj loje, si dhe të lojës 
së atyre këlyshëve të cilët lehin pas Shaqir Fetait 
por që në fakt janë bashkëlojtarë të tij. Heshtja 
para këtij alarmi skandaloz vetëm sa do ta 
dëmtojë kauzën kombëtare dhe pastaj do të na 
duhen dekada e dekada për t’u shpjeguar faqe 
botës se nuk jemi ashtu siç po na përshkruan 
politika serbe, e cila, falë këtyre “celulave” do 
t’ia dalë që të konsolidohet si shtet me traditë në 
arenën ndërkombëtare. Subjekti politik shqiptar 
në rajon duhet ta kuptojë alarmin e kuq, tash 
dhe menjëherë!

/POLITESA/31.01.2025/

Na duhet zgjidhje ekskluzivisht 
islame

Nga Besim Memedi, imam

Po na vjen edhe një Muaj i bekuar ndërsa ne, 
myslimanët e Tetovës, po na gjenë të ndarë e të 
copëtuar! Se për çfarë do t’u flasim xhemateve 
tona, kjo nuk është e qartë hala! Do t’u flasim për 
unitet ashtu siç e urdhëron islami? Do të flasim 
për afrim e dashuri mbi të cilat shtylla ngritet 
islami? Do t’u flasim për solidaritet e humanizëm 
elementë këto ndër kryesoret në islam? Kështu 
të përçarë e të armiqësuar po qe se i zëmë ngojë 
këto tema do të dëshmojmë për hipokrizinë 
tonë! Kurrë më keq nuk ka qenë situata. Në 
emër të islamit dhe të organizimit institucional 
të jetës fetare islame ne, imamët e Tetovës, jemi 
kaq shumë të përçarë! Me nijet të pastër dhe 
me dashuri të madhe po e presim këtë muaj të 
agjërimit. Le të lutemi dhe, le të shpresojmë që, 
për hirë të kësaj përgatitje shpirtërore dhe kësaj 
dashurie për ibadetet në këtë Muaj të bekuar, 
do t’ia dalim që t’i tejkalojmë mosmarrëveshjet, 
ndasitë dhe të ofrohemi dhe unitetin tone ta 

bëjmë shembull siç e kemi pasur . Kjo zgjidhje 
kërkon ekskluzivisht mirëkuptim islamik! Nuk 
ka drejtësi që mund të na ndihmojë përveçse 
udhëzimet e shenjta islame. Ndërsa ne, 
imamëve, na përket të jemi shembuj praktik të 
këtyre udhëzimeve. 
Zot, na udhëzo kah e mira dhe e mbara. 
Amin!

/1KLIKLARG/01.02.2025/

Kur të bojkoton xhemati

Bojkoti i një dekreti fetar dhe refuzimi i 
autoritetit të një lideri fetar është një ngjarje 
me rëndësi të madhe, sepse tregon një krizë të 
thellë besimi dhe një ndarje të ndjeshme mes 

komunitetit dhe udhëheqësve fetar

Nga Mahir Rexhepi

Në një ngjarje të rëndësishme për besimin islam, 
siç është Israja dhe Miraxhi, që është një ngjarje e 
shenjtë dhe shpirtërore për myslimanët, ngjarjet 
e mëpastajme që janë zhvilluar në Strugë i 
japin një dimension tjetër këtij momenti të 
shenjtë. Kjo ngjarje, që ka kaluar nga një ngjarje 
festive në një shfaqje të konflikteve brenda 
strukturave të administratës fetare, ka lënë pas 
një shpërthim të pakënaqësisë dhe një ndjenjë të 
thellë revolte mes besimtarëve. Më konkretisht, 
pas organizimit të manifestimit nga Myftinia e 
Strugës për të shënuar këtë ngjarje të shenjtë në 
të cilën kishte prezantuar edhe instalacioni më 
i shpifur i shërbimeve të huaja në krye të BFI-
së, Shaqir Fetai, një imam i një xhamie lokale 
kishte zgjedhur të bojkotonte prezencën e Fetait 
në Strugë, duke shprehur mosdakordësinë e 
tij me trajtimin dhe zhvillimin e manifestimit 



430

nga Shaqir Fetai. Ky bojkot i një individi 
ka rezultuar në një ngjarje të paparë dhe të 
paprecedentë: Imami është shtyrë ta refuzojë 
autoritetin e Fetait, i cili, pas këtij bojkoti ka 
urdhëruar që të largohet nga puna e imamllëkut 
“bojkotuesi” dhe në vend të tij të vie një imam 
i ri, me një pasojë që ka ndikuar drejtpërdrejt 
në funksionimin e xhamisë dhe unitetin e 
besimtarëve. Kjo revoltë vjen filla pas letrës së 
dytë publike të disa imamëve të Strugës të cilët 
kanë kërkuar llogari nga Shaqir Fetai për paratë 
e vjedhura me rastin e aksionit humanitar të 
grumbullimit të ndihmave humanitare dedikuar 
vëllezërve myslimanë nga Bosnjë-Hercegovina. 
Shaqir Fetai e injoroi këtë shqetësim të 
struganëve të grabitur nga hajnat e Fetait dhe 
zgjodhi momentin që në Strugë të prezantojë në 
një rast kaq të shenjtë për myslimanët anekënd 
botës me shpresë se do të mirëpritet për hirë 
të ngjarjes së shenjtë fetare. Shaqir Fetai u 
bojkotua pikërisht për shkak të sjelljeve të tij aq 
të poshtra. Pra, sjellja autokrate dhe diktatoriale 
e Shaqir Fetait ka ndikuar që xhemati t’i bëj “të 
fala” Shaqir Fetait duke e refuzuar vendimin e 
tij me dalje nga xhamia duke mos pranuar që të 
kryejnë lutjen e përbashkët me marionetën që 
ua ka sjellë Shaqir Fetai. Ky veprim autokratik 
dhe diktatorial i Fetait ka sjellë pasoja të 
papritura, duke shkaktuar një ndarje të thellë 

dhe një bojkot të plotë nga besimtarët, që 
ndiheshin të detyruar të braktisin xhaminë dhe 
imamin e tij të emëruar. Ky akt i pakënaqësisë 
nga xhemati është një shenjë e krizës së 
autoritetit, ku strukturat fetare, të udhëhequra 
nga Fetai, janë shpërfillur dhe kanë humbur 
lidhjen me besimtarët e thjeshtë. Çfarë është më 
e rëndësishme është se ky bojkot është ndjekur 
nga një solidaritet popullor i paprecedentë, ku 
xhemati ka marrë një qëndrim të fortë kundër 
politikës së brendshme të BFI-së. Ndodhitë 
e këtij tipi janë një sinjal i fortë që tregon një 
krizë të thellë të besimit dhe të llogaridhënies, 
që ndikon direkt në mënyrën se si besimtarët 
i perceptojnë “liderët” e tyre. Shaqir Fetai, në 
vend që të merrte përgjegjësi dhe të shihte këtë 
si një mundësi për të reflektuar dhe ndryshuar 
kursin e tij, ka reaguar me mospërfillje dhe ka 
tentuar të fshehë këtë incident, duke e shpërfillur 
rëndësinë e bojkotit dhe revoltes popullore. 
Përdorimi i fuqisë në mënyrë autokratike dhe 
injorimi i zërave të besimtarëve është një gabim 
i rëndë që dëmton më shumë se kaq unitetin 
dhe vlerat e besimit. Nuk është vetëm një 
histori lokale për Strugën, por një mësim për 
të gjitha institucionet fetare se si autoritarizmi 
mund të dëmtojë marrëdhëniet dhe besimin 
mes udhëheqësve dhe ndjekësve të tyre. 
Besimi i besimtarëve duhet të ndërtohet mbi 



432

transparencë, përgjegjësi dhe një mirëkuptim të 
thellë të nevojave të komunitetit.
Për një lider fetar, të ketë një situatë ku 
besimtarët i bojkotojnë urdhrat dhe autoritetin 
është një shenjë që duhet të reflektohet thellë, 
sepse tashmë është më se e qartë që ai tashmë 
ka humbur legjitimitetin dhe se po krijon një 
atmosferë të pasigurisë dhe mospajtim brenda 
strukturave fetare deri në nivel të xhamive.

/1KLIKLARG/02.02.2025/

Po sikur të bojkotohen “produktet” 
e BFI-së?

Shaqir Fetai po kujdeset që institucionalisht të 
krijojë një hendek në mes të hoxhallarëve dhe 
besimtarëve! Nxjerr çmimore të kripura, me të 
vetmin qëllim që, myslimanët të iritohen prej 

hoxhallarëve dhe të shmanget sa të jetë e mundur 
më shumë lidhshmëria në mes të besimtarëve dhe 

hoxhallarëve! Keëta të BFI-së së Shaqir Fetait 
janë bërë për faqe të zezë

Nga Musli Mehmedi

Javën e kaluar, gati në të gjitha shtetet e Evropës 
Juglindore u zhvillua një aksion që kishte të 
bëjë lidhur me ngritjen enorme të çmimeve 
të produkteve të ndryshme vendore. Aksioni 
filloi nga Kroacia e Sllovenia dhe përfundoi 
në Maqedoninë e Veriut. Një ditë të tërë të 
bojkotohen të gjitha produktet me çmime të 
stërfryera nëpër marketet e vendit! Bojkotoi 
rezultoi i suksesshëm dhe me efektet që priteshin, 
sakaq nëpër markete nisi ulja e çmimeve deri 
në nivele të arsyeshme. Në ndërkohë, Organet 
e Bashkësisë Fetare Islame të Shaqir Fetait na e 
publikojnë një “çmimore” të cilën mbase e kanë 

miratuar në mbledhjen e fundit të “rijasetit” i 
cili tashmë është shndërtruar në organ miratues 
të tekeve alogjike të Shaqir Fetait. “Çmimorja” 
e Shaqir Fetait, apo e miratuar prej tij, përfshinë 
çmime të cilat myslimanët e vendit duhet 
t’i paguajnë përkundrejt “shërbimeve” që do 
t’ua kryejnë hoxhallarët e vendit! Jo që janë 
shumë të kripura, jo që janë çmime të pista, 
jo që pasqyrojnë angazhimin “teologjik” për 
t’i zhvatur e këputur myslimanët e shkretë të 
vendit, por, krijojnë tmerrësisht një hendek 
edhe më të madh në mes të myslimanëve dhe 
hoxhallarëve të vendit. Myslimanët e vendit 
tashmë e kanë kulturë shpirtërore taksën vjetore 
që njihet si “çmimi i anëtarësimit” i cili është 
më i shtrenjti në Ballkan! Me këtë anëtarësi, si 
dhe me fitrin dhe zeqatin qe e japin myslimanët 
e vendit, sigurohet rroga për hoxhallarët e 
angazhuar por dhe shërbimet e tyre përkundrejt 
xhematit të vet. Për ekstra shërbime, xhemati 
gjithmonë është kujdesur që t’ia japë hakun 
hoxhës me aq sa ka pasur mundësi, madje 
pa e kërkuar hoxha. Do me thënë, xhemati 
kurrë nuk ka pranuar që t’u hyjë në hak 
hoxhallarëve. Por, ja që Shaqir Fetai kujdeset që, 
institucionalisht të krijojë një hendek në mes të 
hoxhallarëve dhe besimtarëve! Nxjerr çmimore 
të kripura, me të vetmin qëllim që, myslimanët 
të iritohen prej hoxhallarëve dhe t’i shmangin 

sa të jetë e mundur më shumë lidhshmëritë në 
mes të besimtarëve dhe hoxhallarëve! Myslimani 
paguan një jetë të tërë anëtarësim, me qëllim që 
hoxhës t’i sigurohet një pagë e dinjitetshme, 
ndërsa, Shaqir Fetai tash e tutje ka vendosur 
që hoxha të mos thirrë për asnjë mysliman të 
vdekur “temxhid”! Do me thënë, hoxha nuk ka 
kurrfarë nevoje për ta respektuar atë mysliman 
i cili ka participuar që hoxha të ketë një pagë 
mujore! Ky nderim i hoxhës për një mysliman të 
vdekur, për të cilin duhet ta informojë xhematin 
se u bë për rahmet njëri prej xhemateve tona, 
pra, ky nderim kushton 500 den! Turp e për faqe 
të zezë! Hoxha nuk duhet të ketë kohë dhe, nuk 
duhet që të kërkojë prej xhematit nga i cili është 
ndarë një besimtar i devotshëm, të kushtojnë 
pak kohë që t’ia këndojnë një Kelimei Teuhid, 
pa ia paguar hoxhës edhe nja 2500 den. Po nëse 
besimtari është qyl fukara dhe anëtarët e familjes 
dëshirojnë që fetarisht ta përcjellin anëtarin 
e dashur të familjes por që nuk kanë mundësi 
të paguajnë sipas çmimores së Shaqir Fetait – 
çfarë do të bëhet me këtë rast?! Myslimanët e 
vendit, për shkak të rrebelimit të hoxhallarëve 
të Shaqir Fetait do të nisin që ceremonitë fetare 
t’i kryejnë vetë, madje ta ndalin gjithnjë e më 
shumë edhe anëtarësinë! Për një dua të veçnatë 
të kërkuar prej ndonjë besimtari, hoxha duhet të 
paguhet 500 den! Për këndimin e ezanit dhe të 

ikametit në veshë të të posalindurit hoxha duhet 
të paguhet 1500 den. Po pse a nuk mundet këtë 
shërbim ta kryej çdo pjesëtarë i familjes, a? Për 
një çertifikatë të hamamit, në të cilën hoxha 
duhet t’i shkruaj nja dy-tre fjalë standarde gjatë 
një kurorëzimi formal në një shtet ateist, duhet 
të paguhet 3000 den, ndërsa për shkurorëzim 
6000 den! Për duanë e dhëndrit 1500 den! 
Po pse a nuk paska mundësi askush të futet 
në dhomën e dhëndrisë pa ia paguar hoxhës 
së Shaqir Fetait 1500 den.? Ja pra, ja se si ia 
bëjnë hizmetin largimit apo edhe bojkotimit të 
hoxhallarëve nga ana e besimtarëve! Kurrë nuk 
ka qenë më keq e më trishtim! Në mënyrë kaq 
institucionale të zhvaten besimtarët 
– kjo nuk ka bërë vaki! Po vërtetohet gjithnjë 
e më shumë se, fatkeqësisht, këtë mision ka 
Shaqir Fetai: 
të lejojë dhe të miratojë çmimore që do të ndikojnë 
në prishjen e raporteve hoxhë-besimtar! 
Besimtarët do të vetëdijësohen shumë shpesh 
dhe, nëse jo në mënyrë popullore, në mënyrë 
të heshtur do t’i bojkotojnë këto “çmimore” 
si dhe hartuesit dhe miratuesit e tyre. Bojkoti 
duhet të hjetë gjithëpopullor, derisa të pranojnë 
hoxhallarët e manipuluar nga Shaqir Fetai që të 
jenë në shërbim të besimtarëve dhe jo besimtarët 
në shërbim të këtyre manipulatorëve! 

Zatën kur rritja e taksave prek në palcën e 
qytetarit sakaq vjen “revolucioni”, ndërsa 
taksavjelësit shpërndahen nëpër “dynja” duke 
ikur nga ata që ua kanë thithur pikën e djersës!

/1KLIKLARG/04.02.2025/

Paranoja e Shaqir Fetahut

Shaqir Fetai ndër komunitetin e teologëve në 
RMV dhe më gjërë me kohë është kuptuar si një 
njeri paranojak, por që, paranoja i është shtuar 

sidomos që kur i është ngjallur oreksi për karrierë. 
Atij krejt bota i ka faj, krejt bota po përpiqet 

që ta dëmtojë, krejt bota po e refuzon, ndërkohë 
që, kurrë asnjëri nuk është marrur me të porse 

ekskluzivisht me problemet që i ka shkaktuar ai 
nga analfabetizmi i tij funksional

Nga Mr. Eset Shaqiri

Edhe frika se po ngelesh në anonimitet është 
problem që i përket paranojës! Shaqir Fetai i 
do skandalet, i do kritikat, i do problemet që 
shkaktohen me qëllim që dikush të merret me 
të, sepse ka frikë nga anonimiteti, sepse do 
vëmendje të përhershme, sepse do të jetë në 
qendër të vëmendjes, jashtë së cilës mund të 
përfundojë në harresë! Prandaj Shaqir Fetai, 
duke e keqpërdorur buxhetin e BFI-së që 
krijohet nga kafshata e gojës e myslimanëve 
ndër më të varfërit në rajon, ai mbledh miq 
e shokë të cilët i ka sa për t’ia hëngër ndonjë 
drekë e darkë dhe, me ta diskuton problemin se 
si krejt bota e urrejnë, dhe kërkon miratimin e 

tyre për masat që do t’i ndërmarrë kundër të gjithë 
atyreve që nuk e duan! Shaqir Fetai e mendon 
veten “engjëll” që duhet të dashurohet! Këto ditë 
Shaqir Fetai shihet se si drekon e darkon në një 
restoran në dalje të Gostivarit për në Mavrovë (nuk 
po e përmendim restorani për çështje reklame) 
me turlifarë mahlukati me të cilët diskuton për 
Afrim Tahirin dhe jo vetëm! I bindë se efendi 
Tahiri qenka armik i gostivarlive, se gjithçka 
që qenka nga Gostivari po e urryeka, se ai po e 
sulmuaka natë e ditë Gostivarin! Ndërsa këtë nuk 
mund ta argumentojë me asgjë, pra, nuk mund 
të gjejë asnjë shkrim, asnjë ligjeratë, asnjë bisedë 
ku Afrim Tahiri, ish-sekretari historik i BFI-së, i 
përgojon gostivarasit apo ku i shanë e i nënçmon. 
Të gjitha shkrimet (dhe janë me mijëra shkrime) 
që e kritikojnë analfabetizmin funksional të Shaqir 
Fetait, ai i “përkthen” si sulme të efendi Tahirit 
kundër Gostivarit! Shaqir Fetai jo një herë është 
përpjekur që veten ta personifikojë me popullin 
e Gostivarit apo me vetë qytetin! Pra, Gostivari 
dhe gostivarasit na qenkan vetë Shaqir Fetai, së 
këndejmi, edhe Gostivari duhet të jetë si ai. Fjala 
vie, nese një dokument nga ndonjë dosje e etiketon 
Shaqin Fetain me nofkën policore “Orao”, kjo nuk 
dmth. se dokumenti etiketon krejt Gostivarin! Të 
tjerët, në ndeja në “Panorama” ia bëjnë qejfin, 
duke ia hëngër drekat e darkat të cilat i paguan me 
fitrat e myslimanëve! 

Ai do solidarizim me avdallin, ndërkohë që assesi 
nuk mund ta dëshmojë se dikush merret me te! 
Kjo është, fatkeqësisht, paranojë dhe, tashmë ky 
duhet të jetë pacient i psikiatërve, pse jo, edhe 
i doktor Taravarit nga Gostivari, i cili, me kohë 
ia ka shpjeguar diagnozën! Paranoja është një 
proces mendimi që ju bën të keni një dyshim apo 
mosbesim joracional ndaj të tjerëve. Njerëzit me 
paranojë mund të ndihen sikur po përndiqen ose 
se dikush është jashtë për t’i kapur ata, se akcili 
person po shkruan vazhdimisht kundër tij, se 
dikush po e demaskon etj. Paranojaku mund 
të ndiejë kërcënimin e dëmtimit fizik edhe nëse 
është në rrezik, ndaj dhe kërkojnë sigurim nga 
shteti. Paranojaku, ka ankth të vazhdueshëm 
në lidhje me besimet që ka për të tjerët, ndjehet 
sikur dikush po do ta viktimizojë e ta persekutojë, 
ndaj dhe kërkon shoqërim në dreka e darka që të 
tjerët ta mëshirojnë. Le të tregojë Shaqir Fetai, 
paranojaku, vetëm një problem të cilin dikur apo 
sot ia ka shkaktuar Afrim Tahiri, vetëm një fjalë 
të keqe që ia ka thënë! Le të tregojë vetëm një 
shpifje apo një intrigë që mund t’ia ket bërë pa 
dashje Shaqir Fetait. Afrim Tahiri (dhe jo vetëm!) 
kurrë nuk e kanë veçuar për diçka aman-aman 
Shaqir Fetain, ndaj dhe kurrë nuk është marrur 
me të që sot ky të ankohet se dikush po ia dëmton 
“karrierën”! Afrim Tahiri ka plotë miq e shokë të 
ngushtë në Gostivar. 

Afrim Tahiri pritet dhe respektohet me shpirt 
nga gostivarasit çdo javë kur ai gjendet në mesin 
e tyre. Ndërkohë që Shaqir Fetai ka dëshmuar 
me shumë raste se nuk është i dashur, se nuk 
përfillet, se nuk respektohet madje në vetë 
katundin e tij, në Çegran! Vetë katundari i 
tij (Nafi Çegrani) dëshmon se Fetai është i 
përpunuar qysh në fakultet dhe ka vepruar nën 
nofkën “ORAO”! Vërtet, a mund të shpjegojë 
Shaqir Fetai se prej nga e ka këtë paranojë! Pse 
nga Afrim Tahiri (dhe jo vetëm!), ç’i ka bërë 
ai? Pse mendon se Afrim Tahiri po merret me 
të, apo, a mund të tregojë se pse Afrim Tahiri 
nuk duhet të merret me të, përderisa ky po e 
degradon dhe po e shkatërron si BFI-në ashtu 
edhe jetën fetare islame në RMV? Gjithkush që 
pranon të jetë person publik duhet të ketë të 
qartë se publiku do të merret me të. E personi 
publik është që ta bind publikun publikisht se 
është i mirë dhe jo me kërcënime, me intriga 
e me procese gjyqësore. Shaqir Fetai frikën 
më të madhe duhet ta ketë se një ditë vetë do 
të përfundojë nëpër ato procese të cilat me 
shumicë i ka ushqyer dhe i ka mësuar vetë! Çka 
të mbjellësh atë do të korrësh! Kurse Shaqir Fetai 
e di mirë se çfarë ka mbjellë! Nëse është i bindur 
se ka mbjellë “farën e mirë” nuk ka nevojë të jetë 
kaq shumë paranojak!

/TETOVASOT/04.02.2025/



442

Shaqir Fetai pa puls, “u kry seni”!

 “Atyre do t’u jepet shpërblim i dyfishtë, për shkak 
të durimit që kanë treguar. Ata e zmbrapsin të 
keqen me të mirë, ndajnë lëmoshë nga ajo që u 

kemi dhënë Ne.” (El Kasas, 54)

Nga Jasir Jashari

I.
Në një “filozofemë” të fundit Shaqir Fetai paska 
zgjedhur që të na “ligjërojë” mbi durimin! I 
motivuar nga durimi i guximtarëve të cilët, 
natë e ditë ia tregojnë padurueshmërinë, 
paqëndrueshmërinë dhe paburrërinë Shaqir 
Fetait me të cilat karakteristika njihet tashmë 
në shoqëri. Këta të guximshmit, tash e dhjetë 
vite veprojnë durueshëm, pa u ngutur dhe pa 
intriga. Sepse, durimtarët e Lëvizjes mbështeten 
në Kuranin Famëlartë ku Allahu xh.sh. thotë: 
“Prandaj duro! Durimi yt është vetëm me 
ndihmën e Allahut. Dhe mos u pikëllo për ta e 
mos u ngushto për shkak të dredhive të tyre!” 
(En Nahl, 127) Fundja, durimi është guximi 
për të ndryshuar gjërat që mund t’i ndryshosh. 
Mbi këtë durim shkruan Shaqir Fetai, madje 
edhe thotë: “durimi është hapsirë e argumentit, 

analizës, qasjes, mendimit, qetësisë, urtësisë, 
mençurisë, vendosshmërisë”! Ku e ka hasur këtë 
koncept mbi durimin Shaqir Fetai nëse jo te 
drejtuesit e Lëvizjes Myslimane për Reforma në 
BFI! Ky proces është jetik për Institucionin tonë 
të cilën aktualisht po e vjelin dofarë grykësa që 
frymojnë me intriga dhe që jetojnë prej intrigave, 
ndonëse, ngjashëm si munafikët, thirren në 
mësime kuranore dhe në praktikat e Pejgamberit 
tonë të dashur, Muhamedit s.a.v.s. Kush 
analizon, kush ka qasje objektive, kush ofron 
mendime dhe zgjidhje islame, kush shquhet me 
qetësi, urtësi e mençuri si pasojë e durimit të 
porositur nga i Madhi Zot, përveçse drejtuesit 
e Lëvizjes Myslimane për Reforma në BFI, për 
durimin e të cilëve shkruan me pietet edhe 
Shaqir Fetai. Me gjasë i paska filluar “PULSI” 
dhe po e ndjenë durimin i cili i mungon atij. Po 
ta kishte durimin Shaqir Fetai, do të logjikonte 
ndryshe, do t’i pranonte “selamet” për takime 
vëllazërore dhe për dakortësime për t’i zgjedhur 
problemet qetë, me durim e maturi, dhe nuk do 
t’i interpretonte ato si “nënshtrim të armikut”! 
Tash “u kry seni”, është tepër vonë dhe, 
shpërfytyrimi i vetëvetes nga munafiku e 
intriganti në “durimtar” është sa naive aq edhe 
fallce! Durimi pa pendesë është nocion i thatë! 
Një Zot e di, mbase edhe ka nisur të reflektojë 
dhe ka nevojë edhe për pendesë Shaqir Fetai 

kur thotë se “nga vetja duhet të largohet 
xhelozia, egoizmi, emocionet (!), interesi dhe 
t’i jepet përparësi argumentit, maturisë që e 
shton durimin”! I padurueshmi Shaqir Fetai në 
mungesë të këtyre vlerave gjithmonë e zgjodhi 
gjyqësorin duke e dëmtuar rënd buxhetin e BFI-
së të themeluar nga fitri e zeqati për zhvillimin 
e jetës fetare islame dhe jo për mbushjen e 
xhepave të gjykatoreve e të avokatëve pjesëtarë 
të familjes! Është mirë që Shaqir Fetai lakmon 
në durimin e “armiqve” të vet dhe, më në fund 
bëhet i logjikshëm duke u dorezuar para durimit 
të tyre. Para durimit thyhen të gjitha forcat e 
errta dhe, e keqja, e liga, largohen vetëm me të 
mirën e durimtarit. 
Kështu na mëson edhe ajeti 54 i sures El Kasas: 
“Atyre do t’u jepet shpërblim i dyfishtë, 
për shkak të durimit që kanë treguar. Ata 
e zmbrapsin të keqen me të mirë, ndajnë 
lëmoshë nga ajo që u kemi dhënë Ne.”

II.
Kur të kaplon vetmia, shtohet pikëllimi. Vetmia 
dhe pikëllimi janë dy helme që e vdesin shpirtin, 
që e ndrydhin logjikën ndaj dhe kemi veprime 
anormale që shfaqen te depresionistët. Kjo 
situatë tejkalohet vetëm, duke qenë i shoqëruar, 
qoftë edhe për një moment. Personat e këtillë, 
që vuajnë nga vetmia dhe pikëllimi, kërkojnë 

shoqërim, këtë shoqërim mund ta paguajnë 
edhe me darka e dreka në “Panorama”, vetëm e 
vetëm që mos të ndjehen vetë. Kur teprohet me 
pagesa të padhimbshme, atëherë, ftohen njerëz 
në çaj e kafe-muhabet. Kur nuk të vinë të urtit e 
të mençurit atëherë thërret kalamaj, me rëndësi 
është që i vetmuari e i pikëlluari të argëtohet, 
të rrëfehet para dikujt që do ta “madhërojnë” 
e do ta pranojnë si “kristal” ndonëse brenda 
e jashtë i palarë e i bërë pis. Ju kujtohet se si 
Shaqir Fetai e shterri këtë kontigjent me njerëz 
që i mblidhte nga rruga e nga pazari për t’i 
qerasur me çaj BFI-je e jo të shtëpisë së vet! 
Tanimë ky kontigjent ose është sosur ose i 
shmangen pasi e kanë kuptuar se, ndeja me të 
është përplot me hile. Medresantët janë shtresa 
më e ndershme e shoqërisë sonë: janë të pastër, 
përplot me ambicie të shëndosha, janë përplot 
me respekt ndaj profesorëve, janë të moralshëm 
e të përkorë para komunitetit të teologëve në 
të cilën grup do të përfshihen edhe vetë ata. 
Ndaj dhe i përgjigjen ftesës së Shaqir Fetait që 
të shkojnë e ta vizitojnë “reisin”! Dhe, pastaj, 
“reisi” i tyre fryhet e mufatet si gjelat e detit 
duke u rrëfyer se sa “i rëndësishëm” që është, me 
aq shumë “peshë” sa nga graviteti i tij tërhiqen 
të mëdhenj e të vegjël, pleq e të rinj! Pra, ky nuk 
e koncepton si respekt të tjetrit, por si rëndësi të 
(pa)personalitetit të vet. 

Ai ka nevojë për vizita në zyre (dhe jo në 
shtëpi të vet), sepse ka nevojë për ta dëshmuar 
“madhështinë” e vet prej lili-puti!

III.
Shaqir Fetai na informon se dje, fill pas takimit 
të Ali Ahmetit me ambasadorin e Shqipërisë në 
Shkup, i njëjti e paska pritur në takim edhe atë! 
Hajde, për pritjen e Ali Ahmetit është krejt e 
qartë, e natyrshme dhe e domosdoshme, por, 
a ka “turk” që e shpjegon arsyen e takimit 
të Shaqir Fetait me ambasadorin?! Të gjitha 
analizat çojnë te një konstatim: Blloku politik 
shqiptar në qeveri është në bashkëpunim të 
ngushtë me VV-në e Albin Kurtit, i cili haptazi 
ka kritikuar politikat jofrytdhënëse të BDI-
së për shqiptarët e Maqedonisë! Tani, meqë 
Shaqir Fetai është instalacion i BDI-së së Ali 
Ahmetit në krye të BFI-së, atëherë i bie që ai 
është i kotë edhe për strukturat qeveritare të 
Kosovës. Pradaj Shaqir Fetai mundohet të 
gjejë strehë te institucionet e Shqipërisë, e cila 
drejtohet nga Edi Rama, i cili është në miqësi 
të ngushtë me Ali Ahmetin e në “armiqësi” të 
përhershme me Albin Kurtin. Aty ku është Ali 
Ahmeti aty është edhe Shaqir Fetai! Që të dy 
miq të Kryeministrit shqiptar, Edi Ramës. Por, 
Edi Rama mik të ngushtë e ka edhe Aleksandër 
Vuçiqin! Ndërsa Ambasadori shqiptar, miku i 

ngushtë i zëvendësikryeministrit të Maqedonisë 
së Veriut, Arben Fetait, djali i ish-presidentit 
Rexhep Mejdani, është puro shqiptar, i cili, ja 
që ka gjetur kohë që t’i shpjegojë Shaqir Fetait 
se vlera e shqiptarit qëndron në kohezionin e tij 
për bashkëjetesë të përhershme ndërfetare, dhe 
jo në sektarizimin dhe përçarjet e trungut fetar 
islam siç e ka lejuar, toleruar dhe ushqyer Shaqir 
Fetai në RMV! Zoti nuk na do kështu, aq më pak 
nëse keqpërdorim pozitat dhe amanetin e huaj 
(fitrin dhe zeqatin) për t’i zbrapsur “armiqtë” 
imagjinar të paranojakut, o Shaqir Fetai!

/TETOVASOT/06.02.2025/

Angazhim i vakët për Muajin e 
Ramazanit

Shaqir Fetai i mblodhi myhybtë e vet me të cilët 
paska vendosur që ta miratojë një 

“plan-program” për Muajin e Bekuar të 
Ramazanit, i cili konsiston në 12 pika! 

Askund nuk nënvizohen aktivitetet paraprake 
dhe parapërgatitjet e nevojshme për bërjen e një 

programi të denjë për këtë Muaj të Bekuar

Nga Mahir Rexhepi

Ndërmendet Shaqir Fetai dhe i kujtohet se po 
na afrohet Ramazani ndërsa duhet të dalë me 
një “program” sa për të thenë se “pa ne” ky muaj 
nuk vjen fare! E mbledh “rijasetin” e vet plot me 
“llutkica” e marioneta dhe, aty për aty, hartojnë 
disa pika qesharake, të cilat dëshmojnë për një 
sjellje nonshalante, për një injorim tërësisht të 
Muajit të Bekuar, për një deorganizim total si 
dhe për një ekzistencë formal por dhe të kotë 
të Institucionit të BFI-së. Në këtë mbledhje 
komike qenka dhënë edhe betimi i “myftiut” të 
ri të Tetovës (pamjet nga kjo “ngjarje” edhe pasi 
i botuan, i fshinë!!!) Nga u.d. kalon në “myfti të 
plotëfuqishëm”! Një gjest që flet për mohim të 

organit të Myftinisë së Tetovës, një gjest që flet 
se “Gostivari vendos për Tetovën” 
(siç ka qenë historikisht dhe tradicionalisht), një 
gjest që flet se, Shaqir Fetai, është mbi gjithçka 
dhe, kush nuk e pranon këtë fakt do ta ketë 
fatin e Qani Nesimit! Askush nuk propozoi 
kandidatë për myfti të Tetovës, askush në Tetovë 
nuk u përcaktua për përfaqësues të vetin në 
Rijaset, por, si diktator do të imponohet Shaqir 
Fetai me zgjidhjet e veta prej avdalli! Këtë e 
bën për të pasur një person të cilin do ta flijojë 
një ditë për ta qetësuar Tetovën. Shaqir Fetait i 
duhet një person që do ta flijojë dhe, ky person 
do të jetë marioneta Selver Xhemaili. Një ditë, 
për t’u arritur kompromisi në mes të Rijasetit dhe 
Myftinisë së Tetovës, do të kërkohet “pika zero”, 
respektivisht, kthimi në Kushtetutë, që do të 
thotë, shkarkim i të ngarkuarit centralist, Selver 
Xhemaili, dhe, respektim të organit të Myftinisë, 
i cili do të ketë mundësinë që në Rijaseti t’i 
dërgojë tri propozime për të zgjedhur njërin 
dhe për t’u dekretuar nga reisi! Pa kompromisin 
“Selver Xhemaili” nuk do të ketë zgjidhje, por, 
detyrim të Shaqir Fetait për dorëheqje për shkelje 
të Kushtetutës! Pra, “myftiu” që dha betimin 
në këtë mbledhje të “rijasetit” do të shërbejë si 
jorgan për t’i mbuluar pisllëqet e Shaqir Fetait. 
Le të ndalemi pak edhe te pikat e “rijasetit”, në të 
cilën paskan marrur pjesë të gjithë myftitë 

(hajde rrenë hajde), me përjashtim të myftiut 
të Kumanovës dhe të Kërçovës! Kjo mbledhje, 
mbi të gjitha, dëshmon për çorientimin total 
të Shaqir Fetait, për amatorizmin e skajshëm 
të tij, për paaftësinë e tij absolute në drejtim 
dhe në menaxhim me jetën fetare islame. Ja, 
dymbëdhjetë pikat e “rijasetit” (si dymbëdhjetë 
apostujt e Krishtit!) që i paskan miratuar në 
këtë mbledhje si plan-program për Ramazanin 
1446/2025, i përgatitur nga sektorët 
(sili sektor?!) i “rijasetit” të Shaqir Fetait:
Parapërgatitje për muajin e Bekuar të Ramazanit
Vizita e xhemateve nga ana e operativës
Vizita e xhemateve nga ana e nëpunësve 
fetarë – imamëve dhe vaizëve
Organizimi i tribunave
Organizimi i manifestimeve për nderë të ditëve të 
dalluara
Programi i aktiviteteve në mjetet e informimit
Aktivitete për gjininë femërore
Aktivitete fetare në bashkëpunim me diasporën
Angazhimi i nxënësve të Medresesë dhe studentëve 
të F.SH.I
Leximi i Kur’anit Famëlartë (mukabeles)
Shtypja e fletëpagesave të Sadekatul – Fitrit
Qarkorja e cila ngërthen vendime të rëndësishme 
të dalura nga mbledhja dhe të njëjtat të realizohen 
gjatë Muajit të Bekuar të Ramazanit në tërë 
territorin e Republikës së Maqedonisë së Veriut. 

Do me thënë, plan-programi parasheh 
parapërgatitje për Muajin e Bekuar të 
Ramazanit?! Edhe dy javë Ramazani dhe akoma 
nuk kanë filluar parapërgatitjet, të cilat, në 
realitet do të duhej të fillonin që në përfundim 
të Ramazanit të kaluar. Si mund të hartohet 
një program për Ramazanin ndërkohë që 
akoma nuk kanë nisur parapërgatitjet, nuk janë 
paraparë aktivitetet dhe veprimet fetare që duhet 
të përfshihen në atë program. Ose, si mund që 
parapërgastitjet të shërbejnë si “materie” e plan-
programit tashmë të miratuar? A thua çfarë 
programi paskan miratuar marionetat e avdallit?! 
Vizita e xhemateve nga ana e operativës, nga ana 
e nëpunësve fatar – imamëve dhe vaizëve?! 
Do me thënë që institucionalizohet një vizitë 
e tillë e cila duhet të kryhet një herë në vit, 
vetëm për Ramazan? Imamët dhe operativa në 
mesin e xhematit obligohet vetëm për Muajin 
e Ramazanit, edhe kjo duhet të bëhet sipas 
“programit” që do ta miratojnë marionetat e 
Shaqir Fetait! Organizimi i tribiunave?! 
Do të duhet të organizohen tribuna por, se çfarë 
tribunash, çfarë temash duhet të trajtohen, ku 
dhe kush do t’i trajtojë, këtë do ta mësojmë një 
orë para se të nisin emisioni fetare televizive! 
Kapitull më vete qenka edhe prezantimi i 
aktiviteteve në media! Kjo çështje duhet të 
jetë program i mediave dhe jo i “rijasetit” të 

Shaqir Fetait, sepse pastaj i bie që mediat janë të 
centralizuara të cilat gjenden në duart e Shaqir 
Fetait dhe që kontrollone ekskluzivisht prej tij. 
Uh sa do ta donte këtë avdalli! Aktivitete për 
gjininë femërore! Ndërsa në plan-programin për 
Muajin e Ramazanit të cilin e paskan miratuar 
marionetat e Shaqir Fetait nuk dihet fare se cilat 
do të jenë ato aktivitete, çfarë aktivitetesh do 
të zhvillohen, asnjë detal nga plani zhvillimor 
i këtyre aktiviteteve. Për pasojë nuk dihen nëse 
këto aktivitete do të jenë vërtetë të përqendruara 
në fuqizimin e gruas dhe theksimin e rëndësisë 
së saj në komunitet, apo janë thjesht aktivitete 
të formalizuara që i shtojnë peshë strukturës 
burokratike të “rijasetit” të Shaqir Fetait? 
A guxon të jetë si “kapitull” i veçantë 

“Shtypja e fletëpagesave të Sadekatul – Fitrit”!!! 
Një fjali e tillë të përfshihet në një plan-program 
festiv?! Epo kjo nuk flet për asgjë tjetër përveçse 
për idiotizmin e skajshëm të moskokëçarësit të 
jetës fetare islame, Shaqir Fetait? Shtypja e këtyre 
fletëpagesave duhet të ketë rregullore të veçantë, 
duhet të ketë vendime e procese pune që do të 
dëshmojnë se u zgjodh shtypshkronja më e mirë 
dhe më e besuar për këtë aktivitet, të dihet me 
kohë se, a do të ketë blloqe të tjera fletëpagesash 
apo do të jenë një, që do të mbajnë firmën e të 
vetmës shtypshkronjë. Sepse, më parë ka pasur 



453

myftini që kanë shtypur vetë fletëpagesa dhe 
që i kanë shpërndarë ato që kanë qenë “pirate” 
ndërsa të Rijasetit i kanë kthyer mbrapsht si të 
parealizuara. Kështu është vjedhur masovikisht 
fitri dhe, me gjasë, kjo traditë do të vazhdojë 
edhe më fuqishëm me Shaqir Fetain. Cili plan-
program në botë përfshjinë paraprakisht edhe 
“qarkore” në të cilat do të ngërthene vendime 
e urdhëresa që do të dalin e miratohen përgjatë 
Muajit të Ramazanit? Kjo flet për mosseriozitetin 
dhe amatorizmin e skajshëm të Shaqir Fetait, i 
cili mundohet të bëjë “punë të mëdha” sa për 
t’u eksituar me vetëlavdërimin “se sa i madh 
që është”! “I madh” mbase por, tërësisht i 
zbrazët, bosh dhe, si i tillë, jashtëzakonisht i 
rrezikshëm dhe detronizues i jetës fetare islame 
institucionale. Meqë ra fjala, a mund të na thotë 
Shaqir Fetai se pse akoma BFI nuk ka dalur me 
“Imsakinë” e vet, ndërkohë që po shpërndahen 
gjithandej ato të shoqatave e të kompanive të 
ndryshme?

/KOMBETARE/12.02.2025/

Skandalet përshpejtojnë degjenerimin

Llojet e ndryshme të skandaleve mund të flasin 
për paaftësi apo edhe për veprime të qëllimshme 
shkatërrimtare. Skandalet financiare janë më 
të rrezikshme, ndaj, shoqëritë kanë menduar 
për një institucion: policinë financiare e cila i 

kreh institucionet, firmat, organizatat, shoqatat 
etj. Skandalet përshpejtojnë degjenerimin, 

shkatërrimin e gjithçkafit të ndërtuar me djersë, 
gjak e mund

Nga Mevlude Bajrami

Vite më parë, mediat e vendit informuan për 
kapjen e “reis” Shaqir Fetait me një shumë prej 
700 mioj euro në pikën kufitare “Tabanoc” duke 
kaluar për në Serbi! Kurrë as nuk u demantua 
lajmi por as nuk pati ndonjë informim shtesë 
zyrtar. Kohë më parë, njëri prej myftive të 
Shaqir Fetait na qenka kapur në aeroport të 
Shkupit me mbi 20 mij euro, kurser këto ditë 
policia financiare i paska “rënë në qafë” njërit 
“shef të financave” të një organi të Institucionit 
që drejton Shaqir Fetai. 
Nga brenda BFI-së flitet se ekzistojnë fletore të 
tëra me shënime ku janë evidentuar personat 
që kanë marrur huha e që kurrë nuk i kanë 

kthyer në arkën e BFI-së. U shkrua se në njërin 
objekt të një myftiu të Shaqir Fetait u gjet 
“malla haram” dhe për këtë nuk u raportua 
se u morën masat konkrete. Miliona euro u 
humbën nga mosrealizimi i qendrës tregtare 
në mes të Gostivarit, nga mosrealizimi i selisë 
së BFI-së në Kala të Shkupit, nga mosndërtimi 
i Hotelit si dhe nga zhvatja e banesave nga 
kompleksi i banesave në bakëfin e BFI-së, ish-
Komunaleci. Një skandal i tmerrshëm është 
edhe keqmenaxhimi me bonot në vlerë të cilat 
ishin mjete të dedikuara për kthimin e vakëfit 
nga ai vakëf i cili nuk u denacionalizua. Të gjitha 
u shpenzuan për qejfe e ahengje, për lluks-iftare 
e për shëtitje aristokrate. Një tjetër problem i 
trishtueshëm është edhe keqpërdorimi nga 
pozita zytrare i makinave zyrtare të cilat janë 
përdorut edhe për shëtitje të familjeve nëpër 
pushime verore. Natyrisht, keqpërdorim dhe 
shëtitje private llogaritet edhe shkuarja në 
shtëpi apo ardhja në punë me makina zyrtare, 
ndërkohë që shpenzimet e rrugës paguhen në 
çdo organizatë. Paramendoni dy-tre makina 
zyrtare të BFI-së sa naftën e kanë harxhuar duke 
i bartur te poshtë e përpjetë zhvatësit, të cilët, 
pas orarit të punës makinat zyrtare duhet t’i lënë 
në oborr të Institucionit. Rreth 2000 litra naftë 
(bensin) për një makinë i kanë shpenzuar për 
një vit vetëm në rrugën Shkup-Gostivar. 

Për pesë vite njëra makinë ka shpenzuar mbi 
10 ton naftë, edhe tjetra po kaq! Më shumë se 
20 ton naftë janë shpenzuar në rrugën Shkup-
Gostivar me makinat zyrtare, të cilat guxojnë 
të preken vetëm gjatë orarit të punës dhe në 
udhëtim zyrtar! A ka guxim të na thotë dikush 
se sa është çmimi i realtë i haxhit, sa shpenzohen 
e sa fitojnë njerëzit e Shaqir Fetait. Pse nuk 
bëhen kurrë publike kontratat që nënshkruhen 
për dhe gjatë haxhit? Pse vazhdimisht thuhet se 
do të publikohen emrat e atyreve që paguajnë 
kurbana ndërsa madje nuk dihet as sa therren 
e ku shkojnë! Pse nuk ka falënderim publik 
edhe për ata që paguajnë zeqat si për ata që falin 
vakëfe?! Toka, objekti, nuk futet në xhep, ajo 
shihet, ndërsa paratë futen në xhep e 
“i ha ujku”! Skandal i trishtë ishte edhe publikimi 
i informatës se Shaqir Fetai ka pagën mujore 
prej 7500 euro! Shaqir Fetai këtë asnjëherë nuk 
e demantoi, nuk e pa të udhës që “ta udhëzojë” 
gazetarin dhe ta demantojë duke ia nxjerrur dhe 
bërë publike pasqyrën e rrogës që të dihet një 
herë e mirë se sa paguhet ai. Ndërsa ky e zgjodhi 
rrugën e “padisë për shpifje” dhe zgjidhjen e 
problemit me gjyq. Gjykimet janë shumë të 
kushtueshme, kurse Shaqir Fetai në proces 
ka me dhjetra gjykime! Kjo flet se ai është pa 
forcën e argumentit, është pa forcën e zgjidhjes 
së problemeve përmes bisedave vëllazërore, pa 

dëshirën dhe gatishmërinë e transparencës, 
ashtu siç duhet t’i ketë hije një fetari! Shaqir 
Fetai paguan shuma parashë marramendëse për 
gjykime e për avokatë, por ama asnjë lek nuk e 
ka nga xhepi i vet. Ai mundohet që ta shplajë 
fytyrën e vet të zezë përmes parave të BFI-së, të 
grumbulluara nga anëtarësia, fitri e zeqati si dhe 
nga kontributet e ndryshme të myslimanëve të 
vendit. Skandal për burgosje të menjëhershme 
është edhe çmimorja për shërbimet fetare që 
po qarkullon këto ditë në opinion. Myslimani 
paguan anëtarësi, paguan, fitrin, zeqatin, jep 
çdo xhuma para në hasër dhe, nëse vdes, duhet 
të paguajë plus para nëse dëshiron t’i këndohet 
“temxhiti”! Vëllezërit myslimanë falin toka për 
varrosjen e myslimanëve, ndërsa “organet” e 
Shaqir Fetait varrezat i shesin, madje me një 
shumë të papërballueshme për myslimanët e 
vendit. Të gjitha këto skandale si dhe një sërë 
skandalesh të tjera që do të mund të zbardheshin 
nga një kontroll i policisë financiare, flasin për 
një moment vendimtar, për një nevojë imediate 
për reforma të thella në këtë Institucion, duke 
i kapur zhvatësit, madje edhe ata zhvatës që i 
vodhën bursat e studentëve, me qëllim që të 
shpëtojë ky Institucion të cilit i duhen vite e 
vite zhvillim që të vie në derexhenë ku ishte 
para se ta kapin këta hajna të pangopshëm. Ata 
që lejojnë që zhvatësit të rrinë në krye të këtij 

Institucioni, ata që lejojnë që të fusin brenda 
hajna të paskrupullt, ndërkohë pa iu nënshtruar 
“vetingut” të policisë financiare, të gjithë ata 
në fakt e përceptojnë BFI-në si bahçe pa Zot 
ku mund të zhvatet e vidhet pa pësuar kurrfarë 
pasojash! Kjo mendësi është shumë e rrezikshme 
dhe kurrë nuk do të sjellë prokopi! Koha është 
për veprime e vendime të mençura, kombëtarisht 
të pjekura dhe fetarisht të pranueshme!

/KOMBETARE/14.02.2025/

Influenceri i mëkatshëm si manipulator 
serik

Edhe një “filozofemë” e Shaqir Fetait prej atyreve 
që ta ngjallin krupën e të ngacmojnë të vjellat! 

Shaqir Fetai tashmë është i njohur si manipulator 
serik, i cili krejt karrierën e vet e ka ngritur mbi 
manipulime, mashtrime dhe urrejtje. E synon 

devotshmërinë përmes manipulimit dhe jo përmes 
respektimit të djersës, kontributit, angazhimit të 
secilit që janë qindra herë më të mëdha e më të 
forta se interesat meskine të këtij farë “reisi” të 

instaluar dhunshëm nga qarqet joislame

Nga Mahir Rexhepi

Manipulanti e nis shkrimin me një fjali prej 
“lideri”, ndërsa, menjëherë në fjalinë e dytë 
rrëshqet në batllëk! Nga goja e tij del fraza prej 
“Melaqes së Stançiqit: gjithçka në organizimin e 
jetës fetare qenka e shenjtë! Sa e respekton dhe 
sa e do këtë të shenjtë Shaqir Fetai? Si është sjellë 
me këtë të shenjtë, me ata që kanë dhënë mund 
e djersë për të qenë organizimi i jetës fetare të 
shenjtë! Po cili është raporti i Shaqir Fetait me 
“të shenjtën” e organizimit të jetës fetare? A ishte 
i shenjtë edhe ai sukses, ajo e arritur, ajo punë 



460

kolosale e kryer në kohën e atij të cilit Shaqir 
Fetai ia nguli thikën pas shpine? Të shenjtën 
Shaqir Fetai nuk e do, sepse e shenjta e pengon, 
sepse i del top gjembash e shkurrash nëpër këmbë 
në rrugën e kaluar si bashkëpunëtor i UDB-së. 
Çdo gjë e shenjtë, çdo e arritur e shenjtë në BFI 
për UDB-në ishte e rrezikshme, e pështirë dhe 
diçka që duhej të rrënohej e të harrohej! Ato 
punë e suksese të shenjta u arritën me njerëz 
të devotshëm e vetëmohues para çfarëdo sfide 
që ngritej për ta penguar organizimin e jetës 
fetare islame në vend. Pikërisht këta njerëz 
që ndikuan në organizim të shenjtë sot nuk i 
ke në BFI, të gjithë janë të dëbuar nga Shaqir 
Fetai, të përndjekur e të tradhëtuar si “armiq të 
popullit”, ndonëse kurrë nuk e gjeti “kurajon e 
shenjtë” për të folur për secilin e për të treguar 
arsyet e shëndosha se pse i largoi nga BFI! A ishte 
kontributi i tyre i pamohueshëm në arritjen e 
sukseseve të pamohueshme, apo ishte tradhëtia 
e tyre dhe nëpërkëmbja e këtyre të arriturave, 
për ç’gjë Shaqir Fetai asnjëherë nuk u shpreh! 
Është shenjë devotshmërie edhe zbardhja e 
veprimeve subversive që janë ndërmarrë për ta 
njollosur atë të shenjtë që është arritur përgjatë 
aktiviteteve që nga viti 1991 e deri në maj të 
vitit 2020 kur ndodhi tradhëtia e madhe! Tutje, 
Shaqir Fetai mundohet të manipulojë me fjalë 
ndërsa ngatërrohet në logjikën e vet të përciptë, 

të palogjikë: “E kam thënë dhe po e përsëris, 
besimtarët e ketij vendi janë të mrekullueshëm, 
sepse gjithçka që bëhet në organizimin e jetës fetare 
është rezultat i besimtarëve tanë të udhëhequr nga 
ulematë islam, muftinitë në krye me Myftiun dhe 
nëpunësit administrativ”! Besimtarët qenkan 
të mrekullueshëm sepse po u drejtuakan nga 
ulemaja, myftinjtë dhe nëpunësit administrativ 
të Shaquas!!! Për kë e ka fjalën Shaqir Fetai, për 
vete, për marionetat e tij, për “posllushnikat” 
të cilëve u mungon edhe grami më i vogël i 
personalitetit? Po ata myftinjtë e më hershëm, 
ata reisat, ata nëpunës administrativë, të cilët 
ishin kontribues të pamohueshëm në ngritjen 
dhe avancimin e jetës fetare islame në vend, këta 
a nuk ishin të mrekullueshëm? 
Nëse po – pse i largoi, i suspendoi, i ndërroi, i 
poshtroi Shaqir Fetai? Sepse, avdalli mendon se 
gjithçka ka filluar dhe duhet të fillojë me Shaqir 
Fetain, i cili, në të kaluarën e organizimit të jetës 
fetare islame ishte bira e fundit e kavallit, loloja 
me të cilin argëtoheshin të gjithë nëpunësit! 
Natyrisht, të gjithë e kishin pasur keq, sepse ia 
nënvlerësuan aftësinë satanike për të mbajtur 
lidhje me një nga organizatat më të rrezikshme 
dhe më të tmerrshme kundër shqiptarëve dhe 
islamit në përgjithësi, organizatë kjo që do ta 
shpërblejë për kontributin satanik! Kah fundi 
“i filozofemës” bajate që nuk shpreh asgjë tjetër 

përveç manipulimit serik të Shaqir Fetait, i 
mjeri thotë:
“Nuk ka kënaqësi më të madhe se kur je në mesin 
e besimtarëve tanë, në vend apo jasht vendit.” 
Shaqir Fetai ndjehet i kënaqur në momentet 
kur vetë ai por edhe të dërguarit e tij sa herë 
që dalin në diasporë injorohen prej besimtarëve 
tanë, ngelin rrugëve të Prëndimit? Ndërsa dikur 
të dërguarin e BFI-së apo ish-reisin e prisnin 
me nga 15-20 vetura nëpër aeroporte duke ju 
afruar mundësira akomodimi nga më dinjitozet! 
Pastaj, a guxon Shaqir Fetai të kënaqet, bie fjala, 
në një pjesë bukur të madhe të besimtarëve 
nga Myftinia e Tetovës, apo, ata që nuk e duan 
Shaqir Fetain nuk janë myslimanë! A guxon ky 
të kënaqet në një pjesë të xhematit në Strugë, 
në Kumanovë, në Shtip, në Veles, në Kërçovë, 
Shkup, në Çair, në Dibër…? Ky sa herë që 
urrehet shpreh kënaqësinë për këtë urrejtje, 
ndjehet i lumtur dhe jashtëzakonisht me fat! 
Kjo flet se ai nuk e do dashurinë e xhematit, 
të besimtarëve, por ua do taksat fetare! Krejt në 
fund, avdalli thotë:
 “Andaj, bëhuni shërbetor të popullit-besimtarëve, 
se ata me punën e tyre janë të afërmit e Zotit.” 
Po shërbëtori i UDB-së i afërmi i kujt është?”

/1KLIKLARG/18.02.2025/

Raport infantil para “kukullave”

Këto ditë Shaqir Fetai paska organizuar 
mbledhjen e Kuvendit të BFI-së, përplotë me 

figura statike, para të cilit paska raportuar për 
aktivitetet e veta, të organeve të tij si dhe i paska 
miratuar llogaritë përfundimtare për vitin 2024 
dhe paskësh planifikuar buxhetin e vitit 2025. 
Por, çka flet ky raport kaq amator, kaq provizor 
dhe kaq naiv? Fshehje e së vërtetës apo injorim i 

skandaleve të turpshme?

Nga Mr. Eset Shaqiri

Edhe një herë Shaqir Fetai pati rastin që ta 
shprehë gjithë talljen e vet me organet e BFI-së, 
sidomos me Kuvendin e saj! I thirri kuvendarët 
për të raportuar në mënyrë sa më “transparente” 
por që, të pranishmëve i tha se për të gjitha ato 
aktivitete qenka botuar një libër si dhe buletini 
vjetor ku mund të lexojnë për aktivitetet e tij 
si dhe të organeve të tij! A pranohen librat e 
buletinet si “faqe” të raporteve të cilat duhet 
të jenë shumë koncize dhe të sakta? Po pse të 
botohet libër e buletine kur informacionet mbi 
aktivitetin e kotë të Shaqir Fetait publikohen si 
në paçavurën zyrtare të BFI-së ashtu edhe në fb-
un personal? Po si guxon që të konstatojë se i 

paska bërë 17 aktivitete për të cilat do të botojë 
libër, ndërsa nuk flet se cili ishte impakti i këtyre 
aktiviteteve mbi BFI-në dhe mbi institucionet 
dhe organet e saj? Shaqir Fetai nuk është 
serioz, është tepër i hutuar, madje aq shumë i 
trullosur sa edhe vizitat e të huajve i koncepton 
si aktivitete të tij personale? Le ta bëjmë një 
analizë më të thuktë mbi këtë kuazi-raport që 
kohë më parë na ra në dorë! Analiza kritike e 
raporteve të prezantuara para kuvendarëve të 
BFI-së dhe pasqyra e aktivitetit të BFI-së bëhet 
duke i vënë në dyshime disa aspekte dhe duke 
i konsideruar ato si amatoreske dhe sharlatante 
për disa arsye:

Mungesa e transparencës dhe detajeve të 
thelluara: 
Në raportin që është prezantuar, është 
përmendur në mënyrë të përgjithshme se janë 
realizuar 17 vizita jashtë shtetit dhe 28 aktivitete 
brenda vendit, por nuk janë dhënë detaje të 
mjaftueshme për natyrën dhe objektivat e këtyre 
aktiviteteve. Përdorimi i shifrave të përgjithshme 
pa specifikime të qarta mund të krijojë dyshime 
mbi seriozitetin e raportit dhe mund të hidhet 
dyshim mbi efikasitetin dhe realitetin e këtyre 
aktiviteteve. Pse u bënë ato vizita? Cili ishte 
impakti i këtyre aktiviteteve mbi BFI-në dhe, 
përgjithësisht, mbi jetën fetare islame në RMV? 

Sa kushtuan këto aktivitete dhe cila ishte dobia 
apo përfitimi prej tyre? Kjo flet se Shaqir Fetai 
tashmë është në fazën e zhvillimit të aktiviteteve 
që do të ndikonin sado pak në përmirësimin e 
imazhit të vet personal, të cilin e ka tepër shumë 
të njollosur.

Aktivitetet ndërkombëtare të theksuara pa 
impakt të dukshëm: 
Raporti përmend vizita të shumta 
ndërkombëtare, si për shembull ato të ministrave 
të Arabisë Saudite dhe Turqisë, por nuk është e 
qartë se si këto vizita kanë ndikuar në zhvillimin 
e BFI-së dhe në përmirësimin e kushteve për 
besimtarët. Të dhënat rreth këtyre aktiviteteve 
janë të paspecifikuara dhe nuk janë ofruar 
asnjë informacion mbi pasojat e mundshme 
pozitive apo edhe negative për organizatën ose 
komunitetin.

Përgjigja e shpejtë dhe e paargumentuar ndaj 
raporteve financiare:
Raporti financiar është miratuar pa pasur 
një debat të thelluar dhe pa një analizë të 
hollësishme. Prezantimi tabelar mund të jetë 
një mënyrë për të mbuluar mungesën e një 
shqyrtimi të kujdesshëm, duke bërë të vështirë 
për pjesëmarrësit të verifikojnë nëse burimet 
dhe shpenzimet janë përdorur në mënyrë të 

duhur dhe transparente. Shumë herë, mungesa 
e diskutimeve të detajuara dhe miratimit të 
shpejtë të raporteve financiare krijon mundësinë 
që të shfrytëzohen mjete të BFI-së për qëllime 
personale ose për projekte që nuk sjellin dobi 
reale për organizatën.

Fokusimi te figura autoritare dhe mungesa e 
rishikimit kolektiv: 
Në raport, shumë theks është vënë tek figura 
e “reisit” dhe aktivitetet e tij, duke krijuar një 
perceptim që organizata ka shumë varësi nga një 
individ, dhe jo nga një ekip kolektiv që mund 
të ofrojë një zhvillim më të qëndrueshëm. Ky 
fokus te një person i vetëm mund të shihet si një 
tentativë për të krijuar një kult të individit dhe 
të zbehë rëndësinë e veprimeve dhe vendimeve 
kolektive të organeve të BFI-së.

Mbrojtja e vakufit dhe interesat për pasuritë 
e BFI-së:
Ndërsa është përmendur mbrojtja e 
paprekshmërisë së pasurisë së vakufit, nuk 
janë dhënë asnjë shpjegim ose detaje konkrete 
për mënyrën si po realizohet kjo mbrojtje. 
Nuk është diskutuar qoftë edhe një fjalë mbi 
praktikat tashmë të zbardhura të personave 
rreth Shaqir Fetait të cilët janë dëshmuar si 
ekspertë për ta vjedhur, dëmtuar e tëhuajësuar 



467

vakëfin! Kjo është një çështje me rëndësi të 
madhe për besimtarët dhe për pasurinë e BFI-
së, dhe raportimi pa detaje mund të lë dyshime 
se ka një mungesë të vërtetë transparence dhe 
kontrolle mbi pasuritë e organizatës.

Mesazhi i moralit dhe etikës i përsëritur, por 
pa veprime konkrete:
Shaqir Fetai ka theksuar rëndësinë e angazhimit 
dhe përkushtimit të imamëve dhe muftilerëve, 
por nuk ka ofruar asnjë strategji konkrete për 
përmirësimin e kushteve të punës së tyre, ose 
për zhvillimin e trajnimeve dhe përmirësimit 
të cilësisë së shërbimeve fetare. Fjalët janë të 
bukura, por veprimet konkrete dhe investimet 
për përmirësimin e kushteve të punës dhe 
përkrahjen e stafit janë të pamjaftueshme për të 
mos thënë katastrofale. Çka solli ky angazhim? 
Cilët projekte u realizuan, cilët projekte mbetën 
të realizohen për këtë vit dhe, cilat projekte shtesë 
u bashkangjiten atyre projekteve të pakryera! 
Nisur nga kjo, duhet nënvizuar se raportet janë 
të pasiguruara dhe nuk ofrojnë një pasqyrë të 
vërtetë dhe të thelluar të punës dhe arritjeve të 
BFI-së gjatë vitit 2024. Raportimi pa detaje 
të mjaftueshme, pa transparencë të plotë dhe 
pa një shqyrtim të kujdesshëm të veprimeve 
financiare dhe aktiviteteve të organizatës duket si 
një tentativë për të mbuluar mangësitë, vjedhjet, 

dëmtimet, dhe për të paraqitur një imazh më të 
mirë se sa realiteti.

Mbulimi dëshpërimisht i gjurmëve të 
skandaleve 
Raportimi për aktivitetet në formën e një libri 
të botuar ose buletini, ashtu siç u shpreh në 
mbledhjen e fundit të Kuvendit Shaqir Fetai, 
shihet si një formë shumë e përgjithshme 
dhe e pasigurt për paraqitjen e punës dhe 
aktiviteteve të një institucioni serioz. Ja pse kjo 
formë e raportimit mund të konsiderohet si 
naive, sharlatante ose e papërshtatshme për një 
raportim përpara një organi të lartë kolektiv, si 
Kuvendi i BFI-së:

1. Mungesa e detajeve dhe transparencës 
Raportimi në formën e një libri të botuar ose 
buletini pa ofruar detaje të mjaftueshme për 
aktivitetet e realizuara, shpenzimet, arritjet 
dhe ndikimin e atyre aktiviteteve është i 
pamjaftueshëm për një diskutim të thelluar 
dhe për një analizë të vërtetë nga organi i lartë 
kolektiv. Kjo mund të konsiderohet një mënyrë 
për të fshehur informacionet e vërteta dhe për të 
shmangur një vlerësim të plotë dhe të detajuar 
të punës së institucionit.

2. Raportimi formal pa argumenta dhe 
përshtypje të objektivizuara
Libri ose buletini mund të ofrojnë një 
pasqyrë të përgjithshme të aktiviteteve, por 
ato nuk përmbajnë asnjë analizë të thelluar 
të rezultateve, impaktit dhe kostove të atyre 
aktiviteteve. Raporti përpara Kuvendit duhet 
të përfshijë vlerësime dhe analiza të qarta dhe 
të objektivizuara, që mund të ofrojnë pasqyrë 
mbi arritjet dhe mangësitë, si dhe mund të 
sugjerojnë hapa të mëtejshëm për përmirësim.

3. Mungesa e dëshmive të vërteta dhe të 
verifikueshme 
Të botuarit e një libri ose buletini pa 
dokumente mbështetëse, si fatura, kontrata, 
të dhëna financiare dhe raportime të detajuara 
financiare, nuk mund të konsiderohet një formë 
e pranueshme për të raportuar aktivitetet. 
Në një institucion serioz, çdo raport duhet 
të jetë i mbështetur nga fakte dhe dëshmi të 
verifikueshme që mund të kontrollohen dhe 
analizohen nga organi kolektiv.

4. Kultura e “shfaqjeve” dhe “llogarive” pa 
përspektivë kritike
Raporti në formë libri ose buletini, pa një 
analizë të thelluar, mund të krijojë përshtypjen 
se po bëhet një përpjekje për të krijuar një 

imazh pozitiv dhe të shkëlqyer pa e vlerësuar 
në mënyrë të drejtë punën dhe aktivitetet e 
BFI-së. Ky lloj i raportimit mund të shihet si 
një përpjekje për të shmangur shqyrtimin kritik 
dhe për të mos adresuar ndoshta mangësitë apo 
çështjet që kërkojnë përmirësim.

5. Tallje me organin kolektiv dhe anëtarët e 
kuvendit
Raportimi në këtë formë mund të shihet si një 
tentativë për të “tallur” Kuvendin dhe për të 
anashkaluar detyrimin për të ofruar një raport 
të hollësishëm dhe të përgjegjshëm. Kuvendi, si 
organi më i lartë i një institucioni, ka të drejtë 
dhe detyrë të shqyrtojë aktivitetet dhe rezultatet 
e institucionit dhe të bëjë pyetje të bazuara në 
informacione konkrete dhe të verifikueshme. 
Nëse raportimi është i paqartë, i përgjithshëm 
dhe pa asnjë shpjegim të thelluar, kjo mund të 
krijojë një ndjenjë të pakuptueshmërisë dhe të 
mosrespektimit ndaj këtij organi.

6. Pse behet kjo?
Ka disa arsye që mund të shpjegojnë pse ofrohen 
forma të tilla të raportimit nga ana e Shaqir 
Fetait:

Mungesa e kompetencave dhe profesionizmit: 
Ndodh që ndonjëherë drejtuesit e institucioneve 

të mos kenë aftësitë e duhura për të paraqitur 
raporte të detajuara dhe të analizuara në 
mënyrë profesionale. Natyrisht, ndodhin edhe 
me qëllim që të fshihen gjurmët e vjedhjeve, 
të skandaleve e të politikave destruktive të 
drejtuesit të institucionit. Si rezultat, ata 
mund të përdorin metoda të thjeshta dhe të 
përgjithshme si botimi i një libri ose buletini, i 
cili duken të jenë më të lehta për t’u krijuar, por 
që nuk janë të mjaftueshme për një vlerësim të 
thelluar.

Përpjekje për të shmangur transparencën: 
Në disa raste, mund të ketë një qëllim të fshehjes 
së aktiviteteve të vërteta ose të menaxhimit të 
paefektshëm të fondeve, duke paraqitur një 
imazh të lartë pa detaje të mjaftueshme që 
mund të verifikohen.

Kultura e menaxhimit autoritar: 
Kur organet drejtuese të një institucioni kanë 
një qasje autoritare, ata mund të tentojnë të 
kontrollojnë informacionin dhe ta paraqesin atë 
në mënyrë të tillë që të ruajnë statusin e tyre 
pa lejuar një shqyrtim të thelluar dhe kritik nga 
organet e tjera.

Pa dyshim, raportimi i aktiviteteve në këtë 
formë është një teknikë e dobët dhe e pasigurt 

për një institucion që pretendon të jetë 
transparent dhe serioz. Një raportim i tillë jo 
vetëm që është amatoresk, por gjithashtu mund 
të krijojë dyshime për mungesë përgjegjshmërie 
dhe mund të shpërfillë rëndësinë e analizës 
dhe të vlerësimit të punës së bërë. Organet e 
larta kolektive duhet të kërkojnë raporte të 
hollësishme, të verifikueshme dhe të bazuara 
në fakte për të garantuar se veprimtaritë e 
institucionit janë në shërbim të qëllimeve të tij 
dhe në interes të besimtarëve.

Udhëzime për përgatitjen e një raporti 
profesional
Një institucion apo organ serioz duhet të 
ketë një strukturë dhe metodologji të qartë 
dhe të përshtatshme për të raportuar para 
organit më të lartë kolektiv, duke ndjekur 
disa parime të rëndësishme për transparencën, 
përgjegjshmërinë dhe besueshmërinë. Ja disa 
udhëzime për përgatitjen dhe zhvillimin e 
raporteve dhe debatit mbi to:

1. Struktura e raporteve

Raporte të plota dhe të detajuara: 
Çdo raport duhet të ofrojë një pasqyrë të qartë 
dhe të detajuar të aktiviteteve, financave dhe 
arritjeve të institucionit për periudhën e caktuar. 

Kjo do të thotë se raporti duhet të përfshijë:

Objektivat dhe qëllimet: 
Cilat janë qëllimet që ishin të përcaktuara për 
periudhën raportuese dhe si janë realizuar ato?

Aktivitete dhe projekte: 
Çfarë aktivitete dhe projekte janë realizuar, dhe 
cilat janë rezultatet konkrete që janë arritur?

Pasqyrë financiare: 
Të dhëna të detajuara mbi burimet e të 
ardhurave, shpenzimet, dhe balancën financiare. 
Kjo përfshin një pasqyrë të pasurive dhe 
pasqyrën e përdorimit të fondeve.

Vlerësimi i performancës: 
Cili ishte impakti i aktiviteteve dhe si janë 
vlerësuar ato në lidhje me qëllimet e përcaktuara?

Probleme dhe sfida: 
Çfarë probleme janë hasur gjatë periudhës dhe 
si janë trajtuar ato?

Plani për periudhën pasuese:
Çfarë planesh ka institucioni për të adresuar 
mangësitë dhe për të përmirësuar rezultatet në 
periudhën e ardhshme?

2. Transparenca dhe qartësia

Disponueshmëria e informacionit: 
Të dhënat dhe informacionet e raportuara 
duhet të jenë të qarta, të aksesueshme dhe të 
kuptueshme për të gjithë anëtarët e organit 
kolektiv.

Shpjegime të hollësishme: 
Çdo shifër, përllogaritje ose aktivitet që 
paraqitet duhet të shoqërohet me shpjegime të 
detajuara për mënyrën se si është arritur, si dhe 
me kontekstin dhe qëllimet e tij. 

Shpërndarja e raporteve paraprakisht:
Raportet duhet t’u dërgohen të gjitha anëtarëve 
të organit më të lartë kolektiv disa ditë para 
mbledhjes, që t’u mundësohet atyre kohë për t’i 
shqyrtuar dhe përgatitur pyetje dhe sugjerime. 

Dokumente mbështetëse: 
Të gjitha pretendimet në raport duhet të kenë 
dokumente mbështetëse që të mund të vlerësohet 
saktësia dhe besueshmëria e informacionit.

3. Përgatitja e raportit financiar

Pasqyrë financiare e qartë dhe e verifikueshme: 
Raporti financiar duhet të përfshijë bilancin, 
llogarinë e fitimeve dhe humbjeve, si dhe 
pasqyrën e fluksit të parasë. Çdo lëvizje financiare 
duhet të shpjegohet dhe të jetë e verifikueshme, 
që të eliminohen mundësitë për abuzime.

Komente dhe analiza financiare: 
Duhet të ofrohet një analizë e detajuar mbi 
financat dhe të shpjegohet se si janë përdorur 
fondet për arritjen e objektivave të organizatës.

Auditim i jashtëm: 
Për të garantuar besueshmërinë e raporteve, 
mund të kërkohet një auditim të pavarur nga 
një palë e tretë, që do të ofronte një verifikim të 
pavarur dhe objektiv të raporteve financiare.

4. Debati mbi raportet

Qasja në mbledhje dhe ndarjen e kohës: 
Pas prezantimit të raporteve, duhet të zhvillohet 
një debat konstruktiv dhe i organizuar. Duhet të 
jepet kohë të mjaftueshme për pyetje, komentet 
dhe sugjerimet nga anëtarët e organit kolektiv.

Pjesëmarrje aktive e anëtarëve: 
Debati duhet të inkurajojë pjesëmarrjen aktive 
të të gjithë anëtarëve, që të mund të shprehin 

mendimet e tyre dhe të kontribuojnë në 
përmirësimin e raporteve.

Përgjigje e thelluar dhe argumentim:
Personi që ka prezantuar raportin duhet të jetë 
në gjendje të përgjigjet në mënyrë të qartë dhe 
të argumentuar për çdo pyetje që lind gjatë 
debatit. Kjo do të forcojë besueshmërinë e 
raportit dhe do të tregojë që janë marrë parasysh 
të gjitha aspektet.

Dokumentimi i debatit dhe sugjerimeve: 
Të gjitha sugjerimet, komentet dhe vendimet 
që dalin nga debati duhet të dokumentohen 
dhe të përfshihen në aktet e mbledhjes. Kjo 
siguron që të gjitha palët janë të informuara 
dhe mund të ndjekin progresin në realizimin e 
rekomandimeve.

5. Kultura e transparencës dhe përgjegjshmërisë

Angazhimi i vazhdueshëm: 
Të raportohet me përpjekje të vazhdueshme 
për transparencë, duke i bërë raportet të 
disponueshme për të gjithë anëtarët dhe 
duke siguruar që raportimi të jetë një proces 
i vazhdueshëm dhe jo një aktivitet i vetëm në 
fund të vitit.

Përgjegjshmëria e lartë: 
Disa organe mund të krijojnë komitete të 
përhershme që do të mbikëqyrin zhvillimin e 
aktiviteteve dhe raportimin financiar gjatë gjithë 
vitit, jo vetëm pas përfundimit të periudhës.

6. Rekomandime dhe përmirësime

Shqyrtimi i mundësive për përmirësim: 
Debati duhet të fokusohet edhe në mundësitë 
për përmirësimin e operacioneve, aktiviteteve 
dhe shërbimeve. Kjo mund të përfshijë 
përmirësimin e proceseve interne, rritjen e 
efikasitetit ose angazhimin me grupet e interesit.

Krijimi i një plani të veprimit: 
Pas diskutimit, duhet të krijohet një plan i 
detajuar për adresimin e çdo sfide ose problemi 
të ngritur, dhe të përcaktohen përgjegjësit dhe 
afatet për implementimin e rekomandimeve.

Pra, përmbledhur në pakë fjalë, një raportim 
i suksesshëm dhe i besueshëm kërkon një 
përkushtim për transparencën, qartësinë dhe 
përgjegjshmërinë. Procesi i diskutimit duhet 
të sigurojë që të gjitha pyetjet të shqyrtohen 
dhe të gjithë anëtarët të jenë të angazhuar në 
vendimmarrje, duke u siguruar që raportet 
të jenë një pasqyrë e vërtetë e punës së 

institucioneve dhe të mundësojnë përmirësimin 
e vazhdueshëm të tyre. Çka kishte nga këta 
kritere në raportimet e kota të Shaqir Fetait? 
Asgje, me përjashtim të përpjekjeve dëshpëruese 
për t’i fshehur skandalet e njëpasnjëshme që 
tashmë janë bërë “ushqim i përditshëm” për 
Institucionin e degraduar të BFI në RMV!

/TETOVASOT/21.02.2025/

“Fjalët e mëdha” të një sharlatani

Kur Shaqir Fetai thotë “mora pjesë në 
solemnitetin e dua hifzit” ai këto gabime 

nuk e bën nga injoranca ndaj gjuhës, por nga 
një përpjekje e mjerueshme për t’u paraqitur 
si një “intelektual i madh”. Ky përdorim i 

fjalëve të mëdha dhe të sofistikuara pa kuptuar 
domethënien e tyre, është një formë arrogante 

e shfrytëzimit të gjuhës për t’u bërë më i 
rëndësishëm se sa është në të vërtetë

Nga Masar Nuhiu, gjuhtar

Shaqir Fetai është një figurë kontraverse që ka 
shkaktuar shumë debate në shoqërinë dhe jetën 
fetare të Maqedonisë. Angazhimi i tij për të 
përdorur “fjalë të mëdha” për t’u dukur më i 
rëndësishëm se sa është në të vërtetë, është një 
aspekt që e bën edhe më të dëmshëm për publikun. 
Kur përdor fjali si “mora pjesë në solemnitetin e 
dua hifzit”, ai përpiqet të krijojë një imazh të gjerë 
dhe të madhërishëm, por që në fakt, kjo është 
një keqinterpretim i gjuhës dhe një shkak për t’u 
bërë qesharak. Ky është një fenomen i zakonshëm 
te individët që përpiqen të krijojnë një status 
përmes përdorimit të gjuhës së sofistikuar pa pasur 
njohuri të thella për kuptimin e fjalëve që pëdorin. 

Shaqir Fetai, si një nga njerëzit më kontravers në 
jetën fetare të Maqedonisë, e ka shndërruar këtë 
tendencë në një strategji për të përvetësuar një 
pozitë të autoritetit. Megjithatë, përdorimi i fjalëve 
që nuk kuptohet saktësisht e bën të duken të kota 
dhe, në vend që të shtojnë kredibilitet, ai vetëm sa e 
humbet atë. Një person që përdor “fjale të mëdha” 
pa njohuri të plota është shumë më shumë një 
sharlatan sesa një njeri i arritur. E nëse përpiqet të 
japë përshtypjen e një njeriu të ditur dhe të thelluar, 
ai vetëm sa i shërben humbjes së besueshmërisë nga 
ata që e ndjekin. Ky lloj sharlatanizmi nuk është i 
kufizuar vetëm te përdorimi i fjalëve të gabuar, por 
është një angazhim i kotë për të krijuar një pamje 
më të madhe dhe më të rëndësishme për veten. Në 
vend që të jetë një njeri që flet me kuptim dhe që 
udhëzon me një shembull të pastër, ai është një 
njeri që përpiqet të mbulojë mangësitë e tij me fjalë 
të mëdha dhe me një linguistikë të paqartë. Fetai 
dhe individët si Shaqir Fetai janë një shembull i 
dhimbshëm se si injoranca mund të maskohet me 
fjalë të mëdha, dhe si ky proces mund të ndikojë në 
perceptimin që të tjerët kanë mbi ata. Kur Shaqir 
Fetai thotë “mora pjesë në solemnitetin e dua 
hifzit” ai këto gabime nuk e bën nga injoranca ndaj 
gjuhës, por nga një përpjekje e mjerueshme për t’u 
paraqitur si një “intelektual i madh”. 

Ky fenomen, që shfaqet në përdorimin e tij të 
fjalëve të mëdha dhe të sofistikuara pa kuptuar 
plotësisht domethënien e tyre, është një formë 
arrogante e shfrytëzimit të gjuhës për t’u bërë më 
i rëndësishëm se sa është në të vërtetë. Në vend që 
të ndjekë rregullat e standardit të gjuhës shqipe 
dhe të komunikojë në një mënyrë të qartë dhe të 
saktë, ai zgjedh të “eksperimentoje” me fjalë dhe 
shprehje që nuk janë në përputhje me normat e 
gjuhës. Përdorimi i frazave të tilla si “mora pjesë në 
solemnitetin e dua hifzit”, në vend të shprehjes së 
duhur si “mora pjesë në manifestimin solemn me 
rastin e dua hifzit”, është një reflektim i dëshirës 
së tij për të krijuar një pamje të sofistikuar dhe 
të rëndësishme, megjithëse është e qartë që nuk 
kupton ashtu siç duhet kuptimin e atyre fjalëve. 
Ky përdorim i papërshtatshëm i gjuhës është një 
përpjekje e kotë për t’u dukur më i thelluar dhe 
më i ditur, ndërkohë që vetëm sa krijon një efekt 
të kundërt: ai i jep një imazh njeriut qesharak dhe 
të paqëndrueshëm. Fetai, (si dhe “gjuhtarët e tij”!), 
përpiqet të manipulojë me gjuhën dhe fjalët që janë 
të njohura për shumë njerëz, duke menduar se ky 
lloj përdorimi i gërmave dhe frazave të dukshme do 
t’i shtojë një aurë autoriteti. Ky lloj eksperimentimi 
gjuhësor është një strategji e rrezikshme për ata 
që janë në pozita publike, sepse ai gjithashtu sjell 
pasiguri për ata që e dëgjojnë ose e lexojnë. 

Nuk është vetëm një çështje e saktësisë 
gjuhësore; është një çështje e ndershmërisë 
dhe e besueshmërisë. Kur dikush, si Fetai, 
përpiqet të manipulojë me fjalët për t’u dukur 
më i rëndësishëm, ky veprim jo vetëm që i heq 
kredibilitetin, por gjithashtu kontribuon në 
një kulturë ku njerëzit mund të përdorin “fjalë 
të mëdha” për të mashtruar të tjerët. Në vend 
që të jetë një shembull i udhëheqësit të ditur, 
i përqendruar në komunikim të qartë dhe të 
saktë, Fetai është një ilustrim i një kulture të 
përdorimit të gjuhës si mjet për të krijuar një 
iluzion. Ky lloj sharlatanizmi i ngjall frikë, 
sepse e vërteta e këtij veprimi është që ai që 
përdor gjuhën në mënyrë të tillë, po luan me 
perceptimin e publikut për të arritur qëllime 
të tijat personale, jo për të edukuar ose për të 
udhëhequr. Në vend që të përmirësohet dhe të 
komunikojë me përgjegjshmëri, ai vazhdon të 
shpenzojë energjinë e tij në përpjekjen për të 
shfaqur diçka që nuk është, duke krijuar një 
imazh të rremë që, në fund të fundit, bëhet 
gjithnjë e më qesharak për ata që e perceptojnë.

/1KLIKLARG/24.02.2025/

Grabitje e meritatve të huaja

Aktivitetet si hatme, hifz dhe mbështetja e 
talebëve apo të hafizëve të rinjë janë të ngarkuara 

me një përgjegjësi të thellë shpirtërore dhe 
shoqërore, dhe është e papranueshme që dikush, 

qoftë ky edhe Shaqir Fetai, të përfitojë nga to për 
të krijuar një imazh të rremë dhe të panevojshëm

Nga Shejnaze Mehmedi

Shaqir Fetai, një figurë tashmë e njohur si 
shumë kontraverse, përpiqet të jetë i pranishëm 
në shumë aktivitete dhe iniciativa që janë të 
natyrshme dhe të domosdoshme për kulturën 
dhe besimin tonë. Megjithatë, një pyetje e 
thellë duhet të shtrohet: A ka të drejtë ai të 
përfshihet në aktivitete të huaja dhe t’i përdorë 
ato për të mbushur imazhin e tij personal? 
A janë këto aktivitete të tilla që ai duhet t’i 
mbështesë, apo një mundësi për të grabitur 
meritat që nuk i përkasin? Si përfshihet Shaqir 
Fetai nëpër aktivitete të huaja? Si i përkrah ato? 
Ç’lidhje të drejtëpërdrejta ka Shaqir Fetai me 
aktivitetet e mualimëve apo muhafidhëve, apo 
me përpjekjet e talebeve ose të hafizëve të rinj? 
Në një shoqëri që ka nevojë për figura lideri dhe 
angazhimi të sinqertë, është e papranueshme që 

të shohim ndërhyrje të tilla në aktivitete që janë 
të natyrshme dhe personale për individë të tjerë, 
si hatmet, hifz-et, apo mundësitë që iu jepen 
talebëve dhe hafizëve të rinj. Këto aktivitete, që 
kërkojnë një angazhim të thellë dhe një lidhje 
të drejtpërdrejtë me besimin dhe dijen, janë të 
mbushura me kuptim dhe shpirt, dhe për këtë 
arsye, meritë dhe vlerë mund të jepen vetëm 
atyre që janë të angazhuar me sinqeritet dhe 
përkushtim. Përveç kësaj, qëllimi i Shaqir Fetait 
për t’u shfaqur nëpër aktivitete të tilla, pa qenë 
në përputhje me thelbin e tyre, shkon përtej 
çdo parimi të nderit dhe respektit që mund të 
ofrojë një figurë publike. Në vend që të jetë një 
mbështetës i sinqertë i këtyre aktiviteteve, ai 
duket se është përfshirë thjesht për të “shitur” 
një imazh të përshtatshëm që të arrijë suksesin 
personal, duke përfituar nga mundësitë që nuk 
i takojnë. Ky është një fenomen që dëshmon 
jo vetëm një mungesë respekti ndaj atyre që 
janë të angazhuar sinqerisht, por gjithashtu 
një tendencë të shfrytëzimit të situatave për 
përfitime personale të pajustifikuara. Nëse 
Shaqir Fetai synon të mbështesë individët që 
janë duke punuar në këto fusha, ai duhet të 
bëjë këtë me përulësi dhe respekt të plotë duke 
i shpërblyer për angazhimin e tyre me muaj të 
tërë, dhe jo të vizatohet aty për një orë sa për t’u 
“luluar” me meritat e huaja! 

Kjo lloj ndërhyrjeje është e pranueshme vetëm 
kur është i mbështetur nga një angazhim i 
vërtetë e konstant, dhe jo një mundësi për t’u 
futur nën dritën e meritave të të tjerëve. Një 
figurë dështake si Shaqir Fetai ka mundësinë të 
bëjë më shumë se kaq. Ai duhet të mbështesë 
dhe nxjerr në pah individët që janë të angazhuar 
në aktivitete të tilla, pa i përdorur ata si mjet 
për të arritur qëllime personale propagandistik. 
Aktivitetet si hatme, hifz dhe mbështetja e 
talebëve janë të ngarkuara me një përgjegjësi 
të thellë shpirtërore dhe shoqërore, dhe është e 
papranueshme që dikush të përfitojë nga to për të 
krijuar një imazh të rremë dhe të panevojshëm. 
Në përfundim, është koha që Shaqir Fetai 
dhe të gjithë ata që janë të pranishëm në këto 
aktivitete të reflektojnë thellë mbi pozitat që 
mbajnë dhe të vlerësojnë mundësitë që kanë për 
të mbështetur këto aktivitete, pa i përdorur ato 
si mjet për të përfituar. Rëndësia e angazhimit të 
sinqertë dhe i ndershmërisë në këto fusha është 
më e madhe se çdo përpjekje për të mbushur 
një imazh personal, dhe kjo duhet të mbetet e 
paprekur. Nëse vazhdojmë me këtë praktikë të 
grabitjes së meritatve të huaja, ne do të humbim 
thelbin e asaj që është e vërtetë dhe e pastër, duke 
përçmuar përpjekjet e atyre që janë të angazhuar 
me zemër dhe shpirt. Të gjithë ata që janë të 
angazhuar në këto aktivitete, meritojnë më 

shumë se sa të shihen si mjete për të mbushur 
ambiciet e dikujt tjetër. Deri më sot, nuk dihet 
nëse Shaqir Fetai nëpër tubime të tilla i premtoi 
ndonjë hafëzi të ri shkollim gratis në Medrese 
e në FSHI! Nuk dihet nëse e shpërbleu ndonjë 
muhafidh për aktivitetet e tij shumëmujore për 
të nxjerrë “Rojtarë të Kuranit”! Nuk dihet nëse 
e shpërbleu ndonjë mualim për aktivitetin e tij 
të devotshëm në përgatitjen profesionalisht të 
fëmijëve myslimanë për të jetuar shpirtërisht 
me normat e fesë islame. Këto duhet të jenë 
“aktivitete” të liderit fetar nëpër evente të tilla 
dhe jo të shkojë sa për t’i numëruar “aktivitetet” 
dhe për t’i llogaritur si angazhime te tij në 
avancimin e jetës fetare. Të bëhet lajm se Shaqir 
Fetai mori pjesë “në solemnitetin e dua hatmes” 
dhe mos të jetë lajm angazhimi shpirtëror i 
mualimit deri te kjo dua hatme, kjo vërtet që 
është tendencioze, naive dhe poshtëruese nga 
ana e Shaqir Fetait.  Turp t’i vie! 

/KOMBETARE/24.02.2025

Koha për deshaqirizim dhe deb-
dizim të BFI-së

(Rreth një reagimi të BFI-së kundër asetit 
kombëtar, Dr. Idriz Oranës)

Nga Mr. Eset Shaqiri

Në një status të doktorit të nderuar Idriz 
Orana, të publikuar në FB-un e vet, ku ndjehet 
përkrahja e sinqertë e tij për një iniciativë të 
BDI-së për të zhvilluar vetingun brendapartiak, 
e thotë edhe një të vërtetë shumë të madhe si 
dhe të faktuar tashmë: ky veting urgjentisht 
duhet të bëhet edhe në BFI dhe të fillojë nga 
krerët e saj të cilët tashmë po dëshmohet se nuk 
janë të pastër? Kush është Dr. Idriz Orana? Për 
këta të BFI-së dr. Orana qenka mjek i rëndomtë, 
ndërsa për shqiptarët Doktor Idriz Orana është 
aset kombëtar i padiskutueshëm. Është njëri 
prej mjekëve më të dashur dhe më të respektuar. 
Respektin e fitoi sidomos kur u angazhua natë 
e ditë për të shëruar ushtarë të plagosur të 
UÇK-së gjatë luftës së vitit 2001, atëherë kur 
UDB-a vepronte fuqishëm në terrenin shqiptar! 
Po pse e Dr. Idriz Orana propozoi që edhe 
BFI-a të përfshihet në procesin e vetingut aq 

shumë të dëshiruar nga krerët e BDI-së? Sepse, 
tashmë BFI-ja (në variantin më të butë) është 
dëshmuar se vepron si “organ” i BDI-së! Të 
gjitha mjegullnajat rreth kësaj të vërtete u hoqën 
përgjatë fushatës zgjedhore të vitit të kaluar. 
Kemi hoxhë, që na u prezantua edhe si krahu 
i djathtë i Shaqir Fetait i cili u prangos me një 
shumë të madhe të parave të cilat i shfrytëzonte 
duke blerë vota për BDI-në. Vetë këta të BFI-
së thanë se ato para kanë qenë të fitrit dhe 
zeqatit të grumbulluar dhe ende pa u dorëzuar 
në BFI? U publikuan shumë fakte e fotografi 
që dëshmonin për angazhimin e myftive të 
Shaqir Fetait nëpër shtabe të BDI-së. Myftitë 
e Shaqir Fetait më shumë rrinin nëpër shtabe 
të BDI-së se sa në zyret e veta. Të gjitha këto 
faktohen me video-inçizime dhe fotografi të 
nxjerra në opinion! E gjitha kjo, e thënë kështu, 
i përket variantit më të butë, ndërsa varianti më 
i ashpër do të ishte sikur të kërkohej vetingu 
në BFI për ta pastruar nga zgjatimet e UDB-
së brenda këtij Institucioni fetar që i përket të 
gjithë myslimanëve të Maqedonisë së Veriut 
dhe jo vetëm llumit të militantëve partiakë të 
BDI-së. Kjo është e vërteta, për këtë të vërtetë 
flitet madje edhe nëpër organizmat e ndryshëm 
ndërkombëtarë që veprojnë në vend. Ky është 
perceptimi real dhe, këtë të vërtetë nuk ka fuqi 
në botë që mund ta demantojë, aq më pak 

gjirizi i BFI-së që na nënshkruhet me “zyra për 
informim pranë Rijasetit” të BDI-së! Po, e tërë 
kjo është e vërteta që dhemb, siç është e vërtetë 
e pamohueshme se 
VETINGU I VËRTETË I BDI-së BËHET 
VETËM NË BFI! 
Kjo e vërtetë nuk më dhemb doktorit, kjo e 
vërtetë, Idriz Oranës i dhemb vetëm ajo të cilën 
e ka publikuar në statusin e vet: 
BFI duhet të lirohet nga këta shërbëtorë, të cilët 
nuk i shërbejnë fesë por BDI-së! BFI-së duhet t’i 
kthehet dinjiteti, devotshmëria dhe besimi
 – HOXHALLARËT MERITOJNË NJË JETË 
TË DINJITETSHME! 
Vetëm këtë e ka thënë dhe kjo brengë e tij e 
sinqertë e trazoi BFI-në e Shaqir Fetait i cili 
mendon se me organe të personalizuar e të 
improvizuar mund të fshihet e vërteta për 
gjithçka që thuhet sot për BFI-në! Dhe, në vend 
se të skuqen para kësaj të vërtete ata “trimërohen” 
dhe i reagojnë doktorit (por jo dhe UDB-së që 
u nxjerr dokumenta për “liderin” e tyre) duke i 
sugjeruar që të ketë kujdes sepse BFI-ja e paska 
çuar në haxh si mysafir të Mbretit! Në këtë 
mysafirllëk doktor Orana ka shkuar si propozim 
i ish-reisul ulemasë legjendar H. Sulejman ef. 
Rexhepit, të cilin, gjithë myslimanët në RMV e 
kishin jo vetëm LIDER shpirtëror por edhe shok 
të ngushtë, siç e kishte edhe Shaqir Fetai që pastaj 

do t’ia ngulë thikën pas shpine! Po si e mendojnë 
ata të BFI-së së Shaqir Fetait: haxhi është 
kompromis për ta mbyllur gojën para dukurive 
imorale e amorale që ndodhin në Institucionin 
tonë fetar? Do me thënë, të gjithë ata persona 
që propozohen nga BFI për të shkuar në haxh 
si mysafirë të mbretit duhet të jenë gojëmbyllur, 
përkrahës dhe bashkëpjesëmarrës në degradimin 
dhe degjenerimin e Institucionit fetar islam? 
Sikur edhe XHENETIN ta ket të garantuar, 
doktor Orana por edhe mbarë myslimanët e 
vendit, nuk mund të jenë indiferent karshi këtij 
degjenerimi që po ndodhë ditë e më shumë në 
BFI. Fatmirësisht, doktor Orana nuk ka qenë i 
përzgjedhuri i Shaqir Fetait, por i atij që ky ia 
futi thikën pas shpine! Mysafirët e Shaqir Fetait, 
miqtë e tij të ngushtë, bashkëpartiakët e tij, madje 
edhe prej atyreve që i ka shpërblyer me haxh, 
sot janë në LISTËN E ZEZË AMERIKANE. 
Ky selam amerikan duhet të kuptohet edhe nga 
BFI-ja e Shaqir Fetait dhe jo të ngriten e t’i bëjnë 
karshillëk SHBA-së! Ia kishin renditur nja katër 
pika, të cilave duhet përgjigjur me se nuk bën:

1. 
BFI-ja nuk ka organe që vendosin për rrugëtimin 
e saj! BFI-ja ka organe të personalizuar të Shaqir 
Fetait, prej të cilave ka që nuk i njeh as vetë 
Kushtetuta e BFI-së. 

2. 
Qenka niveli i ulët të merremi me reisul ulemanë! 
Nuk ka mysliman në Maqedoninë e Veriut që 
nuk duhet të merret me reisul ulemanë, aq më 
tepër kur ai është ilegjitim dhe ilegal! Shaqir Fetai 
nuk është vullnet i myslimanëve të Maqedonisë 
por është zgjedhje e përkohëshme e BDI-së? 
Dihet si u zgjodh ky farë “lideri” për reis! Këtë 
e di Izet Mexhiti, Blerim Bexheti, Musa Xhaferi, 
Ali Ahmeti, i cili personalisht i ka kërkuar falje 
Sulejman Rexhepit (ky është akoma gjallë) 
për faktin që karavanit të deveve ia nxori në 
krye gomarin! Këtë të vërtetë e dinë edhe Qani 
Nesimi, e di Salim Sulejmani, e di Abedin Imeri 
(të gjithë këta myfti), pastaj e dinë edhe drejtues 
të tjerë të organeve dhe sektoreve, si Muhamer 
Veseli, e di Mustafa Dauti, e di Shaban Sulejmani, 
e dinë të gjithë ata që brenda natës morën një 
urdhër “nga lart” që të tubohen me gjithë vula 
në Gostivar dhe ta shpallin Shaqir Fetain “lider”! 
Më vonë do të zhgënjehet Ali Ahmeti dhe do t’i 
lejojë edhe dy puçe që do t’ia bëjnë Shaqir Fetait 
por që ky, me ndihmën e policisë maqedonase, 
ia doli që të vazhdojë me reisllëkun! Hej, a mos 
kemi reis policor?! Dhe, a nuk janë këto fakte 
të pamohueshme që e justifikojnë një veting të 
thellë në BFI?! 

3. 
BFI-ja mu në këtë kohë paska arritur komoditetin 
më të lartë…! Si guxon që një institucion me 
relevancë të pamohueshme të synojë “komoditetin 
e vet”! Çka do të thotë kjo? Që të tjerët të punojnë 
për institucionin dhe kjo ta bëjë kokrrën e 
sefasë? Turp dhe nevojë imediate për një veting 
gjithëpërfshirës të BFI-së. Aty ka parazitë që 
mendojnë se parazitllëku është devotshmërti! Fare 
në fund e ftojnë që të shkojë në BFI dhe të bindet se 
nuk qenka ashtu “siç e paskan dezinformuar”! Janë 
shkruar deri më sot nja 5-6 libra voluminoze me 
shkrime kundër Shaqir Fetait dhe BFI-së së tij të 
bdizuar. Këto kanë qenë informata për opinionin e 
gjërë në vend e jashtë vendit të cilat asnjëherë nuk 
janë demantuar, asnjëherë nuk është debatuar e as 
polimizuar me to dhe, propozimi i doktorit për të 
mirën e BFI-së dikujt i dogji! Nuk ka mysliman në 
vend që tashmë nuk e di se, pa u çëruar nga egjri, 
pa u pastruar nga llumi ai Institucion, aty nuk 
futen myslimanët e sinqertë dhe të pastër në shpirt, 
jo vetëm doktor Orana por, edhe qindra e mijëra 
myslimanë të vendit të cilët janë shumë mirë të 
informuar se kush është BFI-ja aktuale dhe çfarë 
po ndodhë aty brenda! Pa u deshaqirizuar dhe pa 
u debdizuar BFI-ja, mjerisht, ky Institucion do 
të ngelë si shpuzë thithëse e të gjitha urrejtjeve të 
myslimanëve të vendit dhe më gjërë.       

/TETOVASOT/24.02.2025/

Elhamdulilah, sapo zbritëm në 
Kamboxha

Ky ishte lajmi klithmë që e publikoi një shoqërues 
i Shaqir Fetait me të cilin ka marrur udhë për në 

Kamboxha! Shaqir Fetai në Kamboxhë? 
Pse? Si, Qysh – kjo nuk është me rëndësi. 

E rëndësishme është që Shaqir Fetai preku tokën
 e Kamboxhës

Nga Mahir Rexhepi

Shaqir Fetai, “kryetar” i instaluar nga qarqet 
e dyshimta antiislame në krye të Bashkësisë 
Fetare Islame (BFI) të Maqedonisë së Veriut, 
ka zgjedhur të ndërmarrë një udhëtim të 
papërgjegjshëm dhe të papërshtatshëm në 
Kamboxhë, në një ngjarje që nuk ka asnjë lidhje 
reale me interesat e komunitetit mysliman 
në Maqedoninë e Veriut. Shaqir Fetai zgjedh 
këtë udhëtim të panevojshëm dhe të shfrenuar 
vetëm për një shpërqëndrim nga kriza e vërtetë 
që mbretëron brenda BFI-së. Ky udhëtim, i 
cili është një shpenzim i rëndë për BFI-në dhe 
një shpërqëndrim i pafalshëm nga problemet e 
vërteta që po përballet ky komunitet, ngre një 
mori pyetjesh për udhëheqësin dhe për politikat 

e tij menaxheriale, që janë në harmoni të plotë 
me skemat mafioze për vjedhje e korrupsion.
Në vend që të fokusohet në problemet e 
brendshme që shqetësojnë besimtarët, në vend 
që t’i zvogëlojë skandalet që po i shpërthejnë 
ditë e më shumë, në vend se të heq dorë nga 
përçarjet makabre që po i provokon në mesin 
e myslimanëve të vendit, Fetai ka zgjedhur një 
udhëtim që ngre më shumë pyetje se sa ofron 
përgjigje.

Përçarje dhe kaos në BFI, ndërkohë që Fetai 
udheton pa kurrfarë arsyeje
Në Maqedoninë e Veriut, bashkësia myslimane 
po kalon nëpër një periudhë të rëndë kaosi 
fetar. Përçarja e thellë brenda BFI-së, problemet 
degjeneruese në Tetovë, rrebelimi i arsyeshëm i 
hoxhallarëve të Strugës, “pashallëku” i Myftinisë 
së Kumanovës, të Dibrës, të Kërçovës, të 
gjysmës së Shkupit, mungesa e transparencës 
në menaxhimin e resurseve dhe injorimi i 
problemeve që prekin drejtpërdrejt jetën e 
besimtarëve, janë vetëm disa nga çështjet që 
kërkojnë vëmendje urgjente. Këto janë çështje 
që kërkojnë angazhim, përkushtim dhe një 
lidership të vërtetë, jo një udhëtim të panevojshëm 
që shpenzon burimet e komunitetit për qëllime që 
nuk janë të qarta dhe që nuk sjellin përfitime të 
dukshme. Kush e lejoi këtë udhëtim? 

Kush e miratoi, kush i miratoi shpenzimet që 
duhet të bëhet për këtë udhëtim, prej nga u 
siguruan mjetet financiare për këtë udhëtim? 
Sipas rregullave ndërkombëtare, organizatori 
mbulon vetëm akomodimin, ushqimin dhe 
lëvizjet brenda qytetit ku mbahet eventi, 
ndërsa udhëtimin dhe mëditjet i mbulon vetë 
organizata prej nga vjen mysafiri! Çfarë pati 
nevojë BFI-ja dhe myslimanët e vendit që Shaqir 
Fetai t’ua shpenzojë 10-15 mij euro për një 
event në të cilin ai nuk ka kurrfarë roli përveçse 
të statistit tërësisht pasiv? Pra, në një periudhë 
kur myslimanët e Maqedonisë së Veriut kanë 
nevojë për zgjidhje të problemeve të shumta dhe 
të punohet për rikthimin e unitetit dhe forcimin 
e jetës fetare, Shaqir Fetai ka zgjedhur të shkojë 
në një konferencë islame në një vend të huaj, në 
Kamboxha, pa asnjë lidhje kulturore, gjuhësore 
apo fetare. Ky udhëtim është një shpërqendrim 
katastrofik nga nevojat reale të besimtarëve. 
Ndërkohë që BFI-ja mund të kishte investuar 
burimet e saj nga ky udhëtim i panevojshëm 
për të forcuar struktura lokale fetare, për të 
mbështetur edukimin dhe aktivitetet shoqërore, 
Fetai ka zgjedhur të investojë në një udhëtim që, 
siç duket, nuk sjell asnjë përfitim të prekshëm 
për komunitetin, përveçse për xhepin e vet 
personal.

Pse Shaqir Fetai na u dashka të udhëtojë në 
vende të tilla dhe çfarë përfiton BFI-ja?
Një nga pyetjet më të natyrshme që lind është:
Çfarë mund të fitojë BFI-ja dhe komuniteti mysliman i 
Maqedonisë së Veriut nga një udhëtim në Kamboxhë, një 
vend të cilin Fetai e ka vetëm si destinacion pa ndonjë 
lidhje të veçantë kulturore apo gjuhësore? 

Në fakt, udhëtimi në një vend të huaj, ku ai nuk 
ka një njohuri të madhe të gjuhës dhe kulturës, 
dhe ku pranimi i tij në konferencë është i rolit 
tërësisht statik, është një ndërhyrje që duket se 
është pa kuptim për një udhëheqës fetar. Fetai, 
i cili flet vetëm gjuhën serbe, pa dyshim që do 
të jetë një “statist” në këtë ngjarje, dhe jo një 
pjesëmarrës aktiv që mund të sjellë përfitime të 
drejtpërdrejta për komunitetin që ai drejton.

Shpenzimet e udhëtimit që nuk mund të 
arsyetohen
Një nga aspektet më shqetësuese të këtij 
udhëtimi është shpenzimi i madh që ai ka 
kërkuar nga BFI-ja. Përveç udhëtimit të tij, 
është e pakuptimtë që ai ka shoqëruar këtë 
udhëtim me dy individë të tjerë që nuk kanë 
asnjë lidhje të dukshme me ngjarjen dhe që janë 
të panevojshëm për realizimin e objektivave 
të konferencës. Pse BFI-ja duhet të mbulojë 
shpenzimet e tyre? A ka pasur ndonjëherë një 
shqyrtim të kujdesshëm të këtyre shpenzimeve 

dhe nevojës për një udhëtim të tillë? Shteti dhe 
komuniteti kanë çdo të drejtë të pyesin: Sa 
shpenzon BFI-ja për udhëheqësin e saj dhe për 
ndihmësit e tij në një udhëtim i cili nuk të ofron 
kurrfarë përfitimi, madje as moral! S’do mend që 
ky është një abuzim i hapur me burimet e BFI-
së dhe një shpërdorim i besimit të besimtarëve. 
Ndërsa nga ana tjetër, në një bisedë miqësorë, 
kur pyetet Irsal Jakupi se pse ky udhëtim i 
panevosjëm në kohën kur po i bëhet llafi i ecjes 
nga BFI-ja dhe se a po u vie keq që shumë shpejt 
do të dëbohen si lecka të pista, ai i përgjigjet 
“miqësisht” që nuk e ka fare problem, aq më 
tepër tashmë kur ka bërë para për t’ia siguruar 
jetën edhe nipërve e mbesave të veta? Ky është 
qëllimi i Shaqir Fetait dhe i bashkëpunëtorëve të 
tij më të ngushtë – të vjedhin e të sigurojnë para 
për nipërit e tyre, ndaj dhe nuk do t’u vie keq që 
të dëbohen në çdo moment!

Fare në fund
Ky udhëtim i Shaqir Fetait në Kamboxhë është 
një shembull i qartë i dështimit të BFI-së për të 
adresuar çështjet më të ngutshme të besimtarëve 
të saj. Në një kohë kur ka një kaos të thellë në jetën 
fetare dhe organizimin e komunitetit mysliman 
në Maqedoninë e Veriut, udhëheqësi fetar ka 
zgjedhur të shpërqendrohet në një udhëtim që 
nuk sjell asnjë dobi konkrete për besimtarët. 

Ky është një shpenzim i papërgjegjshëm dhe 
një dështim i plotë për të ofruar një lidership 
të vërtetë dhe të përgjegjshëm. BFI-ja duhet të 
bëjë një analizë të thellë të këtij udhëtimi dhe të 
kuptojë se udhëheqësit e saj duhet të shërbejnë 
interesave të komunitetit, jo interesave të tyre 
personale dhe udhëtimeve të panevojshme, aq 
më pak interesave të organizatorëve të cilët as që 
dinë diçka për shqiptarët apo për komunitetin 
mysliman të Maqedonisë së Veriut. Mbase edhe 
ky është qëllimi i Shaqir Fetait
 – të përfshihet atje ku nuk do të pyetet asgjë 
për çështjet kombëtare e fetare të myslimanëve 
“që i përfaqëson ai”!

/1KLIKLARG/26.02.2025/



499

Cinizmi i Shaqir Fetait gjatë     
Ramazanit

Është cinizëm i llojit të vet hartimi shkollor prej 
një fatosi i personit që pretendon ta quajë veten 

“lider fetar”, “lider” me intelegjencë prej një fatosi 
që patjetër duhet ta kalojë nivelin e çerdhes

Nga Makfire Rrahmani

Po lexoja një “mbresë Ramazani” të Shaqir Fetait, 
i cili, madje edhe prej nipit tim kishte kërkuar 
që ta komentojë atë lloj shkrimi në fb-un e tij 
por dhe të ndikojë te të tjerët që t’ia komentojnë 
sa më shumë! T’i shtohet numri i komentuesve! 
Ja, unë zgjodha këtë formë që t’ia komentoj! Një 
hartim shkollor me shumë gabime gramatikore, 
me shumë gabime sintaksore, me shumë gabime 
logjike, madje edhe me përmbajtje qufri, të cilat, 
siç thotë Fetai, “vështirë se mund të shpjegohen 
me fjalët e tua”! (Se me fjalët e kujt duhet të 
shpjegohet ndiesia personale këtë mund ta dijë 
vetëm avdalli, Shaqir Fetai)! Shaqir Fetai po i 
dëgjuaka fëmijët tek shprehin dëshirë “për të 
agjëruar sa më gjatë e sa më shumë! E sa mund 
të jetë ky agjërim i gjatë e i shumtë? Ky gënjen, 
ky ashiqare rrenë!

Edhe hafiz edhe rrencak?! Ky aq shumë 
rrenë sa është në gjendje të thotë se “edhe në 
Kamboxhë dëshmuam fuqishëm se BFI është 
për bashkëjetesë”, pa treguar se kujt i hante b… 
në Kamboxha për rolin fiktiv të BFI-së së Shaqir 
Fetait në mëmëdheun e tij, në Maqedoninë 
Veriore! Analfabeti funksional thotë 
“sa me mall e presin iftarin”!!! 
A e di ky fare duduku se kur shprehet malli, 
kur të zë malli, kur ka njeri mall, a mund të 
ketë mall njeriu për një gjë të caktuar që do 
të ndodhë pas një minuti, pas një ore apo pas 
dhjetë ore e një minuti?! Sipas të gjorit, në 
prag të iftarit secili po dëshiruaka të bëjë diçka! 
Gjithçka të bëjnë vetëm të luten jo, ë? Sepse, 
kështu po na u formuaka ambijenti! Ambienti 
krijohet, nuk formohet, por, aq di ky shqipfolës 
që logjikon serbisht! Mëkatari cinik thotë se 
“me buzqeshje japin ambijentin që dëshmon 
se po ndodhe diçka e shenjtë”! Nuk po ndodhë 
asgjë e shenjtë! Duke agjëruar vetëmsa kryhet 
një urdhër i shenjtë i cili është dhënë dhe kryer 
më shumë se njëmijë e katërqind vite më parë! 
Urdhëri i shenjtë ndodhë vetëm një herë dhe ai 
zbatohet në çdo kohë siç është caktuar, deri në 
kijamet! Shaqir Fetai na thotë se “iftaret qenkan 
te mrekullueshme” veçanërisht në restorante! Ky 
e parapërgatit miletin për mega-iftaret që i ka në 
plan t’i shtrojë nëpër restorantet lluksuze, duke i 

paguar jo nga xhepi i vet por nga arka e BFI-së? 
Iftare me racion nga 30 euro. Bëjeni llogarinë 
se sa paguhet për një iftar prej 500 të ftuarish, 
siç i shtron Shaqir efendija! Dhe këto para 
janë nga buxheti i krijuar nga djersa e trishtë 
e myslimanëve të vendit. Asnjë fjalë nuk e tha 
për skanmrorët, për hallexhinjtë e vendit. Asnjë 
fjalë për aktivitetet humanitare të BFI-së për 
skamnorët e vendit, për të cilët nuk ia doli t’i 
sigurojë as hurmet e ardhura dhuratë nga Mbreti 
saudit e që po kalben doganave të Maqedonisë! 
Asnjë fjalë nuk e tha për mungesën e 5000 
pakove me ndihma nga Turqia, të cilat gjithnjë 
vinin e shpërndaheshin në prag të Ramazanit me 
qëllim që skamnorët të kishin ç’të shtrojnë për 
iftar! Asnjë fjalë për ata fëmijë e për atë popull 
palestinez që po bëjnë iftare nëpër gërmadhat 
e Palestinës së shkatërruar, nën rrënojat e së 
cilës akoma mund të ketë trupa myslimanësh. 
Asnjë fjalë për medresantët tanë të cilët në këtë 
Ramazan u goditën me fuqinë e tradhëtisë së 
madhe të Shaqir Fetait! Gjykata Kushtetuese 
do ta gjykojë vlefshmërinë e “vendimit” të një 
qeverie teknike për “akreditimin” e Medresesë, 
në emër të së cilës do të nisin të kërkojë fitrin 
dhe zeqatin! Medreseja po shndërrohet në një 
shkollë nga më të urryerit prej të rinjëve tanë, 
sepse, po trajtohet si “ent” ndëshkimor kundër 
të gjithë atyreve që dëshirojnë të mbesin me 



502

shkollim gjysmak! Shaqir Fetai i fton, madje edhe 
mbledh fitra e zeqat, për t’i ndëshkuar të gjithë 
ata që kanë dëshirë për ta ndërprerë rrugëtimin 
e arsimimit në mes të këtij procesi! Shaqir 
Fetai, me reagimin e tij prej debilli shpreson se 
Gjykata Kushtetuese do të vendosë në interes të 
medresantëve!!! Gjykata Kushtetuese funksionon 
për ta mbrojtur ligjshmërinë dhe jo medresantët 
e gënjyer prej Shaqir Fetait! Medresantët duhet 
të mbrohen prej Bashkësisë Fetare Islame së 
cilës Shaqir Fetai ia ka shtrydhur shpirtin dhe 
fuqinë! Shaqir Fetai, të paktën, në hyrje të 
Ramazanit do të duhej të ishte i sinqertë dhe 
të pranonte para myslimanëve të vendit se, nuk 
ka më Medrese, se e ka çregjistruar Medresenë 
Tradicionale, profesionale që prodhonte 
hoxhallarë, porse ka regjistruar një shkollë të 
mesme me emrin “Medresja Isa Beu” e cila 
është gjimnaz i përgjithshëm në të cilin mund 
të mësohen edhe disa lëndë fetare sa për një 
kulturë të përgjithshme fetare islame! Nuk e tha 
këtë, ndërsa tashmë ka nisur që gjatë Ramazanit 
të ngrisë një intrigë të cilën do ta përdorë si 
mjet për t’i rjepur myslimanët e vendit! Ja pse i 
gëzohet Shaqir Fetai Muajit të Ramazanit!

/FAKTE/03.03.2025/

Peshku qelbet nga koka

Bashkësisë Fetare Islame në RMV i takon që ta 
bëjë punën sa më transparente, ta kapë fajtorin 

dhe mos t’i fsheh hajnat, sepse ky akt po i përlyen 
të gjithë

Nga Faton Sulejmani

Kah fundi i muajit dhjetor të vitit 2024, 
struganët publikuan një letër të hapur të cilën 
ia nisën të mendermethënshmit “reis” prej të 
cilit kërkuan masa diciplinore kundër myftiut 
të tij në Strugë, Adi Murtishit, i cili nuk e 
kishte raportuar tërë fondin e grumbulluar 
nga struganët për të ndihmuar myslimanët 
e Jabllanicës së Bosnjës që pësuan nga një 
vërshimë apokaliptike. Pas kësaj do të pasojnë 
edhe sërë veprimesh jo të denja për qytetarët 
normal, aq më pak për myslimanët. Fiks një 
muaj më parë (06.02. 2025), qytetarë të Strugës 
të besimit islam, të punësuar në kuadër të BFI-
së, anëtarë të Myftinisë, kanë ngritur Kallëzim 
penal deri te Prokuroria publike në Strugë dhe 
Prokuroria publike në Shkup kundër Bashkësisë 
Fetare Islame të Republikës së Maqedonisë së 
Veriut – Shkup, Njësia organizative Myftinia e 
BFI-së në RMV – Strugë, e përfaqësuar nga Adi 

Murtishi nga fshati Ladorishtë. Kallëzimi penal 
ishte ngritur bazuar në akuzat për veprën penale 
Keqpërdorim i detyrës zyrtare dhe mosrespektim 
të Kushtetutës së BFI-së dhe Kushtetutës së 
RMV-së bazuar në nenin 8, 26, 27, 28, dhe 
37 të Kushtetutës së Bashkësisë Fetare Islame 
si dhe përçarje e konflikt mes anëtarëve të 
Myftinisë dhe personelit të BFI-së. Së fundmi 
ladorishtarët reaguam edhe me një apel publik 
për masa konkrete për ta zgjidhur dhe tejkaluar 
një problem që aspak nuk po na nderon! 
Xhamia “Bashkimi” në Ladorisht është e zhytur 
në borxhe për mospagimin e rrymës disa vite 
me radhë. Po flitet se kjo xhami tashmë është 
në borxh me dhjetra mijëra euro! Natyrisht, 
këtë borxh e vështirëson edhe më shumë rritja 
e kamatës! Xhamia, Shtëpia e Zotit të futet në 
kamatë?! Ka disa vite xhamisë i është ndërprerë 
rryma nga EVN-ja dhe xhamia furnizohet 
me rrymë nga Remzi Lena. Në këtë xhami ka 
shërbyer myftiu aktual, Adi Murtishi! Ai më së 
miri duhet ta dijë sa është ky borxh, pse është 
ky borxh, si ndodhi që Xhamia të jetë në borxh 
madje edhe të futet në kamata! E turpshme! Për 
më tepër, ladorishtarët paguajnë anëtarësimin, 
ladorishtarët kurrë nuk kanë refuzuar kërkesat 
për të mbledhur ndihma në hasër xhumave për 
pagimin e rrymave dhe komunalive të tjera! 
Ku kanë shkuar këto para, pse nuk janë shlyer 



505

detyrimet, a duhet të japë llogari dikush a jo! Sido 
qoftë, banorët e Ladorishtit, pa kërkuar faj nga 
askush pse ka ardhur puna deri në këtë deregje 
mendojnë që tani më është koha që të shlyhet 
borxhi dhe xhamia të frymoj lirshëm, e mbi të 
gjitha, si institucion fetar islam, të mos paguaj 
kamatë, në kundershtim me parimet fetare. 
Është koha e fundit që të gjithë bashkarisht 
të mbledhim forcë dhe mjetet (para) dhe të 
tejkalohet kjo situatë e krijuar. Bashkësisë Fetare 
Islame në RMV i takon që ta bëjë punën sa më 
transparente, ta kapë fajtorin dhe mos t’i fsheh 
hajnat, sepse ky akt po i përlyen të gjithë. Nuk 
mundet që një, dy, tre hajna të hedhin njolla 
mbi pastërtinë fetare të ladorishtarëve. Prandaj, 
jemi të gatshëm të kontribuojmë me qëllim që 
ta tejkalojmë këtë problem që nuk na bën aspak 
nder dhe njëkohësisht do të lakuriqësohen edhe 
ata të kryesisë së BFI-së që e kultivojnë hajninë! 
Nuk thonë kot: “Peshku qelbet nga koka”!

/KOMBETARE/07.03.2024/

Më në fund u dorëzua           
Shaqir Fetai!

Më në fund u dorëzua Shaqir Fetai! Na tha 
publikisht se Gjimnazi privat “Medresja Isa Beu”, 

është “i akredituar” dhe në këtë drejtim duhet 
të vendosë Gjykata Kushtetuese! Ndërsa Gjykata 

Kushtetuese do ta ketë për bazë dokumentin 
e lëshuar nga ish-Ministri i arsimit, z. Jeton 
Shaqiri, më datën 9. 04. 2024, me numër 

13-3722/3

Nga Mr. Eset Shaqiri

Shaqir Fetai tashmë po vlerësohet si ndër të 
paktën persona publik që nuk kanë kondicion 
dhe përqëndrim në paraqitjet publike. Në debate 
publike deligjitimohet brenda pak sekondave, 
vetëlakuriqësohet sapo të hap gojën, prandaj 
nuk e ke askund as në paraqitje publike e as në 
debate. Së fundmi pranoi të ketë një intervistë 
në studiot e Klan Maqedonisë në prag të Muajit 
të Bekuar të Ramazanit dhe, nën një zhvillim 
profesional të intervistës, ai do të vetëzhvishet si 
analfabet funksional, por edhe do të dorëzohet 
para një treysnie që i bëhet tash e sa kohë lidhur 
me akreditimin e Medresesë “Isa Beu”! Në këtë 

intervistë, Shaqir Fetai, tha se “Medresja” tashmë 
është një gjimnaz privat i cili i nënshtrohet 
programit mësimor të Byrosë për Arsim në 
RMV, e cila nuk e njeh programin arsimor të 
shkollave të mesme profesionale teologjike. 
Pra, Shaqir Fetai me gojë të vet do të pranojë se 
është mbyllur Medreseja tradicionale që nxirrte 
kuadro teologjike për nevoja të BFI-së dhe se 
tashmë ka regjistruar gjimnazin “Medreseja Isa 
Beu”! Pra, nga Medresja tradicionale ka vjedhur 
emrin me të cilin e ka emërtuar një gjimnaz 
privat i cili i nënshtrohet programit arsimor 
shtetëror për të prodhuar kuadro për nevoja 
të shtetit. Pa dyshim, kjo ide i ofrohej BFI-së 
tash e dy-tri dekada më herët porse kurrë nuk 
kishte ndonjë qëndrim për ta përqafuar një ide 
të tillë të djallëzuar. Xhamitë tona, organet e 
BFI-së kanë nevojë për kuadro që përgatiteshin 
sipas një programi arsimor me baza të fuqishme 
teologjike. Kjo ishte arsyeja se pse shteti nuk e 
ndihmonte këtë shkollë profesionale teologjike 
dhe, kjo ishte arsyeja se pse BFI gjithnjë i 
drejtohej popullatës myslimane që të ndihmohej 
kjo Medrese. Po tani? Përfundimisht, Shaqir 
Fetai ra pre e euforisë dhe borxhit që e 
kishte ndaj BDI-së, partisë që e ndihmoi në 
Tradhëtinë e Madhe! Kësaj Partie i duhej një 
“akt” që do t’ia shtonte simpatinë në popull tek 
i cili kishte filluar ta humbasë respektin dhe i 

cili po përgatitej për një kalim masovik në një 
bllok të ri partishë shqiptare. Hajde, thanë, ta 
“akreditojmë” Medresenë, meqë ministrin e 
kemi shqiptar plus që është i BDI-së! Pra, Shaqir 
Fetai e bëri këtë për vota më shumë për BDI-
në, dhe jo që e bëri për nevoja të BFI-së! Me 
“akreditimin” që e bëri ia theu boshtin kurrizor 
Medresesë tradicionale. Për t’i ikur përgjegjësisë, 
në intervistën e vetme në TV Klan Maqedonia 
do të shprehet se këtë akt e ndërmori pas një 
seri konsultimesh dhe vendimesh me stafin 
arsimor të Medresesë “Isa Beu”! Me këtë fjali ai i 
përlyen të gjithë profesorët e Medresesë, sepse i 
prezanton si figura që kanë qenë të gatshëm me 
plotë vullnet të vihen në shërbim të BDI-së! Në 
fakt, ish-profesorët e Medresesë “Isa Beu” të cilët 
tashmë janë detyruar që t’ju shërbejnë kuadrove 
të ardhshëm të institucioneve shtetërore, 
kategorikisht mohojnë se dikush i ka pyetur 
për këtë lloj “akreditimi”, madje edhe sikur të 
ishin pyetur do të ishin kategorikisht kundër. 
Pra, thjesht, janë injoruar nga Shaqir Fetai i cili 
e ka pasur hall shtimin e votave për BDI-në! Një 
muaj para zgjedhjeve parlamentare, gjegjësisht 
më 9 prill të vitit 2024, në zyrën e Shaqir 
Fetait do të “aterojnë” zv.kryeministri Artan 
Grubi, Zëvendës ministri i Mbrojtjes, Tiron 
Jajaga si dhe ministri i Arsimit dhe Shkencës, 
Jeton Shaqiri, të cilët do t’ia dorëzojnë “reisit” 

të tyre AKTVENDIMIN PËR VERIFIKIMIN 
E MEDRESESË ISA BEU TË SHKUPIT! Në 
fakt, përmes këtij dokumenti verifikohen kushtet 
për realizimin e planit mësimor për arsimim të 
mesëm në Gjimnazin privat “Medresja Isa Beu”, 
në fshatin Kondovë të Shkupit! Është formuar 
komision gjegjës i cili ka vërtetuar se kjo shkollë e 
themeluar rishtaz i plotëson kushtet për arsimim 
të mesëm pasi e pranon programin mësimor 
të përcaktuar nga Byroja për arsim në nivel 
shtetëror. Pra, nuk bëhet fjalë për aktreditimin e 
Medresesë si shkollë profesionale për shkollimin 
e kuadrit teologjik për nevoja të BFI-së por 
bëhet fjalë për verifikimin e gjimnazit privat i 
cili do të zhvillojë arsimim sipas kurikulës së 
shkollave të mesme në RMV! Natyrisht, meqë 
ia kanë vjedhur emërtimin Medresesë, do të 
përpiqen që kësaj fëlliqhane t’i hedhin edhe 
pak mëlmesa duke inkorporuar ilegalisht edhe 
disa “lëndë teologjike” me të cilat do të nxjerrin 
gjysëm-hoxhallarë të padenjë për t’ju shërbyer 
myslimanëve të devotshëm të këtyre trevave. 
Së këndejmi, a do të ketë fytyrë që edhe sivjet 
të dalë Shaqir Fetai e të kërkojë fitra, zeqat e 
kurbane për medresantët e “Isa Beut”? Pra, ta 
kërkojë djersën e myslimanëve për t’i shkolluar 
kuadrot për nevojat e institucioneve shtetërore? 
Po, do të ketë fytyrë, sepse ai që tani është i 
bindur se Gjykata Kushtetuese, e cila do ta japë 

interpretim autentik lidhur me “akreditimin 
e Medresesë”, do të sjell vendim në të mirë të 
nxënësve të kësaj Medrese. Përpjekje paraprake 
për manipulim të pistë! Gjykata Kushtetuese sjell 
vendime në të mirë të të gjithë qytetarëve të vendit, 
është në mbrpojtje të tyre, është në shërbim të 
interesave të tyre! Nxënësit që do t’i nënshtrohen 
Programit mësimor për shkolla të mesme në RMV 
nuk mund të quhen “hoxhallarë”, ndaj dhe do ta 
mbrojë epitetin akademik të tyre “gjimnazistë”, 
qofshin këta edhe nxënësit e gjimnazit privat 
“Medresja Isa Beu”! Me këtë Gjykata Kushtetuese 
nuk do ta mbyllë këtë Gjimnaz që mbanë emrin 
e ish-Medresesë tradicionale, porse as nuk do të 
genjejë e të thotë se Medresja është e akredituar, 
sepse kjo nuk mund të bëhet me vendim të 
qeverisë, aq më pak kur ajo qeveri është teknike, 
por me vendim të Kuvendit, i cili e ka fjalën e 
fundit nëse do ta ndërrojë karakterin laik të shtetit. 
Jo rastësisht Shaqir Fetai do të deklaronte që në 
vitin 2021 se tashmë projekti për akreditimin e 
Medresesë “Isa Beu”, gjendet në duart e deputetëve 
të Kuvendit të Maqedonisë së Veriut! Se çka 
kërkoi ky projekt të kalojë në duart e ministrave 
shqiptarë të një qeverie teknike, këtë mund të na 
e shjegojë (nëse do të dijë) vetëm Shaqir Fetai! 
Deri atëherë medresantët tanë do të jenë viktimë e 
akrobacioneve të djallëzuara të Shaqir Fetait!

/TETOVASOT/08.03.2025/

Retushimi diktatorial i së kaluarës

Pse e fshiu arkivin e BFI-së?
Pas fillimit të qeverisë së re, të dalur pas 

zgjedhjeve të përgjithshme të vitit 2024, Shaqir 
Fetai na e dëshmoi një aftësi prej skuthi: fshiu dhe 
retushoi historinë dhe të tashmen jo fort të largët 
të BFI-së! E fshiu arkivin e BFI-së në faqen e saj 
zyrtare, si dhe e zhduku një histori të tërë nga 

FB-u zyrtar i Institucionit. Ndodhi një retushim 
policor diktatorial i arkivit të BFI-së. 

Pse?

Nga  Mr. Abaz Islami

Një nga arsyet kryesore për censurimin e përmbajtjes 
dhe fshirjen e fakteve është kontrollimi i mënyrës 
se si shfaqet një ngjarje ose aktivitet. Aktiviteti 
i BFI-së në të kaluarën ishte shumë i ngjeshur, 
shumëdimensional, shumë dinamik dhe dëshmonte 
për një veprimtari sa historike aq edhe madhështore, 
sa të paparë aq edhe të paarritshme. Çuditërisht, 
retushimi policor i arkivit dhe faktografisë së 
BFI-së ndodhi suksesivisht deri në momentin e 
konstituimit të qeverisë së re! Gjithçka e periudhës 
së Sulejman efendi Rexhepit dhe e Afrim Tahirit u 
fshi, ndonëse kjo periudhë shënon arritjet historike 
të Institucionit. Etapa e dytë e censurimit është 

fshirja e çdo gjëje që ka qenë e kritikuar nga 
opinioni i gjërë, si: bërja lajm sensacional takimi 
me qytetarë të rëndomtë që i ftonte Shaqir Fetai 
për të pirë çaj e kafe si dhe, fshirja e të gjitha 
gjurmëve që flisnin për një lidhje të fortë e 
Sijameze të Shaqir Fetait me partinë e tij, BDI-
në! Kështu, nuk ka lajme e foto të Shaqir Fetait 
me delegacionin rus, nuk ka lajme e fotografi 
me funksionarë të lartë të BDI-së, nuk ka lajme, 
fotografi e dokumenta për sa i përket periudhës 
“së akreditimit” të Medresesë në bashkëpunim 
me skuthat e BDI-së. Pse ndodhi kjo censurë? 
Censura mund të ndodhë kur informacioni 
mund të ketë pasoja negative për një grup ose 
individ që është në pushtet. Fshirja e fakteve që 
lidhen me aktivitetet e veta mund të shërbejë për 
të mbrojtur një narrativë të caktuar që është në 
favor të atyre që kontrollojnë informacionin. Në 
këtë rast, informacione që mund të dëshmojnë 
për veprimtaritë “armiqësore” të Shaqir Fetait 
mund të fshihen për të shmangur që ato të 
krijojnë një perceptim negativ. Pa dyshim, fshirja 
ose ndryshimi i arkivit mund të jetë një tentativë 
për të manipuluar historinë dhe për të krijuar 
një version më të përshtatshëm të saj. Censura 
dhe fshirja e fakteve mund të ndodhin për të 
shmangur krijimin e një ambienti të pasigurt 
politik si dhe për të penguar kritikat që nuk janë 
në përputhje me narrativën që duan të mbajnë 

ata që janë në pushtet. Pra, me këto ndërhyrje 
prej censori dhe retushuesi diktatorial Shaqir 
Fetai ka ndërhyrë në këtë mënyrë në arkivin 
dhe faqen e BFI-së duke synuar të mbrojë ose 
të ndërtojë një imazh më të qëndrueshëm dhe 
të kontrolluar të institucionit që ai drejton. Kjo 
mund të lidhet me përpjekjen për të ndaluar që 
çdo informacion historik ose kritik që mund të 
ndikojë negativisht në reputacionin e tij të bëhet 
i njohur, duke siguruar që të gjithë përmbajtjet 
që lidhen me BFI-në të jenë në harmoni me 
qëndrimet dhe veprimet e tij “bashkëkohore”. 
Dhe kjo “bashkëkohësi” e tij nis nga periudha 
e rënies së BDI-së nga pushteti të cilin Shaqir 
Fetai po e thithte si skuth i pangopshëm. Në 
përgjithësi, këto veprime lidhen ngushtë me 
kontrollin dhe manipulimin e informacionit 
në mënyrë që të ruhet pushteti dhe imazhi 
i individëve ose grupeve që e ushqejnë këtë 
kontroll. Censura shpesh ndodh në kontekste 
politike ku informacioni mund të ketë ndikime 
të fuqishme dhe mund të sfidojë status quo-
në. Fshirja e një faqeje të madhe si ajo e BFI-së 
(Bashkësia Fetare Islame) dhe krijimi i një faqeje 
të re pa asnjë sqarim ose reagim publik është një 
veprim shumë i diskutueshëm dhe ngjallë shumë 
pyetje lidhur me qëllimet e tij dhe politikën e 
informacionit që ai po ndjek. Po ashtu, heqja e 
dokumenteve dhe fotografive historike që nuk 

lidhen drejtpërdrejt me Shaqir Fetain, mund të 
shikohet si një tentativë për të kontrolluar ose 
modifikuar imazhin dhe narrativën historike 
të institucionit. Kurse Shaqir Fetai harron se, 
gjurmët faktografike që flasin për periudhën e 
Sulejman ef. Rexhepit si dhe të Afrim Tahirit 
për një kohë të papërsëritshme në aspekt të 
zhvillimit të aktiviteteve si dhe të korrjes së 
sukseseve, tashmë janë të ngërthyera nëpër 
botime të veçanta në të cilët kurrë nuk mund të 
ketë qasje Shaqir Fetai. Fshirja e dokumenteve 
dhe fotografive historike mund të ketë për 
qëllim ndalimin e çdo ndikimi që mund të vijë 
nga e kaluara ose që mund të sjellë përplasje me 
qëndrimet e tij të tashme. Pa dyshim, fshirja 
e informacionit të caktuar, veçanërisht nga 
faqet zyrtare dhe arkivat digjitale, mund të 
jetë një formë e kontrollit mbi informacionin 
dhe ndjekjen e një politike të centralizuar. 
Shaqir Fetai mund të shohë këtë veprim si 
një mënyrë për të centralizuar informacionin 
dhe për të mbajtur një kontroll më të fortë 
mbi atë që publikohet, si dhe për të shmangur 
shpërndarjen e informacioneve që mund të 
krijojnë tensione të brendshme në BFI. Fshirja 
e një arkivi të mëparshëm nuk bëhet sa për të 
lëshuar hapësirë për informacione të reja, por 
bëhet me qëllim për të përballuar tensionet 
me individë ose grupe të caktuara që mund të 

kenë pasur ndikim në të kaluarën e lavdishme të 
Institucionit i cili tashmë është buzë degradimit 
fatal. Është më se e qartë se çka e ka shtyer 
Shaqir Fetain te ky akt diktatorial i censurës! 
Çdo përpjekje për të mbyllur faqen e vjetër 
dhe për të krijuar një faqeje të re, motivohet 
nga nevoja për të konsoliduar pushtetin dhe 
për të eleminuar çdo informacion që mund të 
krijojë sfida për autoritetin e tij ose të grupit që 
ai drejton. Me këtë akt Shaqir Fetai vetëm sa 
ua hap shtigjet pasuesve të tij për të bërë edhe 
ata masakër në arkivin e BFI-së duke e shlyer 
tërë periudhën e mjerë të BFI-së nën drejtimin 
diletantesk të Shaqir Fetait. Fakti që nuk ka 
pasur një reagim ose sqarim nga ana e Shaqir 
Fetait mund të tregojë një qasje autoritare dhe 
mospërfillëse ndaj pyetjeve dhe shqetësimeve 
të anëtarëve të tjerë të BFI-së dhe publikut të 
gjërë. Në shumë raste, udhëheqësit që veprojnë 
pa sqaruar vendimet e tyre e bëjnë këtë për 
të shmangur debatet ose kritikën publike. 
Kjo mund të nënkuptojë një strategji për të 
ruajtur një imazh të pakontestueshëm dhe për 
të shmangur çdo lloj kundërshtie. Fshirja e 
dokumenteve dhe fotografive që nuk lidhen 
drejtpërdrejt me Shaqir Fetain dhe që janë pjesë 
e një historie më të gjerë pa dyshim që shihet si 
një tentativë për të modifikuar historinë ose për 
të larguar informacionin që mund të paraqesë 

një pamje më të ndërlikuar dhe më të pasur 
të BFI-së. Kjo është një praktikë që mund të 
ndodhë në sistemet autoritare ku informacioni 
dhe dokumentet historike manipulohen për 
të përputhur narrativën e kërkuar. Gjithësesi, 
ky akt duhet të jetë i ndëshkueshëm dhe nuk 
guxon të kalojë kaq lehtë. Një ditë Shaqir Fetai 
do të përgjigjet edhe për këtë akt prej censori 
në përpjekje për të zhdukur gjurmë të një 
periudhe nga më të suksesshmet të BFI-së! Ky 
gjest nuk mund të justifikohet me interpretime 
amatoreske se “aq mban një arkiv digjital”! 
Sa paguan iftare të majme me paratë e fitrit 
dhe të zeqatit do të ishte më njerëzore dhe 
më profesionale të paguhej hapësirë gjigante 
e arkivit digjital të faqes zyrtare të BFI-së. Në 
rastin e Shaqir Fetait ka ndodhur vetëm ky 
“fenomen”: censura e tillë eshtë stimuluar nga 
një frikë e tij e lemeritshme se informacioni i 
kaluar mund të minojë pushtetin e grabitur dhe 
të brishtë të Shaqir Fetait.

/TETOVASOT/09.03.2025/

Dehumanizmi i BFI-së nën       
drejtimin e Shaqir Fetait

Nën udhëheqjen e Shaqir Fetait, BFI ka humbur 
gjithnjë e më shumë rolin e saj si një forcë pozitive 

për shoqërinë dhe ka nisur të shfaqë politika 
dhe praktika që nuk pasqyrojnë vlerat islame 
të solidaritetit dhe humanizmit. Aktivitetet 

humanitare që dikur ishin një ndër prioritetet e 
këtij institucioni janë minimizuar deri në zero

Nga Mr. Eset Shaqiri

Në një kohë kur myslimanët e Maqedonisë së 
Veriut përballen me vështirësi ekonomike dhe 
sociale, kur shumë prej tyre janë të varfër dhe 
kërkojnë mbështetje të sinqertë dhe përkujdesje 
nga institucionet relevante, Bashkësia Fetare 
Islame (BFI) ka shfaqur një transformim të 
trishtuar nën udhëheqjen e Shaqir Fetait. 
Shumëkush, në vend që të shohë një BFI 
që po angazhohet për të përmirësuar jetën e 
besimtarëve dhe që po investon në nevojat e 
popullatës, ka filluar të përjetojë një periudhë 
të dehumanizimit të plotë të këtij institucioni. 
Aktivitetet humanitare janë minimizuar deri 
në zero, ndërsa shpenzimet e shfrenuara dhe 

abuzimet me burimet e besimtarëve janë bërë 
një fenomen i zakonshëm.

Institucioni fetar që e legjitimon talljen me 
varfërinë
Nën drejtimin e Shaqir Fetait, BFI ka parë një 
rritje të dyshimtë të shpenzimeve pa kontroll, ku 
nuk janë të pakta akuzat për shpërdorim të letrave 
në vlerë, të fondeve dhe abuzim me pasuritë që 
janë dhuruar nga besimtarët myslimanë. Ky 
është një fenomen që ka shkaktuar shqetësim 
të madh, sepse këto para janë grumbulluar me 
qëllim që të ndihmojnë ata që janë më në nevojë 
dhe të përkrahin zhvillimin e institucioneve 
fetare dhe shoqërore. Megjithatë, përkundër të 
gjitha këtyre donacioneve, aktivizimi i BFI-së 
në aktivitete humanitare ka rënë në zero, dhe 
kjo është një tradhëti ndaj besimtarëve të këtij 
komuniteti, të cilët po shohin që paratë e tyre 
po shpenzohen pa asnjë llogari dhe pa asnjë 
dobi për ata që janë më të varfrit. Shpenzimet 
e shtrenjta për iftare luksoze, për shembull, 
janë një pasqyrë e kësaj neglizhence të madhe 
ndaj realitetit të përditshëm të myslimanëve. 
Përballë një popullate që përballet me varfëri 
dhe vështirësi ekonomike, shtrimi i iftareve 
për politikanë dhe njerëz të pasur, dhe jo për 
ata që kanë nevojë, është një formë tjetër e 
abuzimit me burimet që janë destinuar për të 

varfërit. Ky është një dehumanizim i plotë, pasi 
shpenzimet që mund të kishin mbështetur një 
shtresë të tërë të shoqërisë, po shkojnë për aktivitete 
që kanë shumë pak lidhje me nevojat e besimtarëve 
të thjeshtë. Nën udhëheqjen e Shaqir Fetait, BFI 
ka humbur gjithnjë e më shumë rolin e saj si një 
forcë pozitive për shoqërinë dhe ka nisur të shfaqë 
politika dhe praktika që nuk pasqyrojnë vlerat 
islame të solidaritetit dhe humanizmit. Aktivitetet 
humanitare që dikur ishin një ndër prioritetet e këtij 
institucioni janë minimizuar deri në zero, ndërkohë 
që pozita e BFI-së është përdorur për të përforcuar 
interesat personale dhe për të ruajtur pozitat e 
udhëheqësve të saj. Në vend që të angazhohet për 
nevojat e atyre që janë më të varfrit dhe për ata 
që kanë më shumë nevojë për mbështetje, BFI-ja 
është shndërruar në një platformë për të shfrytëzuar 
besimin dhe devotshmërinë e myslimanëve 
për qëllime të ngushta dhe personale. Kjo ide 
humanitare është bërë gjithnjë e më shumë një 
premtim të cilin BFI-ja, nën udhëheqjen e Fetait, 
duket se nuk është në gjendje ta realizojë. Aktivitetet 
që dikur ishin në qendër të angazhimit të BFI-së, si 
ndihmat për jetimët, shërbimet për ata që janë në 
nevojë dhe investimet për përmirësimin e kushteve 
të jetesës, janë zhdukur praktikisht. Në vend të tyre, 
po shohim iftare për politikanë të pasur, shpenzime 
të mëdha dhe shfrytëzim të besimit të myslimanëve 
për qëllime personale.

“Humanizmi cinik” dhe hurmat e Mbretit
Në një kohë kur bota po përballet me krizë 
të vazhdueshme humanitare dhe popullata 
më e varfër ka nevojë për ndihma të vërteta, 
ka diçka që ndodh në Maqedoninë e Veriut: 
Bashkësia Fetare Islame (BFI) ka shpërndarë 
24 tonë hurma, dhuratë nga Mbreti i Arabisë 
Saudite, për myslimanët e Maqedonisë. Por, 
është ky një akt humanitar i vërtetë apo një 
tallje cinike me vështirësitë e popullsisë më të 
varfër në rajon? Hurmat, një frut tropikal, me 
të vërtetë mund të kenë vlera ushqyese, por a 
janë ato zgjidhja për ata që janë të varfër dhe që 
kërkojnë ndihmë për nevoja jetike? A ka vlera 
dhe domethënie humanitare një dhuratë të tillë, 
kur ajo nuk shërben si zgjidhje për problemet 
që po përballen ata që janë në vështirësi? 
Populli mysliman i Maqedonisë së Veriut është 
një ndër më të varfrit në rajon, dhe kërkon 
mbështetje për nevoja themelore si shkolla, 
spitale, infrastrukturë, pajisje spitalore, dhe, 
mbi të gjitha, strehim. Hurmat janë një dhuratë 
e cila nuk ka të bëjë me këto nevoja vitale. Duke 
ndihmuar me hurma, nuk po u ofrohet këtyre 
njerëzve mundësia për të përmirësuar jetën e 
tyre dhe për t’iu dhënë mundësinë për të jetuar 
dinjitetshëm. A është kjo vërtet ndihmë, apo 
është një mënyrë për të hedhur hi syve dhe për 
të pasur një lloj “humanizmi” që nuk ka asnjë 

efekt real? Pse kjo lëmoshë e paefektshme? Pse 
nuk është adresuar ndihma për nevojat më 
të thella të kësaj popullate? Në këtë kuadër, 
figura e Shaqir Fetait, i ashtuquajturi “reis” i 
BFI-së, ka ngjallur reagime të shumta. Përse 
ai është përfshirë në këtë “dhuratë”, dhe cilat 
janë interesat e tij në këtë proces? A ka ndonjë 
ndikim të vërtetë që ai mund të ketë në jetën 
e përditshme të myslimanëve në Maqedoninë e 
Veriut, ose është vetëm një pjesë e një lojë më 
të madhe, ku qëllimi është përfitimi politik dhe 
personal? Ky “akt humanitar” është më shumë 
një tallje sesa një ndihmë e vërtetë. Myslimanët 
e Maqedonisë kanë nevojë për përmirësim të 
kushteve të jetesës, për mbështetje për arsimin, 
për ndihmë mjekësore dhe për ndihma të tjera të 
domosdoshme. Ata nuk kanë nevojë për hurma, 
që janë thjesht një simbolikë që fsheh dështimin 
për të ofruar ndihmën e vërtetë. Humaniteti 
i vërtetë do të thotë të ofrosh mundësi reale 
për përmirësimin e jetës së njerëzve, të ofrosh 
ndihmë për ata që kanë nevojë për shërbime 
mjekësore, për ata që kanë nevojë për arsim dhe 
infrastrukturë. Edhe BI e Kosoves, ka pranuar 
dhuratë hurma nga Arabia Saudite, por, për ta 
ruajtur dinjitetin e myslimanëve të vet, ajo ka 
këmbëngulur që kjo dhuratë të shoqërohet me 
ndiuhmë konkrete për të varfërit e Kosovës. 
Kësisoj, veç hurmave janë shpërndarë tetë mijë 

pako ushqimore dhe nga një thes miell në 
kuadër të një aksioni humanitar të organizuar 
nga Shoqata Humanitare Bamirëse “Bereqeti” 
në bashkëpunim me Qendrën e Mbretit 
Selman për Ndihmë dhe Punë Humanitare 
të Mbretërisë së Arabisë Saudite. Shpërndarja 
e ndihmave është fokusuar te kategoritë më 
të ndjeshme të shoqërisë, në prag të muajit të 
shenjtë Ramazan.

BFI-ja me gjasë nuk e ka prioritet humanitetin
Në një kohë kur dhimbja e jetimëve është e 
thellë dhe e prekshme, dhe kur ata kërkojnë 
mbështetje dhe shpresë, shfaqja e një “projekti 
humanitar” nga Bashkësia Fetare Islame (BFI) 
ngre pyetje të mëdha mbi integritetin dhe 
sinqeritetin e këtij “ndihmimi”. Një projekt 
që ka si qëllim ndihmën për jetimët dhe 
mbështetje për ata që nuk kanë askënd, ka 
filluar të zbatohet nga Muftinitë e vendit, duke 
u kërkuar atyre të përshpejtojnë procedurat për 
regjistrimin e kandidatëve. Ky projekt lidhet me 
sistemin e Gjysmëhënës së Kuqe të Emirateve 
të Bashkuara Arabe, që ka nisur aplikimin e tij, 
por papritur, kur situata kërkon veprim dhe 
ndihmë të shpejtë, është e papranueshme që sot 
të mos flitet më fare për këtë projekt, si dhe të 
mos ketë përpjekje për të realizuar atë. Ky është 
një moment kur askush nuk mund të mbyllë 

sytë për realitetin dhe të heqë përgjegjësinë për 
ata që janë të pafajshëm dhe që kanë nevojë 
urgjente për mbështetje. Ky “projekti i jetimëve” 
i mbështetur nga Gjysmëhëna e Kuqe ka krijuar 
shpresë për ata që janë të margjinalizuar dhe 
jetojnë në kushte të tmerrshme, por po ndodh 
një heshtje e thellë në lidhje me realizimin e tij. 
Përse nuk ka lëvizje përpara? Pse ka pasiguri dhe 
vonesa në regjistrimin e jetimëve? Si mundet 
që BFI, si institucioni që ka përgjegjësinë e të 
ndihmuarit të popullsisë myslimane, të largohet 
nga ky angazhim dhe të mos merret me të 
njëjtën përkushtim që pretendohet të ketë ndaj 
jetimëve? Nuk mund të mos lindin pyetje të 
mëdha për qëllimet e vërteta që fshihen pas këtij 
projekti. A është ky një akt i sinqertë humanitar, 
apo një mundësi për Shaqir Fetain dhe feudët 
e tij për të shfrytëzuar situatën e jetimëve dhe 
varfërisë për të fituar pikë politike dhe për të 
mbajtur kontrollin mbi komunitetin mysliman? 
Duke lënë pas dore këtë projekt, dhe duke krijuar 
një imazh të ndihmës që më shumë ka të bëjë me 
politikën sesa me humanizmin, BFI po abuzon 
me një prej grupeve më vulnerabël të shoqërisë: 
jetimët. Pse jetimët duhen shpresuar për ndihmë 
dhe shërbime që nuk vijnë kurrë? Pse një projekt 
kaq i rëndësishëm, që mund të ndihmonte ata 
që janë më të nevojshmit, është i bllokuar dhe 
nuk po realizohet me urgjencën që kërkon situata? 

Humanizmi kërkon veprime, jo fjalë boshe, jo 
përfitime politike dhe jo retorikë që përdoret 
për të mbuluar paaftësinë për të ndihmuar ata 
që janë në nevojë.

Drejtoria e Vakëfit na harroi apo nuk e 
pranon “lojën humanitare” të Shaqir Fetait
Në një kohë kur humanizmi dhe solidariteti 
janë më të nevojshme se kurrë, ka shqetësime 
të forta lidhur me mënyrën se si Bashkësia 
Fetare Islame (BFI) po përballet me akte të 
tilla si ndihma humanitare dhe mbështetje për 
ata që janë në nevojë. Në prag të Ramazanit 
Shoqata “Bereqeti” e BIK-ut në bashkëpunim 
me Drejtorinë e Vakëfeve të Turqisë ka dhuruar 
6 mijë pako ushqimore për familjet në nevojë 
në Kosovë. Ky aksion, i cili ka për qëllim të 
mbështesë kategoritë e ndjeshme të shoqërisë 
gjatë muajit të Ramazanit, është një shenjë e 
solidaritetit dhe përkujdesjes ndaj besimtarëve 
myslimanë, që e ndihmon popullatën përmes 
veprimeve konkrete. Megjithatë, ky vit shënon 
një të dhënë të hidhur për BFI-në: për herë të 
dytë radhazi, kjo bashkësi është përjashtuar nga 
ky aksion humanitar, një ngjarje që ngre shumë 
pyetje dhe shqetësime mbi ndarjen e ndihmave 
dhe menaxhimin e tyre nga kjo bashkësi fetare. 
Një nga arsyet më të mundshme është gjithashtu 
një pyetje që duhet t’i bëjmë vetes: 

A po krijohet një situatë e padrejtë dhe e dyshimtë 
përsa i përket menaxhimit të ndihmave humanitare 
që janë destinuar për popullin më të varfër dhe ata 
që kanë nevojë për mbështetje? Pse një institucion 
fetar që ka pasur përgjegjësinë për ndihmën ndaj 
njerëzve të varfër po përjashtohet nga mundësia 
për të kontribuar dhe shpërndarë këto ndihma? 
Pse të mos mund të përfshihet dhe BFI-ja në 
këtë proces, siç ka ndodhur për shumë vite më 
parë, me nga pesë mijë pako për çdo Ramazan? 
A është kjo një shenjë e politikave të brendshme 
dhe të njëanshme të BFI-së që pengojnë 
bashkëpunimin me organizata dhe shoqata që 
ofrojnë ndihmë? Ky është një moment kritik 
për BFI-në që të tregojë se është në të vërtetë 
një përfaqësuese e interesave të popullatës 
myslimane dhe që ka vullnetin e duhur për të 
përmirësuar jetën e atyre që po përballen me 
varfëri. Nëse kjo bashkësi nuk është në gjendje 
të bashkëpunojë me organizata të tjera, si me 
Drejtorinë e Vakëfeve të Turqisë, ky është një 
dështim i madh i saj për të realizuar misonin 
e saj fetar dhe shoqëror. A është ky përjashtim 
një reflektim i paaftësisë për të krijuar politika 
që respektojnë njeriun, a është ky një sinjal i 
dështimit për të vënë interesin e popullit mbi 
interesat e ngushta të individëve që qëndrojnë 
në krye të institucioneve fetare? Politikat që 
kultivohen brenda BFI-së, të cilat janë të 

ndikuara më shumë nga interesat personale dhe 
politike sesa nga nevojat reale të besimtarëve, 
janë një pengesë për zhvillimin e një shoqërie 
më të drejtë dhe më të barabartë.

Iftaret politike “që mbulojnë” dështimet 
fetare
Në muajin e shenjtë të Ramazanit, një muaj i 
mbushur me agjërim, reflektim dhe solidaritet, 
shtrimi i iftareve masovike, sidomos ato në 
ambiente të shtrenjta dhe për persona që nuk 
kanë lidhje reale me islamin dhe popullatën 
myslimane të varfër, ngre shumë shqetësime dhe 
pyetje mbi mënyrën se si po menaxhohen paratë 
e besimtarëve dhe kujdesi për ata që kanë nevojë 
më shumë. Përse është kaq e rëndësishme për 
udhëheqësit fetarë të shtroni iftare luksoze për 
politikanë, miq dhe njerëz të pasur, ndërkohë 
që një pjesë e madhe e popullsisë myslimane po 
përballen me varfëri ekstreme dhe nevojë për 
ndihma të vërteta? Shtrimi i iftareve masovike 
është një praktikë që në esencë ka për qëllim të 
bashkojë komunitetin mysliman, të stimulojë 
ndihmën reciproke dhe solidaritetin mes 
njerëzve. Kjo është një mundësi për ata që janë 
në nevojë, për të ndarë një drekë në një muaj të 
shenjtë që sjell paqe dhe harmoni. Por kjo ide e 
thjeshtë dhe e bukur është transformuar në një 
mundësi për shfrytëzim politik dhe shpenzime 

të mëdha për njerëzit që nuk kanë asnjë lidhje 
me nevojat e popullatës myslimane. A është 
marrë leja, pëqlimi, “iza” nga populli mysliman 
i vendit për t’i shtruar iftar, bie fjala, dedo 
Stefanit, Talat Xhaferit, Visar Ganiut, Afrim 
Gashit etj? Pse ndihma dhe mbështetje për ata 
që kanë nevojë po mbulohet me festa për njerëz 
që janë të largët nga problemi real i popullatës? 
Islami ka dhënë mësimin e qartë se ndihma për 
të varfrit dhe nevojtarët është një nga shtyllat 
më të rëndësishme të fesë, dhe nuk është e 
drejta e askujt, as e liderëve fetarë, të përdorin 
këtë ndihmë për të forcuar pozitat politike ose 
për të fituar përkrahje nga ata që janë jashtë 
realitetit të jetës së shumicës së besimtarëve. 
Duke shpenzuar para për iftare të shtrenjta dhe 
ambiente luksoze për politikanët dhe njerëzit 
e pasur, Shaqir Fetai dhe udhëheqësit e BFI-
së po i përjashtojnë ata që kanë nevojë për 
ndihmën reale. Një mundësi më e drejtë dhe 
më e sinqertë do të ishte që BFI-ja të investonte 
në projekte që ofrojnë ndihmë konkrete për 
popullatën më të varfër, si për shembull, 
ndihma ushqimore të drejtpërdrejta për ata 
që janë në nevojë, apo shtrimi i iftareve për 
shtresat më të varfra nëpër myftini, ku njerëzit 
mund të ndihmohen dhe të ndajnë ushqim në 
kushte më të drejta dhe të ndershme. Pse nuk 
po krijohet një projekt për guzhina popullore 

në myftini, që do të mund të shtronin iftare për 
ata që janë në vështirësi financiare dhe nuk kanë 
mundësi të sigurojnë një vakt të plotë? Shtrimi i 
iftareve për politikanë dhe individë që nuk kanë 
asnjë lidhje me jetën e popullatës myslimane të 
varfër nuk është vetëm një abuzim me burimet 
dhe ndihmën fetare, por një përdorim politik 
i fesë dhe humanizmit për qëllime që janë të 
largëta nga interesat e besimtarëve. Shtrimi i 
iftareve për politikanë dhe të pasur nuk është 
ai akt solidariteti dhe humanizmi që Islami 
kërkon, por një mjet për të manipuluar dhe 
për të mbajtur pozita të caktuara. Është koha 
që BFI-ja të ndryshojë drejtimin dhe të ofrojë 
mbështetje të sinqertë dhe të drejtpërdrejtë për 
ata që kanë nevojë, duke krijuar mundësi për 
iftare për shtresat e varfra dhe duke investuar në 
projekte që mbështesin zhvillimin e komunitetit 
dhe përmirësojnë jetesën e njerëzve që janë më 
në nevojë.

/1KLIKLARG/15.03.2025/

“Komisioni i lartë” i Shaqir Fetait 
me program zero për Ramazan

Pse kaq cinizëm nga Shaqir Fetait për Ramazan, 
cinizëm ky që kulmoi “me shpërndarjen e 24 ton 
hurma” dhuratë nga Mbreti Saudit! A ka parë 

dikush se ku u shpërndanë këto hurma? 
Kur u shpërndanë, si u shpërndanë, a u 

organizua ndonjë falënderim kolektiv për 
Mbretin Saudit për këtë dhuratë, apo i vodhi 
dikush duke i magazinuar për t’i shitur për 

Ramazanin e ardhshëm

Nga Mahir Rexhepi

Si do të përkufizohej aktiviteti fiktiv i zvarritur 
përmes një “propagande” tepër amatore dhe të 
shpifur nga “rijaseti” i personalizuar i Shaqir 
Fetait gjatë Muajit të Ramazanit? Shkurt e 
shqip: “vizitat e “delegacioneve të larta të 
rijasetit”! Pse kjo dëshirë psikopatike e Shaqir 
Fetait dhe marionetave të tij prej druri për ta 
“njësuar” BFI-në me OKB-në, BE-në, OSBE-
në, UNESKO-n, NATO-n, prej të cilëve në 
terren gjithmonë nisen DELEGACIONE 
TË LARTA! Pra, aty diku me këto akronime 
është edhe BFI-ja, ë? Delegacionet që nisen 

për në terren e të përzgjedhur nga Rijaseti më 
përpara quheshin “delegacioni qendror”! Pra, të 
deleguarit nga qendra, dhe kurrë nuk quheshin 
në mënyrë qesharake “delegacion i lartë”! Si 
e devalvon Shaqir Fetai peshën dhe rolin e 
“delegacionit të lartë”? Pse ka zgjedhur politikën 
e devalvimit, të talljes si me xhemat ashtu edhe 
me ulema? Secili xhemat ka hoxhën e vet, secila 
xhami ka imamin e vet, detyrat e të cilit dihen 
paraprakisht tash e më shumë se katërmbëdhjetë 
shekuj. Këta “delegacione të larta” të Shaqir 
Fetait a duhet të shkojnë si përforcues të këtyre 
imamëve, duhet të gjenden në terren si falës të 
namazeve, të teravive, si vaiza e ligjerues që kanë 
metodologji speciale të ligjërimit paraprakisht 
të kontrolluar nga Shaqir Fetai, apo janë në 
mision të llogaridhënies! “Delegacionet e 
larta” të Shaqir Fetait para xhemateve të vendit 
duhet të shpjegojnë se çfarë ka arritur “rijaseti” 
në periudhën brenda dy Ramazaneve! Çka ka 
premtuar në Ramazanin e kaluar, çka u realizua 
nga premtimi dhe çka nuk u realizua! Cilat 
janë sukseset dhe cilat janë dështimet brenda 
dy Ramazaneve! Cilat janë sfidat me të cilat u 
përball BFI-ja gjatë kësaj periudhe dhe me ç’sfida 
u përballën myslimanët e vendit, në fusha të 
ndryshme? Cili ishte roli dhe pesha e BFI-së në 
tejkalimin e këtyre sfidave dhe ku nuk u bë aq sa 
duhet! Cilat janë planet e BFI-së për periudhën 

deri në Ramazanin e ardhshëm! Pse Shaqir Fetai 
u detyrua që t’i shpenzojë të gjitha bonot ne vlerë 
duke blerë mirëqenien dhe rehatinë personale 
në dëm të ardhmërisë së islamit në këto anë! Sa 
xhami u shitën e u dhuruan për kisha e muze? 
Pse Uniteti i BFI-së kurrë nuk ka qenë kaq 
i dëmtuar dhe, pse kurrë më parë BFI-ja nuk 
ka qenë kaq shumë e përçarë? Si u shkaktuan 
puçet në BFI dhe kush po i motivon ato puçe, 
cili është roli i Shaqir Fetait në këto puçe dhe 
a po i shkakton ai me qëllim që ta fitojë dhe 
gëzojë përkrahjen e politikës partiake por dhe 
policore? Këta “delegacione të larta” të Shaqir 
Fetait a i njohtuan xhematet si në vend ashtu 
edhe në diasporë me aktivitetet që u ndërmorën 
në rrafshin humanitar! Çka u bë në këtë plan, sa 
aktivitete humanitare u zhvilluan, cila ishte sasia 
e ndihmave që u shpërndanë, ku u shpërndanë 
ato ndihma, sa iftare u shtruan, ose, pse Shaqir 
Fetai dështoi katërcipërisht në humanitet, pse 
asnjë aktivitet, asnjë iftar apo syfyr humanitar 
nuk u shtrua në asnjë shtëpi të varfër, në asnjë 
ent strehues të hallexhinjëve, pse nuk pati asnjë 
guzhinë popullore, pse nuk u shpërnda asnjë 
paqetë humanitare. Pse kaq cinizëm nga ana e 
Shaqir Fetait sidomos për Ramazan, cinizëm ky 
që kulmoi “me shpërndarjen e 24 ton hurma” 
dhuratë nga Mbreti Saudit! Kjo sasi hurmash 
është dashur të gjendet e paketuar në 48 mij 

pako (nga 500 gram)! A i ka parë dikush se 
ku janë shpërndarë këto pako me hurma? Kur 
u shpërndanë, si u shpërndanë, a u organizua 
ndonjë falënderim kolektiv për Mbretin Saudit 
për këtë dhuratë, apo i vodhi dikush duke i 
magazinuar për t’i shitur për Ramazanin e 
ardhshëm? Pra, “komisionet e larta” të Shaqir 
Fetait do të duhej të merreshin me këto sqarime 
e “ligjërime” dhe jo e gjithë kjo poshtërsi të 
kamuflohet me metodat alla-shaqiriane: mbani 
vaze, këndoni bukur, faluni qetë, me qëllim që 
xhemati i vendit të shikojë se çfarë “alimash” ka 
përreth Shaqir Fetait. E në fakt, të gjithë këta 
“alima” nuk janë asgjë tjetër përveç çergë e 
pondlaftë e Shaqir Fetait nën të cilën ai i fshehë 
dështimet, vjedhjet, shkatërrimet, devalvimet, 
duke menduar se kësisoj do të fshihen këta 
gjurmë imorale dhe e vërteta kurrë nuk do 
të dalë në shesh! E vërteta rreth Shaqir Fetait 
është e bekuar nga vetë Zoti i Madh dhe kjo 
kurrë nuk mund të fshihet: shumë shpejt Shaqir 
Fetai do të lakuriqësohet dhe do t’i dalin në 
mejdan të gjitha misionet e tij anti-njerëzore, 
anti-islame, anti-institucionale. Do me thënë, 
“komisionet e larta” të Shaqir Fetait duhet të 
ligjërojnë e të këndojnë sa më bukur Kur’an, 
me qëllim që të “dehet” xhemati dhe më lehtë 
t’i kërkohen fitrat dhe zeqati! Kësaj radhe po 
kërkohet ndihma “Ndihmo një medresant”! 



533

Një modesti e poshtër! Të “ndihmohet një 
medresant”! Medresanti po i ndihmon vetes, 
sepse ai po participon në shkollim! Po paguan! 
Çfarë faji ka një medresant se sot Medresja ka 
më shumë profesorë e personel teknik se sa që 
ka nxënës! Pse po tkurren paralelet dhe numri i 
medresantëve? Pra, moto më islamike do të ishte 
“dhuroni djersën e juaj t’ua sigurojmë rrogat 
profesorëve dhe personelit teknik” të Medresesë? 
Edhe më korrekte do të ishte të nënvizohet 
“Medresesë Isa Beu” emër këtë që ia vumë 
gjimnazit publiko-privat që sapo e regjistruam, 
fill pas çregjistrimit të Shkollës së mesme 
profesionale e tradicionale Medresesë “Isa Beu”! 
Po pse Shaqir Fetai u drejtohet myslimanëve të 
vendit për fitra e zeqat për “medresantin” kur 
dihet që tërë procesi i akreditimit të Medresesë 
është menduar pikërisht për heqjen dorë prej 
këtyre kontributeve me qëllim që Medresja të 
përkrahet me financa nga buxheti shtetëror. 
Fundja, kjo është edhe logjika e akreditimit dhe 
jo futja nën kontrollin e shtetit, nën diktatin 
e shtetit dhe me paratë e popullit! Prandaj 
edhe me kohë është menduar që, gradualisht 
të hiqet dorë nga ky manipulim “jepni fitra 
për Medresenë”, por të kërkohen kontributet 
e myslimanëve të vendit për ta mbajtur, për ta 
zhvilluar dhe avancuar jetën fetare islame në 
vend. Ky synim po që ka kuptim, ndërsa kjo siç 

propagandohet nga Shaqir Fetai ka për qëllim 
fshehjen e rrenës së madhe të tij, fshehjen e 
gjurmeve të vjedhjes së madhe që po bëhet 
prej tij si dhe komplimentimin e shtetit që po 
bën për Medresenë por me paratë e popullatës 
myslimane! Dhe këtë rol Shaqir Fetai ua beson 
“komisioneve të larta” të “rijasetit” të tij! Dhe 
tërë kjo ndyrësirë planifikohet, demonstrohet 
dhe zbërthehet pikërisht në Muajin e Bekuar 
të Ramazanit dhe pikërisht nga Hafëz Shaqir 
Fetai! Hafëz?!

/KOMBETARE/24.03.2025/

Intelektualiteti i përgjumur i    
teologëve tanë

Kur teologët nuk sfidojnë me guxim përditësimin 
e zhvillimeve negative (në BFI), ata në fakt 
e humbasin mundësinë për të ndihmuar në 
përparimin e mendimit moral e të fuqishëm 
të shoqërisë, e humbasin mundësinë për ta 

demonstruar faktorizimin e tyre si promotorë 
kryesor në zhvillimin e mendimit islam në vend 

e më gjërë

Nga Mr. Muharrem Kadriu

Në shoqëritë moderne, intelektualiteti është 
shpesh një përpjekje për të kuptuar dhe 
interpretuar botën që na rrethon, për të ofruar 
ide dhe mendime që mund të sfidojnë status 
quo-në dhe të kontribuojnë në zhvillimin 
e mendimit dhe shoqërisë. Veç kësaj, 
intelektualiteti është edhe angazhim shpëtimtar 
përballë sfidave dhe dukurive të ndryshme, 
duke i tejkaluar ato si dhe duke ofruar zgjidhje 
fatlume. Por, çka ndodhë kur intelektualiteti 
“përgjumet” apo vihet nën komandën “i 
heshtur”? Për ta kuptuar këtë fenomen, më së 
lehti bëhet nëse e kemi para sysh pozicionimin e 

teologëve tanë përballë imoralitetit të tmerrshëm 
që po ndodhë me Bashkësinë Fetare Islame në 
RMV, Institucion ky i cili ka aq shumë nevojë 
për intelektualitetin e intelektualëve-teologëve-
profesorëve të vet. Teologët, si individë që 
studiojnë dhe pasurojnë traditën fetare, shpesh 
kanë një rol të rëndësishëm në shoqëri, duke 
ndihmuar për të formuar moralin, etikën dhe 
kuptimin e jetës. Megjithatë, një pjesë e madhe 
e teologëve të sotëm kanë pasivizuar këtë rol, 
duke u bërë intelektualë të heshtur dhe të 
pergjumur. Ky fenomen mund të shpjegohet 
në disa mënyra, por dy faktorë të rëndësishëm 
janë: pajtimi i tyre për t’u drejtuar nga turlifarë 
mahluku si dhe pranimi i lehtësishëm i 
nëpërkëmbjes së dinjitetit të tyre. Kësisoj, ata 
janë të “përgjumuar” nga një fare kënaqësie që 
vjen nga pranimi i një autoriteti të dyshimtë e 
shumë të rrezikshëm, i cili u bëhet pengesë e 
patejkalueshme në kërkimet e një të vërtete më të 
thellë dhe më personale. Teologët tanë, sidomos 
ata të angazhuar nëpër institucione edukativo-
arsimore (në Medrese e në FSHI), duke qenë 
nën influencën e moralit të atij rrëfimi që flet 
mbi karavanin e deveve që u prinë gomari, 
tërhiqen po nga inercioni i kësaj influence dhe, 
e minimizojnë pakënaqësinë kundër “tutorëve 
të deleguar” që u prijnë pa ndonjë navigim 
konkret. Roli i tyre minimizohet deri në 

elementë të parëndësishëm! Dilet në masë dhe 
kërkohet fitri e zeqati, kurbanët e kontributet 
vullnetare për ta ndihmuar një medresant! Si 
ndihmohet medresanti? Medresanti ndihmohet 
duke ia falur diturinë, ditë për ditë, plotë katër 
vite me radhë! Dhe këtë falje të diturisë ia japin 
po këta teologë-profesorë! Ai që vrapon pas 
diturisë, ai edhe do të shpenzohet. Ndërsa ai që 
ofron dituri, natë e ditë, ai duhet të paguhet! 
Dhe kjo pagesë bëhet nga një buxhet i caktuar, që 
mbushet pikërisht nga këto “taksa fetare”! Dhe 
ja ku jemi – te mashtrimi flagrant i skuthit, i cili, 
duke ua ndjellur “përgjumjen” e intelektualitetit 
teologëve tanë, mashtron duke thënë se po i 
vjel fitrat për ta ndihmuar medresantin! Dhe 
jo për ta shpërblyer me pagë atë më meritorin 
– teologun-profesorin-hoxhën që përhapin 
diturinë e përgjithshme në rrugën islame! 
Këtë përçmim dhe këtë vjedhje “profesionale” 
e heshtin teologët tanë! Megjithatë, nuk 
duhet harruar se, në një botë ku diversiteti 
i mendimeve dhe ideve është gjithnjë më i 
dukshëm, teologët që qëndrojnë në heshtje janë 
ata që i nënshtrohen një konsensusi të paqartë 
dhe pa pasur ndonjë debat të thellë intelektual. 
Ata shprehin një qëndrim të heshtur, të 
pasigurtë, por mund të jenë edhe të kujdesshëm, 
sepse mund të jenë të mbushur me shqetësime 
për reagimet negative që mund të vijnë nga 

autoritetet fetare, shoqërore ose politike. Sepse, 
mund të fluturojnë nga puna, sepse mund të 
degradohen duke u sulmuar me intriga nga 
më të ndytat, mund të kalojnë nëpër procese 
gjyqësore që nuk u bëjnë nder. A nuk është kjo 
një “përgjumje” e detyruar e intelektualitetit, 
por e mirëplanifikuar nga autoriteti që e ndjenë 
kulmin e kënaqësisë kur i sheh tek mrizon 
intelektualiteti “i përgjumur” si delet e lodhur 
nga piku i vapës! Pra, teologët që preferojnë të 
mbeten të heshtur shpesh janë të shtrënguar nga 
frika e dëmtimit të reputacionit të tyre ose nga 
ndëshkimet që mund të pasojnë për shkak të 
mendimeve dhe qëndrimeve që mund të duken 
“heretike”, për shembull, për Shaqir Fetain, i cili 
më të lehtë e ka hidhërimin dhe “bllokimin” e 
intelektualitetit se sa të përballet me një këshillë 
kritike nga “vartësit” e vet. Kjo heshtje dhe 
mungesë e angazhimit intelektual në rastin 
konkret është një shenjë e një intelektualizmi të 
dobët, që është i detyruar të përshtatet deri në 
nënshtrim me një rend të ngurtë dhe i paaftë për 
të sfiduar status quo-në. Kjo “heshtje e shenjtë” 
ka një ndikim të thellë në shoqëri. Kur teologët 
mbajnë qëndrime të ndrojtura dhe nuk sfidojnë 
me guxim përditësimin e zhvillimeve negative 
(në BFI), ata në fakt e humbasin mundësinë 
për të ndihmuar në përparimin e mendimit 
moral dhe shpirtëror të shoqërisë, e humbasin 

mundësinë për ta demonstruar faktorizimin 
e tyre si promotorë kryesor në zhvillimin e 
mendimit islam në vend e më gjërë! Roli i 
teologëve është të udhëheqin, të sfidojnë dhe 
të ofrojnë një kuptim të thelluar të organizimit 
të domosdoshëm mbi parimet e moralit islam, 
por për ta bërë këtë, ata gjithmonë, në çdo 
situatë, duhet të jenë të gatshëm të rrezikojnë 
një pjesë të autoritetit dhe përfitimeve të tyre 
meskine, sepse bëhet fjalë për komunitetin si 
nocion i gjërë si dhe për institucionion e këtij 
komuniteti që duhet të jetë garancë e zhvillimit 
dhe avancimit të mendimit islam institucional. 
“Përgjumja” e këtij synimi të vetëm do të ishte 
haram i madh, dhe assesi nuk do të thoshte 
përkrahje “e unitetit” që planifikohet nga 
autoriteti diktatorial!
Nëse teologët tanë mbeten të pergjumur dhe të 
heshtur (siç janë momentalisht) karshi planeve 
dhe përpjekjeve satanike për perspektivën e 
islamit në këtë nënqiell, veç tjerash, do të jenë 
edhe promovues dhe kontribues në ruajtjen e 
një komuniteti të frikësuar nga ndryshimi dhe 
zhvillimi intelektual, pa të cilin nuk ka kuptim 
madje vetë intelektualizmi. Injoranca dhe 
cinizmi do të bëhen ushqim kryesor për shpirtin 
e satanizuar!
Ndërsa shoqëria jonë nuk ka nevojë për teologë 
dhe intelektualë që nuk friksohen ta luftojnë të 

shëmtuarën, intrigën, analfabetizmin arrogant, 
që janë të gatshëm të shprehin mendimet e 
tyre dhe që angazhohen përballë problemeve të 
mëdha të shoqërisë dhe të shpirtit njerëzor, për 
të krijuar një të ardhme më të ndritur dhe më 
të drejtë.

/1KLIKLARG/25.03.2025/

Somnabulët e BFI-së

Na ishin ngritur përhënë dhe po na tregonin 
për peshën dhe rëndësinë e Institucionit, për 

domethënien dhe rolin e BFI-së në shoqëri. Kishin 
drejtuar kërkesë edhe ndaj “gojëkëqinjëve” që mos 
të flasin kundër BFI-së, sepse kështu po u treguaka 

angazhimi për rrënimin e këtij Institucioni! 
Kush, në fakt, po e rrënon BFI-në?

Nga Blerim Kodra

Kur nuk i dalin hesapet hanxhisë, fajtori 
kërkohet në tërë katundin! Sapo kanë parë 
që të hyrat në BFI, që kryesisht vijnë gjatë 
muajit të Ramazanit, as për së afërmi nuk i 
kënaqin orekset e çartura të Shaqir Fetait dhe 
të honxho-bonxhove të tij, nisin dhe mbajnë 
“ders” me qëllim të “vetëdijësimit” të atyreve që 
mëtojnë ta rrënojnë BFI-në!!! Po kush në fakt 
po e mëton këtë aktivitet ogurzi? Është hedhje 
hi syve nëse këtë rrënues do ta kërkojnë gjetiu 
dhe jo brenda radhëve të veta të kësaj kaste 
prej kazmaxhinjëve. Pra, rrënuesit janë brenda 
Institucionit! Ata nuk i kanë marrur kazmat në 
dorë për ta rrënuar, sepse, ka mjete e metoda 
nga më të ndryshmet dhe më të palodhshme! 
Kritika nuk është veprimtari shkatërruese! 

Kritika mund ta nxijë karrierën e pistë, por jo ta 
rrënojë Institucionin! Sugjerimet për një reformë, 
për një profesionalizëm, për një transparencë, 
për një debat në korniza të normave islame, 
kërkesa per respektim të Kushtetutës së BFI-së, 
sugjerimet për lëvizje drejt urës që të nxjerr në 
bregun e normalitetit, të gjitha këto nuk janë 
aktivitete shkatërrimtare! Gjithësesi, ka edhe 
veprimtari që bien ndesh normave islame, ka 
aktivitete që nuk janë në dobi të komunitetit 
si dhe të Institucionit islam, ka angazhime 
të qëllimshme për të dëmtuar financat e BFI-
së, porse, të gjitha këto bëhen me miratimin e 
Shaqir Fetait që vjen përmes heshtjes makabre 
të tij. Po pse të hyrat e sivjeme janë skandaloze 
në përshtypjet e Shaqir Fetait? Pse e aktron 
avdallin dhe bëhet sikur nuk po kupton gjë 
se çfarë po ndodhë? Pse mundohet ta drejtojë 
gishtin e pistë në drejtim të kritikuesve objektiv 
ndërsa i fsheh nën sqetulla hajnat, grabitqarët, 
matrapazët dhe manipulantët që i sillen si mizat 
në fundbishtin e kalit? Kush po ia shkatërron 
unitetin e komunitetit si dhe të Institucionit 
dhe të organeve të tij nëse jo vetë Shaqir Fetai? 
Kush ia ndau Myftininë e Tetovës? Kritikuesit 
dhe insistuesit për reforma gjithëpërfshirëse 
në BFI apo vetë Shaqir Fetai i kompleksuar? 
Kush po ia shton pakënaqësitë nëpër myftini 
ku ka plotë xhemate që kanë ngrirë çfarëdo 

bashkëpunimi me myftinitë e BFI-në? Kush 
ishte fajtori që ia ndaloi për dy vite rresht Shaqir 
Fetait të fliste për Fakultetin e Shkencave Islame 
si dhe për Medresenë “Isa Beu”? Kush e rrejti 
opinionin e gjërë se u akreditua Medreseja “Isa 
Beu”, ndërkohë që ajo tradicionalja na qenka 
shuar dhe regjistruar një e re e cila nuk merret 
me prodhimin e hoxhallarëve? Veç kësaj, le t’i 
nënvizojmë këtu edhe fajtorët e jashtëm që 
promovohen nga vetë Shaqir Fetai! 
A  e  di Shaqir Fetai se sa bashkësi fetare islame 
dhe sa grupe religjioze “islame” janë regjistruar 
nga organet gjegjëse shtetërore? 
A e di Shaqir Fetai se drejtues të këtyre 
“bashkësive islame” kanë ligjeruar në dhjetra 
xhami te Shkupit, Kumanovës etj. 
A  e  di Shaqir Fetai se cili është xhemati si dhe 
numri i tyre që aderojnë nëpër këta “bashkësi 
fetare” dhe nëpër këta “grupe religjioze”! 
A  e  di  Shaqir Fetai se ky lloj xhemati,
kontributet dhe anëtarësinë e vet e jep në 
BFI apo nëpër “institucionet” e veta të cilat 
janë regjistruar, zhvilluar dhe faktorizuar me 
heshtjen miratuese të Shaqir Fetait që llogaritet 
kontribut institucional për këtë shkarje dhe 
ndarje të gjithanshme të trungut të ummetit të 
vendit! A e di Shaqir Fetai se sa xhami private 
po ndërtohen në territorin e Maqedonisë së 
Veriut? Bëhet fjalë për xhami për të cilat nuk 

do të jetë pronar BFI-ja por këto “bashkësi” dhe 
grupe religjioze të shtetit, të cilët nuk i sheh 
Shaqir Fetai dhe që nuk i llogarit për problem? 
A di Shaqir Fetai se sa imamë te ktyre xhamive 
private kanë prezentuar nëpër emisioni “fetare” 
të mediave të vendit? A e di Shaqir Fetai se sa 
fitri, sa zeqati, sa kontributi vullnetar është 
derdhur në xhirollogaritë e këtyre “bashkësive 
fetare” dhe “grupeve religjioze” për ndërtimin e 
faltoreve të tyre? A e di Shaqir Fetai se pse miliona 
euro po derdhen në xhirollogarinë e Elvis Naçit, 
të Halil Kastratit si dhe të humanistëve të 
ndryshëm të denjë dhe jo në zërin e buxhetit 
të BFI-së dedikuar “humanitetit”? Hë pra, a 
është dëgjuar një shqetësim i Shaqir Fetait për 
këtë kazmë që i ka hyrë në themel BFI-së që 
kur u instalua ky farë mahluku në krye të saj? 
Po del puna që, instalimi i Shaqir Fetait në 
krye të Institucionit ka qenë marrëveshje me 
instaluesit: ne të instalojmë por ti do të heshtës 
dhe në heshtje do të miratoshë planin tonë 
shkatërrimtarë! Prandaj gjithnjë e më shumë 
thuhet që Shaqir Fetait ia kanë zënë bishtin me 
derë dhe se gjithnjë e më keq do të venë punët, 
ndërkohë që fajtorin do ta kërkojë te kritikuesit 
e tij të sinqertë! Sepse, si thonë gratë haxhuze – 
ma mbajë kopilin sa nuk më ka ngelur në dorë! 
Tërë BFI-ja ishte në gjumë përgjatë këtij Muaji, 
zgjoheshin vetëm kur kishte ndonjë iftar, ndonjë 

“aktivitet” në terren sa për të marrur mëditje! Pati 
edhe prej atyreve që i lëshuan në terren në mesin 
e diasporës sa për t’i shpërblyer për lojalitet dhe 
jo për të bërë ndonjë aktivitet efikas nga ai terren, 
sepse, ata grumbullojnë financa për institucionet 
e tyre fetare që i kanë themeluar dhe regjistruar 
në shtetet gjegjëse dhe jo për nevojat e honxho-
bonxhove të Shaqir Fetait! Janë një mori vrimash 
prej nga “ju rrjedh” edhe ai pak buxhet që krijohet 
nga kontributet e myslimanëve të ngratë të vendit? 
Tani për në haxh që është me çmimin fantomik 
dhe më të shtrebnjtë në rajon, do të shpërblehen 
një numër i konsiderueshëm i “myhybëve” të 
Shaqir Fetait, ndërkohë që proceset gjyqësore, 
me dhjetra të tillë, si dhe avokatë familjar të 
Shaqir Fetait, do të thithin financa nga BFI-ja 
si nepërkat, në vend se të eliminohen gjykimet 
e shtrenjta dhe mosmarrëvesjet të zgjidhen nga 
trupat institucional të formuara prej teologëve me 
autoritet dhe ndikim në vend. Apo i ka lënë edhe ata 
pa autoritet e ndikim duke ua kërkuar përkrahjen 
në veprimtarinë e tij shkatërruese, devalvuese dhe të 
hajnisë?! Ua ka marrur edhe atë pak autoritet që e 
kishin, sepse tashmë i identifikon me personalitetin 
e vet prej huti dhe, tashmë, sa herë që kritikohet 
Shaqir Fetai aq herë duhet të ndjehen të kritikuar të 
gjithë autoritetet fetare të vendit! A ka finokëri më 
shkatërruese se kjo e Shaqir Fetait?

/KOMBETARE/03.04.2025/

Lideri pa karizëm si një hu gardhi

Një lider karizmatik është shumë më shumë se një 
person që thjesht i ndjek rregullat ose jep urdhëra. 

Ai është një prijës që ka aftësinë të inspirojë, të 
ndikojë dhe të bashkojë individët rreth një qëllimi 
të përbashkët. Karizma nuk është diçka që mund 
të mësohet lehtë, që blihet apo që falet, por është 
një kombinim i natyrës personale, aftësisë për të 

komunikuar, dhe ndjeshmërisë ndaj nevojave dhe 
shqetësimeve kombëtare e shoqërore

Nga Arbër Aliu

Karizma është një cilësi që përdoret për të 
përshkruar liderin që ka aftësinë për të tërhequr 
dhe inspiruar ndjekësit e vet në mënyrë të 
veçantë.
Lideri karizmatik është i aftë të komunikojë 
ide dhe mesazhe në mënyrë të qartë dhe të 
fuqishme.
Lideri karizmatik gjithmonë shfaq nivel të lartë 
të besimit në vetvete, që bën që ai të duket i 
qëndrueshëm dhe i besueshëm, intelegjent 
dhe koherent në qëndrimet e veta që dalin nga 
platforma e tij që ofron zgjidhje fatlume. Besimi 
i tij nuk është arrogant, por është i bazuar në 
aftësinë për të udhëhequr dhe marrë vendime 

të rëndësishme në kohë të pasigurisë. Siguria e 
liderit krijon një ambient të sigurt për ndjekësit, 
të cilët besojnë se udhëheqësi i tyre do të tregojë 
drejtim të saktë dhe do të arrijë qëllimet, qofshin 
ato politike, fetare, kombëtare etj.

Portreti i liderit karizmatik
Një lider karizmatik di të lidhet me ndjekësit e 
vet në nivel emocional. Empatia e tij është kyçe 
për të kuptuar nevojat dhe shqetësimet e grupit 
dhe për t’u siguruar që ata ndihen të dëgjuar, të 
respektuar dhe të vlerësuar.
Lider karizmatik ka një vizion të qartë për 
të ardhmen dhe di si ta komunikojë atë me 
audiencën e vet. Kur ndjekësit besojnë në atë 
që lideri përfaqëson, ata janë më të gatshëm të 
ndjekin dhe të kontribuojnë për realizimin e 
këtij vizioni.
Një lider karizmatik është i vërtetë dhe i 
sinqertë. Ndjekësit shpesh mund të ndjejnë 
kur një lider është duke vepruar për interesa 
personale apo për t’u prezantuar si dikush tjetër. 
Karizma buron nga autenticiteti – një lider që 
është i sinqertë dhe që qëndron pas fjalëve dhe 
veprimeve të tij do të krijojë besim dhe do të 
fitojë mbështetje të fortë nga të tjerët.
Lideri karizmatik është i përkushtuar dhe i 
pasionuar për qëllimet dhe misionin e vet. Ky 
pasion është ngjitës dhe motivon të tjerët që 

të japin më të mirën e tyre. Lideri karizmatik 
nuk është hakmarrës, nuk tronditet nga kritika 
objektive, gjithnjë është me strategji autentike 
për tërheqjen kah vetja të kritikëve, të oponencës 
së vet. Lideri karizmatik është udhëheqës që e di 
se si të mbajë ekipin të bashkuar dhe të motivuar 
në kohë të vështira.
Lideri karizmatik gjithnjë shfaq ndjenja të thella 
dhe të sinqerta dhembshurie dhe mirësie për të 
tjerët. Ky lloj i sjelljes mund të krijojë një lidhje 
të fortë mes liderit dhe ndjekësve të tij, duke i 
bërë ata të ndihen të vlerësuar dhe të respektuar.
A kanë pasur shqiptarët e Maqedonisë së Veriut 
liderë karizmatikë? Po, madje me përmasa të 
liderit gjithëkombëtar! Në sferën politike lider 
karizmatik me plotë kuptimin e fjalës ka qenë 
Arbën Xhaferi, pastaj vjen edhe Ali Ahmeti! Si 
i pari ashtu edhe i dyti kanë qenë të dashur e të 
respektuar, të nderuar e me ndikim si brenda 
kampusit të politikanëve kombëtar ashtu edhe 
nëpër instanca të ndryshme ndërkombëtare! 
Ndërsa në rrafshin fetar, figurën e liderit 
karizmatik të pakontestueshëm mund ta 
gjejmë te Hafëz Bedri ef. Hamidi si dhe te 
H. Sulejman ef. Rexhepi, prijës fetar të dy 
periudhave të ndryshme: i pari i periudhës post-
Rilindjes kombëtare dhe i dyti, i periudhës post-
komuniste që shënon demokratizimin e sistemit 
politik dhe të shoqërisë mbarë.

Monografia e kombëtares
Natyrisht, Institucioni fetar (BFI) ka pasur 
edhe drejtues të tjerë por, nuk mund të flitet 
për ndonjë karizëm elementar të tyre. Vetëm 
në periudhën post-komuniste kemi, përveç 
Sulejman ef. Rexhepit, edhe tri udhëheqës të 
tjerë: Arif Emini, Bahri Aliun si dhe drejtuesin 
aktual, Shaqir Fetain.
Se kush ishte Hafëz Bedri Hamidi, këtë mund 
ta dijmë tani falë monografisë me titull “BEDRI 
HAMIDI, atdhetar dhe udhëheqës shpirtëror 
mysliman”, i autorëve Dr. Qerim Lita dhe Avni 
Halimi. Monografia (e botuar më 2017 nga BFI) 
bazohet në dokumentat e hulumtuar në Arkivin 
Shtetëror të Shqipërisë dhe të Maqedonisë së 
Vetriut. Në hyrje të kësaj monografie është edhe 
shënimi që flet se libri përgatitet dhe botohet 
me insistim të Reisul Ulemasë së BFI-së, H. 
Sulejman ef. Rexhepit, i cili në shenjë respekti 
dhe nderimi të paepur që ka pasur për këtë 
figurë të pakontestueshme fetare e kombëtare, 
ka këmbëngulur në sponsorizimin dhe botimin 
e librit që ndriçon dhe përkujton figurën 
madhështore të këtij lideri karizmatik fetar e 
kombëtar.
Një libër i tillë monografik do të mund të 
botohej edhe për ish-kryetarin historik të 
BFI-së, H. Sulejman ef. Rexhepin, i cili, nga 
bashkëpunëtorët e vet gjithnjë është vlerësuar 

dhe dashur si figurë markante, si lider i 
papërsëritshëm fetar e kombëtar.
Çka e karakterizon liderizmin e fuqishëm të 
efendi Rexhepit? Ai kujtohet si drejtues shumë i 
shkathët, intelegjent dhe i përkushtuar! Ai është 
nismëtarë i rikthimit dhe i kultivimit fuqishëm 
të identitetit fetar tek shqiptari mysliman! Ai 
kurrë nuk rreshti në sensibilizimin e botës 
myslimane për çështjen kombëtare shqiptare! 
H. Sulejman ef. Rexhepi gjendet në ballë të 
çdo përpjekje kombëtare të shqiptarëve të 
Maqedonisë së Veriut dhe jo vetëm! Fjala e 
tij jo vetëm që kishte peshë por edhe ndikim! 
Qëndrimet e tij prej burri të paluhatshëm bënë 
që shumë procese kombëtare të zgjidhen duke u 
thyer qëndrimet antishqiptare e antimyslimane 
të subjekteve që assesi nuk po pajtoheshin me 
ardhjen e “orës shqiptare”!
H. Sulejman ef. Rexhepi shfrytëzoi kongrese e 
konferenca të rëndësishme ndërkombëtare-arabe 
për ta ngritur lart e më lart çështjen shqiptare 
në Ballkan. Ishte në ballë të përpjekjeve për ta 
rilindur apo rizgjuar Komunitetin Mysliman të 
Shqipërisë, për t’i dhënë krah e fuqi Bashkësisë 
Fetare Islame në Kosovë, për ta themeluar 
Meshihatin e Sanxhakut! Fati deshti që të jetë 
në krye të organizimit humanitar për mbi 20 
mij myslimanë nga Bosnjë-Hercegovina që u 
strehuan në Maqedoninë e Veriut. Ishte luftëtar 



551

i denjë në thyerjen e të gjitha koncepteve dhe 
planeve gligoroviane për ngritjen e korridoreve 
për lëvizjen shpërngulese të shqiptarëve nga 
Kosova për në Shqipëri në rast të spastrimit 
etnik serb. Jo vetëm që u strehuan mbi 500 mij 
shqiptarë nga Kosova nëpër kampe e shqiptarë 
të Maqedonisë së Veriut, por edhe u mbajtën, u 
ndihmuan si gjatë qëndrimit ashtu edhe gjatë 
kthimit të furishëm të tyre në Kosovën e çliruar.
I madhi Prof. Fadil Sulejmani thoshte se, 
pa kontributin dhe angazhimin e Sulejman 
Rexhepit vështirë se do të mund të realizohej 
projekti madhor kombëtar, Universiteti i 
Tetovës!
Janë një sërë aktivitetesh kombëtare e fetare 
prej një lideri karizmatik të H. Sulejman ef. 
Rexhepit, të cilët do ta nxisin mekanizmin 
denigrues, poshtrues e shpifës të shërbimeve 
sekrete serbo-maqedonase me qëllim për 
ta njollosur dhe devalvuar këtë figurë të 
paarritshme kombëtare-fetare, përpjekje këto 
që kulmuan me organizimin të një puçi klasik 
duke e zëvendësuar atë me një person tëpër 
kontravers, të rrezikshëm në skenën e çështjeve 
fetare e kombëtare, përçarës dhe me një shpirt 
cinik e të pandjeshëm përballë problemeve që 
dëmtojnë si çështjen kombëtare ashtu edhe atë 
fetare në Maqedoninë e Veriut, me Shaqir Fetain 
i cili për gati tri dekada i shërbeu “besnikërisht” 

Sulejman Rexhepit, kurrë pa u zbuluar se kishte 
qenë marionetë edhe i shërbimeve sekrete.

Monografia e tradhëtisë
Nëse për ish-reisët Arif Emini dhe Bahri Aliu, 
nuk ka kurrfarë materiali, kurrfarë motivi e 
inspirimi për ndonjë monografi, një monografi 
eventuale për Shaqir Fetain, instaluesin e 
shërbimeve të dyshimta në krye të BFI-së, do 
të ishte një material i turpshëm, i tmerrshëm 
me fakte e argumente që do të flisnin për një 
periudhë shumë fatale si për çështjen fetare 
ashtu edhe për atë kombëtare në RMV.
Kapitulli i instalimit të tij në krye të BFI-së do 
të fliste për një aksion të errët, të turpshëm, të 
dëmshëm dhe joshqiptar (e aq më pak fetar!); do 
të fliste për një tradhëti të madhe jo vetëm ndaj 
prijësit, jo ndaj shokut e vëllait, jo ndaj atij që 
i dha nder e emër, por edhe ndaj një platforme 
kombëtare mbi të cilën po zhvillohej jeta fetare 
islame në vend; do të fliste për një ndërhyrje 
policore të pashembullt në punët e brendshme 
të një institucioni fetar duke instaluar në krye 
të tij person për të cilin rrjedh në opinion 
dokumenti si bashkëpunëtor i UDB-së nën 
pseudonimin ORAO!
Kapitulli i “etablimit” të tij do të fliste për 
një platformë të intrigave, të përçarjeve, të 
skandaleve nga më të turpshmet me qëllim 

të defokusimit të opinionit nga plani i tij për 
t’i vjedhur letrat në vlerë dhe për ta dëmtuar 
vakëfin duke e varfëruar për miliona euro!
Kapitulli i rrënjëzimit të këtij farë “lideri” 
kontravers do të fliste për shkaktimin e më 
shumë përçarjeve që do ta lehtësonin planin 
e shkatërrimit dhe të rrënimit të BFI-së, 
të deorganizimit total, dehumanizmit të 
Institucionit, të minimizimit deri në asgjë të 
rolit të BFI-së në shtet e në shoqëri si dhe në 
defaktorizimin e këtij Institucioni duke lejuar 
dhe stimuluar regjistrime të sa më shumë 
“institucioneve” dhe organizatave simotra në 
vend.
Kapitulli përmbyllës i ndonjëfarë monografie 
eventuale për Shaqir Fetain do të konsistonte 
në katër zhvillime të turpshme: në zhvillimin 
e vjedhjes profesionale, në zhvillimin e 
“aparaturës dhe mekanizmit” shkatërrues dhe 
në zhvillimin e defaktorizimit të BFI-së dhe 
në zhvillimin e përpjekjeve për të siguruar 
mbështetje e përkrahje nga “institucionet 
shtetërore” në vend se atë ta sigurojë nga uniteti 
stabil i trungut kombëtar e fetar, zhvillime këto 
që e shtojnë madheshtinë dhe nostalgjinë për 
liderët karizmatik fetar si hfz. Bedri Hamidin e 
H. Sulejman ef. Rexhepin. 
Mbase një ditë do të shkruhet edhe kjo 
monografi me qëllim që kurrë në jetë të mos u 

përsëritet më shqiptarëve dhe myslimanëve të 
vendit “fenomeni Shaqir Fetai-ORAO”! Janë 
mijëra materiale, qindra deklarime e konstatime 
tashmë të publikuara që do ta përbënin brumin 
e kësaj monografie të tradhëtisë!

Në vend të përfundimit
Një lider fetar nëse përfshihet në aktivitete që 
duken të lidhura me interesat e huaja ose me 
pasiguritë e brendshme, kjo minon unitetin dhe 
stabilitetin e shoqërisë, duke krijuar tensione 
dhe përçarje. Prandaj sot kemi myftini, myftinj, 
xhami e imamë, që nuk e pranojnë për drejtues 
Shaqir Fetain. Kemi ftohje të subjekteve politike 
e të korit diplomatik të cilët as që shprehin 
ndonjë konsideratë të përafërt siç shprehej 
dikur për BFI-në por dhe për H. Sulejman ef. 
Rexhepin.
Prandaj, në këto kohë të pasigurta e me furtuna 
nga të gjitha anët, sa më shpejt që të hiqet kjo 
egjër nga kallami i bukës aq më shumë do të 
kemi miell të dekontaminuar për shoqërinë në 
përgjithësi!

 /1KLIKLARG/06.04.2025/

“Prijësi” i rremë që rrenën e ka 
serum

Në “filozofemën” autoriale të fundit, Shaqir Fetai 
i drejtohet “reisit”, meqë askush nuk po e llogaritë 
për pesë para. Ai i mbanë vetëvetes ligjerata boshe, 
duke menduar se, kësisoj, do të kapet për një fije 
bari dhe nuk do të fundoset në batak ku është 

rrasur me dy këmbë

Nga Mahir Rexhepi

Kohëve të fundit, myslimanët e Maqedonisë 
së Veriut, vazhdimisht po shtrojnë një pyetje: 
a po shihni more se çfarë po i ndodhë Shaqir 
Fetait? Shaqir Fetait nuk po i ndodhë asgjë! Që 
kur u instalua në krye të BFI-së nga shqërbimet 
antikombëtare e antifetare, ai veçsa po vjen 
duke e trashur qafën e duke e enjtur barkun! 
Është bërë si rrotë traktori “Ferguson”! Pra, 
kjo pyetje e tërthortë qëllimisht po hidhet në 
opinion duke shpresuar se opinioni do të merret 
me atë personalisht dhe nuk do të vërejë se si po 
realizohet projekti misionarik 
SHKATËRRIMI I BFI-së DHE DROBITJA 
E UNITETIT TË MYSLIMANËVE TË RMV-
së! 

Kjo është e vërteta! Shaqir Fetait nuk po i ndodhë 
asgjë, asnjë gjemb në këmbë, madje po paguhet 
e po rrihet shpinës duke e përgëzuar në kryerjen 
e misionit me sukses. Nëse kjo nuk është e 
saktë, atëherë paskemi të bëjmë me një njeri-
avdall, ose me ummet aspak të interesuar për ta 
vëzhguar aktivitetin devalvues dhe shkatërrues 
të Shaqir Fetait! Vetëm Shaqir Fetait i ndodhë 
që ta përmbushë misionin në fragmentarizimin 
organizativ të BFI-së. Myftinitë po i dalin 
ndorësh! Mbi 90 % e myftive nuk ia dinë gjuhën 
arabe, siç nuk e di edhe vetë xhanëm! Rreth 70 
për qind të myftinive i ka pa kurrfarë përgatitje 
akademike shkollore, ka bashkëpunëtorë 
të ngushtë me diploma fallco, të blera, të 
dyshimta. Vetëm Shaqir Fetait i ndodhë që t’ia 
japin vakëfin në letra me vlerë dhe i lejohet që të 
gjitha t’i bëjë rrush e kumbulla duke e dëmtuar 
në palcë vakëfin e Institucionit. Vetëm këtij farë 
avdalli i ndodhë që dy vjet rresht t’i mbyllen 
dyert e organeve dhe institucioneve të BFI-së 
(myftinia e Tetovës, ajo e Kumanovës, FSHI-ja 
etj.). Për këtë mbyllje, dëbim dhe mosnjohje të 
autoritetit artificial, në fakt e ka stimuluar vetë 
Shaqir Fetai, me qëllim që shumë organe të mos 
jenë në rrjedha rreth çregjistrimit të Medresesë 
tradicionale “Isa Beu” dhe rreth regjistrimit të 
një shkolle të mesme private që do ta mbajë 
vetëmse emrin e ish-Medresesë! Vetëm këtij farë 



557

turulumi që i ka shkuar ndoresh të miratojë 
regjistrimin në institucione shtetërore të dhjetra 
“bashkësive fetare islame” si dhe të dhjetra 
grupeve religjioze myslimane, regjistrime 
këto që kanë ndikuar direkt në përçarje dhe 
fragmentarizim të trungut të myslimanëve të 
vendit si dhe në cënim të rëndë të buxhetit 
të BFI-së. Vetëm këtij farë anti-humanoidi 
që i ka shkuar për dore ta çrrënjosë virtytin e 
humanitetit që ka pasur në thelb të vetin BFI-
ja. Shaqir Fetait i shkoi për dore që ta stimulojë 
dhe ta përkrahë ndërtimin e xhamive private e të 
personalizuara dhe, kësisoj, ta humbë të drejtën 
për të pasur kontroll mbi të gjitha xhamitë 
e vendit. Vetëm këtij farë mahluku që i shkoi 
ndoresh ta japë kontributin e vet në kthimin e 
xhamive në kisha, në tjetërsimin e xhamive në 
muze, apo së fundmi, në teqe (siç ndodhi me 
xhaminë e qytetit në Veles) Dhe, tërë këtë mision 
antiislam e antishqiptar mundohet ta kamuflojë 
me dofarë “filozofema” të denja për personat 
me adoleshencë të vonuar apo të rishfaqur në 
pleqëri! Nëpër këto “filozofema” ai mundohet 
që ta zbërthejë “takva”-izmin e vet të brumosur 
nëpër kancellaritë e UDB-së! Në “filozofemën” 
autoriale të fundit, Shaqir Fetai i drejtohet 
“reisit”, meqë askush nuk po i drejtohet dhe 
as që po ia … Ai i mbanë vetëvetes ligjerata 
boshe, duke menduar se, kësisoj, do të kapet për 

një fije bari dhe nuk do të fundoset në batak. 
Shaqir Fetai i drejtohet vetes: “Vepro mirë dhe 
me strategji të bazuar në të vërtetën. Anashkalo 
gjithçka që është perfide dhe e bazuar në qëllime 
destruktive për të ndalë hovin e zhvillimit 
pozitiv, ajo është vetëm humbje kohe.”, 
Pra, avdallin mos e vet se të tregon vetë. Pra, 
anashkalimi nga perfiditeti dhe kotësia qenka 
humbje e kohës, sipas Shaqir Fetait! Prandaj ky 
kokë e këmbë është i zhytyr në perfiditet e në 
cinizëm të ylbertë. Pastaj e shpreh drojën, sepse, 
thellësisht në ndërgjegjen e vet ai e di fort mirë se 
“E mira gjithmonë do të luftohet nga satanikja, 
djallëzorja, sepse destruktivja është qëllimi i saj. 
Është ligj që e keqja të pengojë të mirën”. Pra, 
ky, misionin e vet satanik e sjell në “konstatim” 
të vetin! Dhe në fund, e porositë veten: “E jotja 
është të reflektosh për të gjithë… Ti duhet të 
jeshë udhëzues, prezentues, misioner, bartës i të 
së vërtetës.” Ta konsiderojë vetëveten si “bartës 
të së vërtetës”, sa është tepër shumë pretencioze 
aq është edhe përpjekje manipulative për t’i 
vënë në gjumë të afërmit e vet, ata që kanë 
ngritur “legjenda-përalla për fëmijë”! Si mund 
të jeshë “bartës i së vërtetës” ndërkohë që e 
kaluara e tij studentore është jashtëzakonisht e 
mjegulluar, ngjitja e tij në karrierë është edhe 
më e mjegulluar, nijeti i tij për t’ia ngulur thikën 
pas shpiune liderit të vet shpirtëror është edhe 

më shumë e më shumë i mjegulluar, mënyra si 
u vendos, si u pajtua, si iu rrek kësaj aventure 
kurrë nuk u zbardh në optikën e së vërtetës. 
Kurrë nuk e tregoi të vërtetën se cilët policë e 
shpëtuan atë nga tri puçet që ia përgatitën në të 
njëjtën mënyrë siç e përgatiti ai me strategjinë 
e institucioneve të shërbimeve sekrete kundër 
ish-reisit të vet. Fare në fund, dihet botërisht 
se Shaqir Fetai paguan nga buxheti i BFI-së 
me dhjetra mijëra euro avokatë e rushfete me 
qëllim që institucionet e drejtësisë ta bëjnë të 
vërtetë genjeshtrën e tij prej rrugaçi. Ai vdes 
që të gjitha rrenat e tij të bëhen të vërteta nga 
“drejtësia” pa çka që me këtë sjellje do ta shtojë 
edhe më shumë mallkimin e Zotit I Cili, në 
Kuranin Famëlartë thotë: “O populli im, bëni sa 
të mundni, por edhe unë do të bëj. Ju, shpejt do ta 
mësoni se kë do ta gjejë dënimi që do ta poshtërojë 
dhe kush është gënjeshtar. Pritni (fundin), se edhe 
unë do të pres me ju” (Hud, 93)

/1KLIKLARG/09.04.2025/

Pengjet personale nuk mund të 
jenë probleme kolektive

Nënshkrimi i një memorandumi për 
bashkëpunim nuk është kurrfarë aktiviteti, 
është një hap paraprak, për të mos thënë një 

gjest burokratik që shpesh nuk pasohet nga asnjë 
veprim real. Fatkeqësisht, në shumë raste, ai 

shërben si instrument marketingu për të mbuluar 
mungesën e punës së mirëfilltë

Nga Adelina Ferati

Shaqir Fetai, instalacioni i shërbimeve të 
dyshimta që e sollën në krye të BFI-së, ka kohë 
që ka një peng personale: të kaluarën e vet të 
dyshimtë që formon dosjen e tij policore në 
raftet e UDB-së! Nga një fletë që u lëshua në 
qarkullim “në shenjë mirësie” nga ky shërbim 
famëkeq, dëshmon se Shaqir Fetai, derisa ka 
qenë student në Sarajevë, i ka shërbyer edhe 
UDB-së, sidomos në ndjekje të aktivistëve të 
“vëllazërisë myslimane”, sidomos të Ramiz Alisë 
(nga Tetova) si dhe të Nexhat Ibrahimit (nga 
Prizreni)! Aktivitetin spiunesk të vetin e paskësh 
zhvilluar nën nofkën “ORAO” (Shqiponja)! Aq 
shumë i ka zënë besë këtij shërbimi sa, kurrë 

nuk ia ka marrur mendja se mund të dalë diçka 
kompromituese nga ky shërbim. Ndërsa, të 
gjitha shërbimet sekrete në botë funksionojnë 
mbi baza të aktiviteteve të operativës dhe 
bashkëpunëtorëve të vet, të cilët i mbanë 
sekret deri në momentin kur këta “nuk do të 
rrebelohen” dhe nuk do t’u rraset mendja se 
tash e tutje do të shndërrohen në “personalitete 
kombëtare”!
Pra, kjo e kaluar e Shaqir Fetait është pengu 
më i madh që e ka dhe, të cilën mundohet ta 
shesë si “problem kolektiv”! Prandaj, Shaqir 
Fetai kënaqet, shkrihet i gjori, sa herë që 
shkon në Sarajevë, apo që vjen dikush nga 
Sarajeva! Menjëherë këto vizita ia shet popullit 
si “miratim të së kaluarës së tij në Sarajevë”! 
Nuk janë përfaqësuesit e bashkësive fetare të 
ish-Jugosllavisë që ta miratojnë të kaluarën e 
dyshimtë, por, e miraton apo e mohon vetëm 
ai “institucioni” ku ke shërbyer besnikërisht! 
Kësisoj, këto ditë Shaqir Fetai desh e ngriti 
peshë opinionin për një “aktivitet” që na e 
paska zhvilluar me drejtuesit e Bashkësisë 
Fetare Islame të Bosnjë-Hercegovinës, me të 
cilët na e paska nënshkruar një “memorandum 
bashkëpunimi”! Në fakt, kjo vizitë e delegacionit 
boshnjak i bëhet direkt komunitetit boshjak që 
jeton në Maqedoninë e Veriut, bëhet për ata 
dhe për respekt të tyre. Jo rastësisht, kryetari 

i komunitetit mysliman boshnjak shpreh 
kënaqësinë për përfshirjen e boshnjakëve 
brenda komunitetit të myslimanëve të vendit 
tonë. Ndërsa Shaqir Fetai nuk shpreh asgjë 
për “mos”përfshirjen e komunitetit shqiptar në 
jetën institucionlale të komunitetit mysliman të 
Bosnjës! Nga ana tjetër, Shaqir Fetai dëshiron 
të përfitojë nga kjo vizitë, nga ky aktivitet i 
respektuar i palës boshnjake dhe, kërkon pak 
shkarkim nga pengu i së kaluarës së vet. Në 
një realitet ku mungesa e rezultateve konkrete 
shpesh fshihet pas fasadës së ngjarjeve të 
stisura, është bërë e zakonshme që nënshkrimi 
i një memorandumi bashkëpunimi të shitet me 
zhurmë si “aktivitet madhor”. Me fotografi me 
kravatë, me njoftime pompoze për media, me 
fjali të stërgjata dhe boshe që premtojnë shumë 
e nuk thonë asgjë. Por çfarë është realisht një 
memorandum bashkëpunimi? Në thelb, një 
memorandum mirëkuptimi apo bashkëpunimi 
(MOU) është një dokument jo-detyruese që 
shpreh një synim për bashkëpunim ndërmjet dy 
palëve. Ai nuk është kontratë, nuk ka sanksione 
për moszbatim dhe nuk përmban zotime 
konkrete. Është, në thelb, një letër që thotë: ‘po 
mendojmë të bashkëpunojmë në të ardhmen’. 
Ka më shumë vlerë simbolike sesa praktike – 
dhe këtë simbolikë Shaqir Fetai mundohet të na 
e shesë si spektakël. Nënshkrimi i një MOU-

je nuk është aktivitet, është një hap paraprak, 
për të mos thënë një gjest burokratik që shpesh 
nuk pasohet nga asnjë veprim real. Fatkeqësisht, 
në shumë raste, ai shërben si instrument 
marketingu për të mbuluar mungesën e punës 
së mirëfilltë. Me pak fjalë, është rritje artificiale 
e performancës në letra, ndërsa në terren – asnjë 
ndryshim. Nuk është hera e parë që pas një 
fotografie me një memorandum të firmosur, 
asnjë projekt konkret nuk sheh dritën e diellit. 
Institucionet, në vend që të matnin veten me 
rezultate, matën veten me evente. Në vend 
që të shpalosin indikatorë impakti, shpalosin 
numrin e memorandumeve të firmosura. Në 
këtë mënyrë, burokracia vetëpëlqehet dhe 
vetëlavdërohet, duke e shitur letërsinë si punë, 
ndërsa qytetari i zakonshëm vazhdon të mos 
përfitojë asgjë nga këto “marrëveshje”. Përfiton 
vetëm Shaqir Fetai: ja, mua më duan boshnjakët, 
përkundër dokumentit të rrjedhur nga sirtari 
i UDB-së! Këtu lind edhe pyetja thelbësore: A 
duhet një memorandum të përbëjë lajm? Po qe 
se nuk pasohet nga plane të matshme, aktivitete 
konkrete dhe transparencë për zbatimin, 
përgjigjja është e thjeshtë: jo, nuk duhet. Nëse 
gjithçka që kemi për të treguar është një foto 
e firmës në fund të faqes dhe një buzëqeshje 
për kamerë, atëherë nuk kemi aktivitet – kemi 
teatër dhe, në rastin konkret, vetëkënaqësi nga 

Shaqir Fetai: ja, ja, boshnjakët po më duan, 
pra, edhe shqiptarët duhet të më duan, paçka 
që ua kam thithur gjakun me pambuk! Këtë 
“akt” formal Shaqir Fetai mundohet të na e 
përkthejë si gjest të mirë për “përforëcimin e 
unitetit tonë”! Mundohet të lidhë e të përforcojë 
raporte me Sarajevën, ndërsa punët i ka berbat 
me Tetovën, me Kumanovën, me Velesin, me 
Strugën, me gjysmën e Shkupit, me gjysmën 
e Dibrës, të Kërçovës, të Prilepit, të Shtipit… 
Pra, kemi të bëjmë me iluzion të aktivitetit në 
shërbim të heshtjes, të cilin iluzion Shaqir Fetai 
mundohet të na e shesë si aktivitet që i hesht 
të gjitha problemet madhore dhe katastrofale që 
i ka brenda “strukturës” së vet të cilën e ngriti 
mbi një tradhëti fatale që e ushtroi jo fort larg. 
Tradhëtia prodhon vetëm tradhëti dhe, si e tillë, 
është miliona kilometra larg së vërtetës dhe 
sinqeritetit.

/KOMBETARE/15.04.2025/

Abuzimi me të drejtën për padi   
– kriza e kredibilitetit etiko-fetar 

(Një ligjeratë njerëzore për Shaqir Fetain, i 
ashtuquajturi kryetar i BFI-së, me qëllim që të 
heqë dorë nga mania e tij për të manipuluar 

drejtësinë)

Nga Besnik Torte, jurist

Në një shtet të së drejtës, çdo individ ka të drejtë 
të ngrejë padi nëse mendon se i është shkelur 
një e drejtë. Por kur kjo e drejtë keqpërdoret me 
vetëdije për të ngritur çështje të paqena, kemi 
të bëjmë me abuzim të procesit gjyqësor, që në 
terma juridikë mund të përkthehet si:
keqpërdorim i të drejtës për padi (shpesh i 
shoqëruar me tentativa për të manipuluar 
procesin);
padi të pabazuara në fakte dhe prova;
synim për të dëmtuar ose diskredituar palën 
tjetër përmes mjeteve ligjore, ndonëse në 
mënyrë të padrejtë.
Në raste të caktuara, një sjellje e tillë mund të 
kualifikohet edhe si shpërdorim i sistemit të 
drejtësisë apo, nëse qëllimi është të dëmtojë një 
person tjetër në mënyrë të qëllimshme, edhe si 

shpifje ose ndjekje e qëllimshme për hakmarrje 
përmes ligjit (strategji që në gjuhën angleze njihet 
si lawfare). Një lider fetar, përveç funksionit të 
tij doktrinar, është model për besimtarët. Kur ai 
vepron në mënyra që bien ndesh me të vërtetën, 
me ndershmërinë dhe me drejtësinë, e gjithë 
figura e tij shpirtërore komprometohet. Prandaj 
Shaqir Fetai nuk po ia del të shndërrohet në 
“figurë karizmatike”! Kjo sjellje hedh hije të 
rënda mbi besueshmërinë morale të misionit 
të tij fetar, mbi integritetin personal që lidhet 
drejtpërdrejt me fjalët dhe veprat që ai predikon, 
mbi imazhin e institucionit që përfaqëson, duke 
dëmtuar komunitetin fetar që lidhet me të. 
Në thelb, një lider fetar që vepron në mënyrë 
manipulimi ligjor, është në kontradiktë me 
mësimet që ai vetë shpërndan. Kjo mund të 
shihet si një hipokrizi e institucionalizuar. 
Vazhdimi i proceseve të humbura pa ndalur, 
duke shpenzuar (jo nga xhepi por nga arka e 
përbashkët) për avokatë dhe duke insistuar në të 
pavërteta, mund të tregojë një nga këto dy prirje 
psikologjike: 
a) Narcizëm i rrezikshëm: një formë vetë-
idolatrie ku individi nuk pranon realitetin dhe 
mundohet të manipulojë të tjerët për të ruajtur 
mitin e vet.
b)   Deluzion i legjitimitetit: bindja se nëse një 
padi do pranohet një ditë nga gjykata, edhe 

gënjeshtra do kthehet në “të vërtetë ligjore”. Kjo 
është një formë e vetë-mashtrimit, ku e vërteta 
qëllimisht shtrembërohet për efekt të interesit 
meskin. Nëse motivi për këtë vetë-mashtrim 
është përfitimi material, dëmtimi i një tjetri me 
qëllim, ose mbulimi i një padrejtësie, atëherë 
jemi përballë korrupsionit etik dhe shpirtëror. 
Ndërsa, nëse është një veprim i përsëritur që 
s’mund të ndalet përkundër humbjeve dhe 
turpit publik, atëherë mund të kemi të bëjmë 
me çrregullime të personalitetit, që kërkojnë 
ndërhyrje psikologjike apo terapeutike. Pra, kjo 
sjellje është në kufijtë midis degjenerimit moral 
të qëllimshëm dhe një patologjie personale. 
Shtrohet pyetja: cili mund të jetë qëllimi real? 
Në analizën e kësaj dukurie patjetër që duhet të 
shihen edhe qëllimet e fshehura, si:

Shantazh moral dhe publik ndaj palës tjetër;
Mbajtje e një narrative të rreme për opinionin 
publik, për të krijuar iluzionin se “po lufton për 
të drejtën”;

Instrumentalizim i sistemit të drejtësisë (klaneve 
të gjykatësve lokal) për të krijuar presion 
psikologjik ose reputacional.

Dhe, fare në fund, një lider fetar që përdor gjykatat 
për të përhapur të pavërteta është, në fakt, duke 

përdorur armët e ligjit për të manipuluar 
realitetin dhe për të zhgënjyer ata që i besojnë. 
Kjo është, në vetvete, një formë e maskuar e 
korrupsionit moral, edhe nëse nuk përfshin 
ryshfet ose para. Natyrisht, kjo nuk është vetëm 
një çështje morale, por edhe një simptomë që 
tregon për një krizë të identitetit shpirtëror dhe 
etik të vetë figurës në fjalë. Një lider fetar, në thelb, 
duhet të udhëhiqet nga parimet e ndershmërisë, 
pajtimit dhe kërkimit të së vërtetës. Kur ai 
zgjedh të zgjidhë mosmarrëveshjet nëpërmjet 
padive të stisura, e braktis këtë busull dhe, 
praktikat e ngjashme njohin këtë proces nëpër 
të cilën kalon kjo dukuri:
e shndërron ligjin në një instrument force, jo 
drejtësie;

e zëvendëson dialogun dhe ndjeshmërinë 
shpirtërore me mekanizma burokratiko-ligjorë 
që nuk e shërojnë konfliktin, por e thellojnë atë;

kërkon fitoren procedurale, jo zgjidhjen e 
ndershme të problemit.

Kjo tregon se kemi të bëjmë me një moskoherencë 
të thellë midis misionit dhe sjelljes praktike. Kur 
një figurë publike fetare ndihet “i kërcënuar” 
nga kritika, nga demaskimi i të vërtetave të 
pakëndshme apo nga humbja e autoritetit në 

sytë e besimtarëve (si puna e Shaqir Fetait), në 
vend që të përballet me ndershmëri me gabimet e 
veta, ai zgjedh rrugën e sulmit përmes gjykatave, 
krijojn një narrativë “ligjore” për të mbuluar 
dështimet etike, si dhe përpiqet të fabrikojë 
të vërtetën përmes vendimeve gjyqësore, duke 
besuar se “nëse më jep të drejtë gjykata, unë jam 
moralisht i pastër” – çka është një vetë-mashtrim 
i rrezikshëm. Fatkeqësisht, në shumë raste, feja 
bëhet instrument për interesin personal, dhe 
jo një shtyllë për vetëformësim moral, ndërsa 
teologu që jeton me frikën se e vërteta mund 
t’i rrëzojë imazhin publik, ai detyrimisht do ta 
zgjedhë rrugën e konfliktit. Proceset gjyqësore 
i japin atij mundësinë të krijojë alibi për 
ndjekësit: “unë jam viktimë e një padrejtësie”. 
Zvarritja e çështjeve në gjykatë krijon një 
mjegull që mban pezull përgjegjësitë reale, 
ndërkohë, përdor diskursin fetar si mburojë, 
për të shmangur kritikën direkte. Pa dyshim, 
kur një figurë teologjike vepron në kundërshtim 
me mesazhin që përfaqëson, nuk kemi thjesht 
një devijim personal – kemi një kërcënim ndaj 
vetë moralit publik dhe shpirtit të komunitetit. 
Pajtimi, ndershmëria dhe dialogu janë thelbi i 
çdo feje. Kur ato zëvendësohen me manipulim 
ligjor, atëherë nuk kemi të bëjmë me fe, por 
me një simulakër (iluzion) të saj që i shërben 
egos dhe jo Zotit. Figura publike fetare edhe pse 



570

predikon paqe, dashuri dhe mirëkuptim, kur ai 
zgjedh rrugën e gjyqit me shpresë se do t’ia dalë 
të manipulojë, ai në fakt nuk i beson fuqisë së 
pajtimit. Ai duke e ndjekur logjikën e pushtetit 
dhe dominimit, në fakt ai marrëveshjen do ta 
konsiderojë si shenjë dobësie dhe gjyqin si mjet 
për t’u treguar i fortë dhe për hakmarrje. Pra, ai 
prioritet e ka hakmarrjen dhe jo pajtesën. E për 
çfarë fugure fetare mund të diskutohet këtu? Pa 
dyshim, këtu kemi të bëjmë me një “lider fetar” 
që ka konflikt të brendshëm midis mesazhit të 
fesë dhe prirjeve të tij egoiste. Ky është rreziku 
potencial që i kanoset një shoqërie të tërë, 
fatkeqësisht!

/1KLIKLARG/16.04.2025/

Kur ngushëllimi përdoret për   
marketing – rasti i turpshëm i 

Shaqir Fetait

Editorial i Lëvizjes Myslimane  për Reforma 
në BFI

Nga një udhëheqës fetar, shoqëria pret 
maturi, dinjitet dhe ndjeshmëri njerëzore, 
veçanërisht në momentet kur dhimbja troket 
në derën e dikujt. Mirëpo, kur këto parime 
themelore shkelen për hir të vetë-promovimit 
dhe propagandës personale, kemi të bëjmë jo 
thjesht me mungesë etike, por me një akt të 
thellë degradimi moral dhe institucional. Ky 
është rasti i fundit me publikimin e lajmit nga 
i ashtuquajturi “reisi”, Shaqir Fetai, lidhur me 
vizitën e tij te ambasadori i Arabisë Saudite në 
Tiranë, për të shprehur ngushëllime për ndarjen 
nga jeta të babait të tij.
Ngushëllimi është një akt i heshtur, i përulët, 
i përzemërt. Ai nuk ka nevojë për kamerat, as 
për konferenca për shtyp. Kur ngushëllimi 
bëhet objekt lajmi, kur ai publikohet me 
emra, funksione, kronologji dhe pompozitet, 
nuk është më ngushëllim, por një akt i ftohtë 
marketingu. Pikërisht këtë bëri Shaqir Fetai 

– e përdori një moment dhimbjeje personale 
të një diplomati për të ndërtuar një skenë ku 
ai dhe oborri i tij shfaqen si “personalitete të 
rëndësishme”, që gjoja bartin peshën e një 
përfaqësimi institucional.
A është e ndershme? Aspak. A është e denjë për 
një lider fetar? Absolutisht jo. A është përtej çdo 
protokolli diplomatik dhe etikës njerëzore? Pa 
diskutim.
Ky veprim është një tjetër faqe e zymtë në 
librin e gjatë të devijimeve të Shaqir Fetait, i cili 
prej kohësh e ka kthyer institucionin që duhet 
të përçojë moralin, spiritualitetin dhe vlerat 
islame, në një tribunë personale vetëlavdërimi. 
Ai nuk e shfrytëzon pozicionin për të ndërtuar 
urë lidhëse mes komuniteteve dhe vlerave, por 
për të ndërtuar një kult të vetes. Kjo është e 
papranueshme.
Publikimi i një vizite për ngushëllime si lajm 
– si të ishte një marrëveshje ndërkombëtare
– jo vetëm që është një shkelje e etikës së 
ndjeshmërisë ndaj dhimbjes njerëzore, por është 
një shkelje flagrante e protokollit diplomatik. 
Ambasadori i çdo vendi është një figurë që 
gëzon respekt institucional, dhe ngushëllimet 
ndaj tij jepen në mënyrë diskrete dhe me 
dinjitet, ashtu siç kanë bërë edhe të tjerët nga 
kori diplomatik në Tiranë si dhe personalitetet 
e shumtë vendore, të cilët ngushëllimin nuk e 

kanë bërë lajm, siç e bën ky farë “reisi” i denjë 
për personazh i materialit komik. Të përdorësh 
një moment të tillë për të ndërtuar PR personal 
është një akt i padenjë dhe i turpshëm.
Për fat të keq, kjo nuk është hera e parë që 
Shaqir Fetai bie në grackën e vetë-propagandës 
së shfrenuar. Por këtë herë ai ka shkuar shumë 
larg: ka shkelur mbi dhimbjen njerëzore për të 
bërë një lajm mbi veten. Ka shpërdoruar një 
akt fetar, që në thelb duhet të jetë i pastër, për 
të ndërtuar një histori të rreme lavdie. Dhe 
ky është kulmi i arrogancës dhe mungesës së 
empatisë.
Bashkësia Fetare Islame meriton më shumë. 
Komuniteti mysliman i RMV-së meriton një 
lider që i udhëheq me përgjegjësi, ndjeshmëri 
dhe vizion, jo një figurë që e përdor çdo moment 
për të rritur kapitalin personal mediatik, qoftë 
edhe mbi kurrizin e dhimbjes njerëzore.
Është koha për reflektim. Dhe nëse reflektimi 
mungon, atëherë është koha për përgjegjësi.

/LAJME7/18.04.2025/

Skandale në emër të përfaqësimit

Tashmë është dëshmuar se Shaqir Fetai është 
“nëna e skandaleve”, jo sepse i ka qejf dhe i 

shkakton qëllimisht, porse ato vijnë si pasojë e 
cektësisë së tij mendore, si pasojë e injorancës, 

cinizmit, dhe parapëlqimit të tij për t’u rrethuar 
me marioneta prej druri. Shaqir Fetai do të ngelë 
sinonim i skandaleve më të turpshme në historinë 

e BFI-së

Nga Shejnaze Ahmeti

1.
“Ngushëllimi” i përcjellë nga i ashtuquajturi 
“reis” i Bashkësisë Fetare Islame të Republikës 
së Maqedonisë së Veriut, Shaqir Fetai, me rastin 
e ndarjes nga jeta të Papa Françeskut, është një 
shembull skandaloz i mungesës së ndjeshmërisë, 
vizionit dhe respektit institucional. Në vend 
që të jetë një fjalë ngushëllimi gjithëpërfshirëse 
dhe dinjitoze për një lider botëror shpirtëror 
si Papa Françesku — një njeri që la gjurmë të 
pashlyeshme në ndërgjegjen morale të njerëzimit 
— deklarata reduktohet në një “ngushëllim 
protokollar” të thatë, që më shumë fyen se sa 
nderon. Kujt i shpreh ngushëllime Kryetari i 
BFI-së? Familjes së ngushtë?!

 Çfarë nënkupton kjo? A është Papa një figurë 
private, një qytetar i zakonshëm, që ka një rreth 
të ngushtë familjar që ndien humbjen? Jo, Papa 
Françesku ishte udhëheqësi suprem shpirtëror i 
mbi një miliardë katolikëve anembanë globit. 
Një burrë që përfaqësonte më shumë se një 
besim – ai mishëronte vlerat e paqes, dashurisë, 
dialogut dhe humanizmit. Dhe përkundër 
kësaj, komuniteti botëror katolik, i përfshirë 
në një dhimbje të thellë, nuk merr asnjë fjalë të 
drejtpërdrejtë ngushëllimi nga përfaqësuesi më i 
lartë i komunitetit mysliman në Maqedoninë e 
Veriut. Ky është një turp! Të përmendësh vetëm 
Kishën Katolike në Maqedoni dhe ipeshkvin 
lokal, ndërsa injoron me heshtje Kishën 
Katolike Universale, që Papa e drejtonte, është 
jo vetëm mungesë etike, por një shkelje flagrante 
e normave të respektit ndërfetar. Është një lënie 
pas dore e qëllimshme ose e papërgjegjshme që 
shtron pyetjen: A e kupton Kryetari i BFI-së 
rolin dhe peshën globale të Papës? Kjo deklaratë 
nuk është thjesht një gafë diplomatike. Është 
një pasqyrë e një qasjeje të ngushtë, provinciale, 
të paaftë për të komunikuar me gjuhën e 
përbashkët të njerëzimit, sidomos kur bëhet 
fjalë për figura që tejkalojnë kufijtë fetarë, 
kombëtarë e kulturorë. Papa Françesku ishte 
mik i myslimanëve, zë i dialogut me botën 
islame dhe kritik i padrejtësive globale — dhe 

për këtë ai meritonte më shumë. Papa Françesku, 
të paktën nja pesë herë publikisht ka ngritur 
zërin kundër gjenocidit izraelit që po ushtrohet 
mbi palestinezët, ndërkohë që Shaqir Fetai 
nuk ka shprehur më të voglin shqetësim për 
palestinezët derisa publikisht ka ndarë dhembje 
për ukrainezët që po masakrohen nga rusët!  
Ngushëllimi i Kryetarit të BFI-së duhej të 
ishte një akt madhështor empatie e uniteti, një 
mundësi për të treguar vlera të larta shpirtërore 
e njerëzore. Përkundrazi, ai u shndërrua në 
një tekst të thatë, të varfër dhe të turpshëm 
— që më shumë lë plagë sesa shëron. Është 
koha që përfaqësuesit fetarë, sidomos ata që 
mbajnë tituj të lartë, të kuptojnë se nuk janë 
thjesht udhëheqës të një komuniteti të ngushtë, 
por zëra që përfaqësojnë një besim të tërë në 
skenën publike. Dhe për këtë, nuk ka vend për 
indiferencë, arrogancë apo mediokritet.

2.
Në një kohë kur shoqëria shqiptare në 
Maqedoninë e Veriut ka më shumë se kurrë 
nevojë për unitet, transparencë dhe drejtësi 
brenda institucioneve fetare, dëshmojmë 
një tjetër episod të shëmtuar, të ndyrë dhe 
të neveritshëm të arrogancës personale dhe 
dëshirës për pushtet të verbër. Këtë herë, 
protagonisti i këtij turpi institucional është 

askush tjetër përveç Shaqir Fetait – njeriu që 
në vend se të jetë simbol i urtësisë, paqes dhe 
pjekurisë shpirtërore, po shndërrohet dita-
ditës në sinonim të përçarjes, inatit dhe tiranisë 
së brendshme në Bashkësinë Fetare Islame. 
Sipas burimeve të afërta me zhvillimet brenda 
Myftinisë së Tetovës, Qani Nesimi – një figurë 
që, pavarësisht kontestimeve, ka ruajtur një 
lloj dinjiteti institucional – i ka ofruar një 
marrëveshje të guximshme dhe fisnike Shaqir 
Fetait. Një ofertë që ftonte në reflektim, 
maturi dhe pajtim të brendshëm: të dy palët 
të tërhiqen nga pozicionet e diskutueshme dhe 
të hapet rruga për zgjedhje të lira, demokratike 
e gjithëpërfshirëse për kreun e ri të Myftinisë 
së Tetovës, pa kandidimin e figurave të 
kontestuara. Çfarë bëri Shaqir Fetai? Asgjë më 
shumë sesa atë që ka dëshmuar prej kohësh: 
refuzim arrogant, imponim autoritar dhe një 
shije të hidhur për pushtet absolut. Me një ego 
të fryrë përtej çdo mase normale, ai zgjodhi të 
përqeshë dialogun dhe kompromisin, duke iu 
mbështetur “triumfit” të një drejtësie të kalbur, 
që ka humbur besimin e mbi 98% të qytetarëve 
të vendit. Një drejtësi që më shumë shërben si 
levë e pushteteve të korruptuara se sa si garanci e 
së drejtës së vërtetë. Ky refuzim nuk është veç një 
akt personal. Është një atentat i drejtpërdrejtë 
ndaj unitetit të Bashkësisë Fetare Islame. Është 

një goditje e rëndë ndaj moralit fetar dhe vetë 
vlerave islame që propagandojnë pajtimin, 
urtësinë dhe largpamësinë. Shaqir Fetai sot nuk 
përfaqëson më një lider fetar – ai përfaqëson 
fytyrën më të errët të kapjes së institucionit fetar 
për interesa të pastra personale dhe politike. A 
e di Shaqir Fetai se çfarë dëmi po i bën fesë, 
bashkësisë dhe vetë identitetit të myslimanëve 
shqiptarë në këtë vend? Apo ndoshta ky është 
qëllimi? Të shkatërrojë çdo gur të besueshmërisë 
që i ka mbetur këtij institucioni? Turp! Turp 
për një lider që ka zgjedhur të jetë diktator 
i një myftinie të përçarë në vend që të jetë 
udhëheqës i një bashkësie të pajtuar. Turp për 
një njeri që përdhos fenë për të ushqyer egon. 
Dhe turp për çdo institucion që hesht përballë 
kësaj maskarade! Është koha që zëri i arsyes të 
ngrihet. Është koha që shoqëria, komuniteti 
dhe vetë strukturat e BFI-së të mos qëndrojnë 
më peng i një njeriu që e sheh institucionin si 
pronë të vetën. Koha për pastrim, transparencë 
dhe rikthim të dinjitetit ka ardhur. Mjaft më me 
Fetajllëkun!

3.
Ka disa tekste që duhen lexuar me sy kritik. 
Ka disa që të shkaktojnë neveri nga patetika 
dhe servilizmi, si ato “filozofemat” adoleshente 
të Shaqir Fetait. Këto “margaritarë” thjesht 

të lënë pa fjalë – jo nga madhështia, por nga 
absurdi. Një nga ato “krijime letrare” që do 
të duhej të shërbente si raport pune dhe jo 
“filozofemë” patetike, përfundon si një kolazh 
infantil fjalësh të zbrazëta, fraza pa kuptim dhe 
superlativa të kota që vetëm konfirmojnë krizën 
morale dhe mendore që e ka kapluar BFI-në 
nën drejtimin e Shaqir Fetait. Të thuash që 
“puna është përshkuar nga fryma e angazhimit 
maksimal në adhurim, agjërim, meditim” 
– është, në mos tjetër, një blasfemi logjike. 
Që kur adhurimi ndaj Zotit, agjërimi dhe 
meditimi qenkan aktivitete që drejtohen nga 
zyra e një burokrati fetar si Shaqir Fetai? Që kur 
agjërimi i myslimanëve qenkan sukses personal 
i Fetait? A kemi humbur çdo sens të përmasës 
shpirtërore dhe e kemi kthyer Ramazanin në 
një fushatë publicitare për promovimin e ego-s 
së një “myftiu” që ka frikë edhe nga zgjedhjet 
brenda komunitetit të vet? Dhe pastaj, fraza 
brilante që ia vlen të hyjë në antologjitë e 
ironisë: “Vërtet kanë qenë të palodhshëm natë 
e ditë – me iftare…”. Pra, logjika është kjo: 
Agjërimi paska qenë i palodhshëm sepse janë 
organizuar iftare? Kjo është njësoj si të thuash 
që maratona nuk lodh fare… sepse pas garës u 
shpërnda pica falas. Turp për këtë përpjekje të 
ulët për ta shitur Ramazanin si një spektakël 
ushqimor, ndërkohë që asnjë aksion humanitar 

real nuk është evidentuar, përveçse një rruge të 
vetme: zhdukjes misterioze të 24 tonëve hurma 
të dhuruara nga Arabia Saudite! Ku janë ato 
hurma? Kush i shpërndau? Kush i përfitoi? Apo 
u tretën si agjërimi “i palodhshëm” në rrjetin e 
korrupsionit të organizuar? Të thuash që janë 
bërë panele shkencore, ligjërata në çdo cep, për 
çdo grupmoshë – është një tallje me realitetin. 
Përveç disa shfaqjeve të orkestruara për kamera, 
nuk ka pasur ndonjë ndikim të thellë edukues 
ose fetar. Thjesht aktivitet “për sy e faqe”, për 
t’u lavdëruar më pas në rrjete sociale dhe për 
ta bërë Shaqir Fetain të duket si “udhëheqës 
shpirtëror”, ndërkohë që ai ka qenë dhe mbetet 
simbol i krizës, manipulimit dhe përçarjes 
brenda Bashkësisë Fetare Islame. Kjo gjuhë e 
fryrë, e shkëputur nga realiteti dhe nga ndjenja 
më bazike e sinqeritetit, nuk është as raport, 
as reflektim, as përmbledhje pune. Është një 
broçkull e trishtueshme që tenton të mbulojë 
mungesën e vizionit, mungesën e ndershmërisë 
dhe mungesën e moralit. Sepse kur nuk ke 
fakte, nxjerr fjalë. Kur nuk ke punë, shpik punë. 
Dhe kur nuk ke Zot në zemër, flet për Zotin për 
të mbuluar egon tënde të sëmurë. Është koha që 
myslimanët e këtij vendi të kërkojnë përgjegjësi, 
jo poezi boshe. Të kërkojnë llogari, jo fjalime 
festive. Të mos bien më pre e teksteve që janë 
aq të kota sa që vetëm një njeri që nuk ka as 

besim, as respekt për komunitetin, mund t’i 
shkruajë me aq paftyrësi. Shaqir Fetai dhe klika 
e tij mund të shkruajnë sa të duan, por realiteti 
nuk fshihet me fjalë. Ai zbulohet, dhe ai realitet 
sot është: Ramazani nuk ishte një sukses i tyre. 
Ishte vetëm një muaj tjetër që dëshmoi se sa larg 
janë ata nga përgjegjësia dhe sa afër janë pranë 
xhepit të vet në format të thesit gjigant.

/KOMBETARE/22.04.2025/

Shaqir Fetai publikisht po mbledh 
haraç në emër të Medresesë

Më 24 prill 2025, instalacioni i shërbimeve 
të huaja në krye të BFI-së, Shaqir Fetai, i 
shoqëruar nga marionetat e tij u takua me 
Ministren e Arsimit dhe Shkencës, znj. Vesna 
Janevska. Ky takim, i mbuluar nga një heshtje e 
çuditshme institucionale, nuk u publikua as në 
faqen e Shaqir Fetait e as nga vetë ministria (u 
publikua një lajm tepër i thatë në “paçavurën” 
e BFI-së, me një foto ku delegacioni përpara ka 
nga një filxhan kafe dhe asnjë fletë të bardhë 
për shënime!!!). Dhe kjo heshtje nuk është 
rastësi – është dëshmi se takimi nuk kishte asnjë 
peshë, asnjë vendim real dhe asnjë qëllim për 
të mirën e Medresesë apo të arsimit islam në 
vend. Ndryshe, Shaqir Fetai në FB-un e vet nuk 
lë takim me “haxhi babat” pa publikuar dhe 
pa i shitur si aktivitete të rëndësishme “fetaro-
kombëtare”!
Në fakt, ky ishte thjesht një tjetër akt i teatrit 
të lodhur të Shaqir Fetait për të mbuluar 
dështimet, mashtrimet dhe manipulimet që 
vazhdimisht i bën opinionit dhe popullatës 
besimtare. Ai që dikur u prezantua si 
“reformator” (ky farë avdalli edhe rregullimin 

e WC e trajton si “reformë institucionale”), sot 
ka degraduar në një menaxher të mjeruar të një 
rrjeti manipulativ, ku në emër të “Medresesë Isa 
Beu”, vazhdon të vjelë taksa fetare nga xhemati, 
për një institucion që de facto nuk ekziston 
më siç ka ekzistuar – me status, me program 
arsimor të akredituar dhe me të drejtë ligjore 
funksionimi si shkollë e mesme profesionale 
dedikuar shkollimit të kuadrit teologjik për 
nevojat e BFI-së.
Çfarë fshihet pas “harmonizimit të programeve”, 
që na paska dalur si “nevojë imediate” në këtë 
takim? Nga burime jozyrtare, por të besueshme, 
kuptohet se Shaqir Fetai nuk ka kërkuar në 
takim akreditim të Medresesë, sepse tashmë 
kësaj pune “i ka vdekur nana”! Jo, ai nuk ka 
guxuar as të hapë temën e akreditimit të një 
institucioni që dikur ishte krenaria e arsimit 
fetar në vend. Në vend të kësaj, është diskutuar 
shkarazi, pa ndonjë koncept të qartë, për një 
“harmonizim të programeve” të një shkolle 
private që e mban emrin e Medresesë sa për ta 
manipuluar publikun.
Kjo është tallje e hapur me inteligjencën e 
popullit dhe me ndjenjat e atyre që kontribuojnë 
financiarisht në emër të një ideali arsimor islam 
që nuk ekziston më. Në vend se të kërkojë 
të drejtën për akreditim dhe për t’i kthyer 
Medresesë statusin që i takon, Shaqir Fetai 

zgjodhi të bëjë pazare politike për të siguruar 
heshtjen e institucioneve shtetërore ndaj 
mashtrimit të tij.
Ajo që dikur ishte një qendër e përgatitjes së 
elitës fetare islame, sot është kthyer në një 
“franchise” private, pa status të qartë ligjor, e pa 
të drejtë certifikimi, por që gjithsesi vazhdon të 
përfitojë miliona denarë në vit nga taksat fetare, 
nga kontributet e xhematit dhe nga ndihmat 
humanitare që derdhen në emër të shkollimit të 
fëmijëve në rrugën e fesë.
Kush mban përgjegjësi për këtë? Askush. Sepse 
Shaqir Fetai ka ndërtuar një sistem autokratik 
brenda BFI-së, ku llogaridhënia është zero, 
ndërsa propaganda – maksimalisht humoristike!
Përderisa vendet përreth po avancojnë sistemet 
e tyre arsimore fetare me mbështetje shtetërore 
dhe transparencë institucionale, BFI-ja nën 
drejtimin e Shaqir Fetait ka hyrë në rrugën e 
kapjes dhe të manipulimit të pastër. Ai hesht 
për akreditimin, sepse një Medrese e akredituar 
do të thotë transparencë, rregull, standarde – 
dhe këto janë fjalë të ndaluara në fjalorin e tij 
të sundimit.
Mungesa e publikimit të këtij takimi si në FB-
un personal të Shaqir Fetait ashtu edhe në faqen 
zyrtare të Ministrisë gjegjëse, flet shumë: nuk 
ka asnjë sukses për të promovuar, nuk ka asnjë 
marrëveshje për të njoftuar, nuk ka asnjë rezultat 

për të ndarë me opinionin. Ka vetëm një fasadë 
boshe, një takim për fotografi, një përpjekje për 
të ricikluar imazhin e një figure që po fundos 
çdo vlerë që përfaqësonte dikur kjo Bashkësi.
Të gjithë ata që kanë derdhur mund, para, djersë 
dhe përkushtim për Medresenë “Isa Beu”, duhet 
të kërkojnë llogari publike. Duhet të ngrihen 
zëra që e detyrojnë këtë “kryetar” të shpjegojë: 
a është Medreseja e akredituar, apo thjesht një 
mashtrim i radhës? A po përgatiten kuadro 
për të ardhmen, apo po shiten iluzione për të 
mbushur arkën e BFI-së dhe për të mbajtur në 
pushtet një klikë të vogël dhe të korruptuar?
Nëse nuk ka më Medrese – atëherë ndaloni së 
përdoruri emrin e saj për të zhvatur popullin! 
Nëse ka ende ndershmëri – atëherë publikoni 
programin, statusin, vendimet dhe marrëveshjet 
për akreditim të Medresesë tradicionale 
“Isa Beu”!
Deri atëherë, çdo fjalë që vjen nga goja e Shaqir 
Fetait mbi arsimin islam duhet të trajtohet 
si manipulim i pastër, me pasoja afatgjata për 
brezat që vijnë. 

/LMR në BFI/1KLIKLARG/25.04.2025/

BFI-ja po rrezikon të shndërrohet 
në një organizatë amorfe 

BFI-ja po rrezikon të shndërrohet në një 
organizatë amorfe, me një qendër fiktive dhe 

periferira të egra, ku çdo myftini, çdo institucion, 
çdo imam të ketë “shtetin” e vet. E në këtë gjendje, 

as feja, as komuniteti, e as morali nuk mund të 
mbijetojnë. Koha për heshtje ka kaluar

Nga Mr. Eset Shaqiri

Nga vëzhgimi i zhvillimeve të fundit brenda 
Bashkësisë Fetare Islame (BFI) në Republikën 
e Maqedonisë së Veriut, është gjithnjë e më e 
qartë se po ndodh një proces i qëllimshëm 
dhe sistematik i fragmentimit institucional, 
keqinterpretimit administrativ dhe deformimit 
të identitetit të vetë institucionit më të lartë 
fetar islam në vend. Në epiqendër të këtij 
procesi ndodhet figura e Shaqir Fetait, i cili, 
përmes manovrave të tij të dukshme gjuhësore 
e organizative, duket se ka ndërmarrë një 
projekt të heshtur por të rrezikshëm të 
deinstitucionalizimit të BFI-së. Në vend 
që të konsolidojë dhe unifikojë emërtimin 
institucional të organeve të BFI-së, Shaqir 

Fetai ka zgjedhur të nxisë një rikonceptim 
terminologjik që krijon përshtypjen e 
ekzistencës së entiteteve të pavarura brenda një 
strukture që, në fakt, duhet të jetë unike dhe e 
pandashme. Shembujt e shumtë si: “Myftinia e 
Bashkësisë Fetare Islame – Shkup” ose “Myftinia 
e Bashkësisë Fetare Islame – Gostivar”, nuk janë 
thjesht lojëra semantike, por përfaqësojnë një 
tentativë për të paraqitur këto njësi si entitete 
më vete, të barasvlershme me BFI-në, dhe jo 
si degë të saj të centralizuara. Ky emërtim nuk 
është rastësi. Në vend që të thuhet siç është saktë: 
“Myftinia e Shkupit pranë BFI-së”, përdorimi 
i emrit në formën “BFI – Shkup” krijon një 
atmosferë të një organizimi paralel institucional, 
duke e lënë të nënkuptohet sikur në vend kemi 
më shumë se një Bashkësi Fetare Islame. Një 
analogji politike do ta nxirrte këtë absurditet 
në sipërfaqe: a guxojmë të themi “Qyteti i 
Republikës së Maqedonisë së Veriut – Shkupi” 
në vend të “Qyteti i Shkupit në RMV”? Kjo do 
të ishte një katastrofë konceptuale dhe juridike 
që do të hapte derën për shtete të shpërbëra 
në njëmijë pjesë. Kjo tendencë e fragmentimit 
nuk ndalet vetëm në strukturën e myftinive. 
Ajo vazhdon me deformimin institucional 
të Medresesë “Isa Beu”. Në një veprim të 
pashembullt të manipulimit arsimor, Shaqir 
Fetai ka lejuar dhe promovuar konceptin e “pesë 

medreseve”, përmes emërtimit të paraleleve të 
dispersuara si njësi të veçanta, madje duke i 
festuar ato si “jubile” autonome. Në fakt, pas 
regjistrimit të një shkolle private që përdor 
emrin historik të “Medresesë Isa Beu”, çdo 
paralele e saj duhet të funksionojë ligjërisht si 
pjesë përbërëse e një institucioni të centralizuar 
arsimor, sipas kritereve të Ministrisë së Arsimit. 
Me këtë rast, ndërpritet tradita e funksionimit 
të paraleleve paraprake me program specifik 
dhe vazhdojnë paralele te reja qe thirren ne 
emër të paraleleve të vjetra por që nuk kanë 
të bëjnë asgjë me ato parapraket! Faktikisht, 
Shaqir Fetai po shkakton një kaos të strukturuar 
që hap rrugë për mashtrime administrative, 
pedagogjike dhe sidomos financiare. Po flitet 
për një hile financiare të drejtpërdrejtë: nëse për 
Medresenë e dikurshme Isa Beu, janë mbledhur, 
bie fjala, 200 mij euro nga fitri e zeqati, tani, 
për “pesë medresetë” e Shaqir Fetait duhet të 
mblidhen nga po aq euro. Dhe, krejt kjo, do 
të krijonte mundësira më të mëdha për vjedhje 
dhe zhvatje në emër të zhvillimit të jetës fetare 
islame në RMV. Logoja zyrtare e BFI-së, ajo 
që përmban Kuranin e hapur me mbishkrimin 
“Ikre”, ka funksionuar si simbol unifikues 
i të gjitha organeve dhe institucioneve nën 
ombrellën e saj. Por edhe këtu, Shaqir Fetai ka 
lejuar dhe stimuluar krijimin e logove të veçanta 

për çdo myftini, çdo institucion e çdo degë. Kjo 
nënkupton institucionalizimin e pavarësive 
të fshehta, duke e shkatërruar imazhin unitar 
dhe koheziv të BFI-së. Në praktikë, krijohen 
“institucione” të vogla me identitet të veçantë 
vizual, që më shumë i ngjajnë OJQ-ve sesa 
një strukture fetare të centralizuar. Të gjitha 
këto veprime – nga emërtimet, te paralelet 
e dispersuara dhe deri te simbolet vizuale – 
tregojnë për një vizion të rrezikshëm të Shaqir 
Fetait për ta kthyer BFI-në në një konfederatë të 
copëzuar myftinish, medresesh dhe xhematësh. 
Në këtë lëmsh plural, ai projekton veten si 
“prijës i elitës” – një strukturë që përfiton nga 
përçarja, jo nga uniteti. Kjo nuk është as vizion, 
as reformë, por një rrugë drejt degjenerimit 
institucional, përmes të cilit përfitimi personal 
mbivendoset mbi interesin e përgjithshëm fetar 
dhe kombëtar. Nëse kjo strategji e fragmentimit 
nuk ndalet, BFI-ja rrezikon të shndërrohet në 
një organizatë amorfe, me një qendër fiktive dhe 
periferira të egra, ku çdo myftini, çdo institucion, 
çdo imam të ketë “shtetin” e vet. E në këtë gjendje, 
as feja, as komuniteti, e as morali nuk mund të 
mbijetojnë. Koha për heshtje ka kaluar. Është 
koha për të kërkuar llogari, ristrukturim të qartë, 
dhe ndërprerjen e çdo praktike që nxit përçarjen e 
që shkatërron institucionalitetin fetar në   

RMV./TETOVASOT/28.04.2025/

Lajme boshe nga “vizitat zyrtare”

Në dritën e publikimit të fundit nga BFI në 
RMV mbi vizitën “zyrtare” të Shaqir Fetai në 
EBA, ndjej si qytetare, besimtare dhe anëtare e 

këtij komuniteti, një detyrim moral dhe civil për 
të ngritur zërin kundër një praktike të rrezikshme 

të institucionalizimit të heshtjes, mjegullës dhe 
kotësisë. Me këtë shqetësim timin publik dua 
t’i inkurajoj edhe teologët e vendit që assesi të 

zgjohen nga gjumi letargjik i “dimrit të madh”

Nga Mejreme Shema

Në një kohë kur komuniteti mysliman në 
Maqedoninë e Veriut përballet me sfida 
reale—nga mungesa e qasjes në arsim cilësor 
fetar, te polarizimi i brendshëm dhe mungesa 
e transparencës në udhëheqje—na imponohet 
një pyetje e thjeshtë por urgjente: Çfarë do 
të thotë të bësh një vizitë zyrtare në Emiratet 
e Bashkuara Arabe, kur kthehesh me duar 
bosh dhe me deklarata që s’thonë asgjë? I 
ashtuquajturi “reis” Shaqir ef. Fetai, në një vizitë 
të raportuar pompozisht në Abu Dhabi, u takua 
me një zyrtar të autoritetit për çështje islame dhe 
me ambasadorin e RMV-së. Dhe? Kaq! Përtej 
fjalëve të përzemërta, mirënjohjeve, shprehjeve 

të gatishmërisë për bashkëpunim në të ardhmen, 
nuk ofrohet asnjë përmbajtje reale, asnjë rezultat 
konkret, asnjë projekt i qartë, asnjë ndikim i 
prekshëm për komunitetin mysliman të vendit. 
Kjo lloj “diplomacie fetare” e Shaqir Fetait është 
bërë një ritual monoton, dhe, në fakt, pas këtyre 
udhëtimeve fshihen shumë interesa meskine të 
vetë Fetait, të cilat, në një shtet normal, do të 
zbardheshin një më një. Vizita. Foto. Deklarata 
formale. Falënderime. Dhe heshtje. Heshtje 
për qëllimin e vërtetë. Heshtje për përfitimet 
reale. Heshtje për koston e udhëtimeve. Heshtje 
për bashkëpunimet eventuale të dyshimta. A 
janë këto takime pjesë e një strategjie të errët 
influencash dhe lojërash të buta të shërbimeve 
të huaja, apo janë thjesht turizëm diplomatik 
i mbështjellë me petkun e fesë? Në një lajm 
bosh të publikuar në paçavurat e Shaqir Fetait, 
nuk përmendet qartë përse ndodhi kjo vizitë. 
Nuk ka ndonjë marrëveshje të nënshkruar, 
ndonjë projekt të dakorduar, ndonjë nismë të 
re në fushën e arsimit fetar, shkencës islame, 
humanizmit, apo dialogut ndërfetar. As për 
fondet e mundshme të përkrahjes për xhamitë, as 
për bursat e studentëve, as për tekstet shkollore. 
Asnjë transparencë për temat që janë diskutuar 
me autoritetin e Emirateve. Dhe akoma më pak, 
për ndonjë strategji bashkëpunimi të sinqertë që 
do të ndihmonte realisht myslimanët e RMV-së.

Për çudi, një pjesë tjetër e kësaj vizite ishte takimi 
me ambasadorin e RMV-së. Por pse? Cili ishte 
qëllimi i këtij takimi? Çfarë e lidh Reisul Uleman me 
ambasadorin? Një vizitë për t’i shprehur falënderime 
personale dhe “mirënjohje” për një ambasador që 
nuk është pjesë e ndonjë institucioni fetar? Apo 
të falënderojë për ndonjë rrogë që ia ka siguruar 
nga shërbimet e dyshimta sa për t’ia shitur shpirtin 
shejtanit! Këto takime tingëllojnë më shumë si 
demonstrime të vogla personale ndikimi sesa si pjesë 
e një misioni serioz institucional. Ka ardhur koha të 
kërkojmë llogari publike dhe transparencë nga figurat 
fetare, njësoj si nga politikanët. Udhëheqësit fetarë 
nuk mund të vazhdojnë të fshehin pas deklaratave të 
thata dhe të vakëta për vizita “zyrtare”, të cilat nuk i 
shërbejnë askujt përveç vetes së tyre. Është mirë dhe 
“sevap” të dihet: 
Cili ishte qëllimi zyrtar dhe i mirëpërcaktuar i kësaj 
vizite? 
Çfarë është arritur konkretisht? 
Pse mungon transparenca për temat e diskutuara? 
A ka një strategji afatgjate të miratuar nga organet 
vendimmarrëse të BFI-së për bashkëpunime 
ndërkombëtare?
A janë këto udhëtime të mbuluara financiarisht nga 
fondet e institucionit apo nga sponsorime të tjera, 
dhe cilat janë ato?
Cilat janë obligimet që mund të kenë lindur nga këto 
vizita? 

A janë ato politike, fetare, apo të ndonjë natyre 
tjetër?
Kur nuk jepet asnjë informacion për rezultatet, 
mund të dyshohet lirisht se vizita të tilla janë 
për interesa personale, dhe jo në shërbim të 
institucionit. Madje, ka vend të hapur për 
pyetje më të thella: A janë këto vizita fasadë 
për kontaktime joformale me shërbime 
inteligjente të huaja? A kemi të bëjmë me një 
politikë të heshtur influencash fetaro-politike 
në vend, e orkestruar nga qendra të dyshimta, 
të cilat kamuflohet edhe me ndonjë vizitë 
ambasadorësh të vendit të origjinës? BFI nuk 
është një organizatë personale. Ajo është një 
trashëgimi e përbashkët e të gjithë myslimanëve 
të këtij vendi. Çdo përfaqësim ndërkombëtar 
i saj duhet të jetë transparent, me qëllime të 
qarta, dhe të ndihmojë për përmirësimin e 
jetës fetare dhe edukimit të gjeneratave të reja. 
Udhëheqja me hije, me “vizita” të errëta dhe pa 
llogaridhënie, është abuzim i pastër me besimin 
dhe detyrimin e vjedhur, siç veproi Shaqir Fetai. 
Nëse një vizitë zyrtare nuk sjell dobi, atëherë ajo 
është e kotë. Dhe kotësia në emër të fesë është 
abuzim me besimin e njerëzve, është haram. E 
Shaqir Fetai është zhytyr në haram deri në fyt, 
si asnjë mysliman tjetër i vendit! Përfundimisht, 
Shaqir Fetait dikush (nga TË URTIT E 
KOMBIT) duhet t’ia thotë troç: 

Të ndalet praktika e përdorimit të institucionit 
për përfitime personale, shëtitje diplomatike 
apo krijim të influencave të padeklaruara, të 
cilat do ta thyejnë në kurriz interesin kombëtar. 
Me që ra fjala: ky DIKUSH i KOMBIT duhet 
t’ua bëjë me dije të gjithë komuniteteve fetare 
se, është koha e fundit që të hartohen strategji 
bashkëpunimi ndërkombëtar të miratuar nga 
Kuvendet përkatëse të Komuniteteve dhe të 
hapura për publikun. Sepse, të gjithë duhet të 
dinë se tashmë është koha për llogaridhënie, 
për transparencë, për dinjitet institucional, 
për besnikëri ndaj komunitetit e ndaj interesit 
kombëtar, dhe jo ndaj interesave të dyshimta 
personale apo të huaja.

/KOMBETARE/30.04.2025/

Gjykata Kushtetuese shpëtoi    
Medresenë “ISA BEU”

Gjykata Kushtetuese e Republikës së Maqedonisë 
së Veriut, me vendimin e saj të fundit për të 
shfuqizuar themelimin e “Medresesë Isa Beu” 

si shkollë private, (“vakëf ” i një partie politike) 
ka bërë më shumë për ruajtjen e dinjitetit të 

arsimit teologjik në vend se sa udhëheqja aktuale 
e Bashkësisë Fetare Islame e cila përmbysjet dhe 

djallëzitë i llogaritë për “reforma”

Koment i Lëvizjes Myslimane për Reforma 
në BFI

Gjykata Kushtetuese e Republikës së Maqedonisë 
së Veriut e ka shfuqizuar me të drejtë një nga 
vendimet më të rrezikshme të kohëve të fundit 
– atë për themelimin e Medresesë “Isa Beu” 
si shkollë private. Vendimi, që synonte të 
kamuflonte nën “vullnetin e mirë” një plan të 
fëlliqur të Shaqir Fetait dhe përkrahësve të tij 
politikë, ishte asgjë më shumë se një përpjekje 
për ta varrosur Medresenë tradicionale dhe për 
ta privatizuar arsimin fetar mysliman për qëllime 
klienteliste dhe sunduese. Në këtë kuptim, 
vendimi i Kushtetueses nuk ishte thjesht një akt 

juridik. Ishte një ndalesë morale dhe kushtetuese 
kundër abuzimit të pushtetit fetar për interesa 
politike dhe klienteliste. Ishte një “Jo!” e fortë 
ndaj bastardimit të institucionit të Medresesë Isa 
Beu, i cili, për Shaqir Fetain, duket se nuk është 
më shumë se një ndërmarrje nga e cila mund të 
mblidhen të ardhura dhe të sistemohen militantë 
pa kurrfarë lidhjesh me thirrjen e dijes fetare. 
Në thelb të vendimit të Kushtetueses qëndron 
një parim i qartë: shteti sekular nuk mund të 
lejojë që institucionet fetare të krijojnë shkolla 
të tipit civil nën maskën e arsimit fetar, për aq 
kohë sa ato janë të ndërtuara mbi programe që 
nuk përshtaten me kriteret ligjore për arsimin 
e mesëm të përgjithshëm. Kushtetuta dhe 
ligji mbi bashkësitë fetare janë të qarta: këto 
bashkësi mund të themelojnë shkolla fetare 
për nevoja të brendshme të komunitetit, por jo 
shkolla hibride që kërkojnë legjitimitet shtetëror 
ndërsa ruajnë karakterin selektiv fetar. Në këtë 
kuptim, vendimi i Qeverisë për të regjistruar 
Medresenë si shkollë private ishte jo vetëm një 
akt antikushtetues, por edhe në mospërputhje 
serioze me vetë strukturën e shtetit laik. Dhe, 
e pabesueshme por e vërtetë: roli shpëtimtar i 
Medresesë nga kjo katrahurë nuk iu desh ndonjë 
imam i devotshëm apo dijetar me integritet, por 
vetë Gjykatës Kushtetuese. 

Nga gjithë kjo histori, Shaqir Fetai del i vetëm 
në pozitën më të turpshme: ajo e një lideri që 
gënjen komunitetin përmes “reformave”, që i 
nënshtron institucionet për interesa personale 
dhe që, kur e përplas Kushtetuesja në murin e 
realitetit, reagon me arrogancë e injorancë të 
skajshme. Në vend se të kërkojë reflektim, ai 
shpërndan kritika ndaj gjykatësve, jep leksione 
juridike nga selia e një institucioni që i ka 
rrëshqitur nga dora, dhe sillet sikur vetë është 
mbi ligjin, mbi bashkësinë dhe mbi çdo normë 
logjike. Por çfarë kërkonte realisht Shaqir 
Fetai me këtë akt? Shpëtimin e medresantëve? 
Sigurisht që jo. Ai kërkonte shuarjen graduale 
të Medresesë Isa Beu si institucion i pavarur 
dhe tradicional, dhe zëvendësimin e saj me 
një strukturë të kontrolluar nga një dorë e 
vetme – e tija. Një lloj arsimimi i sterilizuar 
fetarisht, që nuk do të lindte më teologë të 
lirë, por burokratë me vula. Në vend se të 
kërkonte zgjidhje për problemin e akreditimit 
të nxënësve të Medresesë, Shaqir Fetai zgjodhi 
rrugën e mashtrimit dhe të manipulimit 
institucional. I ndihmuar nga kuadri teknik i 
BDI-së në Qeverinë e përkohëshme, përfshirë 
z. Talat Xhaferin, u shpik një “shkollë private” 
që në pamje të parë do të zgjidhte problemet 
e medresantëve, por në thelb ishte projekt për 
të shuar Medresenë e vërtetë dhe për të ngritur 

një kopje të sterilizuar e të kontrolluar në emër 
të reformës, nga e cila pastaj do të siguroheshin 
një grusht votash aq shumë të nevojshme për 
partinë e Shaqir Fetait (BDI-në). Fatmirësisht, 
Gjykata Kushtetuese nuk u bë pjesë e kësaj 
skeme të rrezikshme. Me vendimin e saj, ajo i 
tha një “Jo” të qartë një plani që jo vetëm që 
shkel Kushtetutën, por që kërcënon të zhbëjë 
gjithë trashëgiminë e arsimit tradicional islam 
në vend. E tha me qetësi juridike, por me forcën 
e një institucioni që ende i mbetet besnik rendit 
dhe ligjit – ndryshe nga institucioni fetar (BFI) 
që duhet të jetë moral i gjallë, por është kthyer 
në bunker të arrogancës, cinizmit, intrigave 
dhe keqpërdorimit. Ky vendim është fitore e 
myslimanëve të vendit, e dijetarëve të ndershëm 
e me vizion, e nxënësve që nuk kërkojnë thjesht 
një diplomë, por një identitet fetar të formuar 
me përgjegjësi e me profesionalizëm. Është një 
shuplakë për Shaqir Fetain, i cili përmes një 
gjuhe përçmuese dhe një arrogance vullgare 
tentoi ta shesë këtë vendim si pengesë për 
zhvillimin, kur në fakt pengesë ishte ai vetë 
– me idenë e tij të mbrapshtë për ta kthyer 
Medresenë në një han privat me qira politike. 
Ai nuk kërkoi zgjidhje, ai kërkoi zhbërje. Ai nuk 
e respektoi Kushtetutën, ai tentoi ta përdhosë 
me leje qeveritare nga një qeveri e cila ishte më 
se e bindur se po ikte.

Dhe më tragjikja: ai nuk mbrojti të rinjtë 
myslimanë, por i përdori si kartë për të forcuar 
pushtetin e vet personal. Në vend që të ndjekë 
rrugët për t’i siguruar Medresesë një status të 
respektuar brenda kornizës fetare dhe për të 
ndërtuar urë drejt Fakultetit të Shkencave Islame, 
ai ndërtoi një rrugë të fshehtë, të paligjshme, që 
do ta linte Medresenë pa identitet, pa funksion 
dhe pa asnjë të ardhme. A nuk është koha që 
vetë Bashkësia Fetare Islame të zgjohet dhe 
ta ndalë këtë njeri që po e shkatërron çdo gjë 
për të mbijetuar në fronin e improvizuar të 
liderit fetar? Në vend se të marrë leksione nga 
vendimi i Gjykatës Kushtetuese, Shaqir Fetai 
po përpiqet të sulmojë gjyqtarët, të mohojë 
vendimin dhe të nxjerrë teori juridike të cilat 
vetëm ai dhe oborrtarët e tij mund t’i besojnë. 
Kjo është jo vetëm mungesë dinjiteti, por edhe 
mungesë minimale etike. Lideri që shkel ligjin 
dhe pastaj e urren drejtësinë nuk është më 
lider, por një problem i madh moral për çdo 
bashkësi që pretendon të udhëhiqet në emër të 
Zotit. Gjykata Kushtetuese u bë zëri i munguar 
i besimtarëve. Ajo e ndaloi shkatërrimin e 
Medresesë nga ata që e kanë gjakun në sy ndaj 
çdo gjëje që nuk kontrollohet prej tyre. Tani 
është koha që vetë myslimanët e këtij vendi të 
kuptojnë: nuk është Medreseja ajo që ka nevojë 
për reformim – është udhëheqja që ka nevojë për 

ndërgjegje. Dhe ky ndërgjegjësim u duhet për të 
kuptuar se koha është për ikje dhe për “zhdukje” 
të përhershme nga ky turpërim që ia bënë vetes.
Në vend që të kundërshtojë Kushtetuesen 
dhe të luajë rolin e juristit të dështuar, Shaqir 
Fetai duhet të ulë kokën dhe t’i kërkojë falje 
Medresesë. Të kërkojë falje nxënësve që i përdori 
si eksperiment politik. Dhe mbi të gjitha, të 
heqë dorë nga iluzioni se mund të qeverisë një 
bashkësi të tërë me modelin e zyrës personale. 
Ky nuk është reformizëm, është autoritarizëm i 
maskuar me rrobën e intrigës, një akt i shëmtuar 
që vetëm një gjykatë e pavarur mund ta ndalte. 
Dhe fatmirësisht, Gjykata Kushtetuese këtë e 
bëri. Dhe për këtë, meriton mirënjohjen e çdo 
myslimani të ndershëm të këtij vendi. Këtu kemi 
një paradoks! Si u bë që një fakultet fetar mund 
të akreditohet dhe jo edhe një shkollë e mesme 
fetare? Pse u akreditua Fakulteti i Shkencva 
e Islame dhe çka i ndihmoi ky akreditim 
medresantëve? Në fakt, vetëm të verbërit në 
tru nuk po e kuptojnë se akreditimi i Fakultetit 
të Shkencave Islame ishte eksperimenti tjetër i 
dështuar që sot po e mbyt vetë Medresenë, sepse 
medredsantët e paakredituar nuk po ia dalin të 
regjistrohen madje as në FSHI-në e akredituar! 
FSHI – që dikur përfaqësonte institucionin 
e lartë të dijes islame në vend – sot është 
shndërruar në një ndërmarrje formale, e futur 

kokë e këmbë nën hijen e Ministrisë së Arsimit, 
që e ka zhveshur nga autonomia, nga profili 
fetar i mirëfilltë dhe nga misioni origjinal dhe që 
inspektorët e së cilës kur të duan e ndëshkojnë, 
e përçmojnë dhe mund edhe ta mbyllin. Pa 
dyshim, po del puna që edhe akreditimi i 
tij ishte një gabim strategjik. I ndodhur nën 
presion politik gjatë periudhës së qeverisjes së 
Gruevskit, ai akreditim iu shit komunitetit si 
“fitore për teologjinë islame”, por në të vërtetë 
ishte një grackë për ta shndërruar teologun në 
burokrat dhe Fakultetin në një stacion ndihmës 
për një shtet që nuk e pranon në thelb fenë në 
arsimin publik po që për lëndën fetare në arsim 
publik kërkon kuadër nga institucioni arsimor 
i akredituar! Çfarë ndodhi më pas? Fakulteti u 
bë selektiv, i papërdorshëm për medresantët që 
dalin nga një program tjetër, dhe tani këta të 
rinj nuk mund të regjistrohen as në fakultetin 
që formalisht supozohet se është për ta. A 
mund të jetë kjo rastësi? Jo. Është pjesë e të 
njëjtit plan të deformimit të arsimit fetar – ku 
Medresesë i hiqet shpirti, Fakultetit i mbyllen 
dyert, dhe mbi të gjitha, nuk nxitet asnjë kuadër 
të lirë, por vetëm rreshtim dhe bindje ndaj një 
udhëheqjeje që ka frikë nga mendimi i pavarur. 
Nëse Medreseja po shndërrohej në një “gjimnaz 
pa teologji”, atëherë Fakulteti tashmë është një 
“fakultet pa medresantë”. 

Dhe ky është kulmi i absurditetit! Shaqir Fetai 
jo vetëm që nuk po e ndihmon këtë situatë, por 
po e përkeqëson me çdo hap të tijin, sepse për 
të, as teologjia nuk ka vlerë nëse nuk shërben 
për të blinduar karrigen e vet.

/TETOVASOT/02.05.2025/

“Akreditohet” FSHI,          
sakrifikohet Medreseja            

– kush po e djeg arsimimin fetar

Është koha për një reaksion rrënjësor, për një 
shkundje të themeleve të BFI-së. Fakulteti 
i Shkencave Islame duhet të çakreditohet 

menjëherë, të çlirohet nga pazaret me shtetin 
dhe të rikthehet në një institucion autentik për 

formimin e medresantëve

Nga Mr. Abaz Islami

Kur regjimi i Nikola Gruevskit promovoi idenë 
për futjen e një lënde mbi fetë dhe kulturat 
fetare në arsimin fillor publik, u pretendua se 
po i jepej shoqërisë një mundësi për edukim 
ndërfetar, për njohje dhe tolerancë. Në të vërtetë, 
ky projekt nuk ishte gjë tjetër veçse një grackë, 
një minë me sahat e montuar me kujdes për të 
dëmtuar afatgjatë komunitetet fetare, në veçanti 
Bashkësinë Fetare Islame (BFI) të Republikës 
së Maqedonisë së Veriut. Sot, kur kjo minë ka 
shpërthyer me gjithë fuqinë e saj, askush nuk 
e mban përgjegjësinë. Përkundrazi, fajtorët 
kryesorë vazhdojnë të sillen si shpëtimtarë të 
kombit dhe fesë. Me qëllim që të përzgjidheshin 

mësimdhënës për këtë lëndë të re, u vendos që 
ata të ishin të diplomuar nga fakultete teologjike 
të akredituara. Ky kusht i shtyrë nga pushteti, 
e detyroi BFI-në dhe bashkësitë tjera fetare të 
hyjnë në një proces absurd dhe të padrejtë: 
akreditimin e fakulteteve fetare, si kusht për të 
legjitimuar praninë e tyre në sistemin arsimor 
të shtetit. Dhe ky është fillimi i komedisë 
tragjike që përfundoi në dështim total, jo 
për shtetin, por për vetë bashkësinë islame. 
Sa u hap dera për akreditime, u mbyll dera e 
madhe për nxënësit e shkollave të mesme fetare. 
Ligji për arsim parashikonte qartë: nxënësit e 
shkollave të mesme fetare nuk kanë të drejtë 
të regjistrohen në universitetet publike të 
vendit. Një ndalim i tillë, i heshtur por brutal, 
i shndërroi medresantët në qytetarë të dorës së 
dytë. Me këtë akt, shteti i hoqi çdo të drejtë për 
të ndjekur arsim të lartë në vendin e tyre, duke 
i përjashtuar nga jeta akademike e shoqërisë. Në 
këtë situatë paradoksale, ndodhi absurdi tjetër: 
kemi një fakultet të akredituar të Shkencave 
Islame, por pa studentët që duhet ta mbushnin 
atë – pa medresantët! Kush do të regjistrohet në 
këtë fakultet? Një i diplomuar nga gjimnazet e 
përgjithshme që nuk ka as bazën më elementare 
teologjike? A do ta mësojë teologjinë nga 
fillimi, nga zeroja? Dhe më pas të dalë teolog e 
të predikojë për një fe që s’e ka përjetuar kurrë 

akademikisht, praktikisht, as shpirtërisht?Në 
vend që të mobilizonte të gjitha resurset për ta 
mbrojtur Medresenë, për ta institucionalizuar 
dhe për t’i dhënë asaj status të barabartë në 
sistemin arsimor, Shaqir Fetai, i ashtuquajturi 
“kryetar i BFI-së”, ndërmori një veprim të 
turpshëm e kriminal: e mbylli Medresenë 
tradicionale dhe në vend të saj regjistroi një 
gjimnaz privat, me qëllim që ta kalonte si 
“shkollë e akredituar” në sistemin publik. 
Me këtë manovër, ai jo vetëm që e përçudnoi 
historinë e shkollës fetare më të rëndësishme në 
vend, por edhe e shkatërroi të ardhmen e qindra 
nxënësve që besuan në BFI dhe në drejtuesit e 
saj. Por farsa nuk zgjati shumë.
Gjykata Kushtetuese u shpreh qartë dhe prerë: 
komunitetet fetare nuk kanë të drejtë të 
themelojnë gjimnaze publike. Ky ishte fundi i 
kësaj aventure mashtruese të Shaqir Fetait, që 
s’u ndal as para historisë, as para fesë, as para 
të ardhmes së rinisë islame. Ai i vuri zjarrin 
sistemit të arsimit fetar për të marrë një copëz të 
vogël legjitimiteti që nuk i takon. Të gjitha këto 
rrënime, të gjitha këto pazare të pista, u bëkërkan 
për… 80 mijë euro në vit, të destinuara për 
“projekte shkencore” të Fakultetit të Shkencave 
Islame. Pra, interesi i medresantëve, fëmijëve që 
studiuan me përkushtim islamin që në moshë 
të vogël, u shit për një shumë qesharake që nuk 

mbulon as harxhimet mujore të një ministri. 
Ndërkohë që buxheti i BFI-së grumbullohet nga 
kontributet e besimtarëve — fitri, zeqati, haxhi, 
kurbani, anëtarësia — të cilët japin me bindjen 
se po mbështesin edukimin islam të brezave të 
rinj, këto fonde po përvetësohen në mënyrë të 
pamoralshme dhe përdoren për mbajtjen e një 
fakulteti që i ka kthyer shpinën vetë bazës së tij: 
medresesë. Është koha për një reaksion rrënjësor, 
për një shkundje të themeleve të BFI-së. Nuk 
mund të vazhdohet më me këtë mashtrim të 
përditshëm që i bëhet komunitetit. Fakulteti 
i Shkencave Islame duhet të çakreditohet 
menjëherë, të çlirohet nga pazaret me shtetin 
dhe të rikthehet në një institucion autentik 
për formimin e medresantëve. Përndryshe, do 
të kemi një fakultet të zbrazët, pa studentë të 
përgatitur, dhe një bashkësi që do të importojë 
“teologë” nga jashtë, ose më keq — do të 
mbetet pa kuadro fetare fare. Nëse Shaqir Fetai 
nuk është në gjendje ta realizojë këtë rikthim 
te rrënjët, atëherë le të largohet menjëherë 
nga posti. Sepse ai nuk është më përfaqësues i 
interesit të besimtarëve, por simbol i tradhtisë 
së heshtur, i një njeriu që për disa mijëra euro 
buxhet i shiti idealet, historinë dhe të ardhmen 
e arsimimit islam në këtë vend. Mjaft më! Boll 
me fakultete për dekor dhe për tenderë!

Kemi nevojë për institucione reale, për medrese 
që edukojnë, për fakultete që formojnë dhe për 
udhëheqës që sakrifikojnë – jo që shesin!

/3SHI/05.05.2025/

Skuthi në aksion

Kohët kujtohen më lehtë kur ato emërtohen me 
emra fenomenesh, ngjarjesh apo personazhesh! 
Nuk qenka, pra, e vërtetë se kohët nuk paskan 

emër! Këtë mundohet ta mohojë vetëm i 
ndërkryeri, i poshtri, i turpëruari nga të bëmat e 

veta plotë djallëzi

Nga Besa Latifi, medresante e dëshpëruar

Shaqir Fetai, i instaluari në krye të BFI-
së nga shërbimet e ndryshme antifetare e 
antikombëtare, në “filozofemën” e vet paçavurë të 
fundit, na paska thënë edhe këtë gjë: “Koha nuk 
njeh emër e mbiemër – ajo njeh vetëm frymën e 
konkurrencës dhe vlerat”! Në fakt, konkurrenca 
dhe vlerat e një kohe vetëm sa i hedhin në pleh 
ata që nuk meritojnë t’i zihet në gojë as emri! 
Për ndryshe, çdo kohë ka emrin e vet, jo si 
orë, si çast, por si periudhë! Ndaj kemi “koha 
e evolucionit”, “koha e revolucionit”, “koha e 
robërisë”, “koha e çlirimit”, “koha romake”, 
“koha e Pejgamberit”, “koha e Skënderbeut”, 
“koha e Bajram Currit”, “koha e Idriz Seferit”, 
“koha e Titos”, “koha e Rankoviqit”, “Koha e 
Rrahman Morinës”, “koha e UDB-së”, “koha e 
spiunëve”, “koha e Orao-s”… Edhe Bashkësia 

Fetare Islame i ka kohët e veta të emërtuara, si: 
“koha e hafëz Bedrisë”, “koha e Selimovskit”, 
“koha e Sulejman Rexhepit”, por dhe koha e 
“Shaqir Fetait”! Pse i ka hyrë këtij aksioni, si 
skuth i ndërkryer, Shaqir Fetai? Pse mendon se 
një kohë nuk duhet të mbajë emrin e Shaqir 
Fetait? Pse trishtohet nga kjo Shaqir Fetai? 
Natyrisht, sepse, krejt koha e tij është berbat, 
është e turpshme, është skandaloze, që fillon 
me tradhëti e përfundon me kurben në rritje të 
skandaleve që nuk njeh ulje! 
Kur ndodhi shndërrimi i xhamisë në muze? 
Në kohën e Shaqir Fetait! 
Kur ndodhi shndërrimi i xhamisë në teqe? 
Në kohën e Shaqir Fetait! 
Kur ndodhi regjistrimi i bashkësive islame duke 
e relativizuar peshën e institucionit të vetëm të 
BFI-së? Në kohën e Shaqir Fetait! 
Kur ndodhi ndërtimi i xhamive private që 
personalizohen dhe bëhen pronë e një individi? 
Në kohën e Shaqir Fetait? 
Kur ndodhi institucionalizimi i gënjeshtrës nga 
goja e teologut? Në kohën e Shaqir Fetait! 
Kur ndodhi vjedhja epike në BFI (e dokumentuar 
këto ditë edhe nga policia financiare!)? 
Në kohën e Shaqir Fetait? 
Kur ndodhi degradimi dhe shkatërrimi i vakëfit? 
Në kohën e Shaqir Fetait!

Kur ndodhi çregjistrimi i Medresesë tradicionale 
“Isa Beu” për të regjistruar një gjimnaz privat 
“fetar” sipas tekeve të avdallit? 
Në kohën e Shaqir Fetait! 
Kur ndodhi përpjekja për të shkaktuar vëllavrasje 
masovike nëpër organet e BFI-së? 
Në kohën e Shaqir Fetait!
Kur përçarja e trungut të BFI-së ka arritur 
përmasat e të parikuperueshmes? 
Në kohën e Shaqir Fetait?
Kur janë vjedhur bursat e studentëve dhe kur 
përfaqësimi i BFI-së në “arenën ndërkombëtare” 
është fare i papeshë dhe shumë formal? 
Në kohën e Shaqir Fetait!
Pra, kjo kohë, si periudhë e trishtë, e turpshme, 
patjetër që do të mbajë emrin e këtij farë 
mahlukut, i cili, edhe i vetëtrishtuar e kupton 
që kjo kohë do ta mbajë emrin e tij! Ndërsa tërë 
këtë poshtrim dhe shkatërrim të Institucionit 
mundohet të na e shesë si “konkurrencë” dhe 
“vlerë” të cilat ia paska rritur aksionet BFI-së në 
qarqet ndërkombëtare ku Shaqir Fetai po na e 
prezantuaka me dinjitet islamin? Cilin islam? 
Atë të “ORAO”-s? Bash ti falla – nuk na duhet 
islami yt i përzier me “mëlmesa” UDB-e!
p.s. Me medresenë e kryer kam ngelur e mbyllur 
në shtëpi! Më prano të paktën në Fakultetin 
tënd dhe unë do të të thurr pastaj hymne!

Ndryshe, për hajër i qoftë kësaj kohe emri yt që 
mos u kujtoftë kurrë për të mirë! Mallkimet e 
motrave të mashtruara medresante do të të zënë!

//1KLIKLARG/06.05.2025/

Institucioni që po e tradhëton 
amanetin

“Dhurone Kurbanin për Medresenë”, thonë të 
BFI-së? A përdoret i gjithë mishi i kurbanëve për 

Medresenë Isa Beu, për të cilën edhe dhurohet 
kurbani? Kurrsesi! Atëherë: ku shkon i gjithë ky 

mish? A e ka parë dikush të ndahet për nevojtarët, 
ashtu siç e kërkon norma dhe tradita islame? 

A ka një raport publik të shpërndarjes? 
Apo edhe këtë vit do të përfundojë në heshtje, siç 
ka ndodhur gjithmonë, që kur ka vendosur që 

Shaqir Fetai të bëhet “kasapi” i BFI-së

Nga Mahir Rexhepi

Edhe këtë vit, Bashkësia Fetare Islame në 
Maqedoninë e Veriut ka dalë me të njëjtën 
moto që tashmë është shndërruar në slogan të 
marketingut sezonal: “Dhuro kurbanin tënd për 
Medresenë Isa Beu!” Por, një pyetje thelbësore 
ngrihet me të drejtë: për cilën Medrese bëhet 
fjalë? Për atë që vetë kreu i BFI-së, Shaqir Fetai, 
e çregjistroi? Për atë që u bë objekt manipulimi 
institucional? Apo për një institucion që shërben 
si pretekst për grumbullimin e fondeve dhe 
mishit, pa llogari, pa transparencë dhe pa nder? 

Kjo moto është një abuzim i pastër. Abuzim 
me aktin fetar të kurbanit, me amanetin e 
myslimanëve që dhurojnë për hir të Zotit, 
dhe me ndjenjat fetare të një komuniteti që 
kërkon vetëm drejtësi dhe dinjitet në ushtrimin 
e besimit të vet. Në Maqedoninë e Veriut, çdo 
vit dhurohen mbi 6,000 kurbane, prej të cilëve 
70–80% janë në formë pagese – çka do të thotë 
se vetë BFI merr përsipër therjen e tyre. Po të 
marrim një mesatare modeste prej vetëm 15 
kilogramësh mish për kurban, bëhet fjalë për 
mbi 90,000 kilogram mish në vit – më shumë 
se 90 ton mish!
A përdoret ky mish për Medresenë Isa Beu? 
Kurrsesi! Aq më pak kur vetë ky institucion është 
formal apo gjysmë i paralizuar në strukturë dhe 
funksion. Më e rëndë akoma: ku shkon i gjithë 
ky mish? 
A e ka parë dikush të ndahet për nevojtarët, 
ashtu siç e kërkon norma dhe tradita islame? 
A ka një raport publik të shpërndarjes? Apo 
edhe këtë vit do të përfundojë në heshtje, siç 
ka ndodhur gjithmonë, që kur ka vendosur që 
Shaqir Fetai të bëhet “kasapi” i BFI-së!?
Brenda vetë radhëve të BFI-së ka fakte të 
pamohueshme që tregojnë se jo të gjithë kurbanët 
që paguhen, therren realisht. Kjo do të thotë 
se paratë e dhuruara për një akt të shenjtë nuk 
shkojnë në vendin e duhur. 

Ashtu siç nuk shkojnë në vendin e duhur edhe 
mbi dy mijë kurbana të haxhilerëve, të cilët janë të 
detyruar që t’i paguajnë por nuk kanë të drejtën e 
shikimit se si therret kurbani i tyre! Ky është tradhti 
ndaj amanetit të besimtarëve dhe një shkelje 
flagrante e normave islame. Një akt që nuk është 
më vetëm administrativisht i papërgjegjshëm, por 
moralisht dhe fetarisht i dënueshëm. Me këtë 
sjellje, BFI-ja nuk është më një institucion fetar që 
mbron interesat shpirtërore të myslimanëve, por një 
strukturë që i përdor ndjenjat e tyre për përfitime 
të errëta dhe pa llogaridhënie. Të grumbullosh 
tonelata mish në emër të një medreseje që nuk 
ekziston de jure dhe pastaj ta shpërndash “gjetiu”, 
sipas logjikës së klanit, është më shumë se abuzim: 
është manipulim i pastër, është turp publik dhe një 
dhunim i vullnetit të besimtarit që ka besuar se po 
kryen një akt të shenjtë. Pyetja që ngrihet është: 
A do të ketë ndonjëherë hetim? A do të kërkojë 
ndokush përgjegjësi? Apo edhe këtë vit, si çdo vit, 
do të mbyllet gjithçka me heshtje dhe një fotografi 
propagandistike para ndonjë frigoriferi bosh? 
Nëse një institucion që duhet të jetë shembull i 
drejtësisë dhe amanetit, tradhëton vetë amanetin, 
atëherë për çfarë shërben ai më? Pse duhet besuar 
më? Dhe mbi të gjitha: kush e mbron fenë nga ata 
që e përdorin fenë për qëllime tokësore, si puna e 
Shaqir Fetait dhe klika e tij?

/FAKTE/07.05.2025/

“Reisi” i proceseve gjyqësore që 
nuk e njeh drejtësinë islame

Shaqir Fetai gëzohet sepse “ka humbur Qaniu”, jo 
sepse “ka fituar e drejta”. Ky është deformimi më i 

rrezikshëm i konceptit të udhëheqjes 
– kur personalja vlen më shumë se kolektivja, dhe 
kur hakmarrja ka përparësi mbi obligimin fetar

dhe moral

Nga Mr. Eset Shaqiri

Nga dita në ditë po bëhet gjithnjë e më e qartë 
se Shaqir Fetai, i vetëemëruari “reis” i Bashkësisë 
Fetare Islame në Republikën e Maqedonisë së 
Veriut, nuk është as përfaqësues i unitetit fetar, 
as zëdhënës i interesave islame, e as mbrojtës 
i vakëfit, por thjesht një burokrat gjyqësor, 
që i gëzohet më shumë humbjes së tjetrit sesa 
fitores së të përbashkëtës. E turpshme, por 
e vërtetë: gëzimi i tij nuk buron nga triumfi i 
së drejtës, por nga rrënimi personal i rivalëve 
të vet. Rasti më i fundit që nxori në pah këtë 
mentalitet të prishur është fitorja gjyqësore ndaj 
Qani Nesimit, myftiut të Tetovës. Në vend që 
të tregojë maturi, urtësi dhe përkushtim ndaj 
pajtimit mes bashkëpunëtorëve të një kauze të 

përbashkët fetare, Shaqir Fetai del publikisht 
dhe e shfaq hapur entuziazmin e tij për një 
vendim gjyqësor (por jo për përfundimin e 
procesit gjyqësor!) që e kompromenton myftiun 
e një zone me peshë të madhe në jetën islame të 
vendit – Tetovës. A thua vallë, çfarë udhëheqësi 
fetar është ky që për vëlla në fe ka gjyqtarin dhe 
jo dijetarin? Absurdi shtohet edhe me gëzimin 
e tij të madh për humbjen e procesit gjyqësor 
për një pronë-Teqen që gjendet në territorin 
e Myftinisë së Tetovës. Pavarësisht ku gjendet 
prona vakufore, pronari është BFI-ja! A nuk do 
duhej të ishte ky një alarm për Bashkësinë që 
ka humbur një objekt të saj? A nuk do duhej 
të reagohej me shqetësim, me zemërim, me 
thirrje për drejtësi dhe për rikthimin e pronave 
vakufore? A nuk do të duhej të ishin në shënjestër 
të Shaqir Fetait institucionet shtetërore që po 
ndihmojnë në vjedhje dhe në uzurpim të pronës 
vakufore të BFI-së? Por jo, Shaqir Fetai gëzohet 
sepse “ka humbur Qaniu”, jo sepse “ka fituar e 
drejta”. Ky është deformimi më i rrezikshëm i 
konceptit të udhëheqjes – kur personalja vlen 
më shumë se kolektivja, dhe kur hakmarrja ka 
përparësi mbi obligimin fetar dhe moral. Por 
kjo nuk është hera e parë që Fetai hesht aty 
ku duhej të ulërinte dhe ulëret aty ku duhej të 
lutej. Ai nuk ka ngritur asnjë proces gjyqësor 
ndaj shtetit që për dekada me radhë i ka shkelur 

të drejtat e myslimanëve: që nga uzurpimi i 
xhamive, transformimi i tyre në kisha, muze 
apo magazina, e deri te diskriminimi i hapur 
përmes regjistrimit të “bashkësive fetare” të 
shpikura, me qëllim për ta dobësuar BFI-në. Në 
këto raste, reis Fetai hesht. Ai nuk sheh as xhami 
të shkatërruara, as të drejta të dhunuara, as 
obligime që shteti i ka ndaj komunitetit islam. 
Por kur është fjala për të luftuar kundër një 
bashkëpunëtori të vet, për të rrëzuar një myfti 
me të cilin ndan përgjegjësi fetare, atëherë Fetai 
zgjohet dhe vërsulet me të gjitha institancat 
gjyqësore të shtetit. Me ndihmën e po atij shteti 
që e injoron në rastet jetike për fenë, siç ishte 
rasti me Medresenë Isa Beu. Shembulli më 
flagrant është xhamia e djegur e Prilepit, gjatë 
konfliktit të vitit 2001. Një objekt i shenjtë i 
rrënuar, një plagë që ende rri e hapur në trupin e 
besimtarëve. A ka ndërmarrë ndonjë hap Shaqir 
Fetai që shteti ta rindërtojë këtë xhami? A ka 
dorëzuar një padi? A ka kërkuar një vendim 
gjykate? Asnjëherë! Sepse aty nuk ka “Qani” për 
ta mposhtur. Aty është vetëm përgjegjësia për t’i 
qëndruar besnik amanetit të një populli që i ka 
besuar. Dhe këtë amanet, fatkeqësisht, Fetai e 
ka tradhtuar me indiferencë të thellë. Ky njeri, 
që e përkufizon suksesin e vet me humbjet e të 
tjerëve falë lobimeve dhe korrupcionit të lehtë, 
që përzgjodhi heshtjen përballë padrejtësive 

shtetërore dhe veproi me zell vetëm kur ndjeu 
aromën e hakmarrjes personale, nuk është reis 
i besimtarëve. Ai është thjesht një menaxher 
i konflikteve, një aparatçik me mentalitet të 
vogël, që në vend të ndërtimit të bashkësisë, 
zgjedh të rrënojë lidhjet brenda saj. Dhe ky 
realitet është alarmant për gjithë besimtarët 
myslimanë të këtij vendi.

/TETOVASOT/08.05.2025/

Mikpitja nuk është aktivitet, është 
traditë dhe mësim islam

Institucioni i BFI-së nuk është agjenci për 
reklama vetjake dhe nuk ka për detyrë të prodhojë 

spektakle për ego personale të Shaqir Fetait. 
Ai është i thirrur të shërbejë besimtarët, të ruajë 

dinjitetin fetar dhe të ndërtojë ura të heshtura dhe 
të dobishme me botën islame 

– jo të krijojë jehonë boshe për veprime që nuk 
kanë peshë reale

Nga Sali Murati

Më 11 maj 2025, një vizitë e zakonshme 
e mirësjelljes mori trajtën e një spektakli 
vetëlavdërues nga i instaluari nga shërbimet 
e huaja në krye të Bashkësisë Fetare Islame në 
RMV, Shaqir Fetai. Pritja e një përfaqësuesi të 
lartë nga Emiratet e Bashkuara Arabe – 
z. Abdullah El Ka’bë – përkundër të qenit një 
ndalesë e thjeshtë kalimtare dhe shprehje e një 
miqësie vëllazërore ndërmjet institucioneve, u 
transformua në një manovër propagandistike.
Le të jemi të qartë: pritjet e tilla, kur një 
personalitet kalon përmes territorit të një 
shteti apo një institucioni mik, mikpritja dhe 

akomodimi janë pjesë e etikes tradicionale 
kombëtare por edhe islame. Ato janë të natyrës 
vëllazërore, krejtësisht të natyrshme dhe nuk 
përbëjnë lajm publik. Janë shprehje të një 
mikpritjeje që nuk ka nevojë për kamera, për 
deklarata, për komunikata e për “selame” 
mediatike. Në këtë drejtim, në palo-informatën 
e publikuar në paçavurën e Fetait, bie në sy një 
fjali që vetvetiu tradhton qëllimin e vërtetë të 
këtij njoftimi: “biseduan për qëllimin e vizitës.” 
Kjo është një mënyrë tinëzare për të thënë asgjë 
– një fjali që, nëse nuk pasohet nga asnjë sqarim 
konkret, lë dy mundësi: ose nuk ka pasur fare 
ndonjë qëllim, dhe atëherë po luajmë teatër 
me publikun; ose qëllimi është kaq delikat, 
kaq i ndjeshëm, ndoshta edhe i rrezikshëm, 
sa nuk guxon të thuhet. Në të dyja rastet, kjo 
gjuhë e mjegullt nuk është vetëm tregues i 
mungesës së transparencës, por edhe fyes ndaj 
mendjes së shëndoshë të opinionit. Por Shaqir 
Fetai, i njohur për shijen e tij të pashuar ndaj 
autopromovimit, nuk humbi rastin që edhe 
këtë akt modest e të natyrshëm ta shndërrojë në 
një mjet për të ndërtuar kultin e vet të rremë të 
një mahluku që na qenka i rëndësishëm. Ai e 
trajtoi këtë vizitë si trofe, sikur të ishte dëshmi 
e ndonjë influence globale apo respekti të 
jashtëzakonshëm që gëzon personalisht 

–  ndërkohë që realiteti është krejt tjetër: 
ishte një ndalesë kortezie, jo një takim i 
rëndësishëm strategjik. Në vend që të tregojë 
modesti dhe etikë institucionale, ai përpiqet 
të mashtrojë opinionin publik se ndodhet 
në qendër të zhvillimeve të mëdha islame, 
ndërsa në fakt veprimet e tij janë simptomë 
e një kompleksi inferioriteti të thellë. Të 
keqpërdorësh “vëllezërit” për kapital politik 
dhe personal është jo vetëm e padenjë, por edhe 
turpëruese për institucionin që përfaqëson. 
Institucioni i BFI-së nuk është agjenci për 
reklama vetjake dhe nuk ka për detyrë të 
prodhojë spektakle për ego personale të Shaqir 
Fetait. Ai është i thirrur të shërbejë besimtarët, 
të ruajë dinjitetin fetar dhe të ndërtojë ura të 
heshtura dhe të dobishme me botën islame 
– jo të krijojë jehonë boshe për veprime që nuk 
kanë peshë reale. Është koha që udhëheqësit 
fetarë të ndalin këto praktika të neveritshme të 
vetëlavdërimit dhe të kthehen te thelbi i fesë që 
predikojnë – përulësia, sinqeriteti dhe shërbimi 
pa bujë. Islami nuk është platformë për të 
ushqyer ego, por udhërrëfyes për të shërbyer me 
devotshmëri.

/1KLIKLARG/12.05.2025/

Kronika e një mashtrimi të njohur: 
vjedhja e meritave të huaja

Shaqir Fetai nuk është përfaqësues i krenarisë 
fetare, por simbol i kapjes së fesë për interesa 

personale. Ai nuk është inspirim për besimtarët, 
por shembull i asaj se si një institucion fetar 

mund të zhytet në imoralitet publik kur bie në 
duar të gabuara

Nga Blerim Nagavci

Nuk është hera e parë. Dhe, fatkeqësisht, nuk 
do të jetë as hera e fundit — përderisa individë 
si Shaqir Fetai vazhdojnë të rrinë në krye të një 
strukture të rrënuar, të delegjitimuar dhe të 
diskredituar siç është Bashkësia Fetare Islame 
në Maqedoninë e Veriut, e kapur nga interesa 
personale, klientelizëm dhe një arrogancë 
që e tejkalon edhe hipokrizinë më klasike të 
politikanëve ruso-ballkanikë.
Deklarata e fundit e Shaqir Fetait, e shpërndarë 
me zhurmë propagandistike, për gjoja “suksesin” 
e Bashkësisë Fetare Islame si fituese në Garat 
Kur’anore Ndërkombëtare të mbajtura në 
Prishtinë, është një tjetër episod i neveritshëm 
i një praktike tashmë të institucionalizuar: 

vjedhjes së meritave të të tjerëve, shtrembërimit 
të së vërtetës dhe abuzimit me ngjarje ku ai vetë, 
apo institucioni që e drejton, s’ka pasur asnjë 
lloj kontributi — përveç etjes së neveritshme për 
lavdi të rrejshme.

Ky nuk është përfaqësim – është uzurpim!
Garat në fjalë nuk ishin organizuar nga 
Bashkësitë Fetare të rajonit, as nuk ishin të 
ndërtuara mbi ndonjë sistem përfaqësimi 
institucional. Ato ishin një ftesë për individë 
të dalluar në hifz, të cilët paraprakisht kanë 
kaluar faza përzgjedhjeje përmes komisioneve 
profesionale, të pavarura dhe jashtë ndikimit 
të strukturave fetare burokratike. Garuesit nga 
Maqedonia e Veriut nuk ishin dërguar atje 
nga BFI-ja e Shaqir Fetait, por kishin shkuar 
falë mundit, talentit dhe përgatitjes së tyre 
personale, shpesh të përkrahur nga mësues të 
devotshëm të Kur’anit që nuk i lidh asgjë me 
klikën që përfaqëson Fetai.
Nuk ka pasur përkrahje institucionale. Nuk ka 
pasur mbulim logjistik. Nuk ka pasur trajnim, 
organizim apo udhëheqje nga BFI-ja e Fetait. As 
ftesa për anëtarin e komisionit nga Maqedonia 
e Veriut nuk ka ardhur përmes Institucioneve 
fetare të vendit, porse i është dërguar personalisht 
atij. Dhe kjo flet shumë. Atëherë si guxon Shaqir 
Fetai të thotë se ky është sukses i Bashkësisë 

Fetare Islame të Maqedonisë së Veriut? Si mund 
të ngrihet një njeri për të përvetësuar punën 
dhe djersën e njerëzve të tjerë, ndërkohë që i ka 
lënë në harresë, i ka injoruar dhe shpesh i ka 
përbuzur në strukturat e veta?

Kronikë e një mentaliteti mashtrues
Përgjigjja është e thjeshtë dhe brutale: sepse 
kjo është doktrina e Shaqir Fetait – një njeri i 
mësuar të jetojë nga hijet e punëve të të tjerëve, 
i cili përpiqet të ndërtojë një imazh publik të 
rremë, duke veshur kostumin e “sukseseve” që 
nuk i ka arritur kurrë vetë. Kjo është një strategji 
klasike e pseudo-udhëheqësve pa kredibilitet: të 
kapin çdo rast për t’u dukur si liderë, edhe kur 
realiteti tregon qartazi se nuk janë as afër kësaj. 
Ai nuk është organizator.
Ai nuk është mentor. 
Ai nuk është përkrahës. 
Ai është përvetësues. 
Dhe më keq, është manipulator që kërkon 
të ndërtojë autoritet jo përmes punës dhe 
përkushtimit, por përmes deformimit të 
realitetit.

Ky është poshtërim për garuesit
Kandidatët që kanë marrë pjesë në këto gara nuk 
meritojnë të përdoren si vegla propagandistike të 
një strukture që as i ka ndihmuar, as i ka motivuar, 

dhe shpeshherë as nuk i njeh. Ata kanë punuar 
me vite të tëra për të mësuar përmendësh Librin 
e Shenjtë – Kur’anin – dhe kjo është një arritje 
që nuk mund dhe nuk duhet t’u vidhet nga një 
aparat burokratik i diskredituar. Të thuash se 
“fitoi Bashkësia Fetare Islame” është të tallesh 
me djersën e tyre, me netët pa gjumë që kanë 
kaluar, me mësuesit e përkushtuar që punojnë 
në heshtje dhe me prindërit që i kanë përkrahur 
në këtë rrugë. Është të ulësh vlerën e vërtetë të 
punës së ndershme, për të ngritur në piedestal 
një farsë. Shaqir Fetai nuk është përfaqësues 
i krenarisë fetare, por simbol i kapjes së fesë 
për interesa personale. Ai nuk është inspirim 
për besimtarët, por shembull i asaj se si një 
institucion fetar mund të zhytet në imoralitet 
publik kur bie në duar të gabuara. Për sa kohë 
që manipulimi dhe përvetësimi i meritave të 
huaja do të vazhdojnë të pranohen si “normale” 
brenda strukturave fetare të vendit, as feja, as 
morali, dhe as komuniteti nuk do të kenë 
shpresë për pastrim e reformë. Sepse kush vjedh 
meritën sot, nuk do të ndalë nesër — do të 
vjedhë pasurinë, drejtësinë, të vërtetën…
Koha është që njerëzit me dinjitet t’i thonë ndal 
këtij teatri. Dhe ta bëjnë këtë me zë të lartë, 
të qartë dhe pa frikë. Sepse heshtja përballë 
mashtrimit është bashkëfajësi.

P.s.
Hafëz Numan ef. Selamin e urojmë nga zemra 
për suksesin e arritur në këto gara kuranore 
duke e zënë vendin e parë në Ballkan dhe e 
lusim Zotin Mëshirëplotë që t’i japë shëndet 
dhe mbarësi.

/KOMBETARE/13.05.2025/

Farsa e Shaqir Fetait naivitet    
që po na kushton

Dikur, ish-reisul-ulema H. Sulejman Rexhepi 
deklaronte se vetëm katër xhami i kishte jashtë 

kontrollit – dhe ato, sipas tij, i menaxhonte 
policia për të krijuar probleme. Sot, në kohën e 
Shaqir Fetait, jo katër xhami, por katër myftini 
të tëra janë de facto jashtë funksionimit të BFI-së

Nga Afrim Tahiri

Kur paaftësia takohet me ambicien, kur 
hipokrizia maskohet si autoritet, dhe kur 
servilizmi mbulohet me petkun e “reisit”, 
shoqëria nuk përfiton as stabilitet, as paqe, por 
vetëm shthurje, dezorientim, dhe përdorim të 
fesë për interesa personale e politike. Kjo është 
pamja reale që ofron sot Shaqir Fetai në krye 
të Bashkësisë Fetare Islame në Maqedoninë e 
Veriut – një figurë që çdo ditë e më shumë po 
shndërrohet në simbol të dështimit institucional 
dhe talljes me ndjenjat e sinqerta fetare të 
myslimanëve të këtij vendi.
Të nënshkruash deklarata kundër ekstremizmit 
fetar është më e lehta. Aq më tepër kur i 
nënshkruan nën presionin e projekteve 

ndërkombëtare që kërkojnë rezultate fiktive 
për të justifikuar fonde. Por kur këto 
nënshkrime bëhen sa herë që institucionet e 
këtij shteti ushtrojnë padrejtësi të hapura ndaj 
myslimanëve, ato nuk janë më deklarata – janë 
maska hipokrite për të heshtur zërin e viktimës 
dhe për të amnistuar abuzuesin.

Memorandumet që mbulojnë padrejtësinë
Pothuajse çdo vit, ndonjë OJQ e vendit 
në bashkëpunim me ndonjë institucion 
shtetëror organizojnë nënshkrimin e ndonjë 
memorandumi pompoz kundër “ekstremizmit 
të dhunshëm”. Dhe gjithmonë, nënshkruesi 
më i zellshëm është Shaqir Fetai – jo për të 
mbrojtur myslimanët, por për të fituar pikë para 
strukturave që e mbajnë në fron.
Por çfarë ekstremizmi po dënojnë këta? 
A foli Shaqir Fetai për xhaminë e djegur të 
Prilepit? Apo për xhaminë e Shtipit që u 
shndërrua në kishë? 
A përmendën kryqet që u vendosën mbi sahat-
kullat islame? Apo uzurpimin e objekteve 
fetare myslimane nga strukturat e shtetit duke 
i shndërruar ato në muze? 
A u ankua për regjistrimin e shumë “bashkësive 
fetare islame”? 
A u ankua për përkrahjen institucionale ndaj 
individëve që po i personalizojnë xhamitë? 

Për çudi – jo. Ato janë “ekstremizma të 
pranueshëm”, sepse vijnë nga lart, jo nga poshtë.
As mungesa e gjuhës shqipe në këto ngjarje 
nuk i bën përshtypje Shaqir Fetait, megjithëse 
shumica dërrmuese e besimtarëve që ai 
pretendon të përfaqësojë janë shqiptarë. 
Heshtja e tij është servilizëm politik i pastër dhe 
shpërfillje e identitetit kulturor dhe gjuhësor të 
komunitetit mysliman shqiptar në vend.

Gënjeshtrat që shiten si “suksese”
Në një nga deklaratat më absurde të karrierës 
së tij, Shaqir Fetai pretendoi se “që prej ardhjes 
sime, të gjitha xhamitë që ishin jashtë BFI-së 
janë kthyer brenda institucionit me dekret”. 
Fjalë për fjalë – një mashtrim amatoresk, që e 
zhvesh këtë “reis” nga çdo ndjenjë përgjegjësie 
dhe e nxjerr lakuriq përpara opinionit publik.
E vërteta është e hidhur: jo vetëm që nuk janë 
kthyer të gjitha xhamitë në BFI, por sot janë 
më shumë xhami jashtë kontrollit të BFI-së se sa 
ndonjëherë më parë. Në katër myftini të vendit, 
BFI-ja nuk ka më shumë se 10% kontroll real. 
Janë qindra xhami që funksionojnë jashtë 
kontrollit institucional, ku imamët menaxhojnë 
aktivitetet, financat, haxhin, umren, fitrat dhe 
kurbanët në mënyrë tërësisht private. Dhe jo 
sepse janë “ekstremistë”, por sepse nuk besojnë 
më në një institucion të korruptuar dhe të 

diskredituar siç është bërë BFI nën drejtimin e 
Fetait.

Nga katër xhami në katër myftini jashtë 
kontrollit
Dikur, ish-reisul-ulema H. Sulejman Rexhepi 
deklaronte se vetëm katër xhami i kishte jashtë 
kontrollit – dhe ato, sipas tij, i menaxhonte 
policia për të krijuar probleme. Sot, në kohën e 
Shaqir Fetait, jo katër xhami, por katër myftini 
të tëra janë de facto jashtë funksionimit të BFI-
së, dhe ai nuk bën asgjë. Përkundrazi, mjaftohet 
me vetëlavdërime të rreme dhe deklarata boshe 
që nuk e fshehin dot realitetin e hidhur.
Edhe vetë deklaratat e tij për “ndikimet 
individuale të huaja” janë dëshmi e një paaftësie 
për të dalluar realen nga fiktivja. Ai pranon se 
disa hoxhallarë bashkëpunojnë me organizata 
nga bota arabe, por i quaka këto “individuale” 
dhe të papranueshme – ndërkohë që vetë BFI-ja 
është plotësisht e kapur nga interesat e po këtyre 
qarqeve.

BFI-ja, sot: e degjeneruar, e keqmenaxhuar, e 
inkriminuar
BFI-ja nuk është më institucion i besimit. Është 
një ndërmarrje e interesave personale, ku postet 
ndahen si pasuri private, ku xhamitë janë kthyer 
në tezga biznesi, ku emërohen imamë që nuk 

kanë as përgatitje as përkushtim, vetëm për t’i 
shërbyer një strukture klienteliste që prodhon 
konflikt, shpërndarje, rrënim moral.
E në këtë gjendje të mjerueshme, Shaqir Fetai 
del para kamerave dhe thotë: 
“Me ardhjen time në BFI, gjithçka është në 
rregull.”
Një fjali që ndoshta do të mbetet në histori 
si simboli më i pastër i arrogancës naive dhe 
verbërisë që shkatërron çdo shpresë për reformë 
të sinqertë.

Çfarë pritet?
Skenari është i njohur. Të gjithë ata që sponsorizojnë 
memorandumet duan të dëgjojnë “gjithçka është 
në rregull”. Fetai ua jep këtë version. Pastaj, 
institucionet e vendit thonë “shikoni, nuk kemi 
probleme me harmoninë fetare “. Dhe kështu, e 
gjithë ajo çfarë vlon nën sipërfaqe – pakënaqësia, 
mosbesimi, vjedhja, degradimi i vakëfit, paraliza 
e komunitetit – vazhdon të fermentohet deri 
në shpërthim.Prandaj, mos prisni zgjidhje nga 
Shaqir Fetai. Prisni ndonjë skandal të ri. Një tjetër 
“nënshkrim”, një tjetër “memorandum”, një tjetër 
akt për të mashtruar opinionin se gjithçka është 
në rregull, ndërkohë që fesë po i vidhet dinjiteti, 
institucioneve po u vidhet autoriteti, dhe besimtarëve 
– vetë e drejta për të pasur përfaqësim të ndershëm.      

/ZHURNAL/14.05.2025/

Ftesa që nuk vlen                 
– përpëlitja e fundit e një figure 

të përfunduar

Shaqir Fetai po përpiqet të hyjë në një festë nga 
dera e pasme, sepse nga dera kryesore nuk e fton 

më askush. Sepse të përfunduarit nuk ftohen 
– as edhe formalisht

Nga Mr. Eset Shaqiri

Ditët e fundit, në një lëvizje që ngjan më 
shumë me një akt të dëshpëruar sesa me një 
gjest simbolik, Shaqir Fetai është shfaqur në 
kabinetin e uzurpuar të BFI-së duke pritur 
nxënës të Shkollës së Mesme Private “Medresesë 
Isa Beu”. Duket se këta të rinj, të cilët në fakt 
janë viktima të një prej mashtrimeve më të 
rënda institucionale ndaj arsimit fetar, po 
“ftojnë zyrtarisht” kreun e BFI-së për të marrë 
pjesë në mbrëmjen e maturës së tyre. Por 
çfarë fshihet pas kësaj skene të rregulluar keq? 
Një përpjekje e dëshpëruar për t’u shitur si “i 
falur”? Apo një tjetër manovër propagandistike 
që synon ta relativizojë dështimin personal 
dhe institucional? E vërteta është më e rëndë. 
Shaqir Fetai nuk ka asnjë lidhje me këtë brez të 

ri nxënësish, përveçse si figura që i ka zhgënjyer, 
i ka mashtruar dhe i ka braktisur në momentin 
më të rëndësishëm të rrugëtimit të tyre arsimor. 
Prej vitesh, ai ka premtuar akreditime që nuk 
kanë ardhur kurrë. Ka dhënë garanci boshe. 
Ka përdorur emrin e Medresesë për të forcuar 
pushtetin e vet personal, financiar e klanor, pa e 
çuar përpara asnjë interes të nxënësve. Dhe tani, 
kur mospërfillja ndaj tij nga drejtoria dhe stafi 
arsimor është bërë e qartë dhe publike, përpiqet 
ta anashkalojë atë duke instrumentalizuar vetë 
nxënësit. Nuk është hera e parë që shohim 
përpjekje të tilla për të ndërruar narrativën. Një 
ftesë, qoftë edhe e rrejshme, mund të përdoret si 
provë në propagandën e tij për të thënë: “Ja, më 
duan, më ftojnë, më respektojnë.” Por kush i bën 
ftesat zyrtare në një institucion arsimor? A janë 
nxënësit, që ende nuk kanë marrë diplomat, ata 
që kanë këtë të drejtë? Sigurisht që jo. Është 
drejtoria e shkollës, është trupi arsimor, janë ata 
që kanë autoritet institucional – dhe ata nuk e 
kanë ftuar. Madje, kanë zgjedhur të heshtin, një 
heshtje që flet më shumë se çdo deklaratë. Në 
këtë histori, viktima nuk janë vetëm nxënësit. 
Viktima është vetë ideja e një medreseje që 
duhet të jetë shtëpi e dijes, jo pronë e një 
administrate që bën marketing të turpshëm me 
ngjarje të shenjta për jetën e të rinjve. Shaqir 
Fetai po përpiqet të hyjë në një festë nga dera 

e pasme, sepse nga dera kryesore nuk e fton më 
askush. Sepse të përfunduarit nuk ftohen – as 
edhe formalisht. Dhe kjo është arsyeja pse kjo 
histori nuk është vetëm një kuriozitet sezonal. 
Është një shenjë paralajmëruese për mënyrën 
si dështimi kërkon të maskohet si sukses, si 
mashtrimi tenton të vishet me petkun e pajtimit, 
si arroganca kërkon të paraqitet si përulësi. Por 
është vonë për të gjitha këto. Ai që ka dështuar 
me një brez të tërë nxënësish, nuk mund të 
kërkojë shpëtim duke përdorur brezin tjetër.
Medresantët meritojnë një natë mbrëmjeje që 
të kujtohet për arritjet e tyre, jo për skemat e 
atyre që kërkojnë të shpëtojnë nga harresa. 
Shaqir Fetai është jashtë loje – dhe këtë e di mirë 
drejtoria e Medresesë, stafi arsimor, prindërit 
dhe, në heshtje, edhe vetë nxënësit. Le të mos 
e lejojmë që, përmes këtij manipulimi të ulët, 
të përpiqet të fusë edhe një herë baltë mbi një 
natë që duhej t’u përkiste vetëm atyre që kanë 
mësuar, sakrifikuar dhe ëndërruar
 – jo atyre që kanë mashtruar.

